
ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 10, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, 

ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, 

ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 10:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓛᒃᑯᑦ. 

ᐱᒋᐊᓚᐅᖅᑎᓐᓇᑕ, ᑐᒃᓯᐊᖅᑕ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ. ᐅᓪᓛᒃᑯᑦ ᓄᓇᕗᒻᒥᐅᑕᐃᑦ, 

ᑕᐅᑐᒃᑐᑦ ᓈᓚᒃᑐᓪᓗ. ᐅᓪᓗᒥ ᐱᒋᐊᕐᓂᐊᓕᕐᒥᒐᑦᑕ 

ᐅᓪᓛᖅᐸᓯᒃᑯᑦ. ᐊᑏᒎᖅ ᑲᔪᓯᓗᑕ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᐳᕇᒥᐅᒋᔭᐅᔪᖅ ᓄᓇᕗᒻᒥᐅᑕᓄᑦ, 

ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 595 - 5(2): ᓴᓂᑭᓗᐊᑉ 

ᑎᑎᕋᕝᕕᖓ ᕼᐋᒻᒪᓚᒃᑯᓐᓂ 

ᓅᑕᐅᑲᐃᓐᓇᖅᑐᖅ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. 

ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᑉᕕ 

ᓂᒡᓕᓇᐅᔭᖅᑎᓪᓗᒍ ᑕᐃᑲᓂ.  

 

(ᑐᓵᔨᒃᑯᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᑐᓴᕈᒥᓇᖅᑐᓂᒃ ᑐᓴᖅᑎᑦᑎᔪᒪᓪᓗᖓ ᒐᕙᒪᒃᑯᓐᓂᒃ 

ᑭᒡᒐᖅᑐᐃᔨᐅᑉ ᐱᒋᐊᖅᑎᑕᐅᓂᐊᕐᓂᖓ 

ᓴᓂᑭᓗᐊᕐᒥ.  

 

ᑕᒪᓐᓇ ᐃᓕᓐᓂᐊᕈᑎᑦ ᓄᓇᕗᑦ ᒐᕙᒪᒃᑯᓐᓄᑦ 

ᐊᑐᐃᓐᓇᕈᐃᓯᒪᖃᑦᑕᖅᐳᖅ ᐊᔾᔨᒌᖏᑦᑐᓄᑦ 

ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐱᔨᑦᑎᕈᑎᓂᒡᓗ. 

ᑐᑭᒧᐊᒃᑎᐅᓪᓗᓂᓗ ᒐᕙᒪᐅᖃᑎᒌᑦ 

ᐱᒋᐊᖅᑎᓯᒪᔭᖏᑦ ᑐᓴᐅᒪᑎᑦᑎᔨᐅᓪᓗᓂᓗ.  

 

ᐅᖃᖅᑏ, ᓴᓂᑭᓗᐊᕐᒥᐅᑦ ᕼᐋᒻᒪᓚᒃᑯᖏᑕ ᒐᕙᒪᒃᑯᑦ 

ᑎᑎᕋᕐᕕᖓᑦ ᓯᖁᑦᑎᖅᑐᓪᓚᕆᐅᓚᐅᖅᓯᒪᖕᒪᑦ ᓯᓚ 

ᐱᔾᔪᑎᒋᓪᓗᒍ ᓴᑉᑕᒻᐸ 20, 2020-ᒥ, ᐊᒻᒪᓗ 

ᑕᒪᓐᓇ ᓂᕆᐅᓇᓐᖏᑦᑑᓚᐅᕋᓗᐊᖅᑎᓪᓗᒍ ᐊᒻᒪᓗ 

ᐃᖅᑲᓇᐃᔭᕋᓱᒃᑎᓪᓗᑕ ᓄᕙᖕᓇᕐᔪᐊᖅ ᑕᒪᓐᓇ 

ᓴᖅᑭᔮᖅᑎᓪᓗᒍ.  

 

ᖁᕕᐊᓱᒃᑐᖓ ᑕᐃᓐᓇ ᐊᐅᒫᒃ ᓴᓇᔩᑦ 

ᐃᒡᓗᖁᑎᖓᓃᑲᐃᓐᓇᕐᓂᐊᖅᑐᑦ ᓴᓂᑭᓗᐊᕐᒥᑦ 

ᐃᖅᑲᓇᐃᔭᖃᑎᒋᓪᓗᑎᒃᑯᑦ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ.  

 

ᑕᒪᓐᓇ ᐊᑐᑲᐃᓐᓇᑐᐃᓐᓇᕐᓂᐊᖅᑎᓪᓗᒍ ᑖᓐᓇ 

ᐊᓪᓗᕆᐊᕈᑎᒋᓂᐊᖅᑕᕗᑦ, ᑕᒪᒃᑯᐊ 

ᐱᓕᕆᐊᓐᖑᖅᑎᑕᐅᓯᒪᔪᑦ ᓄᓇᓕᖕᓂᑦ 

ᑲᔪᓰᓐᓇᕈᓐᓇᕐᓂᐊᕐᒪᑦ, 

ᑎᑎᕋᕐᕕᒃᓯᐅᖏᓐᓇᖅᑎᓪᓗᑕ 

ᐊᑐᐃᓐᓇᕐᓂᐊᖅᑕᑦᑎᓐᓂᒃ.  

 

ᐅᖃᖅᑏ, ᐱᕕᖃᕐᓂᓐᓂ ᓴᓂᑭᓗᐊᕐᒥᐅᑦ 

ᕼᐋᒻᒪᓚᒃᑯᖏᑦ ᓴᓂᑭᓗᐊᕐᒥᐅᓪᓗ ᐃᓘᓐᓇᖏᑦ 

ᖁᔭᓐᓇᒦᕈᒪᕙᒃᑲ ᐊᒻᒪᓗ ᒪᓕᒐᓕᐅᖅᑎᖓ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 596 - 5(2): ᓄᓇᕘᒥ 

ᒪᓕᒐᓕᕆᔨᒃᓴᓄᑦ ᒐᐃᓪ ᒨᑦ ᓇᓖᕌᕆᓂᖓ 

(ᕼᐃᒃᔅ) 

ᐊᖓᔪᖅᑳᖅ ᔪᐊᔾᔨ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᓄᓇᕗᒻᒥ 

ᒪᓕᒐᕐᓂᐊᕐᓂᕐᒧᑦ ᐃᓕᓴᖅᑏᑦ 

ᐃᓱᓕᑦᑎᓂᖏᓂᖏᓐᓂᒃ.  

 

ᐅᖃᖅᑏ, ᒐᐃᔪᔾ ᐃᕐᖑᓯᖓ ᑖᓐᓇ 

ᐊᑭᑦᑐᕋᐅᑎᓂᒃᑯᑦ ᓵᓚᒃᓴᕋᓱᐊᖅᑐᑦ 

ᐱᓇᔪᒃᑕᐅᖃᑦᑕᖅᓯᒪᖕᒪᑦ ᐊᔪᐃᓐᓈᖃᕐᓂᖅ 

ᐃᖅᑲᖅᑐᐃᕕᖕᒥ ᐱᓯᒃᑳᖑᓂᖅᐹᖑᓇᓱᒃᖢᑎᒃ. 

ᑕᐃᒪᓐᖓᓂᒃ 1974-ᒥᒃ ᐱᓚᐅᖅᑐᑦ, ᐊᒻᒪ 19-ᓂᒃ 

ᐃᓕᓐᓂᐊᕐᕕᖕᓂᑦ ᐊᑭᑦᑐᕋᐅᑎᖃᑎᖃᖅᖢᑎᒃ 

ᓄᓇᕗᒻᒥᐅᑦ ᐃᓚᐅᓚᐅᖅᓯᒪᔪᒍᑦ. ᕕᕝᕗᐊᕆ 2021 

ᐱᓇᓱᐊᕈᓯᖅ ᑭᖑᓪᓕᖅᐹᖓᓂ.  

 

ᑕᒪᓐᓇ ᑕᓚᕖᓴᒃᑯᑦ ᑲᔪᓯᑎᑕᐅᓚᐅᖅᓯᒪᔪᑦ ᑐᕌᓐᑑ 

ᓯᓚᑦᑐᖅᓴᕐᕕᖓ, ᒪᓐᑐᕆᐆᓪ ᒪᒡᒋᐅᓪ, ᑖᓪᕼᐊᐅᓯ, 

ᐳᕆᑎᔅ ᑲᓚᒻᐱᐊ ᓯᓚᑦᑐᖅᓴᕐᕕᐊ, ᑯᐃᓐ ᐊᒻᒪᓗ 

ᐊᓯᖏᑦ ᐃᓕᓐᓂᐊᕐᕖᑦ. ᓄᓇᕗᒻᒦᓐᖔᖅᑐᑦ, ᔮᔅᒥᓐ 

ᕋᑦᕘᓐ, ᐸᔅᑳᓪ ᒪᒃᓕᓂᓐ, ᐋᓐᑐᕉ ᒧᐊᕆᓴᓐ ᐊᒻᒪ 

ᔭᓯᑲ ᓯᐸᐃ. ᓯᕗᓪᓕᖅᐹᖑᓚᐅᖅᑐᑦ ᐊᒻᒪ 

ᓵᓚᒃᓴᓚᐅᖅᖢᑎᒃ ᐃᕐᖑᓯᕐᒥᒃ 

ᑎᑎᕋᑦᑎᐊᕐᓂᖅᐹᖑᓂᖏᑦᑎᒍᑦ. 

 

>>ᐸᑦᑕᑐᖅᑐᑦ 

 

ᓄᓇᕗᒻᒥᓐᓐᖔᖅᑐᓐ ᐊᔪᓐᖏᓐᓂᖅᐹᓂᒃ 

ᒪᓕᒐᕐᓂᐊᕐᓂᕐᒥᒃ ᐃᓕᓐᓂᐊᖅᑐᓂᒃ 

ᐊᑭᑦᑐᕋᐅᑎᖃᖃᑦᑕᓚᐅᖅᑐᑦ ᑎᑎᕋᕐᓂᒃᑯᑦ ᐊᒻᒪᓗ 

ᒪᓕᒐᕐᓂᐊᕐᓂᕆᓕᓂᒃᑯᑦ ᐊᒻᒪᓗ 

ᓄᓇᕗᒻᒥ ᓴᓇᓯᒪᔪᑦ ᒪᓕᒐᑦ ᐊᖅᑯᑎᒋᓪᓗᒋ.ᑦ  

 

ᐃᓕᓴᖅᑏᑦ ᖁᕕᐊᒋᔭᐅᓪᓚᕆᓚᐅᖅᑐᑦ 

ᐃᖅᑲᖅᑐᐃᔨᓄᑦ ᑕᐃᒃᑯᐊ 

ᖃᐅᔨᓴᖅᑎᒋᓚᐅᖅᑕᖏᓐᓄᑦ, ᔭᐃᒥ ᑳᒻᐳ, 

ᓅᕙᔅᑯᓯᐊᒥ ᐃᖅᑲᖅᑐᐃᕕᒡᔪᐊᕐᒦᑦᑐᑦ 

ᖁᔭᓕᓚᐅᖅᑐᖅ ᑖᒃᑯᐊ 

ᐊᔪᓐᖏᑦᑐᓪᓚᕆᐊᓘᓚᐅᕐᒪᑕ ᐱᓗᐊᕐᓗᒍ ᔮᔅᒥᓐ 

ᕋᑦᕘᓐ, ᓲᕐᓗ ᖄᖅᑕᔫᓂᒃ ᐅᖃᐅᓯᖅᑕᓂᒃ 

ᐊᑐᖃᑦᑕᓚᐅᕐᒪᑦ. 

 

>>ᐃᒡᓚᖅᑐᑦ 

 

ᐅᖃᖅᑏ, ᖁᕕᐊᓲᑎᒋᕙᒃᑲ ᑖᒃᑯᐊ ᐃᓕᓐᓂᐊᖅᑐᑦ 

ᐅᐱᕐᖔᖅ ᐱᔭᕇᕐᓂᐊᓕᕐᒪᑕ ᖁᕕᐊᓱᒃᐳᖓ 

ᓯᕗᓂᒃᓴᒥ ᐅᓄᖅᑐᓂᒃ ᓴᖅᑭᑦᑎᓂᐊᕐᒪᑕ ᐱᐅᔪᓂᒃ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐱᒃᑯᓇᑦᑎᐊᖅᐳᑦ ᑕᒪᒃᑯᐊ 

ᓄᓇᕗᒻᒥᐅᑕᐅᖃᑎᕗᑦ ᐊᔪᕈᓐᓃᑦᑎᐊᕌᖓᑦᑕ. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 597 - 5(2): 

ᐋᓐᓂᐊᓯᐅᑎᓐᖑᕋᓱᒃᑐᓂᒃ 

ᐃᑲᔪᖅᓲᑎᒋᖃᑦᑕᖅᑕᕗᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐅᓴ ᑯᓱᒐᖅ: ᐅᑉᓛᒃᑯᑦ 

ᐅᖃᖅᑎᑦᓯᔩ. (ᑐᓵᔨᒃᑯᑦ) ᐅᖃᖅᑏ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᔪᖏᖅᓴᐃᓯᒪᕗᑦ 

ᐃᑲᔪᖅᓱᐃᕗᓪᓗ ᓄᓇᕗᒻᒥᐅᓂᒃ 

ᐋᓐᓂᐊᖅᓯᐅᑎᐅᓂᕐᒥᒃ ᐃᖅᑲᓇᐃᔮᖅᑖᕋᓱᒃᑎᓪᓗᒍ. 

ᑕᐃᒃᑯᐊ ᑮᓇᐅᔭᖅᑎᒍᑦ ᐃᑲᔪᖅᑕᕗᑦ ᓄᓇᕗᒻᒥ 

ᐃᓕᓴᖅᑏᑦ ᓯᓚᑦᑐᖅᓴᕐᕕᖕᒥ 

ᐃᓱᓕᑦᑎᖁᓪᓗᒋ ᐊᒻᒪᓗ ᐱᕚᓪᓕᐅᑎᒃᓴᓂᒃ 

ᓴᖅᑭᕕᐅᖁᓪᓗᒋᑦ, ᐊᕐᕌᒍᑕᒫᖅ.  

 

ᐅᖃᖅᑏ, ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐋᓐᓂᐊᖅᓯᐅᑎᓂᒃ ᐃᑲᔪᖃᑦᑕᖅᐳᑦ 6-ᓂᒃ 

ᑮᓇᐅᔭᖅᑖᖅᑎᑦᑎᖃᑦᑕᓚᐅᖅᑐᒍᑦ $3,000-ᓂᒃ 

ᐊᑐᓂ. 

 

ᐅᖃᖅᑏ, ᑕᒪᑐᒪᓂ ᖁᕕᐊᓱᒃᑐᖓ 

ᓇᓗᓇᐃᖅᓯᔪᓐᓇᕋᒪ 6-ᓂᒃ 

ᓴᖅᑭᑦᑎᔪᓐᓇᓚᐅᖅᓯᒪᒐᑦᑕ ᑕᒫᓂ ᐃᖃᓗᓐᓂ.  

 

ᓄᓇᕗᒻᒥ ᐋᓐᓂᐊᓯᐅᖅᑏᑦ 

ᐅᓄᖅᓯᕙᓪᓕᐊᑎᓐᓇᓱᒃᐸᕗᑦ ᑕᐃᒪᓐᓇ 

ᐃᓕᓐᓂᐊᖅᑎᑦᑎᓂᒃᑯᑦ ᐊᒻᒪᓗ ᐃᓄᖕᓂᒃ 

ᐃᓚᐅᖁᓪᓗᒋᑦ.  

 

ᕙᐃᑕ ᖃᕕᐅᖅ ᐊᒻᒪᓗ ᓂᑰᓪ ᐳᓚᓐᑦ ᐊᕐᕌᒍᐊᓂ 

ᑐᒡᓕᐊᓂ ᐃᓕᓐᓂᐊᓕᖅᑐᖅ ᐊᕐᓇᓪᓗᐊᖅ ᕗᕇᓴᓐ, 

ᐱᓗᒐ ᔭᐃᓕᒥ, ᐊᒻᒪᓗ ᔩᓇ ᒥᖅᑯᓵᖅ ᐊᒻᒪᓗ ᐊᐃᒥ 

ᑭᓚᐅᒃ ᑎᓴᒪᖓᓃᓕᖅᖢᑎᒃ, ᐃᓱᓕᑦᑎᓂᐊᕈᓇᖅᑐᑦ. 

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓕᓐᓂᐊᖅᑎᑦᑎᔪᒪᕗᑦ ᐃᓱᓕᑦᑎᖁᔨᕗᓪᓗ 

ᐅᓄᒃᑲᓐᓂᖅᑐᓂᒃ ᓄᓇᕗᒻᒥᐅᑕᓂᒃ ᐊᒻᒪ 

ᓇᓗᓇᐃᖅᓯᕗᒍᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓄᓇᕗᒻᒥᓐᖔᖅᑐᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᕗᑦ. 

ᑕᐃᒪ ᑎᓴᒪᑦ ᓄᓇᕗᒻᒥᐅᓐ ᐱᒋᐊᓕᓵᕐᓂᕐᒥᒃ 

ᐃᓕᓐᓂᐊᓕᖅᑐᑦ ᑕᓪᓕᒪᓪᓗ ᐋᓐᓂᐊᖅᓯᐅᑎᐅᓂᕐᒥᒃ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᑉ ᐅᖃᐅᓯᖓ 598 - 5(2): 

ᐱᔨᑦᑎᖅᑕᓄᑦ ᑐᓴᐅᒪᒃᑲᐃᔨᒃᓴᖏᑦ 

ᐱᓕᕆᔨᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦ 

ᐅᖃᖅᑎᑦᓯᔩ, ᐅᓛᓯᐊᕙᒃᑯᑦ ᐃᓕᑦᓯᓐᓄᑦ 

ᓄᓇᕗᒻᒥᐅᑕᓕᒫᓄᓪᓗ.  

 

ᐅᖃᖅᑎᑦᓯᔩ, (ᑐᓵᔨᒃᑰᓕᖅᑐᖅ) ᓇᓗᓇᐃᖅᓯᔪᒪᕗᖓ 

ᐃᓄᓕᕆᔨᒃᑯᑦ ᑖᒃᑯᐊ ᑎᑎᕋᖅᑎᖏᑦ ᒪᕐᕉᒃ 

ᐃᖅᑲᓇᐃᔮᒃ ᐃᓐᓄᒃᑕᐅᓯᒪᔫᒃ ᐃᓄᖕᓄᑦ ᐊᑐᕚᒥᑦ 

ᐃᐊᑦᒪᓐᑕᓐᒥᓪᓗ. ᒫᓐᓇᐅᔪᖅ 96-ᖑᕗᑦ ᐊᑐᕚᒦᑦᑐᑦ 

ᑲᒪᒋᔭᐅᔪᑦ ᐊᒻᒪᓗ 76 ᐃᐊᑦᒪᓐᑕᓐᒦᖦᖢᑎᒃ. ᑖᒃᑯᐊ 

ᐊᑯᓐᓂᖅᓱᖅᑏᑦ ᑎᑎᕋᖅᑏᑦ 

ᐃᖅᑲᓇᐃᔭᖃᑎᖃᖃᑦᑕᖅᐳᑦ ᓄᓇᓕᖕᓂ ᐊᒻᒪ 

ᖃᓪᓗᓈᑦ ᓄᓇᓐᖏᓐᓂ ᐃᓄᐃᑦ ᐃᓕᖅᑯᓯᖏᓐᓄᑦ 

ᑐᓐᖓᕕᒋᔭᐅᔪᑦ ᐊᑐᖅᖢᓂᔾᔪᒃ ᐸᖅᑭᔭᐅᖃᑦᑕᕐᒪᑕ 

ᓄᓇᕗᒻᒥᐅᑦ ᖃᓪᓗᓈᑦ ᓄᓇᖏᓐᓃᑦᑐᑦ.  

 

ᖁᕕᐊᒋᔭᐅᓗᐊᓲᖅ ᑕᐃᒃᑯᐊ ᐃᑲᔪᕌᖓᑕ 

ᓄᓇᕗᒻᒥᐅᑦ ᐊᒻᒪᓘᓐᓃᑦ ᐳᓛᕆᐊᖅᑕᐅᒐᒥᒃ 

ᐱᔭᕐᓂᖏᑦᑐᒃᑰᖅᑎᓪᓗᒍ. 

 

ᑖᒃᑯᐊ ᐊᑯᓐᓂᖅᓱᖅᑏᑦ ᑲᑎᒪᖃᑎᖃᖃᑦᑕᖅᑐᑦ 

ᐋᓐᓂᐊᕕᓕᐊᖅᓯᒪᔪᓂᒃ ᐊᒻᒪᓗ ᐃᓄᐃᑦ 

ᐱᖅᑯᓯᖏᓐᓂᒃ ᐊᑐᖅᖢᑎᒃ ᐃᑲᔪᖅᓱᐃᖃᑦᑕᖅᑐᑦ 

ᐱᔨᑦᑎᖅᖢᑎᒡᓗ ᐃᓄᐃᑦ ᑎᒥᖁᑎᖏᓐᓂᒃ.  

ᐊᕐᕌᒍᑕᒫᖅ ᐳᓛᕆᐊᖃᑦᑕᖅᑐᓐ ᐱᐅᓂᖅᐹᓂᒡᓗ 

ᐸᖅᑭᔾᔪᓯᕐᓂᒃ ᓴᖅᑭᑦᑎᓇᓱᖃᑦᑕᖅᑐᑦ 

ᓄᓇᕗᒻᒥᐅᓄᑦ.  

 

ᐅᖃᖅᑏ, ᓯᕗᓪᓕᐅᔾᔭᐅᖃᑕᐅᓯᒪᔪᖅ 

ᐱᓕᕆᕕᑦᑎᓐᓂ ᓄᓇᕗᒻᒥᐅᑕᐃᑦ ᓄᓇᕗᒻᒧᑦ 

ᐅᑎᖅᑎᒍᒪᓪᓗᑎᒃᑯᑦ. ᑖᒃᑯᐊ ᐊᑯᓐᓂᖅᓱᖅᑏᑦ 

ᑲᒪᔨᐅᔪᑦ ᐃᑲᔪᖃᑦᑕᖅᐳᑦ ᑕᒪᑐᒥᖓ ᐊᒻᒪ 

ᑲᑎᒪᔾᔪᐊᖃᑎᖃᖃᑦᑕᖅᖢᑎᒃ ᐊᓯᖏᓐᓂᒃ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7647 

 

 

ᐸᕐᓇᐃᔨᑦ ᕿᒥᕐᕈᔨᖏᑦᑕ ᑲᑎᒪᔨᕋᓛᖏᓐᓂ. 

 

ᐃᓄᓕᕆᔨᒃᑯᑦ ᐱᕕᖃᕐᓂᕐᒥᓂᒃ ᐃᓕᓴᖅᓯᔪᒪᕗᑦ 

ᖁᔭᓕᔪᒪᕗᓪᓗ ᑕᐃᒃᑯᓂᖓ ᐊᑯᓐᓂᖅᓱᖅᑎᕆᔭᐅᔪᑦ 

ᑲᒪᔨᖏᓐᓂᒃ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᓄᓇᓕᖕᓄᑦ ᒐᕙᒪᓕᕆᓂᕐᒥᒃ ᐊᒻᒪᓗ 

ᐱᔨᑦᓯᕋᖅᑎᕆᓂᕐᒥᒃ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 599 - 5(2): ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ 

ᐱᓕᒻᒪᒃᓴᐅᑎᖏᓪᓗ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. 

(ᑐᓵᔨᒃᑯᑦ) ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᑕᑯᓐᓇᖅᑐᓪᓗ. 

 

ᐅᖃᖅᑏ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᓯᖅᑏᑦ 

ᐊᖏᖅᓯᒪᑦᑎᐊᖅᐳᑦ ᐃᓄᐃᑦ ᐃᖅᑲᓇᐃᔭᖅᑐᑦ 

ᐅᓄᖅᓯᒋᐊᒃᑲᓐᓂᖁᓪᓗᒋᑦ ᐱᓕᒻᒪᒃᓴᖅᑕᐅᓗᑎᒡᓗ 

ᐊᑐᕐᓗᒍ ᓇᐄᓴᐅᑎᓕᒃ 23 ᓄᓇᕗᑦ ᓄᓇᑖᕐᓂᕐᒧᑦ 

ᐊᖏᕈᑎ ᐊᑐᖅᖢᒍ.  

 

31 ᑎᒃᑯᐊᖅᑕᐅᓯᒪᕗᑦ ᐃᓄᐃᑦ ᐃᖅᑲᓇᐃᔭᖅᑏᑦ 

ᐱᓕᕆᕕᑦᑎᓐᓂ ᒪᓕᒃᖢᑎᒃᑯ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑏᑦ. 

ᖄᒃᑲᓐᓂᐊᒍᑦ, ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᐃᓕᓐᓂᐊᖅᑎᑦᑎᔪᒪᔪᑦ ᐃᓄᖕᓂᒃ 

ᐊᑐᕐᓗᒍ ᑐᕌᖅᑕᕗᒻᒥ ᑎᑎᕋᖅᓯᒪᔪᑦ. ᑕᐃᒪᓐᓇ 

ᖁᕝᕙᖅᐸᓪᓕᐊᑎᓐᓇᓱᒃᖢᒋᑦ 

ᑭᖑᓪᓕᖅᐹᓪᓕᐊᓂᕐᒧᓪᓗ ᐸᕐᓇᐅᑎᐊ ᐊᑐᖅᖢᑎᒃᑯᑦ, 

9-ᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ 

ᐊᖓᔪᖅᑲᐅᑎᓄᑦ ᐃᓕᓯᓯᒪᓕᖅᑐᒍᑦ.  

 

ᑭᖑᓪᓕᕐᒥᒃ ᐱᓕᕆᕕᒃᐳᑦ ᑕᐃᒪᓐᖓᓕᒫᖅ 

ᐅᓄᖅᓯᒋᐊᒃᑲᓐᓂᖅᑎᑦᑎᓇᓱᖃᑦᑐᑦ ᐃᓄᖕᓂᒃ 

ᐊᕕᒃᑐᖅᓯᒪᔪᑎᒍᑦ ᖁᕝᕙᖅᐸᓪᓕᐊᓗᑎᒃ 

ᓇᓖᕌᕈᑎᓂᒃ ᐊᑐᐃᓐᓇᕈᐃᕕᐅᓯᒪᓗᑎᒃ 

ᐃᓕᓐᓂᐊᖅᑎᑕᐅᓗᑎᒃ ᐊᒻᒪᓗ 

ᖁᕝᕙᖅᐸᓪᓕᐊᑎᑕᐅᓗᑎᒃ ᐱᓕᕆᕕᐅᑉ ᐃᓗᐊᓂ. 

 

ᐊᖏᖅᓯᒪᓂᕗᑦ ᒪᓕᒡᓗᒋᑦ, ᑖᒃᑯᐊ 85 

ᐳᓴᓐᑎᓐᖑᖅᑎᑕᐅᓇᓱᒃᑐᑦ ᓄᓇᓕᖕᓂ 

ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᐱᓕᕆᕕᖏᓐᓄᑦ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑐᕌᖓᔪᑦ 

ᑐᕌᒐᑦ ᐊᓐᖑᑎᓇᓱᒃᖢᑎᒃᑯᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᒃᑯᑦ) ᒥᓂᔅᑕᐅᔪᖅ ᑲᒪᔪᖅ ᐃᖅᑲᓇᐃᔭᖅᑏᑦ 

ᐊᑦᑕᓐᓇᔾᔭᐃᖅᑕᐅᓯᒪᓂᖏᓐᓄᑦ ᑲᒪᔨᐅᔪᖅ, ᒥᔅᑕ 

ᕼᐃᒃᔅ.  

 

ᐊᖓᔪᖅᑳᑉ ᐅᖃᐅᓯᖓ 600 - 5(2): 

ᐃᖅᑲᓇᐃᔭᖅᑐᓕᕆᔨᒃᑯᑦ 

ᐅᓗᕆᐊᓇᖅᑕᐃᓕᒪᓂᖅ ᐊᑭᓕᐅᑎᓄᓪᓗ 

ᑲᒥᓴᓐᖓ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾᔨ ᕼᐃᒃᔅ (ᑐᓵᔨᒃᑯᑦ); ᖁᐊᓇ 

ᐅᖃᖅᑏ. ᒪᓕᒐᓕᐅᖅᑏᑦ ᓵᖁᔭᒃᑲ ᐃᖅᑲᓇᐃᔭᖅᑏᑦ 

ᐊᑦᑕᕐᓇᔾᔭᐃᖅᑕᐅᓯᒪᓂᖏᓐᓄᑦ 

ᑮᓐᓇᐅᔾᔭᒃᓴᓂᖏᓐᓂᓪᓗ ᑲᒥᓴᐃᑦ 2021 

ᐸᕐᓇᐅᑎᖏᑦ ᐊᑐᐃᓐᓇᐅᔪᖅ ᐅᕙᓂ 

www.wscc.nu.ca.  

 

ᑖᒃᑯᐊ ᐸᕐᓇᐅᑏᑦ ᓇᓗᓇᐃᔭᐃᓯᒪᕗᑦ 

ᓯᕗᓪᓕᐅᔾᔨᓯᒪᔭᖏᓐᓂᒃ 

ᐅᓂᒃᑲᐅᓯᓕᐊᕆᖃᑦᑕᖅᓯᒪᔭᖏᓐᓂᓪᓗ. 

ᐊᒻᒪᓗ ᐃᖅᑲᓇᐃᔮᖓᑕ ᐃᓚᖓᑦ 

ᓴᖅᑭᔮᑦᑎᐊᕋᓱᖕᓂᖅ ᓵᑕᒃᓴᐅᓂᕐᓗ ᐱᓪᓗᒍ, ᐅᑯᐊ 

ᐊᓯᔾᔨᖅᓯᒪᔪᑦ ᐊᓯᐊᓄᓪᓘᓐᓃᑦ ᑐᕌᖅᑎᑕᐅᔪᑦ 

http://www.wscc.nu.ca/


ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7648 

 

 

ᓇᓗᓇᐃᖅᑕᐅᓯᒪᖃᑦᑕᖅᐳᑦ ᐊᕐᕌᒍᑕᒫᖅ 

ᑐᓴᐅᒪᓂᖅᓴᐅᓂᐊᖁᓪᓗᑕ 

ᖃᓄᐃᑉᐸᓪᓕᐊᓂᑦᑎᓐᓂᒃ.  

 

ᖃᐅᔨᒪᓐᖏᒃᑲᓗᐊᖅᑎᓪᓗᑕ ᓄᕙᒡᔪᐊᕐᓇᖅ ᖃᓄᖅ 

ᐊᒃᑐᐃᓂᖃᕐᓂᐊᕐᒪᖔᑦ ᓯᕗᓂᒃᓴᑦᑎᓐᓂ. ᑖᒃᑯᐊ 

ᑲᒥᓴᐅᔪᑦ ᓇᓗᖅᑯᑎᓐᖏᑦᑐᑦ ᑕᐃᒃᑯᐊ 

ᐃᖅᑲᓇᐃᔮᕆᓂᐊᓚᐅᖅᑕᖏᑦ 2021-ᒥ 

ᑎᑭᐅᑎᔭᐅᓂᐊᕐᓂᖏᓐᓂᒃ ᐃᖅᑲᓇᐃᔭᖃᑎᒌᒡᓗᑎᒃ 

ᐊᑦᑕᕐᓇᖏᑦᑐᒦᑎᑦᑎᓪᓗᑎᒃ ᐃᓅᓯᖃᑦᑎᐊᕐᓂᕐᒧᓪᓗ. 

ᑖᒃᑯᐊ ᑲᒥᓴᓐᖑᔪᑦ ᐊᓯᖏᓐᓂᒃ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ 

ᐱᕚᓪᓕᐅᑎᒋᔭᐅᒃᑲᓐᓂᖁᓪᓗᒋᑦ 

ᐊᑦᑕᕐᓇᔾᔭᐃᖅᓯᒪᓂᖅ ᓄᓇᓕᓕᒫᓂ. 

 

ᐃᓘᓐᓇᓯ ᐊᑏ ᑕᐃᒃᑯᐊ ᑎᑎᕋᑦᕕᒃ ᑕᐃᓐᓇ 

ᐃᑭᐊᖅᑭᕕᒃᑯᕈᑎᖓ ᑕᑯᒋᐊᕐᓂᐊᖅᐸᐃᑦ ᐅᕙᓂ 

www.wscc.nu.ca ᑐᑭᓯᒃᑲᓐᓂᕈᒪᒍᕕᑦ 

ᖃᓄᐃᓕᐅᓚᐅᕐᒪᖔᖏᓐᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 

ᓯᒪᐃᓛᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 850 - 5(2): 

ᖃᒪᓂᑦᑐᐊᕐᒥ ᐊᖑᑎᑦ ᑲᑐᔾᔨᖃᑎᒌᖓᑦ 

(ᓯᒪᐃᓕᒃ) 

ᓯᒪᐃᓕᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᐅᓪᓛᒃᑯᑦ ᖃᒪᓂᑦᑐᐊᕐᒥᐅᑦ ᑕᐃᒪᑐᖅ 

ᐅᓪᓗᖃᑦᑎᐊᕐᓂᐊᖅᐳᓯ. 

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᖃᒪᓂᑦᑐᐊᕐᒥ 

ᑕᐃᓐᓇ ᐊᖑᑏᑦ ᑲᑐᔾᔨᖃᑎᒌᖏᑦ ᐅᐱᕐᖔᖅ 2018-

ᒥ, ᐊᑎᓕᐅᖅᑕᐅᓯᒪᓕᓚᐅᖅᓯᒪᔪᑦ 

ᐊᒃᑑᕙᐅᓕᖅᑎᓪᓗᒍ 6-ᖑᓪᓗᑎᒃ ᑲᑎᒪᔨᐅᖃᑕᐅᔪᑦ:  

 

 ᐸᐃᓱᓪ ᖁᐃᓇᖕᓇᖅ  

 ᕼᐃᐅᕈᑦ ᐳᑐᒥᕋᖅᑐᖅ  

 ᓵᓕ ᑕᐅᑐᐊᕐᔪᒃ  

 ᓚᐅᔅ ᖃᖅᑲᖅ  

 ᔭᐃᒥ ᑲᑕᓗᒃ  

 ᔭᔅᑎᓐ ᔭᓐᑭᓐ 

 

ᐅᖃᖅᑏ, ᑖᒃᑯᐊ ᐊᖑᑏᑦ ᑲᑐᔾᔨᖃᑎᒌᖏᓐᓂᒃ 

ᐃᑲᔪᖅᓱᖅᑕᐅᓪᓚᕆᒃᑐᑦ ᑎᒥᓐᖑᖅᑎᑕᐅᓯᒪᔪᓂᒃ 

ᓲᕐᓗ ᒪᓕᒐᓕᕆᔨᒃᑯᑦ ᐱᓕᕆᕝᕕᐊ, ᐃᓅᓯᕐᒥᒃ 

ᐃᓵᒃᓯᒪᔪᑦ ᑲᑎᒪᔨᖏᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, 

ᐃᓅᓯᖃᓐᓂᐊᖅᑎᐊᖅᑏᑦ ᐊᒻᒪᓗ 

ᐃᓕᖅᑯᓯᓕᕆᔨᒃᑯᑦ ᐱᓕᕆᕕᖓᓐᓄᑦ. 

 

ᐅᓪᓗᒥᒧᑦ ᑎᑭᖦᖢᒍ, ᑖᒃᑯᐊ ᐊᒥᓱᐊᖅᑎᖅ 

ᑲᑎᒪᖃᑦᑕᖅᓯᒪᔪᑦ ᐊᐅᓪᓚᐅᔾᔨᖃᑦᑕᖅᖢᑎᒡᓗ 

ᐊᖑᑎᓂᒃ ᓄᑲᑉᐸᐊᓂᒡᓗ, ᒪᒥᓴᐃᓪᓗᒋᑦ 

ᒪᒥᓴᐃᑎᖦᖢᓂᒋᑦ ᐃᓱᒪᖃᑦᑎᐊᕐᓂᕐᒥᒡᓗ 

ᑐᕌᒐᖃᖅᖢᑎᒃ. ᐊᐅᓪᓚᖃᑎᖃᖃᑦᑕᖅᐳᑦ ᒪᒃᑯᒃᑐᓂᒃ 

ᐊᒻᒪᓗ ᑭᓱᖃᐅᖅᑎᑕᐅᑦᑎᐊᖅᖢᑎᒃ.  

 

ᐃᑲᔪᖅᑕᐅᓪᓗᑎᒃ ᖃᒪᓂᑦᑐᐊᕐᒥᐅᑕᓂᒃ ᑲᑎᒪᔩᑦ 

ᑲᑎᒪᓂᕐᒥᑕ ᓯᓚᑖᓄᑦ ᐱᓕᕆᖃᑦᑕᕐᒪᑕ:  

 

 ᖁᓕᓂᓪᓗ ᐊᐅᓪᓚᐅᔾᔨᓚᐅᖅᓯᒪᓪᓗᑎᒃ  

 ᓱᓇᒃᑯᑖᖃᐅᓐᖏᑦᑐᑦ ᐅᖑᑏᑦ 

ᐊᐅᓪᓚᐅᔾᔭᐅᓪᓄᑎᒃ   

 ᓱᕈᓰᑦ ᐸᓖᓯᒃᑯᓐᓄᑦ ᐊᐅᓪᓚᐅᔾᔭᐅᔪᒪᔪᑦ 

ᐅᒥᐊᒃᑯᑦ ᐊᐅᓪᓚᐅᔾᔭᐅᖃᑦᑕᖅᓯᒪᔪᑦ 

 ᐅᐃᒡᒋᖅᓯᒪᔪᑦ ᐊᐅᓪᓚᐅᔾᔭᐅᓂᖏᑦ  

http://www.wscc.nu.ca/

 ᖃᒧᓯᐅᕐᓂᖅ  

 ᐊᐅᓪᓚᐅᔾᔨᓂᖅ ᐱᑦᔅ ᑕᓯᐊᓄᑦ, 

ᐅᖓᓯᐸᓗᒃᑐᕈᓗᒃ ᑕᐃᑯᖓᐅᔾᔨᓚᐅᖅᓯᒪᖕᒥᔪᑦ  

 ᓂᖓᕐᓂᐅᑉ ᒥᒃᓵᓄᑦ ᐅᖃᓪᓚᒃᑎᑦᑎᓚᐅᖅᓯᒪᔪᑦ 

ᐋᓚᓐ ᕆᖕᑯᒥᒃ ᐊᑎᓕᖕᒥᒃ.  

 

ᑖᒃᑯᐊ ᓴᖅᑭᓚᐅᖅᑕᐅᓚᐅᖅᓯᒪᖕᒪᑕ 

ᐃᑲᔪᕋᓱᖃᑦᑕᖅᐳᑦ ᐃᓄᖕᓂᒃ. ᐊᒻᒪᓗ ᐊᑕᐅᓯᕐᒥᒃ 

ᐃᓚᓰᓐᓇᖅᑐᑦ ᐃᓱᒪᑦᑎᐊᕐᓂᖅ. ᑖᓐᓇ 

ᑐᕌᒐᓪᓗᐊᕆᔭᖓ ᖃᓄᐃᓐᖏᑦᑐᖅ 

ᐃᑲᔪᖅᑕᐅᔪᒪᒍᕕᑦ. ᐊᖑᑏᑦ ᒪᑯᐊ 

ᐋᓐᓂᓱᐃᑦᑑᖅᑰᔨᖕᒪᑕ ᑕᒪᓐᓇ ᐱᐅᓐᖏᑦᑐᖅ.  

 

ᐊᒻᒪᓗ ᑭᖑᓪᓕᖅᐹᖅ ᑕᐃᒃᑯᐊ 6 ᐊᖑᑏᑦ 

ᑕᕝᕙᓃᖃᑕᐅᔪᑦ ᐃᓘᓐᓇᖏᑦ ᐅᓪᓗᒃᑯᑦ 

ᐃᖅᑲᓇᐃᔮᓖᑦ ᑕᒪᑐᒥᖓ ᐱᓕᕆᐊᖃᖃᑦᑕᖅᐳᑦ...  

 

ᐅᖃᖅᑎ: ᒪᒥᐊᓇᖅ. ᐅᔾᔨᖅᓱᖃᑦᑕᕐᓂᐊᖅᐳᓯ 

ᖃᐅᔨᓴᐅᑎᓯ ᓄᖑᒃᑳᖓᑕ... ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᒪᓕᒐᓕᐅᖅᑎᐅᖃᑎᒃᑲᓗ. ᒪᒥᐊᓇᖅ. ᐅᖃᐅᓯᒃᑲ 

ᐃᓱᓕᑦᑐᒪᒐᒃᑭᑦ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ. 

ᖁᔭᓐᓇᒦᒃ. ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᒃᑲᓐᓂᑐᐃᓐᓇᕐᓗᖓ 

ᐅᔾᔨᖅᓱᕋᓱᖃᑦᑕᕐᓂᐊᖅᐳᓯ ᖃᐅᔨᓴᐅᑎᓯ ᑖᓐᓇ 

ᓈᒻᒪᒃᓯᖏᒃᑲᓗᐊᕐᒪᖔᑦ. ᒪᓕᒐᓕᐅᖅᑎ ᐊᐱᕆᔪᖅ 

ᐃᓚᒋᐊᒃᑲᓐᓂᕈᒪᓪᓗᓂᐅᒃ ᐅᖃᐅᓯᒃᓴᖓ. 

ᖃᓄᐃᒃᓴᖏᑦᑐᖅᐸ? ᖃᓄᐃᑦᓴᖅᑐᖃᖅᐸ? 

ᑐᓴᓐᖏᓐᓇᒪ. ᑲᔪᓯᒋᑦ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᒪᓕᒐᓕᐅᖅᑎᐅᖃᑎᒃᑲ. 

ᑭᖑᓪᓕᕐᒥ ᑕᐃᒃᑯᐊ 6-ᖑᔪᑦ ᐊᖑᑏᑦ 

ᑕᕝᕙᓃᖃᑕᐅᔪᖅ ᐊᐅᓚᑦᑎᔪᓪᓗ ᐅᓪᓗᒃᑯᑦ 

ᑕᒪᕐᒥᑦᑎᐊᖅ ᐃᖅᑲᓇᐃᖅᑐᑦ. ᐅᓐᓄᒃᓯᐅᖃᑦᑕᖅᑐᑦ 

ᐱᓇᓱᐊᕈᓯᐅᓪᓗ ᓄᓐᖑᐊᓂ. ᐊᑏ, ᐸᑦᑕᑐᕐᓚᕗᑦ 

ᑕᐃᒃᑯᐊ ᐊᖑᑏᑦ ᑲᑐᔾᔨᖃᑎᒌᖏᓐᓃᖃᑕᐅᔪᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖃᑦᑕᖅᐸᕗᑦ 

ᑕᒪᒃᑯᐊ ᐱᓇᓱᓪᓚᕆᒃᐸᒃᑐᑦ ᓄᓇᑦᑎᓐᓂ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᒪᓂᕋᔭᒃ. ᒪᒥᐊᓇᖅ. ᒪᓕᒐᓕᐅᖅᑎ 

ᐃᖃᓗᐃᑦ-ᓯᓈ, ᒥᔅ ᓯᐅᑎᐊᐱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 851 - 5(2): 

ᑐᓴᐅᒪᔾᔪᑎᒋᔭᐅᑎᑕᕗᑦ ᐊᓃᑕ ᐃᓴᓗᒃ 

(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, (ᑐᓵᔨᑎᒍᑦ) ᓯᓚᕐᔪᐊᖅ 

ᓲᕐᓗ ᖁᖓᓯᓐᓃᒻᒪᑦ, ᐊᓃᑕ ᐃᓱᓗᑕᖅ (ᐆᑦᑐᕙᒃ) 

ᒥᑦᑎᒪᑕᓕᖕᒥᐅᑕᒃᓴᔭᖅ ᖃᓪᓗᓈᓂᕐᒥᐅᑕᐅᔪᖅ, 

ᑖᓐᓇ ᐅᔭᖅᑲᖅ Brazil-ᒦᓐᖔᕐᓂᑰᔪᖅ, ᑖᒃᑯᐊ 

ᐊᒻᒨᒪᔪᒧᑦ ᓴᐅᓂᒥᓃᑦ ᒪᒃᓯᑯᒦᓐᖔᖅᑐᑦ. ᑖᒃᑯᐊ 

ᐊᐅᐸᑦᑐᑦ ᕿᕐᓂᖅᑕᐅᓪᓗ South Africa-

ᒦᓐᖔᖅᑐᑦ ᐊᒻᒪᓗ ᑖᓐᓇ ᐊᒥᕋᖅ ᑲᓇᑕᒦᓐᖔᖅᑐᖅ 

ᑐᒃᑐᕙᒥᓂᖅ.  

 

ᐊᒻᒪᓗ ᓴᓇᔨᐅᓪᓗᓂ ᑕᐅᖅᓰᖃᑦᑕᖅᓯᒪᔪᖅ 

ᓇᒥᕈᓘᔭᖅ ᐱᓯᒪᓪᓗᓂ ᑐᓐᓂᖅᑯᑕᐅᖃᑦᑕᖅᓯᒪᒻᒪᑦ 

ᓱᖅᑲᓂᒃ ᑑᒑᕐᓂᒃ ᑕᒪᒃᑯᓂᖓ 

ᓄᓇᕐᔪᐊᕐᒥᐅᑕᓄᐊᖃᑦᑕᖅᓯᒪᔪᖅ. ᐱᐅᔪᐊᓗᒃᑕᐅᖅ 

ᓴᓇᓯᒪᔭᖓ ᐊᒻᒪᓗ ᓯᕗᓕᖅᑎᐅᓂᖅ 

ᐅᖃᐅᓯᕆᓯᒪᓪᓗᓂᐅᒃ ᐅᓪᓗᒃᑎᑑᕐᓂᕋᖅᑕᒥᓂᖓ 

ᑐᓂᓚᐅᖅᓯᒪᔭᖓ ᐸᐅᒃᑑᑎᒃᑯᓐᓄᑦ 

ᐊᖏᔪᖅᑳᖑᑎᓪᓗᖓ ᖃᐃᓚᐅᖅᓯᒪᔭᖓ. 

ᐊᔪᓐᖏᑦᑎᐊᖅᑐᓂᒃ ᓴᓇᒍᓐᓇᖅᑐᓂᒃ ᐱᑕᖃᐅᕐᒪᑦ 

ᑕᑯᑎᒍᒪᖅᑲᐅᒐᒃᑯᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᓯᑦᓯᔩ.  

 

>>ᐸᑦᑕᑐᖅᑐᑦ 

  



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7650 

 

 

ᐅᖃᖅᑎ: ᖁᔭᓐᓇᒦᒃ. ᐱᐅᔪᒻᒪᕆᐊᓗᒃ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᑕᓯᓗᒻᒧᑦ, ᒥᔅᑕ ᕼᐃᒃᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 852 - 5(2): 

ᐃᖏᖅᑐᓕᕆᔾᔪᑎᓄᑦ ᓂᐱᖃᐅᑎᓄᑦ 

ᐃᓕᓴᐃᔨ ᐃᓕᓴᕆᔭᖅ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ 2021 ᐊᔪᓐᖏᓂᖅᐹᑦ 

ᓂᔾᔭᐅᓯᔭᖅᐸᑦᑐᓄᑦ ᐃᓕᓴᐃᔨᓂᒃ. ᑖᓐᓇ ᑲᓇᑕᒥ 

ᐃᓕᓐᓂᐊᕐᓂᕐᒧᑦ ᐃᑲᔫᓯᐊᕈᑕᐅᕙᒃᑐᖅ ᕙᐅᓐᑕᐃᓴᓐ-

ᑯᑦ ᑐᓂᔭᐅᕙᑦᑐᖅ ᐱᔾᔪᓯᐊᕐᒥᒃ ᐃᓕᑕᕆᔭᐅᖁᓪᓗᒋᑦ 

ᒪᑯᐊ ᐊᑦᓱᕈᖅᐸᑦᑐᑦ ᑲᔪᖏᖅᓴᐃᔾᔪᑕᐅᓇᓱᐊᖅᑐᓂ 

ᐃᓕᓐᓂᐊᖅᑎᓂᒃ ᐃᓕᓴᐃᒋᐊᑦᓴᑐᐃᓐᓇᐅᓐᖏᑦᑐᖅ 

ᑭᓯᐊᓂ ᓄᓇᖃᖅᑐᓂᒃ ᐊᒻᒪᓗ 

ᓂᔾᔭᐅᓯᐸᑦᑑᖃᑎᒥᓂᒃ.  

 

ᑖᓐᓇ ᐱᒃᑯᒥᓇᕐᓂᖅᐹᖑᔪᖅ ᐊᓯᐊᓂᒃ 

ᑕᑯᒍᓐᓇᓐᖏᓚᖓ. ᐅᖃᖅᑏ, ᐃᓱᒪᒋᑦᑎᐊᖅᐸᕋ 

ᓘᒃᑖᖅ ᒥᐊᓕ ᐱᐅᓯᓘᐊᔅ 

ᓂᕈᐊᖓᒃᓴᐅᑎᑕᐅᓂᖓᓄᑦ. ᑕᖅᑮᑦ 12 

ᑕᑯᑎᑦᓯᓯᒪᕗᖅ ᖃᓄᖅ ᓂᔾᔭᐅᓯᔭᓂᕐᒥᒃ 

ᐃᓕᓴᐃᓂᖅ ᐱᒻᒪᕆᐅᒻᒪᑦ ᒪᒃᑯᒃᑐᓄᑦ. ᑕᒪᕐᒥᒃ 

ᖁᔭᓐᓇᒦᕋᓗᐊᖅᓱᒋᑦ ᓂᕈᐊᕋᑦᓴᐅᓚᐅᖅᑐᑦ ᒥᐅᕆ 

ᐊᑦᓱᐊᓗᒃ ᓯᕗᒧᑦᓯᐊᖁᒥᓇᖅᐳᖅ.  

 

ᓵᓚᖃᖅᑐᖅ ᑕᑯᒃᓴᐅᑲᐅᑎᒋᔪᒃᑯᑦ 

ᑕᐅᑐᒍᓐᓇᓛᖅᑕᕗᑦ ᑕᕝᕙᓂ 50-ᒋᓕᖅᑕᖓᓂᒃ 

ᔫᓅ-ᒥᒃ ᑐᓂᔭᐅᓲᑦ ᒪᐃ 16ᒥ ᑕᑯᒃᓴᐅᓛᖅᑐᖅ 

ᑐᓂᔭᐅᓂᖓ. ᐃᓕᑕᕆᓚᕗᑦ ᑖᓐᓇ ᖁᔭᓐᓇᒦᕐᓗᒍ 

ᒥᐅᕆ ᐊᒻᒪ ᓂᕈᐊᖅᑕᐅᓚᐅᕐᒪᑦ ᓂᔾᔭᐅᓯᔭᕐᓂᕐᒧᑦ 

ᐃᓕᓴᐃᔨᑦᓯᐊᕙᐅᓛᖑᓯᒪᓂᖓᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐅᕙᖓ 

ᓂᓪᓕᐊᕐᔪᒍᒪᑐᐃᓐᓇᕆᓪᓗᖓ.  

 

ᐅᐱᒍᓱᑦᑎᐊᕐᒥᒐᒪᑦᑕᐅᖅ ᐃᒡᓗᓕᖕᒥᐅᑕᕐᒥᒃ ᑖᓐᓇ 

ᐃᓐᖏᖅᑎᐅᔪᖅ ᑎᐅᕆ ᐅᔭᕋᒃ. ᐊᒻᒪᑦᑕᐅᖅ 

ᑖᒃᑯᓄᖓ JUNO-ᑯᓐᓄᑦ ᐆᒃᑐᖃᑕᐅᓂᐊᖅᑐᖅ 

ᐃᒡᓗᓕᖕᒥᐅᑕᐅᓪᓗᓂ ᐃᖏᖅᑎᐅᓪᓗᓂ 

ᕿᒧᒃᓯᖅᑎᐅᓪᓗᓂ.  

 

>>ᐸᑦᑕᑐᖅᑐᑦ 

  

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. 

ᑲᔪᓯᓗᑕ. ᐅᑎᖅᑎᑕᐅᔾᔪᑎᕕᓃᑦ ᐅᖃᐅᓯᒃᑯᑦ 

ᐊᐱᖅᑯᑎᕕᓃᑦ. ᐃᓕᑕᖅᓯᓂᖅ ᐳᓛᖅᑐᓂᒃ. 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᐊᐃᕕᓕᖕᒧᑦ, ᒥᔅᑕ ᓇᑦᓯᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1241 - 5(2): ᐊᑐᖅᑕᐅᔪᓐᓃᖅᑐᓂᒃ 

ᐅᖁᒪᐃᑦᑐᓂᒃ ᓴᒃᑯᑦᑎᓂᕐᒧᑦ ᐊᑐᐊᒐᖓ 

(ᓇᑦᓯᖅ) 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᓴᓪᓕᕐᒥᐅᑕᐃᓪᓗ ᓇᐅᔮᕐᒥᐅᑕᐃᓪᓗ 

ᑕᒡᕙᐅᕗᑏᖅᐸᒃᑲ. ᖃᐅᔨᒪᔪᐊᐃᓐᓅᖃᑦᑕᓕᕐᒥᖕᒪᑦ 

ᓄᓇᕗᑦ ᓇᓗᓇᓐᖏᑦᑐᖅ ᖃᓐᓂᐅᔭᖅᑎᓪᓗᑕ ᑕᒫᓂ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᕆᔪᒪᓪᓗᒍ ᓄᓇᓕᓐᓂ 

ᐱᔨᑦᓯᖅᑐᓕᕆᔨᒃᑯᑦ ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᓯᖅᑐᓕᕆᔩᑦ ᑲᒪᒋᔭᖃᖅᐸᒻᒪᑕ ᐊᐅᓚᑦᓯᓪᓗᑎᒃ 

ᒐᕙᒪᒃᑯᑦ ᐊᑐᐊᒐᖏᓐᓂᒃ.  

 

ᑖᒃᑯᐊ ᐊᑐᐊᒐᖅ ᖃᓄᖅ ᒐᕙᒪᒃᑯᑦ ᑕᒪᒃᑯᓇᓐᖓᑦ 

ᐱᖁᑎᓂᒃ ᓱᓇᒃᑯᑖᓂᒃ ᐊᑦᑕᓲᖑᒻᒪᖔᑕ. 

ᑐᓴᖅᑎᑕᐅᓯᒪᕗᖓ ᐱᖁᑎᖃᕐᓂᖅ 

ᐅᖁᒪᐃᓐᓇᖅᑐᕐᓂᐅᑎᓂᒃ ᓴᓪᓕᕐᒥ ᒥᑦᑕᕐᕕᖓᓂ 

ᐊᑐᖅᑕᐅᓯᒪᓐᖏᑦᑐᑐᖄᓘᓕᖅᑐᓂᒃ. ᐊᒻᒪᓗ 

ᓄᓇᓖᓪᓗ ᐃᓱᒪᓯᒪᓪᓗᑎᒃ ᐱᒃᑯᒋᓪᓗᒋᑦ 

ᓇᒻᒥᓂᖃᖅᑐᓪᓘᓐᓃᑦ.  

 

ᒥᓂᔅᑑᔪᖅ ᐱᓕᕆᖃᑎᖃᕈᓐᓇᖅᐹ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7651 

 

 

ᐱᕙᓪᓕᐊᔪᓕᕆᔨᒃᑯᓐᓂᒃ ᑕᒪᒃᑯᐊ ᖃᓄᖅ 

ᓂᐅᕐᕈᑎᑦᓴᐅᔪᓐᓇᖁᓪᓗᒋᑦ ᑖᒃᑯᐊ ᐱᖁᑎᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓂ 

ᒐᕙᒪᒃᑯᖏᓐᓂᓗ ᐱᔨᑦᓯᖅᑐᓕᕆᔨ ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᓪᓗ ᐊᐱᖅᑯᑖᓄᑦ. ᓄᓇᓕᓐᓂ 

ᐱᔨᑦᓯᖅᑐᓕᕆᔩᑦ ᑕᒪᒃᑯᐊ ᑎᑎᕋᖅᓯᒪᐅᓲᖑᒻᒪᑕ 

ᐱᖁᑎᒋᔭᐅᔪᑦ ᐱᓕᕆᕝᕕᑦ ᓄᓇᓖᓪᓗ ᒪᓕᒃᓱᒋᑦ 

ᐊᓯᖏᑦ ᑐᓴᕋᑦᓴᖏᓐᓄᑦ ᓯᐊᒻᒪᒃᑕᐅᕙᒃᓱᓂ. ᑖᒃᑯᐊ 

ᐱᓕᕆᖃᑎᒋᔪᓐᓇᖅᐸᕋ ᐱᕙᓪᓕᐊᔪᓕᕆᓂᕐᒧᑦ 

ᒥᓂᔅᑕᐅᔪᖅ ᐅᖃᐅᓯᕆᔮᓄᑦ ᑖᑦᓱᒪ 

ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᓄᑦ, ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕ ᖃᐅᔨᒪᔪᑦᓴᐅᒻᒪᑦ ᑕᒪᒃᑯᐊ ᐱᖁᑎᖏᑦ 

ᖃᓄᖅ ᐊᑦᑐᖅᑕᐅᕙᓐᓂᖏᑦ ᒫᑦᓯ 31, 2020-ᒥ 

ᐊᕐᕌᓂᐅᔪᔪᖅ.  

 

ᑖᓐᓇ ᒥᓂᔅᑕ ᐅᖃᕈᓐᓇᖅᐸ ᐊᑐᐊᒐᖅ 

ᕿᒥᕐᕈᔭᐅᒋᐊᖓᓂᒃ ᐅᓂᒃᑳᕈᓐᓇᖅᐸᓗ ᖃᓄᖅ 

ᐊᓯᔾᔨᖅᑕᐅᕙᓪᓕᐊᒐᔭᖅᑐᓂᒃ 

ᐃᓱᒪᑦᓴᖅᓯᐅᖅᓯᒪᒻᒪᖔᑕ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᓯᖅᑐᓕᕆᔨ ᒥᓂᔅᑐᖓᑦ ᒥᔅ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᑖᒃᑯᐊ ᐊᑐᐊᒐᑦ ᕿᒥᕐᕈᔭᐅᓪᓗᑎᒃ 

ᓄᑖᓐᖑᕆᐊᖅᑕᐅᓪᓗᑎᓪᓗ ᑖᒃᑯᐊ ᐊᓯᕗᑦ 

ᐱᓕᕆᕝᕕᑦ ᐃᑲᔪᖅᓱᑎᒃ ᑖᒃᑯᐊ ᐊᑐᐊᒐᑦ 

ᐃᑲᔪᖅᑕᐅᖁᓕ ᐊᓯᖏᑦ ᐱᓕᕆᕝᕕᑦ. ᑖᓐᓇ 

ᓄᑖᓐᖑᕆᐊᖅᓯᒪᓪᓗᓂ ᐊᑐᐊᒐᐅᔪᖅ ᑭᑐ 

ᐊᓯᔾᔩᒋᐊᖃᖅᐸᑦ ᐊᓯᖏᑕᓘᓐᓃᑦ ᐱᓕᕆᕝᑰᑦ 

ᐊᓯᔾᔩᖁᔨᒃᐸᑕ ᐃᓱᒪᒋᔭᐅᖃᑦᑕᓲᖑᔪᖅ 

ᑎᑎᕋᒃᑲᓐᓂᓕᕋᐃᒐᑦᑎᒍᑦ ᐊᑐᐊᒐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒡᓗ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, 

ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏᑦ. ᐅᖃᖅᑏ ᑕᐃᒪ 

ᓯᕗᓪᓕᕐᒥᒃ ᐊᐱᕆᒐᒪ ᑭᐅᖅᑲᐅᖕᒪᑦ ᑖᒃᑯᐊ 

ᐃᖏᕐᕋᔪᓕᕆᔨᒃᑯᑦ ᐱᓕᕆᖃᑎᒋᓂᐊᕐᓂᕋᖅᓱᓂᒋᑦ 

ᑖᔅᓱᒪ ᒥᒃᓵᓄᑦ ᐊᐱᖅᑯᑎᓐᓄᑦ.  

 

ᑕᐃᒪ ᓴᓪᓕᕐᒥ ᖃᐅᔨᒪᔪᒃᓴᐅᔪᓯ ᐊᖅᑯᑎᖃᕋᑦᑕ 

ᐊᑐᕆᐊᖃᓕᕋᑦᑕ ᓯᕕᑐᔪᒐᓚᐅᓕᖅᓱᓂ ᐊᒻᒪ 

ᐱᕕᑭᒃᓴᖃᑦᑕᖅᓱᑕ ᐊᐅᔭᑭᖃᑦᑕᕐᒪᑦ ᑕᒪᓐᓇ 

ᐋᖅᑭᒋᐊᖅᑕᐅᒋᐊᖃᖅᐸᖕᒪᑦ ᑖᒃᑯᐊᓗ 

ᐱᓯᓂᓯᖃᖅᑐᑦ ᕼᐊᒪᓚᒃᑯᓪᓗ 

ᐃᑲᔪᖅᑎᒌᓪᓚᕆᖃᑦᑕᕐᒪᑕ ᑕᐃᒃᑯᐊ ᒥᑦᑕᕐᕕᖕᒦᑦᑐᑦ 

ᓱᓕᕆᓐᖐᓕᕐᒪᑕ ᐊᑯᓂᐊᓗᒃ 

ᐊᑐᖅᑕᐅᓪᓗᐊᖅᑐᐊᓘᓕᕋᔭᕋᓗᐊᖅᖢᑎᒃ 

ᑕᒪᒃᑯᓄᖓ ᓇᖕᒥᓂᖃᖅᑑᔪᓄᑦ ᐱᔪᒥᓵᖅᑐᓄᑦ.  

 

ᑐᐊᕕᐊᕆᔪᓐᓇᖅᐸᖓᖃᐃ ᐊᐅᔭᖅ 

ᑎᑭᓐᓂᐊᓕᕇᕐᒥᖕᒪᑦ ᑕᖅᑭᑦ ᐊᒥᓲᖏᑦᑐᑦ ᑖᓐᓇ 

ᑖᒃᑯᐊ ᑕᐃᒃᑯᐊ ᒥᑦᑕᕐᕕᖕᒥ ᐊᑐᖅᑕᐅᕕᓃᑦ 

ᐅᖁᒪᐃᑦᑑᑏᑦ ᖃᓄᖅ ᓴᒃᑯᑕᐅᔪᓐᓇᕐᒪᖔᑕ 

ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎ. 

 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7652 

 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ 

ᒐᕙᒪᓕᕆᓂᕐᒧᑦ ᐱᔨᑦᓯᕋᕐᓂᕐᒧᓪᓗ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑎ. 

(ᑐᓵᔨᒃᑯᑦ) ᐊᐱᕆᓂᐊᖅᐸᒃᑲ ᓯᕗᓕᖅᑎᐅᖃᑎᒃᑲ 

ᐅᑎᕐᕕᒋᓛᖅᐸᕋᓗ ᑖᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᐊᐱᖅᑯᑦ 1242 - 5(2): ᓄᕙᖕᓇᕐᔪᐊᖅ-19 

ᐊᔾᔨᒋᑦᑎᐊᓐᖏᑦᑕᖏᑦ ᓴᖅᑭᓕᖅᑐᓄᑦ 

(ᒪᐃᓐ) 

ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐅᑉᓛᑦᓯᐊᖅ. 

ᐅᖃᖅᑎᑦᓯᔨ ᐊ’ᓂᐊᖅᑕᐃᓕᑎᑦᓯᔨᒃᑯᑦ ᒥᓂᔅᑕᖓᑦ 

ᐊᐱᖅᓱᕈᐊᖅᖢᒍ ᓂᑉᔨᖅᑐᖓ.  

 

ᐅᖃᖅᑎᑦᓯᔨ, ᒪᓕᒐᓕᐅᖅᑎᐅᓪᓗᓂ ᓯᕗᓂᕐᒧᑦ 

ᑕᐅᑐᒋᐊᖃᕐᓇᓱᕐᒪᑦ. ᐊᒻᒪᓗᑦᑕᐅᖃᐃ ᒥᓂᔅᑑᑉᓗᓂ 

ᑎᐊ’ᓇᐃᓐᓇᖃᑕᐅᖂᕐᒪᑦ. ᐅᑉᓗᒥ ᖃᓄᐃᑦᑐᒥᒃ 

ᐊᑐᕐᒪᖔᑉᑕ ᐃᓱᒪᒋᓗᒎᒐᓗᐊᖅ ᑭᓯᐊᓂ ᓯᕗᓂᒃᓴᒥᒃ 

ᑕᖅᑭᓂᒃ ᖃᐃᔪᓂᒃ ᖃᓄᐃᑦᑐᓂᒃ ᐊᑐᕐᓂᐊᕐᒪᖔᑉᑕ 

ᐃᓱᒪᒋᐊᖃᕐᓇᓱᕐᒪᑦ.  

 

ᐅᖃᖅᑎᑦᓯᔨ, ᑕᒪᒃᑯᐊ ᓄᕙᖕᓇᕐᔫᑉ ᐃᓚᒐᓗᐊᖏᑦ 

ᑭᓯᐊᓂ ᓄᑖᖑᓂᕋᒐᐅᔪᑦ ᖃᑉᓗᓈᑎᓄᑦ variant-

ᖑᓂᕋᒐᐅᔪᑦ ᐱᕙᓪᓕᐊᔪᑎᒍᑦ 

ᐅᖃᐅᓯᐅᒐᔪᒃᓯᔪᑉᔫᖕᒪᑕ. ᑕᒪᓐᓇ ᓄᕙᖕᓇᕐᔪᐊᖅᓴᒃ 

ᐊ’ᔭᕈᖅᐸᓪᓕᐊᓐᓂᕋᒥ. ᐊᒻᒪᓗ ᑕᒪᒃᑯᐊ variant-

ᖑᓂᕋᖅᑕᐅᔪᑦ ᓄᕙᖕᓇᕐᔪᐊᖅ ᓄᑖᖑᓂᖏᑦ 

ᑲᓇᑕᐅᑉ ᐃᓗᐊᓂ ᐱᑕᖃᓕᖅᖢᑎᒃ.  

 

ᓯᕗᓪᓕᖅᐹᒥᒃ ᐊᐱᖅᑯᑎᒋᔭᕋ ᒥᓂᔅᑕᒧᑦ. ᑖᓐᓇ 

ᐸᕐᓇᐅᒐᓕᐊᕆᓯᒪᔭᓯ ᓄᓇᕗᑦ ᐊᖅᑯᑎᖓ 

ᖃᓄᑎᒋᒋᐊᖅ ᑕᒪᑉᑯᓂᖓ variant-

ᖑᓂᕋᖅᑕᐅᔪᓂᒃ ᓄᕙᖕᓇᕐᔪᐊᖅ ᐃᓚᒐᓗᐊᖓ 

ᑭᓯᐊᓂ ᓄᑖᑦ ᑕᒪᒃᑯᐊ ᖃᓄᑎᒋ ᐃᓱᒪᒋᔭᐅᓯᒪᕙᑦ, 

ᐃᓚᒋᔭᐅᓯᒪᕙᑦ ᐸᕐᓇᐅᑎᒋᕙᑉᓯ ᐃᓗᐊᓂ? ᒪ’ᓇ 

ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓛᒃᑯᑦ, ᖁᔭᓐᓇᒦᒃ 

ᑕᑉᓱᒥᖓ ᐊᐱᖅᑯᑎᖃᕋᕕᑦ ᒪᓕᒐᓕᐅᖅᑎᐅᖃᑏᒃ. 

ᑕᐃᒃᑯᐊ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᑖᓐᓇ 

ᑎᒥᓕᐊᕆᓯᒪᔭᖓ ᑕᒪᑐᒥᖓ ᓄᕙᒡᔪᐊᕐᓇᕐᒥᒃ 

ᐱᓕᕆᐊᖃᖅᑐᑦ ᐅᑉᓗᑕᒫᑦᓯᐊᖅ ᑲᑎᒪᓲᖑᖕᒪᑕ 

ᐊᑕᐅᓰᖏᖦᖢᑎᒃ. ᐊᒻᒪ ᑖᒻᓇ 

ᐋᓐᓂᐊᖅᑕᐃᓕᒪᔪᓕᕆᔨᕐᔪᐊᕆᔭᕗᑦ ᑕᒪᑐᒧᖓ 

ᒥᒃᓵᓄᑦ ᖃᐅᔨᓴᐃᓐᓇᕐᒪᑦ ᐊᒻᒪ 

ᑲᑎᒪᖃᑎᖃᐃᓐᓇᖃᑦᑕᕐᒪᑦ ᑖᒃᑯᓂᖓ 

ᐋᓐᓂᐊᖅᑕᐃᓕᒪᔪᓕᕆᔨᕐᔪᐊᖑᖃᑎᒥᓂᒃ 

ᐊᕕᒃᑐᖅᓯᒪᔪᓂᒃ ᑲᓇᑕᒥ. ᑕᒪᒃᑯᐊ ᐅᕙᒍᑦᑕᐅᖅ 

ᒥᓂᔅᑕᐅᔪᑎᒍᑦ ᑲᑎᒪᐃᓐᓇᓲᖑᒐᑦᑕ 

ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ.  

 

ᑕᒪᒃᑯᐊ ᐅᖃᐅᓯᐅᖏᓐᓇᕐᒪᑕ ᓄᕙᒡᔪᐊᕐᓂᖅ 

ᖃᓄᖅ ᐊᓯᔾᔨᖅᐸᓪᓕᐊᓂᕆᔭᖓ ᖃᑉᓗᓈᑦ 

ᓄᓇᖓᓐᓂ. ᖁᕕᐊᓇᖅᑐᖅ ᐅᑉᓗᒥᒧᑦ ᑎᑭᖢᒍ 

ᑕᒪᐅᖓ ᑎᑭᓯᒪᖏᒻᒪᑦ ᓄᓇᕗᒻᒧᑦ ᑭᓯᐊᓂ ᑕᒪᓐᓇ 

ᐅᖃᐅᓯᐅᖏᓐᓇᖅᑐᖅ ᖃᓄᖅ 

ᐊᓯᔾᔨᖅᐸᓪᓕᐊᓂᕆᔭᖓ ᑕᑉᓱᒪ ᓄᕙᒡᔪᐊᕐᓂᐅᔫᑉ 

ᖃᓄᖅ ᐊᓯᔾᔨᖅᐸᓪᓕᐊᓂᕆᔭᖓ ᑕᐅᓇᓂ ᖃᑉᓗᓈᑦ 

ᓄᓇᖓᓐᓂᒃ ᖃᓄᕐᓗ ᑲᒪᒋᔭᐅᕙᓪᓕᐊᖕᒪᖔᑦ 

ᑕᐅᓇᓂ. ᑖᒻᓇᑦᑕᐅᖅ ᖃᐅᔨᓴᖃᑕᐅᖏᓐᓇᖅᑕᕗᑦ 

ᑕᒫᓂ ᓄᓇᕗᒻᒥ ᐊᖑᒻᒪᑎᑎᑕᐅᖏᓐᓇᖅᖢᑕ 

ᖃᓄᐃᓕᐅᖅᐸᓪᓕᐊᓂᕆᔭᖏᓐᓂᒃ ᑕᐅᓇᓂ ᐊᒻᒪ 

ᖃᓄᖅ ᐃᓱᒪᒃᓴᖅᓯᐅᖏᓐᓇᕋᓱᒃᑭᕗᒍᑦᑕᐅᖅ 

ᑕᒪᐅᖓ ᑎᑭᓐᓂᖅᐸᑦ ᖃᓄᖅ 

ᐱᓕᕆᐊᕆᓇᔭᕐᒪᖔᑉᑎᒍᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐅᖃᖅᑎᑦᓯᔨ ᒥᓂᔅᑕ 

ᒪ’ᓈᖅᐸᕋ. ᐅᑯᐊ ᖃᐅᔨᓴᕈᑏᑦ ᕿᖓᕐᒧᑦ 

ᖃᐅᔨᓴᕈᑏᑦ ᐊᐱᖅᓲᑎᒋᓱᐊᕋᑉᑭᑦ ᖃᓄᑎᒋᑭᐊᖅ 

ᑕᒪᒃᑯᐊ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7653 

 

 

ᖃᐅᔨᓴᕈᑕᐅᔪᑦ ᓄᕙᖕᓇᕐᔪᐊᕐᒥ ᓄᑖᒥᒃ 

ᐱᑕᖃᖏᒻᒪᖔᑦ ᓄᓇᕘᑉ ᐃᓗᐊᓂ 

ᖃᐅᔨᓴᖅᑕᐅᑦᑕᖅᐸᑦ?  

 

(ᑐᓵᔨᒃᑯᑦ) ᐊᐱᖅᑯᑎᒐᓕ, ᖃᓄᑎᒋ ᑖᒃᑯᐊ 

ᐆᒃᑐᖅᑕᐅᕙᑦᑐᑦ ᖃᐅᔨᓴᕈᑏᑦ ᖃᐅᔨᓴᖅᑕᐅᕙᑉᐸᑦ 

ᐊᔾᔨᒌᖏᑦᑐᓄᑦ ᓄᕙᓐᓇᕐᔪᐊᓄᑦ 

ᓄᓇᕗᒦᑦᑐᖃᓕᖏᒃᑲᓗᐊᕐᒪᖔᑦ 

ᖃᐅᔨᓯᒪᔪᖃᕐᒪᖔᓪᓘᓐᓃᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔨ. ᑐᑭᓯᐅᒪᔭᑉᑯᓪᓕ ᑕᒪᒃᑯᐊ 

ᖃᐅᔨᓴᖅᑕᐅᖃᑦᑕᖅᑐᑦ ᓄᓇᕗᒥ ᑕᒪᕐᒥᒃ ᑕᒪᑐᒧᖓ 

ᓄᕙᒡᔪᐊᕐᓇᕐᒧᑦ ᐱᑕᖃᒃᑲᓗᐊᕐᒪᖔᑕ 

ᖃᐅᔨᒋᐊᖅᑕᐅᖃᑦᑕᖅᑐᑦ ᑕᒪᕐᒥᒃ ᐊᒻᒪ ᑕᒪᓐᓇ 

ᐊᓯᔾᔨᖅᐸᓪᓕᐊᓯᒪᖏᒃᑲᓗᐊᕐᒪᖔᑦ.  

 

ᐅᖃᖅᑎᑦᓯᔨ, ᑕᒪᕐᒥᓗᒃᑖᑦ ᑖᒃᑯᐊ 

ᖃᐅᔨᓴᖅᑕᐅᖃᑦᑕᖅᑐᑦ ᑕᑉᓱᒥᖓ ᓄᕙᒡᔪᐊᕐᓂᕐᒥᒃ 

ᖃᓄᐃᑦᑑᓂᕆᔭᖏᓐᓂᒡᓕ ᑕᒪᒃᑯᐊ 

ᓄᕙᒡᔪᐊᕐᓂᖃᕐᒪᖔᑕ ᖃᐅᔨᒋᐊᖅᑕᐅᖃᑦᑕᖅᑐᑦ 

ᑕᒪᕐᒥᒃ. ᐅᔾᔨᖅᑐᖅᑕᐅᖏᓐᓇᖅᑐᑦ ᐅᖃᖅᑎᑦᑎᔨ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐅᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᕕᑦ ᐃᓚᒋᐊᕈᑕᖓ, 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔨ. ᑕᒪᒃᑯᐊ ᓄᑖᑦ 

ᓄᕙᖕᓇᕐᔫᑉ ᐃᓚᖏᑦ, ᐄᑯᓘᒐᓗᐊᖅ ᐃᓄᒃᑐᑦ 

ᐅᖃᐅᓯᖅ ᖃᐅᔨᒪᖏᓐᓇᑉᑯ. Variant-

ᖑᓂᕋᖅᑕᐅᔪᔪᖅ ᐃᒻᒪᖃ 

ᐃᖅᑲᐃᒋᐊᕈᑕᐅᔫᓪᓗᐊᖅᑰᕐᒪᑕ ᑲᐱᔭᐅᒋᐊᖃᕐᓂᐅᑉ 

ᒥᒃᓵᓄᑦ. 

ᑐᑭᓯᐅᒪᔭᒃᑯᑦ ᑕᒪᒃᑯᐊ ᑲᐴᑎᑦ 

ᓄᕙᖕᓇᕐᔪᐊᖅᑖᕇᒃᑯᑕᐅᔪᑦ ᐃᑲᔪᕐᓂᖃᖅᑕᕐᒪᑕ 

ᑭᓯᐊᓂ ᑕᒪᒃᑯᐊ ᓄᑖᑦ ᓄᕙᖕᓇᕐᔪᐃᑦ. 

ᓄᕙᖕᓇᕐᔪᐃᑦ ᐃᓚᖏᑦ ᑕᐅᑐᒃᖢᒋᑦ 

ᐃᑲᔪᓪᓗᐊᖏᓐᓂᖅᓴᐅᑦᑕᖅᑑᒐᓗᐃᑦ ᓄᕙᖕᓇᕐᔫᑉ 

ᐃᓚᖏᓐᓂᒃ ᑲᐴᑎᑦ ᑭᓯᐊᓂ ᐃᑲᔪᕐᓂᖃᖅᑕᖅᑐᑦ 

ᓱᓕ. 

 

(ᑐᓵᔨᒃᑯᑦ) ᒥᓂᔅᑕ ᐊᖏᖃᑎᖃᕋᔭᖅᐸ ᑕᒪᒃᑯᐊ 

ᐊᔾᔨᒌᖏᑦᑐᑦ ᐊᑦᑕᓇᕈᓐᓇᕐᓂᖏᑦ 

ᐃᖅᑲᐃᒍᑎᐅᒃᑲᓐᓂᕆᐊᖃᕐᓂᖓᓂᒃ 

ᑲᐱᔭᐅᒋᐊᖃᓪᓚᑦᑖᕐᓂᖓᓂᒃ, 

ᑲᐱᔭᐅᔪᖃᕆᐊᖃᓪᓚᑦᑖᕐᓂᖏᓐᓂᒃ ᐃᓄᐃᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄᑦᓯᐊᒻᒪᕆᒃ 

ᐅᖃᖅᑎᑦᓯᔨ. ᑲᐱᔭᐅᓯᒪᔪᓗᒃᑖᖑᓕᕈᒪᓐᓇᖅᑐᖅ 

ᑕᒪᓐᓇ ᑲᐴᑦ ᖃᓄᐃᑦᑐᒥᐊᖑᒐᓗᐊᖅᐸᑦ ᑖᒻᓇ 

ᓄᕙᒡᔪᐊᕐᓂᖅ ᐊᓯᔾᔨᖅᓯᒪᓂᖅᑕᖃᓕᕋᓗᐊᖅᐸᑦ 

ᐃᑲᔪᐃᓐᓇᕐᓂᐊᕐᒪᑦ ᑕᒪᑐᒧᖓ ᓄᕙᒡᔪᐊᕐᓂᕐᒧᑦ. 

ᐊᒻᒪ ᐅᑉᓗᓗᒃᑖᖅ ᐅᑉᓗᑕᒫᑦ ᐃᖢᐊᖅᓴᐃᔨᕐᔪᐊᑦ 

ᖃᐅᔨᓴᖅᑏᑦ ᑕᒪᑐᒪ ᑲᐴᑎᐅᑉ ᒥᒃᓵᓄᑦ 

ᕿᓃᓐᓇᕐᒪᑕ ᖃᓄᖅ ᓴᓐᖏᒃᑎᒋᐊᕈᑕᐅᓇᔭᖅᑐᒥᒃ 

ᐅᕝᕙᓘᓐᓃᑦ ᖃᓄᖅ ᐃᓚᖃᕆᐊᖃᓕᕋᔭᕐᒪᖔᑦ 

ᑖᓐᓇ ᑲᐴᑉ ᐊᑐᖅᑕᐅᔪᖅ ᐃᑲᔫᑎᒃᓴᖏᓐᓂᒃ 

ᕿᓃᓐᓇᕐᒪᑕ.  

 

ᐄ, ᑲᐱᔭᐅᓯᒪᓗᓂ ᓯᕗᓪᓕᖅᐹᖅ ᐊᑑᑎᖃᖅᑐᖅ 

ᑲᐱᔭᐅᓯᒪᓚᐅᖤᑐᐊᕈᕕᑦ ᐊᓯᔾᔨᕆᐊᖃᕐᓂᐊᖅᐸᑦ 

ᐋᖅᑭᒋᐊᕐᓂᖅᑕᖃᕐᓂᐊᖅᐸᑦ ᑕᐃᓐᓇᓕ 

ᑲᐱᔭᐅᓯᒪᓂᕆᔭᑎᑦ ᐊᑐᓕᐊᓂᖕᒪᑕ. ᒫᓐᓇ ᓄᓇᕘᒥ 

ᑕᐃᑉᑯᐊ ᐊᓯᔾᔨᖅᐸᓪᓕᐊᓂᕆ.ᔭᖏᓐᓂᒃ 

ᑎᑭᑕᐅᓯᒪᖏᓐᓇᑦᑕ. ᓄᓇᕗᒻᒦᑦᑐᖅ ᒫᓐᓇ 

ᑕᐃᒃᑯᓂᖓ ᓯᕗᓪᓕᖅᐹᒥᒃ ᓄᕙᒡᔪᐊᕐᓂᐅᓚᐅᖅᑐᒥᒃ 

ᐅᓇᑕᕋᑉᑕ ᐅᑉᓗᒥ.  

 

ᑲᐱᔭᐅᓯᒪᑦᖤᑐᐊᕈᑉᑕ, ᐄ. ᑕᐃᒃᑯᐊᓕ ᐊᓯᖏᑦ 

ᒫᓐᓇ ᐸᕐᓇᒃᑕᐅᖏᓐᓇᕐᒪᑕ 

ᐱᓕᕆᐊᖑᐃᓐᓇᕐᒪᑕ ᐃᑲᔫᑎᖃᕋᔭᖅᑐᑦ 

ᓇᓗᓇᖏᑉᐳᖅ ᑖᒃᑯᓇᓂ ᐸᕐᓇᒃᑎᓪᓗᑕ ᑕᖅᑭᓄᑦ 

ᐅᑉᓗᓄᓪᓗ ᖃᐃᔪᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᐊᐱᖅᑯᑦ 1243 - 5(2): ᑭᖑᕝᕕᐅᑎᒃᓴᖅ 

ᒥᑦᑕᕐᕕᐅᑉ ᐅᑕᖅᑭᕕᒃᓴᖓ ᐃᒡᓗᓕᒑᕐᔪᒻᒧᑦ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑎ. ᐊᐱᖅᓱᕈᒪᓪᓗᒍ 

ᒥᓂᔅᑐᕆᔭᐅᔪᖅ ᐃᖏᕐᕋᔪᓕᕆᓂᕐᒧᑦ. ᑕᐃᒪ 

ᐃᒡᓗᓕᒑᕐᔪᒃ ᐊᐱᖅᓱᕈᑎᒋᓂᐊᕋᒃᑯ.  

 

ᐊᑯᓂ ᓄᑖᓂᒃ ᐱᕈᖅᑐᒃᓴᓂᒃ ᓴᖅᑭᑦᑐᖃᖅᓯᒪᖏᒻᒪᑦ. 

ᐅᑕᖅᑭᕝᕕᒃ ᒥᕝᕕᖕᒥ ᒫᓐᓇ 2021-ᖑᑎᓪᓗᒍ 

ᐃᑦᑕᕐᓂᑕᐅᓗᐊᕐᓂᑯᒧᑦ ᕿᔪᖁᑎᒋᔭᖅᐳᑦ 

ᓯᓚᒦᑦᑕᕆᐊᖃᖃᑦᑕᕐᒪᑕ. ᓄᑖᕐᒥᒡᒎᖅ ᒐᕙᒪᒃᑯᑦ 

ᐅᑕᖅᑭᕝᕕᒃᓴᕐᒥᒃ ᐋᖅᑭᒃᓱᐃᓂᐊᕐᒪᑕ ᖃᐅᔨᔪᒪᔪᖓ 

ᑖᓐᓇ ᓇᒦᓕᕐᒪᖔᑦ ᐅᑕᖅᑭᕝᕕᒃᓴᖅ ᒥᑦᑕᕐᕕᖕᒥ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓯᓵᑦᑎᐊᕐᒪᓪᓗ. 

ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᐅᖃᖅᑎᑦᑎᔨ ᐃᓛᒃ ᑖᓐᓇ 

ᑕᓪᓕᒪᓃᓛᒃ ᐊᖏᖅᑕᐅᓯᒪᔪᐊᓐᓅᒐᑦᑕ ᐊᒻᒪᓗ 

ᑕᕝᕙᓂ ᐃᒡᓗᕐᔪᐊᕐᒥ ᐊᖏᓚᐅᖅᓯᒪᒐᔅᓯ ᑖᒃᑯᐊ 

ᑮᓇᐅᔭᓂᒃ ᐊᑐᕈᒪᓪᓗᑕ. ᑖᓐᓇ ᐃᓚᒋᔭᐅᓯᒪᖕᒪᑦ 

ᐅᓪᓗᒥᐅᔪᖅ ᑖᒃᑯᐊ ᑕᓪᓕᒪᐅᓪᓗᒋᑦ ᑲᑎᖓᓪᓗᒋᑦ 

ᑕᕝᕘᓇ ᓴᖅᑭᑎᓐᓇᓱᖕᓂᐊᖅᑕᕗᑦ 

ᑐᒃᓯᕋᐅᓯᐅᖁᔨᓂᒃᑯᑦ ᐅᕝᕙᓘᓐᓃᑦ RFP-

ᖑᓂᕋᖅᑕᑎᒍᑦ. ᓇᓪᓕᐊᓪᓚᕆᐅᒐᓗᐊᑭᐊᖅ ᑭᓯᐊᓂ 

ᑖᓐᓇ ᓴᓇᔭᐅᔾᔪᑎᔅᓴᖏᑦ 

ᐊᑭᑦᑐᕋᐅᑎᓂᒃᑯᑦ ᑕᒫᓂ ᐊᕐᕌᒍᒋᔭᑦᑎᓐᓂᒃ 

ᓴᖅᑭᓐᓂᐊᖅᑐᖅ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑎ. ᑕᐃᒪ ᒫᓐᓇ 

ᓂᕆᐅᑦᑎᐊᕋᑦᑕ ᐃᒡᓗᓕᒑᕐᔪᖕᒥᐅᑕᐃᑦ ᐅᑉᓗᒥ ᓲᕐᓗ 

ᑎᑭᒐᕈᕕᑦ ᐅᑕᖅᑭᕝᕕᒃ ᐃᑦᑕᕐᓂᑕᐅᓂᕆᔭᖓᓄᑦ 

ᐊᑦᑕᕐᓇᖅᑐᖃᖃᑦᑕᕐᒪᑦ ᐃᓐᓇᐅᔪᓄᑦ ᐊᒻᒪ 

ᐋᓐᓂᐊᕐᕕᖕᒥᖔᖅᑐᓄᑦ. ᖃᑯᒍᓪᓚᑦᑖᖅ ᑕᖅᑭᓂᖃᐃ 

ᑐᓂᓯᔪᓐᓇᖅᐸ ᒥᓂᔅᑕᒋᔭᐅᔪᖅ. ᖃᑯᓪᓚᑦᑖᖅ 

ᐱᒋᐊᖅᑕᐅᓇᔭᖅᐸ ᐊᒻᒪ ᐱᐊᓂᖕᓂᕆᓂᐊᖅᑕᖓ 

ᖃᑯᒍᓪᓚᑦᑖᖅ ᓂᕆᐅᒐᔭᖅᐱᑕ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔨ ᑕᐃᓐᓇᐃᓛᒃ 

ᓴᖅᑭᓐᓂᐊᖅᑐᖅ ᖃᓄᑎᒋ ᓴᓇᔭᐅᓂᐊᕐᒪᒃᑭᐊᖅ 

ᐊᕐᕌᒍᓄᑦ ᒪᕐᕈᓐᓄᑦ ᓴᓇᔭᐅᒡᒍᓪᓗᑎᒃ ᑕᒪᒃᑯᐊ 

ᐱᖁᑎᕐᔪᐊᑦ. ᑕᕝᕙᓂ ᐊᕐᕌᒍᕆᔭᑦᑎᓐᓂ ᑖᒃᑯᐊ 

ᑕᓪᓕᒪᐃᑦ ᖃᓄᑎᒋ ᑮᓇᐅᔭᓂᒃ ᐊᑐᕐᓂᐊᕐᒪᖔᑦᑕ 

ᖃᐅᔨᓇᖅᓯᓂᐊᕐᒪᑦ. ᐊᒻᒪᓗ 

ᐊᑭᑦᑐᕋᐅᑎᔭᐅᓚᐅᕐᒥᓗᑎᒃ ᑕᐃᓐᓇ 

ᐊᑭᑦᑐᕆᐊᖅᑕᐅᑎᓪᓗᒍ ᓇᓗᓇᕈᓐᓃᕐᓂᐊᖅᑐᖅ 

ᓇᓪᓕᐊᒃ ᑖᒃᑯᐊ ᑕᓪᓕᒪᐅᖕᒪᑕ ᖃᖓ 

ᐱᔭᕇᕋᔭᕐᒪᖔᑕ.  

 

ᑭᓯᐊᓂ ᑕᒪᒃᑯᐊ ᓴᓇᔭᐅᖃᑦᑕᖅᑎᓪᓗᒋᑦ 

ᐃᒡᓗᕐᔪᐊᑦ… . ᐊᐃᑉᐸᖓᓃᓕᕐᒪᑦ. ᐊᕐᕌᓂ 

ᐸᐃᑉᐹᒃᑯᑎᒍᑦ ᐱᓕᕆᐊᕆᔭᐅᓚᐅᖅᓱᓂ ᑕᒫᓂ 

ᐊᐅᔭᐅᔪᖅ ᐳᓚᕋᖅᑕᐅᓚᐅᖅᓱᑎᒃ ᓄᓇᓖᑦ 

ᑖᒃᑯᓄᖓ ᓇᒦᒐᔭᕐᒪᖔᑕ ᖃᓄᕐᓗ 

ᑕᐅᒃᑐᖃᕋᔭᕐᒪᖔᑕ ᐅᓂᒃᑳᕐᕕᐅᓚᐅᖅᓱᑎᒃ ᒫᓐᓇ 

ᑕᐃᒪ ᑖᒃᑯᐊ ᓴᓇᔭᐅᔾᔪᑎᔅᓴᖏᓐᓂᒃ ᐸᕐᓇᐃᓕᖅᑐᑦ 

ᒫᓐᓇᐅᔪᖅ. ᖁᔭᓐᓇᒦᒃ ᐅᖃᖅᑎᑦᑎᔨ. 

 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7655 

 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑎ. ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑕᐃᒪᖃᐃ ᓂᕆᐅᖕᓇᖅᓯᕙ ᑖᓐᓇ 

ᐅᑭᐅᕆᓂᐊᖅᑕᑦᑎᓐᓂᒃ 2021 2022 

ᕿᑎᐸᓗᐊᓂᒃ ᐱᒋᐊᖅᑕᐅᒐᔭᖅᐹ ᐊᒻᒪ ᑖᓐᓇ ᑰᕕᑦ 

ᓇᓗᓇᖏᒻᒪᑦ ᐃᓱᒫᓗᖕᓇᕐᒪᑦ 

ᑭᖑᕙᕆᐊᖅᓯᓚᐅᖅᓯᒪᖕᒪᑦ 

ᐃᓂᓪᓚᒃᓴᖅᓯᒪᓕᖅᑎᓪᓗᒍ ᓂᕆᐅᓇᖅᐹ 

ᑕᐃᒪᓐᓇᐃᒃᑲᓗᐊᖅᑎᓪᓗᒍ 

ᑲᔪᓯᑦᑎᐊᕐᓂᐊᕐᓂᕆᔭᖓᓂᒃ 

ᑭᖑᕙᕆᐊᖅᑕᐅᖁᓐᓇᖏᒻᒪᑦ ᑕᐃᑯᖓ 

ᐃᒡᓗᓕᒑᕐᔪᖕᒥᐅᑕᐅᔪᓄᑦ ᓄᓇᒋᔭᐅᔪᓄᑦ. 

ᑭᖑᕙᕆᐊᖅᑕᐅᖁᓐᓇᖏᑦᑎᐊᕐᒪᑦ ᐊᑯᓂ 

ᐃᒡᓗᓕᒑᕐᔪᒃ ᐳᐃᒍᖅᑕᐅᓯᒪᖕᒪᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ 

ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔨ, ᓄᓇᓕᕋᓛᓂᑦ 

ᑭᒡᒐᖅᑐᐃᓪᓗᓂ ᐳᐃᒍᖅᑕᐅᓯᒪᖂᔨᓇᕋᓗᐊᕐᒪᑦ 

ᑭᓯᐊᓂ ᒐᕙᒪᐅᓪᓗᑕ ᐱᓕᕆᓇᓱᐃᓐᓇᖅᑐᒍᑦ 

ᑕᒪᒃᑯᐊ ᐃᓕᓐᓂᐊᕐᕖᓪᓗ ᒥᑦᑕᕐᕖᓪᓗ ᐋᓐᓂᐊᕖᓪᓗ 

ᐊᖑᒻᒪᑎᓇᓱᒃᑕᐃᓐᓇᕆᒐᑦᑎᒍᑦ ᑕᕝᕙᓂ 

ᓄᓇᕘᓕᒫᒥ. ᑕᐃᒪᓐᓇ ᐃᑉᐱᓐᓇᖅᑎᓪᓗᒎᒐᓗᐊᖅ 

ᑐᓱᓐᓇᖅᓱᓂᓗ ᐅᐱᓐᓇᖅᓱᓂᓗ ᑕᐃᓐᓇ ᑕᐃᑯᖓ 

ᓴᓇᔭᐅᑎᑦᑎᓂᐊᓕᕋᑦᑕ. ᑖᒃᑯᐊ ᑕᕝᕙ 

ᐊᑭᑦᑐᕋᐅᑎᓂᖓ ᓇᓗᓇᕐᓂᐊᕐᒥᖕᒪᑦ.  

 

ᐊᑭᑐᔪᕐᔪᐊᕌᓘᑳᓪᓚᖕᒥᒃᐸᑕ ᑕᐃᒪ 

ᖃᓄᖅᑑᕆᐊᖃᕐᓂᐊᕋᑦᑕ. ᑭᓯᐊᓂ ᐊᑭᖏᓐᓂᒃ 

ᐊᖏᓚᐅᖅᓯᒪᒐᑦᑕ ᑕᕝᕙᓂ ᐃᓪᓗᕐᔪᐊᕐᒥ 

ᖃᑦᓯᕌᕐᓂᐊᕐᒪᑕᑭᐊᖅ ᑕᓪᓕᒪᐅᒻᒪᑕ ᓄᓇᓖᑦ. 

ᑖᒃᑯᐊ ᐊᑭᖏᑦ ᓈᒻᒪᒋᐊᖃᑦᑎᐊᖅᓯᒪᖃᑦᑕᕐᒥᒻᒪᑕ 

ᑖᒃᑯᐊ ᒐᕙᒪᑐᖃᒃᑯᓐᓂᒃ ᑮᓇᐅᔭᕐᔪᐊᑲᓪᓚᓐᓂᒃ 

ᑐᓂᔭᐅᓯᒪᓪᓗᑕ.  

 

ᐊᒻᒪᓗ ᑕᒫᓂ ᐃᓪᓗᕐᔪᐊᕐᒥ ᑮᓇᐅᔭᕐᔪᐊᕐᓂᒃ 

ᑐᓂᔭᐅᓯᒪᓪᓗᑕ ᑖᒃᑯᐊ ᑲᑎᑐᐃᓐᓇᕆᓗᒋᑦ ᑕᕝᕙᓂ 

ᓂᕆᐅᓇᖅᑐᖅ. ᑕᐃᒪᓐᓇ ᑕᕝᕙᓂ ᐅᐱᕐᖔᖑᔪᖅ 

ᑐᒃᓯᕋᐅᑎᓕᐅᖁᔨᔾᔪᑎ-ᑕᐅᓕᕈᓂ, ᑖᓐᓇ 

ᑎᓕᐅᕈᑎᖓ ᑕᕝᕙᓂ ᐅᒥᐊᕐᔪᐊᓄᑦ 

ᓈᒻᒪᓈᕋᓱᖃᑦᑕᕐᒪᑦ. ᑕᕝᕙ ᐊᖏᖅᑕᐅᔭᕇ 

ᐊᖏᖅᓯᒪᔪᐊᓐᓅᓯᒪᒐᑦᓰᓛᒃ ᑕᕝᕙᓂ ᑖᓐᓇ 

ᑲᔪᓯᖁᔭᐅᓯᒪᓪᓗᓂ ᑕᐃᒪ ᑖᒃᑯᐊ ᐱᓕᕆᔨᕗᑦ 

ᑕᒪᒃᑯᓂᖓ ᐱᓕᕆᓇᓱᓕᖅᐳᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑕ 

ᐋᖁᐊᖅ.  

 

ᐊᐱᖅᑯᑦ 1244 - 5(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐸᕐᓈᕆᓯᒪᔭᖏᑦ 

ᐱᖁᑎᔾᔪᐊᑦ ᐅᖅᓱᖅᑑᒻᒥ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑕᐃᑦ 

ᐅᖅᓱᖅᑑᕐᒥᐅᓪᓗ.  

 

ᐅᖃᖅᑏ ᐊᐱᖅᑯᑎᒃᑲ ᑐᕌᖓᓐᖑᓱᑦᑐᐃᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓄᑦ. ᒥᓂᔅᑕ ᑕᐃᒪ 

ᐃᖅᑲᐅᒪᔪᑦᓴᐅᒻᒪᑦ ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᕋᑖᓚᐅᕋᒪ ᑎᑎᖅᑲᕐᓂᒃ ᒪᐃᔭᖓᓂᒃ 

ᐅᖅᓱᖅᑑᑉ ᐊᒻᒪᓗ ᕼᐋᒻᒪᓚᒃᑯᑦ ᑲᑎᒪᔨᖏᑦᑕᐅᖅ 

ᑕᐃᒃᑯᐊ ᖁᔭᓕᕙᒃᑲ ᐊᑦᓱᕈᒃᑲᐅᒻᒪᑕ.  

 

ᐅᖃᖅᑏ, ᐃᓚᖓᑦ ᑕᐃᒪ ᓯᕗᓪᓕᐅᖁᔭᐅᓪᓗᓂ 

ᓇᓗᓇᐃᖅᑕᐅᓯᒪᔪᖅ ᕼᐋᒻᒪᓚᒃᑯᓐᓄᑦ ᓄᑖᒥᒃ 

ᐆᒻᒪᖅᑯᑎᓕᐅᕐᕕᒻᒥᒃ ᖃᐅᒪᓕᐅᕐᕕᒻᒥᒃ 

ᐱᒍᒪᒻᒪᑕᒎᖅ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ 2021-ᒥ 2024-ᒧᑦ 

ᐸᕐᓇᐅᑎᒻᒪᕆᖏᑦ ᓇᓗᓇᐃᖅᓯᓯᒪᒻᒪᑕ 

ᐃᓚᓐᖓᒡᒎᖅ ᓯᕗᓪᓕᐅᑎᓂᐊᖅᑕᖓᑦ 2021-ᒥ 

2022 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᒻᒪᑦ  

 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7656 

 

 

ᐱᔪᓐᓇᐅᑎᓃᒃ ᑐᑦᓯᕋᐅᑎᓕᐅᕐᓗᑎᒃ ᐊᖏᔪᒧᑦ 

ᓴᓇᔭᐅᖁᔭᐅᔪᒧᑦ ᐆᒻᒪᖅᑯᑎᓕᐅᕐᕕᐅᒐᔭᖅᑐᒧᑦ 

ᐅᖅᓱᖅᑑᒧᑦ ᐃᓪᓗᓕᒧᑦ ᐊᒻᒪ ᐅᖅᓱᖅᑑᒧᑦ. 

ᐅᖃᓕᒫᕐᓗᒋᑦ ᑕᐃᒫᒃ.  

 

ᒥᓂᔅᑕ ᑕᐃᑲ ᐅᖃᖃᑎᖃᖃᑦᑕᑐᑦᓴᐅᕗᖅ 

ᐱᓕᕆᖃᑎᖓᓂᒃ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᓐᓂᒃ ᒥᓂᔅᑕᐅᖃᑎᖓᓂᒃ. ᐅᖃᖅᑏ, 

ᑐᓴᕈᒥᓇᓪᓚᕆᒻᒪᓂᓛᒃ ᑕᒪᓐᓇ ᒥᓂᔅᑕ 

ᖃᓄᐃᓕᖓᓕᕐᒪᖔᖅ ᑖᓐᓇ ᑐᑦᓯᕋᐅᑎ 

ᐅᖃᕈᓐᓇᖅᑳ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᔨᐅᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᖅᑕᕋᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ ᑕᐃᒫᒃ. ᐅᐱᒍᓱᓪᓚᕆᑦᑐᖓᐃᓛᒃ 

ᐅᑭᐅᖅᑕᖅᑐᒧᑦ ᐆᒻᒪᖅᑯᑎᓕᕆᔾᔪᑎᒃᓴᑎᓐᓂᒃ 

ᑮᓇᐅᔭᓂᒃ ᑖᒃᑯᐊ ᐋᖅᑭᒋᐊᕆᔾᔪᑎᒋᔪᓐᓇᕋᑦᑎᒍ 

ᐆᒻᒪᖅᑯᑎᓕᐅᕐᕕᐅᔪᓂᒃ. ᑖᓐᓇᓗ ᐅᖅᓱᖅᑑᖅ 

ᐊᑎᖃᖃᑕᐅᓪᓗᓂ ᓄᑖᒥᒃ 

ᐆᒻᒪᖅᑯᑎᓕᐅᕐᕕᐅᓛᕐᖓᑦ ᓯᕗᓂᕆᓛᖅᑕᑎᓐᓂ.  

 

ᒫᓐᓇᓕᑕᐃᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕋᐃᓴᖓᑦ ᐱᓕᕆᐊᖃᕐᖓᑕ ᒪᕐᕉᓐᓂᒃ 

ᐊᖏᖅᑕᐅᓯᒪᔫᓐᓂᒃ ᐅᑭᐅᖅᑕᖅᑐᒥ 

ᐆᒻᒪᖅᑯᑎᓕᐅᕈᑎᒃᓴᖏᓐᓂᒃ ᑮᓇᐅᔭᓂᒃ. ᑖᒃᑯᐊ 

ᑎᑎᕋᖅᑕᐅᑦᑎᐊᖅᓯᒪᓕᕇᑐᐊᖅᐸᑕ 

ᐱᒋᐊᕈᓐᓇᓛᖅᑕᕗᑦ ᐅᖅᓱᖅᑑᒥ 

ᐆᒻᒪᖅᑯᑎᓕᐊᖑᓛᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᖓ 2021 2024-ᒧᑦ 

ᐱᓕᕆᐊᒃᓴᓄᑦ ᐸᕐᓇᐅᑎᖓ. ᓇᓗᓇᐃᖅᓯᓯᒪᒻᒥᒻᒪᑦ 

ᑕᐃᒃᑯᐊᒎᖅ ᐊᐅᓚᐅᑎᖏᓐᓂᒃ ᐊᓯᔾᔩᓂᐅᒐᔭᖅᑐᐃᑦ 

ᐆᒻᒪᖅᑯᑎᖃᕐᕕᖓᓂ ᐅᖅᓱᖅᑑᖅ 

ᑭᖑᕙᕆᐊᖅᑕᐅᓯᒪᓕᕐᒥᒻᒪᑦ 2021-2022 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ. ᑕᒪᓐᓇᒎᖅ 

ᓄᕙᓐᓇᕐᔪᐊᑉ ᓯᐊᒻᒪᑦᓯᒪᓂᖓ ᐱᔾᔪᑕᐅᓪᓗᓂ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᓪᓗᒥ 

ᖃᓄᐃᓕᖓᓕᕐᒪᖔᖅ ᑖᓐᓇ ᐱᓕᕆᐊᖑᒐᓱᑦᑐᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒃᑲᓐᓂᖅᑲᕋ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑭᓯᐊᓂ ᐅᒡᒍᓇᖅᑑᒐᓗᐊᖅ 

ᐅᓪᓗᒥᒨᖓᔪᒥᒃ ᑐᓴᕋᑦᓴᖁᑎᖃᓐᖏᑦᑎᐊᕋᒪ 

ᐅᖅᓱᖅᑑᑉ ᐊᐅᓚᐅᑎᕐᔪᐊᑦᓴᖓᓂᒃ, ᐄ, ᑖᓐᓇᐃᓛᒃ 

ᓄᕙᓐᓇᕐᔪᐊᖅ ᐊᑦᓱᕈᕐᓇᓕᖅᑎᑦᑎᓯᒪᒻᒪᑦ ᐊᒥᓱᓂᒃ 

ᐱᓕᕆᐊᕆᓇᓱᑦᑕᑎᓐᓂᒃ ᓄᓇᕗᒻᒥ. 

ᑕᐃᒪᐃᓕᖅᑲᐅᒻᒥᒐᒪᑕᐅᖅ ᑖᒃᑯᐊ ᐱᓯᒪᓕᑐᐊᕈᒃᑭᑦ 

ᑐᑭᓯᑲᓐᓂᕈᑎᑦᓴᐃᑦ ᒪᓕᒐᓕᐅᖅᑎᐅᖃᑎᓐᓄᑦ 

ᑐᓂᒍᓐᓇᑦᑎᐊᓛᖅᑕᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒡᓗ ᐃᓚᒋᐊᕈᑏᑦ 

ᑭᖑᓪᓕᖅᐹᕆᓕᕐᓗᒍ, ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᑕᐃᒪ ᖃᐅᔨᒪᒻᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

2021-2024-ᒧᑦ ᐱᓕᕆᐊᑦᓴᓄᑦ ᐸᕐᓇᐅᑎᖓᑦ 

ᓇᓗᓇᐃᖅᓯᓯᒪᒻᒥᒻᒪᑦ. ᐃᓚᖓᒡᒎᖅ 

ᓯᕗᓪᓕᐅᑎᓂᐊᖅᑕᖓ 2021-2022 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ. ᑕᒪᓐᓇᐅᒻᒪᑦ. 

ᐅᖃᓕᒫᕐᓗᒋᑦ. ᑲᔪᓯᓗᑎᒃ ᐊᑐᕆᐊ ᐊᖅᑯᑎᖏᓐᓂᒃ 

ᐊᓯᔾᔨᖅᑎᕆᓂᕐᒥᒃ. 6-ᓂ ᐊᕐᕕᓂᓕᓐᓂ ᓄᓇᓕᓐᓂ. 

ᐅᖅᓱᖅᑑᖅ ᐱᖃᑕᐅᓪᓗᓂᒎᖅ. ᒥᓂᔅᑕ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᖅ ᐅᓂᒃᑳᖃᕈᓐᓇᖅᑲ ᑖᓐᓇ 

ᐱᓕᕆᐊᖑᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕋᐃᓴᖓᓄᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᑕᐃᒃᑯᐊ ᓇᑲᓲᔭᕋᓛᓂᒃ ᐋᖅᑭᑦᑎᕆᓂᖅ 

ᐊᑐᕆᐊᑦ ᖃᐅᒪᖏᓐᓄᑦ. ᖁᓪᓕᖅ 

ᐆᒻᒪᖅᑯᑎᕆᓕᕆᔨᒃᑯᑦ ᓂᕆᐅᑦᑐᑦ 

ᐱᒋᐊᓛᕐᓂᐊᖅᑐᕆᓪᓗᑎᒃ 2021-2022 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ. ᐄᑉᐳᕉᓪ 1 

ᐊᓂᒍᖅᓯᒪᓕᖅᑲᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᓯᓚ ᐅᖅᑰᓯᕚᓪᓕᑐᐊᖅᑲᑦ ᐱᒋᐊᕈᒪᒻᒪᑕ 

ᓄᕙᓐᓇᕐᔪᐊᖅᑕᖃᕋᓗᐊᖅᑎᓪᓗᒍᐃᓚᒃ 

ᐃᓱᒪᒋᔭᐅᒋᐊᕐᓗᓂ. ᐊᓯᓃᒍᒪᒐᑦᑕ ᐅᖅᓱᖅᑑᒥ, 

ᓴᓪᓕᕐᒥ, ᑎᑭᕋᕐᔪᐊᕐᒥ, ᓴᓂᕋᔭᒻᒥ, ᕿᑭᖅᑕᖅᔪᐊᕐᒥ 

ᐊᒻᒪᓗ ᐃᒃᐱᐊᕐᔪᒻᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ 

ᕿᓐᖑᖅ.  

 

ᐊᐱᖅᑯᑦ 1245 - 5(2): ᖃᑕᓐᖑᑎᒌᑦ 

ᐱᑦᑎᐊᓐᖏᑦᑐᑦ ᐱᕋᔭᒃᑕᐃᓕᒪᔾᔪᑎᓪᓗ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲ 

ᓇᑦᑎᓕᒻᒥᐅᑕᐅᖃᑎᒃᑲ ᓄᓇᕗᒻᒥᐅᑕᐃᑦ 

ᒪᓕᒐᓕᐅᖅᑎᐅᖃᑎᒋᔭᑉᕿᓗ.  

 

(ᑐᓵᔨᑎᒍᑦ) ᐅᖃᖅᑎ, ᐊᐱᖅᑯᑎᑲ 

ᑐᕌᖓᓐᖑᓱᑦᑐᐃᑦ ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ. 

ᑖᒃᑯᐊ ᐱᔾᔪᑎᖃᖅᑐᐃᑦ ᐃᓚᒌᑦ 

ᑲᑉᐱᐊᓵᖃᑦᑕᐅᑎᓂᐅᖃᑦᑕᖅᑐᓂᒃ ᐊᒻᒪ 

ᐱᕋᔭᑦᑕᐃᓕᒪᑎᑦᑎᓂᕐᒥᒃ.  

 

ᐅᖃᖅᑏ, ᐃᓚᒌᑦ ᑲᑉᐱᐊᓵᕆᖃᑦᑕᐅᑎᓂᖏᑦ 

ᐊᔾᔨᒌᓐᖏᑦᑐᓂᒃ ᐱᒋᐊᕐᓂᖃᓲᖑᒻᒫᑦ. ᒪᑯᓄᖓ 

ᑎᒥᒧᑦ ᐴᖅᑲᒐᕈᓘᔭᕐᓄᑦ ᐱᐊᓐᖏᑦᑐᓄᑦ, 

ᐊᖏᕐᕋᖃᓐᖏᓂᕐᓗ, ᐃᓄᒋᐊᓗᐊᖃᑦᑕᕐᓂᕐᓗ 

ᐊᑲᐅᓐᖏᓪᓕᐅᕈᒻᒥᒃ 

ᐱᐅᓐᖏᓕᖅᐹᓪᓕᑎᑦᑎᓯᐊᒻᒪᕆᓲᖑᒻᒪᑦ. 

ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᐅᓂᒃᑳᖃᕈᓐᓇᖅᑳ 

ᖃᓄᖅ ᐱᓕᕆᖃᑎᖃᕐᒪᖔᕐᒥᓂ ᒥᓂᔅᑕᐅᔪᒥᒃ 

ᐊᖏᕐᕋᖃᓐᖏᑦᑐᓕᕆᓂᕐᒧᑦ.  

ᐋᖅᑭᒍᑎᑦᓴᖅᓯᐅᖅᑐᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᒪᓕᒐᓕᕆᓂᕐᒧᑦ, 

ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐅᖃᖅᑏ 

ᖁᔭᒋᕙᕋ ᑕᑯᓕ ᐅᖃᕈᒪᓪᓗᖓᓗ ᒥᓂᔅᑕ 

ᐊᖏᕐᕋᖃᓐᖏᓐᓂᕐᒧᑦ ᑲᒪᔨᒧᑑᓐᖏᑦᑐᖅ ᐅᖃᖃᑎ… 

.  

 

ᐄᑉᐳᕉᓪ 2019-ᒥ ᐱᓕᕆᖃᑎᒌᑦᑐᑦ 

ᓴᖅᑭᑕᐅᓚᐅᕐᒪᑕ ᐸᓖᓯ ᐃᖅᑲᖅᑐᐃᔨᕋᓛ 

ᓇᐅᑦᑎᖅᓱᖅᑏᑦ ᐊᒻᒪᓗ ᑭᒡᒐᖅᑐᐃ 

ᐃᓄᓕᕆᔨᒃᑯᓐᓂ ᑭᒡᒐᖅᑐᐃᔨ. ᐱᓕᕆᖃᑎᒌᑦᑐᑦ 

ᐱᔾᔪᑎᖓᑦ ᒪᓕᒐᕐᓂᒃ ᕿᒥᕐᕈᓗᑎᒃ ᑖᒃᑯᐊ 

ᐱᕋᔭᖃᑎᒌᑦᑕᐃᓕᓂᕐᒧᑦ ᐱᔭᕇᔭᕐᓗᒍᓗ 2008-ᒥ.  

 

ᒪᓕᒐᕐᒥᒃ ᕿᒥᕐᕈᐊᖅᑐᑦ ᐊᕐᕌᒎᓯᒪᔪᓂ 

ᐊᑦᓱᕈᕐᓇᕐᓂᖏᓐᓂᒃ ᐱᔾᔪᑎᖓᓗ ᑖᑦᓱᒪ 

ᐱᓕᕆᖃᑎᒌᓐᓂᐅᑉ ᖃᐅᔨᒋᐊᕐᓂᕐᒧᑦ 

ᑭᐅᔭᐅᓂᕐᒧᓪᓗ ᑖᒃᑯᓄᖓ ᐋᖅᑭᒃᓱᐃᖁᑕᐅᔪᑦ 

ᐸᐅᒃᑑᑎᒃᑯᑦ, ᐃᓄᐃᑦ ᑕᐱᕇᑦ ᑲᓇᑕᐅ 

ᐊᔾᔨᒌᓐᖏᑦᑐᓪᓗ ᐋᖅᑭᒃᓱᐃᖃᑎᒌᑦᑐᑦ 

ᑐᓴᐅᒪᖃᑦᑕᐅᑎ ᒫᓐᓇ ᓄᐊᑦᑎᔪᒍᑦ ᑭᐅᔾᔪᑎᖏᓐᓂᒃ 

ᐋᖅᑭᒃᓱᖅᐸᓪᓕᐊᔪᑦ ᓄᕙᓐᓇᕐᔪᐊᖅᑐᓪᓕ ᖃᓄᖅ 

ᑐᓴᕆᐊ ᑐᓴᕋᓱᓐᓂᖅ ᐊᑐᕐᓂᐊᕐᒪᖔᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔩ 

ᒥᓂᔅᑕ ᑭᐅᑦᑎᐊᑦᑕᕐᓂᐊᕐᒪᑦ 

ᑐᑭᓯᓇᖅᓯᕙᓪᓕᓂᐊᖅᑯᖅ. (ᑐᓵᔨᑎᒍᑦ) ᒥᓂᔅᑕ 

ᐅᖃᓪᓚᓚᐅᕐᒪᑦ ᐱᓇᓱᐊᕈᓯᐅᑉ ᐱᒋᐊᕐᓂᖓᓂ 

ᐃᓖᔮᕇᑦ ᐱᓂᕐᓗᖃᑦᑕᐅᑎᖏᓐᓂᖏᓐᓂ 

ᓄᖅᑲᑎᓐᓂᕐᒥ ᒪᓕᒐᐅ ᐅᖃᓚᐅᖅᑐᓂᓗ ᒫᓐᓇᒎᖅ 

ᐱᓕᕆᐊᖑᓯᒪᓕᕐᒪᑦ ᐱᓕᕆᐊᖑᕙᓪᓕᐊᓕᕐᒪᑦ 

ᕿᒥᕐᕈᓂᖅ ᒪᓕᒐᕐᒥᒃ.  

ᒥᓂᔅᑕᖃᐃ ᐅᖃᖅᓯᒪᔪᓐᓇᖅᐸᑦ 

ᑐᓐᖓᓱᑦᑎᑦᑎᓂᐊᕐᓗᑎᒃ ᕼᐋᒻᒪᓚᒃᑯᑦ 

ᑲᑎᒪᔨᖏᓐᓂᒃ ᑰᒑᕐᔪᒻᒥ ᑕᓗᕐᔪᐊᕐᒥᓗ 

ᑐᓂᓯᖁᓪᓗᒋᑦ ᐱᓕᕝᕕᖓᓐᓄᑦ ᑖᑦᓱᒧᖓ 

ᐱᒻᒪᕆᐅᔪᒧᑦ ᐃᓱᒪᒋᔭᐅᔪᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ (ᑐᓵᔨᑎᒍᑦ) 

ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ 

ᐱᓕᕆᖃᑎᒋᓂᐊᖅᑕᖏᑦ ᑕᐃᓯᕋᑖᕋᒪ ᐄᑦᑎᐊᒻᒪᕆᒃ. 

ᐅᖃᖅᑏ, ᒫᓐᓇ ᐃᖅᑲᓇᐃᔭᖅᑎᒃᑲ ᓈᓚᖕᒪᑕ 

ᐊᒻᒪᓗ ᑎᑎᖅᑲᓂᒃ ᐊᐅᓪᓚᖅᑎᑦᑎᒐᓗᐊᕐᒪᖔᑕ 

ᕼᐋᒻᒪᓚᑦᓕᒫᓄᑦ ᑕᐃᒫᒃ ᑐᓴᕋᓱᒡᕕᒋᓗᒋᑦ 

ᕿᒥᕐᕈᓂᕐᒧᑦ ᒪᓕᒐᕐᒥᒃ ᐃᓚᔮᕇᑦ 

ᐱᓂᕐᓗᖃᐅᑎᓂᖏᓐᓄᑦ ᒪᓕᒐᕐᒥᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᓯᒃ 

ᐊᐱᖅᑯᑎᖕᓄᑦ, ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 

ᑭᐅᔾᔪᑕᐅᔪᖅ ᑐᓴᕐᓇᖅᓯᕙᓪᓕᐊᖏᓐᓇᕐᒪᑦ.  

 

>>ᐃᒡᓚᖅᑐᑦ 

 

ᑕᐃᒻᓇ ᓄᓇᓕᓐᓂ ᒥᑭᓂᖅᖃᓂ 

ᐊᖏᕐᕋᖃᓐᖏᓐᓂᖅ ᖃᓄᑐᐃᓐᓇᖅ ᕿᓂᕈᑕᐅᒻᒪᑦ. 

ᕿᓪᓕᖅᑐᐃᓪᓗᑕ ᐱᓕᕆᕝᕕᒋᔭᐅᔪᓂ ᐊᑖᓂ 

ᖃᓄᐃᑦᑐᒥᒡᓗ ᐃᓪᓗᑕᖃᕆᐊᒃᓯᖅ 

ᐊᖏᓂᖅᓴᖃᕈᓐᓇᖅᓯᔪᓐᓇᕆᐊᒃᓴ.  

 

(ᑐᓵᔨᑎᒍᑦ) ᐱᕋᔭᑦᑕᐃᓕᑎᑦᑎᓂᖅ ᐱᒻᒪᕆᐅᒻᒪᑦ 

ᐊᒻᒪᓗ ᐱᕕᖃᕐᓂᓐᓂ ᖁᔭᒋᔪᒪᓪᓗᒋᑦ ᓄᓇᕗᒻᒥᐅᑦ 

ᑖᒃᑯᐊ ᐱᓕᕆᔪᑦ ᐋᖅᑭᒍᑎᒃᓴᓂᒃ ᑕᒪᑐᒧᖓ. ᒥᓂᔅᑕ 

ᑕᐃᒪ ᖃᐅᔨᒪ ᒐᕙᒪᒃᑯᑦ ᒫᓐᓇᐅᔪᖅ ᐊᕐᕌᒍᓄᑦ 

ᑕᓪᓕᒪᓄᑦ ᓄᓇᕗᒻᒥ ᐱᕋᔭᑦᑕᐃᑎᑦᑎᓂᕐᒧᑦ 

ᑐᑭᒧᐊᒍᑎᖓ 

ᓴᖅᑭᑕᐅᓚᐅᕐᒪᑦ 2017-ᒥ. ᒥᓂᔅᑕ 

ᐅᖃᕆᐊᕈᓐᓇᖅᐹ ᒪᓕᒐᓕᐅᕐᕕᒻᒥ 

ᖃᓄᐃᓕᖓᓕᕐᓂᖓᓂᒃ ᐱᓕᕆᕝᕕᖓᑕ 

ᐱᓕᕆᐊᖏᓐᓂᒃ ᓄᑖᓐᖑᖅᑎᕆᓪᓗᑎᒃ ᑖᑦᓱᒥᖓ 

ᐱᕋᔭᑦᑕᐃᓕᑎᑦᑎᓂᕐᒧᑦ ᑐᑭᒧᐊᒍᑎᒥᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ ᓈᒻᒪᓈᑦᑎᐊᒻᒪᕆᑉᐳᖅ 

ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᑉ ᑖᓐᓇ 

ᐱᕋᔭᑦᑕᐃᓕᓂᕐᒧᑦ ᑐᑭᒧᐊᒍᑎ ᐃᓱᓕᓐᓂᐊᕐᒪᑦ ᒫᑦᓯ 

2022-ᒥ ᐊᕐᕌᒎᓂᐊᖅᑐᖅ. ᐱᓕᕆᐊᖑᕙᒌᓕᖅᑐᖅ 

ᕿᒥᕐᕈᓂᖓ ᕿᒥᕐᕈᓂᖅ ᐊᑐᐊᒐᕐᒥᒃ ᓇᐅᒃᑯᑦ 

ᐃᓚᑰᓂᖃᕐᒪᖔᖅ ᖃᓄᕐᓗ ᐱᑕᖃᕐᕕᐅᑉ ᐊᔾᔨᒌᓂᒃ. 

ᑕᐃᒪ ᖃᔅᓯᑲᓪᓚᐅᒻᒪᑕ ᐱᓕᕆᖃᑎᒌᑦᑐᑦ.  

 

ᒪᓕᒐᓕᐅᖅᑏᑦ ᐅᕝᕙᓘᓐᓃᑦ ᑐᓵᔪᑦ ᓈᓚᒃᑐᑦ 

ᑕᐃᒃᑯᐊ ᖃᓄᐃᓕᐅᕆᐊᖅ ᑐᓂᓯᔪᒻᒪᑕ 

ᒪᑐᐃᖓᐅᓐᓇᔭᖅᑐᖓ ᐅᖃᐅᔾᔭᐅᔪᒪᒍᒪ 

ᓇᓕᐊᓐᓂᑐᐃᓐᓇᖅ ᒐᕙᒪᓂᒃ ᐅᕝᕙᓘᓐᓃᑦ 

ᑯᐊᐳᕋᐃᓴᓂᒃ ᐃᓄᑐᐃᓐᓇᕐᒥᓪᓘᓐᓃᑦ 

ᐅᖃᐅᓯᒃᓴᖃᖅᑐᖃᖅᐸᑦ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ.  

 

ᐊᐱᖅᑯᑦ 1246 - 5(2): ᓄᓇᕗᒻᒥ 

ᓇᖕᒥᓂᖃᖅᑏᑦ ᐃᑲᔫᑎᐊᑕ ᒪᓕᒐᕋᓛᖏᑦ 

(ᓚᐃᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᕌᖅᑎᓐᓂᐊᖅᑕᒃᑲ ᐊᐱᖅᑯᑎᒃᑲ ᐅᓪᓗᒥ 

ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ.  

 

ᐅᖃᖅᑏ, ᑕᐃᒪᐃᒻᒪᑦ ᑲᑎᒪᕐᔪᐊᓕᕋᑖᖅᑐᑕ 

ᒪᓕᒐᓕᐅᕐᕕᒻᒥ ᕿᑎᖅᑰᒥ ᒫᑦᓯ 5 ᑕᐃᒪ ᒥᓂᔅᑕ 

ᑐᑭᓯᓇᑦᑎᐊᖅᑐᒥᒃ ᐅᖃᐅᑎᓚᐅᕋᒃᑯ ᑕᐃᒪ 

ᒪᓕᒐᓕᐅᖅᑎᓂᒃ ᐊᒻᒪᓗ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7659 

 

 

ᑕᖅᑲᒃᑯᓇᓐᖓᑦ ᓈᓚᒃᑐᓄᑦ ᐱᔾᔪᑎᖏᓐᓂᒃ. 

ᖃᓄᐃᒻᒪᑦ ᒐᕙᒪᒃᑯᑦ ᐊᓯᔾᔩᓚᐅᕐᒪᖔᑕ ᐊᖏᔪᒥᒃ 

ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑏᑦ ᒪᓕᒐᖏᓐᓂᒃ?  

 

ᐅᖃᖅᑏ, ᐊᐱᖅᑯᑎᒐᓕ ᒥᓂᔅᑕᒧᑦ ᕿᑎᖅᑰᒻᒥ 

ᕕᕗᐊᕆ 25-ᒥ ᑖᒃᑯᓄᖓ ᐊᓯᔾᔨᕈᑎᒋᔪᓄᑦ 

ᒪᓕᒐᕐᓄᑦ ᐊᐱᖏᖅᑕᐅᓚᐅᖅᑐᓄᑦ ᒐᕙᒪᒃᑯᓐᓂ 

ᑏᓴᕝᕙ 22.  

 

ᖃᐅᑉᐸᕈᑐᐃᓐᓇᖅᑎᓪᓗᒍ ᐅᓪᓗᑐᐃᓐᓇᕐᒥ ᕕᕗᐊᕆ 

26 ᒐᕙᒪᒃᑯᑦ ᓴᖅᑭᑦᑎᓚᐅᕐᒪᑕ ᐊᓯᔾᔨᕈᑎᓂᒃ 

ᒪᓕᒐᕐᓄᑦ ᑖᒃᑯᓄᖓ. ᑖᒃᑯᐊ ᐊᓯᔾᔨᕈᑏᑦ 

ᐊᖏᖅᑕᐅᓚᐅᖅᓯᒪᓪᓗᑎᒃ ᔮᓐᓄᐊᕆᐅᑎᓪᓗᒍ. 

ᐊᒻᒪᓗ ᐊᑐᕈᓐᓃᖅᑎᑦᑎᓚᐅᖅᑐᑎᒃ 

ᐋᖅᑭᒋᐊᕈᕆᑎᓂᒃ. 

 

ᓯᕗᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ, ᐊᐱᖅᓱᕋᒃᑯ 

ᑖᑦᓱᒪ ᒥᒃᓵᓄᑦ, ᖃᓄᐃᒻᒪᑦ ᑐᓴᖅᑎᑦᓯᓚᐅᓐᖏᓚᖅ 

ᒪᓕᒐᓕᐅᕐᕕᒻᒥ ᑖᒃᑯᓄᖓ ᓄᑖᖑᓛᓄᑦ ᐊᓯ 

ᒫᓐᓇᖃᐃ ᐅᓂᒃᑳᑦᑎᐊᕈᓐᓇᖅᓯᕙ ᖃᓄᐃᒻᒪᑦ ᑖᒃᑯᐊ 

ᐊᓯᔾᔨᖅᑕᐅᓚᐅᕐᒪᖔᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᒥᓂᔅᑕᐃᑦ 

ᑲᑎᒪᔨᖏᑦᑕ ᐱᒋᐊᕐᓂᖏᓐᓂ ᐊᖏᕋᑦᑎᒍ 

ᐊᓯᔾᔨᕈᓐᓇ ᑕᐃᒫ ᑎᑎᕋᕆᐊᕐᓐᖓᐅᑎᒋᓂᐅᑉ 

ᑕᒻᒪᖅᓯᒪᔪᖃᓚᐅᕐᒪᑕ ᑖᒃᑯᐊᓗ 

ᐋᖅᑭᒋᐊᓚᐅᖅᖢᑎᒍ ᒥᓂᔅᑕᐃᑦ 

ᑲᑎᒪᒃᑲᓐᓂᓕᕐᒥᑎᓪᓗᒋᑦ ᑖᒃᑯᐊᓗ 

ᓴᖅᑭᑕᐅᓚᐅᖅᖢᑎᒃ ᓈᒻᒪᓈᖅᖢᑎᒃ 

ᖃᐅᒃᐸᕈᖅᑎᓪᓗᒍ ᐊᐱᖅᓱᓚᐅᖅᑎᓪᓗᒋᑦ.  

 

ᑕᐃᒪ ᐊᓯᔾᔨᖅᑐᑑᓚᐅᖅᑐᕐᓕ ᓯᕗᓪᓕᕐᒥ 

ᑎᑎᕋᖅᓯᒪᓚᐅᕐᒪᑦ ᐃᓄᖕᓄᑦ ᑲᒻᐸᓂᖁᑎᒋᔭᖅ 

(ᓇᕿᑦᑕᖅᑎᐅᑉ ᐃᓕᔭᖓ: 

ᐃᒪᐃᓕᖓᖔᕆᐊᖃᕋᓗᐊᖅᑐᕕᓂᐅᓪᓗᓂᓕ) 

ᖃᓄᐃᑦᑐᓕᒫᓄᑦ ᑲᒻᐸᓂᓄᑦ ᑖᒃᑯᐊ 

ᐊᔾᔨᒌᖏᓐᓂᕆᕙᐃᑦ ᓴᖅᑭᑕᐅᓚᐅᖅᑐᑦ 

ᐱᒋᐊᕐᓂᖏᑦ ᐊᒻᒪᓗ ᓴᖅᑭᑕᐅᓕᓚᐅᕐᒥᔪᑦ 

ᕕᑉᕗᐊᕆ 27-ᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑏᑦ, ᒥᔅᑕ ᒪᐃᑦᓯᑑᓐ. 

 

ᓚᐃᑦᓯᑑᓐ (ᑐᓲᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒡᓗ ᑐᑭᓯᓇᖅᓯᑎᒋᐊᕐᒪᒍ. ᒥᓂᔅᑕ 

ᖁᔭᒋᑦᑎᐊᒻᒪᕆᒃᐸᕋ ᐃᓕᓴᕆᓪᓗᒍᓗ ᑐᑭᓯᓪᓗᒍᓗ 

ᑖᒃᑯᐊ ᐊᔾᔨᒌᖃᑦᑕᕆᐊᓖᑦ ᐊᑭᑐᔪᓄᑦ 

ᐊᒃᑐᑦᑎᐊᖁᓪᓗᒋᑦ ᑖᒃᑯᐊ ᐃᓗᓕᖓ 24.  

 

ᒥᓂᔅᑕ ᐱᑕᖃᖅᑎᑦᑎᔪᓐᓇᖅᐹ ᑐᑭᓯᓇᑦᑎᐊᖅᑐᒥᒃ 

ᖃᓄᖅ ᐊᖏᑎᒋᔪᒥᒃ ᑮᓇᐅᔭᖅᑐᖏᓐᓂᖅᓴᐅᖕᒪᑦ 

ᐊᓯᔾᔨᕈᑎ ᒪᓕᒐᕐᓄᑦ ᖃᓄᖅ ᐱᔭᕇᖅᓯᓇᓱᒃᐸ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎ ᑕᐃᒪ 

ᐃᓗᓕᑯᓘᔭᖏᓐᓂᒃ ᐱᓯᒪᖏᓐᓇᒪ ᑖᒃᑯᐊ ᐸᐃᑉᐹᑦ 

ᕿᒥᕐᕈᐊᕋᓗᐊᖅᖢᒋᑦ ᑭᓯᐊᓂ ᐱᒋᐊᕐᓂᖏᓐᓂᒃ 

ᐱᓯᒪᓚᐅᖅᑕᕋᓗᐊᒃᑲ ᑖᒃᑯᓄᖓᓪᓚᑦᑖᖅ 

ᑎᑎᕋᖅᓯᒪᔪᖅ ᖃᓄᖅ ᐳᖅᑐᑎᒋᔪᒥᒃ ᑮᓇᐅᔭᒥᒃ 

ᐊᑐᖏᓐᓂᖅᓴᐅᒐᔭᕐᒪᑦ $80,000,000-ᒧᑦ 

ᐊᑭᑐᔪᓂᒃ ᐱᓕᕆᐊᖑᔪᓄᑦ ᑖᑯᓐᓈᖅᑐᑎᒃ 

ᑕᒫᓂᖃᐃ $20ᒥᑦ $25,000,000-ᒧᑦ. ᓈᓴᐅᑎᑦ 

ᑖᓐᓇᓪᓚᕆᐅᖏᑐᐃᓐᓇᕆᐊᓕᐅᒍᓗᐊᖅ ᑭᓯᐊᓂ 

ᑕᐃᒫᓪᓚᕆᐅᑎᓪᓗᒋᑦ ᓇᓗᓇᐃᖅᑐᕈᓐᓇᖅᑕᒃᑲ 

ᑎᑎᖃᑎᒍᑦ ᖃᓄᑎᒋ ᑮᓇᐅᔭᓂᒃ 

ᐊᑐᖏᓐᓂᖅᓴᐅᑎᒋᓂᐊᕐᒪᖔᑕ ᖃᓄᐃᒻᒪᓪᓘᓐᓃᑦ 

ᐃᓱᓕᑦᑕᕐᕕᖃᖅᑎᓐᓇᓱᓕᓚᐅᕐᒪᖔᑦᑎᒍᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7660 

 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᒃᑯᑦ) ᑭᖑᓪᓕᖅᐹᖅ 

ᐃᓚᒋᐊᕈᑦ ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓲᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᒪ 

ᐅᖃᖅᑲᐅᒐᒪ ᑕᐃᒪ ᑐᑭᓯᓪᓗᒍ ᐃᓕᓴᕆᓪᓗᒍᓗ 

ᑖᒃᑯᐊ ᑖᒃᑯᐊ ᐊᑭᑐᔪᓄᑦ ᑮᓇᐅᔭᖅᑐᕈᑎᕗᑦ 

ᐊᑐᕈᓐᓇᕐᒥᖕᒪᑦ ᑖᓐᓇ ᐊᒥᓱᒻᒪᕆᖕᓂᒃ 

ᐊᑐᖏᓐᓂᖅᓴᐅᖕᒪᑦ ᑖᓐᓇ ᐋᖅᑭᒋᐊᕈᑕᐅᔪᖅ 

ᐃᓚᓕᐅᔾᔭᐅᔪᓐᓇᑐᐃᖅᑐᖅ.  

 

ᐅᖃᖅᑎ, ᒥᓂᔅᑕ ᓯᕗᓪᓕᕐᒥ ᐊᐱᕆᒐᒃᑯ ᑕᒪᑐᒧᖓ 

ᐱᓇᓱᐊᕈᓯᑦ ᒪᕐᕉᓚᐅᖅᑐᓂ ᐅᖃᓚᐅᕐᒪᑦ, 

ᐅᖃᖃᑎᒌᖕᓂᕉᖅ ᐊᑐᓕᕐᒪᑦ ᓄᓇᕗᑦ ᒐᕙᒪᒃᑯᑦ 

ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᑖᔅᓱᒧᖓ 

ᒥᒃᓵᓄᑦ. ᒥᓂᔅᑕᖃᐃ 

ᓇᓗᓇᐃᖅᓯᒋᐊᖅᓯᒋᐊᑦᑎᐊᒻᒪᕆᒍᓐᓇᖅᐸ ᖃᓄᖅ 

ᐅᖃᖃᑎᒌᖕᓂᖓ ᓴᖅᑭᑦᑎᓇᓱᖕᒪᖔᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᒃᑯᑦ) 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 

ᖁᔭᓐᓇᒦᒃ ᐅᖃᖅᑎᑦᑎᔩ. ᓄᓇᕗᑦ ᑐᓐᖓᕕᒃᑯᑦ 

ᑎᒥᖓᑦ ᐱᓕᕆᖃᑎᒋᑦᑎᐊᒻᒪᕆᒃᑲᑦᑎᒍᑦ ᑖᔅᒧᒥᖓ 

ᓄᓇᕗᒻᒥ ᓇᖕᒥᓂᖃᕐᓂᕐᒧᑦ ᐃᑲᔫᑎᒧᑦ ᑖᓐᓇ 

ᐱᓇᓱᒃᑕᑦᑎᓐᓄᑦ ᑖᓐᓇᓗ ᐱᐅᒋᓪᓗᒍ. ᓄᓇᕗᑦ 

ᑐᓐᖓᕕᒃᑯᑦ ᑎᒥᖓ ᐱᖃᑎᒋᓪᓗᒋᑦ ᐊᒻᒪᓗ 

ᑖᒃᑯᑎᒎᓇᖅ ᐊᓯᔾᔨᖅᑕᓄᑦ 

ᐊᓯᖅᑯᑦᑕᕆᐊᖃᖏᓐᓇᑦᑎᒍᑦ ᑕᒪᒃᑭᖅᖢᑕ 

ᖃᐅᔨᒃᑲᖃᑦᑕᐅᑎᔭᐊᖃᖅᖢᑕ ᐊᖏᖃᑎᒌᖕᓂᕐᒧᓪᓗ 

ᓴᖅᑭᓪᓗᒋᑦ, ᑕᐃᒪᐃᖏᒃᑯᑦᑕ ᑖᓐᓇ ᐱᔾᔪᑎᕗᑦ.  

 

ᐅᖃᐅᓯᕆᔭᕋ ᑖᔅᓱᒧᖓᓪᓚᑦᑖᕐᓕ ᑕᑯᓐᓈᖅᑕᐅᖕᒪᑦ 

ᐊᓯᔾᔨᕈᑎᓪᓚᕆᐅᓕᖅᑎᓪᓗᒍ ᑕᐃᒫᒃ 

ᕿᒥᕐᕈᓂᓪᓚᑦᑖᖅ ᐃᓗᐃᑦᑐᖅ ᓂᕆᐅᒋᔭᕗᑦ 2022-

ᒥ ᑎᑭᑉᐸᑦ ᑖᓐᓇ ᐸᕐᓇᓚᐅᕋᑦᑎᒍᑦ ᕿᒥᕐᕈᖅ 

2022-ᒥ ᐱᒋᐊᕐᓂᐊᕐᓗᓂ ᓄᓇᕗᒻᒥ 

ᓇᖕᒥᓂᖃᕐᓂᕐᒧᑦ ᐃᑲᔫᑎᓄᑦ. ᐊᒻᒪᓗ ᑕᐃᒪᓐᓇ 

ᐱᒋᐊᕐᓂᖓᓂ ᐃᓱᓕᑦᑕᕐᕕᓕᐅᓚᐅᕋᑦᑎᒍᑦ 

ᐃᖅᑲᖅᑐᐃᕕᒃᑎᒍᑦ ᕿᒥᕐᕈᔭᐅᓚᐅᕐᒪᑦ 

ᑐᑭᓯᐅᒪᓂᑦᑎᒍᓪᓗ ᑭᖑᕙᕆᐊᖅᑕᐅᓚᐅᕐᒪᑦ ᒫᓐᓇ 

ᐅᖃᖃᑎᒋᑦᑎᐊᕋᑦᑎᒍᑦ ᓄᓇᕗᑦ ᑐᓐᖓᕕᒃᑯᑦ 

ᑎᒥᖓᑦ ᒪᑐᒧᖓ ᓯᕗᕙᕆᐊᖅᑎᑦᑐᓐᓇᕐᒪᖔᑦᑎᒍᑦ 

ᕿᒥᕐᕈᓂᓪᓚᕇᑦ ᑖᒃᑯᐊ ᓴᖅᑭᑉᐸᓪᓕᐊᑎᓪᓗᒋᑦ.  

 

ᑖᒃᑯᐊ ᑕᕝᕙ ᐱᓯᒪᔭᒃᑲ ᐃᓗᓕᑐᔪᒥᒃ 

ᐅᖃᐅᓯᕆᔪᓐᓇᖅᑕᒃᑲ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖑᒧᑦ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 1247 - 5(2): ᖃᖓᑕᓲᓕᕆᔨᒃᑯᑦ 

ᐃᖏᕐᕋᔭᒍᑕᐅᓲᓪᓗ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓪᓛᒃᑯᑦ. ᐅᖃᖅᑎ, ᐊᐱᖅᑯᑎᒃᑲ 

ᑐᕌᖅᑎᓐᓂᐊᖅᑕᒃᑲ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᐅᔪᒧᑦ. ᐅᓪᓗᒥ 

ᐱᔭᒃᓴᖃᖅᑎᕐᔪᐊᕐᓂᐊᕋᑦᑎᒍᑦ.  

 

ᒪᓕᒐᓕᐅᖅᑏᑦ ᐅᕙᓂ ᖃᐅᔨᒪᑦᑎᐊᕐᒪᑕ 

ᓄᕙᖕᓇᕐᔪᐊᖅ ᐊᒃᑐᖅᓯᕐᔪᐊᖅᓯᒪᒻᒪᕆᖕᒪᑦ 

ᖃᖓᑕᓲᖃᖅᑎᓂᒃ. 

 

ᐅᑭᐊᒃᓵᖑᓚᐅᖅᑐᖅ ᒐᕙᒪᑐᖃᒃᑯᑦ 

ᑮᓇᐅᔭᓕᐅᕋᓱᖕᓂᕐᒧᑦ ᑐᓴᖅᑎᑦᑎᒋᐊᓚᐅᕐᒪᑕ. 

ᐅᖃᓚᐅᕐᒪᑕ ᓇᓗᓇᐃᖅᓯᓪᓗᑎᒃ, “ᐃᑲᔪᖅᓯᕐᓗᒋᑦ 

ᐊᕕᒃᑐᖅᓯᒪᔪᓂ ᖃᖓᑕᓲᖃᖅᑏᑦ, ᒐᕙᒪᒃᑯᑦ $206 

ᒥᓕᐊᓂᒃ ᐊᑐᐃᓐᓇᐅᑎᑦᑎᓂᐊᕐᒪᑕ ᐊᕐᕌᒍᒧᑦ 

ᑖᒃᑯᓄᖓ ᓄᑖᒧᑦ ᐊᕕᒃᑐᖅᓯᒪᔪᓄᑦ ᖃᖓᑕᓲᕐᓄᑦ.” 

 

ᒥᓂᔅᑕ ᑐᑭᓯᓇᖅᓯᑎᑦᑎᒋᐊᕈᓐᓇᖅᐸ ᖃᓄᑎᒋ 

ᐱᓕᕆᕝᕕᖓ ᐱᓕᕆᖃᑎᖃᕐᒪᖔᑕ 

ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓄᑦ ᑕᒪᑐᒧᖓ 

ᐱᒋᐊᖅᑕᐅᓚᐅᖅᑐᒧᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 

ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎ, 

ᐱᓕᕆᕐᔪᐊᖅᓯᒪᔪᒻᒪᕆᐅᖕᒪᑕ ᑖᒃᑯᐊ 

ᒐᕙᒪᐅᖃᑎᒌᒃᑐᓕᕆᔨᒃᑯᑦ ᓯᕗᒃᑲᖅᑕᖅᑎᐅᖕᒪᑕ 

ᖃᔅᓯᑦ ᐱᓕᕆᕝᕕᖕᓄᑦ ᐊᒃᑐᖅᑕᐅᓯᒪᖕᒪᖔᑕ 

ᖃᖓᑕᓲᖃᖅᑎᓄᑦ ᐊᖏᖃᑎᒌᒍᑎ 

ᐃᖏᕐᕋᔪᓕᕆᔨᒃᑯᑦ ᑲᓇᑕᒧᑦ ᒪᕐᕉᖕᓂᒃ 

ᐊᖏᕈᑏᖕᓂᒃ... .  

 

ᓯᕗᓪᓕᖅᐹᖑᓚᐅᖅᑐᖅ ᐊᖏᕈᑎ ᑕᐃᒪᓕ 

ᑐᓴᖅᑎᑦᑎᓂᐅᓚᐅᖅᑎᓪᓗᒍ ᒫᓐᓇ 

ᐊᖏᖃᑎᒌᒍᑎᖃᓕᕐᒥᔪᒍᑦ ᑕᖅᑭᓂᒃ 6-ᑲᓴᖕᓂᒃ 

ᑕᕝᕘᓇ ᐊᖏᖃᑎᒌᒍᑎᒃᑯᑦ ᐊᕐᕌᒍᒧᑦ. ᑖᓐᓇ 

ᑕᑯᓇᒃᑕᐅᒃᑲᓐᓂᖃᑦᑕᓂᐊᓕᖅᑐᖅ ᑕᖅᑭᑦ 6 

ᐊᓂᒍᕌᖓᑕ. ᑕᐃᒪᓗ ᑕᖅᑭᑦ 6 ᐊᓂᒍᖅᓯᒪᓕᕐᒪᑕ 

ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ ᐱᓕᕆᖃᑎᖃᖅᑐᒍᑦ 

ᑖᓐᓇ ᑲᔪᓯᑎᓪᓗᒍ ᐊᒻᒪᓗ ᓇᓗᓇᐃᒃᑯᑕᖏᑦ 

ᐃᓕᔭᐅᓂᐊᖅᑐᑦ.  

 

ᖃᔅᓯᑲᓪᒪᖕᓂᑦ ᐊᒃᑐᖅᓯᓯᒪᖕᒪᑦ ᒐᕙᒪᑦᑎᓐᓂ, ᓲᕐᓗ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓘᓐᓃᑦ 

ᑮᓇᐅᔭᓕᕆᔨᕗᓪᓘᓐᓃᑦ ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᓐᓇᐅᔪᑦ 

ᓂᐅᕕᖃᑦᑕᖅᑐᑦ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑎᓄᑦ. ᑕᕝᕘᓇ ᐱᓕᕆᔪᒻᒪᕆᐅᔪᒍᑦ ᑕᒪᓐᓇ 

ᐊᖏᖃᑎᒌᒍᑦ ᐊᑐᕋᓗᐊᕐᒪᖔᑦᑎᒍᑦ 

ᐊᑐᕈᓐᓇᕐᓂᓕᒫᖓᓂ ᑖᒃᑯᐊ ᖃᖓᑕᓲᖃᖅᑎᕗᑦ 

ᐊᐅᓚᐃᓐᓇᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᓯᕗᓪᓕᖅᐹᒥᒃ 

ᐃᓚᒋᐊᕈᑎᑦ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᑦᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒃ ᑖᓐᓇ ᒥᓂᔅᑕᕆᔭᐅᔪᖅ ᑭᐅᔪᓐᓇᕐᒪᑦ. 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᑕᓚᕖᓴᒃᑯᑦ 

ᓈᓚᖕᓂᖃᓚᐅᖅᓯᒪᒐᑦᑕ ᑕᕝᕙᓂ ᐱᔾᔪᑎᒋᓪᓗᒍ 

ᐃᒃᓯᕙᐅᑕᐅᖃᑎᒌᑦ ᐊᖏᕈᑎᒋᔭᖏᑦ ᐅᑭᐅᖅᑕᖅᑐᒥ 

ᖃᖓᑕᖃᑦᑕᖅᑐᑦ ᐱᔾᔪᑎᒋᓪᓗᒋᑦ. ᑕᐃᔅᓱᒪᓂ 

ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐊᔭᐅᖅᑐᐃᖁᔨᓚᐅᖅᓯᒪᔪᖓ 

ᐃᓱᒪᒋᔭᐅᖃᓯᐅᔾᔭᐅᓂᐊᕐᒪᑦ 

ᐊᑭᑐᓗᐊᖅᑐᐊᓘᖃᑦᑕᕐᒪᑕ ᖃᖓᑦᑕᐅᑏᑦ. ᐊᒻᒪᓗ 

ᑕᐃᒃᑯᐊ ᐊᓛᔅᑲᒥ ᐊᑐᖅᑕᐅᖃᑦᑕᖅᑐᑦ ᐊᔾᔨᖏᓐᓂᒃ 

ᐊᑐᖔᓕᕐᓗᑕ. ᖃᓄᑭᐊᖅ ᑖᓐᓇ ᐃᓱᒪᒋᔭᐅᕙ 

ᑖᔅᓱᒧᖓ ᒥᓂᔅᑕᕆᔭᐅᔪᒧᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 

ᖁᔭᓐᓇᒦᒃ ᐅᖃᖅᑎ. ᐊᓛᔅᑲᒥᐅᑭᐊᖅ 

ᖃᓄᐃᓕᖓᖕᒪᖔᑦ ᐃᓱᒪᒋᔭᖃᖏᑦᑐᖓ. ᑭᓯᐊᓂ 

ᒫᓐᓇ ᐊᑐᖅᑕᕗᑦ ᒪᓕᒃᖢᑎᒍᑦ ᐃᖏᕐᕋᔪᒍᑦ. 

ᖃᖓᑕᓲᒃᑯᑦ ᑭᓯᐊᓂ ᓄᓇᕘᒻᒥ ᐊᖅᑯᑎᖃᖏᒧᑦ 

ᖃᖓᑕᓗᑕ ᑭᓯᐊᓂᐅᖃᑦᑕᕐᒪᑦ ᐊᒻᒪᓗ 

ᐅᑎᖅᑕᕋᐅᔭᖃᑦᑕᕆᐊᖃᖅᖢᑎᒃ ᑕᒪᒃᑯᐊ 

ᒪᐅᓐᖓᐅᔭᕆᐊᓖᑦ ᐊᐅᓪᓚᕆᐊᓖᓪᓗ. ᐊᕐᕌᒍᒃ 

ᒪᕐᕉᓕᕇᖅᑑᒃ. ᒐᕙᒪᒃᑯᑦ ᓂᐅᕕᕈᓐᓇᕐᓂᕐᒥᓂᒃ 

ᐊᑐᖅᖢᑎᒃ ᐊᒻᒪᓗ ᐊᑎᓕᐅᖃᑎᒋᓯᒪᓪᓗᑎᒍᑦ 

ᑲᓇᐃᑎᐊᓐ ᓄᐊᑦᑯᑦ ᐊᒻᒪᓗ ᑳᓪᒻ ᐃᐊᒃᑯᑦ 

ᐅᐸᒃᑕᐅᒐᔪᖕᓂᖏᓐᓂ. ᒫᓐᓇ ᑕᐃᒪᐃᓕᖓᔪᓂᒃ 

ᐊᑐᖅᑐᒍᑦ. ᓄᑖᓂᒃ ᒫᓐᓇ ᐃᓱᒪᒋᔭᖃᖏᑦᑐᖓ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᐊᐃᑉᐹᓂᒃ 

ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᑲᑎᒪᔾᔪᑎᕕᓂᕐᓂᒃ 

ᐅᖃᓕᒫᕈᓂ ᐅᖃᐅᓯᕆᔭᐅᓚᐅᖅᓯᒪᖕᒪᑦ. 

 

ᒥᓂᔅᑕ ᖃᐅᔨᒪᑦᑎᐊᖅᑐᖅ ᑕᐃᒃᑯᐊ ᑲᓇᑕᐅᑉ 

ᒐᕙᒪᒃᑯᖏᑦᑕ ᑲᑎᒪᔨᖏᑦ 

ᐊᑕᐅᓯᖑᖅᑎᑦᑎᓚᐅᖅᓯᒪᖕᒪᑕ ᕗᔅ ᐅᐊᒃᑯᓐᓂᒃ 

ᑲᓇᑕᐃᑎᐊᓐᑯᓐᓂᒡᓗ. ᐊᒻᒪᓗ ᖃᐅᔨᒪᔨᑕᐃᑦ 

ᑲᑎᒪᔨᖏᓐᓂᒃ ᓴᖅᑭᑦᑎᖁᓪᓗᒋᑦ. ᓄᓇᕗᑦ ᒐᕙᒪᒃᑯᑦ 

ᐃᒃᓯᕙᐅᑕᖃᖃᑕᐅᖕᒪᑕ ᑕᕝᕙᓂ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐳᖅ ᑖᒃᑯᐊ ᑲᑎᒪᔩᑦ 

ᖃᓄᐃᓕᐅᖃᑦᑕᕐᒪᖔᖏᑦ ᐅᓪᓗᒥᒧᑦ ᑎᑭᖦᖢᒍ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 

ᖁᔭᓐᓇᒦᒃ ᐅᖃᖅᑎ. ᑲᑎᒪᓂᖏᑦᑕ ᒥᒃᓵᓅᖓᔪᓄᑦ 

ᑎᑎᖃᓂᒃ ᐱᓯᒪᖏᓐᓇᑦᑕ. ᒐᕙᒪᐅᔪᒍᑦ 

ᑎᒃᑯᐊᖅᓯᖃᑦᑕᖅᑐᒍᑦ ᑖᒃᑯᓇᓂ ᑲᑎᒪᔨᓂᒃ 

ᐃᒃᓯᕚᖃᑕᐅᓂᐊᖅᑐᒥᒃ ᐃᖏᕐᕋᔾᔪᑎᓕᕆᓂᕐᒧᑦ 

ᒥᓂᔅᑕᖓᓐᓂᒃ ᑕᐃᓐᓇ ᑕᐃᒃᑯᐊ ᑲᑎᒪᔩᑦ 

ᖃᐅᔨᒪᔨᑕᕆᔭᐅᖃᑦᑕᖅᑐᑦ. ᑕᐃᓐᓇᓗ ᑎᒃᑯᐊᖅᑕᕗᑦ 

ᑕᒪᒃᑯᓂᖓ ᐃᖅᑲᓇᐃᔮᑦᑎᐊᕚᓗᖕᓂᒃ 

ᐱᓕᕆᖃᑕᐅᓯᒪᔪᖅ. ᓄᓇᕗᒻᒥ ᐊᒃᑐᐃᓂᖃᕐᓂᖓ 

ᐱᓪᓗᒍ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 

ᖃᐃᕐᓂᖅ. 

 

ᐊᐱᖅᑯᑦ 1248 - 5(2): ᓂᕿᒋᔭᐅᑎᑕᐅᓲᑦ 

ᐃᓄᑑᕝᕕᐅᔭᖅᑐᓲᑦ ᑐᔪᕐᒥᕕᓂᖏᓄᑦ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᐅᓪᓗᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ. ᐅᓪᓛᒃᑯᑦ ᓄᓇᕗᒥᐅᑦ. 

ᐅᖃᖅᑎᑦᑎᔩ, ᐊᐱᖅᑯᑎᒐᓕ ᑐᕌᖅᑎᑦᑐᒪᔭᕋ 

ᓱᓖᓛᒃ ᐋᓐᓂᐊᖃᖅᑕᐃᓕᓂᕆᔨᒃᑯᑦ ᒥᓂᔅᑕᖓᓐᓄᑦ 

ᑕᐅᓇᓂ ᐃᓄᑑᓯᕝᕕᒃᑯᕖᑦ ᐱᔾᔪᑎᒋᓪᓗᒋᑦ. 

 

ᐅᖃᖅᑎ, ᑭᒡᒐᖅᑐᖅᑕᕐᓂᒃ ᑐᓴᖅᑎᑕᐅᓚᐅᕋᒪ 

ᑖᒃᑯᐊ ᓂᖀᑦ ᑕᑲᓇᓂ ᐃᓄᑑᓯᕝᕕᒃᑯᕕᖕᒥᑦ 

ᓈᒻᒪᖃᑦᑕᖏᓐᓂᖏᓐᓂᒃ. ᐅᓇᓕ ᐊᐱᖅᑯᑎᒋᔪᒪᕙ 

ᐅᓐᓂᕐᓗᒃᑐᖃᖃᑦᑕᖅᓯᒪᓕᖅᐳᖃᐃ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ ᑖᒃᑯᐊ ᓂᖀᑦ 

ᐃᓛᒃ ᓂᖀᑦ ᑐᓂᔭᐅᖃᑦᑕᖅᑐᑦ 

ᐃᓄᑐᓲᓯᕝᕕᒃᑯᕕᖕᒦᑦᑕᕌᖓᒥᒃ 

ᐅᓐᓄᕐᓗᒃᑐᖃᖅᓯᒪᓕᖅᐹ ᓂᖀᑦ ᐱᔾᔪᑎᒋᓪᓗᒋᑦ 

ᑕᑲᓇᓂ ᐃᓄᑑᓯᒃᑯᕕᖕᒥᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖅᑕᐃᓕᓂᕆᓂᕐᒧᑦ 

ᒥᓂᔅᑕ, ᒥᓂᔅᑕ ᑯᓱᒐᖅ. 

  

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐄ, ᓲᖃᐃᒻᒪ 

ᐅᓐᓂᕐᓗᒃᑐᖃᖅᓯᒪᓕᖅᑐᖅ ᓂᖀᑦ ᒥᒃᓵᓄᑦ ᐊᒻᒪ 

ᐃᒡᓗᖔᖓᓂᑦᑕᐅᖅ ᐅᖃᐅᔾᔭᐅᖃᑦᑕᖅᓯᒪᒋᕗᒍᑦ 

ᓂᕿᒡᒎᖅ ᑕᐅᓇᓂ ᓈᒻᒪᑦᓯᐊᖃᑦᑕᖅᑐᑦ 

ᐅᖓᑎᓗᐊᖏᓐᓄᓪᓗ ᓂᕿᖃᖅᑎᑕᐅᕙᖕᓂᕐᒥᓂᒃ. 

ᐊᔾᔨᒌᖏᑦᑑᒐᑉᑕ ᐃᓄᒃᑎᒍᑦ ᐊᔾᔨᒌᖏᑦᑐᓂᒃ 

ᒪᒪᖅᓴᓲᖑᑉᓗᑕᓗ ᐃ ᑕᒪᐃᓐᓂᒃ ᑐᓴᖅᓯᒪᔪᒍᑦ 

ᓂᕿᓂᒃ ᖁᕕᐊᓱᒃᑐᓂᒃ ᓈᒻᒪᒃᓴᖅᑐᓂᒃ ᐊᒻᒪ 

ᓈᒻᒪᒃᓴᖏᑦᑐᓂᒃ. ᐅᖃᖅᑎᑦᓯᔨ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ 

ᓇᓗᓇᐃᕋᖕᓂ ᒥᓂᔅᑕ. ᐄ, ᑕᒪᓐᓇ 

ᖁᔭᓇᖅᑑᒐᓗᐊᖅ 

ᐸᖅᑭᔭᐅᑦᑎᐊᕈᓐᓇᖃᑦᑕᕈᓐᓇᕐᒪᑕ.  

 

ᐅᑯᐊᖃᐃ ᑐᓂᔭᐅᖃᑦᑕᖅᑐᑦ ᖃᐅᔨᒪᒐᓗᐊᖅᑐᖓ 

ᐅᓇ ᑭᒡᒐᖅᑐᖅᑕᓐᓂᒃ ᑐᑭᓯᑦᑎᐊᕐᓂᐊᕐᒪᑕ 

ᑭᒡᒐᖅᑐᕐᕕᒋᔭᒃᑲ. ᑐᔪᕐᒥᕕᖕᒥᐅᑯᐊ ᐱᑎᑕᐅᓲᑦ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᓘᓐᓃᑦ ᐅᕝᕙᓘᓐᓃᑦ 

ᖃᓄᑭᐊᕐᖏᓐᓇ ᓛᒐ ᐃᓄᒃᑎᑐᑦ. ᓇᑭᖔᖃᑦᑕᕐᒪᑦ 

ᐃᓛᒃ ᓇᑭᖔᓪᓚᑦᑖᖃᑦᑕᕐᒪᑕ 

ᐊᑕᐅᓯᑦᑕᐃᓐᓇᐅᖃᑦᑕᖅᐸ ᓇᑭᖔᓪᓚᑦᑖᖃᑦᑕᕐᒪᑕ 

ᑕᒪᒃᑯᐊ ᓂᕆᔭᒃᓴᐅᖃᑦᑕᖅᑐᐃᑦ ᑕᑲᓇᓂ 

ᐃᓄᑑᓯᕝᕕᒃᑯᕕᖕᒦᑦᑐᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑕ ᑯᓱᒐᖅ. 

  

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. 

ᑐᑭᓯᐅᒪᔭᑉᑯᓪᓕ ᑕᐃᒃᑯᓇᖓᑦ 

ᑐᔪᕐᒥᕕᖕᒥᖔᖃᑦᑕᖅᑐᑦ. ᐊᒻᒪ ᑕᐃᒃᑯᐊ 

ᓇᓗᓇᐃᖅᓯᖃᑦᑕᕈᓐᓇᖅᑐᑦ ᓈᒻᒪᒃᓴᖏᒃᑳᖓᑕ 

ᑕᐃᑯᖓ ᐱᔨᐅᔪᓄᑦ ᓂᕿᓂᒃ 

ᓈᒻᒪᒃᓴᖏᓐᓂᕆᔭᒥᓂᒃ. ᓈᒻᒪᒃᓴᕐᓂᕆᔭᒥᓂᒡᓗ. 

ᖁᔭᓐᓇᒦᒃ ᐅᖃᖅᑎᑦᓯᔨ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᐃᓛᒃ 

ᑐᓴᕐᓇᖃᑦᑕᕐᒥᖕᒪᑦ ᖃᓄᑐᐃᓐᓇᖅ ᐊᔾᔨᒌᒃᑐᒥᒃ 

ᑐᓴᐅᒪᓂᐊᕋᑦᑕ ᐅᑯᐊᓗᒎᖅ ᐃᓚᖏᑦ 

ᐊᑭᓖᖃᑦᑕᕆᐊᓖᑦ ᐊᑭᓖᒃᑲᓐᓂᖃᑦᑕᕆᐊᓖᑦ. 

ᓈᖑᓕᕌᖓᒥᒡᓗ ᐋᓐᓂᐊᕐᕕᓕᐊᖅᑎᑕᐅᕙᒃᖢᑎᒃ. 

ᐅᓇ  

ᓇᓗᓇᐃᑐᐃᓐᓇᖅᑕᕋ ᑕᕝᕗᖓ ᐃᓪᓗᕐᔪᐊᒧᑦ.  

 

ᑕᐃᒪᓕ ᑭᖑᓪᓕᖅᐹᒥᒃ ᐊᐱᕆᔪᒪᓕᖅᐸᕋ ᒥᓂᔅᑕ. 

ᑕᐃᒪ ᑐᓴᕐᓇᕐᒥᖕᒪᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᓪᓗ, 

ᓄᓇᕗᑦ ᑐᓐᖓᕕᒃᑯᖏᓪᓗ 

ᐊᖏᖃᑎᒌᖅᑰᖅᓯᒪᓕᕐᒪᑎᒃ ᓂᕿᓪᓚᑦᑖᓂᒃ ᑖᒃᑯᐊ 

ᐃᓐᓇᐃᑦ ᐱᓗᐊᖅᑐᒥᒃ ᑕᑲᓇᓃᑦᑐᑦ ᐃᓛ 

ᑕᒪᕐᒥᐅᒐᓗᐊᖅ ᑭᓯᐊᓂ ᐃᓐᓇᐃᑦ ᐱᓗᐊᖅᑐᒥᒃ.  

 

ᒥᓂᔅᑕ ᓇᓗᓇᐃᑦᑎᐊᕈᓐᓇᖅᐸ ᑕᕝᕗᖓ 

ᐃᒡᓗᕐᔪᐊᕐᒧᑦ ᑕᒪᓐᓇ ᓂᕿᓪᓚᑦᑖᕐᒥ ᑕᑲᓄᖓ 

ᐊᐅᓪᓚᖅᑎᑦᑎᖃᑦᑕᕐᓂᐊᖅᐱᓰ ᖃᓄᕐᖑᓇ 

ᑐᓴᕐᓇᖅᐸ, ᐊᖏᖃᑎᒌᒃᐱᓯ ᓄᓇᕗᑦ ᑐᓐᖓᕕᒃᑯᑦ, 

ᐋᓐᓂᐊᖃᖅᑕᐃᓕᔨᒃᑯᑦ ᑖᒃᑯᐊ 

ᓂᕿᓪᓚᑦᑖᕆᖃᑦᑕᖅᑕᕗᑦ ᑕᑲᓇᓂ 

ᐊᑐᐃᓐᓇᕈᖅᑎᑕᐅᓂᐊᖅᐹᑦ? ᒥᓂᔅᑕ 

ᓇᓗᓇᐃᔭᕈᓐᓇᖅᐸ ᐃᓪᓗᕐᔪᐊᕐᒧᑦ ᑕᕝᕗᖓ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᐱᓪᓚᖅᑲᐅᖕᒪᑦ ᐃᓚᖏᓪᓗ 

ᐊᑭᓖᔭᕆᐊᖃᖃᑦᑕᖅᖢᑎᒃ ᑐᔪᕐᒥᕕᖕᒦᑦᑐᑦ ᑕᐃᑯᖓ 

ᐃᓄᑑᓯᕝᕕᖕᒦᑦᑐᑦ ᐊᑭᓖᔭᕆᐊᖃᖃᑦᑕᖏᑦᑐᑦ. ᑕᐃᒪ 

ᓇᖕᒥᓂᖅ ᑎᑭᓴᐃᔭᕌᖓᒥᒃ ᑎᑭᓴᐃᕝᕕᖕᓂᒃ 

ᓂᕿᑖᕐᕕᖕᓂᒃ ᐄ, ᑕᐃᒃᑯᐊᓕ ᓇᖕᒥᓂᖅ 

ᐱᓇᓱᒃᑲᒥᔾᔪᒃ ᐊᑭᓕᐅᑎᒋᔭᕆᐊᖃᖅᑕᖏᑦ.  

 

ᑭᓯᐊᓂ ᑐᔪᕐᒥᕕᖕᒦᑦᑐᑦ ᐊᑭᓖᖃᑦᑕᕆᐊᖃᓐᖏᑦᑐᑦ. 

ᑕᐃᒃᑯᐊ ᐋᑐᕚᒥ ᑐᔪᕐᒥᕕᐊᓂ ᐅᖃᐅᓯᕆᔭᖓ 

ᑲᑎᒪᔨᐅᖃᑎᒪ ᑖᓐᓇ ᐊᐅᓚᑕᐅᖕᒪᑦ ᑕᐃᒃᑯᓄᖓ 

ᐊᖏᖃᑎᒌᒍᑎᒃᑯᑦ ᕿᑭᖅᑖᓗᒃᑯᓐᓄᑦ ᑕᐃᒃᑯᐊ 

ᑐᑭᓯᐅᒪᔭᒃᑯᑦ. ᐄ, ᐃᓄᐃᑦ ᓂᕿᖁᑎᖏᓐᓂᒃ 

ᐊᑐᐃᓐᓇᖃᕐᕕᐅᖃᑦᑕᕐᓂᐊᖅᑐᑦ, ᑕᐅᓇᓂ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᓪᓗ. ᒥᔅᑕ ᒪᐃᓐ.  

 

ᐊᐱᖅᑯᑦ 1249 - 5(2): ᑎᑭᕋᕐᔪᐊᑉ 

ᑭᓈᓗᖃᐅᑎᖃᕝᕕᖓ ᓴᓗᒻᒪᖅᓴᐅᑎᒋᔭᖅ 

(ᒪᐃᓐ) 

ᒪᐃᓐ: ᒪ’ᓇ ᐅᖃᖅᑎᑦᓯᔩ. 

ᐃᓕᑕᕆᒃᑲᓐᓂᖅᑑᓪᓗᐊᕋᒪ. (ᑐᓵᔨᑎᒍᑦ) ᐅᖃᖅᑏ 

ᐅᓇ ᓄᓇᓕᓐᓂ ᒐᕙᒪᒃᑯᖏᓐᓂᓪᓕ ᐱᔨᑦᑎᑦᑏᑦ 

ᒥᓂᔅᑕᖓᓐᓄᑦ ᑐᕌᖅᑎᓐᓂᐊᖅᑕᕋ ᐊᒻᒪᓗ ᑖᓐᓇ 

ᐱᕐᔪᐊᖑᓂᖅᐹᖅ ᐱᖁᑎᕐᔪᐊᓂᒃ 

ᓴᓇᔪᖃᕐᓂᐊᖅᑎᓪᓗᒍ ᓄᓇᑦᑎᓐᓂ ᐃᓛᒃ 

ᑎᑭᕋᕐᔪᐊᕐᒥ ᐃᒥᕐᒧᑦ ᓴᓗᒻᒪᖅᓴᐃᕕᒃ.  

 

ᑖᓐᓇ ᐱᕐᔪᐊᒻᒪᕆᐊᓗᒃ ᓴᓗᒪᔪᒥᒃ ᐃᒥᑦᑎᐊᕙᖕᒥᒃ 

ᐃᒥᖃᕆᐊᖃᑦᑕ ᓇᓂᓕᒫᖅ. ᐅᓇ ᓯᕗᓪᓕᖅᐹᖅ 

ᐊᐱᖅᑯᑎᒋᓂᐊᖅᑕᕋ ᐅᓂᒃᑲᐅᑦ ᐅᕙᑦᑎᓐᓄᖅᑲᐃ 

ᐅᓂᒃᑳᕈᓐᓇᖅᐸᐅᒃ ᖃᓄᐃᑉᐸᓪᓕᐊᓕᕐᓂᖓ ᑕᐃᓐᓇ 

ᐃᒥᕐᒧᑦ ᓴᓗᒻᒪᖅᓴᐃᕕᐅᓂᐊᖅᑐᖅ ᓴᓇᔭᐅᔪᒫᖅᑐᖅ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ 

ᒐᕙᒪᒃᑯᖏᓐᓂᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅ 

ᐃᖃᓪᓗᐊᖅ.  

 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7664 

 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᖅᖢᒍ ᑕᓐᓇ 

ᐊᐱᖅᑯᒋᖕᒪᒍ. ᑕᐃᒪᑐᖅ ᓄᓇᖓ ᖃᓄᐃᓐᖏᓚᖅ.  

 

ᑕᐃᑲ ᑖᒃᑯᐊ ᐱᓕᕆᕕᒃᐳᑦ ᐊᕐᕌᒍᓕᒫᑦ 

ᐃᒥᑦᑎᐊᕙᖕᒥᒃ ᐊᑐᐃᓐᓇᕈᐃᓇᓱᒃᓯᒪᔪᑦ 

ᑎᑭᕋᕐᔪᐊᕐᒥ. ᑕᐃᒃᑯᐊ ᒪᑯᐊ ᓱᕈᓄᑦ 

ᐃᓯᖅᑎᔾᔭᐃᒃᑯᑎᓂᒃ ᐳᑐᓛᕐᓂᒃ ᐃᓕᓯᓯᒪᔪᑦ 

ᓄᓇᓕᖕᓂ ᐃᓛᓐᓂᒃᑯᑦ ᐱᐅᓐᖏᓚᐅᖃᑦᑕᕐᒪᑦ. 

ᑖᓐᓇ ᐃᓕᓯᒪᑲᐃᓐᓇᑐᐃᓐᓇᕐᓂᐊᖅᑐᖅ 

ᐊᑐᐃᓐᓇᕐᓂᐊᖅᑐᒥᒃ ᐋᖅᑭᒃᓯᓇᓱᖕᓂᑦᑎᓐᓂ.  

 

ᐱᓕᕆᕗᒍᑦ ᑕᐃᑲᓃᓐᖏᓐᓇᖅᑐᒃᓴᒥᒃ ᑎᑭᕋᕐᔪᐊᕐᒥ 

ᑕᐃᒃᑯᐊᓗ ᒫᓐᓇ ᑎᑎᕋᐅᔭᖅᑕᐅᓯᒪᓕᖅᖢᑎᒃ 

ᑳᓐᑐᕌᒃᓴᐃᓪᓗ ᑕᖅᑲᐅᖓᖅᑕᐅᓂᐊᓕᖅᖢᑎᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᖕᓄᑦ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. (ᑐᓵᔨᑎᒍᑦ) 

ᑎᑭᕋᕐᔪᐊᕐᒥ ᐊᑐᐃᓐᓇᕐᓂᐊᖅᑐᒥᒃ 

ᐋᖅᑭᒃᓱᐃᓇᓱᖕᓂᖏᓐᓂ ᐅᓂᒃᑲᐅᔾᔭᐅᔪᓐᓇᖅᐱᑖ 

ᖃᖓ ᓴᓇᔭᐅᒋᐊᕐᓂᐊᕐᒪᖔᖓ ᐊᒻᒪᓘᓐᓃᑦ 

ᓄᕙᖕᓇᕐᔪᐊᕐᓇᖅ ᐱᓪᓗᒍ ᑭᖑᕙᕆᐊᖅᑕᐅᖕᒪᖔᑦ? 

ᖁᔭᓐᓇᒦᒃ, ᐅᖃᖅᑏ.    

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ 

ᐊᒻᒪᓗ ᒐᕙᒪᒃᑯᑦ ᐱᔨᑦᓯᕋᖅᑎᖏᓐᓄᑦ, ᒥᔅ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐅᖃᖅᑲᐅᒐᒪ ᐅᐊᑦᑎᐊᖅ. 

ᐱᓕᕆᓪᓚᒃᑕᕗᑦ ᑕᐃᓐᓇ ᐃᒥᕐᒧᑦ ᓴᓗᒻᒪᖅᓴᐃᕕᒃ 

ᑎᑭᕋᕐᔪᐊᕐᒥ ᐱᒋᐊᖅᑎᓐᓇᓱᓕᖅᑕᕗᑦ ᒫᓐᓇ. 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ.  

 

ᑐᕌᒐᖃᖅᑐᒍᑦ ᐃᓛ ᐊᐅᓚᑕᐅᓕᕐᓂᐊᖅᑐᑦ ᒫᑦᓯ 

2024-ᒥ ᐊᑐᖅᑕᐅᓯᒋᐊᕐᓂᐊᖅᑐᖅ. ᑕᐃᓐᓇ 

ᑎᑭᓐᓇᓱᖕᓂᖓᓂ ᐃᖅᑲᓇᐃᔭᖃᑎᖃᖅᑐᒍᑦ ᐃᓛ 

ᐃᓕᓯᓯᒪᔪᒍᑦ ᐳᑐᓛᕐᓂᒃ. ᐄ, ᑭᖑᕙᕆᐊ 

ᑭᖑᕙᓚᐅᖅᑐᑦ ᐃᓚᖏᑦ ᐆᒃᑑᑏᑦ ᕗᐃᓂᐸᐃᒃᒧᑦ 

ᐊᐅᓪᓚᖅᑎᑕᐅᓂᖏᑦ ᑭᓯᐊᓂ ᐊᕙᑎᓕᕆᔨᒃᑯᓐᓄᑦ 

ᐃᑲᔪᖅᑕᐅᓪᓗᑕ. ᖃᐅᔨᓴᐅᑎᖏᓐᓂᒃ ᐊᑐᖅᓯᒪᔪᒍᑦ 

ᐆᒪᔪᓕᕆᔨᒃᑯᑦ ᖃᐅᔨᓴᐅᑎᖏᑦ. 

ᖃᐅᔨᓴᖅᑕᐅᔭᕆᐊᖃᕐᒪᑕᐃᒃᑯᐊ ᐊᑯᓚᐃᑦᑐᒃᑯᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ 

ᑭᖑᓪᓕᖅᐹᕐᓗ, ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᒃᓴᖃᕈᓐᓃᕋᒪ ᐅᓇ ᖃᒥᔭᑦᑐᕈᓘᓕᕐᒪᑦ 

ᑕᓚᕕᓴᕈᓗᒃ. ᒪᒥᐊᓇᖅ.  

 

ᐅᖃᖅᑎ: ᖁᔭᓐᓇᒦᒃ. ᖃᕋᓴᐅᔭᒃᑯᑦ ᑕᒪᓐᓇ 

ᐃᓚᖓᒍᑦ ᐊᑲᐅᓐᖏᐊᕐᔪᓚᐅᐱᓪᓚᖕᒪᑦ. 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᐊᐃᕕᓕᖕᒧᑦ, ᒥᔅᑕ ᓇᑦᓯᖅ.  

 

ᐊᐱᖅᑯᑦ 1250 - 5(2): ᑭᖑᕝᕕᐅᑎᒃᓴᑦ 

ᖃᖓᑕᓲᒃᑯᕕᒻᒥ ᐅᑕᖅᑭᕝᕖᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ 

ᐊᓕᐊᓇᐃᑦᑐᖅ ᖁᔭᓐᓇᒦᒃ ᐃᓕᑕᕆᒃᑲᓐᓂᕋᖕᒪ. 

ᑕᐃᒪ ᒪᓕᒐᓕᐅᖅᑎ ᑕᐅᑐᓐᖏ 

ᐊᐱᖅᑯᑎᒋᖅᑲᐅᔭᖏᑦ ᐃᓚᒋᐊᒐᓛᒍᒪᓪᓗᒋᑦ 

ᑕᐃᔅᓱᒧᖓ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓄᑦ. 

ᑕᐃᒪ ᐅᖃᖅᑲᐅᖕᒪᑦ ᒥᓂᔅᑕ ᑕᐃᒃᑯᐊ ᑕᓪᓕᒪᐃᑦ 

ᓄᓇᓖᑦ ᐅᑕᖅᑭᕕᒃᓴᖏᓐᓂᒃ ᐸᕐᓇᒍᑕᐅᓯᒪᖕᒪᑕ 

ᐊᒻᒪᓗ ᐊᑯᓂᐅᓕᖅᓱᑎᒡᓗ ᐊᕐᕌᓂᓗ 

ᑭᖑᕙᕆᐊᓚᐅᖅᓯᒪᓪᓗᓂ ᐅᖃᖅᑏ.  

 

ᐊᕐᕌᒍᒥᒃ ᐊᑕᐅᓯᕐᒥᒃ ᑕᐃᒪ ᐅᖃᖅᑲᐅᖕᒪᑦ RFP-

ᑰᑐᐃᓐᓇᕆᖃᕐᓂᕋᖅᓱᓂ ᑐᒃᓯᕋᐅᑎᓂᒃ ᑕᐃᒃᑯᐊ 

ᐊᑭᑐᓗᐊᕐᓂᖅᐸᑕ ᐅᖓᑎᓗᐊᖓᓄᑦ ᐆᒃᑐᖅᑐᒥᓃᑦ 

ᒪᓂᒪᓵᖅ-ᑕᐅᑎᓪᓗᒋᑦ ᑖᒃᑯᐊ ᑳᓐᑐᕌᒃᓴᑦ. 

ᖃᓄᕐᓕᑭᐊᖅ ᐃᓱᒪᓇᔭᖅᐸᖃᐃ?  

 

ᐃᓛ ᐃᒻᒪᖄ ᓯᕗᓪᓕᖅᐹᒥᒃ ᐊᐱᕆᔪᒪᓪᓗᒍ. ᑕᐃᓐᓇ 

ᖃᖓ ᐅᑉᓗᖅ ᐃᓱᓕᑦᑐᒫᖅᐸ ᒪᓂᒪᓵᕆᓕᖅᐸᑕ? 

(ᑐᓵᑎᒍᑦ) ᑕᐃᒃᑯᐊ ᑳᓐᑐᕌᒃᓴᐃᑦ 

ᑕᖅᑲᐅᖓᖅᑕᐅᑎᓪᓗᒋᑦ ᑖᓐᓇ ᓯᕗᓪᓕᖅᐹᖑᓪᓗᒍ 

ᐊᐱᖅᑯᑎᒐ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐅᓪᓗᖁᑎᖏᓐᓂᒃ 

ᖃᐅᔨᒪᓐᖏᓇᑦᑕ ᐊᒻᒪᓗ ᖁᔭᓐᓇᒦᒃ 

ᐊᐱᕆᒃᑲᓐᓂᕋᕕᑦ.  

 

RFP-ᖑᔾᔮᖏᑦᑐᖅ ᑖᓐᓇᒎᖅ ᑐᒃᓯᕋᐅᑎᓯᐅᖅᓂ-

ᑕᓂᐊᖅᑐᖅ. ᑕᐃᒪᐃᑦᑐᑎᑐᑦ ᐊᐅᓚᑎᑕᐅᓂᐊᕐᒪᑦ. 

ᑖᓐᓇ ᓴᖅᑭᑐᐊᖅᐸᑦ ᐅᓪᓗᖅ ᖃᖓ ᒪᑐᕝᕕᒃᓴᖓᓂᒃ 

ᑎᑎᕋᖅᓯᒪᓂᐊᕐᒪᑦ.  

 

ᐃᖅᑲᐅᒪᑦᑎᐊᖏᓚᖓ ᖃᓄᑎᒋ 

ᐊᑯᓂᐅᑎᒋᓲᖑᒻᒪᑕᑭᐊᖅ ᑖᒃᑯᐊ ᒪᑉᐱᖓᑎᓪᓗᒋᑦ 

ᑭᓯᐊᓂ ᑖᓐᓇ ᒪᑉᐱᕐᒥᑉᐸᑦ ᓴᖅᑭᑐᐊᖅᐸᑦ 

ᒪᓕᒐᓕᐅᖅᑎᐅᖃᑎᒃᑲ ᑖᒃᑲᐊ ᑕᓪᓕᒪᐅᒻᒪᑕ 

ᐊᑦᑐᖅᑕᐅᓯᒪᔪᑦ ᑖᑦᓱᒧᖓ. 

ᑖᓐᓇ ᓴᖅᑭᑐᐊᖅᐸᑦ ᑐᓂᒍᒪᑦᑎᐊᓛᖅᑕᕋ 

ᓴᖅᑭᔮᓕᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑕ. 

ᑕᐃᒪ ᑐᒃᓯᕋᐅᑎᓕᐅᖁᔨᓂᖅ-ᑕᐅᔪᒥᓂᐅᓐᓂᕌᖓᑕ 

ᑕᒪᒃᑯᐊ ᐊᑭᑐᔫᑎᓄᑦ ᐱᔪᒥᓱᒃᑐᓄᑦ ᑳᓐᑐᕌᒃᑐᓄᑦ 

ᐃᓛᓐᓂᒃᑯᑦ ᐅᖓᑎᐊᓗᐊᓄᑦ ᐅᖓᑕᐅᔾᔨᖃᑦᑕᕐᒪᑕ. 

ᐊᒻᒪ ᒐᕙᒪᒃᑯᑦ ᐃᓱᒪᒃᓴᖅᓯᐅᓕᖅᐸᒃᓱᑎᒃ ᖃᓄᖅ 

ᑖᓐᓇ ᑲᔪᓯᓂᐊᖅᐸ.  

 

ᐃᓛᓐᓂᒃᑯᑦ ᐅᖓᑎᓗᐊᖓᓄᑦ ᐊᐱᖅᓱᖃᑦᑕᕋᒪ 

ᑮᓇᐅᔭᓂᒃ ᓴᓂᕐᕙᒃᑕᐅᓯᒪᔪᓄᑦ ᐱᔭᕌᖓᑕ ᑕᒪᒃᑯᐊ 

ᑳᓐᑐᕌᒃᑎᐅᔪᑦ ᒐᕙᒪᒃᑯᑦ 

ᐃᓱᒪᑦᓴᖅᓯᐅᕈᑎᖃᓕᓲᖑᖕᒪᑕ ᑐᒃᓯᕋᓕᖅᓱᑎᒃ 

ᓱᓇᓂᒃᑯᐊ FMB-ᑯᓐᓄᑦ. ᐅᖓᑖᓅᓗᐊᕐᓂᖏᒃᑳᖓᑕ 

ᑕᒪᑦᓱᒪ ᑐᑦᓯᕌᕆᔭᐅᔫᑉ. ᑮᓇᐅᔭᒃᓴ-ᖓᓄᓂᓛᒃ. 

ᑕᐃᒫᖃᐃ ᐃᓱᒪᒃᓴᖅᓯᐅᕈᓐᓇᕋᔭᓐᖏᓚᑦ ᑖᒃᑯᐊ 

ᒐᕙᒪᒃᑯᑦ ᑕᐃᒃᑯᐊ ᐱᔪᒪᓵᖅᑎᑦᑎ-ᓚᖓᔪᑦ 

ᐅᖓᑕᐅᔾᔨᓂᖅᐸᑕ ᒐᕙᒪᒃᑯᑦ ᐋᖅᑭᒃᓯᒪᔭᖓᓄᑦ 

ᑮᓇᐅᔭᓄᑦ. ᖁᔭᓐᓇᒦᒃ. ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᒃ ᖃᓄᖅ 

ᐃᓱᒪᑦᓴᖅᓯᐅᕈᑎᒋᔭᕆᐊᖃᕋᔭᕋᑦᑎᒍ. ᑖᓐᓇ 

ᐊᖏᕈᑎᖃᕋᑦᑕ ᑖᒃᑯᓂᖓ ᑲᓇᑕᒥ 

ᐃᖏᕐᕋᔪᓕᕆᔨᒃᑯᓐᓂᒃ 75% -ᒥᒃ ᐊᑭᓖᓗᑎᒃ 

ᐅᕙᒍᑦ 25%-ᒥᒃ. ᑖᓐᓇ 25%-ᕆᔭᐅᔪᖅ ᒫᓐᓇᐅᔪᖅ 

7.5 ᒥᓕᐊᓐ ᑕᒫᓂ ᐃᓪᓗᕐᔪᐊᕐᒥ 

ᐊᖏᖅᑕᐅᓯᒪᔪᐊᓐᓅᒻᒪᑦ. ᖁᔭᓐᓇᒦᖅᓯᒪᑦᑎᐊᖅᐸᑦᓯ 

ᑖᑦᓱᒥᖓ. ᑖᓐᓇ ᐊᑭᑐᓂᖅᓴᐅᓂᐊᑳᓪᓚᒃᑯᓂ 

ᒪᑐᐃᖓᑎᑦᑎᔨᒃᑯᑦ ᖃᓄᖅᑑᕆᐊᖃᓪᓚᑦᑖᓛᖅᑐᒍᑦ 

ᑖᒃᑯᓄᖓᓗ ᑲᑎᒪᔨᐅᖃᑎᓐᓄᑦ ᑮᓇᐅᔭᓄᑦ 

ᑲᒪᔨᐅᓂᕐᒧᑦ ᑲᑎᒪᔨᒃᑯᓐᓄᑦ ᑐᑦᓯᕋᕐᓗᑕ 

ᐅᕝᕙᓘᓐᓃᑦ ᒐᕙᒪᑐᖃᒃᑯᓐᓄᑦ.  

 

ᐊᑭᑭᓐᓂᐊᕐᒥᑉᐸᑦ ᑕᐃᒪᓐᓇᑦᑕᐅᖅ 

ᐱᔭᕆᐊᖃᕐᓂᐊᕐᒥᒐᑦᑕ ᖃᓄᖅᑑᕆᐊᖃᕐᓂᐊᕐᒥᒐᑦᑕ. 

ᑭᓯᐊᓂ ᑖᒃᑯᐊ ᖃᐅᔨᒪᔭᑦᑎᒍᑦ ᑕᐃᒪᓐᓇ 

ᐊᑭᖃᓪᓗᐊᖅᑐᓂᒃ ᑮᓇᐅᔭᓂᒃ ᑐᑦᓯᕋᖅᓯᒪᒐᑦᑕ 

ᑖᓐᓇᑐᖅ ᑕᕝᕙ ᐊᑐᖅᑕᐅᓂᐊᖅᐳᖅ ᑖᓐᓇ 

ᐃᓱᒫᓘᑎᒋᔾᔮᖏᓐᓇᑦᑎᒍᑦ. 

ᑕᐃᒪᓐᓇᐃᒃᑲᓗᐊᖅᑎᓪᓗᒍ ᒫᓐᓇᐅᔪᖅ ᑖᓐᓇ 

ᓄᕙᓐᓇᕐᔪᐊᕌᓗᒃ ᑎᑭᓯᒪᓕᖅᑎᓪᓗ’ᒍ ᖃᓄᖅ 

ᐊᑭᑦᑐᕆᐊᖅᓯᒪᒻᒪᒃᑭᐊᖅ ᓇᓗᓯᒪᒐᑦᑕ ᒫᓐᓇᐅᔪᖅ. 

ᑖᓐᓇ ᓯᕗᓪᓕᖅᐹᕆᓂᐊᕋᑦᑎᒍ ᐱᔪᒻᒥᓵᖅᑎᑦᑎᓗᑕ 

ᑖᓐᓇ ᓄᕙᓐᓇᕐᔪᐊᖅ ᐊᑦᑐᖅᑕᐅᓯᒪᓕᖅᑎᓪᓗᒍ 

ᒫᓐᓇᐅᔪᖅ. ᑕᐃᒪᓐᓇᐃᑎᓪᓗᒍ ᑕᕝᕙ 

ᐋᖅᑭᒃᓯᒪᓪᓚᕆ... ᑭᐅᓪᓚᑦᑑᖅᑰᔨᓐᖏᑉᐳᖓ 

ᒪᒥᐊᒃᑲᓗᐊᖅᐳᖓ ᒪᓕᒐᓕᐅᖅᑎᐅᖃᑎᓐᓄᑦ 

ᑭᓯᐊᓂ ᑕᐃᒪᓐᓇ ᒫᓐᓇ ᐊᑐᕋᑦᑎᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊᓄᑦ 

ᐊᐱᖅᑯᑎᖕᓄᑦ ᑭᖑᓪᓕᖅᐹᕆᓗᒍ, ᒥᔅᑕ ᓇᑦᓱ.  

 

ᓇᑦᓯᖅ: ᐅᓇᖃᐃ ᐃᓱᒪᒃᓴᖅᓯᐅᕈᑎᒃᓴᑐᐃᓐᓇᕐᒥᒃ 

ᑕᕝᕗᖓ ᐃᒡᓗᒧᑦ ᓴᖅᑭᑎᑦᑎᔪᒪᒐᒪ. ᑕᐃᒪ 

ᑲᑐᔾᔨᖃᑎᒌᓂᒃ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ 

ᐱᓕᕆᖃᑎᖃᕐᔪᐊᖃᑦᑕᕐᒪᑕ ᒐᕙᒪᒃᑯᑦ 

ᑐᓐᖓᕕᒃᑯᓐᓂᓪᓗ 

ᐱᓕᕆᖃᑎᖃᐃᓐᓇᕐᓂᕋᖅᐸᒃᓱᑎᒃ.  

 

ᑖᒃᑯᐊᓗ ᑲᑐᔾᔨᖃᑎᒌᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᐊᕕᑦᑐᖅᓯᒪᔪᓂ. 

ᐃᒡᓗᕐᔪᐊᓕᐅᖅᑎᑦᑎᓂ(Construction Arm)-

ᖃᓲᖑᒻᒪᑕ ᑭᕙᓪᓕᕐᒥ ᓴᒃᑯ ᑯᐊᐳᕋᐃᓴᒃᑯᓐᓄᑦ ᐊᒻᒪ 

ᕿᑭᖅᑖᓗᒻᒥ ᕿᑭᖅᑖᓗᒃ ᑯᐊᐳᕋᐃᓴᒃᑯᑦ-ᖑᕙᒃᓱᓂ. 

ᑖᒃᑯᐊ ᑳᓐᑐᕌᒃ-ᒐᓱᒃᑲᐅᒻᒪᑕ.  

 

ᐃᒻᒪᖃ ᑕᑯᕋᓐᓂᕋᔭᕋᓗᐊᕐᒪᑦ ᐃᓄᓐᓄᑦ ᑖᒃᑯᐊ 

ᐊᑭᑐᔫᑏᑦ ᐅᖃᖅᑏ ᓴᖅᑭᓐᓂᐊᓕᕌᖓᑕ 

ᐃᓕᓐᓂᐊᕐᕕᒃᓴᐃᓪᓘᓐᓃᑦ, ᐅᑕᖅᑭᕕᒃᓴᐃᓪᓘᓐᓃᑦ, 

ᐋᓐᓂᐊᕕᒃᓴᐃᓪᓘᓐᓃᑦ ᐱᔭᐅᓂᐊᓕᕌᖓᑕ. 

ᑕᑯᔪᒪᒐᓗᐊᖅᐳᒍᓪᓕ 

ᒫᓂ ᐅᖃᓪᓚᐃᓐᓇᖅᐸᒃᓱᑕᓗ ᐃᓄᐃᑦ 

ᓴᓇᑎᑕᐅᔾᔫᒥᓚᐅᕐᓕᑦᑑᓛᖅᐸᒃᓱᑕ 

ᓴᓇᑎᑕᐅᕙᓪᓕᐊᖏᓐᓇᖅᑐᐊᓐᓅᒐᓗᐊᑦ.  

 

ᑭᓯᐊᓂ ᐅᒃᑯᐃᕈᑕᐅᕈᓐᓇᖅᑰᒻᒪᑦ, ᐅᓇ 

ᐱᕚᓪᓕᕈᑎᓪᓚᕆᐊᓘᓇᔭᕐᒪᑦ ᑖᒃᑯᐊ ᒐᕙᒪᒃᑯᑦ 

ᑲᑐᔾᔨᖃᑎᒌᓐᓂᒃ ᐅᖃᓪᓚᖃᑎᖃᓕᕐᓗᑎᒃ 

ᐃᒪᓐᓇᐃᑦᑐᒥᒃ ᓴᓇᓂᐊᕋᑦᑕ ᐃᑲᓂ ᓴᓂᑭᓗᐊᕐᒥ 

ᐅᕝᕙᓘᓐᓃᑦ ᐊᕐᕕᐊᓂ ᖃᓄᖅ ᐊᑭᑐ ᐆᒥᖓ 

ᓴᓇᖃᑎᒋᔪᒪᒐᑦᓯ.  

ᑖᑦᓱᒥᖓᖃᐃ ᓴᖅᑭᑎᑦᑎᔪᓐᓇᕋᔭᓐᖏᓚᖅ ᐅᕝᕙ 

ᐃᓱᒪᒃᓴᖅᓯᐅᕈᑎᒃᓴᖃᕈᓐᓇᕋᔭᓐᖏᓚᖅ? ᐅᖃᖅᑏ, 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇᐃᓛᒃ ᑖᒃᑯᐊ 

ᑕᓪᓕᒪᐅᒻᒪᑕ ᒥᒃᑕᕐᕕᒃᓴᐅᓂᐊᖅᑐᐃᑦ. ᑕᕝᕙᓂ 

ᑕᓪᓕᒪᐅᓂᐊᕐᒪᑕ ᐊᑕᐅᑦᑎᒃᑰᕐᓂᐊᕋᑦᑎᒍ. 

ᑕᐃᒪᓐᓇᐃᑎᓪᓗᒍ ᑕᐃᒃᑯᐊ ᑲᒻᐸᓂᐅᔪᐃᑦ 

ᐱᓗᐊᓐᖑᐊᖅᑐᖃᐃ ᐃᓄᐃᑦ ᐅᖃᐅᓯᕆᕋᑖᖅᑕᑎᑦ 

ᐊᑭᑦᑐᕋᐅᑎᓂᒃᑯᑦ ᐱᓇᓱᓐᓂᐊᖅᐳᑦᑐᖅ. ᑖᒃᑯᐊ 

ᑕᓪᓕᒪᐅᒻᒪᑕ ᖃᓄᖅ ᐊᑭᔅᓴᖏᓐᓂᒃ ᖃᓄᖅ 

ᐋᖅᑭᑦᓱᐃᑦᑎᐊᕐᓗᑎᒃ ᐊᒻᒪᓗ ᑕᒪᒃᑯᓂᖓ 

ᓄᓇᓕᓐᓂᒃ ᐃᑲᔫᑎᖃᕋᔭᕐᒪᑕ.  

 

ᑖᓐᓇ ᐊᔾᔨᐅᑦᑎᐊᖏᒻᒪᑦ, ᓲᕐᓗ 

ᐊᑕᐅᓯᐅᓈᖅᑎᖃᑦᑕᕋᓗᐊᕋᑦᑎᒍ ᑭᓯᐊᓂ ᑖᒃᑯᐊ 

ᑕᓪᓕᒪᐅᓪᓗᑎᒃ ᓴᖅᑭᓐᓂᐊᕋᑦᑎᒍ ᑖᓐᓇ 

ᐱᕚᓪᓕᕈᑎᑦᓴᐅᓂᐊᖅᑰᔨᕆᔭᕋᓕ. ᑕᐃᒪᓐᓇ 

ᐅᖃᐅᓯᕆᔭᑦᑎᒍᑦ ᑖᒃᑯᐊ ᐱᓇᓱᒍᒪᖃᑦᑕᖅᑐᐃᑦ 

ᑕᒪᒃᑯᓂᖓ ᑕᐃᒪᓐᓇ ᐱᔪᒥᓇᑦᑎᐊᕋᓗᐊᕐᒪᑦ. 

ᑕᐃᒪᐃᓐᓇᐃᒍᓐᓇᖅᐸᑕ ᐊᓕᐊᓇᐃᑦᑎᐊᕋᔭᖅᑐᖅ 

ᑭᓯᐊᓂ ᑕᕝᕘᓇ ᐊᖏᕈᑎ ᐊᖏᖅᓯᒪᒐᑦᑕ ᑕᕝᕙᓂ 

ᐃᒡᓗᕐᔪᐊᕐᒥ. ᑖᒃᑯᐊ ᐃᒡᓗᓕᕐᔪᐊᕈᔪᐃᑦ 

ᓴᖅᑭᓐᓂᐊᕋᐃᒻᒪᑕ 

ᐊᑭᑦᑐᕋᐅᑎᒃᑯᑎᒎᖃᑦᑕᖁᓪᓗᑎᓪᓗᒍ ᑕᕝᕙ 

ᑕᕝᕘᓈᕐᓂᐊᕐᒪᑕ ᒫᓐᓇᐅᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᕈᓱᖕᓂᐊᖅᐳᑦ ᑕᒪᓐᓇ ᐊᐱᖅᑯᑎᖃᕐᓂᖅ 

ᖃᐅᔨᓴᐅᑎᖓ ᐃᓱᓕᒻᒪᑦ. ᑲᔪᓯᓂᐊᕋᑦᑕ. ᒥᓂᔅᑕ 

ᔪᐊᓇᓯ.  

 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7667 

 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᐊᖏᖅᑕᐅᔪᒪᒐᓗᐊᖅᐳᖓ 

ᑲᑎᒪᔾᔪᑎᑦᑎᓐᓄᑦ ᓈᓴᐅᑎᓕᒃ 5-ᒧᑦ ᐅᑎᕈᒪᓪᓗᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᖅᓱᕐᒪᑦ 

ᑕᕝᕗᖓ ᓈᓴᐅᑎᓕᖕᒧᑦ ᑕᓪᓕᒪᓄᑦ ᐅᑎᕈᒪᓪᓗᓂ. 

ᓈᒻᒪᒃᓴᖅᑐᖃᓐᖏᓚᖅ? ᓈᒻᒪᒃᓴᖅᑐᑦ? ᑐᓴᓐᖏᓐᓇᒪ. 

ᑲᔪᓯᒋᑦ, ᒥᔅᑕ ᔪᐊᓇᓯ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᐳᓛᖅᑎᖃᕋᔪᐃᑦᑐᐊᓘᓕᕋᑦᑕ 

ᐳᐃᒍᖅᐸᓵᕋᒪ ᖃᓄᖅ ᐃᓕᓴᕆᔭᕆᐊᒃᓴᖅ ᐅᕙᓂ 

ᐃᓪᓗᑎᓐᓂ ᒪᑐᐊᖅᓯᒪᖃᑦᑕᖅᑎᓪᓗᒋᑦ ᑭᓯᐊᓂ 

ᐅᐱᒋᔪᒪᓪᓗᒍ ᑕᕝᕙᓂ ᐱᔨᑲᑖᕆᔭᕗᑦ 

ᐃᒥᖅᑕᖅᑎᒋᓪᓗᑎᒍ ᐸᓂᑯᓗᒐ ᓯᓐᑎᐊ ᔪᐊᓇᓯ. 

ᑕᕝᕙᓃᖃᑕᐅᒻᒪᑦ ᐃᓕᓴᕆᒍᒪᓪᓗᒍ ᐊᒻᒪᑦᑕᐅᖅ 

ᐱᖃᑖ ᐃᓕᓐᓂᐊᖃᑎᖓᑦᑕᐅᖅ ᑕᕝᕙᓂ, ᐄᕙ 

ᐅᐃᑦᐅᐊᑦ ᑐᓐᖓᓱᑦᑎᑕᐅᓕᑦᑕᐅᖅ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖃᑦᑕᖅᑕᕗᑦ 

ᑕᒫᓂᖃᑦᑕᕐᒪᑕ ᐃᑲᔪᖃᑦᑕᖅᖢᑎᒡᓗ. ᑲᔪᓯᓗᑕ. 

ᑎᑎᖅᑲᒃᑯᑦ (ᑐᓵᔨᑎᒍᑦ) ᐊᐱᖅᑯᑏᑦ. ᐅᑎᕈᑏᑦ 

ᐊᐱᖅᑯᑎᐅᓯᒪᔪᓄᑦ. ᑭᐅᔾᔪᑏᑦ ᒪᑐᐃᕈᑎᐅᓯᒪᔪᒧᑦ. 

ᐊᑎᓕᐅᖅᓯᒪᔪᑦ ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 

ᑖᒃᑯᐊ ᐅᓂᒃᑳᑦ ᑲᑎᒪᔨᕋᓛᓄᑦ ᒪᓕᒐᒃᓴᓄᑦ 

ᐊᓯᖏᓐᓄᓪᓗ. (ᑐᓵᔨᑎᒎᕈᓐᓃᖅᑐᖅ) 

ᐃᒡᓗᓕᒑᕐᔪᒻᒧᓪᓗ ᒥᔅᑕ ᑕᐅᑐᓐᖏ.  

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

 

 

 

 

 

 

 

ᑲᑎᒪᔨᕋᓛᑦ ᐅᓂᒃᑳᖓᑦ 035 - 5(2): ᒪᓕᒐᒃᓴᖅ 

63, ᒪᓕᒐᖅ ᓄᑖᕈᐃᓇᓱᒃᑐᖅ ᓄᓇᒃᑰᕈᑎᑦ 

ᐅᓗᕆᐊᓇᖅᑯᓇᒍ (ᑕᐅᑐᓐᖏ) 

 

ᑲᑎᒪᔨᕋᓛᑦ ᐅᓂᒃᑳᖓᑦ 036 - 5(2): ᒪᓕᒐᒃᓴᖅ 

64, ᒪᓕᒐᖅ ᓄᑖᕈᐃᓇᓱᒃᑐᖅ ᓄᓇᕘᑉ 

ᐱᔅᓇᓯᓄᑦ ᐊᑐᖅᑐᐊᖅᑎᖏᑕ ᑎᒥᖓᓂᒃ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐅᖃᕈᒪᕗᖓ ᑖᓐᓇ ᒪᓕᒐᒃᓴᖅ 63 ᑖᓐᓇ 

ᐋᖅᑭᒋᐊᕈᑎᐅᔪᖅ ᓄᓇᓯᐅᑎᓄᑦ 

ᐊᑦᑕᕐᓇᑦᑕᐃᓕᓂᕐᒧᑦ ᐊᒻᒪ ᒪᓕᒐᒃᓴᖅ 64 ᑖᒃᑯᐊ 

ᕿᒥᕐᕈᔭᐅᓯᒪᓕᕐᒪᑕ ᑲᑎᒪᔨᕋᓛᓄᑦ ᒪᓕᒐᕐᒥᒃ. 

ᑖᒃᑯᐊᓗ ᒪᓕᒐᒃᓴᐃᑦ ᐃᓱᒪᒃᓴᖅᓯᐅᕈᑕᐅᒍᓐᓇᓕᕐᒪᑕ 

ᑲᑎᒪᔨᕋᓛᓄᑦ.  

 

ᔮᓐ ᒪᐃᓐ ᐅᖃᐅᓯᕆᓂᐊᖅᑕᖓ ᑖᓐᓇ ᐊᒻᒪ ᔮᓐ 

ᒪᐃᓐ ᐃᒃᓯᕙᐅᑕᐅᑉ ᑐᒡᓕᐊᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐅᖃᖅᑎ: ᐅᔭᓐᓇᒦᒃ. (ᑐᓵᔨᑎᒍᑦ) ᐊᒻᒪᓗ ᒪᓕᒐᒃᓵᒃ 

63, 64. ᑖᒃᑯᐊ ᑲᑎᒪᔾᔪᑎᑦ ᓵᓐᓃᓐᓂᐊᖅᑐᖅ 

ᑕᓪᓕᕐᒥᐅᓕᖅᐸᑦ ᒫᑦᓯ 12. ᐅᓂᒃᑳᑦ ᑖᒃᑯᐊ 

ᑲᑎᒪᔨᕋᓛᖏᓐᓂᒃ ᒪᓕᒐᒃᓴᓄᑦ ᐊᓯᖏᓐᓄᓪᓗ. 

ᓵᒨᖅᑕᐅᓂᖏᑦ ᑎᑎᕋᖅᓯᒪᔪᐃᑦ. 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᒐᕙᒪᓕᕆᓂᕐᒧᓪᓗ 

ᐱᔨᑦᓯᕋᖅᑎᖏᓐᓄᑦ, ᒥᓂᔅᑕ ᐃᖃᓪᓗᐊᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 368 - 5(2): ᓄᓇᕘᑉ 

ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔨᖏᑕ 

2018-19 ᐊᕐᕌᒍᖓᓄᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. 

ᐅᖃᖅᑏ (ᑐᓵᔨᑎᒍᑦ) ᖁᕕᐊᓱᑉᐳᖓ ᓄᓇᕗᒻᒥ 

ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᓯᓂᕐᒥᒃ 2018-2010 

ᐊᕐᕌᒍᑕᒫᖅᓯᐅᑎᖏᑦ ᑕᒪᐅᓐᖓᕈᓐᓇᕋᒃᑭᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓵᒨᖅᑕᐅᓂᖏᑦ 

ᑎᑎᕋᖅᓯᒪᔪᑦ. ᒥᔅᑕ ᓚᐃᑦᓯᑑᓐ.  



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7668 

 

 

 

ᓴᖅᑭᑕᐅᔪᖅ ᑎᑎᖅᑲᒃ 369 - 5(2): ᓄᓇᕘᒥ 

ᑲᑐᔾᔨᖃᑎᒌᑦ ᓄᓇᓖᑦ ᒐᕙᒪᖏᓐᓄᑦ 

ᐱᖁᔨᕗᖔᕈᑎᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓵᔅᓯᓐᓅᖅᓯᒍᒪᕗᖓ ᐱᖁᔨᕗᖔᕈᑎᐅᔪᓂᒃ 

ᐊᖏᖅᑕᐅᓚᐅᖅᑐᓂᒃ 2019-2020-ᒥ 

ᑲᑎᒪᓂᖏᓐᓂ ᓄᓇᕗᒻᒥ ᓄᓇᓖᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪ ᔫᓐ 2020-ᒥ 

ᑲᑎᒪᔨᖏᓐᓄᑦ.  

 

ᑖᒃᑯᐊ ᑎᑎᕋᖅᓯᒪᔪᑦ ᐱᒻᒪᕆᐅᔪᓂᒃ ᐅᖃᐅᓯᖃᕐᒪᑕ 

ᐃᒥᐊᓗᒃ ᑎᑭᓴᖅᑕᐅᓂᖏᑦ ᐊᒻᒪᓗ 

ᑲᓐᖑᓇᖅᑐᒃᑰᖅᑐᓂᒃ ᓇᒡᕚᖅᑕᐅᕙᖕᓂᖏᑦ ᐊᒻᒪᓗ 

ᓄᓇᒃᑰᕈᑎᖃᕐᕕᑦ. ᑖᒃᑯᐊ ᑎᑎᕋᖅᓯᒪᔪᑦ 

ᑕᕝᕙᓃᑦᑐᓄᑦ ᐅᖃᓕᒫᖅᑕᐅᖁᓇᖅᑑᒐᓗᐊᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓵᒨᖅᑕᐅᓂᖏᑦ 

ᑎᑎᕋᖅᓯᒪᔪᐃᑦ. ᑐᓴᕈᑏᑦ ᐱᒋᐊᖅᑎᑕᐅᔪᓂᒃ. 

ᓯᕗᓪᓕᖅᐹᒧᑦ ᐅᖃᓕᒫᕋᑦᓴᓄᑦ ᒪᓕᒐᐃᑦ 

ᒪᓕᒐᑦᓴᐅᔪᓂᒃ. ᐱᒋᐊᖅᑎᑕᐅᔪᑦ. 

ᐅᖃᓕᒫᖅᑕᐅᖅᑳᕐᓂᖏᑦ ᓯᕗᓪᓕᕐᒥ ᒪᓕᒐᒃᓴᐃᑦ. 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᐃᓱᒪᒃᓯᐅᕈᑕᐅᑦᓴᓂᖏᑦ ᑲᑎᒪᔨᓄᑦ ᒪᓕᒐᒃᓴᐃᑦ 

ᐊᓯᖏᓐᓂᓪᓗ.  

ᒪᓕᒐᒃᓴᖅ 58, 59, 60, 61, ᐊᒻᒪᓗ 62. ᒥᔅᑕ 

ᐋᖁᐊᖅ ᐃᒃᓯᕙᐅᑕᐅᓂᐊᕐᓗᓂ.  

 

ᐊᒻᒪ ᑲᔪᓯᓚᐅᓐᖏᓂᑦᑎᓐᓂ ᑲᑎᒪᔨᕋᓛᓄᑦ 5-

ᒥᓂᑦᒥᒃ ᓄᖅᑲᖔᑲᐃᓐᓇᕐᓂᐊᖅᐳᒍᑦ.  

 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

ᐊᓯᔾᔨᐊᓪᓚᓚᐅᕐᒥᓚᖓ.  

 

>>ᐃᒡᓚᖅᑐᑦ 

 

(ᑐᓵᔨᑎᒍᑦ) ᐱᔪᓐᓇᐅᑎᒐ ᐊᑐᕐᓗᒍ 

ᐱᖁᔨᕗᖔᕈᑎᒃᑯᑦ 107-5(2), ᑲᑎᒪᔨᑐᐃᓐᓇᐃᑦ 

ᑲᑎᒪᐃᓐᓇᕐᓂᐊᖅᑐᑦ ᐱᔭᕇᕈᒪᓕᕈᑎᒃ ᑭᓯᐊᓂ. 

ᐊᒻᒪᓗ ᐱᒋᐊᓚᐅᑦᑎᓐᓇᑕ 

ᓄᖅᑲᖓᑲᐃᓐᓇᕐᓂᐊᖅᐳᒍᑦ 5 ᒥᓂᒥᒃ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 11:30ᒥ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 11:37ᒥ   

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): 

ᑐᓐᖓᓱᓚᐅᕐᒥᒋᑦᑎ ᑲᑎᒪᑐᐃᓐᓇᕐᓂᕐᒧᑦ. 

ᑲᑎᒪᑐᐃᓐᓇᕐᓂᖅ ᒪᑐᐃᖁᓕᕐᒥᒐᒃᑯ. 

ᑲᑎᒪᔨᑐᐃᓐᓇᐃᑦ, ᐅᑯᐊ ᑲᑎᒪᐅᑎᒋᓂᐊᖅᑕᕗᑦ 

ᒪᓕᒐᒃᓴᐃᑦ 58, 59, 60, 61, ᐊᒻᒪ 62. ᑲᑎᒪᔩᑦ 

ᖃᓄᐃᓕᐅᕈᒪᕕᓯ? ᒥᔅᑕ ᕋᒻᐳᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐅᓪᓛᒃᑯᓪᓗ. ᐱᒋᐊᕈᒪᕗᒍᑦ ᑕᑯᓇᒡᓗᑎᒍ 2021-

2022 ᐊᑭᑐᔪᖅᑐᕈᑎᒃᓴᑦ  ᑮᓇᐅᔭᓕᕆᔨᒃᑯᑦ ᐊᒻᒪ 

ᐱᕙᓪᓕᐊᔪᓕᕆᔨᒃᑰᑕᕐᓂᐊᕆᕗᑦ, 

ᐃᖏᕐᕋᔪᓕᕆᔨᒃᑯᓪᓗ, ᓄᓇᕗᑦ ᓯᓚᑦᑐᖅᓴᕐᕕᒃ, ᐊᒻᒪ 

ᐃᖅᑲᓇᐃᔭᖅᑐᓕᕆᔨᒃᑯᑦ, ᐱᖅᑯᓯᓕᕆᔨᒃᑯᑦ, 

ᐊᕙᑎᓕᕆᔨᒃᑯᓪᓗ.  

 

>>ᐅᕕᓐᖏᐊᖅᑐᖃᖅᑐᖅ 

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᒃᐱᑖ ᐱᒋᐊᖅᑳᕐᓂᐊᕐᓗᑕ ᒪᓕᒐᒃᓴᖅ 

59?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - ᑮᓇᐅᔭᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ ᒪᑐᐃᖅᓯᒍᑎᑎᑦ ᐱᒋᐊᓕᒃᑭᑦ.   

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑮᓇᐅᔭᓕᕆᔨᒃᑯᑦ ᑮᓇᐅᔭᓂᒃ ᑐᒃᓯᕋᐅᑎᖏᓐᓂᒃ 

ᐅᓂᒃᑳᕆᐊᖅᑐᖅᑐᖓ 2021 

ᑮᓇᐅᔭᓕᕆᔾᔪᑎᖏᓐᓂᒃ.  

 

$103 ᒥᓕᐊᓐᖑᓗᐊᖅᑐᓂᒃ ᑐᓯᕋᖅᑐᒍᑦ 

ᐊᐅᓚᒍᑎᑦᓴᑎᓐᓄᑦ ᑖᒃᑯᐊ ᐊᐅᓚᒍᑎᑦᓴᕗᑦ 70%-

ᖏᑦ ᒐᕙᒪᒃᑯᑦ ᐊᐅᓚᑕᖏᓐᓂᒃ ᑲᑎᓐᖓᓪᓗᑎᒃ 

ᐊᑕᖃᑦᑕᖅᑐᑦ. ᒐᕙᒪᓕᒫᒧᑦ 

ᑮᓇᐅᔭᕆᓂᐊᕐᓗᑎᓪᓗᒍ ᐅᖃᐅᓯᕆᓂᐊᖅᑕᒃᑲ.  

 

ᐱᓕᕆᕕᑦᑕᓕ ᐃᓚᖓᑦ ᒥᑭᔪᖅ ᐱᖓᔪᖓᑦ $31.4 

ᒥᓕᐊᓐ ᑐᑦᓯᕋᖅᑕᕗᑦ. ᐊᒻᒪ ᑮᓇᐅᔭᓕᕆᓂᖅ 

ᐃᓚᒋᔭᐅᓪᓗᓂ.  

 

ᑕᕝᕙᓂ ᕿᑎᖓᓂ ᐊᐅᓚᑦᑎᔨᐅᓪᓗᑕ 

ᐃᖅᑲᓇᐃᔭᖅᑎᓕᕆᓂᕐᒧᑦ ᑮᓇᐅᔭᖃᕐᕕᐅᒻᒥᔪᒍᑦ 

$28.1 ᒥᓕᐊᓐᒥᒃ ᑐᑦᓯᕋᖅᑐᒍᑦ. ᑮᓇᐅᔾᔭᑦᓵᑦᓴᓄᑦ 

ᐃᑲᔫᓯᐊᑦᓴᓄᑦ ᐃᑦᑐᐊᕿᑦᓴᓄᑦ ᑕᒪᒃᑯᓄᖓᕈᓘᔮᖅ.  

 

ᐱᓕᕆᕕᕗᑦ ᑮᓇᐅᔭᓂᒃ ᑐᑦᓯᕋᓐᖏᑦᑎᐊᖅᑐᑦ 

ᐊᓯᖏᓐᓂᒃ. 198-ᖑᐃᓐᓇᕐᓂᐊᖅᑐᐃᑦ 

ᐃᖅᑲᓇᐃᔭᖅᑎᕗᑦ. ᐊᕐᕌᓂ ᑕᐃᒪᐃᔪᒻᒪᑦ 

ᓯᕗᓂᒃᑲᓐᓂᖓᓂᓗ. 33 ᐃᖅᑲᓇᐃᔮᖑᒻᒥᑎᓪᓗᒋᑦ 

ᑕᐃᒃᑯᐊ ᓇᒻᒥᓂᕐᓕ ᑮᓇᐅᔭᖃᓲᖑᒻᒪᑕ 

ᐅᑎᖅᑕᕋᐅᔭᖅᑐᓂᒃ ᑖᒃᓰᔭᕈᒥᓂᕐᓂᒃ 

ᑮᓇᐅᔭᖃᕆᐊᖃᕋᑎᒃ.  

 

2021-ᒥ 231-ᓂ ᐃᖅᑲᓇᐃᔮᖁᑎᓖᑦ ᑕᕝᕙᓂ. 

ᐊᑭᑭᔾᔫᒥᑎᑦᑎᒐᓱᐊᓲᖑᒐᑦᑕ 3.3 ᒥᓕᐊᓐᑖᓚ 

ᓂᕆᐅᒋᔭᑦᑎᓐᓂᒃ ᑮᓇᐅᔭᑦᓴᓕᒫᑦᑎᓐᓂ 

ᐊᐅᓚᒍᑎᒃᓴᓄᑦ ᐊᐅᓪᓚᕈᑎᑦᓴᓄᑦ 

ᐃᖏᕐᕋᔾᔪᑎᑦᓴᓄᑦ ᑐᕌᖓᒐᔭᖅᑐᐃᑦ ᖄᓐᑐᕌᒃᓄᓪᓗ 

ᓂᐅᕕᐊᖑᓯᒪᔪᓄᓪᓗ ᐊᓯᖏᓐᓄᓪᓗ 

ᐊᑭᓕᖅᓱᕆᐊᓕᓐᓄᑦ.  

 

ᑲᑎᒪᔨᕋᓛᑦ ᖃᓄᖅ ᐋᖅᑭᑦᑎᕆᓲᖑᒻᒪᖔᑕ 

ᐊᐱᕆᖃᑦᑕᖃᖅᓯᒪᒻᒪᑕ. ᐱᒍᒪᔭᐅᔪᓂᒃ 

ᑐᑦᓯᕋᐅᑎᓂᒃ ᐃᓛᒃᑯᑦ ᕿᒥᕐᕈᐊᓲᖑᔪᒍᑦ ᑕᐃᒫᓪᓗ 

ᐋᖅᑭᑦᓯᕆᒋᐊᕈᓐᓇᖅᑐᑕ ᖁᕝᕙᕆᐊᕐᓗᒋᑦ 

ᑕᐃᒪᐃᒋᐊᖃᕈᑦᑕ ᐅᕝᕙᓘᓐᓃᑦ 

ᐃᓚᓐᖓᖅᑎᕆᒋᐊᕐᓗᑕ ᑕᐃᒪᐃᒋᐊᖃᕈᑦᑕ.  

 

ᑕᐃᒫᒃ ᑕᕝᕙ ᖃᐅᑕᒫᑦ ᐊᐅᓚᑦᑏᓐᓇᕋᓱᑉᐸᑉᐳᒍᑦ 

ᑐᑦᓯᕌᖑᔪᓂᒃ. ᐱᖓᓱᓪᓕ ᑖᒃᑯᐊ 

ᑮᓇᐅᔭᑦᓴᕆᓂᐊᖅᑕᖏᑦ 2021-2022 28,000-

ᑖᓕᒥᒃ ᖁᑦᑎᓂᖅᓴᐅᔪᑦ ᐊᕐᕌᓂᓂᑦ. ᑖᒃᑯᐊ ᑕᐃᒪ 

ᑕᐃᒫ ᓱᓕ ᐊᐅᓚᓂᕆᕙᑦᑕᖓᓂᒃ ᑮᓇᐅᔭᓕᕆᔨᒃᑯᑦ 

ᐊᐅᓚᑐᐃᓐᓇᕐᖓᑕ.  

 

ᑖᒃᑯᐊ ᕿᑎᖓᓂ ᐊᐅᓚᑕᕗᑦ ᐊᖏᓛᖑᖃᑦᑕᖅᑐᐃᑦ 

ᑮᓇᐅᔭᖅᑐᖅᑐᖁᑎᑦᑎᓐᓂ. ᒐᕙᒪᓕᒫᒧᑦ 

ᐱᓕᕆᒐᓱᑉᐸᒃᑲᑦ ᒫᓐᓇ $71.5 ᒥᐊᓐᒥᒃ 

ᑐᑦᓯᕋᖅᑐᒍᑦ ᕿᑎᖓᓂ ᐊᐅᓚᑕᐅᔪᓄᑦ. $3 

ᒥᓕᐊᓐᓂᒃ ᐊᖏᓂᖅᓴᐅᔪᑦ ᐊᕐᕌᓂᓂᑦ.  

 

ᓯᕗᓪᓕᖅᐹᒥ ᐊᑐᕈᒫᕐᓂᐊᖅᑐᖁᑎᕗᑦ 

ᐃᖅᑲᓇᐃᔭᖅᑐᐃᑦ ᐊᑦᑕᓇᖅᑐᓕᕆᓂᕐᒧᑦ 

ᑲᑎᒪᔨᖏᓐᓄᑦ $3.3 ᒥᓕᐊᓐᒧᑦ 

ᐊᖏᓪᓕᒋᐊᕐᓂᐊᖅᑐᐃᑦ. ᑖᒃᑯᐊ 

ᐋᓐᓂᖅᑐᓕᕆᔨᒃᑯᑦ ᓄᑖᓂᒃ ᐋᖅᑭᑦᑎᕆᔪᒻᒪᑕ 

ᒪᓕᑦᑕᐅᒋᐊᓕᓐᓂᒃ.  

 

ᑕᐃᒫᓪᓕ ᐊᓪᓚᕕᒻᒧᑦ ᐃᖅᑲᓇᐃᔭᖅᑏᑦ 60%-ᒥᒃ 

ᖁᕝᕙᕆᐊᖅᑕᐅᓯᒪᒻᒪᑕ $1-ᐅᐊᓴᕌᖅᐸᓚᐅᖅᑐᓂ 

$1.62-ᕌᕐᓂᐊᓕᖅᑐᑦ. ᑕᐃᒫᓪᓕ ᑖᓐᓇ 

ᐊᑐᓕᖅᑐᒥᓂᐅᓪᓗᓂ 2020-ᐅᑎᓪᓗᒍ 

ᑐᓴᑦᑕᓯᓐᓇᓕᔪᒐᑦᑎᒍ ᑭᖑᕙᖅᑐᑕ. ᑖᒃᑯᐊᓕ 

ᖁᕝᕙᕆᐊᖅᓯᓚᐅᖅᓯᒪᒻᒪᑕ $1.63-

ᕌᓕᖅᑎᑦᑎᓪᓗᑎᒃ 2021-ᒥ. ᐊᒻᒪᓗ 

ᑮᓇᐅᔾᔭᑦᓵᖑᔪᓐᓇᖅᑐᐃᑦ ᖁᑦᑎᓂᖅᐹᖏᑦ 

$97,300-ᖑᔪᓪᓗᑎᒃ ᒫᓐᓇ $94,500-ᐅᓕᖅᑐᑦ.  

 

ᐃᖅᑲᓇᐃᔭᖅᑎᑦᑎᔨᐅᓪᓗᑕ ᐃᖅᑲᓇᐃᔭᖅᑎᑦᑎᓐᓄ 

ᐊᑭᓕᖅᓱᐃᓂᖅᓴᕕᔾᔪᐊᕌᓘᓕᕋᑦᑕ ᑕᐃᒫ ᑖᓐᓇ 

ᐱᔾᔪᑎᒋᓪᓗᒍ ᑐᑦᓯᕌᕗᑦ ᐊᖏᓂᖅᓴᒐᓛᖑᕗᖅ.  

 

ᐊᐃᑉᐹᓂᓗ, ᐋᓐᓂᐊᕕᓕᐊᕈᑎᑦᓴᐃᑦ 

ᐊᐅᓪᓚᕈᑎᑦᓴᐃᑦ $2.5 ᒥᓕᐊᓐᓂᒃ ᐃᓚᒍᒪᒻᒥᔭᕗᑦ. 

9%.  

 

ᒐᕙᒪᖓ ᓄᓇᕗᑦ ᐊᖏᖅᓯᒪᒻᒪᑕ 

ᐊᑭᓖᖃᑦᑕᕐᓂᐊᕐᓂᕋᖅᑐᑎᒃ ᐊᐅᓪᓚᕈᑎᐅᔪᓂᒃ 

ᐋᓐᓂᐊᕕᓕᐊᖅᑐᓄᑦ ᐃᖅᑲᓇᐃᔭᖅᑎᑎᓐᓄᑦ 

ᐱᒋᐊᖃᕋᐃᒻᒪᑕ. ᑮᓇᐅᔭᓕᕆᔨᒃᑯᑦ 

ᐋᖅᑭᓯᖃᑕᐅᖃᑦᑕᖏᑦᑐᑦ ᐊᑭᖏᓐᓂᒃ, ᑭᓯᐊᓂ 

ᐊᐅᓪᓚᖃᑦᑕᓪᓚᕆᑦᑐᐃᑦ ᐊᑭᖏᓐᓂᒃ 

ᒪᓕᖃᑦᑕᖅᑐᐃᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᑲᔪᖃᑦᑕᖅᑐᐃᑦ 

ᑕᐃᒃᑯᓂᖓ. ᓇᓗᓇᐃᖅᓯᓪᓗᑎᒃ ᓄᓇᕗᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᒻᒪᑕ ᐃᓚᖏᓪᓗ 

ᑖᒃᑯᐊ ᑮᓇᐅᔭᓕᕆᔨᒃᑯᓐᓄᑦ ᐊᑭᓕᖅᑕᐅᖃᑦᑕᖅᑐᐃᑦ 

ᐃᖅᑲᓇᐃᔭᖅᑎᑦᑎᔨᐅᒻᒪᑕ.  

 

ᐋᓐᓂᐊᕕᓕᐊᕈᑏᑦ ᖃᖓᑦᑕᐅᑏᑦ 

ᖁᕝᕙᐸᓪᓕᐊᖏᓐᓇᖅᓯᒪᔪᑦ ᐊᕐᕌᒍᑕᒫᑦ. 

ᐊᒥᓱᕈᖅᐸᓪᓕᐊᖏᓐᓇᓲᖑᒻᒪᑕ 

ᐋᓐᓂᐊᕕᓕᐊᕆᐊᓖᑦ.  

 

ᒥᑭᓪᓕᒋᐊᕋᓱᑦᑕᕗᑦ ᓄᓇᕗᒻᒥ ᐃᓯᐊᕿᔪᓄᑦ 

ᐅᑎᖅᑐᑦᓴᖁᑎᑦᑎᓐᓂ $2.9 ᒥᓕᐊᓐᒥᒃ.  

 

ᐊᒻᒪ ᑖᒃᑯᐊ ᐃᓯᖃᕿᓂᕐᒧᑦ ᑖᒃᓰᔭᐃᔭᕈᑏᑦ 

ᐊᑭᓖᔾᔪᑕᐅᖃᑦᑕᖅᑐᑦ ᒐᕙᒪᑐᖃᒃᑯᓐᓄᑦ 

ᑖᒃᓰᔭᐃᔭᕆᐊᖃᕐᓂᐅᕙᑦᑐᓂ 

ᐅᖅᓱᐊᓗᓐᓃᓐᖔᖅᑐᓂ.  

 

ᓄᓇᕗᒻᒥᐅᑦ ᐃᑲᔫᓯᐊᖅᓯᒪᔪᑦ ᑕᕝᕙᓐᖓᑦ. ᓄᓇᕗᑦ 

ᒐᕙᒪᖓ ᐊᑭᓖᓯᒪᔪᖅ 3.1 ᒥᓕᐊᓐᓂᒃ. 

ᐊᕝᕙᓪᓗᐊᖏᓪᓗ ᒐᕙᒪᑐᖃᒃᑯᑦ ᓄᓇᕗᒻᒥᐅᓂ 

ᐱᓯᒪᒋᓪᓗᑎᒃ. ᐅᖅᓱᐊᓗᑦᑐᕐᓂᖏᓐᓄᑦ.  

 

ᒥᑦᓴᐅᓯᓚᐅᖅᑐᒍᑦ ᑮᓇᐅᔭᓕᕆᔨᒃᑯᑦ ᖃᑦᑎᓂᒃ 

ᐱᒋᐊᖃᕐᓂᐊᕐᒪᖔᑕ ᐃᓯᐊᕿᓕᕆᔾᔪᑎᑦᓴᓂᒃ ᑖᓐᓇ 

ᑖᒃᔅ ᒐᕙᒪᑐᖃᒃᑯᑦ ᐊᑐᓕᖅᑎᑕᐅᓚᐅᓐᖏᓐᓂᖓᓂᒃ.  

 

ᑕᐃᒪᓕ ᐊᑐᓗᐊᕐᓂᐊᖅᑐ 

ᐊᑭᑐᓂᖅᓴᐅᓂᐊᖅᑐᒋᑦᑎᓐᓂᕋᑦᑕ ᑕᒪᓐᓇᓗ 

ᐱᔾᔪᑎᒋᓪᓗᒍ ᐊᑭᑐᓗᐊ 

ᐊᑭᑐᖅᓴᐅᓂᐊᖅᑐᒋᑦᑎᑎᓐᓂᕋᑦᑕ 

ᑖᒃᓯᔮᐃᔭᕈᑕᐅᔪᓄᑦ ᐃᓯᐊᕿᓂᕐᒧᑦ. ᓄᓇᕗᒻᒥ 

ᐅᖅᓱᓗᐊᑦᑖᖏᓐᓂᖅᓴᐅᖃᑦᑕᓕᖅᑐᑦ 

ᒑᓯᑖᓐᖏᓐᓂᖅᓴᐅᕙᑦᑐᑎᓪᓗ ᑕᐃᒫᓪᓗ 

ᑖᒃᓰᔭᐃᔭᕆᐊᖃᓐᖏᓂᖅᓴᐅᓯᒪᕗᒍᑦ.  

 

ᑕᕝᕙᓂ 2021-ᒥ 2022-ᒥ ᑮᓇᐅᔭᒃᓴᖁᑎᓕᒫᕗᑦ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7671 

 

 

ᐃᓯᐊᕿᓂᕐᒧᑦ ᐊᑐᕆᐊᖃᔾᔮᕙᓪᓚᖏᑦᑕᕗᑦ. 

ᐊᓯᐊᓄᑦ ᐊᐅᓪᓛᕈᑦᑎᒍ 

ᐊᑐᑦᑎᐊᓂᖅᓴᕆᓂᐊᕐᒥᔭᕗᑦ. ᓄᓇᕗᒻᒥᐅᓕᒫᑦ 

ᐅᖅᓱᐊᓗᑦᑐᖃᑦᑕᖅᑐᐃᑦ ᓂᐅᕕᖃᑦᑕᖅᑐᐃᑦ 

ᐃᑲᔪᕋᓱᑦᑐᑎᒍ.  

 

ᑕᕝᕙ ᐱᖓᓱᑦ ᑖᒃᑯᐊ ᐊᔭᐅᕆᖃᑦᑕᕐᖓᑕ 

ᑮᓇᐅᔭᖅᑐᑎᑦᑎᖃᑦᑐᐃᑦ ᐊᐅᓚᒍᓐᓇᓐᖏᑕᕗᑦ. 

ᐊᕐᕌᒍᑕᒫᓪᓗ ᑮᓇᐅᔭᓕᕆᔨᒃᑯᑦ 

ᑮᓇᐅᔭᕆᒋᐊᖃᖃᑦᑕᖅᑕᖏᓐᓂᒃ 

ᐸᐅᕐᖓᕆᐊᕆᕙᓪᓕᐊᖏᓐᓇᖃᑦᑕᖅᑐᐃᑦ.  

 

ᑕᕝᕙ ᐅᑯᐅᓯᑦᓴᒃᑲ ᒪᑐᐃᖅᓯᒍᑏᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 

ᐃᔅᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 

ᐅᖃᐅᓯᔅᓴᖃᕆᕙ ᒪᑐᐃᖅᓯᒍᑎᔅᓴᓂᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᕕᐊᓱᒃᐳᖓ 

ᐅᖃᐅᓯᒃᓴᕐᓂᒃ ᓴᖅᑭᑎᑦᑎᒐᒪ ᑲᑎᒪᔨᕋᓛᑦ 

ᐱᔾᔪᑎᒋᓪᓗᒋᑦ. ᑖᒃᑯᐊ ᓇᐅᑦᑎᖅᑐᖅᑏᑦ 

ᐃᖏᕐᕋᓂᖓᓂᒃ ᒐᕙᒪᒃᑯᑦ. ᐊᒻᒪ ᑮᓇᐅᔭᕐᒧᑦ 

ᖃᓄᖅᑑᕈᑕᐅᓂᕆᔭᖏᓐᓂᒃ ᕿᒥᕐᕈᐊᖅᓯᒪᖕᒪᑕ. 

ᐅᑭᐅᖑᓂᐊᖅᑐᒥᒃ 2021-22 ᑐᒃᓯᕋᐅᑕᐅᔪᓂᒃ. 

ᐊᒻᒪᓗ 2021 ᑎᑭᔅᓱᒍ 2024 

ᐃᖅᑲᖅᓴᐅᑎᒋᔭᐅᓯᒪᔪᓂᒃ ᑮᓇᐅᔭᓕᕆᓂᕐᒧᑦ. 

(ᑐᓵᔨᒃᑯᑦ) ᑖᔅᓱᒪ ᐱᓕᕆᕕᐅᑉ ᑐᔅᓯᕌᕆᔭᖏᑦ 

2021-22 ᐊᐅᓚᒍᑎᔅᓴᐃᑦ ᐋᖅᑭᐅᒪᑎᑦᑎᒍᑎᔅᓴᐃᑦ 

$102,000,953.00 ᑖᓐᓇ 3.07671%-ᒥᒃ 

ᖁᕝᕙᕆᐊᕆᓂᐅᔪᖅ 2020-21 

ᑮᓇᐅᔭᕆᔪᔭᖏᓐᓂᒃ. ᐊᒻᒪᓗ ᐃᖅᑲᓇᐃᔮᖁᑎᖏᑦ 

ᐊᒥᓱᕈᕆᐊᖅᑕᐅᓂᐅᓴᔪᑦ 229-ᖑᕙᓚᐅᖅᑐᑎᒃ 

231-ᖑᓂᐊᓕᖅᑐᐃᑦ ᑐᔅᓯᕌᖑᔪᐃᑦ ᑖᒃᑯᐊ 

ᐃᖅᑲᓇᐃᔮᑦ.  

 

ᒪᓕᒐᓕᐅᖅᑏᑦ ᐃᓱᒫᓘᑎᖃᖃᑦᑕᔪᒻᒪᑕ ᒥᓂᔅᑕ 

ᑲᑎᒪᔨᕋᓛᑦ ᓵᖓᓂ ᐅᖃᕆᐊᖅᑐᖅᓯᒪᑎᓪᓗᒍ 

ᑮᓇᐅᔭᓕᕆᔨᒃᑯᑦ ᐃᑲᔪᖅᓰᓲᖑᒻᒪᑕ 

ᑮᓇᐅᔭᓕᕆᔨᒃᑯᑦ 

ᑲᑎᒪᔨᖏᓐᓂᒃ. ᓄᓇᕗᓕᒫᒧᑦ ᐃᓱᒫᓗᒋᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ ᑲᒪᒋᔭᐅᔪᖅ ᑕᒪᓐᓇᐅᒻᒪᑦ 

ᖃᓄᖅ ᐃᓄᒋᐊᓐᓂᖏᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ.  

 

ᖃᑦᑎᐅᓂᖏᑦ ᒐᕙᒪᒃᑯᑦ ᐃᖅᑲᓇᐃᔮᖁᑎᖏᑦ 

ᐊᒥᓱᕈᖅᐸᓪᓕᐊᖏᓐᓇᕐᖓᑕ. ᒐᕙᒪᒃᑯᑦ ᑐᔅᓯᕌᖏᑦ 

2021-22 ᑮᓇᐅᔭᖅᑐᕈᑎᔅᓴᑦ ᓇᓗᓇᐃᖅᓯᓯᒪᒻᒪᑕ 

ᑕᒫᓂᐸᓗᒎᖅ 5,123-ᖑᒻᒪᑕ ᐃᖅᑲᓇᐃᔮᑦ ᒐᕙᒪᒃᑯᑦ 

ᐱᓕᕆᕕᖏᓐᓂᒃ ᐊᒻᒪ ᑎᒥᖁᑎᖏᓐᓂᒃ ᐊᒻᒪᓗ 

ᑯᐊᐳᕇᓴᖁᑎᖏᓐᓂᒃ ᐱᖃᑕᐅᖏᓪᓗᑎᒃ ᖁᓪᓕᖅ 

ᐆᒻᒪᖁᑎᓕᕆᔨᒃᑯᑦ. ᑖᓐᓇ ᖁᕝᕙᕆᐊᕆᓂᐅᕗᖅ 

135-ᓂᒃ ᐃᖅᑲᓇᐃᔮᓂᒃ. ᐃᖅᑲᓇᐃᔮᖑᔪᔪᐃᑦ 

2020-21-ᒥ ᐊᒻᒪᓗ ᐊᒥᓱᕈᕆᐊᕆᓂᐅᓴᔫᔮᕐᖓᑕ 

407-ᓂᒃ ᐃᖅᑲᓇᐃᔮᓂᒃ ᑕᐃᒪᖓᓂᒃ 2017-18 

ᐊᕐᕌᒍᕆᔪᔭᖓᓂᑦ.  

 

ᐱᒻᒪᕆᐊᓘᔪᖅ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ 

ᖃᐅᔨᒪᑦᑎᐊᕋᓱᖃᑦᑕᖅᑲᑕ 

ᐃᓄᒋᐊᔅᓯᓗᐊᓕᖏᒃᑲᓗᐊᕐᒪᖔᑕ ᒐᕙᒪᒃᑯᑦ 

ᐃᖅᑲᓇᐃᔮᖏᑦ ᐃᓚᓕᐅᑎᔭᐅᖃᑦᑕᖅᑐᐃᑦ 

ᑎᒥᖁᑎᐅᔪᓄᑦ ᑕᒪᒃᑯᐊ ᒐᕙᒪᒃᑯᑦ ᐱᓕᕆᕕᖏᑕ 

ᑯᐊᐳᕇᓴᖏᓪᓗ. 

ᐱᔭᕆᐊᑐᔪᕐᔪᐊᖅᓯᐅᑲᓪᓚᑦᑐᐊᓘᖏᓐᓇᖅᑎᓪᓗᒋᑦ 

ᐃᓐᓄᐃᒐᓱᐊᖅᑐᑎᒃ ᐃᖅᑲᓇᐃᔮᓂᒃ 

ᐃᓐᓄᑦᑕᐅᓯᒪᖏᑦᑐᓂᒃ. (ᑐᓵᔨᒃᑰᕈᓐᓃᖅᑐᖅ) 

ᐱᒻᒪᕆᐅᔪᖅ ᐅᔾᔨᕈᓱᒃᑲᑦᑕ ᑖᒃᑯᐊ ᓇᑉᐸᓪᓗᐊᖓᑕ 

ᐅᖓᑖᓄᑦ 1/3 ᒐᕙᒪᒃᑯᑦ ᐊᑐᕈᒪᔭᖏᑦ 

ᐃᖏᕐᕋᔾᔪᑎᐅᓂᐊᖅᑐᒧᑦ ᒫᓐᓇᐅᔪᒥ ᑖᒃᑯᓄᖓ 

ᓴᓂᕐᕙᒃᑕᐅᓯᒪᔪᑦ ᐱᓕᕆᔨᐅᔪᓄᑦ 

ᐱᕚᓪᓕᕈᑕᐅᓇᔭᖅᑐᓄᑦ. ᑖᓐᓇ ᐅᑭᐅᖑᔪᖅ 2021-

22 ᐃᒪᓐᓇ ᐅᖓᑖᓄᑦ $0.5 ᒥᓕᐊᓂᒃ 

ᐊᑐᖅᓯᒪᓕᕐᒪᑦ.  

 

(ᑐᓵᔨᒃᑯᑦ) 2020-21-ᒥ ᒥᓂᔅᑕᐅᑉ ᖃᓄᖅ 

ᓂᕆᐅᕝᕕᖃᕐᒪᖔᖅ ᑲᑎᒪᔨᖏᓐᓂᒃ ᒐᕙᒪᒃᑯᑦ 

ᑎᒥᖁᑎᓪᓚᕆᖏᓐᓂᒃ ᐊᒻᒪᓗ ᑯᐊᐳᕇᓴᖏᓐᓄᑦ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᖃᔪᒻᒪᑦ ᓴᑉᑕᒻᒪ 29, 

2020-ᐅᑎᓪᓗᒍ. ᑭᐅᔾᔪᑎᖏᑦ ᑭᐅᔾᔪᑏᑦ ᑖᒃᑯᓄᖓ 

ᑎᑎᖃᕐᓄᑦ ᖃᓄᖅ ᓂᕆᐅᕝᕕᖃᕐᒪᖔᑕ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7672 

 

 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᔪᑦ ᓴᑉᑕᒻᐸ 29, 

2020-ᑎᓪᓗᒍ. ᑲᑎᒪᔨᕋᓛᑦ 

ᓂᕆᐅᑦᑎᐊᕐᒥᔪᐃᑦᑕᐅᖅ ᖄᖏᐅᑎᖏᓪᓗᑎᒃ 

ᓴᖅᑭᖅᑕᐅᓛᕐᓂᖏᓐᓂᒃ 2021-22 ᖃᓄᖅ 

ᓂᕆᐅᕝᕕᖃᕐᒪᖔᑕ ᑎᑎᖃᓂᒃ ᑭᐅᔾᔪᑎᖏᓐᓂᓪᓗ.  

 

ᑖᔅᓱᒪ ᐱᓕᕆᕕᐅᑉ 2021-24 ᐱᓕᕆᐊᔅᓴᓄᑦ 

ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᒡᒎᖅ 

ᓯᕗᓪᓕᖅᑎᓐᓂᐊᖅᑕᖓ 2023/24 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ. ᑕᒪᓐᓇᐅᒻᒪᑦ 

ᓴᖅᑭᖅᓯᓂᖅ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᓂᒃ ᓄᓇᕘᒥ ᑯᐊᐳᕇᓴᓕᒫᖏᓐᓄᑦ 

ᐊᒻᒪ ᓄᓇᕘᑉ ᒐᕙᒪᖓᓄᑦ. ᖃᐅᔨᒪᑦᑎᐊᕋᓱᓪᓗᑎᒃ 

ᐊᑑᑎᖃᑦᑎᐊᑐᒃᑯᑦ ᐊᐅᓚᑕᐅᒐᓗᐊᕐᒪᖔᑕ 

ᑕᒪᒃᑯᐊᓕᒫᑦ. ᑲᑎᒪᔨᕋᓛᑦ ᖃᐅᔨᓴᖃᑦᑕᓂᐊᖅᑐᐃᑦ 

ᑕᒪᓐᓇ ᖃᓄᖅ ᐱᕙᓪᓕᐊᒻᒪᖔᖅ.  

 

ᑖᔅᓱᒪ ᐱᓕᕆᕕᐅᑉ 2020-23 ᐱᓕᕆᐊᔅᓴᓄᑦ 

ᐸᕐᓇᐅᑎᖓ ᓇᓗᓇᐃᖅᓯᓯᒪᔪᖅ ᐃᓚᖓᒍᑦ 

ᓯᕗᓪᓕᐅᑎᑕᐅᓂᐊᖅᑐᑦ 2020-21-ᒥ 

ᑮᓇᐅᔭᓕᕆᓂᑦᑕ ᐊᕐᕌᒍᖓᓂ, ᐱᔭᕇᕐᓂᐊᖅᑐᒥᓃᑦ 

ᕿᒥᕐᕈᓪᓗᑎᒃ ᓄᓇᕘᑉ ᒐᕙᒪᖓᑕ ᑮᓇᐅᔭᓂᒃ 

ᐃᓯᖃᑦᑕᖅᑐᓂᒃ ᐊᒻᒪ ᐊᓂᐊᖃᑦᑕᖅᑐᓂᒃ 

ᐊᒻᒪᑦᑕᐅᖅ ᐊᔾᔨᒌᖏᑦᑐᕈᓘᔭᕐᓂᒃ 

ᑮᓇᐅᔭᓕᐅᕈᑎᔅᓴᐅᔪᓂᒃ ᓈᓖᕌᕋᔅᓴᐅᔪᓂᒃ. 

ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ ᑖᔅᓱᒪ 

ᐱᓕᕆᕝᕕᐅᑉ ᓯᕗᓪᓕᖅᐹᖅᓯᐅᑎᖏᑦ 2021-24 

ᐱᓕᕆᐊᔅᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᔪᖅ 

ᐃᓚᖓᒍᑦ ᓯᕗᓪᓕᐅᑎᑕᐅᓂᐊᖅᑐᑦ 2022-23 

ᐊᕐᕌᒍᖓᓂ ᑕᒪᓐᓇᐅᒻᒪᑦ ᕿᒥᕐᕈᓗᑎᒃ ᑖᒃᓯᓄᑦ 

ᒪᓕᒐᓕᐅᔪᓂᒃ 

ᓄᑖᕈᕆᐊᖅᑕᐅᔪᓐᓇᖏᒃᑲᓗᐊᕐᒪᖔᖅ. ᑲᑎᒪᔨᕋᓛᑦ 

ᖃᐅᔨᓴᖃᑦᑕᓂᐊᖅᑐᐃᑦ ᖃᓄᖅ ᑕᒪᓐᓇ 

ᐱᕙᓪᓕᐊᑎᑕᐅᒻᒪᖔᖅ ᐊᒻᒪ 

ᓴᖅᑭᔮᕆᐊᖅᑎᑦᑎᓪᓗᑎᒃ ᐱᒻᒪᕆᐊᓘᒻᒪᓂᓛᒃ 

ᐊᓯᔾᔨᖅᑕᐅᑉᐸᑕ ᑖᒃᓰᔭᖅᑕᐅᓂᖏᑦ 

ᐊᖏᖅᑕᐅᖃᑦᑕᑎᓪᓗᒋᑦ ᒪᓕᒐᓕᐅᕐᕕᒻᒥ.  

 

(ᑐᓵᔨᒃᑰᕈᓐᓃᖅᑐᖅ) ᓄᕕᐱᕆ 8, 2016-ᒥ 

ᓴᖅᑭᑦᑐᖃᓚᐅᖅᑐᖅ ᐊᑉᓗᕆᐊᕐᓂᖅ ᑕᒪᒃᑯᐊ 

ᐋᖓᔮᕐᓇᖅᑐᒧᑦ ᐋᓐᓂᕈᑕᐅᕙᒃᑐᑦ ᓄᓇᕗᑦᒥ. 

ᓴᖅᑭᑕᐅᓪᓗᓂ ᐃᒡᓗᕐᔪᐊᖑᔪᒥ ᐃᓗᐊᓂ. (ᑐᓵᔨᒃᑯᑦ) 

ᐱᓕᕆᕕᐅᑉ ᓯᕗᓪᓕᖅᐹᖅᓯᐅᑎᖏᑦ 2021-24 

ᐱᓕᕆᐊᔅᓴᓄᑦ ᐸᕐᓇᐅᑏᑦ ᓇᓗᓇᐃᖅᓯᓯᒪᔪᑦ 

ᐃᓚᖓᒡᒎᖅ ᓯᕗᓪᓕᖅᑎᑕᐅᓂᐊᖅᑐᖅ 2021-22-ᒥ 

ᑕᒪᓐᓇᐅᒻᒪᑦ ᕿᒥᕐᕈᑎᑦᑎᓗᑎᒃ ᖃᓄᖅ 

ᐊᑦᑐᐃᓯᒪᒻᒪᖔᖅ ᐃᖃᓗᓐᓂ ᐱᐊ ᐊᒻᒪ 

ᕙᐃᓂᑖᕐᕕᒃ 

ᓄᓇᓕᓐᓂ ᖃᓂᑦᑐᓂᒃ. ᑲᑎᒪᔨᕋᓛᑦ 

ᓂᕆᐅᑦᑎᐊᕐᒥᔪᑦ ᑖᔅᓱᒥᖓ ᕿᒥᕐᕈᒍᓐᓇᓛᕐᓂᕐᒥᓄᑦ 

ᕿᒥᕐᕈᓂᐅᓯᒪᔪᒥᒃ.  

 

ᓄᓇᕗᒥ ᓱᕐᕋᓇᖅᑐᓄᑦ ᒪᓕᒐᖅ 

ᐊᖏᖅᑕᐅᓚᐅᖅᓯᒪᒻᒪᑦ ᔫᓂ 14, 2018-ᖑᑎᓪᓗᒍ 

ᒫᓐᓇᓗ ᐊᑐᓕᖅᑐᓂ. ᒪᓕᒐᖏᓐᓂ ᐊᓯᔾᔨᖅᑕᐅᔪᐃᑦ 

ᓴᖅᑭᖅᑕᐅᔪᔪᑦ ᓴᑉᑕᒻᐸ 2018-ᖑᑎᓪᓗᒍ ᐊᐃᑉᐹᓂ 

ᓄᓇᕗᒻᒥ ᒐᕙᒪᒃᑯᑦ ᐱᕙᓪᓕᐊᔪᖁᑎᖏᓐᓂ. ᓄᑖᑦ 

ᑎᑎᕋᖅᓯᒪᔪᐃᑦ ᐅᖃᖅᓯᒪᕗᑦ ᐃᓱᖃᕐᓗᓂᒎᖅ 

$750,000 ᐊᕐᕌᒍᑕᒫᑦ ᓇᓗᓇᐃᖅᑕᐅᓯᒪᒻᒪᑦ 

ᑮᓇᐅᔭᓕᕆᓂᕐᒧᑦ ᒪᓕᒐᕐᒥᑦ. 

ᐊᑭᓕᖅᑕᐅᖃᑦᑕᓂᐊᖅᑐᖅ ᐃᒥᐊᓗᒻᒧᑦ 

ᓱᕐᕋᓇᖅᑐᒧᓪᓗ ᑮᓇᐅᔭᓕᐊᕆᔭᖏᓐᓂᒃ 

ᑐᕌᖅᑎᑕᐅᓗᑎᒃ ᐃᓕᓐᓂᐊᑎᑦᑎᒐᓱᐊᕐᓂᕐᒧᑦ ᖃᓄᖅ 

ᐊᑐᑦᑎᐊᕈᓐᓇᕐᒪᖔᑕ ᐃᒥᐊᓗᒻᒥ ᓱᕐᕋᓇᖅᑐᓂᓪᓗ 

ᐃᓕᓴᑎᑦᑎᒍᑕᐅᓗᑎᒃ ᑕᐃᑰᓇ ᓈᓴᐅᑎᓕᒃ 59.1 

ᒪᓕᒐᕐᒥ. ᐱᓕᕆᕕᐅᑉ ᑎᑎᕋᕆᐊᕐᖓᐅᑎᖏᑦ 

2021-24 ᐱᓕᕆᐊᔅᓴᓄᑦ ᐸᕐᓇᐅᑏᑦ 

ᓇᓗᓇᐃᖅᓯᓯᒪᔪᑦ ᐃᓚᖓᒡᒎᖅ 

ᓯᕗᓪᓕᐅᑎᑕᐅᓂᐊᖅᑐᖅ 2021-22-ᒥ ᑕᒪᓐᓇᐅᒻᒪᑦ 

ᓴᓇᓗᑎᒃ ᑐᓂᕐᕈᑎᔅᓴᓄᑦ ᐃᑲᔫᑎᔅᓴᓄᑦ 

ᐱᓕᕆᓂᐅᔪᒥᒃ ᐃᑲᔪᖅᓯᒍᑎᐅᓇᔭᖅᑐᓂᒃ ᓄᓇᓕᓐᓂ 

ᐱᒋᐊᖅᑎᑕᐅᓯᒪᔪᓂᑦ ᑲᒪᑦᑎᐊᕐᓂᕐᒧᑦ ᑐᕌᖓᔪᓂᑦ. 

ᑲᑎᒪᔨᕋᓛᑦ ᑖᒃᑯᓂᖓ ᕿᒥᕐᕈᒍᒪᓛᕐᒥᔪᐃᑦ ᓄᑖᒥᒃ 

ᐱᒋᐊᖅᑎᑕᐅᓯᒪᔪᒥ.  

 

ᐱᓕᕆᕕᐅᑉ 2019-20 ᐱᓕᕆᐊᔅᓴᓄᑦ 

ᐸᕐᓇᐅᑎᖏᑦ ᐃ, ᑮᓇᐅᔭᖅᑐᕈᑎᔅᓴᖏᑦ ᐊᒻᒪᑦᑕᐅᖅ 

2019-22 ᐱᓕᕆᐊᔅᓴᓄᑦ ᐸᕐᓇᐅᑎᖏᑦ 

ᐅᖃᐅᓯᖃᖅᓯᒪᒻᒪᑕ ᓄᑖᓂᒡᒎᖅ ᑮᓇᐅᔭᓄᑦ 

ᐊᐅᓚᑦᑎᔨᐅᔪᒥᒃ ᑮᓇᐅᔭᓕᕆᓂᕐᒧᑦ 

ᐱᕙᓪᓕᐊᑎᑦᑎᕕᐅᔪᒥᒃ ᐊᓪᓚᕕᑦᑖᓛᕐᒪᑕᒎᖅ ᑖᒃᑯᐊ 

ᑮᓇᐅᔭᖅᑎᒍᑦ ᐊᔪᕈᓐᓃᖅᑎᑦᑎᒐᓱᓛᖅᑐᐃᑦ 

ᒐᕙᒪᐅᑉ ᐃᓗᐊᓂ ᐊᒥᓱᕈᕆᐊᖅᓯᓗᑎᒃ ᐃᓄᐃᑦ 

ᐃᖅᑲᓇᐃᔭᕐᓂᖏᓐᓂᒃ ᑮᓇᐅᔭᓕᕆᔨᒃᑯᓐᓂᑦ. ᑖᔅᓱᒪ 

ᐊᓪᓚᕝᕕᐅᑉ ᑮᓇᐅᔭᕆᔪᒪᔭᖏᑦ 2021-22 

$465,000-ᔪᑦ. ᑲᑎᒪᔨᕋᓛᑦ ᓴᓐᖏᓈᖅᑐᒍᑦ 

ᐃᑲᔪᖅᓰᔪᑦ ᖃᓄᑐᐃᓐᓇᖅ ᐱᒋᐊᖅᑎᑕᐅᔪᓂᒃ 

ᑕᒪᐅᓇ.  

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᒍᑎᒃᑲ ᐅᖃᐅᓯᒃᑲ, 

ᐱᓪᓗᒋᑦ ᑐᔅᓯᕌᖑᔪᐃᑦ 2021-22 

ᑮᓇᐅᔭᖅᑐᕈᑎᔅᓴᖏᑦ ᐊᒻᒪᓗ 2021-24 

ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᑕ. ᖁᔭᓐᓇᒦᒃ. 

 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7673 

 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᑕᐅᑐᓐᖏ. 

ᓯᕿᕐᖑᔭᖅ ᑕᑯᓪᓗᒍ ᓂᕆᓂᐊᖅᐳᒍᑦ 

ᐅᓪᓗᕈᕐᒥᑕᕐᓂᐊᖅᐳᒍᑦ 1:30-ᒥ ᐅᑎᕐᓂᐊᖅᐳᒍᑦ. 

ᖁᔭᓐᓇᒦᒃ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 11:54ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 13:29ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ. (ᑐᓵᔨᒃᑰᖏᑦᑐᖅ) ᐃᓄᐃᑦ 

ᑕᐅᑐᒃᑐᑦ ᓈᓚᖕᓂᐅᓂᐊᓕᖅᑐᑦ (ᑐᓵᔨᒃᑰᖏᑦᑐᖅ) 

ᑐᓐᖓᓱᒋᑦᑎ ᑲᑎᒪᓂᖅ ᒪᑐᐃᖁᓕᕋᒃᑯ. ᑲᑎᒪᔩᑦ 

ᐊᖏᖅᐹᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᓵᑦᓯᓅᕈᓐᓇᖅᐸᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᐊᕐᒪᑦ 

ᒥᓂᔅᑕ ᕼᐃᒃᔅ, ᑭᒃᑰᖕᒪᖔᑕ ᐃᖅᑲᓇᐃᔭᖅᑎᑎᑦ.  

  

ᐅᖓᔪᑦᑳᑦ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐋᓪᓚᐅᑎᑦᑐᑦ ᑐᖓᓕᐅᑉ ᐃᑲᔪᖅᑎᖓ 

ᑖᓐ ᑳᕈᓴᓐ, ᐊᒻᒪᓗ  

ᑮᓇᐅᔭᓄᑦ ᔮᓐ ᕚᓪᒃᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᒪᑐᐃᕈᑎᕗᑦ ᐅᓪᓛᖅ ᑲᒪᒋᖅᑲᐅᒐᑦᑎᒍ. 

ᐅᖃᐅᓯᑐᐃᓐᓇᐃᑦ, ᒪᑐᐃᕈᑎᖏᓐᓄᑦ. ᑕᑯᓐᖏᓐᓇᒪ. 

ᖁᔭᓐᓇᒦᒃ. ᒪᑉᐱᒐᖅ C-4-ᒧᐊᕐᓗᓯ. 

ᑮᓇᐅᔭᓕᕆᓂᕐᒧᑦ, ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᐊᐱᖅᑯᑎᒃᓴᖃᑐᐃᓐᓇᖅᑐᖓ ᐊᒻᒪᓗ 

ᑎᑎᕋᕆᐊᓐᖓᐅᑎᓂ 2021-2024 ᐱᔭᒃᓴᓄᑦ 

ᐸᕐᓇᐅᑏᑦ ᒪᑉᐱᒐᖅ 33-ᒥ ᑖᒃᑯᐊ 0-ᒥᒃ ᑎᓴᒪᓄᑦ 

ᐊᖏᔪᖅᑲᐅᑏᑦ ᐃᓂᖏᑦ. ᐃᓐᓄᑦᑕᐅᓚᐅᕐᒪᑦ 

ᓄᓇᕗᒻᒥ ᐃᖅᑲᓇᐃᔭᖅᑎᓂᒃ ᓯᑦᑕᕝᕙ 30, 2020-

ᒧᑦ ᑎᑭᑦᑐᒍ. ᑭᓯᐊᓂ ᑎᑎᕋᕆᐊᕐᖓᐅᑏᑦ 

ᐱᔭᒃᓴᓄᑦ ᐸᕐᓇᐅᑏᑦ ᐅᖃᖅᓯᒪᒻᒪᑕ ᐱᓕᕆᕝᕕᒃ 

ᑲᑎᓪᓗᒋᒡᒎᖅ ᑎᓴᒥᓂᒃ ᐊᖓᔪᖅᑲᐅᑎᓄᑦ ᐃᓂᓂᒃ 

ᒫᑦᓯᒧᑦ ᑎᑭ.  

 

ᐊᐱᖅᑯᑎᒐᓕ ᑖᓐᓇ ᑎᑎᕋᕆᐊᕐᖓᐅᑎ ᐱᔭᒃᓴᓄᑦ 

ᐸᕐᓇᐅᑎᑦ ᒪᕐᕉᒃ ᑕᓪᓕᒪᓂᒃ ᐃᓂᐅᔪᓂᒃ 

ᐃᓐᓄᒃᑕᐅᓂᐊᖅᑐᑦ ᓄᓇᕗᒻᒥ ᐃᓄᓐᓄᑦ 

ᐃᖅᑲᓇᐃᔭᖅᑎᓄᑦ. ᓇᓕᐊᓪᓚᑦᑖᖑᑯᐊ 

ᐊᖓᔪᖅᑲᐅᑏᑦ ᐃᓂᖏᑦ ᐸᕐᓇᑦᑕᐅᓯᒪᕙᑦ 

ᐃᓐᓄᑦᑕᐅᓂᐊᕐᓗᑎᒃ ᓄᓇᕗᒻᒥᐅᓄᑦ ᐃᓄᓐᓄᑦ 

ᐃᖅᑲᓇᐃᔭᖅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᓪᓗᒍ ᐊᐱᖅᑯᑎ. 

ᓇᓗᓂᐅᖅᑲᓂᖅᑕᖃᑐᐃᓐᓇᕆᐊᖃᕐᓂᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᖀᓇᐅᔭᓕᕆᔨᒃᑯᓐᓂ 

ᐲᖅᑕᐅᓚᐅᖅᑐᖅ ᐊᖓᔪᖅᑲᐅᑎᓂᒃ 

ᑎᓴᒪᐅᓐᖏᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᐃᑎᒋᐊᕐᓗᒍ 

ᒥᓂᔅᑕ. ᐅᖃᓪᓚᖃᑎᖃᓕᕌᖓᕕᑦ ᓇᕿᒃᐸᓪᓗᒍ. 

ᑐᓴᕈᓐᓇᖅᑐᒍᑦ ᐅᖃᓕᒪᔪᓂᒃ. 

 

>>ᐃᒡᓚᖅᑐᑦ 

 

ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ. ᑖᒃᑯᓄᖓ 2021-24 

ᐱᔭᒃᓴᐃᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ ᑖᒃᑯᐊ 

ᓯᕗᓪᓕᐅᑎᓯᒪᒐᑦᑎᒍ ᐃᓚᒋᒻᒪᒍ 23-2024-ᒧᑦ 

ᓴᖅᑭᑦᑎᔪᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᑦ 

ᑖᒃᑯᐊ ᓄᓇᕗᒻᒥ ᑯᐊᐳᕋᐃᓴᓕᒫᓄᑦ ᐊᒻᒪᓗ ᓄᓇᕗᑦ 

ᒐᕙᒪᓄᑦ ᑕᒪᓐᓇ ᐃᖏᕐᕋᑦᑎᐊᖁᓪᓗᒍ 

ᐊᑑᑎᖃᑦᑎᐊᖁᓪᓗᒍ ᐊᐅᓚᑕᐅᓂᖏᑦ.  

 

ᐊᐱᖅᑯᑎᒐᓕ ᖃᓄᐃᒻᒪᓄᑯᐊ ᒪᕐᕉᓐᓂᒃ ᐊᕐᕌᒎᓐᓂ 

ᐱᔭᕇᓇᓱᓐᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ, 

ᑭᖑᓪᓕᖅᐹᖅ ᐊᐱᖅᑯᑎᒐ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖁᔭᒋᓪᓗᒍ ᐊᐱᖅᑯᑎᖓ. ᑖᓐᓇ 

ᐊᑐᓕᖅᑎᒃᑲᓐᓂᕐᒪᑦ ᐊᔾᔨᒌᓐᖏᑦᑐᒻᒪᕆᐅᓂᖏᑦ 

ᒐᕙᒪᒃᑯᑦ ᑯᐊᐳᕋᐃᓴᕗᑦ ᐱᔭᒃᓴᖏᓪᓗ ᑖᒃᑯᐊ 

ᐊᔾᔨᒌᓐᓂᖃᓗᐊᓚᐅᖅᑐᑦ ᑭᓯᐊᓂᓕ 

ᐊᔾᔨᒌᓐᖏᓐᓂᖃᐅᖅᑐᐃᓐᓇᐅᒻᒪᑕ ᑯᐊᐳᕋᐃᓴ 

ᑖᒃᑯᐊ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᑦ 

ᐃᓗᓕᖃᑦᑎᐊᖁᓪᓗᒋᑦ ᓈᒻᒪᒃᑐᒥᒃ 

ᓇᐅᑦᑎᖅᓱᖅᑕᐅᖁᓪᓗᒋᑦ ᐱᔭᕆᐊᖃᕌᖓᑦ ᐊᒻᒪᓗ 

ᐃᒻᒥᒃᑰᕐᔫᒥᓗᑎᒃ. ᑖᓐᓇ ᐊᖏᓂᖅᓴᐅᒻᒪᑕ 

ᑕᑯᓕᓵᖅᖢᒍ ᑕᐃᒪ ᐊᑯᓂᑲᓪᓚᒃ 

ᐱᓕᕆᐊᖑᔭᕆᐊᖃᕐᓂᐊᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖅ ᐊᑎᖁᑎᒐ ᑕᕝᕙᓂ ᒪᑉᐱᖓᕐᒥ, ᒥᔅᑕ 

ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐃᒃᓯᕙᐅᑖᖅ, ᑮᓇᐅᔭᓅᓚᐅᓐᖏᓐᓂᖏᓐᓂ 

ᖃᓄᐃᓐᖏᓛᖅ ᒪᕐᕉᓐᓂᒃ ᒥᓂᔅᑕᐅᑉ 

ᒪᑐᐃᕈᑎᖏᓐᓄᑦ? ᖃᓄᐃᓐᖏᑦᑑᖅ? 

 

ᒪᑉᐱᒐᖅ 2-ᒥ ᒥᓂᔅᑕᐅᑉ ᒪᑐᐃᕈᑎᖏᓐᓂ, 

ᐅᖃᖅᓯᒪᒻᒪᑦ ᐊᓯᔾᔨᕐᓂᖓᓄᑦ ᑕᐃᒃᑯᓄᖓ ᑮᓇᐅᔭᑦ 

ᐅᓄᖅᓯᒋᐊᖅᑕᕗᑦ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ 

ᓇᓪᓕᐅᒃᑯᒫᓄᑦ 3 ᒥᓕᐊᓐᖏᓐᓂ ᐃᒃᓯᕙᐅᑖᖅ ᐃᓱᒪ 

ᑖᒃᑯᐊ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᑦ 

ᑮᓇᐅᔭᖃᖅᑎᑕᐅᖅᑰᓚᐅᕋᓗᐊᕐᒪᑦ ᐱᓯᓂᔅ-ᖏᑦ 

ᐊᑭᓕᖅᓱᐃᓂᖏᓐᓄᑦ ᑲᒥᓴᖑᔪᒧᑦ 

ᐊᐅᓚᔾᔪᑎᖏᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᑦᑐᖓ ᑖᑦᓱᒪ ᐅᖃᐅᑎᒋᒻᒪᒍ 

ᐊᐱᖅᑯᑎ. ᑖᓐᓇ ᐱᒻᒪᕆᐅᖅᑰᕐᒪᑦ ᑕᑯᓇᒃᑯᑎᒍ 

ᑖᓐᓇ ᑮᓇᐅᔭᖅᑐᕈᑎ. ᑖᓐᓇ ᑮᓇᐅᔭᐃᕈᑎᖏᓐᓄᑦ 

ᑖᒃᑯᓄᖓᑐᐊᖅ ᐊᑭᓕᖅᓱᐃᒻᒥᒐᑦᑕ ᓇᓪᓕᐅᒃᑯᒫᓄᑦ 

ᐃᖅᑲᓇᐃᔭᖅᑎᓂᒃ ᓇᓪᓕᐅᒃᑯᒫᖃᖅᑎᑦᑎᔭᕆᐊᖃᑦᑕ 

ᐊᑭᓕᖅᓱᕈᑎᓕᖏᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᑎᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒡᓗ ᒥᓂᔅᑕ 

ᑭᐅᔾᔪᑎᖓ. ᒪᑉᐱᒐᖅ 3-ᒥ ᒥᑭᓪᓕᒋᐊᕐᓂᕐᓗ 

ᒥᑭᓪᓕᒋᐊᕐᓂᐊᖅᑐᖅ ᐃᓯᐊᕿᓂᕐᓗᒻᒧ 2.9 

ᒥᓕᐊᓐᒥᒃ ᑖᓐᓇ 2020-21 ᑕᑯᓐᓈᖅᑐᒍ ᓄᓇᕗᑦ 

ᒐᕙᒪᒃᑯᖏᑦ ᑖᒃᑯᐊ ᐃᓯᐊᕿᓂᕐᓗᒻᒧᑦ ᐊᑭᓖ 

ᓇᑉᐸᓪᓗᐊᖏᓐᓂᒃ ᐊᑭᓕᖅᓱᐃᔾᔪᑎᖏᓐᓂᒃ.  

 

ᑖᓐᓇ ᖃᐅᔨᒪᒐᑦᑎᒍ, ᐃᒃᓯᕙᐅᑖᖅ, ᑖᒃᑯᐊ 

ᒐᕙᒪᑐᖃᒃᑯᑦ ᐊᑭᑦᑐᕆᐊᕆᓂᐊᕐᒪᑕ 

ᐃᓯᐊᕿᓂᕐᓗᒻᒧᑦ ᑖᒃᓰᔭᕈᑎᓂᒃ ᐃᓱᒪᑐᐃᓐᓇᖅᑐᖓ. 

ᑖᒃᑯᐊ ᑮᓇᐅᔭᓂᒃ ᐃᓚᓐᖓᕆᐊᕐᓗᒋᑦ 2.9 

ᒥᓕᐊᓐᒧᑦ ᐱᐅᓂᖅᓴᐅᒐᔭᓐᖏᒻᒪᖅᑲᐃ ᑖᓐᓇ 

ᑮᓇᐅᔭᖅ ᑕᕝᕙᓃᑏᓐᓇᕐᓗᒍ ᐊᑭᓕᖅᓱᕈᑎᒍ ᑖᒃᑯᐊ 

ᐊᑭᑦᑐᕆᐊᕈᑎᖏᑦ ᑐᕉᑕᐅᑉ ᒐᕙᒪᒃᑯᖏᓐᓂ 

ᐊᑭᑦᑐᕆᐊᕈᑎᖏᑦ.  

 

ᐊᐱᖅᑯᑎᒐᓕ ᖃᑦᓯᓴᓐᔅᒥᑭᐊᖅ ᖃᓪᓗᑎᒥᒃ 

ᐊᑭᑦᑐᕆᐊᕆᓂᐊᖅᐸᑦ ᒐᕙᒪᑦ ᑖᒃᓱᒧᖓ 

ᐃᓯᐊᕿᓂᕐᓗᒻᒧᑦ ᑖᒃᓰᔭᓂᕐᒧᑦ. ᖁᔭᓐᓇᒥᒃ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᖅᑲᒃᑯᐊ ᖃᐅᔨᒪᓂᐊᕐᒪᑕ ᑖᒃᑯᐊ 

ᐃᑲᔪᖅᓱᐃᓃᑦ ᑖᒃᑯᐊ ᐊᑭᑦᑐᕆᐊᖅᐸᓪᓕᐊᓂᖏᑦ 

ᒐᕙᒪᑐᖃᒃᑯᓐᓂ 2023-ᒥ ᐱᒋᐊᕐᓂᐊᖅᑐᑦ 

ᒫᓐᓇᑲᐅᑎᒋ ᐊᒃᑐᖅᓯᔾᔮᖏᑦᑐᑦ.  

 

ᖁᔭᓐᓇᒦᒡᓗ ᒪᓕᒐᓕᐅᖅᑎ ᐱᕕᖃᖅᑎᒥᒻᒪᖓ 

ᓴᖅᑭᑦᑐᓂᐅᒃ ᑖᓐᓇ ᑖᒃᑯᐊᓗ ᒥᒃᓴᐅᓯᒃᓯᒪᔭᕗᑦ 

ᐅᖃᐅᓯᕆᓚᐅᖅᑕᒃᑲ ᐱᓇᓱᐊᕈᓯᐅᓚᐅᖅᑐᒥ, ᑖᒃᑯᐊ 

ᐅᖅᓱᐊᓗ ᐊᑐᖅᑕᐅᔪᓐᓃᖅᐹᓪᓕᕐᓂᖓᓂᒃ 

ᑕᕝᕗᖓᖓᑐᐃᓐᓇᕐᒪᑦ ᐅᑎᖅᑕᖅᑐᓅᑲᐃᓐᓇᕋᒃᑭᑦ 

ᑭᓯᐊᓂᑦᑕᐅᖅ ᐃᓯᐊᕿᓂᕐᒧᑦ ᑖᒃᓯ.  

 

ᐅᖅᓱᐊᓗᒻᒥᒃ ᓂᐅᕐᕈᑎᖃᓐᖏᓂᖅᓴᐅᓚᐅᕋᑦᑕ 

ᓂᕆᐅᒋᔭᑦᑎᓐᓂᒃ ᑖᒃᓰᒥᒃ ᑎᒍᓯᓐᖏᓂᖅᓴᐅ ᐃᒪᓐᓇ 

ᒥᑭᓪᓕᒋᐊᑐᐃᓐᓇᓐᖏᑕᕗᑦ ᒥᒃᓴᐅᓯᒃᓯᒪᒻᒪᑦ. 

ᒥᑭᓂᖅᓴᒥᑦᑕᐅᖅ ᐅᑎᕐᕕᐅᖃᑦᑕᕐᓂᐊᓕᕐᒥᒐᑦᑕ 

ᒐᕙᒪᑐᖃᒃᑯᓐᓂᒃ.  

 

ᑕᐃᒪᐃᓕᐅᕐᓗᒍ ᐃᓕᓴᖅᓯᒐᑦᑕ ᑖᒃᑯᐊ 

ᐱᔭᕇᖅᓯᒪᔭᕗᑦ ᑖᒃᓰᔭ ᐊᒻᒪᓗ ᐃᓯᐊᕿᓂᖅᓴᒧᑦ 

ᑕᕝᕘᓇ ᐃᓯᖃᕿᓂᕐᓗ ᑖᑦᓱᒪ 

ᖄᖏᐅᑎᓯᒫᕐᔪᒃᑲᑦᑎᒍ ᑮᓇᐅᔭᖅᑐᕐᓃᑦ ᑭᓯᐊᓂ 

ᓂᕆᐅᒃᑲᖅᑕ ᐅᓄᖅᓯᒋᐊᖅᑎᓪᓗᒋᑦ 

ᓇᓕᒧᓕᕐᓂᐊᖅᑐᑦ ᒫᓐᓇᒻᒪᕆᒃ. ᑖᓐᓇ 

ᓇᓗᓇᐃᑦᑎᐊᒃᑲᓐᓂᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᒋᐊᕐᓗᓯ ᑖᒃᑯᐊ ᐅᖃᐅᓯᑐᐃᓐᓇᕐᒧᑦ 

ᐊᐱᖅᑯᑎᑦ G-4-ᒥ C-4-ᒥ. ᑖᒃᑯᐊ 

ᐅᖃᕈᓐᓇᖅᑎᓐᓂᐊᖅᑕᕋ, ᒥᔅᑕ ᓇᑦᑎᖅ.  

 

ᓇᑦᓯᖅ (ᑐᓵᔨᑎᒍᑦ): ᑖᒃᑯᐊ ᑕᕝᕙ ᐊᐱᖅᑯᑎᒃᑲ 

ᒪᑐᐃᕈᑎᖏᓐᓄᑦ. ᖁᔭᓐᓇᒦᒡᓗ ᐅᓂᒃᑳᕆᑦᑎᐊᕐᒪᒋᑦ 

ᐊᐱᖅᑯᑎᒋᕋᑖᖅᑕᓐᓂᒃ.  

 

ᐃᑦᓯᕙᐅᑖᖅ, ᑖᒃᑯᐊ ᐸᕐᓇᐅᑎᖏᓐᓂ ᒪᑉᐱᒐᖅ 22-

ᒥ ᓯᕗᓪᓕᐅᔪᑦ ᓄᓇᕗᒻᒥ ᓱᕐᕋᓇᖅᑐᓄᑦ 

ᐱᕋᖓᒍᓐᓃᖅᑎᓐᓇᖅᑕᐅᓕᖅᑎᓪᓗᒍ ᐅᓪᓗᒥᒧᑦ 

ᑎᑭᑦᑐᒍ ᓂᐅᕕᕐᕕᑦᑖᕈᒪᔪᑦ ᑖᒃᑯᓄᖓ ᑲᒥᓴᒃᑯᓐᓄᑦ 

ᐅᐸᒍᑎ 

ᒪᑐᐃᖅᓯᔪᒪᓗᑎᒃ ᓱᕐᕋᓐᓇᖅᑐᒧᑦ ᓂᐅᕕᕐᕕᒻᒥᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓂᒃᑳᕆᓪᓗᒋᑦ ᐅᖃᕐᓂᖅᑲᐅᖏᓐᓇᒪ 

ᑖᒃᑯᐊ ᐅᖅᓱᐊᓗᒻᒧᑦ ᐊᑭᓂᒃ ᐊᑦᑐᖅᓯᒐᔭ 2.5¢ 

ᖃᓪᓗᑎᒧᑦ ᑖᓐᓇ ᑐᓐᖓᕕᖃᕆᓪᓗᓂ. ᑖᒃᑯᐊ 

ᐊᑭᖏᑦ ᐋᖅᑭᑦᑕᐅᓂᖏᓪᓗ ᐅᖅᓱᐊᓗᓕᕆᔨᒃᑯᓐᓂᒃ. 

 

ᐃᒃᓯᕙᐅᑖᖅ, ᑖᒃᑯᓄᖓᓪᓚᑦᑖᕐᓕ ᖃᓄᖅ 

ᐃᖅᑲᓇᐃᓱᒃᑲᒃᑯ ᑖᓐᓇ, ᕼᐃ, ᖁᔭᓐᓇᒦᒃ. 

ᖁᔭᓐᓇᒦᒃ ᒪᓕᒐᓕᐅᖅᑎ. ᑕᐃᒫᒃ 

ᑐᓐᖓᓱᑦᑎᑦᑎᒃᑲᓐᓂᓚᐅᕋᑦᑕ ᐱᔪᒪᔪᖃᕐᒪᖔᑦ 

ᓚᐃᓴᓐᑖᕋᓱᓐᓂᖅ ᒪᕐᕉᒃ ᐊᑕᐅᓯᕐᒥᒃ 

ᐱᓇᓱᒃᑐᕋᓱᓐᓂᒃ ᖃᐅᔨᒪᔭᓐᓄᓪᓕ ᒪᕐᕈᒃᑲᓐᓃᓐᓂᒃ 

ᖃᐅᔨᒋᐊᖅᑐᖃᖅᓯᒪᓚᐅᖅᑐᖅ ᐱᓕᕆᕝᕕᒻᒧᑦ ᑖᒃᑯᐊ 

ᐊᑐᐊᖅᐸᓪᓕᐊ ᑭᓱᓂᒃ ᐊᓪᓗᖃᑦᑕᕆᐊᖃᕐᒪᖔᑕ 

ᓚᐃᓴᓐᑖᕋᓱᓪᓗᑎᒃ. ᓴᖅᑭᑦᑎᓚᐅᓐᖏᓐᓂᖅ ᐃᒪᓐᓇ 

ᑐᒃᓯᕋᐅ ᒫᓐᓇ ᐊᑕᐅᓯᕐᔪᐊᕐᒥᒃ ᐱᓇᓱᒃᑐᖃᖅᓯᒪᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᑎᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐊᐱᖅᑯᑎᒃᑲᓐᓂᕐᒥᒃ ᓴᖅᑭᑦᑎᒻᒥᒻᒪᑦ ᓱᕐᕋᓐᓇᖅᑐᒧᑦ 

ᐊᐱᖅᑯᑎᓐᓂ ᑖᒃᑯᐊ ᐊᓪᓗᖃᑦᑕᕆᐊᖃᖅᑕᖏᑦ 

ᒥᓂᔅᑕᐅᖃᐃ ᐅᓂᒃᑳᕆᒐᓛᒃᑲᓐᓂᕈᓐᓇᖅᐸᖏᑦ 

ᑭᓲᒪᖔᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒪᓐᓇ ᐊᓪᓗᖃᑦᑕᕐᓂᖅ ᐃᒪᓐᓇ 

ᐊᔪᕐᓇᕈᑎᒋᓂᕋᕐᓗᒍ ᐅᖃᓐᖏᑦᑐᖓ ᑕᐃᓐᓇ 

ᓚᐃᓴᓐᑖᕋᓱᓪᓕ ᑭᓯᐊᓂ ᑐᑭᓯᓇᒃᑲᓐᓂᕐᓂᖓ ᒥᔅ 

ᕚᓪᒃᓇ ᑭᐅᔪᓐᓇᕐᒪᖔᒍ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓ.  

 

ᐃᒃᓯᕙᐅᑕᖅ: ᒥᔅ ᕚᓪᒃᓄ.  

 

ᕙᓪᒃᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐃᓄᒃ ᑯᐊᐳᕇᓴᓐᖑᔪᕐᓘᓐᓃᑦ ᓱᕐᕋᓇᖅᑐᒥᒃ 

ᒪᑐᐃᖅᓯᒪᑦ ᐃᓕᓴᕆᔭᕆᐊᖃᕐᓂ ᐃᒪᓐᓇ 

ᐃᓱᓕᑦᑕᕐᕕᓕᒻᒥᒃ ᐅᖃᐅᓯᓕᒃ. ᑖᒃᑯᐊ 

ᒪᓕᒋᐊᖃᖅᑕᖏᑦ ᑖᒃᑯᐊ ᒪᓕᒋᐊᖃᖅᑕᖏᑦ ᑖᓐᓇ 

ᑲᒪᒋᑦᑎᐊᕈᓐᓇᕐᒪᖔᒍ ᓱᕐᕋᓇᖅᑐᖅ 

ᑎᑎᕋᖅᓯᒪᔪᖁᑎᖃᖅᑐᒍᑦ ᐅᖃᓕᒪᒐᖁᑎ 

ᐅᖃᓕᒫᒐᕐᓂᓪᓗ ᓴᖅᑭᑦᑎᓯᒪᓪᓗᑕ 

ᓂᐅᕕᕐᕕᑦᑖᕈᒪᑐᐃᓐᓇᕆᐊᓕᓐᓄᑦ. ᑖᒃᑯᐊ 

ᒪᓕᒃᓯᒪᒐᓗᐊᕐᒪᖔᑕ ᒪᓕᒐᕐᓂ 

ᑕᐃᒪᐃᒃᑲᓗᐊᕐᒪᖔᑕ ᐊᔾᔨᒌᓐᖏᑦᑐᓂᒃ. ᐱᒋᐊᕈᑎᒻᒪ 

ᓄᓇᓕᐸᐅᔭᕐᓂᒃ ᓇᖕᒥᓂᖃᕐᓂᕐᒧᑦ 

ᓚᐅᓴᑖᕆᐊᖃᕐᒪᑕ.  

 

ᐃᒪᐃᓕᐅᕆᐊ... ᐳᐃᒍᑳᓪᓚᑦᑕ ... 

ᐅᑕᖅᑭᑲᐃᓐᓇᕆᑦ. ᒥᔅᑕ ᑳᕈᓴᓐᖃᐃ 

ᐅᖃᐅᑎᓯᒪᒐᒃᑯ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᒥᔅᑕ ᑳᕈᓴᓐ 

ᐃᖅᑲᐃᑎᒋᐊᕐᓗᒋᑦ ᑐᓵᔨᖃᕋᑦᑕ 

ᐊᖑᒻᒪᑎᔭᕆᐊᓕᓐᓂᒃ. ᒥᔅᑕ ᑳᕈᓴᓐᓗ.  

 

ᑳᕈᓪᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᑐᒥᖓᓕ ᑕᑯᔪᒪᔭᑦᑎᓐᓂᒃ ᐱᔪᒪᒐᑦᑕ ᑖᒃᑯᐊ 

ᐱᔪᒪᑐᐃᓐᓇᕆᐊᒃᓴᖅ ᐃᒫᒃ ᓱᕐᕋᓇᖅᑐᒥᒃ 

ᓂᐅᕐᕈᑎᖃᕈᓐᓇᑦᑐᑦ ᐊᑦᑕᕐᓇᖏᑦᑐᒥ ᒪᓕᒐᕐᒥᓗ 

ᒪᓕᑦᓯᒪᔪᒥᒃ ᒥᔅ ᕚᓪᒃᓇ ᐅᖃᕋᑖᕐᒪᑦ 

ᒪᓕᒃᑲᓗᐊᕐᒪᖔᓪᓗ ᓄᓇᓕᓐᓂ ᓄᓇᓖᑦ 

ᒐᕙᒪᖏᓐᓂ ᓚᐃᓇᓐᓯ ᑕᐃᒪ ᑕᑯᑎᑦᑎᖁᒐᑦᑎᒍ 

ᑖᓐᓇ ᓂᐅᕕᕐᕕᓚᑦᑖᖓ ᐃᓵᕋᒃᓴᐅᖏᒃᑲᓗᐊᕐᒪᖔᖅ 

ᑐᖅᑯᐃᓯᒪᑦᑎᐊᕋᓗᐊᕐᒪᖔᑕ ᓱᕐᕋᓇᖅᑐᒥᒃ. ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐱᓕᒻᒪᒃᓴᔭᐅᓯᒪᓗᑎᒃ ᖃᓄᖅ 

ᓂᐅᕐᕈᑕᐅᑎᑦᑎᓂᖅ ᐊᑦᑕᕐᓇᖏᑦᑐᒥᒃ ᒪᓕᒐᖅᐳᓪᓗ 

ᑭᓲᒻᒪᖔᑕ.  

 

ᑕᒪᑐᒧᖓᓕ ᖃᓄᐃᑦᑐᓂᒃ ᒪᓕᒐ ᒥᔅ ᕙᓪᒃᓄ 

ᐅᖃᕋᑖᕐᒪᑦ ᐅᖃᓕᒫᒐᒃᓴᖅᑕᓕᒃ ᐃᑭᐊᖅᑭᕕᑦᑎᓐᓂᒃ. 

ᐊᔾᔨᖏᓐᓂᒃ ᐊᑐᐃᓐᓇᐅᑎᑦᑎᔪᓐᓇᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᑎᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᓄᓇᓕᒻᒥ ᐃᒥᐊᓘᑉ ᒥᒃᓵᓄᑦ 

ᐊᑎᓕᐅᖅᓯᒪᔪᒥᒃ ᑐᒃᓯᕋᐅᑎᖃᕐᓇᖓ 

ᒪᑐᐃᖅᓯᓗᖓᓗ ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᑦ 

ᐊᔾᔨᒋᓐᖏᑕᖔ ᓱᕐᕋᓇᖅᑐᒧᑦ? ᓱᕐᕋᓇᖅᑐᒧᓪᓕ 

ᐃᓄᒃ ᒪᑐᐃᖅᓯᔪᒪᑐᐃᓐᓇ ᓂᐅᕕᕐᕕᒻᒥ ᓲᕐᓗ 

ᐃᒥᐊᓗᖃᕆᐊᖃᓐᖏᑦᑐᒥ ᓄᓇᓕᒻᒥ. ᑕᐃᒫᒃ 

ᐊᑎᓕᐅᖅᓯᒪᔪᑎᒍᑦ ᐊᖏᖅᑕᐅᔭᕆᐊᖃᓐᖏᑦᑐᑦ 

ᐊᐱᖅᑯᑎᒃᑲᓐᓂᕋ. ᖁᔭᓐᓇᒦᒃ.  

  

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᓕᐅᖅᑎ ᑲᓇᑕᓕᒫᒥ 

ᐊᐅᓚᑕᐅᒻᒪᑦ ᑖᓐᓇ ᑕᐃᒫᒃ ᐱᕋᔭᓐᓂᖏᒻᒪᑦ ᑲᓇᑕᒥ 

ᓄᓇᓕᓐᓂᓕ ᐊᑎᓕᐅᖅᓯᒪᔪᒥᒃ 

ᓄᖅᑲᖅᑎᑦᑎᔪᓐᓇᕋᔭᓐᖏᑦᑐᑦ ᓇᖕᒥᓂᖃᕐᓂᕐᒧᑦ 

ᓚᐅᓴᓐᔅᒥᓪᓕ ᐊᖏᓐᖏᑦᑐᓐᓇᖅᑑᒐᓗᐊᖅ ᑖᓐᓇ 

ᓄᓇᖃᖅᑐᓂ ᐃᑭᐊᖅᑭᕕᒃᑯᑦ ᓂᐅᕕᖃᑦᑕ 

ᐅᕝᕙᓘᓐᓃᑦ ᐱᕋᔭᓐᓂᒃᑯᑦ ᓂᐅᕕᐊᑦᓴᕆᔭᐅᔪᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᑕᖃᒃᑲᓐᓂᓕᕆᕗᕐᓕ ᐃᑭᐊᖅᑭᕕᑦ 

ᓄᓇᓕᓕᒫᓂ ᐊᑐᐃᓐᓇᐅᓕᖅᑎᓪᓗᒋᑦ ᑐᑭᓯᒐᒃᑯ 

ᓄᓇᕗᒻᒥ ᐱᑕᖃᕐᓂᖓ ᓱᕐᕋᓇᖅᑐᒥᒃ ᓂᐅᕕᕐᕕ 

ᓄᓇᕗᒻᒥᐅᓂᒃ ᑎᑭᓴᐃᕕᐅᖃᑦᑕᕈᓐᓇᖅᑐᒥ. ᓲᕐᓗ 

ᑎᒻᐸᒃᑑ-ᒥᒃ ᑎᑭᓴᐃᔪᒪᔪᖃᖅᐸᑦ ...-ᒧᑦ ᑖᓐᓇ 

ᓱᕐᕋᖅᑐᓄᑦ ᑐᖅᑲᖅᑕᕐᕕᐅᓂᕋᖅᑕᖅ. 

ᑕᐃᒪᐃᑦᑐᓐᓇᖅᐹᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᒧᓪᓕ ᒪᕐᕈᐃᓐᓇᐅᒻᒪᑎᒃ 

ᐃᑭᐊᖅᑭᕕᒃᑯᑦ ᓚᐃᓇᓐᔅᖃᖅᑐᑦ ᓄᓇᕗᒻᒥ 

ᓂᐅᕐᕈᑎᖃᕐᓂᕐᒧᑦ ᑕᐃᒪ ᑖᒃᓰᔭᖅᑐᑦ 

ᐊᑭᑦᑐᕆᐊᖅᓯᔪᓐᓇᕐᓂᒧᓪᓘᓐᓃᑦ ᑮᓇᐅᔭᒧᑦ ᐃᓯ 

ᑖᓐᓇ ᐱᕋᔭᓐᖏᑦᑐᒥᒃ 

ᑲᒻᐸᓂᑕᖃᒃᑲᓐᓂᑐᐃᓐᓇᕐᓗᓂ ᐊᐱᕆᓯᒪᔫᒐᓗᐊᖅ 

ᑲᔫᓯᓐᓇᕋᔭᕐᒪᖔᑦ ᓇᖕᒥᓂᖁᑎᖓᑦ ᑕᐃᒪᓕ 

ᓂᐅᕕᕐᕕᖃᓕᓚᐅᓐᖏᓂᑦᑎᓐᓂ ᒪᕐᕈᐃᓐᓇᐅᒻᒪᑎᒃ 

ᓚᐃᓴᓐᔅᖃᖅᑑᒃ ᐃᑭᐊᖅᑭᕕᒃᑯᑦ ᓄᓇᕗᒻᒥ 

ᑎᑭᓴᐃᖃᑦᑕᖅᑐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓇᑦᑎᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ ᐱᔭᕇᖅᑐᑦ ᕿᒥᕐᕈᔭᖏᑦ 

ᕕᐊᑖᕐᕕᒻᒧᑦ ᐅᐊᐃᓐᑖᕐᕕᒻᒧᑦ ᑖᓐᓇ 

ᐆᑦᑐᕋᐅᑕᐅᓚᐅᕐᒪᑦ ᑐᑭᓯᐅᒪᓪᓗᒍ ᔫᓐ 2020-ᒥ 

ᐃᓱᓕᓚᐅᕐᒪᒡᒎᖅ 2020-ᒥ. ᑖᓐᓇ 

ᖃᐅᔨᓴᖅᑕᐅᓕᖅᑐᖅ ᕿᒥᕐᕈᔭᐅᓗᓂ ᑖᒃᑯᐊ 

ᐃᒥᐊᓘᑉ ᒥᒃᓵᓄᑦ ᐱᕋᔭᖃᑦᑕᕐᓃᓪᓗ ᐳᖅᑐᓂᖏᑦ 

ᐊᒻᒪᓗ ᐋᓐᓂᐊᕕᓕᐊᖃᑦᑕ ᐅᐊᐃᓐᒥᒃ ᐊᒻᒪᓗ 

ᐅᐊᐃᓐᑖᕐᕕᒃ ᐱᕋᔭᓐᓂᕐᒥᒃ ᖁᕝᕙᕆᐊᖅᑎᑦᑎᓯᒪ 

ᐊᒻᒪᓗ ᐋᓐᓂᐊᕕᓕᐊᖅᐸᑦᑐᓄᑦ. ᖁᔭᓐᓇᒥᒃ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᓪᓗᒍᓗ ᐊᐱᖅᑯᑎᖓ. ᑕᐃᒪᓕ 

ᑕᐃᒪ ᖁᕝᕙᕆᐊᕌᕐᔪᓚᐅᖅᑑᒐᓗᐊᖅ ᐱᒋᐊᕐᓂ 

ᑭᓯᐊᓂ ᓇᓕᒧᓕᖅᓯᒪ ᐃᓚᖓᒍᓪᓗ 

ᒥᑭᓪᓕᕚᓪᓕᖅᓯᒪᒻᒪᕆᓕᖅᖢᓂ. ᒪᓕᒐᓕᕆᓂᕐᒧᓪᓗ 

ᒥᓂᔅᑕᐅᓪᓗᖓ ᐸᓖᓯᒃᑯᓐᓄ ᐅᖃᖃᑎᒋᓯᒪᒐᒃᑭᑦ 

ᐸᓖᓯᒃᑯᑦ ᒫᓐᓇᐅᔪᔪᖅ ᐊᒃᓱᕈᕐᓇᖅᑐᒃᑰᕈᑎᒋᔭᖓᓕ 

ᒫᓐᓇ ᑕᐃᒪᓐᓇ ᓴᓐᖏᔪᖅᑐᖏᓐᓂᖅᓴᐅᓕᕐᒪᑕ 

ᐃᒥᐊᓗᓐᓂᒃ. ᑕᐃᒪ ᓂᖓᔭᓐᓂᖅᓴᐅᓲᖑᒻᒪᑕ 

ᐸᓖᓯᒃᑯᓐᓂᒃ ᐱᓕᕆᐊᖑᓕᕌᖓᑦ ᑕᐃᒫᒃ 

ᖁᕝᕙᕆᐊᖅᓯᒪᔪᖅ ᑭᓯᐊᓂᓕ ᑖᒃᑯᐊ 

ᑕᑯᓐᓇᓐᖑᐊᖅᑕᐅᓲᑦ ᑕᖅᑳᓐᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. (ᑐᓵᔨᑎᒍᑦ) 

ᐊᑎᖁᑎᓐᓂ, ᒥᔅᑕ ᕿᓐᖑᖅ.  

 

ᕿᓐᖑᖅ: ᐅᕙᓂ ᑎᑎᖅᑲᖁᑎᒋᔮᓂ 

ᖃᓪᓗᓈᑑᖅᓯᒪᔪᖅ (Nunavut Carbon Rebate 

Contribution) ᓄᓇᕗᒻᒥ ᐃᓯᐊᕿᓂᕐᒧᑦ 

ᑐᓐᓂᖅᑯᑕᐅᔪᓐᓇᕐᓂᖏᓐᓄᑦ ᐊᑐᐊᒐᕐᒥ. ᐅᓇ 

ᐊᓪᓖᑦᑐᖅ ᐊᓪᓖᑦᑐᒥ 1-ᒥ ᐱᒋᐊᕐᓂᖃᖅᑐᖅ 

ᑎᑎᖅᑲᖅ ᕿᕐᓇᕆᑦᑐᒥᒃ ᑕᑯᔪᓐᓇᐃᑦᑐᒥᒃ 

ᑎᑎᕋᑦᑎᐊᖅᕿᒪᔪᑦ ᐃᒫᓪᓕ ᐊᕙᑦᑎᓐᓂᒃ 

ᑲᒪᑦᑎᐊᕐᓂᖅ ᖃᓪᓗᓈᑐᓪᓗ ᐅᖃᖅᓯᒪᓪᓗᓂ 

(ᑐᓵᔨᑎᒍᑦ) ᑲᒪᒋᓗᒋᑦ ᐃᒃᐱᒋᑦᑎᐊᕐᓗᖏᓪᓗ 

ᓄᓇᖅᐳᑦ.  

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᖏᕐᕋᔪᓕᕆᔨᒃᑯᑦ 

ᐊᕙᑎᓕᕆᔨᒃᑯᓪᓗ ᖃᓄᖅ ᖃᓇᖃᑎᒋᔮᒃᖃᐃᑕ 

ᑐᑭᕿᔪᒪᓪᓗᖓ ᐃᒃᓯᕙᐅᑖᖅ ᐊᐱᖅᑯᑎᒋᔭᕋ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᑦᑎᐊᕈᒪ ᐊᐱᖅᑯᒻᒥᒃ, 

ᑖᒃᑯᑎᒎᓇᖅ ᐊᖏᕈᑎᒃᑯᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑎᒍᓪᓗ, ᑕᕝᕙᕕᐅᑎᑕᐅᓯᒪᖏᒻᒪ.  

 

ᒐᕙᒪᐅᓪᓗᑕ ᐃᓱᒪᓕᐅᖅᓯᒪᒐᑦᑕ 

ᐊᑐᓪᓚᕆᓐᓂᐊᖅᑐᓂᒃ ᐱᑕᖃᓐᖏᑦᑐᒍᑦ. ᐊᒻᒪᓗ 

ᑮᓇᐅᔭᑦ ᐃᓯᖅᐸᓪᓕᐊᔪᑦ ᐱᒡᔪᑎᒃᓴᖏᑦ 

ᒪᓕᒐᖃᐅᖅᑐᖅᔪᐊᖑᒻᒪᑕᐃᒃᑯᐊ 

ᐊᑐᖅᑕᐅᔪᓐᓇᕐᓂᖏᑦ ᒫᓐᓇᐅᔪᖅ. ᓄᓇᒧᑦ 

ᐱᐅᓂᖅᓴᓂᒃ ᐊᑐᖅᐸᓪᓕᐊᓇᓱᒋᐊᖃᖅᑐᒍᑦ ᒪᑯᐊ 

ᐅᒻᒪᖅᓯᐅᕐᕕᑦ ᒪᑐᔭᐅᕙᓪᓕᐊᓕᖅᐸᑕᓘᓐᓃᑦ 

ᐅᖅᓱᐊᓗᒻᒥᓪᓗ ᐊᑐᓐᖏᓐᓂᖅᓴᐅᔾᔪᑎᒃᓴᓂᒃ, 

ᑕᒪᒃᑯᐊ ᐊᑐᐃᓐᓇᕐᓗᒋᑦ ᑭᓯᐊᓂᔫᒐᓗᐊᖅ.  

 

ᑭᓯᐊᓂ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᒥᒃ 

ᐊᑐᕋᓱᒃᑕᕗᑦ ᐊᒻᒪᓗ ᐊᔪᕐᓇᓐᖏᑐᐊᕌᖓᑦ 

ᐆᒻᒪᖅᑯᓯᐅᕈᑏᑦ ᐅᖅᓱᐊᓗᑦᑐᖏᑦᑐᑦ ᑕᒪᒃᑯᐊ 

ᓇᓖᕌᕈᑎᒋᓇᓱᖃᑦᑕᖅᑕᕗᑦ. ᐆᒃᑑᑎᒋᔪᓐᓇᖅᖢᒋᑦ 

ᑕᐃᒃᑯᐊ ᐆᒻᒪᖅᑯᓯᐅᕐᕕᑦ. ᒐᕙᒪᒃᑯᓕᒫᓄᓄᓇ 

ᐱᒋᐊᖅᑕᐅᓯᒪᔪᖅ 

ᑮᓇᐅᔭᓕᕆᔨᒃᑯᓐᓄᑐᐊᓐᖑᓐᖏᑦᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᐅᓖᒃ. ᑖᓐᓇ 

ᑐᑭᕿᑦᑎᐊᖅᐸᕋᓗᑭᐊᖅ ᑐᑭᕿᑦᑎᐊᓐᖏᑕᕋᓗᑭᐊᖅ 

ᐊᕙᑉᑎᑉᑎᓐᓅᓚᓯᒪᒻᒪᑦ ᒫᓂ 

ᒪᓂᖅᑲᒦᑦᑐᒻᒥᕋᖅᑕᑉᑎᓐᓃᓐᓇᖅ ᐅᓐᓂᖅᓯᒪᕙ 

ᐅᕝᕙᓘᓐᓃᑦ ᐃᒪᕐᒧᓪᓗ ᑐᒻᒥᖃᓐᖏᑕᕋᓗᐊᖅᑎᓐᓄ 

ᐊᕙᑎᒋᒐᑉᑎᒍᑦᑕᐅᖅ ᑕᐃᓐᓇ ᐅᓐᓂᖅᓯᒪᕙ??  

 

ᑐᑭᕿᑦᑎᐊᕈᒪᓪᓗᖓ ᐊᐱᖅᑯᑎᒋᔭᕋ ᐅᓇ 

ᐱᔾᔪᑎᒋᓪᓗᒍ ᐃᒪᕐᒥᐅᑕᑦ ᐊᖏᔪᑦ 

ᑖᕙᓂ ᐊᖏᕐᕋᑉᑎᑦ ᖃᓂᖓᓂ ᐊᕐᕌᓂ 

ᓇᓗᓇᐃᖅᑕᐅᓯᒪᔪᑦ ᑐᖁᖓᔪᑦ 

ᐊᐱᖅᑯᑎᒋᖃᑦᑕᖅᑕᒃᑲ ᐊᕙᑎᓕᕆᔨᑦᑎᓐᓄᑦ 

ᒥᒃᓵᓄᑦ. ᑕᐃᓐᓇ ᐃᖁᒪᒋᓪᓗᒍ ᑕᐃᓐᓇᓗ 

ᐃᓚᐅᓇᖁᒋᓪᓗᒍ ᑐᑭᓯᑦᑎᐊᕈᒪᓪᓗᖓ 

ᑐᑭᓯᑦᑎᐊᖏᒃᑯᒪ ᑐᑭᕿᑎᑕᐅᑦᑎᐊᕈᓐᓇᖅᑯᖓ 

ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᑕᐃᓐᓇ ᐊᕙᑎᓕᕆᔨᒃᑯᑦ 

ᒥᓂᔅᑕᖓᑦ ᓂᓪᓕᐅᑎᖃᒃᑲᓐᓂᕈᓐᓇᖅᑐᒃᓴᐅᕗᖅ 

ᑕᒪᑐᒪ ᒥᒃᓵᓄᖅ ᑕᐃᒃᑯᐊ ᑖᒃᓯ ᐃᓯᐊᕿᕐᓗᐃᑦ 

ᑖᒃᓰᔭᕐᕕᐅᔪᑦ ᐅᖅᓱᐊᓗᓐᓂᒃ ᐃᓚᖃᖅᑐᑦ 

ᓄᓇᓕᑐᐃᓐᓇᐅᓐᖏᑦᑐᓂᒃ. ᑲᓇᑕᓕᒫᒥ, 

ᑲᓇᑕᐅᓪᓘᓐᓃᑦ ᓯᓚᑖᓂ ᐃᓚᖃᕐᒪᑦ.  

 

ᐊᒃᑐᐃᓂᖃᖅᐸᑦ ᑕᒪᒃᑯᐊ ᐃᓯᐊᕿᕐᓗᐃᑦ 

ᐊᒃᑐᒃᓯᓪᓚᕆᓲᑦ ᐊᕙᑎᑦᑎᓐᓂᒃ ᐃᒪᐅᒐᓗᐊᖅᐸᑦ 

ᓄᓇᐅᒐᓗᐊᖅᐸᑦ ᐊᒻᒪ ᐃᓯᐊᕿᕐᓘᑏᑦ ᑕᒪᒃᑯᐊ 

ᐊᑐᕈᓐᓃᖅᐸᓪᓕᐊᓇᓱᐃᓐᓇᐅᔭᕆᐊᖃᖅᑕᕗᑦ ᐊᒻᒪᓗ 

ᖃᓄᖅᑑᕈᑎᒋᔭᐅᔪᕕᓃᑦ ᓲᕐᓗ ᖁᓪᓕᒃᑯᑎᒍᑦ 

ᐆᒻᒪᖅᑯᑎᓂᒃ ᐊᑐᓐᖏᓐᓂᖅᓴᐅᓇᓱᓕᕋᒥᒃ 

ᐅᖅᓱᐊᓗᑦᑐᓐᖏᓐᓂᖅᓴᐅᔪᒪᓪᓗᑎᒃ ᑖᓐᓇ 

ᐆᒃᑑᑎᒋᑐᐃᓐᓇᕐᓗᒍ ᐅᖃᐅᓯᕆᔪᓐᓇᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᑐᓴᖅᓴᐅᕗᖓᖃᐃ. ᐅᓐᓄᒃᓴᖅ 

ᑐᓴᖅᑕᐅᔪᒥᓈᖅ. ᑖᓐᓇ ᓯᕗᓪᓕᖅᐹᖅ 

ᐊᐱᖅᑯᑎᒋᓂᐊᖅᑕᕋ ᕕᐊᑖᕐᕕᒃ ᐅᐊᐃᓐᑖᕐᕕᒡᓗ 

ᑲᖏᖅᖠᓂᕐᒥ ᒪᑐᐃᖅᑕᐅᔪᒫᕐᓂᐊᖅᑐᖅ ᐊᒻᒪᓗ 

ᐃᖃᓗᓐᓂ ᕕᐊᑖᕐᕕᒃ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7679 

 

 

ᐅᐊᐃᓐᑖᕐᕕᒡᓗ ᐊᑐᖅᑕᐅᓯᒪᓕᕐᒪᑦ. ᑕᐃᒃᑯᐊ 

ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔩᑦ 

ᖃᓄᖅ ᑐᑭᓯᓯᒪᓕᖅᐸᑦ ᖃᓄᖅ ᐊᒃᑐᐃᓂᖃᕐᒪᖔᑦ 

ᓄᓇᓕᓐᓂ ᖃᓂᒋᔮᓂᒃ. ᐃᑯᐊ ᐃᓚᖏᑦ 

ᐃᒥᐊᓗᖃᕆᐊᖃᓐᖏᒻᒪᑕ ᖃᓄᖅ ᑕᐃᒃᑯᐊ ᓄᓇᓖᑦ 

ᖃᓂᒋᔭᖏᑦ ᐊᒃᑐᖅᑕᐅᓯᒪᕙᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕕᐊᑖᕐᕕᒃ ᐅᐊᐃᓐᑖᕐᕕᒡᓗ 

ᓇᓂᑐᐃᓐᓇᖅ ᒪᑐᐃᖅᑕᐅᓂᖅᐸᑦ ᓄᓇᕗᒻᒥ 

ᓯᕗᓪᓕᖅᐹᑦᑎᐊᕐᒥ ᑐᕌᒐᖃᕋᔭᖅᑐᒍᑦ ᓴᓐᖏᔪᓂᒃ 

ᐊᑐᓐᖏᓐᓂᖅᓴᐅᖁᓪᓗᒋᑦ. ᑭᓯᐊᓂ ᓇᒻᒥᓂᖅ 

ᐃᓅᓯᕐᒥᓂᒃ ᑭᓯᐊᓂ ᐊᐅᓚᑦᑎᔪᓐᓇᕐᒪᑦ.  

 

ᐄ, ᑕᒪᓐᓇ ᐃᒥᐊᓗᓐᓂᒃ ᐃᓯᖅᑎᑦᑎᔪᓐᓇᕐᒪᑕ 

ᑕᐃᒃᑯᐊ ᐃᒥᐊᓗᖃᕆᐊᖃᓐᖏᑦᑐᒥᐅᑕᐅᒐᓗᐊᑦ. 

ᒪᓕᒐᓂᒃ ᓯᖁᒥᑦᑎᓇᔭᖅᑐᖅ ᓇᓂ ᐃᒥᐊᓗᒃ 

ᓂᐅᕕᓚᐅᕐᓂᖓ ᐃᓱᒪᒋᔭᐅᓐᖏᓪᓗᓂ.  

 

ᐆᒃᑑᑎᒋᓗᒍ ᓄᓇᐃᑦ ᑲᖏᖅᖠᓂᓕᐊᖅᑐᖃᕐᓂᖅᐸᑦ 

ᐅᕝᕙᓘᓐᓃᑦ ᖃᓪᓗᓈᑦ ᓄᓇᖓᓐᓂ ᐃᒃᑯᐊ 

ᓇᓗᓇᐃᖅᑕᐅᓯᒪᓲᖑᒻᒪᑕ ᖃᑦᓯᓂᒃ 

ᓇᒃᓴᕈᓐᓇᕐᒪᖔᖅ ᐱᔪᓐᓇᐅᑎᖃᓐᖏᓪᓗᓂ. ᓲᕐᓗ 

ᐆᒃᑑᑎᒋᓗᒍ ᐊᕐᕕᐊᓄᑦ. ᐊᕐᕕᐊᓄᑦ 

ᐃᓯᖅᓯᔪᖃᕈᓐᓇᖅᑐᖅ.  

 

ᑖᒃᑯᐊᓕ ᑕᒪᒃᑯᐊᓕ ᐸᓖᓯᒃᑯᓐᓄᑦ ᑲᒪᒋᔭᐅᓲᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᒥᓂᔅᑑᓗ. ᐄ, ᐊᖏᖃᑎᒋᓪᓗᑎᑦ ᓇᑭᓐᖔᕋᓗᐊᖅᐸᑦ 

ᓂᐅᕕᖅᑕᐃᑦ ᒪᓕᒐᓂᒃ ᓯᖁᒥᑦᑏᓐᓇᖅᐳᖅ. 

ᑕᐃᒪᐃᓐᓇᐅᒐᓗᐊᖅᑎᓪᓗᒍ ᓂᐅᕕᕐᕕᒻᒥᒃ 

ᒪᑐᐃᖅᑐᖃᖅᐸᑦ ᓯᖁᒥᑦᑎᓂᐊᖅᑐᖅ ᒪᓕᒐᓂᒃ 

ᐅᓄᒃᑲᓐᓂᕐᓂᐊᖅᑐᒃᓴᐅᔪᑦ. ᖃᓄᐃᓕᖓᓂᐊᕐᓂᖓ 

ᓇᓗᓪᓗᒍ.  

 

ᑖᒃᑯᐊ ᐃᒥᐊᓗᓐᓄᑦ ᓱᕐᕋᓇᖅᑐᓄᓪᓗ ᑲᑎᒪᔩᑦ 

ᖃᐅᔨᒪᓇᓱᓐᓂᐊᖅᐹᑦ ᓲᕐᓗ ᐊᕐᕕᐊᓂ ᐱᕙᓪᓕᐊᓃᑦ 

ᐊᕐᕌᒍ ᓯᕗᓪᓕᖅᐹᖓ ᒪᑐᐃᖓᓕᖅᑎᓪᓗᒍ ᑖᓐᓇ 

ᕕᐊᑖᕐᕕᒃ ᐅᐊᐃᓐᑖᕐᕕᒃ 

ᓇᒧᓐᖓᐅᔾᔭᐅᖃᑦᑕᕐᒪᖔᖏᓐᓂᖃᐃ 

ᖃᐅᔨᒪᐃᓐᓇᕋᓱᖃᑦᑕᕐᓂᐊᖅᐸᑦ ᑕᐃᒃᑯᐊ ᑲᑎᒪᔩᑦ. 

ᐅᓇ ᒪᑐᐃᖓᒻᒪᑦ ᓄᓇᓖᑦ ᖃᓂᒋᔭᖏᓐᓄᑦᑕᐅᖅ 

ᓇᒃᓴᖅᑕᐅᖃᑦᑕᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᓕᕆᔨᒃᑯᓐᓄᑦ ᒥᓂᔅᑕᐅᓂᕋ 

ᐃᓚᓪᓗᒍ ᐸᓖᓯᒃᑯᑦ ᑕᒪᒃᑯ ᒪᓕᒐᓕᕆᔨᒃᑯᓪᓗ 

ᐱᓕᕆᕕᖏᑦ ᑕᒪᒃᑯᓂᖓ ᖃᐅᔨᒪᐃᓐᓇᕋᓱᓲᑦ. 

ᑕᐃᒫᑐᐃᓐᓇᖅ ᐱᐅᓯᖃᐃᓐᓇᕋᑦᑕ. 

ᑭᓪᓕᓯᓂᐊᖅᑕᕕᓃᑦ ᐊᔾᔨᒌᓐᖏᑦᑐᒥᒃ 

ᐊᑐᐃᓐᓇᕈᐃᕕᐅᖃᑦᑕᖅᑐᒍᑦ. ᖃᓄᖅ 

ᐊᒃᑐᐃᓂᖃᕐᒪᖔᑦ, ᓱᓕ ᑕᐃᒪᐃᖏᓐᓇᕐᓂᐊᖅᑐᒍᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᑕᐃᒪᑐᖅ 

ᒪᑐᐃᖅᓯᒪᓕᖅᐸᑦ ᑕᐃᓐᓇ ᓂᐅᕕᕐᕕᕈᓗᒃ ᑕᐃᒪᑐᖅ 

ᐊᒃᑐᖅᑕᐅᔾᔮᓐᖏᓚᒍᑦ. 

ᐊᒻᒪᓗ ᑕᕝᕙᓃᖅᑰᕋᒪ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑏᑦ 

ᓂᓪᓕᐅᑎᒋᓗᒋᑦ, ᐊᒻᒪᓗ ᓄᑕᐅᓂᖅᐹᑦ ᒐᕙᒪᒃᑯᑦ 

ᐅᓂᑳᓕᐊᕕᓂᖏᑦ. ᑮᓇᐅᔭᓕᕆᔨᒃᑯᓄᑯᐊ 

ᐅᓄᓐᖏᓛᑦᑎᐊᕐᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᖃᕐᒪᑦ 40%-ᖏᓐᓃᑦᑐᑦ. ᑭᓱᒥᑭᐊᖅ 

ᐱᔾᔪᑎᖃᖅᖢᑎᑦ 40%-ᓂᒃ ᐋᖅᑭᒃᓯᒪᕙᑦ 

ᐅᕝᕙᓘᓐᓃᑦ ᑕᕝᕙᓃᑉᐸᑦ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᖁᕕᐊᓱᒃᑐᖓ ᑖᓐᓇ 

ᐊᐱᖅᑯᑕᐅᖕᒪᑦ. ᒥᔅᑕ ᑳᓪᓴᓐ ᐅᐃᒍᓂᐊᖅᖢᓂᐅᒃ 

ᐅᖃᐅᓯᕆᔭᕋ.  

 

ᑕᐃᒃᑯᐊ ᑮᓇᐅᔭᓕᕆᔨᒃᑯᑦ ᐱᓕᕆᐊᖏᑦ ᑕᑯᓪᓗᒋᑦ 

ᐱᓕᒻᒪᒃᓯᒪᔪᓪᓚᕆᖕᓂᒃ ᐃᓐᓄᒃᑕᐅᓯᒪᔭᕆᐊᓖᑦ 

ᑕᐃᒃᑯᐊ ᐃᖅᑲᓇᐃᔮᑦ ᓴᖅᑭᔮᖅᑐᑦ. 

ᑮᓇᐅᔭᓕᕆᔨᓪᓚᕇᑦ ᑕᒪᒃᑯᓂᖓ ᐱᔭᕆᐊᖃᖅᑐᒍᑦ 

ᐃᓗᓕᑯᓘᔭᖃᐅᖅᑐᐊᓗᖕᓂᒃ ᐸᐃᑉᐹᓂᒃ 

ᑐᒃᓯᕋᕐᕕᐅᖃᑦᑕᕋᑦᑕ. ᑕᐃᒪᐃᑦᑑᖕᒪᑦ ᑕᕝᕙᓐᖓᑦ 

ᐃᖅᑲᓇᐃᔮᒥᓄᑦ ᐃᓕᒍᑎᒃ, ᖁᕝᕙᖅᐸᓪᓕᐊᔪᓄᑦ 

ᑕᒪᓐᓇ ᐊᑐᐃᓐᓇᕐᓂᐊᖅᑕᕗᑦ.  

 

ᐊᖅᑯᑎᒋᓗᑎᑦ, ᒥᔅᑕ ᑳᓪᓴᓐ ᑭᐅᖁᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑳᓪᓴᓐ. 

 

ᑳᓪᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᒪᓐᓇ ᐃᖅᑲᓇᐃᔮᕆᓪᓚᕆᒋᐊᖃᖅᑕᕗᑦ 

ᐊᖓᔪᖅᑲᐅᑎᓄᓪᓗ 

ᖃᐅᔨᒪᔭᐅᑦᑎᐊᖅᖢᓂ.  

 

ᑮᓇᐅᔭᓕᕆᓂᖅ ᐅᖃᐅᓯᕆᖃᑦᑕᖅᓯᒪᔪᒍᑦ 

ᐱᓕᕆᕝᕕᑦᑕ ᐃᓗᐊᓂ. ᒪᕐᕉᖕᓂᒃ 

ᐅᒃᑑᑎᒋᔪᓐᓇᖅᑕᑦᑎᓐᓂᒃ ᓇᓗᓇᐃᖅᓯᒪᓕᖅᑐᒍᑦ, 

ᐅᕙᓂ ᐃᖃᓗᖕᓂ ᐅᓄᖅᑑᖕᒪᑕ ᐃᖅᑲᓇᐃᔭᖅᑎᕗᑦ 

ᐊᒻᒪᓗ ᐊᕕᑦᑐᖅᓯᒪᔪᓂᑦ ᐱᑕᖃᕆᓪᓗᓂ 

ᐃᖃᓗᒃᑑᑦᓯᐊᕐᒥ, ᑲᖏᖅᖠᓂᕐᒥᓗ, ᐊᒻᒪ 

ᐅᓄᓐᖏᑦᑐᑦ ᐃᒡᓗᓕᖕᒥ. ᒫᓂ ᐱᔭᕐᓂᓐᖏᑦᑐᖅ. 

ᐃᓄᖕᓂᒃ ᐃᖅᑲᓇᐃᔭᖅᑎᑖᕈᓐᓇᐃᓪᓕᖃᑦᑕᖅᑐᒍᑦ 

ᐅᕙᓂᓕᓂ ᐊᔪᕐᓇᓐᖏᑦᑎᓐᓂᖅᓴᐅᒐᓗᐊᖅᑎᓪᓗᒍ.  

 

ᑎᑎᕋᕐᕕᖕᒥ ᐃᖅᑲᓇᐃᔭᓲᖑᔪᒍᑦ 

ᖁᕕᐊᒋᑦᑎᐊᖅᖢᒍᓗ. ᑭᓯᐊᓂ, ᐅᓪᓗᓕᒫᖅ 

ᐃᓯᖅᓯᒪᐃᓐᓈᓗᒍᒪᓐᖏᒻᒪᑕ ᐊᓃᕋᔭᒃᐸᑦᑐᓪᓕ ᒪᑯᐊ 

ᒪᓕᒐᓕᕆᔨᒃᑯᑦ ᐱᓕᕆᕝᕕᐊ, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᑦ ᐊᓃᕈᒪᐅᖕᒪᑕ 

ᐃᖅᑲᓇᐃᔭᖅᑏᑦ ᐃᓯᖅᓯᒪᐃᓐᓈᓗᒍᒪᖃᑦᑕᑎᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ 

ᓂᓪᓕᕈᒪᖕᒪᑦ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᒻᒪᓗ ᓂᓪᓕᐅᑎᒋᖅᑲᐅᓐᖏᒻᒥᔭᕋ. 

ᑮᓇᐅᔭᓕᕆᔨᒃᑯᑦ ᐊᒃᑐᖅᑕᐅᓪᓚᕆᓲᖑᓂᖏᑦ. 

ᐃᓕᓐᓂᐊᖅᑎᑦᑎᔪᐊᓘᖃᑦᑕᕋᓗᐊᖅᑐᒍᑦ 

ᐃᓕᓐᓂᐊᕌᓂᒃᑲᒥᒃ ᐊᓯᖏᓐᓄᑦ 

ᐱᓕᕆᕝᕕᖕᓄᐊᖅᖤᖅᐳᑦ, ᐊᓯᖏᓐᓄᓪᓘᓐᓃᑦ 

ᒐᕙᒪᐃᑦ ᓯᓚᑎᖏᓐᓄᑦ ᑕᐃᒪᓐᓇᐅᖃᑦᑕᕐᒥᔪᑦ 

ᑮᓇᐅᔭᓕᕆᓂᕐᒥᒃ ᐃᓕᓐᓂᐊᓚᐅᖅᖢᑎᒃ 

ᐊᓯᖏᓐᓄᑦ ᓄᒃᑎᖑᒻᒥᖕᒪᑕ. ᑭᓯᐊᓂ ᒐᕙᒪᒃᑯᑦ 

ᑮᓇᐅᔭᖁᑎᖏᓐᓂᒃ 

ᓇᐅᑦᓯᖅᑐᑦᑎᐊᕐᓂᖅᓴᐅᒍᓐᓇᓲᑦ.  ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᓪᓗ ᑕᒪᒃᑯᐊ ᓂᓪᓕᐅᑎᒋᒐᕕᒋᑦ. 

ᑮᓇᐅᔭᓕᕆᔨᒃᑯᑦ ᐋᖅᑭᒃᓯᒪᓂᖓ ᐊᒻᒪᓗ ᐅᓄᓛᑦ 

ᐅᕙᓂ ᐃᖅᑲᓇᐃᔭᖃᑦᑕᖅᖢᑎᑦ ᐃᖃᓗᖕᓂ, ᐊᒻᒪᓗ 

ᐃᓄᐃᑦ ᐃᖅᑲᓇᐃᔭᖅᑎᖏᑦ ᐅᓄᓐᖏᑦᑑᓪᓗᑎᒃ 

ᑕᑯᒍᒃᑯ 78%-ᒎᖅ ᐃᓄᐃᑦ ᐃᖅᑲᓇᐃᔭᖅᑐᑦ 

ᑲᖏᖅᖠᓂᕐᒥ, ᐃᖃᓗᒃᑑᑦᓯᐊᕐᒥ 45%, ᐃᒡᓗᓕᖕᒥ 

100% ᑎᑎᕋᕐᕕᑭᑦᑑᒐᓗᐊᕋᒥᒃ. 

 

ᓄᓇᕗᑦ ᐃᓄᐃᑦ ᐃᖅᑲᓇᐃᔭᖅᑎᖏᑦᑕ 

ᐸᕐᓇᐅᑎᖏᑦ ᑕᑯᓪᓗᒋᑦ ᐅᖃᖅᓯᒪᔪᖅᑕᖃᓐᖏᓚᖅ 

ᐃᖅᑲᓇᐃᔮᑦ ᐅᓄᖅᓯᒋᐊᒃᑲᓐᓂᕐᓗᒋᑦ ᓄᓇᓕᖕᓃᑦᑐᑦ 

ᐃᓄᐃᓐᓇᐸᓘᖕᒪᑕᓕ ᓄᓇᓖᑦ ᐃᖃᓗᐃᑦ ᓯᓚᑖᓂ. 

ᒪᓕᒐᓕᕆᔨᒃᑯᑦ ᓯᕗᓪᓕᐅᔾᔨᓯᒪᔪᑦ ᐅᓄᖅᓯᒋᐊᕐᓗᒋᑦ 

ᐃᖅᑲᓇᐃᔮᑦ ᓄᓇᓕᖕᓄᑦ ᐃᓕᐅᖅᑲᕐᓗᒋᑦ ᐃᓄᐃᑦ 

ᐅᓄᕐᓂᖅᓴᐅᓂᖏᑦ ᐱᔾᔪᑎᒋᓪᓗᒍ. ᐃᒻᒪᖄ ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᑕᒪᑐᒥᖓ 

ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᑦ, 

ᐃᓱᒪᒃᓴᖅᓯᐅᕈᑎᖃᖅᓯᒪᔪᓪᓘᓐᓃᑦ? ᓇᓃᒻᒪᖔᖏᑦ 

ᖃᐅᔨᓇᓱᓚᐅᖅᓯᒪᕕᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᑦᑕᐅᖅ ᓱᓕ 

ᖃᓄᐃᖃᑦᑕᕐᓂᐅᓯᒪᔪᑦ 

ᐊᐱᖅᑯᑖᓄᑦ ᑐᑭᓯᓇᕐᓂᐊᕐᒪᑦ, ᒥᔅᑕ ᑳᓪᓴᓐ 

ᑭᐅᔪᓐᓇᖅᐸ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑳᓪᓴᓐ. 

 

ᑳᓪᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᖁᔭᓐᓇᒦᒃ ᐊᐱᖅᑯᑎᖕᓄᑦ. ᑕᑯᓐᓇᕌᖓᕕᑦ 

ᑮᓇᐅᔭᐃᑦ ᐃᓚᖏᓐᓂᒃ ᑕᒪᒃᑯᐊ ᒥᑭᔫᑎᐅᒻᒪᑕ 

ᐃᖅᑲᓇᐃᔭᖅᑐᑦ ᓲᕐᓗ ᑖᒃᓰᔭᖅᐸᑦᑐᑦ ᑕᓪᓕᒪᑦ, 

ᐱᖓᓲᔪᖅᑑᓐᖏᒃᑯᑎᑦ. ᐊᒻᒪᓗ ᑮᓇᐅᔭᓕᕆᔾᔪᑎᓄᑦ 

ᐱᓕᕆᔩᑦ ᓲᕐᓗ ᐱᓇᓲᑏᑦ ᖃᕆᑕᐅᔭᐃᑦ 

ᑕᒪᒃᑯᓇᓐᖓᑦ ᑲᒪᔪᑦ. ᑕᕝᕙ ᑮᓇᐅᔭᐃᑦ ᐱᓕᕆᔨᖏᑦ 

ᓲᕐᓗ ᐃᒫᑐᐃᓐᓇᖅ ᓇᓕᐊᓐᓂᒃ 

ᐱᓕᕆᔪᑯᓘᓯᒍᓐᓇᓐᖏᒻᒪᑕ. ᒥᓂᔅᑕ ᐅᖃᖅᑲᐅᒻᒪᑦ 

ᐊᕐᕌᒍᒐᓚᐅᓕᖅᑐᓄᑦ ᒪᕐᕉᖕᓄᒃ 

ᐃᓱᒪᒃᓴᖅᓯᐅᕈᑎᒋᓯᒪᔭᖏᑦ ᐃᖅᑲᓇᐃᔮᖑᔪᖅ 

ᐃᓐᓄᑕᐅᔪᓐᓇᕐᒪᖔᖅ ᓇᓕᐊᓐᓂᒃ 

ᐊᕕᑦᑐᖅᓯᒪᔪᖁᑎᑦᑕ ᐊᓪᓚᕝᕕᖓᓂᒃ. ᑭᓯᐊᓂ 

ᐱᔭᕆᐊᖃᓪᓚᕆᓐᓂᖏᑦ ᒪᓕᒃᖢᒋᑦ ᓄᓇᕗᑦ 

ᑐᑦᑕᕐᕕᖓᓂᒃ ᑕᒫᓂ ᐃᖃᓗᓐᓃᑦᑐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐃᒻᒪᖃᖃᐃ ᐃᓱᒻᒥᕈᑎᑦᓴᑐᐃᓐᓇᖅ ᐅᓇ, 

ᐃᓇᑦᓱᒪᕙᑦᓯ ᕿᒥᕐᕈᖁᑉᓗᓯ ᑕᒪᑐᒪᓐᖓᑦ ᓲᕐᓗ 

ᓅᑦᑎᕆᔪᓐᓇᕐᓗᓯ ᐃᖅᑲᓇᐃᔮᓂᑦ. ᐄ, 

ᐱᔭᕆᑐᒐᔭᖅᑑᒐᓗᐊᖅ ᐃᑉᐱᓇᖅᐳᖅ. ᑭᓯᐊᓂ, 

ᑕᑯᕙᓪᓕᐊᓂᐊᖅᑐᑦᓴᕆᔭᕗᑦ ᓄᕙᔾᔪᐊᕐᓇᖅ ᐱᓪᓗᒍ. 

ᐃᒻᒥᓂᒃ ᐆᑦᑑᑎᒋᔪᒪᓐᖏᒃᑲᓗᐊᖅᑐᖓ ᑭᓯᐊᓂ 

ᐃᓱᒪᓚᐅᖅᓯᒪᓐᖏᓐᓇᒪ ᐃᓚᐅᒐᔭᕆᐊᑦᓴᖅ ᑕᒫᓂ 

ᑲᑎᒪᖃᑕᐅᔪᓐᓇᒻᒪᕆᓪᓗᖓ ᒫᓂ ᐃᑦᓯᕙᑎᓪᓗᖓ 

ᒫᓂ ᐊᕐᕕᐊᓂ. ᐃᓐᓇ ᐃᓱᒻᒥᖁᓐᓇᔭᖅᑕᓯ 

ᑕᒪᑦᓱᒪᓐᖓᑦ ᐃᓱᒪᑦᓴᖅᓯᐅᖁᓪᓗᓯ. 

ᐱᒃᑯᒥᓇᕋᔭᕐᓂᖓᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑦᓯᒃᑲᓐᓂᕐᓂᕐᒧᑦ ᐱᓂᖃᕐᒪᑦ.  

 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7682 

 

 

ᐊᐱᖅᑯᑎᒪ ᑭᖑᓪᓕᖅᐹᖅ ᑐᖏᓕᖓᑕ ᒥᓂᔅᑕᐅᑉ 

ᓇᓃᒻᒪᖔᑦ ᐊᒻᒪᓗ ᐱᕙᓪᓕᐊᓂᖃᖅᓯᒪᒻᒪᖔᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᒃ ᑐᓴᕐᕕᒋᕋᑖᖅᑕᕋ ᑐᖏᓕᕋ 

ᓈᓚᒃᑐᖅ, ᐊᒻᒪᓗ ᐅᕙᓐᓄᑦ ᐅᖃᐅᔾᔪᐃᒋᐊᖅᐸᑦᑐᖅ 

ᑕᐅᑐᓐᓂᖅᓴᐅᒋᐊᖃᕋᓗᐊᕋᕕᑦ ᐱᓐᖑᐊᖅᑐᓂᑦ ᓅᕙ 

ᔅᑰᓴᒃᑯᓐᓂᑦ ᕼᐊᑭᖅᑐᓂᒃ ᐅᓐᓄᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

ᑭᖑᓪᓕᖅᐹᕆᕋᑖᕐᒪᒍ ᐊᐱᖅᑯᑦ. ᐊᖓᔪᖅᑳᖃᕐᕖᑦ 

ᐊᐅᓚᑦᓯᔾᔪᑎᓄᑦ $4,675,000. ᓈᒻᒪᑦᓴᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): C-5-ᒧᑦ. 

ᑮᓇᐅᔭᓕᕆᔾᔪᓰᑦ. ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᑦᓴᖃᓪᓗᐊᑕᖅᓱᖓ. 

ᖃᐅᔨᓂᐊᖅᐳᒍᑦ.  

 

ᓄᓇᕗᑦ ᑲᓇᑕᒥ ᓯᑕᒪᐅᔪᓂᑦ ᐊᕕᑦᑐᖅᓯᒪᔪᓂᑦ 

ᑲᓇᑕᒥ, ᓇᒻᒥᓂᖅ ᓂᐅᕕᐊᑦᓴᐅᕙᑦᑐᑦ 

ᑖᒃᓰᔭᕈᑎᖃᖅᐸᓐᖏᒻᒪᑕ, ᐃᓱᒪᑦᓴᖅᓯᐅᖅᓯᒪᕕᓰ 

ᑕᒪᑐᒪᓐᖓᑦ ᐊᒻᒪ ᖃᖓᒃᑯᑦ ᑕᒪᓐᓇ 

ᐊᑐᓕᖅᑎᑕᐅᔪᒫᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᖃᓚᐅᖅᓯᒪᓂᕋ ᐅᖃᖃᑦᑕᖅᓯᒪᒐᒪ 

ᑭᓱᒥᒃ ᑕᐅᑐᐃᓐᓇᓚᖓᒐᑉᑕ 

ᑭᓱᓕᒫᑦ ᑕᐅᑐᒋᐊᖃᕋᑉᑎᒍ ᓇᓖᕌᕈᑎᑦᓴᑦ ᓲᕐᓗ 

ᐃᒥᐊᓗᒻᒧᑦ ᑖᒃᓯᐅᔪᖅ ᑖᒻᓇ ᑲᒪᒋᒐᑉᑎᒍ ᐃᓪᓗᒥ 

ᒫᓐᓇ. ᐊᐃᕙᖃᑎᒌᖃᕈᒪᓚᐅᕋᒪᓗ ᑕᒪᑐᒪᓐᖓᑦ 

ᑕᕝᕙᓂ ᐊᒻᒪ ᓯᕗᒧᑉᐸᑦ ᐊᐃᕙᕈᑎᒋᔪᒫᕈᒪᓪᓗᒍ.  

 

ᒫᓐᓇ ᑖᒃᓰᔭᕈᑎᖃᓐᖏᑦᑐᑦ ᓂᐅᕕᖅᑕᐅᕙᑦᑐᓄᑦ 

ᐊᑭᑐᔫᒻᒪᑕ ᑕᒫᓂ ᓄᓇᕗᒻᒥ ᓂᐅᕕᐊᒃᓴᑦ. ᑭᓱᓪᓗ 

ᑕᒪᒃᑯᐊ ᑖᒃᓰᔭᐃᕈᑏᑦ ᓂᐅᕕᖅᑕᓄᑦ ᖃᓄᖅ 

ᐊᑦᑐᐃᓂᖃᕋᔭᕐᒪᖔᑦ ᓄᓇᖃᖅᑐᖁᑎᑦᑎᓐᓄᑦ 

ᒫᓐᓇᐅᓐᖏᑦᑑᒐᓗᐊᖅ ᑭᓯᐊᓂ ᐃᒻᒪᖃ 

ᖁᔭᓈᓕᕐᓗᒐᔮᓐᖏᑕᕋ ᓯᕗᓂᒃᓴᒧᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᖅᑰᕐᓂᕋᒪ ᓱᓇᐅᕝᕙ. 2021-2024 

ᐸᕐᓇᐅᑎᔅᓯᓐᓂ ᐅᖃᖅᓯᒪᖕᒪᑕ ᒪᑉᐱᒐᖓᓂ 26, 

ᓯᕗᓪᓕᐅᔾᔭᐅᔪᓂᒃ ᐃᓚᖓᓐᓂ 2022-2023 

ᐊᕐᕌᒍᒧᑦ. ᐃᒫᒃ ᕿᒥᕐᕈᒐᔭᕐᓗᒋᑦ 

ᑖᒃᓰᔭᕈᑎᐅᒐᔭᖅᑐᓄᑦ 

ᓄᑖᓐᖑᕆᐊᑐᐃᓐᓇᕆᐊᓕᖕᓄᑦ. ᑕᒪᓐᓇ 

ᐱᖃᓯᐅᑎᓇᔭᖅᐸ ᕿᒥᕐᕈᔭᐅᒐᔭᕐᓗᓂ ᑖᒃᓰᑦ 

ᐅᓄᖅᓯᒋᐊᖅᑕᐅᓗᑎᑦ ᐅᕝᕙᓗ 

ᒥᑭᓪᓕᒋᐊᖅᑕᐅᖔᕐᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᕿᒥᕐᕈᓇᒃᑕᐅᓂᖏᑦ 

ᑖᒃᓰᔭᕈᑏᑦ ᕿᒥᕐᕈᖃᓯᐅᑎᔭᐅᒻᒪᑕ ᓴᖅᑭᖅᑐᓪᓗ 

ᑕᒪᒃᑯᐊ ᐃᒻᒪᖃ ᑐᓴᒍᑎᕋᔭᖅᐸᕗᑦ 

ᐅᓄᖅᓯᒋᐊᕐᓂᐊᖅᐸᑦ ᒥᑭᓪᓕᒋᐊᕐᓂᐊᖅᐸᓘᓐᓃᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅᐹᖅ ᑕᕝᕙᓂ 

ᒪᑉᐱᒐᕐᒥ, ᒥᔅ ᑕᐅᑐᓐᖏ. 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᑦᓴᖃᑐᐃᓐᓇᖅᖢᖓ. ᒪᐃ 

2017-ᒥ ᑲᖏᖅᖠᓂᖅ ᐊᒻᒪ ᐃᖃᓗᒃᑑᑦᓯᐊᖅ 

ᕙᐃᓂᑖᕈᒪᓪᓗᑎᑦ, ᕙᐃᓂᑖᕐᕕᒻᒥ ᕕᐊᑖᕐᕕᒻᒥ 

ᐱᒍᒪᓚᐅᖅᓯᒪᒻᒪᑕ. ᖃᖓᒃᑯᑦ ᒪᑐᐃᕈᒫᕐᒪᖔᑕ 

ᐊᐱᖅᑯᑎᒋᕙᕋ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒻᓇ ᐱᓕᕆᐊᖑᔪᖅ 

ᐊᒃᑐᖅᑕᐅᓯᒪᖕᒪᑦ ᖃᕆᑕᐅᔭᐃᑦ 

ᖁᐱᕐᕆᓯᒪᓚᐅᕐᓂᖏᓐᓄᑦ ᐊᒻᒪᓗ ᑭᖑᓂᐊᒍᑦ 

ᓄᕙᖕᓇᕐᔪᐊᒧᑦ. ᓂᕆᐅᒃᑲᓗᐊᖅᑐᒍᑦ ᑲᖏᖅᖠᓂᕐᒥ 

ᐅᑭᐊᒃᓵᖅ ᒪᑐᐃᓐᓂᐊᖅᓱᕆᓚᐅᖅᓯᒪᒐᓗᐊᕋᑉᑎᒍᑦ 

ᑭᓯᐊᓂ ᑖᑉᑯᐊ ᒪᓂᒪᑎᑕᐅᓐᓂᕐᒪᑕ 

ᐱᓇᓱᐊᕈᓰᖅᑲᐃ ᒪᕐᕉᒃ ᐊᓂᒍᖅᓯᒪᓕᖅᑑᒃ 

ᓂᐅᕕᕐᕕᑦᓴᐅᑉ ᓴᓇᔭᐅᓂᑦᓴᖓ. ᓂᕆᐅᑉᐳᒍᑦ ᑕᒫᓂ 

ᐊᐅᔭᐅᓕᖅᐸᑦ ᒪᑐᐃᖅᓱᒫᕐᓂᖓᓂᒃ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂᓪᓗ ᓱᓕ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᑦᓴᖃᑐᐃᓐᓇᖅᑐᖓ ᒥᓂᔅᑕ ᐅᖃᖅᑲᐅᖕᒪᑦ 

ᑖᒃᓰᑦ ᐱᓪᓗᒋᑦ. ᑭᓱᑦ ᖁᔭᓈᖅᑕᐅᔾᔮᓐᖏᒻᒪᑕ? 

ᐱᓕᕆᕝᕕᓯ ᐃᓱᒪᒃᓴᖅᓯᐅᖅᓯᒪᕕᓯ 

ᐊᑐᓕᖅᑎᑦᓯᒐᔭᕆᐊᒥᒃ ᓄᓇᖃᓐᖏᑦᑐᓄᑦ 

ᑖᒃᓰᔭᖅᑎᑦᓯᖃᑦᑕᕆᐊᑦᓴᖅ ᐃᒡᓗᒥᒃ ᓄᓇᒥᓪᓘᓐᓃᑦ 

ᓇᔪᖅᑕᒥᖕᓂᒃ? ᐊᐱᖅᑯᑎᒋᕙᕋ ᑖᒻᓇ ᑖᒃᓯᐅᔪᖅ 

ᐊᑭᓕᖅᑕᐅᖃᑦᑕᕋᔭᕐᓗᓂ ᓄᓇᕗᒻᒥᐅᑕᐅᓐᖏᑦᑐᓄᑦ 

ᐱᖁᑎᖃᖅᑐᓄᑦ ᓄᓇᕗᒻᒥ. (ᑐᓵᔨᑎᒎᕈᓐᓂᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᔭᒃᑯᓪᓕ ᐋᒃᑲ. 

ᐅᖃᖃᑎᒋᒌᖃᑦᑕᖅᓯᒪᒐᓗᐊᖅᑐᒍᑦ ᐊᔾᔨᒌᓐᖏᑦᑐᓂᑦ 

ᑖᒃᓰᔭᕈᑎᐅᒍᓐᓇᖅᑐᓂᒃ ᑭᓯᐊᓂ ᑕᒪᓐᓇ 

ᖃᐅᔨᒪᓐᖏᓇᑉᑯ ᐱᓕᕆᐊᕆᓯᒪᓐᖏᖦᖢᒍᓗ. 

ᐱᔭᕆᑐᓇᔭᖅᑰᖅᖢᓂᓗ. ᐱᓗᐊᖅᑐᒥᓪᓗ 

ᐊᑐᖅᑐᐊᓂᕐᒥᒃ ᑭᓯᐊᓂ ᐱᓂᖃᖅᐸᒃᑲᑉᑕ 

ᐱᔭᕆᑐᒻᒪᓪᓗ.  

 

ᐃᒫᒃ ᒥᔅᑕ ᑳᓪᓴᓐ ᑐᑭᖃᑦᓯᐊᓂᖅᓴᒥᒃ, ᐃᓛᒃ 

ᑭᐅᒋᐊᓪᓚᓂᖅᓴᐅᒍᓐᓇᖅᐳᖅ ᑖᑉᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑳᓪᓴᓐ. 

 

ᑳᓪᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᐊᐱᖅᑯᑎᖕᓄᑦ. ᒥᓂᔅᑕ ᐅᖃᑦᓯᐊᖅᐳᖅ. 

ᑭᑐᒥᒃ ᖁᔭᓈᖅᑕᐅᔪᖃᓐᖏᒻᒪᑦ. ᑕᒪᑐᒪᓐᖓᑦ 

ᑭᓯᐊᓂ ᑖᒃᓯᒥᒃ ᑕᑯᓐᓇᖅᓯᒪᓐᖏᓇᑦᑕ. ᑐᑭᓯᔭᑉᑯᓪᓕ 

ᐊᓯᖏᓐᓂᒃ ᑲᓇᑕᒥ, ᑖᒃᓰᑦ ᓄᓇᒧᑦ ᑖᒃᑯᐊ 

ᓄᓇᓕᓐᓄᑦ ᑲᒪᒋᔭᐅᕙᒻᒪᑦ. ᐅᕙᒍᓪᓕ 

ᑖᒃᓰᔭᖅᐸᑦᑐᒍᑦ ᐃᖃᓗᐃᑦ ᓯᓚᑖᓂ. ᐃᖃᓗᐃᑦ 

ᐃᒻᒥᓂᓪᓕ ᑖᒃᓰᔭᐃᕙᒻᒪᑕ. ᐄ, ᑕᒪᓐᓇᓗ 

ᒐᕙᒪᐅᒐᔭᖅᑐᓂ ᑭᖑᓪᓕᕐᒥ ᐃᒻᒪᖃ 

ᐃᓱᒪᒃᓴᖅᓯᐅᕈᑕᐅᒐᔭᖅᑐᒃᓴᐅᕗᖅ ᒫᓐᓇᐅᓐᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᒻᒪᓗ ᖁᔭᓐᓇᒦᒃ, ᑭᐅᔾᔪᑎᖕᓄᑦ. ᐅᓇ 

ᐊᐱᖅᑯᑎᒋᓚᕿᕙᕋ ᐃᓱᒫᓘᑎᖃᖅᖢᖓ ᑕᒪᒃᑯᐊ  

ᓄᓇᒥᒃ ᓄᓇᖃᐅᖅᑐᓕᒫᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᖃᓄᑭᐊᖅ ᐱᑎᒋᒻᒪᖔᖅ 

ᖃᐅᔨᒪᓐᖏᒃᑲᓗᐊᖅᑐᖓ ᑭᓯᐊᓂ ᖃᐅᔨᒪᑉᓗᖓ 

ᓴᖅᑭᖃᑦᑕᖅᓯᒪᔪᓂᒃ. ᓲᕐᓗ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᖅ ᓄᖅᑲᕋᒥ, ᓄᖅᑲᕋᒥᓘᓐᓃᑦ 

ᒐᕙᒪᒃᑯᓐᓂ ᐃᒫᒃ ᐱᓯᒪᑦᓯᒋᐊᓲᖑᒻᒪᑕ ᐃᒡᓗᒥᓂᒃ 

ᓂᐅᕕᓚᐅᖅᑕᒥᓂᕐᒥᓂᒃ ᓄᓇᕗᒻᒥ. 

 

ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᐊᑐᖅᑐᐊᓕᓱᓂᕐᔪᒃ 

ᐃᖅᑲᓇᐃᔭᖅᑎᒥᓂᒃ 

ᐃᒡᓗᖁᑎᒋᔭᐅᓂᐊᕐᒪᑦ. ᐄ, ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖅᑐᖁᑎᖃᕆᐊᖃᖅᑑᒐᓗᐊᑦ ᐄ, 

ᑭᓯᐊᓂᑦᑕᐅᖅ ᓇᒻᒥᓂᖃᖅᑐᑦ ᐱᔭᕆᐊᖃᕐᒥᒻᒪᑕ. 

ᖁᕕᐊᒋᓂᖅᓴᕆᒐᔭᖅᑕᕋ ᐃᓇᑦᓯᒍᓐᓇᕈᑦᑕ ᑕᒪᒃᑯᐊ 

ᐃᓪᓗᐃᑦ ᓂᐅᕕᐊᑦᓴᐅᒍᓐᓇᓕᕐᓗᑎᒃ. ᐃᒫᒃ 

ᓄᓇᖃᓪᓚᒃᑖᖅᑐᑦ ᓄᓇᕘᒻᒥ 

ᐊᖏᕐᕋᖃᕈᓐᓇᕐᓂᐊᕐᒪᑕ ᓇᒻᒥᓂᕆᔭᒥᓂᒃ, ᑖᓐᓇ 

ᐅᖃᐅᓯᒃᓴᑐᐃᓐᓇᖅ. ᑭᓯᐊᓂ ᐃᓇᑦᑐᒪᓪᓗᓯ 

ᐱᓕᕆᕝᕕᓯ ᐃᒡᓗᓕᕆᔨᒃᑯᑦ ᐱᖃᑎᒋᓗᒋᑦ. ᐃᒻᒪᖄ, 

ᑕᒪᓐᓇᖃᐃ ᐊᑑᑎᖃᕋᔭᕐᒪᖔᑦ 

ᐱᐅᒐᔭᕐᒪᖔᕐᓘᓐᓃᑦ. ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ. ᒪ’ᓇ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐅᑲᐃᓐᓇᕐᒪᑦ. ᑮᓇᐅᔭᓕᕆᔨᓯᓄᑦ, 

ᑲᑎᑦᑐᒋᑦ ᓂᕈᐊᕈᑕᐅᓂᐊᖅᑐᑦ ᑮᓇᐅᔭᑦ 

$6,492,000.00, ᐊᖏᖅᑐᑦ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): C-6-ᒧᑦ ᒪᑉᐱᒐᕐᒪᑦ. 

ᑕᒪᒃᑯᐊ ᑮᓇᐅᔭᓕᕆᓃᑦ ᐊᐱᖅᑯᑎᖃᕐᕕᐅᕚ ᑖᓐᓇ 

ᒪᑉᐱᒐᖅ? ᐱᑕᖃᓐᖏᑦᑐᖅ. ᑲᑎᑦᑐᒋᑦ ᐊᐅᓚᔾᔪᑎᓄᑦ 

ᓂᕈᐊᕈᑕᐅᓂᐊᖅᑐᖅ $20,274,000.00 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): C-7-ᒧᐊᕐᓗᑕ. 

ᑐᑦᑕᕐᕕᒻᒥ ᐊᐅᓚᑕᐅᔪᑦ ᑮᓇᐅᔭᑦ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐆᒥᖓ 

ᐊᑕᐅᓯᕐᒥᒃ ᐊᐱᖅᑯᑎᒃᓴᖃᕈᒪ’ᓗᖓ ᑕᕝᕙᓂ 2019-

2020 ᐊᕐᕌᒍᑕᒫᑦ ᐅᓂᒃᑳᑦ ᖃᓪᓗᓈᑐᑦ 

ᑎᑎᕋᖅᓯᒪᔪᖅ ᑮᓇᐅᔭᑦ ᐃᓪᓗᐊᕿᔭᐅᓂᖓᓄᑦ 

ᑮᓇᐅᔭᓕᕆᔨᑉᑕ ᐱᓕᕆᐊᖓᑕ ᐃᓗᐊᓂ. ᑕᒡᕙᓂ 

ᒪᑉᐱᕌᓂ 6-ᒥ ᒪᑉᐱᕋᖃᖅᑐᖅ ᑮᓇᐅᔭᓗᑯᐊ 

ᐅᑭᐅᓗᒃᑖᒧᐸᓗᒃᑐᖅ ᐃᓪᓗᐊᖅᓯᔭᐅᓯᒪᔪᑦ 2019-

2020 ᐅᓐᓂᖅᑐᖅᓯᒪᒻᒪᑕ. ᐅᕙᓂ ᑮᓇᐅᔭᓂᒃ 

ᐊᑐᖅᑐᓂ ᐊᓪᓕᖅᐹᖅ ᑮᓇᐅᔭᓕᐅᖅᑐᑦ ᐅᑯᐊ 

ᓴᓇᔪᑦ ᑮᓇᐅᔭᓕᐊᖏᑕ ᐃᓗᐊᓂ, 

ᐅᓐᓂᖅᑐᖅᓯᒪᒻᒪᑕ 2019-ᒥ $2,432,282.00-

ᖃᖅᖢᑎᒃ. ᑕᒡᕙᓂᓗ 2020-ᒥ $2,707,824.00-

ᖃᖅᖢᓂ, ᐅᖃᓇ ᐊᕐᕌᓂ ᐅᑭᐅᖅ ᐊᓂᒍᓵᖅᑐᖅ 

ᑖᓐᓇ, ᐅᖓᓪᓕᓄᐊᖓᓂᒃ ᐊᖏᓂᖅᓴᐅ’ᒪᑦ 

ᓴᓇᔪᖃᓕᖅᐹᓕ’ᒪᖃᐃ? ᐃᒃᓯᕙᐅᑕᓖᒃ, 

ᐅᑭᓯᔪᒪ’ᓗᖓ ᐊᐱᖅᑯᑎᒋᕙᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ ᐊᓪᓗᕋᑖᕋᑉᑭᑦ 

ᑐᓴᕋᑖᓐᖏᓐᓇᒃᑭᑦ ᐊᐱᖅᑯᑎᒋᒋᐊᕐᖓᖅᑕᖏᑦ 

ᓇᓕᐊᓐᓂᓪᓚᒃᑖᖅ, ᐄ, ᒪᒥᐊᓇᖅ. ᐄ, 

ᐋᖅᑭᒋᐊᖅᑕᐅᕗᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᑕᑯᒍᒃᑭᑦ ᓂᐅᕕᕈᑎᐅᔪᑦ ᑮᓇᐅᔭᓕᐊᕈᑏᑦ 

ᐅᓄᖅᓯᒋᐊᖅᓯᒪᔪᑦ, ᒪᒥᐊᓇᖅ. ᑖᒃᑯᐊ ᑮᓇᐅᔭᐃᑦ 

ᑮᓇᐅᔭᑦ ᓇᓚᐅᑦᑖᖅᑕᐅᓯᓚᒧᑦ 2021-2022 $22 

ᒥᓕᐊᓐᒦᓚᐅᖅᐳᑦ ᓄᑖᖑᕆᐊᖅᓯᒪᔪᓂᒃ 

ᐊᕐᕌᓂᐅᓚᐅᖅᑐᒥ $20 ᒥᓕᐊᓐ ᑮᓇᐅᔭᐅᒻᒪᑕ. 

ᑖᒻᓇ ᓇᓚᐅᑦᓵᓚᐅᖅᑕᕗᑦ ᓂᐅᕐᕈᑎᒋᓇᔭᖅᑕᕗᑦ 

ᑕᐃᒪᐃᓚᐅᖅᓯᒪᖕᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ ᒪᑉᐱᕌᓂ 

ᐊᑕᐅᑦᓯᒦᖅᑰᖏᒻᓇᑦᑕ ᒥᓂᔅᑕᓗ. ᐅᕙᓂ 

ᒪᑉᐱᕋᖃᖅᑐᖅ 6-ᒥ, ᐅᕙᓂ ᓄᓇᕗᒻᒥ 

ᐃᒥᐊᓗᓕᕆᔨᒃᑯᑦ ᐊᒻᒪ ᓱᕐᕋᓐᓇᖅᑐᓕᕆᔨᒃᑯᑦ ᑲᒥᓯᓐ 

ᑎᑎᕋᖅᓯᒪᓂᖏᑦ ᐊᐅᓚᑕᐅᓂᖏᑦ ᐃᓗᐊᓂ. ᐅᓇ 

ᑐᑭᓯᓇᓱᐊᕈᑎᒋᔭᕋ ᑮᓇᐅᔭᓕᐅᕈᑏᑦ ᐃᑲᔫᑎᖏᓪᓗ. 

2019-ᒥ ᒥᑭᓂᒃᓴᐅᓪᓗᓂ ᑮᓇᐅᔭᓕᐅᕈᑕᐅᔪᖅ 

ᓴᓇᔪᓄᒃ 2020-ᒥ ᐊᖏᓂᖅᓴᐅᒻᒪᑦ. ᐃᒪᓐᓇᖃᐃ 

$275,000.00 ᐅᖓᑖᓂ ᐊᖏᓂᖅᓴᐅᑎᒋᒻᒪᑦ, 

ᐃᒃᓯᕙᐅᑖᖅ ᑐᑭᓯᓐᓇᖅᓯᕚᓪᓕᖅᐳᖃᐃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ 

ᑐᑭᓯᓇᖅᓯᑎᐊᒃᑲᓐᓂᕋᕕᐅᒃ ᐊᐱᖅᑯᑦ ᑖᓐᓇ. 

ᐅᓄᖅᓯᒋᐊᖅᓯᓯᒪᓂᖓ ᑮᓇᐅᔾᔭᔅᓵᓄᑦ ᑖᒃᑯᐊ 

ᐊᕐᕌᒍᒧᑦ ᐃᖅᑲᓇᐃᔮᑦᓴᖃᑦᓯᐊᖁᓪᓗᒍ ᑲᖏᖅᓯᓂᕐᒥ 

ᐃᒥᐊᓗᒃᑖᕐᕕᒻᒥ ᐊᒻᒪᓗ ᑕᒫᓂ ᐃᖃᓗᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓃᑦᑐᖅ ᓱᓕ, ᒥᔅ ᑕᐅᑐᓐᖏ. 

 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7685 

 

 

ᑕᐅᑐᓐᖏ (ᑐᓵᔨᑎᒍᑦ): ᒪᕐᕉᓐᓂᒃ 

ᐊᐱᖅᑯᑎᒃᓴᖄᕐᔪᑐᐃᓐᓇᖅᑐᖓ ᖁᔭᓐᓇᒦᒃ, 

ᐃᒃᓯᕙᐅᑖᖅ ᐃᓕᑕᕆᔪᓐᓇᕋᕕᖓ. ᐱᓕᕆᕝᕕᓯ 

2021 ᐸᕐᓇᐅᑎᔅᓯᓐᓂ 2021-ᒥ ᒪᑉᐱᒐᖅ, ᑖᓐᓇ 

ᓄᓇᕗᒻ ᒐᕙᒪᒃᑯᑦ ᑮᓇᐅᔾᔭᔅᓴᐅᓯᖏᑦ 

ᐃᑲᔪᕆᐊᕈᑎᓄᑦ ᐃᑯᒻᒪᖁᑦᓴᐅᑎᓄᑦ. 

ᒥᑭᓪᓕᒋᐊᖅᓯᒪᖕᒪᑦ ᐊᕐᕌᓂᐅᓚᐅᖅᑐᒥᒃ 

$16,107,000-ᖑᓪᓗᓂ  2021-ᒥ ᐊᕐᕌᒍᒥ. $15.4 

ᒥᓕᐊᓐᓂᒃ ᐃᓚᓐᖓᖅᓯᒪᒻᒪᑦ, ᓱᒻᒪᑦ 

ᐃᓚᓐᖓᖅᓯᒪᕙ? ᑭᑐ ᐱᓪᓗᒍ ᐃᓚᓐᖓᖅᓯᒪᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᑯᑦᑎᐊᓃᒻᒪᖔᑦᑕ ᔭᒐᕋᑖᕋᒪ ᒥᔅ 

ᑳᓪᓴᓐ ᑭᐅᖔᖁᔭᕋ. 

 

ᐃᒃᓯᕙᐅᑕᖅ: ᒥᔅᑕ ᑳᓪᓴᓐ. 

 

ᑳᓪᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᑖᓐᓇ 

ᒥᑭᓪᓕᒋᐊᕆᓂᐅᔪᖅ ᒥᓂᔅᑕ ᐅᖃᕋᑖᕐᖓᑦ 

ᑮᓇᐅᔭᖃᕆᐊᖃᖏᓂᖅᓴᐅᒻᒪᑦ ᑖᓐᓇ ᒫᓐᓇ 

ᓄᓇᕘᒥ ᐃᓯᐊᕿᔪᓄᑦ ᑮᓇᐅᔭᐅᖃᑦᑕᖅᑐᑦ, 

ᐅᖅᓱᐊᓗᒻᒥᒃ ᓂᐅᕕᕐᕕᐅᓯᒪᖏᓂᖅᓴᐅᒐᑦᑕ ᑕᐃᒫᒃ 

ᒥᑭᓪᓕᒋᐊᖅᓯᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐱᓕᕆᐊᔅᓴᓯ ᐸᕐᓇᐅᑎᖓ ᒪᑉᐱᒐᖓ 31,  

ᑮᓇᐅᔾᔭᔅᓵᔅᓴᐃᑦ ᐊᖏᓪᓕᒋᐊᕐᖓᑦ $23.543 

ᒥᓕᐊᓐᖑᓚᐅᖅᑐᑎ 2018-2019-ᒧᑦ, $44.592 

ᒥᓕᐊᓐᖑᓕᖅᑐᒥᓂᐅᓪᓗᑎᒃ ᑕᕝᕙᓂ ᐊᕐᕌᒍᑦᑎᓐᓂ 

2021-2022-ᒥ. ᑖᓐᓇ ᐃᓚᒋᐊᕆᓂᐅᔪᖅ 89.4%-

ᒥᑦ, ᓱᒻᒪᓄᓇ ᐃᓚᒋᐊᖅᑕᐅᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᔫᒃ 

ᑮᓇᐅᔭᓄᑦ ᑮᓇᐅᔭᐃᔭᕆᐊᖃᕐᓂᖅᓴᐅᓯᒪᒐᑦᑕ 

ᐃᖅᑲᓇᐃᔭᖅᑏᑦ ᐋᓐᓂᐊᕕᓕᐊᕈᑎᖏᓐᓄᑦ 

ᐊᒻᒪᑦᑕᐅᖅ ᐊᑭᑦᑐᕆᐊᖅᑕᐅᓯᒪᒋᓪᓗᑎᒃ 

ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓕᕆᔨᒃᑯᖏᓐᓂ, 

ᐋᓐᓂᖅᑐᓕᕆᔨᒃᑯᑦ ᐊᑭᑦᑐᕆᐊᕆᓯᒪᒻᒪᑕ $6 

ᒥᓕᐊᓐᐸᓗᒻᒪᕆᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᒐᕕᓐᖓ. ᑭᖑᓪᓕᖅᐹᕐᓕ 

ᐊᐱᖅᑯᒐ, ᒪᑉᐱᒐᖓ 31 ᐱᓕᕆᐊᔅᓴᓄᑦ 

ᐸᕐᓇᐅᑎᓂᒃ, ᓄᓇᕗᒻᒥ ᓱᕈᓰᑦ ᐃᑲᔫᓯᐊᖑᕙᑦᑐᑦ. 

$2,055,000-ᒥᓂᐅᓪᓗᓂ ᑖᒃᓯᔭᐃᔭᕈᑎᒃᓴᐅᖏᑦᑐᖅ 

ᐃᓚᒌᓄᑦ ᕿᑐᕐᖓᓕᓐᓄᑦ 18-ᕈᖅᓯᒪᖏᑦᑐᓂᒃ 

ᐃᑲᔫᓯᐊᖃᑦᑕᕐᖓᑕ ᑕᕝᕙᖓᑦ ᓄᓇᕘᒥ.  

 

ᓱᒻᒪᓄᑯᐊ ᐊᖏᓪᓕᒋᐊᖅᑕᐅᖏᓚᑦ? 

ᑕᐃᒪᐃᓕᖓᑐᐃᓐᓇᓕᕐᖓᑕ ᐊᕐᕌᒍᓂ 

ᖃᑦᑎᒻᒪᕆᓐᓂᒃᑭᐊᖅ. ᐃᓚᒋᐊᖅᑕᐅᔾᔮᖏᒻᒥᔪᑦ 

ᑕᑉᐸᐅᖓ 2024-ᒧᑦ ᐊᒻᒪ ᓱᕈᓯᓛᓂᒃ 

ᐱᕈᖅᓰᒐᓱᑦᑐᓂ ᐊᑭᓕᖅᐸᓪᓕᐊᑐᐃᓐᓇᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᒐᕙᒪᑐᖃᒃᑯᓐᓂ 

ᐱᖃᑦᑕᕋᑦᑎᒍ ᑕᒪᒃᑮᒃ, ᐃᓕᐅᖅᑲᓕᓲᕆᓪᓗᑎᒍᓪᓗ 

ᓱᕈᓯᕐᓄᑦ ᑐᕌᖓᑎᓐᓂᐊᖅᑐᑎᒍ ᑕᐃᒃᑯᐊᓄᖓ 

ᐱᒋᐊᖃᓛᖑᔫᔮᖅᑐᓄᑦ. ᑕᐃᒫᒃ ᐃᑲᔪᕈᓐᓇᖅᓯᒪᔪᒍᑦ 

ᐃᓚᒌᓂᑦ ᑕᕝᕘᓇ, ᑮᓇᐅᔭᓕᕆᔨᒃᑯᑦ 

ᐃᑲᔫᑎᒋᒍᓐᓇᖅᓯᒪᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑕᐅᑐᓐᖏ. 

 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7686 

 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐ ᑭᐅᔭᐅᓐᖏᒻᒪᑦ, ᐊᐱᕆᔪᖓᓕ ᓱᒻᒪᑦ 

ᑕᑯᔅᓴᕐᒥᒃ ᐊᖏᓪᓕᕆᐊᕆᔪᖃᕐᓂᐊᓴᔫᔮᖏᓚᖅ 

2020-2024? ᑕᐃᒪᐃᓕᖓᐃᓐᓇᕐᖓᑕ ᑮᓇᐅᔭᖏᑦ 

ᐃᓚᒋᐊᖅᑕᐅᕙᓪᓕᐊᔫᔮᕋᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓯᕗᓂᕆᓯᒪᔭᖓ 

ᐅᓂᒃᑳᕆᔪᓐᓇᕐᓂᐊᖓᒍ ᒥᔅᑕ ᑳᐅᕈᓯᓐᒧᑦ 

ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᑳᓪᓴᓐ. 

 

ᑳᓪᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᖃᑦᑎᐅᓂᒋᑦ ᒪᓕᒐᖅᑎᒍᑦ ᐋᖅᑭᑦᑕᐅᓯᒪᔪᑦ 

ᑮᓇᐅᔭᑦ ᖃᑦᑎᑦᑖᓚᐅᓂᐊᕐᒪᖔᑕ ᐃᓐᑲᒻ 

ᑖᒃᓯᓕᕆᔾᔪᑎᑎᒍᑦ ᐋᖅᑭᑦᑕᐅᓯᒪᔪᑦ, ᒪᓕᒐᖅᑎᒍ 

ᐱᖁᔭᖅᑎᒍᑦ ᐊᓯᔾᔨᕋᕐᓂᖏᑦᑐᐊᓗᐃᑦ.  

 

ᐊᕐᕌᒍᑦ ᖃᑦᑏᒃᑭᐊ ᒪᕐᕉᒃ ᐊᓂᕈᓕᖅᑑᒃ 

ᐊᓯᔾᔨᕆᐊᖓ ᐃᓱᒪᒋᓚᐅᖅᓯᒪᔭᕋᓗᐊᕗᑦ, ᑕᐃᒪᓕ 

ᒐᕙᒪᑐᖃᒃᑯᑦ ᓱᕈᓯᕐᓄᑦ ᑐᕌᖓᔪᓂ 

ᓴᖅᑭᖅᓯᓚᐅᖅᓯᒪᒻᒥᒻᒪᑕ ᑕᐃᒃᑯᓄᖓᔅᓴᐃᓐᓇ 

ᐃᑲᔪᓲᑦᑎᓐᓄᑦ. ᑕᐃᒪᓕ ᑮᓇᐅᔭᕗᓄᑯᐊ 

ᐊᖏᓪᓕᐊᕙᓪᓕᐊᔫᔮᖏᑦᑑᒐᓗᐊᑦ ᑭᓯᐊᓂᓕ 

ᑕᐃᒃᑯᐊ ᐃᓚᒌᑦ ᐱᖃᑦᑕᖅᑐᐃᑦ 

ᐱᓂᖅᓴᒻᒪᕆᐅᖃᑦᑕᖅᑐᐃᑦ 

ᐃᓚᕙᓪᓕᐊᔫᔮᖏᒃᑲᓗᐊᖅᑎᓪᓗᒋᑦ ᓄᓇᕘ 

ᒐᕙᒪᖓᓂᒃ, ᒐᕙᒪᑐᖃᒃᑯᓐᓂᑦ 

ᐃᓚᒋᐊᖅᑕᐅᖃᑦᑕᖅᓯᒪᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᐱᕆᐊᒃᑲᓐᓂᕈᒪᔪᖓ ᐊᐱᖅᑯᑎᐅᖃᑦᑕᕋᑖᖅᑐᒥ 

ᒥᔅᑕ ᑕᐅᑐᓐᖏᐅᑉ.  

 

ᐃᓄᓕᕆᔨᒃᑯᓐᓂᐊᕙᓪᓚᐃᔪᓂᒃᑯᐊ ᐃᑉᐸᔅᓴᖅ 

ᓄᓇᕗᒻᒥ ᐃᓐᓇᖅᓯᐅᑎᑖᖑᖃᑦᑕᖅᑐᐃᑦ 

ᐅᖃᐅᓯᓚᐅᕐᒥᒻᒪᑕ ᑕᐃᒃᑯᐊ ᐆᑦᑑᑎᒋᓗᒋᑦ ᓄᓇᕘ 

ᒐᕙᒪᖏᑦ ᕿᒥᕐᕈᒋᐊᕐᓂᕐᖓᑕ. ᒐᕙᒪᑐᖃᒃᑯᓪᓗ 

ᐊᖏᓪᓕᒋᐊᕆᔪᒥᓂᐅᓪᓗᑎ 

ᒐᕙᒪᑐᖃᒃᑯᓃᖔᖅᑐᐃᑦ.  

 

ᒐᕙᒪᑐᖃᒃᑯᑦ ᐊᓯᔾᔩᒻᒪᑕᓕ ᑕᑯᒐᔅᓯᐅᒃ 

ᐊᖏᓪᓕᒋᐊᕆᒻᒪᑕ ᑕᐃᒃᑯᓄᖓᔅᓴᐃᓐᓇᖅ 

ᐃᑲᔫᓯᐊᖅᑎᓲᔅᓯᓐᓄᑦ. ᑮᓇᐅᔭᓕᕆᔨᒃᑯᓪᓕ 

ᐃᓱᒪᔅᓴᖅᓯᐅᕈᑎᖃᕐᓂᖅᑳ 

ᐊᖏᓪᓕᒋᐊᕆᒋᐊᔅᓴᑦᑕᐅᖅ? ᐅᕝᕙᓘᓐᓃᑦ 

ᐅᓪᓗᖅᓯᐅᑎᑎᒍᑦ ᓇᒻᒪᓯᑉᐸᑦ ᑭᓯᐊᓂ ᐅᓪᓗᖏᑦ 

ᕿᒥᕐᕈᔭᐅᕕᔅᓴᖃᕐᒥᒫᑦ? ᒪᓕᒐᖅᑎᒎᑦ 

ᑕᐃᒪᐃᓕᖓᕚ? ᒪᓕᒐᓕᐅᖅᑎᒍᑦ 

ᑎᑎᕋᖅᓯᒪᔪᖃᖅᑳ ᓇᓗᓇᐃᖅᓯᒪᔪᓂᒃ ᖃᖓ 

ᕿᒥᕐᕈᔭᐅᒋᐊᖃᓛᕐᒪᖔ? ᐊᒻᒪᓗ ᑭᓱᑦ ᐃᓗᓕᖏᑦ 

ᕿᒥᕐᕈᔭᐅᓲᖑᕙᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᐅᓚᑦᑎᓂᕐᒧᑦ ᐃᓗᓕᖏᑦ 

ᖃᐅᔨᒪᓐᖏᓇᒃᑭᑦ ᒥᔅᑕ ᑳᓪᓴᓐᒧᑦ 

ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᑲᐃᓐᓇᕈᒪᔪᖓ 

ᑕᐃᔅᓱᒧᖓ ᐊᖑᒻᒧᑦ ᐊᑏᑦ ᑕᐃᒍᓐᓇᑎᐊᓐᖏᓇᒃᑯ 

ᑭᒍᑎᒃᑲ ᑭᓐᖏᖃᓗᐊᖅᑐᐊᓘᒐᒪ. 

 

>>ᐃᒡᓚᖅᑐᑦ 

 

ᒥᔅᑕ ᑳᓪᓴᓐ. 

 

>>ᐃᒡᓚᖅᑐᑦ 

  

ᑳᓪᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓐᑲᒻ ᑖᒃᓰᑦ ᐱᖁᔭᖓᒍ ᐱᖁᔭᕐᔪᖓᓄᑦ 

ᓄᓇᕘᒥ ᑕᐃᒪᐃᓕᖓᑎᑕᐅᔪᖅ, ᑕᐃᑲᓂ 

ᕿᒥᕐᕈᒋᐊᖃᕐᓂᕐᒥᑦ ᐅᖃᐅᓯᖃᖅᓯᒪᔪᖃᖏᒻᒪᑕ. 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7687 

 

 

ᑲᓇᑕᐅᑉ ᒐᕙᒪᒃᑯᖏᓪᓕ ᑕᐃᒪ ᑐᓴᖅᑎᑎᒻᒪᑕ 

ᓱᕈᓯᖅᓯᐅᑎᓂᒃ ᐃᓚᒋᐊᖅᓯᓛᕋᒥᒃ ᐃᓱᒪᔪᔪᒍᑦ 

ᐊᖏᓪᓕᒋᐊᕆᒋᐊᖃᕐᓂᐊᖅᑑᔮᕐᒥᒻᒪᖔᑦᑕᑦᑕᐅᖅ. 

ᐃᓄᓕᕆᔨᒃᑯᑦ ᐅᖃᖃᑎᒋᓚᐅᖅᓯᒪᔭᕗᑦ ᑖᒃᑯᐊ 

ᑲᓇᑕᒥ ᓱᕈᓯᐊᕿᖅᑖᖑᓲᑦ ᐊᖏᔪᑲᓪᓚᐅᓕᕐᖓᑕ.  

ᐊᖏᓪᓕᒋᐊᕆᓚᐅᖅᓯᒪᒻᒪᑕ ᑕᐃᒪᓐᓇᓪᓗᐊᖃᐃ 

ᐊᖏᓪᓕᒋᐊᕆᒍᒪᕕᑕᑦᑕᐅᖅ.  

 

2017-ᒥᐅᕙᓪᓚᐃᓚᐅᖅᓯᔪᖏᓐᓇ ᐊᖏᔪᐊᓗᒻᒥᒃ 

ᐊᖏᓪᓕᒋᐊᕆᓚᐅᖅᓯᒪᒻᒪᑕ, ᐃᓛᒃ ᓈᓴᐅᑎᖏᑦ 

ᐱᓯᒪᓐᖏᑕᕋᓗᐊᒃᑲ. ᐃᖅᑲᐅᒪᒐᒃᑯ 19-ᓂ $20 

ᒥᓕᐊᓐ ᑮᓇᐅᔭᓂᒃ ᐃᓚᒋᐊᖅᓯᓚᐅᖅᓯᒪᒻᒪᑕ 

ᐃᓚᒌᓄᑦ ᐱᔭᐅᖃᑦᑕᑐᓂᒃ ᓄᓇᕗᒻᒥ. $2 ᒥᓕᐊᓐᓕ 

ᐅᕙᑦᑎᓐᓃᖔᖃᑦᑕᖅᑐᓂ ᐊᖏᔪᐊᓘᔪᒻᒪᑦ ᐃᓚᒌᓄᑦ 

ᐱᔭᐅᖃᑦᑕᖅᑐᑦ ᐊᖏᔪᐊᓘᓕᔪᒻᒪᑕ. 

ᐊᑐᓕᖁᔭᕆᐅᕋᓱᓪᓗᑕᓕ ᓇᐅᒃᑯᑦ 

ᑮᓇᐅᔭᐃᔭᒃᑲᓐᓂᕈᓐᓇᕋᔭᒪᖔᑦᑕ 

ᐃᑲᔫᑎᒋᓂᐊᖅᑕᑎᓐᓂᒃ ᑕᐃᒃᑯᓂᖓ ᐃᓚᒌᓂ 

ᓱᕈᓯᕐᓂ. ᐃᓄᓕᕆᔨᒃᑯᑦ ᐱᓕᕆᖃᑎᒋᓪᓗᒋᑦ 

ᐃᓱᒪᑖᔪᔪᒍᑦ ᐊᓯᐊᒍᖔᖅ ᓄᓇᕘ ᐃᓗᐊᓂ 

ᑮᓇᐅᔭᑦ ᐊᑐᖅᑕᐅᒋᐊᖏᑕ ᐊᒻᒪᑦᑕᐅᖅ ᑕᐃᑲᓂ 

ᓂᖃᐃᓲᑎᔅᓴᐃᖑᖃᑦᑕᖅᑐᐃᑦ 

ᐱᔭᐅᖃᑦᑕᕐᓂᖏᓂᓛᒃ ᕿᒥᕐᕈᔭᐅᓂᕐᒦᔪᒻᒪᑕ.  

 

ᐊᒻᒪᓗᒃᑕᐅᖅ ᒐᕙᒪᑐᖃᒃᑯᓐᓄᑦ ᐃᑲᔪᖅᓯᑕᐅᒻᒪᑕ, 

ᑕᐃᒪᑦᑕᐅᖅ ᐊᓯᒃᑲᓐᓂᖔᖏᑦ ᓄᓇᕘᒥ 

ᐃᑲᔪᖅᑕᐅᒋᐊᖃᕐᓂᓴᐅᒻᒪᑕ ᖃᐅᔨᔪᒐᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ. ᐊᐱᖅᑯᑎᖃᕈᒪᔪᖓᓕ ᐃᖅᑲᓇᐃᔭᖅᑏᑦ 

ᐃᑲᔫᓯᐊᕆᖃᑦᑕᖅᑕᖏᓐᓂᒃ. ᒥᔅ ᑕᐅᑐᓐᖏᑦᑕᐅᖅ 

ᐅᖃᐅᓯᕆᕋᑖᕐᒥᔭᖓ. ᑖᓐᓇ ᐊᔅᓱᐊᓗᒃ 

ᖁᕝᕙᕆᐊᖅᑕᐅᓯᒪᒻᒪᑦ ᒫᓐᓇᑦᑎᐊᖑᓯᒪᔪᖅ ᐊᕐᕌᒍᑦ 

ᖃᑦᑏᓐᓇᕈᓗᐃᑦ ᐊᓂᒍᓕᖅᑐᑦ 

ᑕᐃᒪᓐᓇᓪᓗᐊᐸᓗᐊᓗᐃᑦ ᐃᓕᓯᒪᓪᓗᑎᒃ. 

 

ᒥᓂᔅᑕᓗ ᑭᐅᓪᓗᓂ ᐅᖃᕋᑖᕐᖓᑦ 

ᐊᑭᑐᓂᖅᓴᐅᓯᒪᒻᒪᑕᒎᖅ ᐃᖅᑲᓇᐃᔭᖅᑏᑦ 

ᐋᓐᓂᐊᕕᓕᐊᕈᑎᒋᖃᑦᑕᖅᑕᖏᑦ ᐊᒻᒪᑦᑕᐅᖅ 

ᐃᖅᑲᓇᐃᔭᖅᑎ ᐋᓐᓂᖅᑐᓕᕆᔨᒃᑯᖏᓐᓄᑦ 

ᐊᑭᓕᖅᑕᐅᒋᐊᖃᖃᑦᑕᖅᑐᐃᑦ ᐃᖅᑲᓇᐃᔭᕐᕕᐅᔪᓄᑦ 

$6 ᒥᓕᐊᓐ ᑮᓇᐅᔭᐅᓪᓗᑎᒃ ᖁᕝᕙᕆᐊᖅᑕᐅᔪᑦ.  

 

ᑖᒃᑯᐊ ᑮᓇᐅᔭᑦ ᒥᔅ ᑕᐅᑐᓐᖏ 

ᐅᖃᐅᓯᕆᖅᑲᐅᔭᖏᑦ ᑕᑯᓐᓈᕐᓗᑎᒍᑦ ᖃᑦᑎ ᒥᓕᐊᓐ 

ᑮᓇᐅᔭᐅᓚᐅᖅᓯᒪᓪᓗᑎᒃ ᒫᓐᓇ $44 ᒥᓕᐊᓐ 

ᑮᓇᐅᔭᓃᓐᖑᓱᓕᕐᖓᑕ. ᓱᒻᒪᓄᓇ ᐊᔅᓱᐊᓗᒃ ᑕᐃᒫᒃ 

ᖁᕝᕙᕆᐊᖅᑕᐅᕙ ᐊᑭᑦᑐᕆᐊᖅᑕᐅᕙ ᑖᓐᓇ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓗᓕᖓ ᑐᑭᓯᔭᐅᑦᑎᐊᓂᐊᕐᖓᑕ 

ᖃᓄᐃᔅᓴᓐᖏᒃᑯᕕᒃ ᒥᔅᑕ ᑳᓪᓴᓐᒧᑦ 

ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᓪᓴᓐ. 

 

ᑳᓪᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 

ᒪᕐᕉᓕᖅᑲᖓᒻᒪᑦ ᒥᓂᔅᑕ ᐅᖃᖅᑲᐅᒻᒪᑦ 

ᐃᖅᑲᓇᐃᔭᕐᕕᒻᒥ ᑕᐃᒪ ᐋᓐᓂᖅᑐᓕᕆᔨᒃᑯᓐᓄᑦ 

ᐊᒻᒪᓗᑦᑕᐅᖅ ᐋᓐᓂᐊᕕᓕᐊᖅᑐᓄᑦ.  

 

ᑕᐃᒃᑯᐊᓕ ᐃᖅᑲᓇᐃᔭᕐᕕᒻᒥ ᐋᓐᓂᖅᑐᓕᕆᔨᒃᑯᑦ 

ᐊᖏᓪᓕᒋᐊᕐᓂᐅᓴᒐᑦᑎᒍᑦ ᑮᓇᐅᔭᕗᑦ $3.3 ᒥᓕᐊᓐ 

ᑮᓇᐅᔭᓄᑦ. ᑖᓐᓇ ᐊᔭᐅᖅᑕᐅᔪᖅ ᐱᓗᐊᖅᑐᒥᒃ 

ᐋᓐᓂᖅᑐᓕᕆᔨᒃᑯᑦ ᐊᑭᑦᑐᕆᐊᕆᓯᒪᒻᒪᑕ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᕖᑦ 

ᐊᑭᓕᖃᑦᑕᕆᐊᖃᓲᖏᓐᓂᑦ.  

 

ᐆᑦᑑᑎᒋᓗᒍ ᐃᒫᒃ ᑲᑎᑕᐅᓯᒪᒻᒪᑦ, $100-ᒥ 

ᑕᑯᓐᓇᓐᖑᐊᖅᑐᑎᒃ. $1.01-ᖃᑦᑕᔪᔪᖅ ᒫᓐᓇ 

$1.63-ᕌᓕᕐᖓᑦ. 60%-ᒥᒃ ᐊᑭᑦᑐᕆᐊᕆᒻᒪᑕ 

ᑕᐃᒃᑯᐊ. ᐊᒻᒪ ᐋᖅᑭᒋᐊᒃᑲᓂᐊᕐᔪᑲᑦᑎᒍᑦ 

ᐃᖅᑲᓇᐃᔭᖅᑏᓪᓗ ᐃᓚᒋᐊᖅᓯᒪᓪᓗᑎᒃ 

ᐊᑭᑐᓂᖅᓴᐅᓂᐊᓕᕐᖓᓂᓛᒃ ᐃᖅᑲᓇᐃᔭᕐᕕᒃ 

ᐊᑭᓕᕆᐊᓕᖓᑦ.  

 

ᑖᓐᓇ ᑕᕝᕙ ᐋᓐᓂᖅᑐᓕᕆᔨᒃᑯᓐᓄᑦ ᑐᕌᖓᓚᐅᖅᑯᑦ. 

ᐃᖅᑲᓇᐃᔭᖅᑏᓪᓕ 

ᐋᓐᓂᐊᕕᓕᐊᕆᐊᖃᖃᑦᑕᕐᓂᖏᑦ ᖃᖓᑦᑕᖅᑐᑎᑦ 

ᐊᐅᓪᓚᖅᑐᑎᑦ, ᐱᔨᑦᑎᕋᖅᑕᐅᔭᖅᑐᖅᑐᑎᒃ ᓄᓇᕗᑦ 

ᓯᓚᑖᓄᑦ ᐃᑲᔪᖅᑕᐅᔭᖅᑐᑎᓪᓗᒋᑦ ᐋᓐᓂᐊᕕᒻᒥ 

ᒐᕙᒪᒃᑯᓐᓄᑦ ᐊᑭᓕᖅᑕᐅᓲᖑᒻᒪᑕ. ᐊᒻᒪ ᓇᓕᐊ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᒻᒪᖔᑕ 

ᓇᓗᓇᐃᖅᑕᐅᓪᓗᑎᒃ ᑮᓇᐅᔭᓕᕆᔨᒃᑯᑎᒍᑦ 

ᐊᑭᓕᖅᑕᐅᓲᖑᒻᒪᑕ. ᐋᓐᓂᐊᕕᓕᐊᕈᑏᑦ ᐊᑭᖏᑦ 

ᐊᑭᑦᑐᐸᓪᓕᐊᓯᒪᐃᓐᓇᕐᖓᑕ ᐊᕐᕌᒍᑕᒫᑦ. ᐅᑯᐊᓪᓕ 

ᐅᕙᒍᑦ ᐃᖅᑲᓇᐃᔭᖅᑎᑦᑎᔨᐅᓪᓗᑕ ᐊᑭᓕᕆᐊᓕᕗᑦ 

ᑕᒪᒃᑯᓄᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑭᖑᓪᓕᖅᐹᖃᐃ ᐊᐱᖅᑯᑎᒐ, 

ᑭᖑᓪᓕᖅᐹᖑᕙᓪᓚᐃᔪᖅ ᐆᒻᒪᖅᑯᑎᕈᓘᔭᐃᑦ 

ᒥᔅᓵᓄᑦ. ᐱᔾᔪᑎᖃᖅᑐᖅ ᐅᖃᐅᓯᐅᖃᑦᑕᖅᑐᓂᒃ 

ᐱᓕᕆᐊᔅᓴᓄᑦ ᐸᕐᓇᐅᑎᓂᒃ. ᓇᒻᒥᓂᖃᖅᑐᐃᑦ 

ᐃᓪᓗᒥᒃ ᐊᒻᒪ ᐃᑲᔪᖅᓰᓂᖅ ᒥᑭᔫᑎᓂᑦ 

ᓇᒻᒥᓂᖃᐅᑎᕋᓛᓂᒃ.  

 

ᑐᑭᓯᓇᑦᑎᐊᓂᐊᕐᖓᑦ. ᑕᐃᒪᓕ ᓇᒻᒥᓂᖅ 

ᐊᖏᕐᕋᖁᑎᓖᑦ ᐊᑭᓖᓗᐊᖃᑦᑕᖅᑐᒋᒍᑎᒃ 

ᐆᒻᒪᖅᑯᑎᓄᑦ ᐊᒻᒪᓗ ᓇᒻᒥᓂᖃᐅᑎᕋᓛᓖᑦᑕᐅᖅ 

ᑕᐃᒫᔅᓴᐃᓐᓇᖅ ᐃᓱᒪᖃᕐᒥᑉᐸᑕ, ᓇᒧᓪᓕ ᑕᐃᒪ 

ᐅᖃᕆᐊᖅᑐᕈᓐᓇᖅᑲᑦ ᐊᑭᑐᓗᐊᕐᓂᕋᐃᓪᓗᑎᒃ, 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐅᕝᕙᓘᓐᓃᑦ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 

ᐅᕝᕙᓘᓐᓃᑦ ᑮᓇᐅᔭᓕᕆᔨᒃᑯᓐᓄᑦ? ᐊᒻᒪ ᑖᓐᓇ 

ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᓄᓇᕗᒻᒥ 

ᓇᓂᓯᕕᔅᓴᐅᒐᔭᖅᐸᓚᐃᓐᖏᑦᑐᖅ 

ᐊᑭᓖᓗᐊᖃᑦᑕᓐᖏᓐᓂᕋᖅᑐᖃᕋᔭᖅᐸᓚᐃᓐᖏᑦᑐᖅ 

ᐊᑭᑐᔪᐊᓘᒻᒪᑦ ᐆᒻᒪᖅᑯᑎᓕᐅᕋᓱᒋᐊᔅᓴᖅ. 

ᐃᓱᒫᓘᑎᖃᕋᔅᓯ ᐊᑭᓕᔅᓴᓯ ᒥᔅᓵᓄᑦ ᐆᒻᒪᖅᑯᑎᐅᑉ 

ᒥᔅᓵᓄᑦ ᖁᓪᓕᒃᑯᓐᓄᑦ ᖃᐅᔨᒋᐊᕈᓐᓇᖅᑐᓯ 

ᐆᒻᒪᖅᑯᑎᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ, 

ᑭᖑᓪᓕᖅᐹᕆᓂᕋᓕᕋᑖᕐᖓᒍ. ᕿᑎᖓᓂ ᕿᑎᖓᓂ 

ᐊᐅᓚᑕᐅᔪᑦ ᑮᓇᐅᔭᑦ ᓂᕈᐊᖅᑕᐅᒋᐊᓖᑦ 

$71,512,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓ 

C-3-ᒧᑦ ᐅᑎᕆᐊᑲᐃᓐᓇᕆᔅᓯ. ᑮᓇᐅᔭᓕᕆᔨᒃᑯᑦ 

ᑲᑎᓪᓗᒋᑦ ᐊᐅᓚᒍᑎᔅᓴᐃᑦ ᐊᖏᖅᑕᐅᔭᕆᐊᓖᑦ 

$102,953,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏ ᐊᖏᖅᑭᓰ ᐱᔭᕇᕋᑦᑎᒍᑦ 

ᕿᒥᕐᕈᓂᖅᐳᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓂᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ, ᒪᑐᓯᔾᔪᑎᔅᓴᓂᑦ ᐅᖃᐅᓯᔅᓴᖃᖅᑮᑦ?  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᓇᐃᓈᕐᓗᒍ 

ᐃᒃᓯᕙᐅᑖᖅ, ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑏᑦ 

ᑕᑯᓇᓐᓂᑦᑎᓐᓂ ᑖᓐᓇ ᑎᒥᖁᑎᒋᖕᒪᒍ 

ᕿᑎᖓᓃᑦᑐᖅ ᓄᓇᕗᒻᒥ ᒐᕙᒪᒃᑯᑦ ᐃᒪᓐᓇ 

ᐱᓕᕆᐊᖃᓗᐊᓐᖏᒃᑲᓗᐊᓐᖏᑦᑐᒍᑦ. ᐊᒻᒪᓗ 

ᑮᓇᐅᔭᖅᑐᕈᑎᕗᑦ ᐊᖅᑭᒃᓯᒪᔪᒻᒪᕆᐅᒻᒪᑕ 

ᐱᔭᐅᔪᒪᓂᖏᓪᓗ ᒪᓕᑦᑐᒋᑦ. ᑖᒃᑯᐊ ᐱᓕᕆᔨᒃᑲ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7689 

 

 

ᔪᐊᓐ ᐊᒻᒪᓗ ᑖᓐ, ᑭᖑᓂᐊᓃᑦᑐᓪᓗ 

ᐃᓄᖃᐅᕐᓂᐊᖅᑐᑦ ᑕᑯᔪᓐᓇᖅᑕᑎᑦ ᑲᑎᖅᓱᐃᓯᒪᔪᑦ 

ᑕᒪᒃᑯᓂᖓ ᐃᖅᑲᓇᐃᔮᖃᖅᓯᒪᓪᓗᑎᒃ ᐃᓄᐃᑦ 

ᑭᒃᑯᑐᐃᓐᓇᐃᑦ ᐱᔨᑦᑎᖅᑕᐅᓂᖏᓐᓄᑦ 

ᑮᓇᐅᔭᖁᑎᖏᑦ ᐊᒻᒪᓗ ᐊᓯᓕᒫᖏᑦ 

ᐅᓂᒃᑳᓕᐊᕆᔭᐅᔭᕆᐊᖃᓲᑦ. ᐊᒃᓱᒻᒪᕆᐊᓗᒃ 

ᐃᖅᑲᓇᐃᔮᖃᕆᐊᖃᓲᑦ ᑕᑯᒃᓴᐅᓐᖏᑦᑐᒃᑯᑦ 

ᐅᐸᓗᖓᐃᖅᑕᐅᓪᓗᖓ ᓵᔅᓯᖕᓃᓐᓂᐊᕐᓗᖓ 

ᐊᒻᒪᓗᑦᑕᐅᖅ ᖃᐅᑕᒫᑦ ᑕᕝᕙᓂ 

ᐃᒃᓯᕙᓂᖃᖅᑎᓪᓗᑕ.  

 

ᐊᒻᒪᓗ ᑭᖑᓪᓕᖅᐹᖅ ᐅᖃᐅᓯᕆᓗᒍ, ᐊᑏ, ᓄᓇᕗᑦ, 

ᐊᑏ! 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪᓗ ᐃᖅᑲᓇᐃᔭᖅᑎᓯ 

ᑭᐅᖃᑦᑕᕈᓘᔭᖅᑲᐅᒻᒪᑕ ᒪᓕᒐᓕᐅᖅᑎᐅᖃᑎᒪ 

ᐊᐱᖅᑯᑎᖏᖕᓂᑦ. ᐃᖅᓱᑦᑏ, ᑖᒃᑯᐊ 

ᐊᓂᑎᓚᐅᕐᒥᒃᑭᑦ ᐊᐱᖅᓱᖅᑕᐅᕝᕕᒻᒦᑦᑐᑦ. 5 ᒥᓂᔅᓯ 

ᐊᑯᓂᐅᑎᒋᔪᖅ ᓄᖅᑲᖓᑲᐃᓐᓇᕐᓂᐊᖅᐳᒍᑦ 

ᑭᖑᓪᓕᖅ ᐱᓕᕆᕝᕕᒃ ᓵᔅᓯᖕᓃᓐᓂᐊᖅᑎᓪᓗᒍ, 

ᑭᖑᓪᓕᐅᓂᐊᖅᑐᑎᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 

ᐃᖏᕐᕋᔪᓕᕆᔨᒃᑯᑦ. ᖁᔭᓐᓇᒦᒃ. 

 

>>ᑲᑎᒪᑐᐃᓐᓇᕐᓂᖅ ᓄᖅᑲᑲᐃᓐᓇᖅᑐᖅ 14:31ᒥ 

14:35ᒧᑦ 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕝᕕᖓ - 

ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᓐᖓᓱᒋᑦᑎ. ᑕᐃᒪ ᐳᓚᕋᖅᑐᓂᒃ ᑲᑎᒪᔩᑦ 

ᐊᖏᖅᐹᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᓵᔅᓯᖕᓅᖁᓪᓗᒋᑦ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᐊᕿᐊᕈᖅ ᑭᒃᑰᒻᒪᖔᑕ 

ᐅᖃᐅᓯᕆᓚᐅᒃᑭᑦ ᐃᖅᑲᓇᐃᔭᖅᑎᑎᑦ. 

ᒪᑐᐃᕈᑎᖕᓄᑦ ᑲᔪᓯᒋᐊᕐᓗᑎᑦ. ᒥᓂᔅᑕ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓇ ᓴᐅᒥᓐᓃᑦᑐᖅ ᔨᒥ 

ᐅᓈᓕᒃ ᒥᓂᔅᑕᐅᑉ ᑐᖓᓕᖓ. ᑕᓕᖅᐱᓐᓂᑦᑐᖅ 

ᐅᖓᓪᓕᖅ ᒐᐃᑉ ᖃᕐᓕᒃ, ᒫᓐᓇ ᒥᓂᔅᑕᐅ 

ᑐᖓᓕᖓᑕ ᑐᖓᓕᒃᑲᓐᓂᖓ ᑖᒃᑯᓄᖓ 

ᐱᕙᓪᓕᐊᔪᓕᕆᓂᕐᒧᑦ ᑐᕌᖓᔪᓄᑦ. ᐊᒻᒪᓗ 

ᓴᓂᑦᑎᐊᖓᓃᑦᑐᖅ ᔮᓐ ᕼᐊᑭᓐᔅ, ᒥᓂᔅᑕ, ᖃᓄᖅ, 

ᒥᓂᔅᑕ ᑐᖓᓕᖓᑕ ᑐᖓᓕᒃᑲᓐᓂᖓ 

ᐃᖏᕐᕋᔪᓕᕆᔨᒃᑯᓐᓄᑦ ᐱᓕᕆᔨᒋᓪᓗᑎᒍᑦ. ᐊᒻᒪᓗ 

ᓴᐅᒥᓐᓃᒃᑲᓐᓂᖅᑐᖅ ᓗᐃᔅ ᒪᑲᐃ, ᑖᔅᓱᒥᖓ 

ᐊᑐᐊᒐᓕᕆᔪᒧᑦ ᐱᓪᓗᓂ. ᑕᐃᒪ ᐊᓈᓇᖓ 

ᑕᒫᓃᕋᑖᑦᑎᐊᖅᑐᖅ. ᑕᕝᕙ ᐃᕐᓂᖔᖓ 

ᑕᒫᓃᓕᕆᓪᓗᓂ. 
 

ᑕᐃᒪᓐᓇᐃᑎᓪᓗᒍ ᖁᔭᓐᓇᒦᖅᐸᒋᑦ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᖁᔭᓐᓇᒦᖅᐸᔅᓯ ᑲᑎᒪᔨᐅᖃᑎᒃᑲ 

ᖁᕕᐊᓱᑦᑎᐊᖅᓱᖓᓗ ᑕᕝᕙᓃᒍᓐᓇᕋᒪ 2021-

2022 ᐃᖏᕐᕋᔾᔪᑏᑦ ᐊᒻᒪᓗ ᐊᐅᓚᔾᔪᑏᑦ 

ᑮᓇᐅᔭᖏᓐᓄᑦ. ᐊᒻᒪᓗ ᑕᕝᕙᓂ 2021-2024-ᒧᑦ 

ᐱᓕᕆᕝᕕᑉ ᐸᕐᓇᐅᑎᓄᑦ, ᑖᒃᑯᓄᖓ 

ᐱᓕᕆᕕᒋᔭᓐᓄᑦ ᐱᕙᓪᓕᐊᔪᓕᕆᓂᖅ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ. 
 

ᑖᓐᓇᐃᓛᒃ ᓄᕙᖕᓇᕐᔪᐊᕌᓗᒃ ᐊᒃᑐᐃᕐᔪᐊᖅᓯᒪᒻᒪᑦ 

ᐸᕐᓇᐅᑎᒋᓯᒪᔭᑦᑎᓐᓂᒃ ᑖᒃᑯᓂᖓ 

ᖃᓄᐃᓕᐅᓚᐅᖅᑕᑦᑎᓐᓂᒃ 

ᖃᓄᐃᓕᐅᕈᒪᓚᐅᖅᑕᑦᑎᓐᓂᑦ ᐱᓕᕆᕝᕕᑉ 

ᐸᕐᓇᐅᑎᖏᓐᓂᒃ. ᑭᓯᐊᓂ, ᐱᓕᕆᓯᒪᕐᔪᐊᖅᐳᒍᑦ 

ᑕᕝᕙᓂ 2020-ᒥ. ᑕᐃᒪᓐᓇᐃᑎᓪᓗᒍ 

ᐃᓚᒋᐊᒃᑲᓐᓂᐊᕐᔪᒍᒪᕙᕋ ᑕᒪᒃᑯᐊ 

ᐱᓕᕆᐊᕆᖃᑦᑕᓚᐅᖅᑕᕗᑦ ᑖᒃᑯᐊ ᓄᕙᖕᓇᕐᔪᐊᖅ 

ᓴᖅᑭᑎᓪᓗᒍ, ᓴᖅᑭᑎᑦᑎᒃᑲᓐᓂᕆᐊᖃᖃᑦᑕᓚᐅᕋᑦᑕ. 

ᖁᔭᓐᓇᒦᕈᒪᑦᑎᐊᖅᐸᒃᑲ ᑖᒃᑯᐊ ᐊᒃᓱᕈᑦᑎᐊᖅᓱᑎᑦ 

ᐃᖅᑲᓇᐃᔭᖅᑎᕗᑦ ᐱᓕᕆᓯᑲᐅᑎᒋᓚᐅᖅᓯᒪᒻᒪᑕ 

ᑕᒪᒃᑯᓂᖓ ᓴᖅᑮᓇᓱᒃᓱᑎᒃ: 
 

 (ᑐᓵᔨᑎᒎᓕᖅᑐᖅ) ᑖᒃᑯᐊ ᓇᖕᒥᓂᕆᔭᐅᔪᓄᑦ 

ᒥᑭᔫᑎᓄᑦ ᐱᑕᖃᖅᑎᑦᑎᖃᑦᑕᕋᑦᑕ 

$5,000.00-ᓂ ᓴᓇᐅᒐᖅᑎᓂᑦ ᓂᐅᕕᖅᑐᓄᑦ 

ᐊᒻᒪᓗ ᐳᓚᕋᖅᑐᓕᕆᓂᕐᒧᑦ ᐊᓯᖏᓐᓄᓪᓗ 

ᒥᑭᔫᑕᐅᓂᖅᓴᓄᑦ ᓇᒻᒥᓂᖁᑎᒋᔭᐅᔪᓄᑦ. 

ᕖᕝᕗᐊᕆ 12, 2020 144 ᒥᑭᓂᖅᓴᐃᑦ 

ᓇᒻᒥᓂᒋᔭᐅᔪᑦ ᐊᖏᖅᑕᐅᓯᒪᔪᑦ $611,717.00 

ᖃᓂᒋᔭᖓᓂᒃ ᐃᑲᔪᕈᑕᐅᓂᐊᖅᑐᑦ 

ᒥᑭᔫᑕᐅᓂᖅᓴᓄᑦ ᓇᒻᒥᓂᖁᑎᒋᔭᐅᔪᓄᑦ. 

ᐃᑲᔪᖅᓱᐃᓪᓗᑎᒃ ᐃᖅᑲᓇᐃᔭᖅᑎᖏᑦ 

ᑲᔪᓰᓐᓇᖅᐳᑦ ᑐᒃᓯᕋᐅᑎᓂᖏᑦ ᓄᑖᓄᑦ ᐊᒻᒪᓗ 

ᖄᒃᑲᓐᓂᐊᒍᑦ ᑮᓇᐅᔭᓂᒃ. ᑖᓐᓇ 

ᐳᖅᑐᓯᒋᐊᖅᑎᓪᓗᒍ ᓂᕆᐅᑦᑐᒍᑦ 

ᓴᓂᕐᕙᐃᓂᐊᕋᑦᑕ $1.6 ᒥᓕᐊᓐᓂᒃ ᑮᓇᐅᔭᓂᒃ 

ᑖᔅᓱᒧᖓ ᐱᓕᕆᐊᕐᒧᑦ, ᐱᓕᕆᐊᖅ 

ᐊᑐᖅᑕᐅᑦᑎᐊᖁᓪᓗᒍ;  



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7690 

 

 

 ᑎᓰᕝᕙ 31 ᑎᑭᑦᑐᒍ, 21 ᑐᒃᓯᕋᐅᑏᑦ 

ᑲᑎᓐᓂᖃᖅᑐᒍ $1,490,000. 

ᐊᖏᖅᑕᐅᓯᒪᓕᖅᐳᑦ ᑖᒃᑯᓄᖓ 

ᐊᕕᑦᑐᖅᓯᒪᔪᓄᑦ ᐃᑲᔫᑎᓄᑦ ᐅᑎᖅᑎᑦᓯᓂᕐᒧᑦ 

ᑮᓇᐅᔭᓂᒃ 223-ᓂᑦ ᐃᖅᑲᓇᐃᔮᓂᒃ. 

ᐊᒃᑐᖅᓯᓪᓚᑦᑖᖅᓯᒪᓪᓗᑎᒃ ᑮᓇᐅᔭᖅᑎᒍᑦ 

ᐃᑲᔪᖅᓯᖅᑕᐅᓂᒃᑯᑦ;  
 

 ᓄᓇᕗᒻᒥ ᓴᓇᐅᒐᖅᑎᓄᑦ ᐱᒋᐊᖅᑕᐅᔪᖅ ᑖᓐᓇ 

ᓄᑖᖅ ᓴᖅᑭᑕᐅᔪᖅ ᓄᓇᓕᖕᓂ 

ᐳᓚᕋᖅᑐᓕᕆᓂᕐᒧᑦ ᐱᖅᑯᓯᓕᕆᓂᕐᒧᓪᓗ 

ᐱᑕᖃᖅᑎᑦᑎᓚᐅᖅᐳᖅ $300,000.00-

ᖑᓗᐊᖅᑐᓂᒃ ᑮᓇᐅᔭᓂᒃ ᐃᑲᔪᖅᓱᐃᖁᓪᓗᒋᑦ 

ᓄᓇᓕᖕᓂ ᓇᒻᒥᓂᖁᑎᒋᔭᐅᔪᓂᑦ 

ᓴᓇᐅᒐᖅᑎᐅᔪᑦ ᓄᓇᕗᒻᒥ ᓄᓇᓕᖏᓐᓂᒃ;  
 

 ᑖᓐᓇ ᐱᒋᐊᖅᑎᑕᐅᓂᖓ ᓄᓇᕗᒻᒥ 

ᓂᐅᕕᖃᑦᑕᕆ shopnunavut.ca ᑖᓐᓇ 

ᐃᑭᐊᖅᑭᕕᒃ ᓄᑖᖅ ᑲᔪᖏᖅᓴᐃᔪᖅ 

ᓄᓇᖃᖅᑐᓂᒃ ᓂᐅᕕᕈᓐᓇᖅᑐᑦ ᓄᓇᓕᖕᒥᓂᒃ 

ᓄᖅᑲᖓᕙᓪᓗᒋᑦ ᓄᕙᒡᔪᐊᕐᓇᖅᑕᖃᖅᑎᓪᓗᒍ; 

ᐊᒻᒪᓗ 
 

 ᐱᕙᓪᓕᐊᔪᓕᕆᓂᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐱᓕᕆᖃᑎᖃᖃᑦᑕᕆᕗᑦ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖏᓐᓂᒃ 

ᓴᖅᑭᑦᑎᖁᓪᓗᒋᑦ ᑐᓂᐅᖅᑲᐃᓪᓗᑎᒡᓗ 

ᐊᑐᒃᑲᓐᓂᕈᓐᓇᖅᑐᓂᒃ ᒪᑐᐊᕐᓂᒃ ᓄᓇᓕᖕᓂ 

ᐊᑦᑐᖅᑕᐅᔪᓂᒃ, ᐃᓄᑐᐊᒃᑯᕕᖕᓂᓗ. ᑖᓐᓇ 

ᐱᓕᕆᐊᖅ ᓴᖅᑭᑦᑎᓚᐅᖅᐳᖅ 15,000-

ᖑᓗᐊᖅᑐᓂᒃ ᒪᑐᐊᕐᓂᒃ ᐊᑐᒃᑲᓐᓂᕈᓐᓇᖅᑐᓂᒃ 

ᐊᒻᒪᓗ ᑮᓇᐅᔭᒃᓴᐅᑕᐅᓪᓗᑎᒃ 45-ᓄᑦ 

ᒥᖅᓱᖅᑎᓄᑦ ᓄᓇᓕᖏᓐᓂ ᐊᕐᕕᐊᑦ, 

ᑲᖏᖅᖠᓂᖅ, ᐃᒡᓗᓕᒑᔪᖅ, ᑕᓗᕐᔪᐊᖅ ᐊᒻᒪ 

ᐸᖕᓂᖅᑑᒥ. 
 

ᓯᕗᒧᑦ ᑕᑯᓇᓱᐊᖅᑐᖓ 2021, ᑖᓐᓇ 

ᐱᒻᒪᕆᐅᓂᐊᕐᒪᑦ ᐊᕐᕌᒍᖓ ᐱᓕᕆᕝᕕᒻᒧᑦ. 

ᑲᔪᓯᓐᓇᕐᓗᒍ, ᐱᐅᓯᕚᓪᓕᖅᑎᓪᓗᒍ ᐊᐅᓚᑕᐅᕗᑦ, 

ᐊᐅᓚᓂᐅᑉ ᐱᓕᕆᕝᕕᖕᒥ ᐊᒻᒪᓗ 

ᐱᕙᓪᓕᐊᖏᓐᓇᓂᐊᖅᑐᑦ ᐱᐅᓯᕚᓪᓕᖅᑎᓪᓗᒍ 

ᐱᔨᑦᑎᕋᕐᓂᖅ, ᐱᔨᑦᑎᕋᕐᓂᐅᖃᑦᑕᖅᑐᖅ 

ᓄᓇᕗᒻᒥᐅᑦ ᑖᒃᑯᓂᖓ ᓄᓇᓯᐅᑎᓕᕆᔨᒃᑯᑎᑐᑦ. 

ᑖᓐᓇ  ᓯᕗᓪᓕᐅᑎᓯᒪᐃᓐᓇᖅᑕᕗᑦ 

ᐊᕐᕌᒎᕋᑖᖅᑐᓂᒃ.  ᑕᒪᓐᓇ ᐋᖅᑭᒋᐊᖅᑕᐅᓂᖓᑕ 

ᐊᓯᔾᔨᕐᓂᖓ, ᑖᓐᓇ ᐋᖅᑭᒃᓱᒃᑲᓐᓂᖅᑐᒍᑦ 

ᑭᖑᕙᕆᐊᖅᑕᐅᓚᐅᖅᑑᒐᓗᐊᖅ ᖁᐱᕆᑕᐅᓂᖓᓄᑦ 

ᐊᒻᒪᓗ ᓄᕙᒡᓂᕐᔪᐊᓇᕐᒧᑦ, ᐱᐅᓯᕙᓪᓕᐊᕗᑦ 

ᑕᒪᒃᑯᐊ ᓇᒻᒥᓂᕆᔭᐅᔪᑦ. 

(ᑐᓵᔨᒃᑰᖏᑦᑐᖅ) ᐃᔅᓯᕙᐅᑖᖅ, 

ᐅᖃᑲᐃᓐᓇᕈᒪᓕᕐᒥᕗᖓ ᑖᔅᓱᒥᖓ ᑮᓇᐅᔭᓄᑦ 

ᐸᕐᓇᑦᓯᒪᔭᑦᑎᓐᓄᑦ, ᑕᕝᕗᖓ 2021-2022-ᒧᑦ.   

ᐸᕐᓇᑦᓯᒪᔭᕗᑦ ᑕᐃᒪᓐᓇ $91,796,000-ᓂᒃ, ᑖᓐᓇ 

ᒥᑭᓕᒋᐊᖅᓯᒪᔪᖅ $250,000-ᒥᑦ, ᐅᕝᕙᓘᓐᓃᑦ 

ᑕᐅᑐᒃᑯᑦᑎᒍ ᐳᓴᒻᒥᑦ, 0.27 ᐳᓴᑦ. ᑖᓐᓇ ᑮᓇᐅᔭᖅ 

ᐸᕐᓇᖅᑕᐅᓯᒪᔪᖅ 2020-2021-ᒥᑦ.  
 

ᑖᒃᑯᐊ ᐊᕐᕌᒍᑕᒫᑦ ᐊᕐᕌᒍᓄᑦ, ᐊᕐᕌᒍᒃᑲᓂᕐᓄᑦ 

ᐊᓯᔾᔨᖃᑦᑕᖅᓯᒪᔪᑦ ᑖᓐᓇ ᐊᑕᐅᓯᕐᒧᑦ 

ᐊᖏᖅᑕᐅᓚᐅᖅᓯᒪᔪᖅ $250,000 ᑖᔅᓱᒧᖓ 

ᐅᔭᕋᕐᓂᐊᕐᓂᒧᑦ ᐃᓕᓐᓂᐊᓂᕐᒧᑦ ᐸᕐᓇᐅᑎᔅᓴᒥᑦ 

ᓴᖅᑭᑎᑦᑎᓂᐊᖅᓯᒪᒐᑦᑕ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᓱᓕ ᒫᓐᓇᒧᑦ, ᓄᓇᕘᑦ 

ᓯᓚᑦᑐᖅᓴᕐᕕᒃᑯᖏᓐᓂᒃ ᐊᒻᒪᓗ ᐃᓄᓕᕆᔨᒃᑯᓐᓂᒃ 

ᐱᓕᕆᖃᑎᖃᖅᐳᒍᑦ ᑖᓐᓇ ᑲᔪᓯᑎᒍᒪᓪᓗᑎᒍᑦ 

ᑕᕝᕙᓂ ᐊᕐᕌᒍᒋᓂᐊᖅᑕᑎᓐᓂ. 
 

ᓂᕆᐅᑦᑎᐊᖅᐳᖓ ᑖᓐᓇ ᓄᕙᒡᓇᕐᔪᐊᕌᓗᒃ 

ᑭᖑᓂᖔᑎᓐᓃᓕᖅᐸᑦ ᑕᒪᑯᐊ ᐱᓕᕆᔪᒪᓯᒪᔭᕗᑦ 

ᑖᒃᑯᓂᖓ ᒪᑭᑎᑦᑎᒋᐊᕐᓂᖅ ᑮᓇᐅᔭᒃᑯᑦ 

ᐅᕝᕙᓘᓐᓃᑦ ᐃᖏᕐᕋᔪᓕᕆᓂᒃᑯᑦ. 

ᑕᐃᒪᓐᓇᐃᑎᓪᓗᒍ ᑖᓐᓇ ᓱᓕ ᓂᐅᕆᑦᑎᐊᖅᐸᕋ. 

ᐊᒻᒪᓗ ᓇᒻᒥᓂᖅᓱᕈᒪᓂᒃᑎᐊᕗᑦ ᓄᓇᕘᒥᐅᑕᕗᑦ, 

ᓄᓇᓕᖁᑎᕗᑦ ᐊᒻᒪᓗ ᓄᓇᖁᑎᕗᑦ. 
 

ᑕᐃᒪᓐᓇᐃᑎᓪᓗᒍ ᔮᓐᓂᐊᓕ 31, 2021 ᑖᓐᓇ 

ᐱᓕᕆᕕᒋᔭᕋ 61-ᐳᓴᐃᑦ 

ᐃᖅᑲᓇᐃᔭᖅᑎᖃᖅᓯᒪᒐᑦᑕ, ᑖᒃᑯᐊ ᐃᓗᐊᓃᑦᑐᑦ 

62-ᐳᓴᖑᒡᓗᑎᑦ ᐃᓄᐃᑦ. ᐊᒻᒪᓗ ᑕᐃᒃᑯᐊ 

ᐃᖅᑲᓇᐃᔭᓕᖃᐃᓐᓇᖃᑦᑕᖅᑐᐃᑦ ᑕᒪᒃᑯᓂᖓ 

ᓴᖅᑭᑕᐅᕙᓪᓕᐊᒐᓱᓐᓂᖏᑦ 83-ᐳᓴᓪᓗᐊᐸᓗᒻᒥᒃ 

ᐃᖅᑲᓇᐃᔭᖅᑎᓂᒃ ᓴᖅᑭᑎᑦᑎᓯᒪᕗᒍᑦ. 

ᑕᐃᒪᓐᓇᐃᑎᓪᓗᒍ ᑕᒃᑯᐊ ᓱᓕ 63-ᐳᓴᖑᕗᑦ 

ᐃᓄᐃᑦ ᐃᖅᑲᓇᐃᔭᖅᑐᑦ ᑕᕝᕙᓂ 

ᐊᕐᕌᒍᒋᓂᐊᖅᑕᑎᓐᓂ ᑕᐃᒪᓐᓇ 

ᑲᔪᓰᓐᓇᕈᒪᒐᓗᐊᖅᐳᒍ ᑖᓐᓇ ᐱᔾᔪᑎᒋᓪᓗᒍ 

ᐃᓄᖕᓂᒃ ᐃᖅᑲᓇᐃᔭᖅᑎᑖᕋᓱᖕᓂᖅ. 
 

ᑕᕝᕙ ᐅᓂᒃᑳᕆᔪᒪᖅᑲᐅᔭᒃᑲ, ᒪᑉᐱᕈᑎᒃᑲ 

ᑕᕝᕙᐅᑲᐃᓐᓇᖅᓱᑎᒃ. ᐄ, ᖁᕕᐊᓱᑦᑎᐊᕐᓂᐊᕐᒥᕗᖓ 

ᐃᓕᔅᓯᓐᓂᒃ ᐊᐱᖅᑯᑎᒃᓴᖃᖅᑐᖃᑐᐊᖅᐸᑦ 

ᑭᐅᓇᓱᖃᑦᑕᕐᓂᐊᖅᐳᖓ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᒃᑯᒃᑲ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᐊᕿᐊᕈᖅ. ᐃᒃᓯᕙᐅᑕᖓ ᑲᑎᒪᔨᕋᓛᑦ 

ᐅᖃᐅᓯᒃᓴᖃᖅᐹ? ᒥᔅᑕ ᕋᒻᐴᑦ. 
 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᓐᓄᓴᒃᑯᑦ. ᖁᕕᐊᓱᑉᐳᖓ ᒪᑐᐃᕈᑎᓂᒃ 

ᐅᖃᐅᓯᖃᕆᐊᖅ, 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7691 

 

 

ᐅᖃᕈᑎᓗᒋᑦ ᑲᑎᒪᔨᕋᓛᑦ ᓄᓇᓕᖕᒥ 

ᐱᕙᓪᓕᐊᔪᓕᕆᓂᕐᒧᓪᓗ, ᕿᒥᕈᖅᑎᓪᓗᒋᑦ 2021-

2022 ᑮᓇᐅᔭᖅᑐᕈᑎᔅᓴᖏᓐᓂᒃ ᐊᒻᒪᓗ 2021-

2024-ᒧᑦ ᐱᔭᒃᓴᐃᑦ ᐸᕐᓇᐅᑎᖏᓐᓄᑦ, 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐱᓕᕆᕝᕕᖓᑦᑕ. ᐱᓕᕆᕝᕕᐅᑉ ᑐᒃᓯᕋᖅᑕᖏᑦ 

2021-2022 ᐊᐅᓚᓂᕐᒧᑦ ᒪᑭᒪᑎᑦᑎᓂᕐᒧᓪᓗ 

ᑮᓇᐅᔭᖏᑦ $91,796,000, ᑖᓐᓇ ᑕᑯᒃᓴᐅᑎᑕᕗᑦ 

0.3 ᐳᓴᑦ ᖃᔅᓰᓐᓇᐅᒐᔭᕐᓂᖏᑦ 2021-2022 

ᐊᕐᕌᒍᐊᓂᒃ. ᑖᒃᑯᐊ ᐅᓄᕐᓂᖏᑦ ᐃᖅᑲᓇᐃᔮᑦ 

ᐃᓂᖏᑦ ᐱᓕᕆᕝᕕᖕᒥ ᐊᓯᔾᔨᖅᓯᒪᖏᓚᖅ 155-ᒥᑦ.  

 

ᒪᓕᒐᓕᐅᖅᑏᑦ ᓴᖅᑭᑎᓚᐅᕐᒪᑕ ᐃᓱᒫᓘᑎᒥᓂᒃ 

ᒥᓂᔅᑑ ᓵᑦᑎᓃᓚᐅᕐᓂᖓᓂ ᑲᑎᒪᔨᕋᓛᑦ. ᔫᓂ 8, 

2016-ᒍᑎᓪᓗᒍ, ᓄᓇᕗᑦ ᒐᕙᒪᒃᑯᑦ ᐅᓂᒃᑳᖓ 

ᕿᒥᕐᕈᔭᐅᓂᖓᓄᑦ ᐊᓯᔾᔨᖅᑕᐅᓂᖏᑕ 

ᓂᖃᐃᓱᖕᓂᕐᒧᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ 

ᓴᖅᑭᖅᑎᑕᐅᓚᐅᕐᒪᑦ ᒪᓕᒐᐅᕐᕕᖕᒥ. ᐅᓂᒃᑳᖅ 

ᐅᖃᖅᓯᒪᓚᐅᕐᒪᑦ ᑖᓐᓇ ᐱᓕᕆᕝᕕᖓ 

ᐱᕙᓪᓕᐊᔪᓕᕆᓂᖅ ᐃᖏᕐᕋᔪᓕᕆᓂᕐᒧᓪᓗ 

ᑕᑯᓐᓈᒐᖃᕐᓂᖅᓴᐅᓂᐊᖅᐳᖅ ᐃᖅᑲᓇᐃᔮᓂᒃ 

ᓴᖅᑭᑦᑎᓂᕐᒥᒃ ᕿᒥᕐᕈᓕᕌᖓᒥᑦ ᐱᓕᕆᕝᕕᒻᒥᑦ 

ᐱᓕᕆᐊᒃᓴᓂᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᑐᒃᓯᕋᖅᑕᖓ 2021-2022 

ᑮᓇᐅᔭᑐᕈᑎᒃᓴᐃᑦ ᐱᖃᓯᐅᔾᔨᔪᑦ, ᑲᑎᓐᓂᖏᑦ 

$23,796,000 ᑐᓂᔭᐅᔪᓂᒃ ᐃᑲᔫᑎᒃᓴᓂᓪᓗ 

ᑮᓇᐅᔭᖅᑐᕈᑎᖏᓐᓄᑦ. ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓ ᓴᖅᑭᑦᑎᖃᖅᑕᖅᐳᖅ ᐊᕐᕌᒍᑕᒫᑦ 

ᒐᕙᓕᒫᒧᑦ ᐅᓂᒃᑳᓂᒃ ᑐᓂᔭᐅᕙᑦᑐᓂᒃ 

ᐃᑲᔫᑎᒋᔭᐅᕙᑦᑐᓄᓪᓗ. ᑖᓐᓇ ᐅᓂᒃᑳᖅ 

ᑎᑎᕋᖅᓯᒪᒐᓗᐊᖅᑎᓪᓗᒍ ᓈᓴᐅᑎᑐ 

ᖃᔅᓯᐅᓂᖏᓐᓂᒃ ᑐᓂᔭᐅᖃᑦᑕᖅᑐᐃᑦ 

ᓇᓕᐊᒡᓃᑐᐃᓐᓇᖅ. ᑕᐃᒪ ᐊᓯᖏᑦᑎᒍᑦ ᑭᓯᐊᓂ 

ᑐᓴᐅᒪᔾᔪᑎᓂᒃ ᒥᑭᑦᑐᒻᒪᕆᖕᓂ ᓴᖅᑭᑎᑐᖃᕐᓂᐊᕐᖓ 

ᑖᒃᑯᐊ ᐱᔾᔪᑎᒋᓪᓗᒋᑦ ᑮᓇᐅᔭᑦ ᐊᒻᒪᓗ 

ᓴᖅᑭᖃᑦᑕᖅᑐᑦ ᐱᔭᕇᖅᑕᖓᓄᑦ, ᓲᕐᓗ 

ᐃᖅᑲᓇᐃᔮᓂᒃ ᓴᖅᑭᖅᑎᓂᕐᒧᑦ. 

 

ᐱᓕᕆᕝᕕᐅᑉ 2020-2023 ᐱᔭᒃᓴᖓ ᐸᕐᓇᐅᑎᓄᑦ 

ᐅᖃᖅᓯᒪᔪᖅ ᑖᓐᓇ ᓯᕗᓪᓕᐅᑎᓯᒪᔭᖏᑕ ᐃᓚᖓᑦ 

2020-2021 ᐊᕐᕌᒍᐊᓄᑦ, ᐃᒪᓐᓇᐅᓚᐅᕐᒪᑦ 

ᐃᑲᔪᖅᓱᐃᓗᑎᒃ ᕿᒥᕐᕈᐃᓐᓇᕐᓗᑎᒡᓗ ᐱᓕᕆᕝᕕᓐᓂ 

ᑐᓂᔭᐅᖃᑦᑕᖅᑐᑦ 

ᐃᑲᔫᑕᐅᖃᑦᑕᖅᑐᓄᓪᓗ. ᐊᒻᒪᓗ ᓴᖅᑭᑦᑎᓗᑎᒃ 

ᐊᑐᓕᖅᑎᑦᑎᓗᑎᒃ ᑕᐃᒫᒃ ᐱᓕᕆᑦᑎᐊᓂᕐᒧᑦ, 

ᐱᓕᕆᕝᕕᖕᒧᑦ ᑐᓂᖃᑦᑕᖅᑕᖏᓐᓂᒃ 

ᐃᑲᔫᑎᒋᖃᑦᑕᖅᑕᖏᓪᓗ ᐱᓕᕆᐊᒧᑦ. ᑐᓴᒪᔾᔪᑏᑦ 

ᓴᖅᑭᑕᐅᔪᑦ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᓄᑦ 

ᐅᖃᖅᓯᒪᓂᖓ, ᑖᒃᑯᐊ ᐊᑕᐅᓯᐊᖅᖢᑎᒃ 

ᑮᓇᐅᔭᖅᑐᖅᑕᖏᑦ ᑐᓂᓯᔪᒧᑦ ᐃᑲᔫᑎᓄᓪᓗ ᐊᑐᓂᒃ 

ᐊᖏᖅᑕᐅᓚᐅᕐᒪᑦ 2020-2021-ᒧᑦ. 

ᐊᑐᕈᓃᖅᑎᑦᑎᑲᐃᓐᓇᖅᑕᖓ ᐊᕐᕌᒍᒧᑦ 

ᑮᓇᐅᔭᖅᑐᕈᑎᓄᑦ ᐊᖏᖃᑎᒌᒍᑎᓄᑦ 

ᑐᓂᓯᖃᑦᑕᕐᓂᕐᒧᑦ ᐃᑲᔫᑎᖃᕐᓂᕐᒧᑦ. 

 

ᑲᑎᒪᔨᕋᓛᑦ ᐅᔾᔨᕈᓱᖅᐳᑦ. ᐱᓕᕆᕝᕖᑦ 

ᐊᓯᔾᔩᓯᒪᔪᒻᒪᕆᐅᖕᒪᑕ ᐊᐅᓚᑕᐅᓂᖓᓄᑦ 

ᑐᓂᖃᑦᑕᖅᑕᖏᓐᓄᑦ ᐃᑲᔫᑎᒋᖃᑦᑕᖅᑕᖏᓪᓗ. 

ᑲᑎᒪᔨᕋᓛᑦ ᐃᑲᔪᖅᓱᐃᕗᑦ ᐱᓕᕆᕝᕕᐅᑉ 

ᑕᑯᓐᓈᓂᖅᓴᕆᓕᖅᑕᖓᓂᒃ ᐃᖅᑲᓇᐃᔮᓂᒃ 

ᓴᖅᑭᖅᑎᓂᖅ, ᐱᓗᐊᖅᑐᒥᒃ ᑕᒪᑐᒧᖓ 

ᑮᓇᐅᔭᖃᖅᑎᑦᑎᓂᕐᒧᑦ ᑐᓂᔭᐅᖃᑦᑕᖅᑐᓄᑦ 

ᖄᖏᕐᓂᑯᓕᐅᖅᑎᐅᔪᓄᑦ ᓇᒻᒥᓂᕆᔭᐅᔪᓄᑦ. 

ᑲᑎᒪᔨᕋᓛᑦ ᐅᖃᐅᓯᖃᕆᐊᖅᑲᓐᓂᖅᑐᖅ, 

ᐱᒻᒪᕆᐅᓂᖏᓐᓂᒃ ᑮᓇᐅᔭᖅᑖᖅᑎᑕᐅᖃᑦᑕ 

ᒪᓕᒃᓯᒪᔭᕆᐊᖃᖅᑐᑎᒃ ᒪᓕᑦᓯᒪᔭᕆᐊᖃᖅᑕᖏᑦ 

ᐊᖏᖃᑎᒌᒍᑎᓂᒃ ᑐᓂᓯᓂᕐᒧᑦ ᐱᓕᕆᕝᕕᖕᒥ. 

 

ᖃᔅᓯᑲᓪᓚᐃᑦ ᐊᑐᐊᒐᐃᑦ ᐊᐅᓚᑕᐅᔪᑦ ᐱᓕᕆᕝᕕᒻᒥ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ,  

ᐱᖃᓯᐅᔾᔨᕗᑦ ᑐᑭᒧᐊᒍᑎᓂᒃ 

ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᕐᒧᑦ. ᐊᑐᐊᒐᖅ 

ᐃᓗᓕᖃᕐᒪᑦ ᐊᕐᕌᒍᑕᒫᑦ ᐅᓂᒃᑳᕆᐊᖃᕐᓂᕐᒥᒃ 

ᓴᖅᑭᑦᑎᔭᕆᐊᖃᕐᓂᕐᒥᒃ ᐱᓪᓗᒋᑦ ᐊᐅᓚᑕᐅᓂᖏᑦ 

ᑖᒃᑯᐊ ᐱᓕᕆᐊᑦ. ᑭᓯᐊᓂᓕ, ᑖᒃᑯᐊ 

ᐅᓂᒃᑳᕆᐊᖃᕐᓂᕐᒧᑦ ᓴᖅᑭᑦᑎᔭᕆᐊᖃᕐᓂᕐᒧᓪᓗ 

ᒫᓐᓇ ᐊᖑᒻᒪᑎᖏᒻᒪᑕ ᐊᑕᖐᓗᑎᒃ. ᑲᑎᒪᔨᕋᓛᑦ, 

ᖁᕕᐊᒋᔭᖃᖅᐳᑦ ᐱᓕᕆᕝᕕᖕᒥ ᐱᒋᐊᕐᓂᐊᓂᖓᓂᒃ 

ᐱᕙᒌᔭᐃᓂᕐᒥᒃ ᓴᖅᑭᑦᑎᓂᕐᒧᓪᓗ ᓈᒪᔪᓂᒃ 

ᐊᕐᕌᒍᑕᒫᖅᓯᐅᑎᓄᑦ. ᓄᑖᓂᓪᓕ ᑕᕝᕘᓇ ᓄᓇᓕᖕᓂ 

ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᓯᒪᔪᓂᒃ ᐊᑐᐊᒐᕐᓂᒃ 

ᐊᒻᒪᓗ ᐃᓄᐃᑦ ᓂᕿᖏᓐᓂᒃ ᑐᓂᐅᖅᑲᖅᑕᐅᓂᕐᒧᑦ 

ᐊᑐᐊᒐᖓᓐᓄᑦ.  

ᑖᒃᑯᐊ ᑐᒃᓯᕋᖅᑕᐅᔪᑦ 2021-2022-ᒧᑦ 

ᑮᓇᐅᔭᖅᑐᕈᑎᒃᓴᐃᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐱᓕᕆᕝᕕᖓ ᐱᖃᓯᐅᔾᔨᕗᑦ, 

$3,358,000 ᑮᓇᐅᔭᖃᖅᑎᑦᑎᓂᕐᒧᑦ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᖏᓐᓂ ᐊᒻᒪᓗ 

$9 ᒥᓕᐊᓐ ᑮᓇᐅᔭᓄᑦ ᓄᓇᕘᒥ ᓇᒻᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ ᑯᐊᐳᕇᓴᒃᑯᓐᓄᑦ. ᑲᑎᒪᔨᕋᓛᑦ 

ᓂᕆᐅᑦᑎᐊᖅᐳᑦ ᒥᓂᔅᑕᐅᑉ 2021-2022 

ᑎᑎᖅᑲᖏᓐᓄᑦ ᓂᕆᐅᒋᔭᖏᓐᓄᑦ ᑖᒃᑯᓄᖓ 

ᑯᐊᐳᕇᓴᓄᑦ ᓴᖅᑭᑕᐅᓛᕐᓂᖏᓐᓂᒃ 

ᒪᓕᒐᓕᐅᕐᕕᖕᒥ, ᒫᓐᓇᒫᒃᑯᑦ. 

 

ᓯᑦᑕᕝᕙ  9, 2019-ᖑᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ 

ᑐᓴᖅᑎᑦᑎᓚᐅᕐᒪᑕ, ᑖᒃᑯᐊ ᐃᖃᓗᒐᓱᖕᓂᕐᒥᒃ 

ᓇᑦᑎᕋᓱᖕᓂᕐᓗ ᐃᖅᑲᓇᐃᔭᕐᕕᖓ ᐱᓕᕆᕝᕕᖕᒥ 

ᐊᕙᑎᓕᕆᓂᕐᒧᑦ ᓄᑦᑎᖅᑕᐅᓂᐊᕐᒪᑦ 

ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ 

ᐱᓕᕆᕝᕕᖓᓐᓄᑦ. ᐱᓕᕆᕝᕕᐅᑉ 

ᑎᑎᕋᕆᐊᕐᖓᐅᑎᖓ 2021-2024-ᒧᑦ ᐱᔭᒃᓴᓄᑦ 

ᐸᕐᓇᐅᑎᖓ ᐅᖃᖅᓯᒪᔪᓂᒃ, 

ᓯᕗᓪᓕᐅᑎᓯᒪᔭᖏᑦᑕᒎᖅ ᐃᓚᒋᒻᒥᒪᒍ 2021-2022 

ᐊᕐᕌᒍᐊᓄᑦ, ᐱᒋᐊᕐᓗᑎᒃ ᖃᐅᔨᒋᐊᕐᓂᕐᒥ 

ᑎᑎᕋᕆᐊᕐᖓᐅᑏᑦ 2022-2026 ᐃᖃᓗᒐᓱᖕᓂᕐᒧᑦ 

ᓇᑦᑎᓕᕆᓂᕐᒧᓪᓗ ᑐᑭᒧᐊᒍᑎᖏᓐᓂᒃ. ᑲᑎᒪᔨᕋᓛᑦ 

ᓂᕆᐅᑉᐳᑦ ᑖᔅᓱᒧᖓ ᓄᑖᒧᑦ ᑐᑭᒧᐊᒍᑎᓄᑦ 

ᓴᖅᑭᑎᑕᐅᓛᕐᓂᖓᓂ ᒪᓕᒐᓕᐅᕐᕕᖕᒧᑦ. 

 

ᐱᓕᕆᕝᕕᐅᑉ ᑎᑎᕋᕆᐊᕐᖓᐅᑎᖓ 2021-2024-

ᒧᑦ ᐱᔭᒃᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ; 

ᖃᓄᖅᑑᖃᑎᖃᖅᓯᒪᒻᒪᑕᒎᖅ ᐃᓄᐃᑦ 

ᑎᒥᖁᑎᖏᓐᓂᒃ, ᐱᓕᕆᖃᑎᒥᓂᒃ, ᒐᕙᒪᑐᖃᒃᑯᓪᓗ 

ᐃᖅᑲᓇᐃᔭᕐᕕᖁᑎᖏᓐᓂᒃ ᓴᖅᑭᑎᑦᓯᖁᓪᓗᒋᑦ 

ᐳᓚᖅᑐᓕᕆᓂᕐᒧᑦ ᐱᓕᕆᔨᖃᕐᓗᓂ. 

ᓴᖅᑭᑦᑎᑎᓗᑎᒃ ᐳᓚᕋᖅᑐᓕᕆᓂᕐᒧᑦ ᐱᓕᕆᔪᒃᓴᓂᒃ 

ᓴᖅᑭᑎᕙᓪᓕᐊᓗᑎᒃ ᐳᓚᕋᖅᑐᓕᕆᔨᐅᑉ 

ᐅᑎᕆᐊᖃᕋᓱᒋᔭᖏᓐᓂᒃ, ᑲᔪᓯᔪᓐᓇᕐᓂᖓᓗ 

ᐸᕐᓇᐅᑏᑦ ᓄᓇᕘᒻᒥ. ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ, 

ᑖᓐᓇ ᐸᕐᓇᐅᑦ ᓴᖅᑭᑕᐅᓛᕐᓂᖓᓂ 

ᒪᓕᒐᓕᐅᕐᕕᖕᒧᑦ.  

 

ᐱᓕᕆᕝᕕᐅᑉ ᑎᑎᕋᕆᐊᕐᖓᐅᑎᖓ 2021-2024 

ᐱᔭᒃᓴᓄᑦ ᐸᕐᓇᐅᑎᓄᑦ ᐅᖃᖅᓯᒪᒻᒪᑦ, 

ᐱᖅᑯᓯᓕᕆᓂᕐᒧᑦ ᓴᓇᐅᒐᕐᓂᕐᒧᑦ ᐊᒻᒪᓗ 

ᓴᖅᑭᑦᑎᓂᕐᒧᑦ ᓄᑖᓂᒃ ᑎᑎᕋᕆᐊᕐᖓᐅᑎᖓ 

ᐱᔭᕇᖅᑕᐅᓯᒪᓂᐊᖅᑐᖅ ᑏᓴᕝᕙ 2020-ᒥ. 

ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᓄᑕᒧᑦ 

ᑐᑭᒧᐊᒍᑎᒧᑦ ᓴᖅᑭᑎᑕᐅᓛᓂᖓᓂᒃ 

ᒪᓕᒐᓕᐅᕐᕕᒧᑦ. 

 

ᔫᓂ 4, 2019-ᖑᑎᓪᓗᒍ ᐊᔾᔨᒋᑦ 

ᑐᑭᓯᒪᖃᑎᒌᖕᓂᕐᒧᑦ ᑖᒃᑯᓄᖓ ᓄᓇᕗᑦ 

ᒐᕙᒪᒃᑯᖏᓐᓄ ᐹᕙᓐᓛᓐ ᓄᓘᔮᓕᕆᔪᑦ ᐊᒻᒪᓗ 

ᐊᓃᒍ ᐄᒍ ᐅᔭᕋᕐᓂᐊᖅᑎᓂᒃ ᓴᖅᑭᑕᐅᓚᐅᕐᒪᑕ 

ᒪᓕᒐᓕᐅᕐᕕᖕᒧᑦ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ 

ᒥᓂᔅᑕᒥᒃ, ᐊᕐᕌᒍᑕᒫᑦ ᐅᓂᒃᑳᖃᑦᑕᖁᓪᓗᒍ 

ᒪᓕᒐᓕᐅᕐᕕᖕᒥ ᐊᐅᓚᑕᐅᓂᖓᓄᑦ ᑖᒃᑯᐊ 

ᑐᑭᓯᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᑦ. 

 

ᐱᓕᕆᕝᕕᐅᑉ ᑎᑎᕋᕆᐊᕐᖓᐅᑎᖓ 2021-2024ᒧᑦ 

ᐱᔭᒃᓴᓄᑦ ᐸᕐᓇᐅᑎᑦ ᐅᖃᖅᓯᒪᒻᒪᑕ, 

ᓯᕗᓪᓕᐅᑎᓯᒪᔭᖏᑦᑕᒎ ᐃᓚᒋᒻᒪᒍ 2021-2022 

ᐊᕐᕌᒍᐊᓄᑦ, ᓇᐅᑦᑎᖅᓱᕐᓗᒋᑦ ᐊᒃᑐᑦᑕᐅᓂᖏᑦ 

ᑲᓇᐃᑎᐊᓐ ᓄᐊᔅᑯᑦ ᐊᒻᒪᓗ ᐊᑐᐃᓐᓇᐅᑎᑦᑎᓗᑎᒃ 

ᑲᐅᔨᔭᐅᒍᑎᖏᓐᓂᒃ ᐊᒻᒪᓗ 

ᐅᖃᐅᔾᔨᒋᐊᕈᑎᖏᓐᓂᒃ. ᑲᓇᑕᐅᑉ ᒐᕙᒪᒃᑯᑦ 

ᑮᓇᐅᔭᖏᑦ ᖃᓄᐃᓕᖓᓂᖏᑦ ᑖᒃᑯᐊ 

ᐊᕕᑦᑐᖅᓯᒪᔪᓂ ᖃᖓᑕᓲᓕᕆᔨᒃᑯᓐᓄᑦ 

ᐱᖏᐊᖅᑎᑦᑎᒻᒪᑕ ᑲᑎᒪᔨᕋᓛᑦ 

ᓇᐅᑦᓯᖅᑐᖅᑎᐊᕐᓂᐊᖅᐳᑦ ᑖᒃᑯᓂᖓ 

ᐱᒋᐊᖅᑎᑕᐅᔪᓂᒃ. 

 

ᒪᓕᒐᓕᐅᖅᑏᑦ ᒪᓕᒐᓕᐅᕐᕕᖕᒥ ᐃᓱᒫᓘᑎᒥᖕᓂᒃ 

ᐅᖃᖃᑦᑕᖅᓯᒪᒻᒪᑕ ᐊᕐᕌᒎᒐᓴᓐᓂᒃ ᐱᓪᓗᒍ ᑕᒪᒃᑯᐊ 

ᑭᖑᕙᕆᐊᖅᓯᒪᔪᒻᒪᕆᐅᔪᐃᑦ ᓄᓇᖃᖅᑐᓄᑦ 

ᓄᓇᓕᕋᓛᖑᓂᖅᓴᓂᒃ, ᐃᒪᓐᓇ 

ᐊᖁᑦᑐᓐᓇᐅᑎᑖᕋᓱᖕᓂᕐᒧᑦ, ᑭᓇᐅᒻᒪᖔᕐᒥᓪᓗ 

ᓇᓗᓇᐃᒃᑯᑎᒃᑕᕋᓱᒃᑐᑦ. ᐱᓕᕆᕝᕕᐅᑉ 

ᑎᑎᕋᕆᐊᕐᖓᐅᑎᖏᑦ 2021-2024 ᐱᔭᒃᓴᓄᑦ 

ᐸᕐᓇᐅᑎ ᐅᖃᖅᓯᒪᔪᖅ, ᓯᕗᓪᓕᐅᑎᑕᖏᑕᒎᖅ 

2021-2022 ᐊᕐᕌᒍᒧᑦ ᐃᒪᐃᓕᖓᒻᒪᑕ, ᑖᒃᑯᐊ 

ᐊᖁᑦᑐᓐᓇᐅᑎᑖᕋᓱᑦᑐᐃᑦ ᐊᒻᒪᓗ ᐸᐃᐹᖅᑖᑦ 

ᓄᓇᓕᖕᓂ ᑐᓐᖓᕕᖃᖅᑐᓂ ᖃᐅᔨᓴᖅᑎᖏᑦ 

ᑲᑐᔾᔨᖃᑎᖃᒡᓗᑎᒃ ᕼᐊᒻᓚᒃᑯᓐᓂᑦ ᐱᓕᕆᔪᓂ 

ᐊᓯᖏᓐᓂᒡᓗ. ᐊᑐᓕᖅᑎᓪᓗᒍ ᐊᑐᓕᖁᔭᖏᒡᓗ 

ᑎᒥᐅ ᕿᒥᕐᕈᔭᐅᓂᖓ ᐃᑲᔪᖅᓱᐃᔪᑦ ᑖᒃᑯᐊ 

ᐱᓕᑦᑎᐊᕐᓂᕐᒥᑦ ᐱᐅᓂᖅᓴᐅᓕᕐᓗᓂ. 

ᐊᖏᓪᓕᒋᐊᕐᓗᒍ ᑲᓱᖅᓯᒪᓂᖓ ᑖᒃᑯᓄᖓ 

ᓄᓇᓯᐅᑎᓕᕆᔨᒃᑯᓐᓄᑦ. ᒐᕙᒪᒃᑯᑦ 

ᑐᖅᑲᖅᑕᕕᖏᓐᓄᑦ ᖃᑎᖅᓱᐃᕙᓪᓕᐊᓂᖅ ᓄᓇᕗᑦ 

ᒐᕙᒪᒃᑯᑦ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7693 

 

 

ᓇᒻᒥᓂᖃᕐᓂᕐᒧᑦ ᐱᓕᕆᖃᑎᒌᔾᔪᑎᓄᑦ. ᐃᓗᐊᒍᑦ 

ᑖᒃᑯᐊ ᑐᓴᒪᔪᑎᓕᕆᓂᕐᒧᑦ ᐊᐅᓚᑦᑐᕐᓇᕐᓗᒋᑦ 

ᑲᒪᒋᓗᒋᒡᓗ ᐊᒻᒪᓗ ᑖᒃᑯᐊ ᓄᓇᓯᐅᑏᑦ ᒥᒃᓵᓄᑦ 

ᐊᑯᑦᑐᕐᓇᐅᑎ, ᑭᓇᐅᕐᒪᖔᕐᓗ ᓇᓗᓇᐃᒃᑯᑕᓄᑦ 

ᐊᒻᒪᓗ ᐊᓯᔾᔨᓕᕐᓗᒍ ᑖᒃᑯᐊ 

ᐊᖁᑦᓱᓐᓇᐅᑎᑖᕋᓱᖕᓂᕐᒧᑦ ᒪᓕᒐᖏᑦ 

ᐃᓚᓕᐅᑎᓗᒋᑦ ᐊᓯᔾᔨᕐᓗᒋᑦ ᑲᓇᑕᒥ 

ᐊᑦᑕᕐᓇᖅᑕᐃᓕᓂᕐᒧᑦ ᒪᓕᒐᖏᓐᓂ. ᑲᑎᒪᔩᑦ 

ᓇᐅᑦᑎᖅᓱᑦᑎᐊᕐᓂᐊᖅᐳᑦ ᑕᒪᒃᑯᓂᖓ.  

 

ᐃᒃᓯᕙᐅᑖᖅ ᑖᒃᑯᐊ ᑕᕝᕙ ᐃᓱᓕᑉᐳᑦ ᒪᑐᐃᕈᑎᒃᑲ. 

ᑖᒃᑯᓂᖓ ᑐᔅᓯᕋᖅᑕᐅᔪᓂᒃ 2021-2022 

ᑮᓇᐅᔭᖅᑐᕈᑎᔅᓴᓄᑦ ᐊᒻᒪᓗ 2021-2024 

ᐱᔭᒃᓴᓄᑦ ᐸᕐᓇᐅᑎᖏᓐᓂᒃ ᐱᓕᕆᕝᕕᖓᓐᓄᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᒡᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒪᑉᐱᖅᑐᒐᖏᑎᒎᓚᐅᖏᓂᖅᑎᓐᓂ. ᐅᖃᐅᓯᒃᓴᓄᑦ, 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᒻᒪᓗ ᐅᓐᓄᒃᓴᒃᑯᑦ, ᒥᓂᔅᑕ ᐊᒻᒪᓗ 

ᐃᖅᑲᓇᐃᔭᖅᑎᑎᑦ.  

 

ᒪᑉᐱᖅᑐᒐᖅ 1 ᒪᑐᐃᖅᓯᔪᑎᖕᓂ, 

ᑐᑭᓯᓇᖅᓯᑎᒃᑲᓐᓂᕈᒪᓪᓗᒍ, ᓇᒻᒥᓂᕆᔭᐅᔪᕋᓛᓄᒃ 

ᐃᑲᔪᖅᓲᑎᑦ ᐱᓕᕆᐊᓐᖑᖅᑎᑕᐅᓯᒪᔪᑦ $5000.00 

ᓂᒎᖅ ᐊᑐᐃᓐᓇᕈᐃᖃᑦᑕᕐᒪᑕ ᓴᓇᓐᖑᐊᑎᓄᑦ, 

ᓂᐅᕕᖅᑎᓄᑦ, ᐊᓯᖏᓐᓄᓪᓗ. ᐊᒻᒪᓗ $1.6 

ᒥᓕᐊᓐᓂᒃ ᓴᓂᕐᕙᐃᓂᖅᑐᑦ, ᐃᓛ 

ᐊᑐᓪᓚᕆᑐᐃᓐᓇᕆᖕᓂᐊᕐᒪᒍ. ᑖᒃᑯᐊ ᐃᓘᓐᓇᖏᑦ 

ᑮᓇᐅᔭᑦ ᐊᑐᕐᓂᐊᕐᐱᓯᐅᒃ ᐅᕝᕙᓘᓐᓃᑦ ᐊᒥᐊᒃᑯᑦ 

ᓇᒧᖓᖅᑕᐅᓂᐊᖅᐸᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐄ, ᑖᒃᑯᐊ ᐃᓘᓐᓇᖏᑦ ᑮᓇᐅᔭᑦ 

ᐊᑐᕈᒪᔭᕗᑦ ᐊᒥᐊᒃᑯᑕᖃᕐᐸᑦ ᑲᑎᓐᖓᔪᑦ ᑮᓇᐅᔭᓄᑦ 

ᐊᒥᐊᒃᑯᓄᒡᓘᓐᓃᑦ ᖄᖏᕐᓂᑯᓕᐊ, ᐃᓛ 

ᐅᑎᖅᑎᑕᐅᖃᑦᑕᖅᑐᑦ. ᐊᑐᖅᑕᐅᔪᐃᓐᓇᐅᖏᑉᐸᑕ, 

ᐊᒥᐊᑰᓂᕋᖃᑦᑕᖅᑕᕗᑦ. ᖁᔭᓐᓇᒦᒃ, 

ᐅᖃᖅᑏ...ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᓂᒡᓕᐅᑎᒃᓴᑐᐃᓐᓇᐃᑦ 

ᒪᑉᐱᖅᑐᒐᖅᑎᒍᑦ K4, ᑮᓇᐅᔭᑦ ᐊᐅᓚᑕᐅᓂᖏᑦ. 

ᐊᐱᖅᑯᑎᒃᓴᐃᑦ. ᒥᔅᑕ ᒪᐃᓐ.  

 

ᒪᐃᓐ: ᑐᓐᖓᓱᒋᑦᑎ ᒥᓂᔅᑕ ᐱᓕᕆᔨᑎᓪᓗ. 

(ᑐᓵᔨᑎᒍᑦ) ᑕᒪᓐᓇ ᓄᕙᒡᔪᐊᕐᓇᖅ ᖃᓄᖅ 

ᐊᑦᑐᐃᓂᖃᓚᐅᕐᒪᖔᑦ ᐱᓕᕆᕝᕕᓯᓐᓂᒃ ᑕᒪᑐᒪᓂ 

ᐊᕐᕌᒍᒥ ᐊᐱᕆᔪᒪᔪᖓ. ᐃᓱᓕ ᑕᐃᒃᑯᐊ 

ᐃᓱᓕᑦᑕᕐᕕᒃᓴᖏᑦ ᐃᓛ ᐊᒥᐊᒃᑯ ᑮᓇᐅᔭᓂᒃ 

ᐊᒥᐊᒃᑯᑕᖃᖃᖅᑕᖅᐹ ᓄᕙᒡᔪᐊᕐᓇᖅ ᐱᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑮᓇᐅᔭᑦ 

ᐊᐅᓚᓚᐅᖅᑐᑦ ᐅᓂᒃᑳᖏᓐᓂᒃ 

ᐋᖅᑭᒃᓱᐃᕙᓪᓕᐊᔪᒍᑦ ᐱᔭᕇᖅᐸᑕ ᑭᓯᐊᓂ 

ᖃᐅᔨᓂᐊᖅᑐᒍᑦ ᐊᒥᐊᒃᑯᑕᖃᕐᒪᖔᖅ 

ᐊᑐᖅᓯᒪᓐᖏᑦᑐᖅᑕᖃᕐᒪᖔᕐᓗᓂ ᓄᕙᔾᔪᐊᕐᓇᖅ 

ᐱᓪᓗᒍ. ᑕᐃᒃᑯᐊ ᑮᓇᐅᔭᑦ ᒫᓐᓇ ᐱᓯᒪᔭᕗᑦ 

ᐊᑐᓐᖏᑕᕗᓪᓗ ᓄᕙᔾᔪᐊᕐᓇᖅ ᐱᓪᓗᒍ. ᑭᓯᐊᓂ 

ᒪᑐᐃᖅᓯᔾᔪᑎᓐᓂ ᐅᖃᖅᑲᐅᔪᒍᑦ ᓇᖕᒥᓂᓕᕋᓛᓄᑦ 

ᐃᑲᔫᑎᒃᓴᓐᖑᖅᑎᓐᓂᐊᖅᑕᕗᑦ ᐊᒻᒪ ᓄᓇᓕᓐᓂ 

ᓴᓇᓐᖑᐊᖅᑎᓄᑦ ᒥᖅᓱᖅᑎᓄᓪᓗ.  

 

ᐊᒻᒪᓗ ᖁᔭᓕᓪᓗᒋᑦ ᖁᕕᐊᓲᑎᓪᓗᒋᓪᓗ ᒥᓂᔅᑕᐃᑦ 

ᑲᑎᒪᔨᖏᑦ ᐃᑲᔪᕈᓐᓇᕐᒪᑕ ᐊᒻᒪ ᑮᓇᐅᔭᑦ 

ᐊᓯᖏᓐᓄᑦ ᓄᑦᑎᖅᑕᐅᔪᓐᓇᕐᒪᑕ. ᑮᓇᐅᔭᖅ 

ᐊᑐᕈᒫᕐᓂᐊᖅᑐᖅ 

ᐊᒃᑐᖅᑕᐅᓂᖅᐹᖑᓚᐅᖅᑐᑦ. ᓄᓇᓕᓐᓂ ᐊᒻᒪ 

ᐳᓚᕋᑦᑐᓕᕆᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᓄᕙᔾᔪᐊᕐᓇᖅ ᐱᓪᓗᒍ ᐊᒻᒪᓗ 

ᐱᓕᕆᕕᓕᒫᓄᓄᓇ ᑐᕌᖓᔫᒐᓗᐊᖅ ᑕᒪᕐᒥᑦᑎᐊᖅ 

ᑕᐃᒃᑯᐊ ᐊᒃᑐᖅᑕᐅᒻᒪᑕ ᐱᓕᕆᕕᓕᒫᑦ ᐃᓕᔅᓯᓗ. 

ᑕᒪᑐᒪᓂ ᐊᕐᕌᒍᒥ ᐊᒡᒋᖅᑐᒥ. ᖃᓄᐃᑦᑐᓂᒃ 

ᐱᓕᕆᕕᓯ ᐋᖅᑭᒃᓯᓂᐊᖅᑐᖅ ᐃᓛᒃ ᒪᑯᓄᖓ 

ᐊᔾᔨᒌᒥᒃ ᐊᒡᒍᖅᑐᖅᑕᐅᓯᒪᔪᑦ ᒪᑯᐊ 

ᐳᓚᕋᑦᑐᓕᕆᓂᕐᒧᓪᓘᓐᓃᑦ ᐊᑐᕐᓂᐊᖅᑐᑦ, 

ᒥᖅᓱᖅᑎᓄᑦ, ᑎᑎᕋᐅᔭᖅᑐᓄᑦ. ᑕᒪᓐᓇᓕ 

ᖃᓄᐃᓕᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᒐᕙᒪᓕᒫᒧᑦ ᑖᓐᓇ 

ᐊᐱᖅᑯᑕᐅᔪᓐᓇᖅᑐᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ ᑕᒪᑐᒥᖓ ᐊᐱᖅᑯᑎᖃᕈᓐᓇᕐᒪᑦ.  

 

ᑭᓱᓄᑦ ᑕᑯᓐᓈᒻᒪᖔᑦᑕ ᐊᒻᒪᓗ ᒪᓕᒐᓕᐅᕐᕕᒻᒥ 

ᐅᖃᓚᐅᕋᒪ ᑮᓇᐅᔭᓕᐅᕋᓱᐊᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᑐᕌᖓᔪᑦ ᐸᕐᓇᐅᑎᖏᑦ 

ᐋᖅᑭᒃᓱᒃᐸᓪᓕᐊᓇᓱᒃᑕᕗᑦ.  

 

ᐱᒋᐊᓕᓵᖅᑎᓪᓗᑕ ᑲᓇᑕᐅᑉ ᒐᕙᒪᒃᑯᖏᑎᒎᑦᑐᑦ 

ᑳᓐᓄᐊ-ᑯᑦ ᐊᒻᒪᓗ ᒪᒥᐊᒃᖢᖓ ᑐᓵᔨᓄᑦ ᑳᓐᓄᐊᒃᑯᑦ 

ᑭᓱᒥᒃ ᖃᓄᖅ ᑐᑭᖃᕐᒪᖔᖅ ᐳᐃᒍᕋᒪ ᑭᓯᐊᓂ 

ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᓚᒋᔭᐅᔪᑦ 

ᑮᓇᐅᔭᖃᖅᑎᑦᑎᓲᖑᒻᒪᑕ ᐊᒻᒪᓗ ᐃᓄᐃᑦ 

ᑎᒥᖁᑎᖏᑦ.  

 

ᖃᓄᖅ ᐳᓚᕋᑦᑐᓕᕆᓂᖅ 

ᐃᑲᔪᒃᑲᓐᓂᕐᓂᐊᖅᐱᑎᒍᑦ? ᑖᓐᓇ 

ᐊᐱᖅᑯᑎᒋᖅᑲᐅᒐᖕᓂ. ᑕᐃᒃᑯᐊ 

ᒪᐅᖓᖅᑎᑕᐅᑦᑕᐃᓕᒪᖕᒪᑕ ᐅᒥᐊᕐᔪᐊᑦ ᑕᐃᒃᑯᐊ 

ᐃᓐᓄᒃᑕᐅᑏᑦ ᐳᓚᕋᑦᑎᓂᒃ ᐊᒡᔭᖅᓯᖃᑦᑐᖅᑐᑦ. 

2022-ᖑᓕᖅᐸᑦ ᑭᓯᐊᓂ ᒪᐅᓐᖓᕈᓐᓇᖅᓯᓛᖅᑐᑦ. 

ᑕᐃᒃᑯᐊ 

ᑮᓇᐅᔭᓕᐅᕈᑎᒋᓪᓚᕆᖃᑦᑕᓚᐅᖅᓯᒪᒐᑎᒃᑯᑦ 

ᒪᐅᓐᖓᖃᑦᑕᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᖅᖢᒍᓗ ᒥᓂᔅᑕ. ᒥᓂᔅᑕ 229-ᒥ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐃᖅᑲᓇᐃᔭᐃᓐᓇᖅᑐᒡᒎᖅ ᓄᓇᕗᒻᒥ 

ᓇᖕᒥᓂᖃᖅᑐᓂᒃ ᐃᑲᔫᑏᑦ ᐊᑐᐊᒐᖓᑦ 

ᒪᓕᒐᖏᓪᓗ. ᐅᖃᓵᓚᐅᖅᓱᑎᓪᓗ 

ᒪᓕᒐᖏᒡᒎᕐᖏᒃᑯᐊ ᐊᓯᔾᔨᖅᑕᐅᓵᓚᐅᕐᒪᑕ. 

ᑕᐃᒃᑯᐊᓗ ᐊᓯᔾᔨᕐᓂᖏᑦ ᑕᐃᒪᓐᓇ 

ᑕᐃᒫᑦᑎᐊᖑᓇᓱᒋᔭᒃᑲ. ᐱᓕᒻᒪᒃᓴᐃᓂᖅ 

ᐃᓕᓐᓂᐊᕐᓂᕐᓗ ᑕᒪᓐᓇ ᓂᓪᓕᐅᑎᒋᔪᒪᒻᒥᔭᕋ.  

 

ᐃᓄᓕᕆᔨᒃᑯᓐᓄᑦ ᐊᐱᖅᑯᑎᒋᖅᑲᐅᒻᒥᒐᒃᑯ ᒪᑯᐊ 

ᐊᖏᔫᑏᑦ ᓴᓇᔭᐅᔪᑦ ᑲᑦᑑᒥᓯᒪᒻᒪᑕ ᒫᓐᓇ. 

ᐃᓕᓐᓂᐊᕈᑎᒃᓴᓂᒡᓗ ᐱᓕᒻᒪᒃᓴᐅᑎᓂᒃ 

ᐸᕐᓇᐅᑎᓂᒃ ᐱᑕᖃᓐᖏᑦᑐᖅ. ᑕᐃᒃᑯᐊᓗ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖓᑦ ᑕᒪᓐᓇ 

ᐊᒃᑐᐃᓂᖃᓪᓚᕆᓲᖑᒻᒪᑦ 

ᐃᖅᑲᓇᐃᔭᖅᑎᑦᑎᔨᐅᔪᓂᒃ. ᑕᐃᒃᑯᐊᓕ 

ᓇᒻᒥᓂᕆᔭᐅᔪᖅ ᖃᓄᖅ ᐃᓱᒪᖃᖅᐸᑦ 

ᐃᓕᓐᓂᐊᕈᑎᒃᓴᓂᒃ ᑕᒪᒃᑯᓂᖓ 

ᓴᖅᑭᑦᑎᑲᓐᓂᕈᒪᑎᓪᓗᒋᑦ ᐃᖅᑲᓇᐃᔭᖅᑎᒥᓐᓄᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐃᖅᑲᓇᐃᔭᑦᑎᐊᖅᑐᐊᓘᓯᒪᔪᒍᑦ ᑕᒪᑐᒪᓂ ᐊᕐᕌᒍᒥ. 

ᐃᑲᔪᖅᑕᐅᓪᓗᑕ ᐃᓛᒃ ᑕᐃᓐᓇ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᓂᒃ ᐱᓕᕆᔩᑦ ᐊᒻᒪᓗ 

ᐃᓄᓕᕆᔨᒃᑯᑦ. ᒪᕐᕉᓐᓂᒃ ᕿᒥᕐᕈᓇᒃᓯᒪᔪᒍᑦ 

ᐃᖅᑲᓇᐃᔭᖃᑎᒋᓪᓗᑎᒃᑯᓪᓗ ᑕᐃᓐᓇ ᑳᓐᑐᕌᒃᓕᒃ. 

ᐃᓕᓐᓂᐊᕈᑎᒃᓴᐃᓪᓗ ᐸᕐᓇᐅᑎᖏᑦ 

ᕿᒥᕐᕈᓯᒪᓪᓗᒋᑦ. ᖃᑦᓯ ᐳᓴᓐᑎᓂᓪᓗ ᐃᓄᓐᓂᒃ 

ᐳᓴᓐᑎᖏᑦᑎᒍᑦ ᐊᑐᕆᐊᖃᕐᒪᖔᑦ.  

 

ᐃᖅᑲᓇᐃᔭᖃᑎᖃᑦᑎᐊᖅᑕᕗᑦ ᑕᐃᒃᑯᐊ ᕿᑭᖅᑕᓂ 

ᒪᒥᓴᕐᕕᒃ 15%-ᓚᓯᒪᓚᐅᕐᒪᑦ ᒫᓐᓇ 15.6-ᒦᑦᑐᑦ 

ᐃᓄᐃᑦ ᐃᖅᑲᓇᐃᔭᖅᑎᖏᑦ ᐃᓄᐃᑦ 

ᐃᖅᑲᓇᐃᔭᖅᑎᖏᑦ. ᒥᑦᑎᒪᑕᓕᒻᒥᓗ, ᐃᖃᓗᓐᓂᓗ, 

ᑐᓚᑦᑕᕐᕕᑦ ᑕᐃᒃᑯᐊ ᐱᒋᐊᖅᑎᓯᒪᒻᒥᔭᕗᑦ. ᐊᒻᒪᓗ 

ᐃᓕᓐᓂᐊᕈᑎᒃᓴᐃᑦ ᐸᕐᓇᐅᑎᖏᓐᓂᒃ ᐋᖅᑭᒃᓯᓗᑕ 

ᐸᕐᓇᐅᑏᑦ ᐅᖓᑕᐅᑎᔭᐅᖃᑦᑕᕈᒥᓈᓘᒻᒪᑕ 

ᑎᑭᐅᑎᑐᐃᓐᓇᖏᓪᓗᓂᒋᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᑭᖑᓪᓕᖅᐹᖑᖅᑰᖅᑐᖅ ᑕᕝᕙᓂ ᑮᓇᐅᔭᑦ 

ᐅᑎᖅᑎᒋᐊᑐᓐᖏᑦᑐᑦ ᖃᓄᕐᓗ ᑕᒪᒃᑯᐊ 

ᕿᒥᕐᕈᓇᖅᑕᐅᖃᑦᑕᕐᒪᖔᖏᑦ ᑕᑕᑎᖅᑕᐅᓯᒪᔪᑦ.  

 

ᓯᕗᓪᓕᖅᐹᖅ ᑐᓂᓯᔪᖅ, ᐄ, ᑖᓐᓇ ᐱᔭᕐᓂᖅᑐᖅ. 

ᓯᕗᓪᓕᐅᔪᖅ ᑕᑕᑎᕈᑎᒥᓐᓂᒃ ᑐᓂᓯᔪᖅ 

ᕿᒥᕐᕈᓇᖅᑕᐅᖅᑳᖅᐳᖅ ᑕᕝᕙ 

ᓯᕗᓪᓕᐅᓂᑐᐃᓐᓇᖓᒍᑦ. ᑕᒪᒃᑯᐊ ᐅᓄᖅᑐᓄᑦ 

ᑕᐃᒪᓐᓇ ᐋᖅᑭᒃᑕᐅᓯᒪᖃᑦᑕᕐᒪᑦ ᑖᒃᑯᐊ 

ᐱᓕᕆᕕᐅᔪᑦ ᐃᖅᑲᓇᐃᔮᓂᒃ ᓄᐃᑎᕙᓪᓕᐊᓂᕐᒥᒃ 

ᐊᒃᓱᕉᑎᖃᕈᑎᒃ ᐊᒻᒪᓗ ᑮᓇᐅᔭᖃᖅᑎᓪᓗᒋᑦ 

ᐊᔾᔨᒌᓐᖏᑦᑐᑦ ᐱᓕᕆᐊᓐᖑᖅᑎᑕᐅᓯᒪᔪᑦ. ᖃᓄᖅ 

ᑖᒃᑯᐊ… .  

 

ᑖᓐᓇ ᓯᕗᓪᓕᖅ ᑐᓂᓯᓯᖅᑳᖅᑐᖅ 

ᕿᒥᕐᕈᓇᒃᑕᐅᓗᓂ, ᑮᓇᐅᔭᓂᒡᓗ ᐆᒃᑐᕐᓗᓂ 

ᐅᕝᕙᓘᓐᓃᑦ ᐃᖅᑲᓇᐃᔮᓂᒃ ᓄᐃᑦᑎᕙᓪᓕᐊᓂᖅ.  

ᑕᐃᒃᑯᐊᓗ ᑭᒡᓕᓯᓂᐊᖅᑕᕕᓃᑦ ᓄᐊᑕᐅᓯᒪᔪᑦ 

ᑖᒃᑯᐊ ᐱᕐᔪᐊᖑᓂᖅᓴᐅᒻᒪᑕ ᖃᓄᖅ ᑕᒪᓐᓇ 

ᐊᒃᑐᐃᓂᖃᕐᓂᐊᕐᒪᖔᑦ ᑕᒪᓐᓇ ᐃᓱᒪᒋᔭᕋ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ 

ᐊᐱᖅᑯᑎᒋᔭᕐᓂᒃ. ᑕᐃᒃᑯᐊ ᑮᓇᐅᔭᑦ 

ᐅᑎᖅᑎᒋᐊᑐᓐᖏᑦᑐᑦ 

ᐊᑐᐃᓐᓇᕈᖅᑎᑕᐅᑦᑎᐊᖃᑦᑕᖅᑐᑦ 

ᒪᑐᕝᕕᖃᒡᒍᓪᓗᑎᓪᓗ ᐆᒃᑐᖅᑕᐅᒍᓐᓇᕐᓂᖏᑦ. 

ᑕᐃᒪᓐᓇᐃᓕᖓᑎᓪᓗᒍ ᐱᔭᕆᐊᑭᓪᓕᑎᑦᑎᔩ 

ᑲᑎᒪᔨᕋᓛᖏᑦ ᑕᒪᒃᑯᓂᖓ ᑕᐃᒃᑯ ᐃᓘᓐᓇᖏᓐᓂᒃ 

ᑕᑕᖅᑭᖅᑕᐅᓯᒪᔪᓂᒃ ᕿᒥᕐᕈᓇᖃᑦᑕᖅᑐᑦ.  

ᓯᕗᓪᓕᐅᓂᑐᐃᓐᓇᖓᒎᖃᑦᑕᖏᒻᒪᑦ. ᐊᑐᓂ 

ᖃᐅᔨᓴᖅᑕᐅᖃᑦᑕᖅᑐᑦ ᐃᖅᑲᓇᐃᔮᓂᒃ 

ᓄᐃᑦᑎᓂᐊᕐᒪᖔᑦ ᑐᑭᓯᓇᓱᒃᖢᑎᒃᑯᑦ ᐅᕝᕙᓘᓐᓃᑦ 

ᐊᓯᖏᓐᓂᒃ ᐱᕚᓪᓕᐅᑎᒃᓴᓂᒃ ᓴᖅᑭᑦᑎᓂᐊᕐᓂᖓ 

ᐃᓱᒪᒋᓪᓗᑎᒃᑯᑦ.  

 

ᐃᓚᖏᑦ ᐅᓄᒃᑲᓐᓂᖅᑐᓂᒃ ᐱᓇᓱᓲᑦ ᐊᒻᒪᓗ 

ᐃᖏᕐᕋᔾᔪᑎᓕᕆᓂᕐᒧᑦ ᑐᕌᖓᔪᑦ. ᕼᐋᒻᒪᓚᒃᑯᑦ ᒫᓂ 

4 ᒥᓕᐊᓐ ᐅᖓᑖᓃᑦᑐᓂᒃ ᐱᓕᕆᐊᕆᔪᒪᔭᒥᓐᓄᑦ 

ᑮᓇᐅᔭᖁᑎᒋᓂᐊᖅᑕᒥᓐᓂᒃ ᐱᔪᒪᓲᖑᒻᒪᑕ. 

ᑕᐃᒪᓐᓇ ᐃᓚᓐᖔᖅᑎᑕᐅᒍᓂ 1 ᒥᓕᐊᓐᖑᖅᖢᓂ. 

ᑕᐃᒪᐃᓕᔭᐃᓐᓇᖃᑦᑕᖅᑕᕗᑦ ᑕᐃᒃᑯᐊ 

ᐅᓄᓗᐊᖅᐸᑕ ᑐᒃᓯᕌᕆᔭᐅᔪᑦ ᑕᐃᒃᑯᐊ 

ᑕᑕᑎᖅᓯᒪᔪᑦ ᕿᒥᕐᕈᓇᖃᑦᑕᖅᑕᕗᑦ 

ᐅᓄᒃᑲᓐᓂᖅᑐᓂᒃ ᐃᑲᔪᕈᒪᒧᑦ.  

 

ᐃᖅᑲᓇᐃᔭᖅᑎᕗᑦᑕᐅᖅ ᑐᒃᓯᕋᐅᑎᓂᒃ 

ᑕᑯᖃᑦᑕᕈᑎᒃ ᐅᑯᓄᖓ ᑐᕌᖓᓐᖏᑦᑐᓂᒃ 

ᐃᖅᑲᓇᐃᔭᖃᑎᖃᓲᖑᔪᒍᑦ ᓄᓇᕗᒻᒥ 

ᓇᖕᒥᓂᖃᖅᑐᓕᕆᓂᕐᒧᑦ ᑯᐊᐳᕋᐃᓴᒃᑯᑦ 

ᐊᑐᖅᑐᐊᕐᕕᒃᑯᓐᓂᓪᓗ ᑕᐃᒃᑯᐊ 

ᑮᓇᐅᔭᖃᖅᑎᑦᑎᔨᐅᒻᒪᑕ. CanNor-ᖑᓂᕋᖅᑕᐅᔪᑦ 

ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ ᑕᐃᒃᑯᐊᑦᑕᐅᖅ 

ᑮᓇᐅᔭᖃᖅᑎᑦᓯᓲᑦ. ᐱᑕᖃᓐᖏᓗᐊᕈᑦᑕ 

ᑕᐃᒃᑯᓄᖓ ᐃᒃᑯᐊᓕ ᐆᒃᑐᓚᐅᑮᑦᓚᓲᖑᔪᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ 

ᑭᖑᓪᓕᖅᐹᕆᖅᑲᐅᒻᒪᒍ ᐊᑎᖁᑎᓐᓂ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᑯᓗᒻᒥᒃ ᐊᐱᖅᑯᑎᒃᓴᖃᕈᒪ ᒪᑉᐱᖅᑐᒐᖅ 

228, ᐱᓕᕆᖃᑎᖃᓪᓚᕆᖕᓂᖃᖅᑐᑦ, ᐱᓕᕆᕕᓯ 

ᐸᕐᓇᐅᓯᐅᖅᓯᒪᔪᑦ ᑮᓇᐅᔭᖃᖅᑎᑕᐅᓗᑎᒃ ᑕᐃᒃᑯᐊ 

ᐊᕙᑎᓕᕆᓂᕐᒧᑦ ᖃᐅᔨᓴᕆᐊᖅᑎᓄᑦ ᑐᕌᖓᔪᑦ. 

ᑖᒃᑯᐊ ᐃᖏᕐᕋᐃᓐᓇᕐᓂᐊᕐᒪᑕ ᓄᓇᕗᑦ ᒐᕙᒪᒃᑯᑦ 

ᐃᓚᒋᔭᐅᖃᑕᐅᓗᑎᒃ ᓄᓇᐃᑦ ᐊᒃᑐᖅᑕᐅᓂᖏᑦ.  

 

ᑕᑯᓪᓗᒋᑦ ᐊᒻᒪᓗ ᓄᓘᔮᑦ ᑕᐃᒃᑯᐊᓗ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᓪᓗᒥᒧᑦ ᑎᑭᖦᖢᒍ 

ᖃᓄᐃᓕᖓᓕᖅᐸ ᑖᓐᓇ ᐃᖅᑲᓇᐃᔮᕆᔭᐅᓂᖓ 

ᐊᒻᒪᓗ ᐱᔭᕇᖅᑕᐅᓯᒪᔪᑦ ᖃᐅᔨᓴᖅᑕᐅᓯᒪᔪᑦ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓛᖅᐹᑦ? ᑖᓐᓇ 

ᑭᖑᓪᓕᖅᐹᖑᓪᓗᒍ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᐱᓕᕆᕝᕕᑎᓐᓂ ᐃᓗᐊᓂ ᕿᒥᕐᕈᓂᐅᔪᖅ 

ᐊᕙᑎᑦᑎᓐᓂ ᕿᒥᕐᕈᓂᖅ ᕿᒥᕐᕈᔩᑦ ᐱᓪᓗᒋᑦ. 

ᖃᐅᔨᒪᔪᑦᓴᐅᒐᕕᑦ ᑖᒃᑯᐊ ᕿᒥᕐᕈᔩᑦ 

ᐱᓕᕆᕝᕕᓕᒫᑦᑎᓐᓃᑦᑐᑦ ᐊᑦᑐᐃᓂᐅᔪᓂ 

ᐱᕙᓪᓕᐊᕈᑎᐅᔪᓄᑦ.  

 

ᐊᑕᐅᓯᐅᓐᖏᑦᑐᓂᒃ ᑲᑎᒪᔨᖃᐅᕐᒥᒐᑦᑕ ᑕᒪᒃᑯᐊ 

ᖁᑦᓯᓇᓕᖏᑦ ᖁᑦᓯᓂᕇᑦᓱᑎᒃ ᑕᒪᒃᑯᐊ ᒥᓂᔅᑕᐃᑦ 

ᑐᖏᓕᖏᑦ ᑕᐃᒪᐅᓲᖑᑦᑕᖅᐳᑦ ᐊᑦᑐᖅᑕᐅᔪᑦ 

ᐱᕙᓪᓕᐊᓂᐅᔪᓄᑦ ᐊᕙᑎᓕᕆᔨᒃᑯᓐᓂᒃ ᐊᒻᒪᓗ 

ᐱᕙᓪᓕᐊᔪᓕᕆᔨᒃᑯᓐᓂ ᐊᒻᒪᓗ 

ᐃᖏᕐᕋᔪᓕᕆᔨᒃᑯᓐᓂ ᐃᑦᓯᕙᐅᖃᑎᒌᑉᐸᑦᓱᑎᒃ. 

ᐊᒻᒪᓗ ᐊᑐᐊᒐᑦᑎᓐᓂᒃ ᐃᓛᓐᓂᒃᑯᑦ ᐃᒻᒥ 

ᕿᒥᕐᕈᖃᑦᑕᕐᒥᒐᑦᑕ ᐅᓇ ᑲᔪᓯᑦᓯᐊᕋᓗᐊᖅᐹ 

ᖃᓄᕐᓕ ᐃᓱᐊᖅᓯᕚᓪᓕᕈᓐᓇᖅᐸ. 

ᖃᐅᔨᒪᓐᖏᒃᑲᓗᐊᖅᑐᖓ ᐱᒃᑯᓇᒐᔭᕐᖓᑦ 

ᐊᑑᑎᖃᕋᔭᕐᒪᖔᑦ ᓵᓐᓄᐊᕈᒃᑯᑦ ᑭᓯᐊᓂ 

ᕿᒥᕐᕈᒍᓐᓇᖅᑐᒋᑦ ᐅᓂᒃᑳᑦ ᓱᖅᑯᐃᕋᓱᓪᓗᖓ 

ᑕᕝᕗᖓ ᓴᖅᑭᒋᐊᖃᕐᒪᖔᒃᑯ ᐋᒡᒐᓘᓐᓃᑦ? 

ᐃᓚᓐᓂᒃᑯᑦ ᑭᓱᓪᓚᑦᑖᒧᑦ ᖃᓄᖅ 

ᐱᓕᕆᖃᑎᒌᓐᓂᖏᑦ ᐱᓕᕆᕝᕖᑦ 

ᑕᑯᑎᑦᓯᒍᑎᐅᒍᓐᓇᖅᓱᓂ. ᐱᓕᕆᖃᑎᒌᑉᐸᓐᓂᖏᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅᐹᖅ, 

ᐊᑎᖃᖅᑐᓂ ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᐅᓪᓗᒃᑯᑦ ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ. 

ᐅᕙᓂ ᒐᕙᒪ ᐸᕐᓇᐅᑎᒋᔭᔅᓯᓐᓂ ᒪᒃᐱᖅᑐᒐᖅ 229. 

ᓯᕗᓪᓕᖅᐸᐅᑎᑦᑐᒪᔭᓯ ᑕᕝᕙᓂ 2021-22. 

ᓴᓐᖏᒃᑎᒋᐊᕈᒪᒐᔅᓯᐅᒡᒎᖅ ᑖᒃᑯᓂᖓ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᓴᖅᑭᑕᐅᓯᒪᔪᑦ ᐃᒻᒪᖄᖃᐃ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᑭᕙᓪᓕᖅ, 

ᑖᒃᑯᓂᖓ. ᖃᓄᖅ ᓴᓐᖏᑦᑎᒋᐊᕐᓂᐊᕋᑦᓯᐅᒃ 

ᐃᒫᖃᐃ (ᑐᓵᔨᑎᒍᑦ) ᖃᓄᖅ ᐅᖃᖃᑎᒌᑉᐸᓐᓂᓯ 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᓲᖑᓯᒋᐊᒃᑲᓐᓂᓂᐊᖅᐱᓯᐅᒃ 

ᐅᓂᒃᑳᕆᒋᐊᒃᑲᓐᓂᕈᓐᓇᖅᐱᐅᒃ? ᐆᒃᑑᑎᒋᓗᒍ 

ᐅᔭᕋᓐᓂᐊᕐᓂᕐᒥᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐱᕙᓪᓕᐊᑦᓴᐃᓐᓇᖅᑐᖅ ᖃᓄᖅ ᑭᓱᒥᒃ 

ᐅᖃᐅᓯᖃᖃᑎᒌᑉᐸᖔᑉᑕ ᒪᑉᐱᒐᖓᓂ 229-ᒧᑦ 

ᑕᑯᓪᓗᒍ ᑕᐅᑐᓪᓗᐊᑕᕐᒪᑕ ᓄᓇᕗᒻᒥ 

ᓇᒻᒥᓂᖃᕐᓂᕐᒥᒃ ᐃᑲᔫᑎᒥᒃ. ᑖᓐᓇ ᐊᖏᔫᒻᒪᑦ 

ᐊᑐᐊᒐᖅ 

ᑎᒥᐅᔪᓄᓪᓗ ᑎᒥᐅᔪᓂᒃ ᐱᓕᕆᖃᑎᖃᖅᐸᑦᑐᒍ 

ᐃᖏᕐᕋᑦᓯᐊᖁᓪᓗᒍ ᐃᖏᕐᕋᒋᐊᖃᕐᓂᖓ ᒪᓕᓪᓗᒍ 

ᐃᑲᔪᕐᓂᖃᕆᐊᖃᕐᒪᑦ ᐃᓄᓐᓂᒃ 

ᓇᒻᒥᓂᖁᑎᒋᔭᐅᔪᓂᒃ. ᑲᔫᓯᓐᓇᖁᓪᓗᒍ.  

 

ᐊᒻᒪ ᐅᔭᕋᓐᓂᐊᕐᓃᓪᓕ ᐱᓪᓗᒋᑦ ᐱᕙᓪᓕᐊᓃᓪᓗ 

ᐊᖏᓂᖅᓴᐅᒻᒪᑦ ᒐᕙᒪᓗᑦᑖᓄᑦ 

ᕿᒥᕐᕈᔭᐅᔭᕆᐊᖃᕋᔭᖅᑐᖅ ᐅᖃᐅᓯᐅᕙᓪᓗᓂ. 

ᑕᒪᓐᓇ ᐃᓗᖏᖅᓲᑎᒋᓪᓗᒍ ᐱᓕᕆᒋᐊᖓ 

ᐅᖃᖃᑎᖃᐃᓐᓇᖅᐸᓐᓂᐊᖅᓱᖓᓗ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᐅᔭᕋᓐᓂᐊᖅᐸᑦᑐᓂᓪᓗ 

ᓇᒥᓗᑦᑖᕐᓗ.  

 

ᐅᓇᓗᖃᐃ ᐃᓚᖓᑦ ᐱᓕᕆᔪᓐᓇᓚᐅᓐᖏᑕᕗᑦ 

ᐊᕐᕌᒎᓚᐅᖅᑐᒥ ᐃᓛᒃ ᑲᔪᓯᑦᓯᐊᕈᓐᓇᓚᐅᖅᑐᖅ 

ᐅᖃᖃᑎᖃᕈᓐᓇᑦᓯᐊᓚᐅᕋᑦᑕ ᐅᔭᕋᓐᓂᐊᖅᐸᑦᑐᑦ 

ᑕᑯᑦᓴᐅᑎᑦᓯᑎᓪᓗᒋᑦ. ᐊᕐᕌᒍᒋᔭᑦᑎᓐᓂ 

ᐊᕐᕌᒎᓂᐊᖅᑐᒥᓪᓗ ᓂᕆᐅᒃᑲᓗᐊᖅᑐᖓ ᑭᓯᐊᓂ 

ᕿᒥᕐᕈᑲᓐᓂᕆᐊᖃᕐᓂᐊᖅᑕᕗᑦ ᑕᒪᒃᑯᐊ 

ᑕᑯᔭᒐᖃᖅᑎᑦᓯᓂᐅᕙᑦᑐᑦ ᑲᑎᔾᔪᐊᕐᓂᐅᕙᑦᑐᑦ ᒫᓐᓇ 

ᖃᕆᑕᐅᔭᐃᓐᓇᒃᑯᑦ ᑲᒪᒋᔭᐅᕙᒻᒪᑕ. 

ᐅᐸᓗᖓᐃᖅᓯᒪᒻᒪᖔᑦᑕ ᖃᐅᔨᒪᔭᖏᑦᑐᖓ ᑭᓯᐊᓂ 

ᓇᓗᓇᓐᖏᓚᖅ ᑕᒪᒃᑯᐊ ᐊᖅᑯᑎᒋᓗᒋᑦ 

ᐅᖃᖃᑎᒌᑉᐸᓐᓂᒃᑯᑦ ᐱᓕᕆᓪᓗᐊᒻᒪᕆᓲᖑᒐᑦᑕ 

ᑕᐃᒪᐃᑦᓴᕌᖓᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᑭᐅᔾᔪᑎᒋᔭᕐᓄᑦ. ᐊᓕᐊᓇᐃᑦ. ᑖᑦᓱᒪᓐᖓᑦ 

ᑕᐅᑐᓪᓗᐊᑕᕐᓂᐊᕋᕕᑦ ᓯᕗᓪᓕᐅᑎᓪᓗᒍ. 

ᐊᐱᖅᑯᑎᖃᓕᕐᒥᒐᒪ ᑕᒪᒃᑯᐊ ᐊᑐᐊᒐᐃᑦ ᐱᓪᓗᒋᑦ. 

ᓲᕐᓗ ᖃᓄᖅᑑᕈᑏᑦ ᑮᓇᐅᔭᖅᑐᕈᑎᑦᓴᓐᓄᑦ 

ᐊᑐᐊᒐᑦᓯᓐᓂᒃ. ᒫᓐᓇᒧᑦ ᑎᑭᑦᑐᒍ 

ᓄᑖᓐᖑᕆᐊᕐᓂᐊᖅᑐᑦ ᐋᖅᑭᒋᐊᕐᓂᐊᖅᐱᓯᐅᒃ 

ᖃᓄᐃᓕᒋᐊᒃᑲᓂᕐᓗᒋᓪᓘᓐᓃᑦ 

ᑕᐃᒪᐃᓕᖓᓂᐊᕐᒪᖔᑦᓯ ᐊᐱᖅᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.    

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ 

ᐱᓕᕆᑦᓯᐊᕈᓘᔭᔪᕋᑦᑕ ᐊᕐᕌᓂ 

ᓴᖅᑭᓚᐅᓐᖏᑎᓪᓗᒋᑦ ᓱᓕ ᖃᕆᑕ ᑕᒪᒃᑯᐊ 

ᐃᑲᔫᑎᕙᑦᑕᕗᑦ ᑐᓂᔾᔪᓯᐊᕆᕙᑦᑕᕗᑦ ᑖᒃᑯᓄᖓ 

ᐸᕐᓇᐅᑎᑎᒍᑦ ᑖᒃᑯᐊ ᐱᓕᕆᐊᕐᔪᐊᑦ ᐆᑦᑑᑎᒋᓗᒍ 

ᐊᐱᖅᑯᑎᒋᕋᑖᖅᑕᐃᑦ ᓱᓕ ᑲᔪᓲᓐᓇᖅᑐᒍᑦ 

ᐱᓕᕆᕙᓪᓕᐊᑦᓴᐃᓐᓇᖅᑕᕗᑦ. ᐅᓇ 

ᓄᑖᖑᕆᐊᑦᓴᐃᓐᓇᖅᓱᑎᒍᓪᓗ 

ᐊᓯᔾᔨᖅᑐᖃᕐᓂᐊᖅᐸᑦ 

ᕿᒥᕐᕈᔭᐅᔭᕆᐊᖃᕋᔭᕆᓪᓗᑎᒃ ᐊᒻᒪ ᑐᑭᓯᐅᒪᔭᒃᑯᑦ 

ᐊᑐᐊᒐᕗᑦ ᐃᓚᖏᑦ ᐊᓂᒍᖅᓯᒪᓕᕐᒪᑕ ᑖᓐᓇᓗ 

ᐃᓱᓕᓐᓂᐊᓕᖅᓱᓂ ᐅᓇ ᑖᒃᑯᐊ 

ᐊᒃᓱᕉᑎᒋᐊᖃᕐᓂᐊᖅᑕᕗᑦ 

ᓄᑖᓐᖑᕆᐊᕐᔫᒥᒋᐊᕐᓗᒋᑦ ᕿᓚᒥᐅᔾᔫᒥᔪᒃᑯᑦ.  

 

ᑭᖑᕙᖅᓯᒪᓂᖃᕐᒥᒻᒪᑦ ᐅᓇ ᐱᓪᓗᒍ ᑭᓯᐊᓂ 

ᐃᖅᑲᓇᐃᔭᖅᑎᕗᑦ ᖁᓚᕆᓐᖏᓚᒃᑲ 

ᐱᓕᕆᐊᕆᔪᓐᓇᕐᓂᐊᕐᒪᔾᔪᒃ ᐊᓯᔾᔨᖅᑐᖃᕐᓂᐊᖅᐸᑦ 

ᐊᑐᐊᒐᑦᑎᓐᓂᒃ ᑖᒃᑯᐊ ᒪᓕᒋᐊᓖᓪᓘᓐᓃᑦ 

ᐊᓯᔾᔨᕐᓂᐊᕈᑎᒃ ᑖᒃᑯᐊ ᐊᖅᑯᑎᒋᓇᔭᕋᑦᑎᒍ. ᑕᕝᕙ 

ᐊᕐᕌᒍᒋᔭᑦᑎᓐᓂ ᐊᕐᕌᒎᓂᐊᖅᑐᒧᑦ 

ᐱᔭᕇᖅᑕᐅᓯᒪᒻᒪᕆᓐᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᓱᓕ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᒥᓂᔅᑕ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᖃᓄᖅᑑᕈᑎ 2003-ᒥ ᓴᖅᑭᓚᐅᖅᓯᒪᒻᒪᑦ ᐃᓱᓕᔅᓱᓂ 

2013-ᒥ ᐃᓱᓕᕝᕕᖃᓚᐅᖅᓯᒪᓪᓗᓂ.  

 

ᐱᓕᕆᕝᕕᓯ 2020-2023-ᒧᑦ ᐸᕐᓇᐅᑎᓯ 

ᐅᖃᖅᓯᒪᒻᒪᑕ ᓯᕗᓪᓕᐅᔾᔭᐅᕗᐃᑦ ᐃᓚᖏᒡᒎᖅ 

2020-2021-ᒧᑦ ᐃᒪᐃᒋᐊᖃᓚᐅᖅᓯᒪᒐᓗᐊᕐᖓᑕ 

ᑭᖑᓪᓕᐹᖅᓯᐅᕐᓗᒋᑦ ᐊᑐᓕᖅᑎᓪᓗᒋᓗ ᓄᓇᕗᒻᒥ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7698 

 

 

ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎᔅᓴᐅᔪᖅ.  

ᐱᓕᕆᕝᕕᓯ ᑎᑎᕋᓚᐅᖅᑐᓯ 2020-2021 

ᐸᕐᓇᐅᑎᔅᓯᓐᓂ 231-ᒥ ᒪᒃᐱᒐᕐᒥ ᐅᖃᖅᓯᒪᒻᒪᑦ 

ᐅᖃᓕᒫᖅᑐᒍ ᑖᓐᓇ ᓯᕗᓪᓕᐅᔾᔭᐅᔪᖅ 

ᓴᖑᑎᑕᐅᓚᐅᖅᓯᒪᔪᖅ ᐱᕙᓪᓕᐊᓂᖃᖁᓪᓗᒍ 

ᖃᓄᖅᑑᕈᑎᐅᔪᒥᒃ ᐊᔾᔨᐅᓐᖏᑦᑐᒥᒃ 

ᑮᓇᐅᔭᓕᐅᕈᑎᔅᓴᖃᕐᓂᕐᒧᑦ ᓄᕙᕐᔪᐊᕐᓂᖃᖅᑎᓪᓗᒍ. 

ᑭᑑᕙᑦ ᑭᑐᓪᓚᑦᑖᖑᕙᑦ ᖃᓄᖅᑑᕈᑏᑦ 

ᐱᓇᓱᓐᓂᕆᓂᐊᖅᑕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒥᒃ, ᐃᒃᓯᕙᐅᑖᖅ. ᐃᕝᕕᑦ ᐊᖅᑯᑎᒋᓗᑎᑦ 

ᑖᓐᓇ ᑐᖏᓕᖓ, ᔨᒥ ᐅᓈᓕᒃ ᑭᐅᔪᓐᓇᖅᐸᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐅᓈᓕᒃ.  

 

ᐅᓈᓕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᒃ ᐊᐱᖅᑯᑎᖕᓄᑦ. ᑕᐅᑐᓪᓗᐊᑕᖅᓯᒪᕗᒍᑦ 

ᐊᓄᓪᓚᐅᑎᒋᓯᒪᔭᑦᑎᓐᓂ ᓄᓇᕗᒻᒥ 

ᑮᓇᐅᔭᓕᐅᕈᑎᐅᔪᓂᒃ ᓄᕙᕐᔪᐊᕐᓇᖅ ᐱᓪᓗᒍ 

ᐊᒃᑐᖅᑕᐅᓯᒪᓂᖓ ᑕᒪᒃᑯᐊ ᐊᑯᓐᓂᖃᐅᖅᓯᒪᒻᒪᑦ 

ᐱᓗᐊᖅᑐᒥᒃ ᐃᖅᑲᓇᐃᔭᖅᑎᖁᑎᑦᑎᓐᓂ.  

 

ᐊᒻᒪᓗ ᐃᖅᑲᓇᐃᔭᖅᑎᓪᓚᑦᑖᑦ ᐱᒋᐊᖃᖅᓯᒪᒍᑎᑦ 

ᓄᓇᓖᑦ ᐃᓚᖏᓐᓂᒃ ᐊᒻᒪᓗ ᐱᓕᕆᔭᕆᐊᖃᕐᒥᒐᑦᑕ 

ᓄᓇᓕᓐᓂ ᓇᒻᒥᓂᐅᑎᖃᖅᑐᑦ ᐱᓪᓗᒋᑦ 

ᐱᕙᓪᓕᐊᔪᒪᓂᕗᓪᓗ ᑕᑯᓐᓇᖅᑐᑎᒍ.  

 

ᑖᓐᓇ ᐊᒻᒪᓗ ᐃᓕᑕᖅᓯᓂᕆᒋᐊᖃᖅᑕᕗᑦ ᒥᓂᔅᑕᐅᑉ 

ᐅᖃᕋᑖᖅᑕᖓ ᑕᒪᒃᑯᐊ ᐃᓅᓱᑦᑐᑦ 

ᐃᖅᑲᓇᐃᔭᖅᐸᓪᓕᐊᓂᐊᖅᑐᑦ 

ᑕᐅᑐᓪᓗᐊᑕᕈᒪᒐᔭᕋᑦᑎᒍ 

ᐊᑐᓕᖅᑎᑦᑎᓂᐊᖅᑎᓪᓗᑕ ᓴᖅᑮᓂᐊᖅᑎᑦᑎᓪᓗᑕᓗ 

ᐱᓕᒻᒪᒃᓴᕈᑎᐅᓂᐊᖅᑐᓂᒃ 

ᐃᖅᑲᓇᐃᔭᖅᐸᓪᓕᐊᓂᐊᖅᑐᓂᒃ ᑮᓇᐅᔾᔭᔅᓵᓄᓪᓗ 

ᐊᑑᑎᖃᑦᑎᐊᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪᓗ ᒥᔅᑕ ᐅᓈᓕᒃ. ᐄ, ᐱᒃᑯᒥᓇᖅᑑᒐᓗᐊᖅ 

ᐊᑏᑐᖅ ᑲᔪᓯᑦᑎᐊᑐᐃᓐᓇᓛᖅᐳᖅ. ᑖᓐᓇ 

ᓄᕙᕐᔪᐊᕐᓇᖅ ᐱᓪᓗᒍ ᓱᓕ ᑐᐊᕕᕐᓇᖅᓯᒪᒻᒪᑦ 

ᑮᓇᐅᔭᓕᐅᕈᑎᔅᓴᐅᔪᓂᒃ ᐱᕙᓪᓕᐊᑲᓐᓂᓕᖁᓪᓗᒋᑦ 

ᑕᒪᒃᑯᐊᓗ ᓄᓇᓕᓐᓂ ᐊᒥᓱᑦ ᓄᓇᕗᒻᒥᐅᑕᐃᑦ 

ᐅᑎᖅᐸᓪᓕᐊᓂᐊᕐᒥᒻᒪᑕ ᐅᔭᕋᕐᓂᐊᕐᕕᓐᓄᑦ ᐊᒡᓃᑯ 

ᐄᒍᒃᑯᓄᓪᓗ.  

 

ᑕᕝᕘᓇᓗ ᑖᒃᑯᑎᒎᓇᓗ ᓴᖅᑭᓚᖓᒻᒥᒻᒪᑕ ᑕᒪᒃᑯᐊ 

ᑮᓇᐅᔭᓕᐅᕈᑎᐅᕙᑦᑐᑦ ᖃᒪᓂᑦᑐᐊᕐᒥ, 

ᑲᖏᖅᓯᓂᕐᒥ, ᒥᑦᑎᒪᑕᓕᒻᒥᓪᓗ. ᐊᑏᑐᖅ 

ᐊᖑᒪᒍᓐᓇᓂᐊᖅᑐᓯ ᐱᕙᓪᓕᐊᓂᐊᖅᑐᑦ ᐊᒡᒋᖅᑐᑦ 

ᐃᓱᒪᒋᓪᓗᒋᑦ ᐅᓄᕐᓂᖅᓴᑦ ᓇᒻᒥᓂᒍᑎᖃᖅᐸᓪᓕᐊᔪᑦ 

ᓄᓇᓕᓐᓂ ᐱᕙᓪᓕᐊᕈᑎᔅᓴᖏᓐᓄᑦ. ᑖᓐᓇ 

ᐅᖃᐅᓯᔅᓴᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᑐᐃᓐᓇᐅᒻᒪᑦ. 

ᖁᔭᓐᓇᒦᒃ. ᐱᓕᕆᕕᓯᓐᓄᑦ ᐊᐅᓚᑦᑎᔾᔪᑏᑦ 

ᑲᑎᑦᑐᒋᑦ ᐊᐅᓚᔾᔪᑏᑦ $10,680,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): K-5-ᒧᑦ ᒪᒃᐱᒐᖓᓄᑦ. 

ᐱᕙᓪᓕᐊᔪᓕᕆᓂᖅ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑐᓐᖓᓱᒋᔅᓯ ᒥᓂᔅᑕ 

ᐃᖅᑲᓇᐃᔭᖅᑎᑎᓪᓗ ᐊᒻᒪ ᑕᑯᑎᒐᓐᓂ ᖁᕕᐊᓇᖅ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᐃᓛᒃ ᓇᐅᔮᑦ ᐊᒻᒪᓗ 

ᓴᓪᓕᕐᓗ ᑕᒪᒃᑯᓄᖓ ᐊᖑᓇᓱᑦᑎᕐᔪᐊᓄᑦ 

ᑮᓇᐅᔭᓕᕐᔪᐊᓄᑦ ᐊᒃᓱᐊᓗᒃ ᐃᑲᔪᖅᑕᐅᖃᑦᑕᕐᒪᑦ 

ᓄᓇᓕᒃᐳᑦ, ᑖᒃᑯᐊ ᓄᓇᓖᒃ ᐊᒻᒪᓗ ᑖᓐᓇ 

ᓄᕙᖕᓇᕐᔪᐊᕈᓗᒃ, ᐃᒃᓯᕙᐅᑖᖅ, 

ᓄᖅᑲᑎᑦᑎᓯᒪᔪᐊᓘᖕᒪᑦ ᐃᓛᒃ ᓄᖅᑲᖅᓯᒪᕈᓘᔭᕐᒪᑕ 

ᑎᑭᓚᐅᓐᖐᓐᓇᕐᒪᑕ ᐊᕐᕌᓂᓗᒃᑖᖅ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7699 

 

 

ᑕᐃᒃᑯᐊ ᑮᓇᐅᔭᓕᕐᔪᐊᖑᓂᕋᖅᑕᕗᑦ ᐊᒻᒪᓗ 

ᓄᓇᓕᑦᑕ ᓄᓇᓕᖕᓂ ᐊᒃᓱᐊᓗᒃ ᐃᑲᔪᖃᑦᑕᕐᒪᑕ 

ᓴᓇᕝᕕᖃᑦᑎᐊᖏᑦᑐᑰᓗᖕᒪᑎᒃ ᓄᓇᓕᕗᑦ.  

 

ᑕᐃᒃᑯᐊ ᖃᐅᔨᒪᓐᖏᑦᑐᖓ, ᐃᒃᓯᕙᐅᑖᖅ, ᑕᐃᒃᑯᐊ 

ᐊᐅᓪᓚᕈᔾᔨᖃᑦᑕᖅᑐᐃᑦ ᐊᑐᖅᑐᐊᕋᓱᒃᓯᒪᖕᒪᖔᑕ 

ᖃᐅᔨᒪᒐᓚᓐᖏᑎᐊᖅᑐᖓ ᑭᓯᐊᓂ 

ᐊᑐᖅᑐᐊᖅᓯᒪᓐᓂᖅᐸᑕ. ᐊᒃᑐᖅᑕᐅᓯᒪᓪᓚᕆᖕᒪᑕ 

ᑎᑭᑕᐅᖃᑦᑕᕈᓐᓃᕐᓂᑯᑦᑎᓐᓄᑦ 

ᓇᓐᓂᐊᕆᐊᖅᐸᒃᑐᓄᑦ ᓇᓄᖅᓯᐅᕆᐊᖅᐸᒃᑐᓄᓂᓛᒃ 

ᑐᒃᑐᓄᓪᓗ ᑎᑭᑉᐸᖕᒪᑕ.ᖃᓄᖃᐃ 

ᐃᓱᒪᒃᓴᖅᓯᐅᕈᔾᔭᐅᓯᒪᒐᓚᓐᖏᓚᑦ 

ᐊᑐᖅᑐᐊᖅᑐᕕᓂᐅᕐᓂᖅᐸᑕ ᑖᓐᓇ 

ᐱᕙᓪᓕᐊᔪᓕᕆᔨᒃᑯᓐᓂ ᑕᒪᒃᑯᓄᖓ ᐱᓲᑎᓄᑦ 

ᐊᐅᓪᓚᕈᑎᓄᑦ ᐅᒥᐊᓄᑦ 

ᐃᑲᔪᓪᓚᕆᒃᐸᖕᒪᑕᐅᒐᓗᐊᖅ? ᐊᒥᓱᑦ 

ᐊᑐᖅᑐᐊᖅᓯᒪᔪᖅᑕᖃᕐᓂᖅᐸᖃᐃ 

ᖃᓄᐃᓕᐅᕆᔭᐅᓯᒪᕙ ᐃᑲᔪᕇᖅᑕᐅᓯᒪᒐᓚᓐᖏᓚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕚᓗᒃ 

ᑭᒡᒐᑐᖅᑕᑲᑦᑕᐅᖅ ᑕᐃᒪᓐᓇ 

ᐊᒃᓱᕉᓯᖃᓯᐅᑎᓯᒪᒻᒥᒻᒪᑕ ᑖᒃᑯᐊ ᓇᓐᓂᐊᒻᒥ 

ᐊᒃᓱᐊᓗᒃ ᐱᒻᒪᕆᐅᒋᔭᐅᖃᑦᑕᕐᒪᑦ ᓄᓇᓕᓐᓂ.  

 

ᑕᐃᒪᓐᓇᐃᑎᓪᓗᒍ ᑖᒃᑯᐊ ᐃᑲᔪᖅᑕᐅᓇᓱᒃᓯᒪᔪᐃᑦ 

ᒫᓐᓇ ᑕᐃᑰᓇ ᐅᖃᐅᓯᕆᖅᑲᐅᔭᒃᑯᑦ $5,000-ᓂᒃ 

ᐃᑲᔫᑎᔅᓴᓂᒃ. ᐊᒥᓱᑲᓪᓛᔾᔪᐃᑦ ᑖᒃᑯᐊ ᐳᓚᕋᑦᑎᓄᑦ 

ᐳᓚᕋᑦᑎᒥᒃ ᐊᐅᓚᑦᑎᔨᐅᖃᑦᑕᖅᑐᐃᑦ 

ᑐᔅᓯᕋᖅᓯᒪᓪᓗᑎᒃ ᐊᒻᒪᓗ 

ᑮᓇᐅᔭᖅᑖᖅᑎᑕᐅᓯᒪᓪᓗᑎᒃ ᒫᓐᓇᐅᔪᖅ 

ᑖᓐᓇᐅᓪᓗᓂ.   

 

ᑭᓯᐊᓂ ᐅᖃᐅᓯᕆᔭᐃᑦ ᑖᓐᓇ ᓯᕗᓂᔅᓴᑎᓐᓄᑦ ᓱᓕ 

ᒫᓐᓇ ᓂᕆᐅᓇᑦᑎᐊᖏᒻᒪᑦ ᖃᖓ ᑖᒃᑯᐊ ᐳᓚᕋᑏᑦ 

ᐅᑎᕈᒫᕐᒪᑕᑭᐊᖅ ᑖᓐᓇ ᐱᓕᕆᖃᑎᒋᓇᓱᔅᓯᒪᔭᕗᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᕐᔪᐊᒃᑯᓐᓂ ᑲᒪᔨᒋᔭᕗᑦ 

ᑕᒪᒃᑯᓂᖓ ᐳᓚᕋᑦᑎᓂ ᐅᕝᕙᓘᓐᓃᑦ 

ᐊᖑᓇᓱᒋᐊᖃᑦᑕᖅᑐᓂᒃ ᖃᓄᖅ ᑕᒪᐅᖓ 

ᓄᓇᑦᑎᓐᓅᕐᓂᐊᖅᑲᑕ ᖃᓄᖅ 

ᐱᔭᕆᕐᓂᖅᑎᑕᐅᔪᓐᓇᓂᖅᓴᐅᒻᒪᑕᑭᐊᖅ. 

ᑖᒃᑯᐊᓗ ᐊᖑᓇᓱᒃᑏᑦ ᐱᓕᕆᐊᕆᓪᓚᕆᒻᒪᒋᑦ. 

ᐃᒃᐱᑦ ᐊᒻᒪᓗ ᒪᑭᒪᔾᔪᑎᑐᐊᓚᐅᖅᓱᕆᔪᒻᒪᒋᑦ ᑖᓐᓇ 

ᐃᒃᐱᒋᓪᓗᑎᒍ ᑖᓐᓇ ᐸᕐᓇᒍᓱᒃᓯᒪᔭᕗᑦ ᑕᕝᕘᓇ. 

ᐊᒻᒪᓗ ᑖᒃᑯᐊ ᑕᐃᒪᓐᓇᐃ ᐱᕕᔅᓴᐅᓐᖏᒐᐃᒻᒪᑦ 

ᐃᓕᓐᓂᐊᕈᑎᔅᓴᓂᒃ 

ᐊᑐᐃᓐᓇᖃᖅᑎᑦᑎᓇᓱᖃᑦᑕᖅᑐᒍᑦ ᑕᕝᕘᓇ 

ᐳᓚᕋᑎᓕᕆᔨᒃᑯᑦ ᐃᓗᐊᓃᑦᑐᒥᒃ ᑖᔅᓱᒪ ᐱᓕᕆᐊᒪ 

ᐃᓗᐊᓃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᒥᔅᑕ ᕼᐋᑭᓐᔅ ᑕᑯᒃᑲᓐᓂᕋᒃᑭᑦ 

ᐊᓕᐊᓇᐃᑦ. (ᑐᓵᔨᑎᒎᕈᓐᓃᖅᑐᖅ) 

ᐊᐱᕆᔪᓐᓇᖅᐳᖓᖃᐃ ᑕᐃᒃᑯᐊ ᖃᔅᓯᐅᕙᑦ 

ᐅᓂᒃᑳᕈᓐᓇᖅᐸᖃᐃ ᖃᑦᓯᑦ ᐃᓄᐃᑦ ᑖᒃᑯᓂᖓ 

ᐊᐅᓪᓚᕈᔾᔨᕙᒃᑐᐃᑦ ᐃᑲᔪᕆᐊᖅᑕᐅᓯᒪᕙᑦ 

ᐃᑲᔪᕆᐊᖅᑕᐅᔪᒪᓪᓗᑎᒃ ᑐᒃᓯᕋᖅᓯᒪᕙᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇᐃᓛᒃ ᑐᔅᓯᕋᐅᑎ 

ᐱᒋᐊᖅᑳᑎᓪᓗᒍ ᐃᓱᓕᕝᕕᖃᓚᐅᖅᓯᒪᒻᒪᑦ 

ᐃᓱᓕᓚᐅᖅᑎᓪᓗᒍ ᐱᒋᐊᖅᑎᑲᓐᓂᓚᐅᕋᑦᑎᒍ 

ᑕᐃᓐᓇ ᓱᓕ ᒫᓐᓇ ᐅᖃᐅᓯᕆᖅᑲᐅᔭᒃᑲᑎᒍ ᓱᓕ 

ᑖᓐᓇ ᑐᔅᓯᕋᐅᑎ ᐊᑐᐃᓐᓇᐅᓪᓗᓂ ᐊᒻᒪᓗ 

ᑐᔅᓯᕋᖅᓯᒪᔪᐃᑦ ᓱᓕ ᕿᒥᕐᕈᔭᐅᒻᒪᑕ. ᒫᓐᓇᐅᔪᖅ 

ᖃᑦᑎᓪᓚᕆᐅᓂᖏᓐᓂᒃ ᐅᖃᕈᓐᓇᖏᔅᓯᒪᔪᖓ 

ᑭᓯᐊᓂ ᑖᒃᑯᐊ ᐱᕕᔅᓴᖃᕐᒪᑕ ᓱᓕ ᐊᒻᒪᓗ ᐊᑏ 

ᑐᔅᓯᕋᒃᑲᓐᓂᕐᓂᐊᖅᐳᑦ. ᑖᓐᓇ $5,000 

ᓯᕗᓪᓕᐅᓚᐅᖅᑐᖅ ᐱᓚᐅᖅᑐᐃᑦ 

ᒪᒃᐱᑲᓐᓂᓚᐅᕋᑦᑎᒍᑦ ᑕᐃᒪᓐᓇᐃᑎᓪᓗᒍ ᑖᓐᓇ 

ᐱᓇᓱᖁᔪᒥᓇᑦᑎᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ. ᑖᓐᓇ $5,000 ᐅᖃᐅᓯᕆᔭᖓ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7700 

 

 

ᑐᒃᓯᕋᐅᑕᐅᔪᓐᓇᖅᑐᖅ ᓈᒻᒪᒃᐹ ᑖᒃᑯᓄᖓ 

ᐊᐅᓪᓚᕈᔾᔨᕙᑦᑐᓄᑦ ᓄᓇᓕᑦᑎᓃᑦᑐᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓈᒻᒪᓐᖏᑦᑐᖅ ᑕᐃᒪᓐᓇ 

ᐊᖑᓇᓱᑦᑎᓂᒃ ᑎᑭᑦᑐᖃᕐᓂᕈᓂ ᐊᒻᒪᓗ ᑖᓐᓇ 

ᐊᑭᖏᑦ ᐊᔾᔨᒌᓐᖏᑎᐊᕐᒪᑕ. ᑕᕝᕘᓇ 

ᓈᒻᒪᓐᖏᔾᔪᑎᖓ ᑭᓯᐊᓂ ᑖᓐᓇ 

ᐃᑲᔫᑎᒋᓇᓱᔅᓯᒪᒻᒪᑦ ᓲᕐᓗ ᖃᓄᖅ 

ᐊᒃᓱᕉᓴᓐᓂᖏᑦᑎᒍᑦ. ᑖᓐᓇ 

ᓈᒻᒪᓛᖑᖅᑎᓐᓇᓱᒃᓱᑎᒍ ᑖᓐᓇᐅᓯᒪᓪᓗᓂ. ᐊᒻᒪᓗ 

ᐱᕕᖃᖅᑎᑲᓐᓂᓯᒪᒐᑦᑎᒍ ᑕᕝᕙᓂ 

ᐃᓕᓐᓂᐊᕆᐊᒃᑲᓐᓂᕈᒪᒍᑎᑦ ᐅᕝᕙᓘᓐᓃᑦ 

ᐃᓕᓐᓂᐊᕈᑎᔅᓴᑲᓐᓂᕐᓂᒃ ᑮᓇᐅᔭᓂᒃ 

ᒪᓂᒪᓯᒪᓪᓗᑎᒍ. ᐱᓇᓱᒃᓯᒪᒻᒪᑕᑭᐊᖅ 

ᖃᐅᔨᒪᓇᓐᖏ.  

 

ᐊᒻᒪᓗ ᑕᒪᒃᑯᐊ ᐊᔾᔨᒌᓐᖏᑦᑐᐃᑦ ᓲᕐᓗ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓂᑦᑕᐅᖅ ᓴᖅᑭᑦᑎᓚᐅᕐᒥᒻᒪᑕ 

ᑖᒃᑯᓂᖓ ᐃᑲᔫᑎᔅᓴᓂᒃ. 

ᑕᐃᑰᓈᕈᓐᓇᕆᓪᓗᑎᐅᒻᒥᒻᒪᑕ 

ᓇᓕᐊᒃᑰᕈᓐᓇᕐᓂᖏᓐᓄᑦ. ᑕᐃᒪᓐᓇ ᐃᒃᐱᒋᓪᓗᑎᒍᑦ 

ᐱᖓᓱᐃᓕᖓᓪᓗᑕ ᐱᓕᕆᕐᔪᐊᕋᓱᓚᐅᖅᐳᒍᑦ 

ᐅᕙᒍᑦ, ᐃᓄᐃᑦ ᑲᑐᔾᔨᖃᑎᒌᒃᑯᖏᑦ, ᐊᒻᒪᓗ 

ᒐᕙᒪᑐᖃᒃᑯᑦ. ᑖᒃᑯᐊ ᓇᓪᓕᐊᒃᑰᕈᓐᓇᕐᒪᑕᑭᐊᖅ 

ᓲᕐᓗ ᒐᕙᒪᑐᖃᒃᑯᑦ ᑮᓇᐅᔭᓂᒃ 

ᐊᑐᖅᑐᐊᑎᑦᑎᖔᖅᑐᑎᑦ ᑮᓇᐅᔭᓂᒃ ᑐᓂᓯᓇᑎᒃ, 

ᑭᓯᐊᓂ ᐊᑐᖅᑐᐊᖅᑎᑦᑎᓪᓗᑎᒃ. ᑕᐃᓐᓇᑦᑕᐅᖅ 

ᐱᔭᐅᓇᓱᒍᓐᓇᑦᑎᐊᕐᒥᒻᒪᑦ ᓇᒻᒥᓂᖁᑎᑎᓐᓄᑦ 

ᑕᐃᒪᓐᓇᐃᓕᖓᐅᖅᑐᑦ. ᑕᐃᒪᓐᓇ 

ᐱᓕᕆᕐᔪᐊᕋᓱᓚᐅᖅᐳᒍᑦ ᑕᕝᕘᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᖃᐅᔨᒪᓪᓗᐊᑕᓐᖏᒃᑲᓗᐊᖅᑐᖓ ᑭᓯᐊᓂ ᑕᒪᒃᑯᐊ 

ᐅᒥᐊᑦ ᐊᑭᑐᔫᒻᒪᑕ ᐅᒥᐊᓛᑦ 

ᐊᑭᑐᔪᒻᒪᕆᐅᖃᑦᑕᕐᒪᑕᐃᓛᒃ ᑖᒃᑯᓄᖓ 

ᐊᑐᖅᑕᐅᖃᑦᑕᖅᑐᑦ ᐊᐅᓪᓚᕈᔾᔨᕙᑦᑐᓄᑦ. 

ᐊᑐᖅᑐᐊᖅᓯᒪᔪᑕᖃᖅᐹ ᐱᕙᓪᓕᐊᔪᓕᕆᔨᒃᑯᓐᓄᑦ 

ᑖᒃᑯᓄᖓ ᐊᐅᓪᓚᕈᔾᔨᕙᑦᑐᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᑦ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᑮᓇᐅᔭᐃᑦ 

ᑐᒃᓯᕋᖅᑕᕗᑦ ᐊᑐᖅᑐᐊᕐᕕᐅᖃᑦᑕᓐᖏᒻᒪᑕ 

ᑮᓇᐅᔭᓂᒃ ᑐᓂᐅᖅᑲᐃᖃᑦᑕᓲᖑᒐᑦᑕ ᓲᕐᓗ 

ᑐᓂᕐᕈᓯᐊᖅ ᐅᕝᕙᓘᓐᓃᑦ ᐃᑲᔫᑎᒃᑯᑦ. ᑕᐃᑰᓇ 

ᐊᑐᖅᑐᐊᖅᓯᒪᔪᖃᕐᒪᒃᑭᐊᖅ ᐃᓗᓕᖏᓐᓂᒃ 

ᖃᐅᔨᒪᓇᖓ ᑭᓯᐊᓂ ᑕᕝᕘᓇ ᑮᓇᐅᔭᓂᒃ 

ᑐᒃᓯᕋᖅᓯᒪᓐᓂᕈᑎᒃ ᑕᕝᕘᓇ ᑐᓂᔭᐅᓯᒪᒐᔭᖅᓱᑎᒃ.  

 

ᑕᒪᒃᑯᐊ ᓇᓪᓕᐊᒃᑯᑦ ᐊᑐᖅᑐᐊᕐᓂᕈᑎᒃ ᓲᕐᓗ 

ᓄᓇᕗᑦ ᓇᒻᒥᓂᕆᔭᐅᔪᓄᑦ ᐊᑐᖅᑐᐊᕐᕕ 

ᑯᐊᐳᕇᓴᒃᑯᑦᑕᐅᖅ ᐱᓕᕆᖃᑎᒋᑦᑎᐊᓚᐅᕋᒃᑎᒍᑦ 

ᐊᑭᓕᔅᓴᖃᖅᑐᖃᕐᓂᕈᓂᒃ ᐊᑭᓖᔪᓐᓇᓐᖏᒃᑯᑎᑦ 

ᐅᑕᖅᑭᑲᓐᓂᕈᓐᓇᕐᓂᕋᖅᓯᒪᓪᓗᑎᒃ 

ᑕᐃᒪᓐᓇᐃᔅᓯᒪᒻᒪᑕ. ᑕᕝᕘᓇ ᖁᔭᓕᖃᑦᑕᖅᐳᖓ 

ᑖᒃᑯᐊ ᐊᑐᖅᑐᐊᑎᑦᑎᖃᑦᑕᓚᐅᖅᑐᐃᑦ 

ᓄᕙᓐᓇᕐᔪᐊᖑᑎᓪᓗᒍ 

ᓄᖅᑲᖔᖅᑎᑦᑎᕈᔪᒃᓯᒪᒻᒥᒻᒪᑕᑦᑕᐅᖅ. 

ᐃᑲᔪᕋᓱᑦᑐᐃᓐᓇᐅᒐᑦᑕ ᑲᓇᑕᒥᐅᖃᑎᒌᔅᓱᑕ 

ᑕᐃᒪᓐᓇᐃᓕᖓᓇᖁᔪᒥᓇᖅᑑᒐᓗᐊᖅ 

ᐊᑐᖅᑐᐊᖅᑐᖃᕐᓂᕈᓂ. ᑕᐃᒪᓐᓇ ᐊᒃᓱᕉᔅᓴᑐᓂᒃ 

ᐃᒃᐱᓇᓪᓚᑦᑖᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ: ᐄ, ᑖᓐᓇ ᑐᓴᖅᓱᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ. ᑖᓐᓇ 

ᐊᐱᖅᑯᑎᒋᓂᐊᖅᑲᐅᒐᒃᑯ ᑕᐃᒪᐃᓛᒃ ᑖᒃᑯᐊ 

ᐊᐅᓪᓚᕈᔾᔨᕙᒃᑐᐃᑦ ᑮᓇᐅᔭᓕᕐᔪᐊᓄᑦ 

ᑐᓐᖓᕕᖃᓪᓚᕆᖃᑦᑕᕐᒪᑕ ᑎᑭᑉᐸᒃᑐᓄᑦ ᑖᓐᓇᓗ 

ᐊᑐᖅᑐᐊᑐᕕᓂᐅᕐᓗᓂ ᓄᓇᕗᑦ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ ᑯᐊᐳᕇᓴᒃᑯᓐᓄᑦ 

ᑮᓇᐅᔭᓕᐊᕆᖃᑦᑕᖅᑕᖓ ᑖᒃᑯᓇᓐᖓᑦ 

ᑮᓇᐅᔭᓕᕐᔪᐊᓂᒃ ᐊᑭᓕᐅᑎᒋᖃᑦᑕᕐᒪᒍ.  

 

ᖁᕕᐊᑉᐳᖓ ᖁᔭᓕᕗᖓᓗ ᑖᒃᑯᐊ ᒥᓂᔅᑕ 

ᐱᓕᕆᕕᖓ ᑕᐃᒫᒃ ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ 

ᐊᑭᓖᒋᐊᖃᓐᖏᓯᒪᖕᒪᑕ ᒫᓐᓇᐅᔪᖅ. 

ᖁᔭᓐᓇᒦᓪᓚᕆᒃᑕᕋ, ᐃᒃᓯᕙᐅᑖᖅ. ᑖᓐᓇ 

ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᑐᐃᓐᓇᐅᒪᒡᒎᖅ. ᒥᔅ ᑕᐅᑐᓐᖏ 

ᑭᖑᓪᓕᐅᓕᕐᒥᔪᖅ.  

 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7701 

 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥ ᐊᐱᖅᑯᑎᔅᓴᖃᖅᑐᖓ 

ᒪᕐᕈᕈᑐᐃᓐᓇᕆᐊᓖᒃ. ᖃᓄᑭᐊᕐᖓᐃ ᐅᖃᓚᐅᕐᓚᒍ.  

 

ᔫᓐ 8, 2016-ᖑᑎᓪᓗᒍ, ᓄᓇᕗᑦ ᒐᕙᒪᖓ 

ᐅᓂᒃᑳᓕᐅᓚᐅᖅᓯᒪᓐᓂᕐᖓᑦ ᕿᒥᕐᕈᔭᐅᓂᒥᓂᖓᓄᑦ 

ᐋᖅᑭᒋᐊᖅᑕᐅᓂᖓᓄᓪᓗ ᓂᖃᐃᓲᑎᔅᓴᓕᕆᓂᐅᑉ 

ᐱᕙᓪᓕᐊᔪᓕᕆᓂᐅᓪᓗ ᒪᓕᒐᓕᐅᕐᕕᒧᓪᓗ 

ᓴᖅᑭᖅᑕᐅᔪᓪᓗᓂ. ᑖᓐᓇ ᐅᓂᒃᑳᓕᐊᖑᓚᐅᖅᓯᒪᔪᖅ 

ᐃᓄᓕᕆᔨᒃᑯᓐᓄᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᐱᓕᕆᕕᖏᓐᓄᑦ.  

 

ᐅᓂᒃᑳᖅ ᓇᓗᓇᐃᖅᓯᓚᐅᖅᓯᒪᒻᒪᑦ ᒥᓂᔅᑕ 

ᐱᓕᕆᕖᒡᒎᖅ ᑐᕌᖓᓂᖅᓴᐅᒋᐊᕐᓂᐊᓕᕐᖓᑦ 

ᐃᖅᑲᓇᐃᔮᓂᒃ ᓴᖅᑭᖅᑎᕆᓂᕐᒧᑦ ᕿᒥᕐᕈᓪᓗᑎᒃ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐱᓕᕆᔾᔪᑎᖏᓐᓂ.  

 

ᓄᓇᕗᑦ ᒐᕙᒪᒃᑯᖏᑕ ᒫᓐᓇᓕᓴᐅᓛᖑᖁᑎᖏᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ ᑐᓂᕐᕈᑎᖏᓐᓄᑦ 

ᐃᑲᔫᑎᖏᓐᓄᓪᓗ 

ᓇᓗᓇᐃᖅᓯᒪᒻᒪᑕ ᐱᓕᕆᕕᔅᓯᒎᖅ ᑐᓂᓯᓐᓂᕐᖓᑕ 

$20,907,715.60-ᒥᑦ ᐊᖏᖃᑎᒌᒍᑎᑎᒍᑦ 

ᐃᑲᔫᑎᓂᒃ ᓇᒻᒥᓂᖃᐅᑎᓕᓐᓄᑦ ᑎᒥᐅᔪᓄᑦ ᐊᒻᒪᓗ 

ᐃᓄᑐᐃᓐᓇᕐᓄᑦ ᑕᐃᑲᓂ 2019-2020 

ᐊᕐᕌᒎᑎᓪᓗᒍ. ᐊᐱᕆᕗᖓᓕ, ᑕᐃᒪᓕ ᖃᑦᑎᑦ 

ᐃᖅᑲᓇᐃᔮᓪᓚᕇᑦ ᐊᒻᒪ ᐃᖅᑲᓇᐃᔭᑲᐃᓐᓇᕐᕖᑦ 

ᓴᖅᑭᑕᐅᓐᓂᖅᑲᑦ ᑕᕝᕘᓇ ᑮᓇᐅᔭᐃᔭᖅᑐᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᖁᔭᓐᓇᒦᕌᓗᒃ ᐊᐱᕆᒻᒪᑦ ᑕᐃᒫᒃ. ᑕᐃᒪ 

ᖃᐅᔨᒪᕙᓪᓚᐃᒐᕕᑦ ᑖᒃᑯᐊ ᐸᐃᑉᐹᖁᑎᕈᓘᔭᖅᐳᑦ 

ᒪᓕᒐᓕᐅᕐᕕᒻᒧᑦ ᓴᖅᑭᓛᕋᑦᑎᒍ 

ᐊᑐᐃᓐᓇᕈᖅᓯᓕᖅᑕᕋᓗᐊᕗᓂᓛᒃ. 

ᑐᓂᕐᕈᑎᒋᖃᑦᑕᖅᓯᒪᔭᑦᑎᓐᓂᒃ ᐅᓂᒃᑳᖃᖅᑐᐃᑦ 

ᖃᑦᑎᓂᒃ ᐃᖅᑲᓇᐃᔮᓂᓪᓗ ᓴᖅᑮᒍᑕᐅᓐᓂᕐᒪᖔᑕ 

ᐅᓂᒃᑳᖃᖃᓯᐅᔾᔨᓯᒪᓛᖅᑑᒐᓗᐊᑦ. ᒫᓐᓇ ᓱᓕ 

ᐱᒋᐊᓐᖓᕐᓂᖓᓃᓕᑕᐃᓐᓇᕐᖓᑕ 

ᑎᑎᕋᕆᐊᕐᖓᐅᑎᖓᓂ ᒪᓕᒐᓕᐅᕐᕕᒻᒧᑦ 

ᓴᖅᑭᓛᖅᑕᕋᓗᐊᒃᑲ ᐱᔭᕇᖅᓯᒪᓕᖅᑲᑕ ᖃᑦᑎᓂᒃ 

ᐃᖅᑲᓇᐃᔮᓂᒃ 

ᓴᖅᑭᓯᓐᓂᕐᒪᖔᑕ ᑐᓂᕐᕈᑎᕗᑦ ᖃᐅᔨᓛᖅᑕᕋᓗᐊᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᕐᓕ ᐊᐱᖅᑯᑎᒐ. ᐱᐅᓪᓚᕆᑦᑐᖅ 

ᒐᐃᐳᕆᐅᓪ ᖃᓪᓕᖅ ᑕᑯᒋᐊᔅᓴᖅ ᐊᒻᒪ ᔨᒥ ᐅᓈᓕᒃ. 

ᑖᒃᑯᐊ ᖃᐅᔨᒪᔪᒐᒃᑭᒃ ᓱᕈᓯᐅᑎᓪᓗᒋᑦ ᑲᖏᖅᓯᓂᕐᒥ 

ᔮᓐ ᕼᐋᑭᓐᔅᓗ. ᐱᖅᑯᑎᒐᓕ, ᐃᓄᔅᓯᐅᑎᓂᒃ 

ᓯᐊᒻᒪᐃᓂᕐᒧᑦ ᐱᓕᕆᓂᕆᔭᓯ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖓ. ᖃᓄᕐᓕᐅᓇ ᐱᓕᕆᕕᓯ ᖃᐅᔨᓴᖅᐸᑉᐸ 

ᐊᐅᓚᑦᑎᐊᕋᓗᐊᕐᒪᖔᖅ ᑖᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᖅᑯᑎᒐ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᐊᑐᖅᑕᕕᔾᔪᐊᕌᓗᖃᑦᑕᖅᑐᖅ ᓄᓇᓕᓐᓂ 

ᐱᓕᕆᔾᔪᑎᒋᔭᕗᑦ. ᐊᐅᓚᑦᑎᐊᕐᓂᖓ ᒥᓂᔅᑑᓪᓗᖓ 

ᓂᓪᓕᐊᔾᔪᑎᒋᕋᑖᓚᐅᖅᑕᕋ. ᖃᒪᓂᑦᑐᐊᕐᒥ ᑕᐃᒪ 

ᖁᐊᒃᑯᕕᑦᑖᓛᓕᕐᖓᑕ ᐱᐅᔪᒥᒃ ᓂᓪᓕᓇᓲᒥᒃ. 

ᐱᑐᖄᓗᒻᒥᒃ ᒫᓐᓇ ᐱᖃᕐᖓᑕ. ᑕᕝᕘᓇᓗ 

ᐊᑐᖅᑕᐅᒍᓐᓇᑦᑎᐊᓛᓕᕐᖓᑦ ᖃᒪᓂᑦᑐᐊᕐᒥᐅᓄᑦ 

ᓂᕿᖃᑦᑎᐊᓂᖅᓴᐅᒍᓐᓇᕐᓗᑎᓪᓗ ᐊᒻᒪᓗ 

ᐆᒪᔪᕋᓱᐊᕆᐊᖃᑦᑕᓂᖅᓴᐅᒍᓐᓇᕐᓗᑎᑦ.  

 

ᑖᓐᓇ ᐱᐅᒋᔭᕕᔾᔪᐊᕌᓗᖃᑦᑕᖅᑐᑦ 

ᐃᑲᔫᑎᑦᑎᐊᕚᒫᖃᑦᑕᖅᑐᖅ ᑕᖅᑲᒃᑯᓂᖓ. ᐊᒻᒪ 

ᐃᑲᔪᖅᓯᖅᓯᒪᒐᑦᑎᒍ ᑕᕝᕘᓇ ᑮᓇᐅᔭᖃᖅᑎᑦᑐᑎᒍ. 

ᒪᓕᒐᓕᐅᖅᑎᐅᖃᑎᒐ ᖁᔭᒋᔭᕋ ᐊᐱᖅᑯᑎᖃᕐᖓᑦ. 

ᖃᐅᔨᒪᔭᐅᓐᖏᓐᓇᕆᐊᖃᕐᖓᑕᐃᓛᒃ ᐅᑯᐊ ᑮᓇᐅᔭᑦ 

ᐊᖏᖅᑕᐅᑉᐸᑕᓗ ᑐᒃᓯᕌᕗᑦ ᑕᒪᓐᓇ 

ᑲᔪᓯᑎᒋᐊᑦᑎᐊᕈᓐᓇᕐᓂᐊᕋᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᕐᒨᓚᐅᓐᖏᓂᑦᑎᓐᓂ ᒫᓐᓇ 20 ᒥᓂᑦᓯᒥᒃ 

ᑕᖃᐃᖅᓯᒐᓛᑲᐃᓐᓇᕐᓂᐊᕋᑦᑕ. ᖁᔭᓐᓇᒦᒃ.  

>>ᓄᖅᑲᖓᑲᐃᓐᓇᖅᑐᑦ 15:33ᒥ 

ᑲᑎᒪᒃᑲᓂᓯᒋᐊᖅᑐᑦ 15:54ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᓕᕆᔅᓯ 

ᓄᖅᑲᖓᑦᑎᐊᑐᔅᓴᐅᖅᑲᐅᒐᓗᐊᖅᐳᓯ. ᑕᐃᒪ 

ᐱᕙᓪᓕᐊᔪᓕᕆᓂᕐᒦᑦᑐᒍᑦ ᐊᒻᒪᓗ ᐊᑎᖁᑎᓐᓂ 

ᑭᖑᓪᓕᖅᐹᖅ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᒃᑲ ᐱᔾᔪᑎᖃᕐᒥᔪᑦ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑐᑭᒧᐊᒍᑎᓄᑦ ᐱᓕᕆᕝᕕᒃ 

ᑕᑯᓐᓈᒐᖃᖅᑰᔨᒻᒪᑦ ᐅᑎᑦᑎᐊᕐᓂᕐᒥ. ᑖᓐᓇ 

ᐅᖃᐅᓯᐅᖅᑲᐅᔫᒐᓗᐊᖅ ᓇᓗᓇᐃᓚᐅᖅᑐᖅ 

ᖃᔅᓯᓐᓂᒃ ᐊᑐᓃᖓᔪᓂᒃ ᐸᕐᓇᐅᑎᖃᖅᐱᓯ 

ᐱᓕᕆᕝᕕᓯ ᓴᖅᑭᑦᑎᓂᐊᖅᐸᑦ 

ᑮᓇᐅᔭᖃᖅᑎᑕᐅᓂᐊᖅᐸᑦ ᑖᒃᑯᐊ ᐅᑎᕋᓱᓐᓂᕐᒧᑦ 

ᐸᕐᓇᐅᑎᓯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᓈᓴᐅᑎᓪᓚᑦᑖᒥᒃ ᐱᓯᒪᔪ ᑕᐃᒪ ᐊᕕᑦᑐᖅᓯᒪᓚᐅᕐᒪᑕ 

ᑕᒪᑐᒪᓂ ᑖᒃᑯᐊ ᐅᑎᖅᑎᑦᑎᓇᓱᓐᓂᕐᒧᑦ ᐸᕐᓇᐅᑏᑦ 

ᑕᐃᓐᓇ ᐃᓚᒋᓪᓗᒍ ᐸᕐᓇᐅᑎᐅᑉ ᐃᒪᐃᓕᕋᓱ 

ᓇᓗᓇᐃᖅᓯᓗᑕ ᓇᐅᒃᑯᑦ ᐃᑲᔪᖅᓱᐃᔭᕆᐊᖃᕐᒪᖔᑕ 

ᐅᖃᕈᓐᓇᖏᑦᑐᖓ ᑮᓇᐅᔭᖅᑕᖃᕐᓂᐊᕐᒪᖔᖅ 

ᑕᕝᕗᖓ ᑐᕌᖓᓪᓚᑦᑖᖅᑐᒥᒃ. ᑕᒃᑯᐊ 

ᐃᒪᐃᓕᐅᖃᑦᑕᖅᓯᒪᔪᒍᑦ ᓇᓗᓇᐃᖅᓯᓪᓗᑕ ᑭᓱ 

ᐱᓕᕆᐊᖑᔭᕆᐊᖃᕐᒪᑦ ᑭᓱᓪᓗ ᐱᓕᕆᐊᖑᒻᒪᖔᑕ 

ᓇᓕᐊᒡᓗ ᑎᒥᐅᔪᖅ ᐊᑲᐅᓂᖅᐹᖑᕙ 

ᐃᑲᔪᖅᓱᐃᖃᑎᒋᓗᒋᑦ. ᐄ, ᑖᒃᑯᐊ ᐃᓗᓕᑯᓘᔭᖏᑦ 

ᒫᓐᓇ ᐱᓯᒪᓐᖏᓐᓇᒃᑭᑦ ᒪᒥᐊᓇᐅᒐᓗᐊᖅ 

ᒪᓕᒐᓕᐅᖅᑎᒧᑦ ᒪᒥᐊᑉᐳᖓ ᑖᓐᓇ 

ᐱᓕᕆᐊᖑᕙᓪᓕᐊᒻᒪᑦ ᒫᓐᓇ ᓱᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐱᔭᒃᓴᓄᑦ ᐸᕐᓇᐅᑎᖓ ᐊᕐᕌᒎᓂᐊᖅᑐᒧᑦ 

ᑖᓐᓇ ᖁᔅᓴᓪᓚᒐᓚᒃᑲᒪ, ᐱᓕᕆᓂᕐᒥᒃ ᖃᑦᓯᓂᒃ 

ᐸᕐᓇᐅᑎᓂᒃ ᐃᓱᒪᒃᓴᖅᓯᐅᕈᑎᖃᕐᒪᖔᑕ. 

ᑐᓐᖓᕕᖃᖅᐳᑦ ᑖᒃᑯᐊ ᑮᓇᐅᔭᓕᐅᕋᓱᓐᓃᑦ 

ᑕᓪᓕᒪᐅᕚᑦ ᐅᑎᖅᑎᑦᑎᓇᓱᕐᓂᕐᒧᑦ ᐸᕐᓇᐅᑏᑦ 

ᒪᕐᕉᕚ ᑐᐊᔫᕚᑦ. ᐊᖏᓂᖅᓴᖃᐃ ᐊᐱᖅᑯᑎᒐ 

ᖃᖓᒃᑰᕐᓂᕆᓂᐊᖅᑕᖓ ᑖᒃᑯᐊ 

ᐱᔭᕇᕋᓱᓐᓂᐊᖅᑕᓯ ᐊᑐᓕᖅᑎᑉᐸᓪᓕᐊᓗᒋᓪᓗ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐊᔾᔨᒌᓐᖏᑯᓘᔭᕐᒪᑕ ᒫᓐᓇ ᐱᓕᕆᐊᖑᔪᑦ 

ᑕᒪᑐᒧᖓᓕ ᑖᓐᓇ ᐸᐃᑉᐹᖏᑦ ᐱᔭᕇᕋᓱᓐᓂᖅ 

ᑐᕌᖅᑎᓐᓇᓱᒃᑕᕗᑦ ᐊᐅᔭᕐᒧᑦ.  

 

ᑐᑭᓕᐅᑎᔪᓐᓇᖅᑕᒃᑲ ᐃᓚᖏᑦ ᑕᑯᓐᓈᕈᓐᓇᖅᑕᒃᑲ 

ᒫᓐᓇᐅᔪᖅ ᐅᖃᖃᑎᖃᖅᑐᒍᑦ 

ᐅᔭᕋᓐᓂᐊᖅᑎᓕᔨᒃᑯᓐᓂᒃ ᐊᒡᓃᒍ ᐄᒍ 

ᐅᔭᕋᓐᓂᐊᕐᕕᒻᒥ ᐱᓗᐊᖅᑐᒥ ᐅᑎᖅᑎᓐᓇᓱᒃᖢᒋᑦ 

ᐃᖅᑲᓇᐃᔭᖅᑎᕗᑦ ᐅᑎᕈᓐᓇᖁᓪᓗᒋᑦ 

ᐅᔭᕋᓐᓂᐊᕐᕕᒻᒧᑦ. ᑕᐃᒃᑯᐊ ᐱᓕᕆᖃᑎᒋᑕᐅ ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᐊᓗᒻᒧᓪᓗ 

ᐱᓕᕆᕝᕕᑉᐳᓪᓗ ᑖᓐᓇ ᑕᐃᓐᓇᓗ ᐅᔭᕋᓐᓂᐊᕐᕕᒃ 

ᑖᒃᑯᐊ ᐅᑎᖅᑎᓐᓇᓱᓪᓗᒋᑦ.  

 

ᐊᒻᒪᓗ ᐃᖃᓗᒐᓱᓐᓂᕐᒧᑦ, 

ᐱᓕᕆᐊᖑᑦᑎᐊᖅᓯᒪᓕᖅᑐᑦ ᑖᒃᑯᓄᖓ 

ᒐᕙᒪᖃᕐᕕᐅᔪᑦ ᐊᔾᔨᒌᓐᖏᑦᑐᓄᑦ. 

ᐃᖃᓗᒐᓱᒃᑐᓕᕆᔨᓄᓪᓗ ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒧᓪᓕ ᐊᒻᒪ ᐊᓯᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕇᑦ ᒐᕙᒪᖃᕐᕕᐅᔪᓂ 

ᐊᓯᖏᓐᓂ ᖃᓄᖅ ᓄᓇᕗᒻᒥᐅᑦ ᐃᖅᑲᓇᐃᔭᖅᑏᑦ 

ᐃᖃᓗᒐᓱᒃᑎᓄᑦ ᐅᑎᖅᑎᓪᓗᒋᑦ.  

 

ᑖᓐᓇ ᐳᓚᕋᑦᑐᓕᕆᓂᕐᒥᒃ ᑖᓐᓇ 

ᐊᔪᕐᓇᕐᓂᖅᓴᐅᒻᒪᓪᓕ ᑕᐃᒪ ᐱᓕᕆᔨᖁᑎᖃᕋᒪ 

ᑖᑦᓱᒥᖓ ᐱᓕᕆᔪᒥᒃ ᒐᕙᒪᑐᖃᒃᑯᑦ ᐊᒻᒪᓗ 

ᐊᕕᑦᑐᖅᓯᒪᔪᑦ 

ᐳᓚᕋᑦᑐᓕᕆᓂᖅ ᓯᕗᓪᓕᖅᐸᐅᓪᓗᓂ ᐊᒃᑐᖅᑕᐅᒻᒪᑦ 

ᐊᒻᒪᓗ ᑭᖑᓪᓕᖅᐹᖑᓗᓂ ᐅᑎᓛᕐᒪᑦ.  

ᑕᐃᒃᑯᐊ ᓇᕈᔪᒪᔪᑦ ᑕᕝᕗᖓ ᑕᒪᐅᖓ ᓄᓇᒧᑦ 

ᐊᔪᕐᓇᕐᓂᖅᓴᐅᒻᒪᑦ ᑖᓐᓇ 

ᐸᕐᓇᓐᓂᖅᓴᐅᔭᕆᐊᖃᕐᓂᐊᕋᑦᑕ.  

 

ᑖᒃᑯᐊ ᑕᕝᕙ ᐊᑐᓃᖓᔪᑦ ᐊᑐᓃᖓᓗᒋᑦ ᑲᒪᒋᔭᕗᑦ 

ᑭᓯᐊᓂ ᐸᕐᓇᐅᑎᓕᐅᕋᓱᒃᑕᕗᑦ ᐅᑎᖅᑎᑦᑎᓂᖅ 

ᑭᓯᐊᓂ ᐊᐅᔭᖅ ᐱᔭᕇᖅᐸᑦ ᐃᓱᓕᓐᓂᐊᖅᐳᖃᐃ 

ᐋᒡᒐᐅᖅᑰᖅᑐᖅ. ᐃᖅᑲᓇᐃᔭᖅᑎᒃᑲ ᐱᓕᕆᓂᐊᖅᑐᑦ 

ᑕᐃᑯᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒃᑲᓐᓂᕋᓕ ᒪᑐᒧᖓ ᕿᒥᕐᕈᓂᕐᒧᑦ. 

ᑲᔪᓯᓂᐊᖅᑐᖅ ᕿᒥᕐᕈᓂᖅ ᐱᓕᕆᕝᕕᐅᑉ 

ᑐᓂᖃᑦᑕᖅᑕᖏᑦ ᐃᑲᔫᑎᒋᖃᑦᑕᖅᑐᓂᒋᓪᓗ ᐊᒥᓱᑦ 

ᐱᓕᕆᐊᓰ ᐊᑖᓃᒻᒪᑕ ᐱᕙᓪᓕᐊᔪᓕᕆᓂᐅᑉ ᐊᑖᓂ. 

ᒪᐱᒐᖅ K-7-ᒥᒃ ᑕᑯᓐᓇᖅᑐᖓ ᐃᒃᓯᕙᐅᑖᖅ 

ᑖᒃᑯᐊᓗ ᐊᒥᓱᑦ ᐱᓕᕆᐊᓯ ᓲᕐᓗ ᓄᓇᕗᒻᒥ 

ᐅᔭᕋᓐᓂᐊᕐᓂᒃ ᐱᓕᒻᒪᒃᓴᐃᓂᖅ ᑕᒪᒃᑯᐊ 

ᐅᔭᕋᒃᓯᐅᕋᒃᓴᓂᒃ ᕿᓂᖅᑏᑦ. ᐅᓄᖅᑐᑦ ᑖᒃᑯᐊ 

ᐊᓯᔾᔨᓚᐅᖅᓯᒪᓐᖏᒻᒪ ᐊᕐᕌᒍᑕᒫᑦ ᐊᑯᓂᑲᓪᓚᒃ.  

 

ᐊᐱᖅᑯᑎᒐᓖ ᐃᓚᒋᓗᒍ ᑲᔪᓰᓐᓇᖅᑐᒥᐅᒃᐸᑕ 

ᐃᓚᖏᑦ ᐱᓕᕆᕝᕕᖃᐃ ᑕᑯᓐᓇᒐᖃᖅᐸ ᓲᕐᓗ 

ᖃᓄᖅ ᑮᓇᐅᔭᓂᒃ ᓴᖅᑭ ᓴᓂᕐᕙᐃᑦᓯᐊᕈᓐᓇᖅᐱᓯ 

ᓄᓇᕗᒻᒥ ᐅᔭᕋᓐᓂᐊᕐᓂᖅ ᐱᓕᒻᒪᒃᓴᓂᒃ. ᑖᓐᓇ 

ᐃᓚᒋᔭᐅᕙ ᕿᒥᕐᕈᓂᐅᖏᓐᓇᖅᑐᓄᑦ ᑕᒪᐅᖓ 

ᐊᕐᕌᒍᒧᑦ. ᖁᔭᓐᓇᒥᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐄ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ); ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕝᕕᖃᐃ ᕿᒥᕐᕈᓂᐊᕆᕚᑦ ᑐᒃᓯᕋᐅᑎᓄᑦ 

ᐱᑕᖃ... ᐱᓗᐊᖅᑐᒥᒃ ᐅᖃᐅᓯᖃᖅᑐᖓ ᑖᓐᓇ 

ᐸᐃᑉᐹᓕᕆᔭᐅᔭᕆᐊᓖᑦ ᐃᓚᖏᓐᓄᑦ ᑐᒃᓯᕋᐅᑎᖓ 

ᑖᓐᓇ ᑐᒃᓯᕋᐅᑕᐅᔪᖅ $100,000-ᓂᒃ ᑐᒃᓯᕋᕈᕕᑦ, 

ᓴᓐᖏᔪᒥᒃ ᐸᐃᑉᐹᑕᖃᕆᐊᖃᖅᑐᒻᒪᕆᐅᔪᑦ. ᑕᐃᒪᓕ 

ᐱᓇᓱᒃᑐᖃᖅᐸᑦ $800-ᓄᑦ ᓴᓇᓐᖑᐊᕈᑎᑖᕈᒪᔪᑦ 

ᑕᐃᒪᓐᓈᓗ ᑎᑎᕋᕆᐊᑐᒐᔭᖅᑰᔨᓐᖏᒻᒪᑕ ᐸᐃᑉᐹᓂᒃ 

ᑕᐃᓐᓇ ᑐᑭᓕᐅᑎᕋᑖᖅᑕᒪ ᐊᐃᑉᐹ 

ᐸᐃᑉᐹᓕᕆᔭᕆᐊᖃᕐᓂᖓ ᑐᒃᓯᕋᖅᑐᓂᒃ ᑖᓐᓇᖃᐃ 

ᐃᓚᒋᔭᐅᒋᕙ ᕿᒥᕐᕈᔭᐅᖏᓐᓇᖅᑐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ ᐊᖏᖃᑎᒋᔭᕋ ᒪᓕᒐᓕᐅᖅᑎ. 

ᓴᖅᑭᒃᑯᑎᒍ ᒥᑭᓂᖅᓴᓄᑦ ᓇᖕᒥᓂᕐᒥ ᓲᕐᓗ $5,000-

ᒧᑦ ᐃᓱᖃᖅᐸᑦ ᐱᒋᐊᕐᓂᖓᓂᒃ 

ᐃᓱᒪᒋᓚᐅᕋᓗᐊᕋᒃᑯ ᒪᒃᐱᒐ ᐊᑕᐅᓯᑯᓘᓗᓂ 

ᑐᒃᓯᕋᐅᑦ ᑭᓯᐊᓂ ᒫᓐᓇ 12-ᓂᒃ ᒪᑉᐱᒐᓕᐊᓗᒻᒥᒃ 

ᐊᑐᖃᑦᑕᖏᑕᖏᑦ ᑖᒃᑯᐊ ᒥᑭᓂᖅᓴᐃᑦ ᓇᖕᒥᓂᓖᑦ 

ᐊᒃᓱᕈᕐᓇᕈᑎᑐᐃᓐᓇᐅᒻᒪᑦ ᐅᕙᓐᓄ 

ᐃᖅᑲᓇᐃᔭᖅᑎᓄᑦ ᐋᖅᑭᒋᐊ ᑖᒃᑯᐊ 

ᒥᑭᓪᓕᒋᐊᕋᓱᒃᓯᒪᔭᕗᑦ ᐅᓄᖅᑐᑦ. ᐃᓚᖏᑦ 

ᐱᓕᕆᐊᕗᑦ ᒪᑉᐱᒐᖃᖅᑐᑦ ᒪᕐᕉᓐᓂᒃ 

ᐊᔾᔨᒌᖃᑦᑕᖏᑦᑑᑦ ᖃᓄᖅ ᑮᓇᐅᔭᓂᒃ ᐊᒥᓲᑎᒋ… .  

 

ᐊᖏᖃᑎᒋᑦ $800-ᒥᒃ ᑐᑦᓯᕋᕐᓂᐊᖅᐸᑦ ᑖᒃᑯᐊ 

ᑐᓂᔾᔪᑎᒋᖃᑦᑕᖅᑕᕗᑦ ᐃᓚᖏᑦ ᐊᑐᖃᑦᑕ ᑖᒃᑯᐊ 

ᐱᕙᓪᓕᐊᔪᓕᕆᔨᕗᑦ ᐱᔭᕐᓂᕐᓂᖅᓴᐅᓕᕋᔭᕐᒪᑦ 

ᑕᐃᒃᑯᓄᖓ. ᐄ, ᑖᓐᓇ ᐱᕈᖅᐸᓪᓕᐊᓚᕆᑦᑐᒍᑦ 

ᑕᕝᕘᓇ ᐱᔭᒃᓴᓄᑦ ᐸᕐᓇᐅᑎᑎᒍᑦ 

ᕿᒥᕐᕈᕙᓪᓕᐊᓂᐅᔪᖅ 

ᐃᑲᔪᕈᑎᓂᐊᖅᑐᖅ ᑕᐃᒪ ᐊᓯᔾᔨᕋᕐᓂᖅᑐᓂᒃ ᑖᒃᑯᐊ 

ᐱᔭᕐᓂᖅᓯᕚᓪᓕᖅᓯᒪ ᐊᔭᐅᕈᑎᒌᓐᓇᕐᓂᐊᖅᑐᑦ 

ᐃᖅᑲᓇᐃᔭᖅᑎᒃᑲᓗ ᐊᔭᐅᖅᑐᕐᓗᒋᑦ. ᑖᓐᓇ 

ᐊᑑᑎᖃᑦᑎᐊᖁᓪᓗᒍ ᑮᓇᐅᔭᖃᑦᑕᖃᑦᑕᖅᑎᑦᑎᓂᖅ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ. ᐄ, ᑖᓐᓇ ᑐᑭᓕᐅᑎᑦᑎᐊᕙᖅ 

ᐱᐅᒻᒪᕆᒃᑲᔭᖅᑐᖅ ᐸᐃᑉᐹᓕᕆᔭᕆᐊᖃᕐᓂᖅ 

ᒥᑭᓪᓕᕚᓪᓕ ᑮᓇᐅᔭᓪᓗ ᑐᓂᔪᓐᓇᕐᓗᒋᑦ. 

ᖁᕕᐊᓱᑉᐳᖓ ᒥᓂᔅᑕᐅᑉ ᐃᓕᓴᕆᓯᓂᖓᓂᒃ ᑖᑦᓱ.  

 

ᑭᖑᓪᓕᖅᐹᖅ ᐊᐱᖅᑯᑎᒐ ᐱᓪᓗᒍ ᒪᑉᐱᒐᖅ 231 

ᓄᓇᓕᓐᓂ ᖁᐊᒃᑯᕕᓐᓂᒃ ᐋᖅᑭᒃᓯᑲᓐᓂᕐᓂᖅ. 

ᑖᓐᓇᓕ ᑎᑭᕋᕐᔪᐊ ᑐᑭᓕᐅᑎᓗᒍ ᓄᑖᒥᒃ 

ᖁᐊᒃᑯᕕᒃᑖᕋᑖᓚᐅᕐᒪᑕ ᒥᓂᔅᑕᖃᐃ ᐱᔪᒪᓂᖃᖅᐹ 

ᒫᓐᓇᑲᐅᑎᒋᐅᓐᖏᑦᑑᒐᓗᐊᖅ ᐅᑎᕐᕕᒋᓗᒍ ᓄᓇᓖᑦ 

ᖃᐅᔨᒋᐊᕐᕕᒋᒃᑲᓐᓂᕐᓗᒍ ᐃᒪᓐᓇ ᐊᒥᓱᑦ 

ᑮᓇᐅᔭᖅᑖᕆᖃᑦᑕᖅᑕᖏᑦ ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓂᒃ ᐅᓄᖅᓯᒋᐊᕐᓗᒋᑦ 

ᑖᓐᓇ ᑖᒃᑯᐊ ᐆᒻᒪᖅᑯᑎᖏᑦ ᐆᒻᒪᖅᑯᑎᓄᑦ 

ᑮᓇᐅᔭᖅᑐᕐᓂᖏᑦ ᓄᑖᓄᑦ ᓄᓇᓕᓐᓂ 

ᖁᐊᒃᑯᕕᓐᓄᑦ. ᑖᓐᓇ ᐅᒃᐱᕆᒐᒃᑯ 

ᑕᐃᒪᐃᑦᑕᕆᐊᖃᖅᑰᕋᓗᐊᕐᒪᑦ ᐃᓱᒪᑐᐃᓐᓇᖅ ᑖᓐᓇ 

ᐱᓕᕆᕝᕕᖅᑲᐃ ᐃᑲᔪᕈᓐᓇᖅᐳᑦ ᑕᐃᒪᐃᓕᖁᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑦ (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᐊᐱᖅᑯᑎᑦᑎᐊᕙᒻᒪᕆᐅᒻᒪᑦ. ᒫᓐᓇᐅᔪᐃᓛᒃ 

ᓇᓗᓇᖃᑦᑕᕐᒪᑦ ᑭᒃᑯᑦ ᑮᓇᐅᔭᓂᒃ 

ᑐᓂᓯᔭᕆᐊᖃᕐᓂᖏᓐᓂᒃ. ᑕᕝᕘᓇ ᑖᓐᓇ ᑕᕝᕗᖓ 

ᐱᕙᓪᓕᐊᔪᓕᕆᔨᒃᑯᓐᓅᖅᑕᐅᓯᒪᔪᖅ ᑖᓐᓇ 

ᐃᑲᔫᑎᒋᔭᐅᖁᓪᓗᒍ ᐊᒻᒪᓗ 

ᓇᓗᓇᕈᓐᓃᑦᑎᐊᕐᓂᐊᕐᒪᑦ ᑭᒃᑯᑦ ᑖᓐᓇ ᖁᐊᖅᓯᕕᒃ 

ᐱᖁᑎᒋᒻᒪᔾᔪᑭᐊᖅ 

ᐊᒻᒪᓗ ᓇᐅᒃᑯᑦ ᑮᓇᐅᔭᖅᑖᕈᓐᓇᕐᒪᑕᑭᐊᖅ.  

 

ᑖᓐᓇ ᐊᐅᓚᔾᔪᑎᒃᓴᖏᑦ ᑮᓇᐅᔭᑦ ᑕᐃᑰᓇ 

ᓄᓇᓕᖕᓄᑦ ᐱᔨᑦᑎᕋᖅᑎᒃᑰᖅᓯᒪᓐᖏᑉᐸᑕ, ᑕᕝᕘᓇ 

ᓄᓇᓕᖕᓄᑦ ᓂᕿᖃᖅᑎᒃᑯᑎᒍᑦ 

ᑐᑦᓯᕋᒃᑲᓐᓂᕈᓐᓇᖅᓯᒪᖃᑦᑕᕐᓂᐊᖅᓱᑎᒃ ᑖᓐᓇᓗ 

ᑲᔪᓯᓂᐊᕈᓂ, ᑲᔫᓯᓐᓇᕆᐊᖃᕐᓂᐊᕈᑎᒃ ᑖᓐᓇ 

ᐋᖅᑭᒃᒋᐊᕌᕐᔪᒋᐊᖃᕐᓂᐊᕐᒥᒻᒪᑦ ᐊᕐᕌᒍᑕᒫᑦ 

ᑐᑦᓯᕋᖃᑦᑕᖏᓪᓗᑎᒃ 

ᖃᓄᖅᑑᕆᐊᖃᕐᓂᐊᕐᓂᑎᓐᓂᒃ.  

 

ᐄ, ᐱᓕᕆᔪᒪᑦᑎᐊᖅᑕᕋ. ᓇᓪᓕᐅᒃᑰᕆᐊᖃᕈᓂ 

ᓇᓪᓕᐊᒃᑰᕐᓂᐊᖅᐳᑦ. ᑭᓯᐊᓂ ᑖᓐᓇ 

ᐃᑲᔪᖅᓯᒪᕐᔪᐊᕐᒪᑦ ᑭᒃᑯᑦ ᐱᖁᑎᒋᓕᕐᒪᐅᑭᐊᖅ 

ᐊᒻᒪᓗ ᖃᑦᓯᓂᒃ ᑮᓇᐅᔭᓂᒃ ᐊᐅᓚᔾᔪᑎᓂᒃ 

ᐱᔭᕆᐊᖃᖅᑕᖏᓐᓂᒃ ᓇᓗᓇᕈᓐᓃᕐᔫᒥᓯᒪᔪᐊᓐᓅᒻᒪᑦ 

ᐊᓕᐊᓇᐃᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ 

ᑭᖑᓪᓕᖅᐹᕆᕋᑖᖅᑕᖓ. ᐱᕙᓪᓕᐊᔪᓕᕆᓂᕐᒦᑦᑐᒍᑦ. 

ᐊᐅᓚᔾᔪᑎᓄᑦ ᒪᑭᒪᑎᑦᑎᓂᕐᒧᑦ ᓂᕈᐊᕈᑕᐅᔪᑦ 

$30,436,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. K-6. 

ᐃᖏᕐᕋᔪᓕᕆᓂᖅ. ᐊᐱᖅᑯᑏᑦ. 

ᐊᐱᖅᑯᑎᑕᖃᓐᖏᑦᑐᖅ. ᐃᖏᕐᕋᔪᓕᕆᓂᖅ. ᒥᔅᑕ 

ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᑕᐃᒪ ᐅᖃᖅᑲᐅᒻᒪᑦ ᑖᓐᓇ ᐊᒃᑐᖅᑕᐅᓯᒪᔾᔪᐊᕐᒪᑦ 

ᓄᕙᓐᓇᕐᔪᐊᖅ 19-ᒧᑦ. ᐄ, ᐃᒻᒪᖄ ᐱᓕᕆᕝᕕᒃ 

ᐅᖃᖅᓯᒪ ᓄᓇᕗᒻᒥ ᓂᐅᕕᖃᑦᑕᖁᔨᓪᓗᑎᒃ 

ᐃᑲᔪᖅᓱᐃᓂᕐᒥᒃ ᓄᓇᕗᒻᒥ 234-ᒦᑦᑐᖅ ᐱᔭᒃᓴᐃᑦ 

ᐸᕐᓇᐅᑎᖏᓐᓂ.  

 

ᒥᓂᔅᑕ ᐅᖃᕈᓐᓇᖅᐳᖃᐃ ᑖᓐᓇ ᓄᓇᕗᒻᒥ 

ᓂᐅᕕᖃᑕᐅᓂᖅ ᑲᔪᓯᑦᑎᐊᖅᓯᒪᒻᒪᖔᖅ 

ᐋᒃᑲᓘᓐᓃᑦ. ᑐᑭᓕᐅᑎᖃᕐᓗᓂ ᖃᓄᖅ 

ᑲᔪᓯᑦᑎᐊᕐᓂᖃᖅᓯᒪᒻᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐃᓱᒪᒐᓗᐊᖅᐳᖓ ᑕᑯᓪᓚᑦᑖᕈᓐᓇᖅᑕᐃᑦ ᑖᒃᑯᐊ 

ᒪᓕᒐᓕᐅᖅᑏᑦ ᑕᑯᔪᓐᓇᕐᓂᐊᕐᒪᒍ 

ᑲᔪᓯᑦᓯᐊᕐᓂᖏᓐᓂᒃ ᑖᑦᓱᒥᖓ ᑖᓐᓇ 

ᐱᓕᕆᐊᕇᓐᓇᕐᓂᐊᖅᑐᖅ ᑕᑯᕙᓪᓕᐊᔭᑦᑎᓐᓂᓗ 

ᑖᓐᓇ ᑲᔪᓯᑦᓯᐊᕐᓂᖃᐅᖅᑐᖅ. ᑐᑭᓕᐅᑎᔪᓐᓇᖅᑕᕋ 

ᐊᑐᕈᒪᔭᕋ ᐅᓇ ᑐᑭᓕᐅᑎᑦᑎᐊᕙᒃ ᓂᕈᐊᖅᑎ 

ᐳᓚᕋᑦᑎᓕᕆᔨᐅᒻᒪᑦ ᓄᓇᕗᒻᒥᐅᓄᑦ ᓂᕿᓪᓚᑦᑖᓂᒃ 

ᓂᐅᕐᕈᑎᖃᕋᓱᒍᒪ ᑖᓐᓇ ᑕᑯᕙᓪᓕᐊᔭᒃᑲ ᑕᒪᒃᑯᐊ 

ᑲᔪᓯᑦᑎᐊᖅᑐᑦ ᐱᓗᐊᖅᑐᒥᒃ ᐳᓚᕋᑦᑎᓕᕆᔨᓄᑦ 

ᑕᐃᒃᑯᐊ ᑮᓇᐅᔭᓕᐅᕈᑎᖃᕈᓐᓃᕐᒪᑕ ᐊᒻᒪᓗ 

ᐊᓯᖏᓪᓗ ᑲᔪᓯᑦᑎᐊᖅᓯᒪᔪᑦ. ᑕᐃᒪ 

ᑕᖏᖃᓕᖅᑎᓪᓗᒋᑦ ᑕᑯᔪᓐᓇᕐᓂᐊᕐᖓᑕ ᖃᓄᖅ 

ᑲᔪᓯᑦᓯᐊᖅᓯᒪᓐᖏ ᒫᓐᓇᐅᔪᕐᓕ ᐱᓯᒪᓐᖏᓐᓇᒪ 

ᓇᓕᐅᓐᓄᓚᑦᑖᖅ ᑐᓂᔪᓐᓇᖅᑕᓐᓂᒃ 

ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑭᖑᓪᓕᖅᐹᖅ ᐊᐱᖅᑯᑎᒐ ᓯᕗᓪᓕᐅᔾᔭᐅᓯᒪᔪᓂᒃ 

ᓅᑕᐅᓯᒪᔪᑦ ᑭᓱ ᐱᓪᓗᒍ ᐅᖃᖅᓯᒪᓪᓚᑦᑖᓐᖏᒻᒪᑦ. 

ᑕᒪᒃᑯᐊ ᐊᑕᐅᓯᐅᓕᖓᔾᔫᒥᓕᖁᑉᓗᒋᑦ 

ᐳᓚᕋᖅᑐᓕᕆᓂᕐᒧᑦ ᐱᔪᓐᓇᐅᑏᑦ ᓅᑕᐅᓯᒪᒻᒪᑦ 

2022-2023-ᒧᑦ. ᒥᓂᔅᑕᖃᐃ ᐅᓂᒃᑳᕈᓐᓇᖅᐸ ᓱᒻᒪᑦ 

ᓅᑕᐅᓐᓂᕐᒪᖔᑦ? ᐃᒻᒪᖄ ᓄᕙᓐᓇᕐᔪᐊᖅ 

ᐱᔾᔪᑎᒋᓪᓗᒍᐊᐃ? ᖃᐅᔨᒪᓐᖏᓚᖓ. ᖃᓄᕐᓗ 

ᐱᒻᒪᕆᐅᑎᒋᒻᒪᖔᑦ ᐊᑕᐅᓯᐅᓕᖓᔾᔫᒥᔪᒧᑦ 

ᐃᓂᓪᓚᖓᓕᕋᔭᕐᓂᖓ ᐊᑲᐅᓂᖅᓴᐅᒐᔭᖅᑰᕐᒪᑦ 

ᐳᓚᕋᖅᑐᓕᕆᔨᐅᕙᑦᑐᓄᑦ ᓄᓇᕗᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᕝᕕᑦ ᐃᓕᒃᑯᑦ ᐊᖅᑯᑎᖃᕐᓗᖓ 

ᑖᓐᓇ ᒥᔅᑕ ᐅᓈᓕᐅᑉ ᑭᐅᒍᓐᓇᕈᓐᓂᐅᒃ 

ᖁᔭᓕᒐᔭᖅᐳᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᐅᓈᓕᒃ. 

 

ᐅᓈᓕᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᓯᕗᓪᓕᕐᒥᒃ ᑕᑯᓐᓇᓚᐅᖅᓯᒪᕗᒍᑦ 

ᓴᖅᑭᐸᓪᓕᐊᔪᑦ ᓄᓇᕗᑦ ᒐᕙᒪᒃᑯᓐᓂᓐᖔᖅᑐᑦ 

ᐱᒐᔭᕐᓂᖏᓐᓂᒃ ᑭᓯᐊᓂ ᐳᓚᕋᖅᑐᓕᕆᔨᓂᒃ 

ᑐᓴᖅᐸᓕᓚᐅᕐᒥᒐᑉᑕ ᐊᒥᓱᑦ ᓚᐃᓴᓐᓯᑖᕆᔭᐅᕙᑦᑐᑦ 

ᐊᑭᓕᕆᐊᓖᓪᓗ ᓄᓇᕗᑦ ᒐᕙᒪᒃᑯᑦ ᓯᓚᑖᓃᔅᓯᒪᒻᒪᑕ 

ᑕᐃᒪᐃᒻᒪᑦ ᐱᕕᖃᕆᐊᖃᓚᖓᔪᒍᑦ ᐊᑯᒐᓛᒃ ᑖᒃᑯᐊ 

ᑲᑎᑉᐸᓪᓕᐊᒐᓱᓐᓂᐊᕈᑦᑎᒍᑦ. ᑕᒪᒃᑯᐊ 

ᓄᖑᕝᕚᓪᓕᖅᓯᒪᒻᒪᑕᓗ ᐳᓚᕋᖅᐸᑦᑐᑦ. ᑕᒪᓐᓇ 

ᐅᖃᐅᓯᕇᓐᓇᕆᐊᖓ ᐊᑦᓱᕈᕐᓇᖅᓯᒪᔪᖅ ᑭᓯᐊᓂ 

ᑕᑯᓐᓇᕋᓱᒃᓯᒪᔭᕗᑦ ᑖᑉᑯᐊ ᐳᓚᕋᖅᑐᓕᕆᔩᑦ ᑕᐃᒫᒃ 

ᐱᓇᓱᑦᓴᐃᓐᓇᕈᓐᓇᖁᓪᓗᒋᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ 

ᑭᖑᓪᓕᖅᐹᖑᑲᐃᓐᓇᖅᑑᖅ ᒥᔅᑕ ᒪᐃ. ᐊᑎᕐᓃᑦᑐᑦ 

ᓱᓕ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᐊᐱᖅᑯᑎᔅᓴᖄᕐᔪᑐᐃᓐᓇᖅᓱᖓ. 

ᓯᕗᓪᓕᖅᐹᖅ 246-ᒦᑦᑐᖅ ᐱᓕᕆᕝᕕᓯ 

ᑐᓂᓚᐅᖅᑕᓯ ᐊᑕᐅᓯᐅᓐᖏᑦᑐᖅ ᑐᒃᓯᕋᐅᑏᑦ 

ᐊᐃᑉᐹᓄᑦ ᑖᒃᑯᐊ ᑕᐅᖅᓰᖃᑎᒌᑉᐸᑦᑐᑦ 

ᐊᖅᑯᑕᐅᕙᑦᑐᓂᒃ ᐅᑭᐅᖅᑕᖅᑐᒧᑦ ᐱᔪᑦ ᑎᓰᕝᕙ 

2020-ᒥ ᐱᓯᒪᔪᒥᒃ. ᓇᓪᓕᐊᒃ ᑐᑦᓯᕋᐅᑏᑦ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7706 

 

 

ᑐᓂᔭᐅᓚᐅᖅᐸᑦ? ᖃᖓᒃᑯᓪᓗ ᓂᕆᐅᑉᐱᓯ 

ᒐᕙᒪᑐᖃᒃᑯᑦ ᐃᓱᒪᓕᐅᓛᕆᐊᖏᖕᓂᒃ ᑖᑉᑯᓇᓐᖓᑦ 

ᑐᓂᓯᒪᔭᑉᓯᖕᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᒫᓐᓇᐅᔪᖅ 

ᑖᑉᑯᐊ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᓵᖓᓃᑦᑐᑦ 

ᑖᑉᑯᐊ ᑐᓂᓯᒪᔭᕗᑦ. ᑖᑉᑯᐊ ᐊᖏᓈᖑᓪᓗᓂ 

ᕿᑭᖅᑕᕐᔪᐊᒥ ᑖᓐᓇ ᑐᓚᑦᑕᕐᕕᒃᓴᖅ ᑐᓂᓯᒪᑉᓗᑎᒍᑦ 

ᑕᐃᑉᑯᐊ. ᐊᒻᒪ ᐊᐃᑉᐹ ᑖᒃᑯᐊ ᐅᓯᔭᐅᕙᑦᑐᓄᑦ 

ᓴᓇᔭᐅᒋᐊᖃᕐᓂᖓ ᐱᕋᓚᒃᑯᕕᖓᑦ. ᐄᓛᒃ. 

ᓄᓇᓕᓐᓄᑦ ᐊᑐᖅᑕᐅᕙᑦᑐᑦ ᑖᒃᑯᐊᒃ 

ᒪᕐᕈᓪᓗᐊᑕᐅᔫᒃ ᐊᖏᕈᑎᒋᓯᒪᔭᕗᑦ ᐅᑭᐅᕆᔭᑦᑎᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅᐹᖑᑉᓗᒍ ᐊᐱᖅᑯᑦ. ᑖᓐᓇ 

ᐃᒡᓗᓕᒑᕐᔪᒃ ᓯᕗᓕᐅᓪᓚᕆᒃᓯᒪᒻᒪᑦ 

ᓴᓇᕙᓪᓕᐊᓯᒪᒻᒪᑕ ᐊᖅᑯᒻᒥᒃ 

ᑲᖏᖅᓯᓂᕐᒧᑲᓴᐅᔭᒻᒪᕆᒃᖢᓂ, ᔫᓯᐲᓐ ᑰᖓᓂ. 

ᖁᕕᐊᒋᒻᒪᕆᑦᑕᕋ ᐱᓇᓱᐊᒃᓯᒪᓂᓯ ᓄᓇᓕᓐᓄᑦ 

ᐱᓕᕆᐊᔅᓯᖕᓂᒃ.  

 

ᑭᓯᐊᓂ ᒪᑉᐱᒐᖓᓂ 246 ᐸᕐᓇᐅᑎᔅᓯᖕᓂ ᐃᓚᖓᑦ 

ᓯᕗᓪᓕᐅᔾᔭᐅᓯᒪᔪᖅ 2021-2022-ᒧᑦ, 

ᐊᐅᓚᑦᓯᖁᑉᓗᓯ ᑭᕙᓪᓕᕐᒥ ᓄᓇᓖᑦ 

ᐊᖅᑯᓯᐅᖃᑦᑕᕈᓐᓇᕆᐊᖏᖕᓂᒃ ᖃᐅᔨᓴᕐᓂᐅᓯᒪᔪᖅ. 

ᑖᓐᓇ ᑐᓂᔭᐅᓯᒪᔪᑦᓴᐅᕗᖅ ᑲᓇᑕᒥ 

ᐊᖅᑯᓯᓕᕆᔨᒃᑯᓐᓄᑦ ᐱᓯᒪᔪᑦ. ᒫᓐᓇᒧᑦ ᑎᑭᑦᑐᒍ 

ᖃᓄᐃᓕᖓᕙ ᑖᒻᓇ ᖃᐅᔨᓴᕐᓂᐅᓯᒪᔪᖅ? ᑖᓐᓇ 

ᑭᖑᓪᓕᖅᐹᕆᕙᕋ ᐊᐱᖅᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑕᐃᒪ ᑎᑎᖅᑲᑎᓐᓂᒃ 

ᑐᓂᓚᐅᖅᓯᒪᔭᑉᑎᒻᓂᒃ, ᐃᓛᒃ ᑐᓂᔪᔭᒻᓂᒃ 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

ᑐᓂᒐᑉᑎᒍᑦ ᑖᒃᑯᐊ ᑐᒃᓯᕋᐅᑏᑦ ᐊᑦᓱᕉᑎᒋᓚᐅᖅᑕᕋ 

ᑎᑎᖅᑲᒻᓂᒃ ᐅᖃᖅᖢᖓ ᑭᕙᓪᓕᕐᒥ ᓄᓇᓖᑦ 

ᐊᖅᑯᑎᐅᒍᓐᓇᖅᑐᓄᑦ ᖃᐅᔨᓴᕐᓂᖅ ᓱᓕ 

ᑲᔪᓯᕙᓪᓕᐊᒻᒪᑦ ᐊᒻᒪᓗ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ 

ᑮᓇᐅᔭᓂᒃ ᓇᓗᓇᐃᖅᓯᖁᒐᔭᕋᑉᑎᒍᑦ ᓯᕗᓂᒃᓴᑎᓐᓂ 

ᑖᓐᓇ ᖃᐅᔨᓴᕐᓂᐅᑉ ᐱᕙᓪᓕᐊᓂᖓ 

ᐱᐊᓂᒐᓱᓐᓂᖓᓄᑦ. ᐃᒫᒃ, 

ᐱᖃᓯᐅᑎᓚᐅᓐᖏᑕᕘᔾᔮᓐᖏᑦᑑᒐᓗᐊᖅ ᑭᓯᐊᓂ 

ᖃᐅᔨᓴᕐᓂᖅ ᑭᓯᐊᓂ ᑮᓇᐅᔭᓂᒃ 

ᓇᓗᓇᐃᖅᓯᓵᓕᓗᐊᕋᔭᓚᐅᕋᑉᑕ ᐊᖅᑯᑎᔅᓴᓄᑦ 

ᑕᕝᕗᖓ. ᑭᓯᐊᓂ ᓇᓗᓇᐃᓪᓚᕆᒃᓯᒪᔭᕗᑦ 

ᑐᓂᓯᒪᔭᑉᑎᒻᓂᒃ ᐱᓗᐊᖅᑐᒥᒃ ᑕᕝᕙᓂ 

ᖃᐅᔨᓴᕐᓂᕆᔭᑉᑎᒻᓂᒃ ᑐᒃᓯᕋᐅᑏᑦ ᑕᒪᓐᓇ 

ᐱᓕᕆᐊᕆᔭᕗᑦ ᐊᓪᓛᑦ ᐱᐊᓂᒃᐸᓪᓕᐊᓂᐊᓕᖅᑐᖅ 

ᑖᓐᓇ ᐱᔭᕇᖅᐸᓪᓕᐊᒐᓱᓐᓂᒃᑎᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᐅᓪᓗᒃᑰᖅᐸᒃᑲ ᐱᓕᕆᕝᕕᓯ. 

ᐊᐱᖅᑯᑎᖃᕈᒪᓪᓗᖓ ᐸᕐᓇᐅᑎᔅᓯᖕᓂᒃ ᒪᑉᐱᒐᖓᓂ 

246. ᐅᖃᐅᓯᖃᕐᒪᑕ ᑕᕆᐅᕐᒥᐅᑕᓂᒃ 

ᓴᐳᔾᔨᒍᑎᑦᓴᓄᑦ ᐱᓕᕆᐊᖑᔪᖅ. ᐱᓕᕆᕝᕕᓯ $45 

ᒥᓕᐊᓐᓂᒃ ᑮᓇᐅᔭᓂᒃ ᐃᖏᕐᕋᔪᓕᕆᔨᒃᑯᓐᓂᒃ 

ᖃᐃᑕᐅᓚᐅᖅᓯᒪᒐᔅᓯ ᐱᕚᓪᓕᕈᑎᔅᓴᓄᑦ ᑕᒪᒃᑯᐊ 

ᓄᓇᓕᓐᓂᒃ ᑐᓚᑦᑕᕐᕕᖏᑦ 17-ᓗ ᐅᖅᓴᖅᑕᕐᕕᖏᑦ 

ᑖᒃᑯᐊ ᑮᓇᐅᔭᐃᑦ ᓇᒧᓐᖓᕐᓂᐊᕐᒪᖔᑕ ᓇᓪᓕᐊᑦ 

ᓄᓇᓖᑦ ᑕᑯᓂᐊᖅᐸᑦ ᑕᐃᒪᓐᓇᐃᑦᑐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᐱᐅᔪᒻᒪᕆᐅᓚᐅᕐᒪᑦ ᐅᕙᑉᑎᒻᓄᑦ 

ᑮᓇᐅᔭᖅᑖᕈᓐᓇᕐᕕᒋᓚᐅᕋᑉᑎᒍᑦ ᐱᓕᕆᐊᑦᑎᒍᑦ 

ᑕᕝᕘᓇ. ᑕᐃᒪ ᐊᑐᓕᖁᓯᒪᔭᕗᑦ 

ᐱᕙᓪᓕᐊᔪᓕᕆᔨᒃᑯᓪᓗ ᒪᑯᐊ ᑐᓚᑦᑕᕐᕖᑦ 

ᐅᒥᐊᕐᔪᐊᖃᕐᕖᑦ ᐊᕐᕕᐊᑦ, 

ᖃᒪᓂ’ᑐᐊᖅ, ᐃᒡᓗᓕᒑᕐᔪᒃ, ᑯᒑᕐᔪᒃ, ᐊᒻᒪ 

ᑲᖏᖅᓯᓂᖅ. ᑖᒃᑯᐊ ᐊᑐᓕᖁᔭᐅᔪᑦ 

ᓯᕗᓕᐅᖅᑕᐅᓪᓗᑎᒃ ᕼᐊᒻᓚᒃᑯᓐᓄᑦ 

ᐃᑲᔪᖅᓱᖅᑐᑕᓗ ᑭᓐᖓᖏᑦ, ᕿᑭᖅᑕᕐᔪᐊᖅ ᐊᒻᒪᓗ 

ᑕᓗᕐᔪᐊᖅᑕᐅᖅ. ᑖᑉᑯᐊ ᐅᒥᐊᕐᔪᐊᖃᕐᕕᐅᕙᓐᓂᖏᑦ 

ᐱᕙᓪᓕᐊᒃᑲᓐᓂᕈᑎᑦᓴᖏᓐᓄᑦ 

ᐋᖅᑭᒋᐊᕈᑎᑦᓴᖏᓐᓄᑦ.  

 

ᐊᒻᒪ ᓯᕗᓕᐅᖅᑕᐅᓚᐅᖅᓱᓂ ᓄᓇᓕᓐᓂ 

ᒐᕙᒪᒃᑯᓐᓂᒃ ᐱᔨᑦᓯᖅᑐᓕᕆᔨᒃᑯᓐᓄᑦ. 

ᐅᐸᓗᖓᐃᖅᓯᒪᖁᓪᓗᑕ ᑕᐃᑰᓇ 

ᐅᖃᖅᑕᐅᓚᐅᖅᓯᒪᔪᓄᑦ ᑕᕆᐅᕐᒥᒃ ᓴᐳᔾᔨᔪᑎᑦᓴᓄᑦ 

ᐱᓕᕆᐊᖑᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᔾᔪᑎᓐᓄᑦ. ᒥᓂᔅᑕ 

ᑐᓴᖅᑎᒍᓐᓇᖅᐱᑎᒍᑦ ᑖᓐᓇ ᓄᑖᒥᒃ ᑐᓚᑦᑕᕐᕕᒃᓴᒥᒃ 

ᓇᒦᓕᕐᒪᖔᑕ, ᑭᖑᕙᓐᖏᒃᑲᓗᐊᖅᐱᑕ, ᐊᒻᒪ 

ᖃᓄᐃᓕᐅᕆᐊᖃᕐᓂᐊᓕᕆᕕᑕ? ᐃᒻᒪᖄ ᑕᕝᕗᖓ 

ᓄᖅᑲᑲᐃᓐᓇᕐᓗᖓ ᐊᐱᖅᓱᑲᓐᓂᕐᓂᐊᕋᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒃᓯᕙᐅᑖᖅ, ᑖᒻᓇ 

ᐊᑭᑐᔫᑎᓄᑦ ᑐᕌᖓᓯᒪᔪᖅ ᐱᔭᕇᕈᒫᕐᓂᐊᖅᑕᕗᑦ 

ᐊᕐᕌᒍᕆᔭᑉᑎᒻᓂ ᑭᖑᕙᕆᐊᖅᑕᐅᓯᒪᒻᒪᑦ. 

ᑭᖑᕙᕆᐊᓂᕋᖅᓯᒪᕙᕗᑦ 

ᐱᔭᕇᖅᓯᒪᒋᐊᖃᓚᐅᖅᓯᒪᒐᓗᐊᕐᒪᑦ ᐅᐊᑦᑎᐊᖅ. 

ᑭᓯᐊᓂ ᐊᐅᔭᖅ, ᐊᐅᔭᐅᒌᖅᐸᑦ 

ᐱᔭᕇᖅᑕᐅᔪᒫᕐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᑐᒥᒃ ᓅᑦᓯᓵᕈᒪᓲᖑᒐᒪ ᐊᑭᑐᔫᑎᓄᑦ ᑐᕌᖓᔪᓂᒃ. 

ᐊᐱᖅᑯᑦ, ᑐᓴᕈᒪᓪᓗᖓ ᐊᓕᐊᓇᐃᑦ ᑭᐅᒍᓐᓇᕋᕕᑦ 

ᑕᕝᕗᖓ ᒪᑉᐱᒐᐅᑉ ᐊᐃᑉᐹᓄᑦ 

ᐊᐱᖅᑯᑎᒋᒍᒪᖅᑲᐅᔭᓐᓄᑦ. ᑖᓐᓇ 252 

ᐸᕐᓇᐅᑎᒦᑦᑐᖅ. ᑐᓴᒃᑲᓐᓂᕈᒪᑐᐃᓐᓇᖅᑐᖓ 

ᐃᖃᓗᓐᓂ ᒥᑦᑕᕐᕕᒃ ᐱᓪᓗᒍ.  

 

ᑖᓐᓇ ᐃᓪᓗ ᖃᐅᔨᓴᖅᑕᐅᓂᖓ ᐊᒻᒪᓗ 

ᐊᑐᓕᖁᔭᐅᔪᑦ ᓄᓇᓖᑦ ᐱᔨᑦᓯᖅᑐᓕᕆᔨᒃᑯᓐᓄᑦ 

ᑐᓂᔭᐅᓚᐅᖅᓯᒪᔪᖅ ᐊᒻᒪᓗ ᑖᑉᑯᐊ ᑕᐃᑲᓂᓗ 

ᓇᔪᖅᑎᖃᖅᓱᑎᒃ ᓄᕙᓐᓇᕐᔪᐊᕐᒧᑦ ᐱᓕᕆᔩᑦ. 

ᒥᓂᔅᑕᖃᐃ ᐅᓂᒃᑳᕈᓐᓇᖅᐸ 

ᖃᓄᐃᓕᐅᖅᐸᓪᓕᐊᒻᒪᖔᑖ ᑕᐃᑲᓂ 

ᐅᑕᖅᑭᕝᕕᒥᓂᕐᒥ, ᒥᑦᑕᕐᕕᐅᑉ ᐅᑕᖅᑭᕕᒥᓂᖓᓂᒃ, 

ᖁᖅᓱᖅᑕᐅᔪᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᕝᕕᑦ ᐊᖅᑯᑎᒋᓗᑎᑦ 

ᐃᒃᓯᕙᐅᑖᖅ, ᒥᔅᑕ ᕼᐊᑭᓐᔅ ᑭᐅᒍᓐᓇᖅᐸᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐊᑭᓐᔅ. 

 

ᕼᐊᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᓐᓂ ᒐᕙᒪᓂᓪᓗ ᐱᔨᑦᑎᖅᑎᒃᑯᑦ 

ᐱᓕᕆᖃᑎᒋᔭᕗᑦ ᐃᓚᖏᓐᓂᒃ ᐃᒡᓗᒥᒃ ᑖᒃᑯᐊ 

ᓄᕙᔾᔪᐊᕐᓇᖅ ᐱᓕᕆᔩᑦ ᓇᔫᑎᒻᒪᑕ ᐅᐃᒍᖓᓂᒃ. 

ᑖᒃᑯᐊ ᒥᑦᑕᕐᕕᓕᕆᔩᑦ ᐃᖅᑲᓇᐃᔭᕐᕕᒋᕙᑦᑕᖓᑕ 

ᐃᓚᖓᓐᓂᒃ ᐊᒻᒪᓗ ᓇᔪᖅᐸᔪᔭᖓᓂᒃ ᐱᓕᕆᔨᖏᑕ.  

 

ᑖᒃᑯᐊᓗ ᐃᓚᖓᑦ ᖃᓄᐃᔾᔪᑎᖃᕐᒥᖕᒪᑦ ᐃᒡᓗ. 

ᓇᒦᓕᕐᒪᖔᑕ ᐱᐊᓂᓕᕐᒪᖔᑕᓗ ᐊᐱᖅᑯᒻᒧᑦ, 

ᑖᒃᑯᐊ ᓄᓇᓕᓐᓂ ᐱᔨᔅᓯᖅᑐᓕᕆᔨᒃᑯᑦ 

ᐱᓕᕆᖃᑎᒋᕙᓪᓕᐊᔭᕗᑦ ᑕᒪᒃᑯᐊ ᑯᑐᕐᕕᐅᕙᑦᑐᑦ 

ᐃᒡᓘᑉ ᐃᓚᖓᓂᒃ ᖃᑦᓯᑐᖃᕋᔭᕐᓂᖏᑦ 

ᐱᔭᐅᕙᓪᓕᐊᓪᓗᑎᒃ.  

 

ᐊᒻᒪᓗ ᑖᒃᑯᐊᒃ ᒪᕐᕉᒃ ᑐᓐᖓᕕᖏᒃ, ᑐᓐᖓᕕᖏᑦ 

ᐃᒡᓘᑉ ᓴᓇᔭᐅᒃᑲᓐᓂᕆᐊᖃᕐᒪᑕ. ᐋᖅᑭᒍᑎᑦᓴᒥᒃ 

ᐱᔭᕆᐊᖃᕐᓂᐊᕐᒥᒐᑦᑕ. 

ᑭᖑᓪᓕᖅᐹᖅᓯᐅᓕᑕᐃᓐᓇᖅᑐᖅ ᐊᑭᒋᒐᔭᖅᑕᖏᑦ. 

ᓴᓈᒥᓂᖓᓄᓪᓕ ᐱᐊᓂᓪᓚᕆᓕᑕᐃᓐᓇᖅᑐᖅ 

ᓴᓇᒋᐊᕈᑎᑦᓴᓄᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᕋ ᐊᐱᖅᑯᑎᒋᔪᒪᑉᓗᒍ. ᐊᐱᕆᖅᑲᐅᑉᓗᒍ 

ᒥᓂᔅᑕ ᐅᑉᓗᒥ ᑖᒃᑯᐊ ᐊᕕᑦᑐᖅᓯᒪᔪᓂᒃ 

ᑎᒻᒥᓲᓕᕆᓂᕐᒧᑦ ᐱᓇᓲᑕᐅᔪᑦ.  

 

ᐊᕐᕌᓂ ᓯᕗᓂᐊᓂᓗ ᐅᖃᓚᐅᖅᓯᒪᒐᒪ ᐊᒥᐊᓕᒐᐃᑦ 

ᓄᓇᖓᖕᓂ ᑖᒃᑯᐊ ᑎᒻᒥᓲᒃᑯᑦ ᐊᑐᑦᓴᐃᓐᓇᕆᐊᓖᑦ 

ᒐᕙᒪᑐᖃᒃᑯᖏᑦ ᑐᓂᓯᕙᔅᓱᑎᑦ ᐃᑲᔫᑎᓂᒃ 

ᑲᔪᓰᓐᓇᕐᓂᐊᕐᒪᑕ ᓄᓇᓖᑦ ᒥᑭᔫᑕᐅᓂᖅᓴᐃᑦ 

ᐱᔨᔅᓯᖅᑕᐅᖏᓐᓇᖁᓪᓗᒋᑦ ᖃᐅᑕᒫᑦ. 

ᑕᐃᒪᓐᓇᑦᑕᐅᖅ ᐊᑲᐅᓐᖏᓕᐅᕈᑎᖃᖅᓯᒪᒻᒪᑕ 

ᓇᑲᑕᖅᑕᐅᓚᐅᕐᒥᒻᒪᑕ ᑕᒫᓂ. ᐃᓚᖏᓪᓗ ᐃᓚᖏᑦ 

ᓄᓇᓕᓐᓄᑦ ᒥᑭᔫᑎᓅᖃᑦᑕᕈᒪᓚᐅᓐᖏᒻᒪᑕᓘᓐᓃᑦ 

ᑎᒻᒥᓲᑦ.  

 

ᒥᓂᔅᑕ ᐊᐱᕆᒃᑲᓐᓂᕈᒪᕙᕋ ᐅᓪᓗᒥ ᑕᒪᒻᓇ 

ᐅᖃᐅᓯᐅᒪᑦᑕᕐᒪᖔᑦ ᐱᓕᕆᔨᖃᑎᒥᓂᒃ? ᒥᓂᔅᑕᐅᑉ 

ᕿᒥᕐᕈᒍᒪᓂᐊᖅᐸᐅᓪᓘᕝᕙ ᐃᒻᒪᖃᖃᐃ 

ᐊᖅᑯᑎᒋᔪᓐᓇᖅᑰᕋᑉᑎᒍᑦ ᐃᑉᐱᒐᑉᑯ ᐊᓛᓯᑲᒥᓕ 

ᐊᑑᑎᖃᖅᑐᕆᑦᓯᓪᓚᕆᑦᓯᒪᒻᒪᑕ ᐃᓛᓐᓂᒃᑯᑦ ᐊᓯᑉᑕ 

ᐊᑐᖅᓯᒪᔭᖏᓐᓂᒃ ᐃᓕᒍᓐᓇᓲᖑᒻᒥᒐᑉᑕ ᑕᐃᒪᓐᓇ 

ᑕᒪᓐᓇᑦᑕᐅᖅ ᕿᒥᕐᕈᔭᐅᒍᓐᓇᖁᓪᓗᒍ ᓄᓇᓖᑦ 

ᒥᑭᔫᑕᐅᓂᖅᓴᐃᑦ ᐊᓯᐅᔨᖃᑦᑕᖅᓯᒪᔪᑦ 

ᓇᓕᐊᓐᓄᕋᖅᑕᐅᓗᐊᕈᓐᓃᖅᓱᑎᑦ ᑎᒻᒥᓲᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒃᓯᕙᐅᑖᖅ, 

ᐊᔾᔨᐸᓗᐊᓂᒃᑕᐅᖅ ᐱᕙᓪᓕᐊᒻᒥᔪᒍᑦ ᑕᒫᓂ 

ᐊᕕᑦᑐᖅᓯᒪᔪᓂᒃ ᐃᑲᔪᕈᑎᐅᕙᑦᑐᓄᑦ 

ᒐᕙᒪᑐᖃᒃᑯᓐᓂᒃ ᐊᒻᒪᓗ ᓇᒻᒥᓂᖅ ᒐᕙᒪᑉᑎᒻᓂᒃ. 

ᐃᒫᒃ ᐋᔩᖃᑎᖃᓪᓗᐊᑕᖅᓱᑕ ᐃᓛᒃ, ᑖᒃᑯᐊ ᑎᒻᒥᓲᑦ 

ᐊᖏᖁᑉᓗᑎᒍᑦ ᐃᓚᖏᑦ ᑎᒻᒥᓲᑦ 

ᐊᐅᓪᓚᖃᑦᑕᕆᐊᖃᕋᓗᐊᕐᖓᑕ ᓄᓇᓖᑦ 

ᐃᓚᖏᓐᓄᑦ.  

 

ᒫᓐᓇ ᐊᖏᕈᑎᒋᓯᒪᔭᕗᑦ ᒪᓕᑦᑐᒍ, ᐃᓂᓪᓚᖓᓂᒃ 

ᓄᕙᒡᔪᐊᕐᓂᖅ ᐱᓪᓗᒍᑦᑕᐅᖅ ᐊᑦᑎᓛᒥᒃ 

ᖃᖓᑕᖃᑦᑕᕆᐊᖃᖅᓯᒪᓕᕐᒪᑕ ᓄᓇᓕᓕᒫᓄᑦ. 

ᑕᐃᒪᐃᖦᖢᓂᓗ ᒫᓐᓇ.  

 

ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᓯᓂᒥᒍᑦ ᐊᒻᒪ 

ᐅᕙᒍᑦ ᓇᒻᒥᓂᖅ ᒐᕙᒪᑦᑎᒍᑦ ᑮᓇᐅᔭᑦᑎᒍᑦ 

ᐋᓐᓂᐊᕕᓕᐊᖅᐸᑦᑐᓄᑦ ᐊᒻᒪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐊᐅᓪᓚᕈᑎᑦᓴᖏᓐᓄᑦ 

ᑮᓇᐅᔾᔭᔅᓲᔅᓯᑦᓴᓄᑦ ᓇᕝᕚᕈᓐᓇᖅᓯᒪᔪᒍᑦ ᑮᓇᐅᔭᓂᒃ 

ᓄᓇᓕᓕᒫᑦ ᐊᐅᓪᓚᐃᓐᓇᖃᑦᑕᖁᓪᓗᒋᑦ 

ᓄᓇᓕᓗᒃᑖᓄᑦ. ᑖᓐᓇ ᐆᒃᑑᑎᐅᔪᖅ 

ᐊᑐᕆᐊᖃᓚᐅᕋᑉᑎᒍᑦ ᑕᒪᒃᑯᐊ ᑭᓱᑦ 

ᓇᓕᐊᓐᓄᕋᕐᕕᐅᖏᓐᓇᖁᑉᓗᒋᑦᑕᐅᖅ 

ᐋᓐᓂᐊᖅᑐᓕᕆᔨᖁᑎᑉᑎᒻᓄᑦ.  

 

ᓱᓕ ᐱᕙᓪᓕᐊᖏᓐᓇᖅᑐᖅ ᐊᒻᒪᓗ ᓇᓗᓇᓐᖏᓚᖅ 

ᐅᕙᒍᑦ ᐱᔪᓐᓇᕐᓂᓕᒫᖅᑎᒍᑦ ᑕᒪᓐᓇ 

ᐊᖅᑯᑎᒋᕙᑦᑕᕗᑦ ᒪᑐᐃᖓᑦᓴᐃᓐᓇᖁᑉᓗᒋᑦ. ᐄ, 

ᑭᐅᑦᓲᔭᓕᕋᓗᐊᖅᑐᖓ ᑭᓯᐊᓂ ᐱᒻᒪᕆᐊᓘᖕᒪᑦ 

ᑕᒪᒻᓇ ᐊᒻᒪ ᐅᐱᒋᑉᓗᒍ ᐊᐱᖅᑯᑎᒋᒻᒪᒍ ᑖᒻᓇ 

ᒪᓕᒐᓕᐅᖅᐅᑉ. ᓇᓪᓕᐊᑦ ᐆᑦᑑᑎᐅᔪᓐᓇᖅᑐᖅ 

ᒪᓖᑦᑐᑦᓴᕆᒋᐊᖃᕐᒪᖔᑉᑎᒍᑦ ᐅᓇ 

ᖁᕕᐊᓇᓛᖑᑉᓗᓂ ᑕᒫᓂ ᒪᓕᒐᓕᐅᖅᑎᒧᑦ ᑕᕝᕙᓂ 

ᐅᖃᓚᐅᕐᓂᖓ, ᓴᓂᑭᓗᐊᕐᒥᓪᓗ ᐅᖃᓚᐅᕐᓂᖓ 

ᐃᓚᐅᖁᑉᓗᒍ ᓄᓇᕗᒻᒥ. 

 

ᑕᒪᓐᓇ ᐊᒃᓱᕈᓐᓇᕋᓚᒃᓯᒪᔪᖅ ᕿᒥᕈᒋᐊᖃᓚᐅᕋᑉᑎᒍ 

ᓂᕆᐅᑉᐳᒍᓪᓗ ᐊᓂᒍᓂᐊᕋᑉᑎᒍ ᑕᒪᓐᓇ 

ᒪᓂᒪᑎᑦᓯᓂᕗᑦ ᑖᒃᑯᐊ ᑎᒻᒥᓲᑦ 

ᖃᖓᑕᖃᑦᑕᖁᓪᓗᒋᑦ ᓄᓇᕗᒻᒥ. ᓄᓇᓖᓪᓗ ᒫᓐᓇ 

ᓄᓇᕗᒻᒨᕈᒪᒍᕕᑦ ᓄᓇᕗᑦ 

ᓯᓚᑖᓅᕆᐊᖃᖅᑳᕋᔭᕋᕕᑦ ᕿᑎᕐᒥᐅᓪᓕ 

ᑕᐃᒪᐃᖏᑦᑑᒐᓗᐊᑦ. ᑭᓯᐊᓂ 

ᐊᓯᔾᔨᐸᓪᓕᐊᖏᓐᓇᖅᑐᖅ ᓴᓂᑭᓗᐊᕐᒥ 

ᐱᓗᐊᖅᑐᒥᒃ. ᖁᕕᐊᓇᒻᒪᕆᔅᓱᓂ ᐊᑏᑐᖅ 

ᑲᔪᓰᓐᓇᖅᓯᒍᓐᓇᓛᖅᐳᖅ ᑭᖑᓂᐊᓂ 

ᐊᑐᕈᓐᓇᕐᓗᑎᒍᓪᓗ ᓄᓇᓕᓐᓂ 

ᐃᑲᔪᕐᓂᖅᓴᐅᖁᑉᓗᑕ ᒥᑭᔫᑎᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ 

ᓄᕙᒡᔪᐊᕐᓇᕐᒧᑦ ᐊᑐᖅᑐᒃᓴᑦ ᑮᓇᐅᔭᑦ ᐊᑐᖅᑕᐅᒻᒪᑕ 

ᒪᑯᓄᖓ ᖃᖓᑕᓲᓄᑦ. ᑖᒃᑯᐊ ᐊᕕᑦᑐᖅᓯᒪᔪᓂ 

ᖃᖓᑕᓲᓕᕆᓂᕐᒧᑦ ᑐᕌᖓᔪᑦ, ᐃᒻᒪᖄ 

ᐊᑐᐃᓐᓇᕐᓂᐊᖅᑐᒥᒃ ᐸᕐᓇᐅᒻᒥᒃ 

ᐋᖅᑭᒃᓯᒪᔪᖅᑕᖃᖅᐸᑦ ᐱᐅᓂᖅᓴᐅᓂᐊᖅᑐᖅ. 

ᐊᒻᒪᓗ ᓴᓂᑭᓗᐊᕐᒥ ᖃᓄᐃᑦᑑᓂᕆᔭᐅᔪᖅ 

ᐱᔾᔪᑎᒋᓗᐊᖑᐊᕐᓗᒍ. ᑖᒃᑯᐊ ᒫᓐᓇ ᐅᓪᓗᒥ 

ᐊᑐᖅᑕᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᕐᒪᑕ ᓲᕐᓗ 

ᓴᓂᑭᓗᐊᖅ ᖃᖓᑕᓲᑦ ᑕᐃᑯᖓ ᑎᑭᖃᑦᑕᕐᓂᐊᕐᒪᑕ 

ᑕᐃᒪᓐᖓᓕᒫᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐊᑭᓕᖅᓱᖅᑕᐅᔾᔮᔪᑦᑕᐅᖏᒻᒪᑦ ᐅᑯᓄᖓ ᓄᓇᕗᑦ 

ᒐᕙᒪᒃᑯᖏᓐᓄᑦ ᐊᑭᓕᖅᓱᖅᑕᐅᑉᐸ 

ᐱᐅᓂᖅᓴᐅᓇᔭᖅᑐᑦ. 

 

ᐃᒻᒪᑳᓘᓐᓃᑦ ᐅᖃᐅᓯᕆᑐᐃᓐᓇᕐᓗᒍ 

ᑐᑭᓯᒃᑲᓐᓂᕐᓗᓯᓘᓐᓃᑦ. ᐊᒻᒪᓗ 

ᐊᓛᔅᑲᒥᐅᑕᐅᖏᑦᑐᒍᑦ ᑭᓯᐊᓂ ᓄᓇᓕᐊᓛᑦ 

ᐅᖓᓯᒌᑦᑐᑦ ᐊᔾᔨᒌᑐᐃᓐᓇᕐᒪᑕ ᐊᓛᔅᑲᒥ ᒫᓂᓗ, 

ᐅᑎᖅᑕᐅᕋᔭᐅᖃᑦᑕᖅᖢᑎᒡᓗ ᑕᕝᕘᓇ ᐊᔾᔨᒌᑦᑐᒍᑦ. 

ᖃᓄᖅ ᑭᐅᔪᒪᒻᒪᖔᓪᓘᓐᓃ ᓇᓗᔪᖓ ᑖᓐᓇ 

ᓂᓪᓕᐅᑎᑐᐃᓐᓇᐅᒻᒪᑦ, ᑖᓐᓇ 

ᑭᖑᓪᓕᖅᐹᕆᓕᖅᖢᒍ ᐊᐱᖅᑯᑎᒐ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᓂᐅᖅᑰᖅᑐᖏᓐᓇ 6-

ᓄᑦ ᐊᕐᕌᒍᓄᑦ ᑐᕌᖓᔪᓂᑦ ᑳᓐᑐᕌᒃᒥᑦ 

ᑐᓂᓯᓚᐅᖅᓯᒪᔪᒍᑦ ᐋᓐᓂᐊᕕᓕᐊᖅᑐᓄᑦ 

ᐊᑐᖅᑐᒃᓴᓂᒃ. ᐊᒻᒪᓗ ᖃᑦᓯᐊᖅᑕᕐᓗᑎᒃ 

ᓄᓇᓕᖕᓄᐊᖅᑕᕆᐊᖃᕐᓂᖏᑦ 

ᓇᓗᓇᐃᔭᖅᑕᐅᓯᒪᒡᓗᑎ ᑕᕝᕙᓂ. ᐊᒻᒪᓗ 

ᓂᐅᕕᕈᓐᓇᕋᑦᑕ ᐃᒃᓯᕙᐅᑕᖏᓐᓂᒃ 

ᓇᓗᓇᐃᖅᓯᕕᐅᔪᒪᓚᐅᖅᑐᒍᑦ ᓄᓇᓕᑦ ᐃᓚᖏᑦ 

ᐱᔨᑦᑎᖅᑕᐅᖏᓐᓇᖁᓪᓗᒋᑦ ᖃᖓᑕᓲᓄ. ᐃᒃᑯᐊ 

ᐃᓚᖏᑦ ᖃᐅᑕᒫᑦᑎᐊᖅ ᐅᐸᒃᑕᐅᖃᑦᑕᕐᒪᑕ 

ᑕᐃᒪᐃᑦᑑᓚᐅᖅᓯᒪᔪᖅ ᑕᐃᒪᐃᑦᑑᓛᕐᒥᔪᖅ 

ᓄᕙᒡᓇᕐᔪᐊᖅ ᐊᓂᒍᖅᐸᑦ. ᑕᐃᒪᓐᓇ 

ᓇᒧᓐᖓᖅᑕᐃᓕᒪᑎᓪᓗᒍ ᒫᓐᓇ 

ᐊᑐᕈᓐᓇᖏᓐᓂᓕᒫᑦᑎᓐᓂ ᖃᖓᑕᖃᑦᑕᖏᓐᓇᑦᑕ..  

 

ᓲᕐᓗ ᐆᒃᑑᑎᒋᓗᒍ ᐸᓐᓂᖅᑑᖅ, ᐃᓐᓇᐃᓂᒃᑯᐊ 

ᒫᓃᑯᑖᖃᑦᑕᓕᕐᒪᑕ ᑕᓪᓕᒪᒃᑲᓐᓂᕐᓄᑦ ᐅᓪᓗᕐᓄᑦ 

ᖃᖓᑕᓲᖅ ᑕᑕᑲᑕᓗᐊᕐᓂᖓ ᐱᔾᔪᑎᒋᓪᓗᒍ. 

ᓇᐅᒃᑯᑦ ᐱᐅᓯᒃᑲᓐᓂᕈᒥᓇᕐᓂᖏᓐᓂᒃ ᕿᓈᔪᒪᔪᒍᑦ.  

ᑕᐃᒃᑯᐊᓗ ᑳᓐᑐᕌᒃ ᒫᓐᓇ ᐊᑐᖅᑕᕗᑦ 

ᖁᕕᐊᓲᑎᒋᓪᓗᒋᓪᓗ ᑖᒃᑯᐊ ᒐᕙᒪᒃᑯᑦ 

ᑕᐃᒪᐃᑦᑐᓂᒃ ᐋᖅᑭᒃᓯᓚᐅᖅᓯᒪᖕᒪᑕ.  

 

ᑕᐃᓐᓇᓕ ᑭᒡᒐᖅᑐᖅᑕᕐᒪ ᐃᓚᖓᑦ ᖃᐅᑕᒫᑦᑎᐊᖅ 

ᐅᐸᒃᑕᐅᖃᑦᑕᖅᑐᖅ. ᑕᐃᒪᐃᖏᓐᓇᕈᓇᖅᖢᓂᓗ 

ᐃᑲᔪᖅᓱᐃᓐᓇᕐᓂᐊᖅᓱᑎᒃᑯᓪᓗ. ᐄ, ᐊᓯᖏᓐᓂᒃ 

ᐱᑕᖃᐅᖅᐸᑦ ᓇᓖᕌᕈᑎᒃᓴᓂᒡᓗ ᐱᑕᖃᐅᖅᐸᑦ 

ᓲᖃᐃᒻᒪ ᕿᒥᕐᕈᓇᖕᓂᐊᖅᑕᕗᑦ. ᑕᐃᓐᓇ ᐊᓛᔅᑲᒥ 

ᐊᑐᖅᑕᐅᑕᖅ ᖃᓄᐃᓕᖓᒻᒪᖔᖅ 

ᕿᒥᕐᕈᓇᖕᓂᐊᖅᐸᕗᑦ. ᐊᒻᒪᓗ ᒪᑯᐊ 

ᐃᖅᑲᓇᐃᔭᖅᑏᑦ ᐋᓐᓂᐊᕕᓕᐊᖅᑐᒡᓗ 

ᐃᖏᕐᕋᔭᕐᓂᖏᑦ ᐱᔾᔪᑎᒋᓪᓗᒋᑦ, ᑕᐃᒃᑯᐊ 

ᒪᓕᒃᑕᐅᑐᐃᓐᓇᕐᒥᔪᑦ ᐅᓄᕐᓂᖏᑦ ᖃᔅᓯᐊᖅᑕ 

ᐅᑎᖅᑕᐅᕋᐅᔭᕈᑎᒋᔭᐅᖃᑦᑕᕐᓂᐊᒪᖔᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): 

ᑭᖑᓪᓕᖅᐹᖑᓂᐊᖅᑲᐅᔫᒐᓗᐊᖅ 

ᐊᐱᕆᔪᒪᒃᑲᓐᓂᓕᖅᖢᖓ, ᐊᕕᑦᑐᖅᓯᒪᔪᑦ ᑕᐃᒃᑯᐊ 

ᑐᕌᖓᔪᑦ ᐱᒋᐊᖅᑎᑕᐅᓚᐅᖅᓯᒪᔪᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑮᓇᐅᔭᖁᑎᖏᓐᓂᒃ 

ᐊᑐᕐᒪᑦ. ᐃᒪᐃᓕᒐᓱᒃᑐᖓ ᓄᓇᕗᑦ ᒐᕙᒪᒃᑯᑦ 

ᓇᖕᒥᓂᖅ ᑮᓇᐅᔭᒥᓂᒃ ᐊᑐᕐᓗᒋᑦ.  

 

ᐅᓪᓗᒥᒧᑦ ᑎᑭᖦᖢᒍ ᑭᒃᑯᓐᓂᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖃᑎᖃᖅᓯᒪᕖᑦ? 

ᐅᕝᕙᓘᓐᓃᑦ ᑕᒪᓐᓇ ᐅᓂᒃᑲᐅᓯᕆᒃᑲᓐᓂᕈᖕᓂ 

ᓇᓗᓇᐃᔭᕐᓂᐊᕐᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᐊᒻᒪᓗ 

ᐃᑲᔪᖅᑎᖓ ᑕᒪᑐᒥᖓ ᐱᓕᕆᔪᓪᓚᕆᐅᓯᒪᖕᒪᑕ, 

ᓄᕙᒡᔪᐊᕐᓇᖅ ᒐᕙᒪᐅᖃᑎᒌᒃᖢᑕ 

ᐱᓕᕆᓯᒪᒐᑦᑎᒃᑯᑦ ᐱᒋᐊᖅᑎᒃᖢᓂᐅᒃ ᐃᓛᒃ 

ᓯᕗᓕᖅᑎᐅᑉ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ. 

ᑕᐃᒃᑯᐊ ᐃᓚᐅᓪᓚᕆᓚᐅᖅᑐᑦ ᐊᖏᕈᑎᓂᒃ 

ᐋᖅᑭᒃᓱᐃᓇᓱᒃᖢᑎᒃ ᐊᒻᒪᓗ ᐃᓗᓕᑯᓘᔭᖏᓐᓂᒃ 

ᓇᓗᓇᐃᔭᐃᓪᓗᑎᒃ, ᑳᓐᑐᕌᒃᓕᐅᖅᖢᑎᒡᓗ 

ᖃᖓᑕᓲᖅᑎᓂᒃ. 6-ᓄᑦ ᑕᖅᑭᓄᑦ 

ᐊᖅᑭᒃᓱᖅᓯᒪᓪᓗᒋᑦ ᐅᑯᐊ ᐱᓯᒪᔭᕗᑦ ᓇᐅᒃᑯᑦ 

ᐱᐅᓯᒃᑲᓐᓂᕐᕕᒃᓴᖃᖅᐸᑦ ᑕᐃᒪᓐᓇ 

ᕿᒥᕐᕈᓇᐃᓐᓇᐅᔭᖅᑐᒍᑦ 6-ᓄᑦ ᑕᖅᑭᓄᑦ 

ᐋᖅᑭᒃᓯᒪᔾᔪᑎᒋᓪᓗᓂᒡᓗ.  

 

ᐅᖃᓪᓚᖃᑎᒌᓐᓇᕐᒥᔭᕋ ᐃᖏᕐᕋᔪᓕᕆᓂᕐᒧᑦ 

ᒥᓂᔅᑕᕆᔭᐅᔪᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒻᒪᓗ 

ᑮᓇᐅᔭᓕᕆᔨᒃᑯᑦ, ᑮᓇᐅᔭᓕᕆᔨᐅᖃᑎᒥᓂᒃ 

ᓯᕗᓕᖅᑎᓪᓗ ᐊᒻᒪᓗ ᒥᓂᔅᑕ ᕚᓐᑎᐊᓪ 

ᑎᑎᕋᕐᕕᖓ. ᐅᖃᓪᓚᖃᑎᒌᓐᓇᖅᑕᕗᑦ 

ᐊᕕᑦᑐᖅᓯᒪᔪᓂ ᖃᖓᑕᓲᑦ ᐱᔾᔪᑎᒋᓪᓗᑎᒃᑯᑦ. 

ᐊᒻᒪᓗ ᓴᖅᑭᑦᑐᖃᑦᑎᐊᖅᑐᕐᔪᐊᒻᒪᕆᐊᓘᓚᐅᖅᑐᖅ 

ᐃᖅᑲᓇᐃᔭᖅᑎᒃᑲᓗ ᐃᓚᐅᓚᐅᖅᖢᑎᒃ. ᒐᕙᒪᒃᑯᑦ 

ᑲᑐᔾᔨᓪᓗᑎᒃ 

ᑕᐃᒪᐃᓕᐅᖅᓯᒪᔪᑦ, ᐊᕗᖓᐅᔨᒻᒪᕆᑦᑐᑦ ᐊᒻᒪᓗ 

ᖁᔭᓐᓇᒦᖅᖢᒍ ᒪᓕᒐᓕᐅᖅᑎ ᑕᒪᒃᑯᓂᖓ 

ᑲᔪᓯᑎᑦᑎᒍᓐᓇᓚᐅᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖃᓄᐃᑦᑐᓂᒃ ᐱᒋᐊᖅᑎᑕᐅᓚᐅᖅᓯᒪᒻᒪᖔᖏᑦ 

ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᑮᓇᐅᔭᖃᖅᑎᑕᕕᓃᑦ ᑕᐃᒃᑯᐊᖑᕗᖅ. 

(ᑐᓵᔨᑎᒎᖁᓐᓃᖅᑐᖅ) ᑕᐃᒫᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐄᓗᐊᔮᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᒥᔅᑕ ᓇᑦᑎᖅ. 

 

ᓇᑦᓯᖅ (ᑐᓵᔨᑎᒍᑦ): ᒪᕐᕉᓐᓂᒃ 

ᐊᐱᖅᑯᑎᒃᓴᖃᖅᖢᖓ (ᑐᓵᔨᑎᒎᕈᓐᓃᖅᑐᖅ) ᑕᐃᒪ 

ᐊᐱᖅᓱᓚᐅᕋᒃᑯ ᒥᓂᔅᑕ ᐃᑉᐸᒃᓵᓂ ᐃᑉᐸᒃᓴᖅ 

ᐅᖓᑖᓂᓗᑭᐊᖅ. ᑕᒪᒃᑯᐊ ᐊᖁᒍᓐᓇᐅᑏᑦ 

ᐊᑯᓂᐊᓘᖃᑦᑕᕐᒪᑕ ᐅᑕᖅᑭᓕᖃᑦᑕᕐᒪᑕ 

ᐊᑯᓂᒐᓴᒻᒪᕆᒃ, ᐅᓂᒃᑳᒐᓚᒍᓐᓇᖅᐸᖃᐃ 

ᖃᓄᐃᓕᐅᖅᓯᒪᓕᕐᒪᖔᑕ ᑕᒪᒃᑯᐊ, 

ᐅᑕᖅᑭᑯᑖᓐᓂᐊᓗᒃ ᐱᔾᔪᑎᒋᓪᓗᒍ ᐊᖁᒍᓐᓇᐅᑎᓂᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᑦ 

ᐃᖅᑲᓇᐃᔮᕆᓯᒪᒐᑦᑎᒃᑯᑦ ᑕᒪᓐᓇ ᐱᓕᕆᕕᑦᑎᓐᓂ 

ᐊᒻᒪᓗ ᖃᐅᔨᒪᓪᓗᖓ ᐄ, ᐊᑯᓂᕈᓘᖃᑦᑕᖅᑐᖅ ᓱᓕ 

ᐊᖁᔾᔪᑎᑖᕋᓱᒃᖢᓂ. ᒪᓕᒐᓕᐅᖅᑎᓄᑦ 

ᓇᓚᐅᒃᑑᒐᓗᐊᑦ ᓄᓇᓕᓐᓄᑦ, ᒐᕙᒪᒃᑯᓐᓂᑦ 

ᑭᒡᒐᖅᑐᐃᔪᓂᒃᑯᐊ ᐃᓕᓐᓂᐊᖅᑎᑕᕗᑦ ᐊᒻᒪᓗ 

ᐱᐅᓂᖅᐹᖑᖅᑰᖅᑐᑦ ᑕᐃᒃᑯᐊ ᒐᕙᒪᒃᑯᓐᓂᑦ 

ᑭᒡᒐᖅᑐᐃᔩᑦ ᐃᑭᐊᖅᑭᕕᒃᑯᑦ ᐱᑐᒃᓯᒪᓕᕋᒥᒃ 

ᐱᐅᓂᖅᓴᕐᔪᐊᕐᒪᕆᐊᓘᓕᖅᑐᖅ. ᓄᓇᓕᓐᓄᐊᕌᖓᑦᑕ 

ᐱᓕᕆᖃᓯᐅᑎᖃᑦᑕᖅᑕᕗᑦ.  

 

60-90-ᓄᑦ ᐅᓪᓗᓄᑦ ᐅᑕᖅᑭᖃᑦᑕᓚᐅᖅᓯᒪᒧᑦ 14-

28-ᓄᑦ ᑕᖅᑭᓄᖅᑲᐃ ᓱᓕ ᐅᖃᖅᑭᔭᕆᐊᖃᖅᑐᑦ. 

ᓇᐅᒃᑯᑦ ᐱᐅᓯᒋᐊᒃᑲᓐᓂᕈᒥᓈᓗᒃ ᑭᓯᐊᓂ 

ᐱᓕᕆᐊᕆᓪᓗᑎᒃᑯᑦ ᐅᓪᓗᒥᒧᑦ ᑎᑭᖦᖢᒍ 

ᖁᕕᐊᒋᔭᕋ ᓱᑲᓐᓂᖅᓴᒃᑯᑦ ᐊᐅᓚᑕᐅᓕᕐᒪᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᐄ, ᑕᒪᓐᓇ ᐱᐅᓯᒋᐊᓪᓚᒃᑐᖅ 

ᐊᖁᔾᔪᑎᑖᕋᓱᒃᖢᓂ 9-ᓄᑦ ᑕᖅᑭᓄᑦ 

ᐅᑕᖅᑭᓚᐅᖅᓯᒪᒐᒪ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᐃᓛᒃ 

ᐊᔾᔨᖃᕆᐊᖃᖃᑦᑕᓕᕐᒪᑕ ᐊᔾᔨᓕᐅᖅᑕᐅᖃᑦᑕᕐᓗᑎᒃ 

ᑕᒪᒃᑯᐊ ᐊᖁᒍᓐᓇᐅᑎᑖᕋᓱᒃᑐᐃᑦ ᖃᔅᓯᑭᐊᖅ 

ᓄᓇᓖᑦ ᐊᔾᔨᓕᐅᕈᑎᖃᖅᐸᑦ ᑕᒪᔅᓱᒥᖓ 

ᐆᒃᑐᖅᑐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᑕᒪᒃᑭ ᓄᓇᓕᓕᒫᑦ 

ᐊᔾᔨᓕᐅᕈᑎᖃᖅᑐᐃᓐᓇᐅᓕᖅᑐᑦ, ᑕᕝᕙ ᓄᓇᓕᓕᒫᑦ 

ᐊᔾᔨᓕᐅᕈᑎᖏᑦ ᐊᔪᓐᖏᒐᔭᖑᐊᓕᖅᑐᐃᑦ. 

ᐊᔪᓐᖏᑐᐊᖅᐸᑕ 

ᑐᓴᖅᑎᑕᐅᓵᓕᖃᑦᑕᕈᒪᒐᓗᐊᖅᑐᒍᑦ ᐃᓛᓐᓂᒃᑯᑦ 

ᓱᕈᒃᓯᒪᑎᓪᓗᒋᑦ ᑐᓴᐅᒪᓐᖏᒐᐃᒐᑦᑎᒍ 

ᐱᓇᓵᕌᔾᔪᖃᑦᑕᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ:  ᒥᔅᑕ ᓇᑦᓯᖅ. 

 

ᓇᑦᓯᖅ: ᐄ, ᖁᔭᓐᓇᒦᒃ. ᐊᓕᐊᓇᐃᑦ 

ᖁᔭᓐᓇᒦᒻᒪᕆᐊᓗᒃ. ᑕᐃᒪ ᐊᐱᖅᑯᓱᓕᕐᒥᒐᒃᑯ 

ᐃᒻᒪᖄ ᐅᓂᒃᑳᑲᓐᓂᕈᓐᓇᖅᐸ ᑕᒡᕙᓂ ᐃᒡᓗᕐᔪᐊᒥ 

ᑲᑐᒪᑐᐃᓐᓇᕐᒦᑎᓪᓗᑕᓕᖅᑎᓪᓗᑕᐃᓛᒃ. ᑕᐃᒃᑯᐊ 

ᑲᓇᑕᐅᑉ ᓯᓚᑖᓅᕈᓐᓇᐅᑏᑦ passports-

ᖑᓂᕋᖅᑕᐅᔪᑦ ᖁᓕᓄᑦ ᐅᑭᐅᓄᑦ 

ᐊᑐᓲᖑᒐᓗᐊᓕᕐᒪᑕᓕ. ᑕᒪᔅᓱᒥᖓᐃᑦ ᑖᔅᓱᒪ 

ᐱᓕᕆᕝᕕᖓ ᑐᕌᖅᑕᖃᒐᓚᖏᓚᖅ? ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᔭᕗᑦ 

ᒫᓐᓇᐅᔪᖅ, ᓱᓕ ᐊᖅᑭᒌᓐᖏᑦᑕᕗᑦ ᑕᕝᕘᓇ 

ᒪᓕᒃᑕᐅᔭᕆᐊᓕᒃᑯᑦ ᐊᓯᔾᔨᕆᐊᖃᕐᓂᐊᕐᒪᑕ ᑕᐃᑰᓇ 

ᐸᕐᓇᒃᑐᒍ ᑖᔅᓱᒥᖓ ᐊᓯᔾᔩᓇᓱᒃᓱᑕ. ᑖᒃᑯᐊ 

ᐃᓗᓕᑯᓗᖏᑦ ᐱᓕᕆᐊᕆᔭᐅᓇᓱᒻᒪᑕ ᒫᓐᓇᐅᔪᖅ 

ᖃᓄᐃᓕᖓᓪᓚᑦᑖᕐᓂᐊᕐᒪᑕᑭᐊᖅ ᒫᓐᓇ 

ᐃᒡᓗᕐᔪᐊᕐᒧᑦ ᐅᓂᒃᑳᕈᓐᓇᖏᑦᑐᖓ. ᑭᓯᐊᓂ 

ᓴᖅᑭᑐᐊᖅᐸᑦ ᐃᓕᔅᓯᓄᑦ ᐅᓂᒃᑳᑦᑎᐊᕈᒪᓛᖅᑐᖓ 

ᐊᒻᒪᓗ ᓴᖅᑭᔮᖅᑎᓪᓗᒋᑦ ᓄᓇᕗᒻᒥᐅᑕᓕᒫᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᒥᓂᔅᑕ. ᑖᓐᓇ ᑭᖑᓪᓕᖅᐹᕆᓕᖅᖢᒍ ᑕᐃᒪ ᑕᒪᒃᑯᐊ 

ᐋᓐᓂᐊᕐᕕᓕᐊᖅᐸᒃᑐᐃᑦ ᑕᐅᓄᖓ ᖃᓪᓗᓈᑦ 

ᓄᓇᖓᓄᑦ ᐅᐊᓂᐸᒡ ᒫᓂᑑᕙᒧᓪᓘᓐᓃᑦ 

ᐅᕝᕙᓘᓐᓃᑦ ᐋᑐᕚᒧᑦ ᐋᓐᑎᐊᕈᔫᒧᑦ, ᑭᓇᐅᓂᕐᒥᓄᑦ 

ᓇᓗᓇᐃᒃᑯᑕᖃᓲᖑᖏᒻᒪᑕ ᐊᒥᓱᐃᑦ. ᑖᓐᓇ 

ᐅᖃᐅᓯᕆᕋᑖᖅᑕᖓ ᐊᔾᔨᓕᐅᕈᑦ 

ᓄᓇᓕᓕᒫᕐᓃᓕᖅᑐᑦ ᑕᒪᒃᑯᓂᖓ ᐊᔪᔾᔮᖏᒻᒦᔫᖅ 

ᐊᒻᒪ ᐅᑕᖅᑭᔭᕆᐊᖃᖃᑦᑕᕆᕚᑦ ᐅᓇ 

ᐋᑐᕚᒥᓂᒃᑯᐊ ᐱᕙᓪᓚᐃᖃᑦᑕᕐᒪᑕ, ᑖᔅᓱᒥᖓ 

ᑭᓇᐅᓂᕐᒥᓄ ᓇᓗᓇᐃᒃᑯᑕᐅᓂᕋᖅᑕᐅᔪᒥ, 

ᐅᓇᐅᕗᖔᓚᔾᔪᑎᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᑖᒃᑯᐊᖏᓛᒃ ᐊᖁᑦᑐᖅᓯᐅᑏᑦ ᐊᒻᒪᓗ 

ᐊᔾᔨᓐᖑᐊᕆᔭᐅᖃᑦᑕᖅᑐᐃᑦ ᐊᔾᔨᖓᑎᑐᑦ ᑕᐃᒪᓐᓇ 

ᐱᓕᕆᒐᑦᑎᒍᑦ. ᐊᔾᔨᓕᐅᖅᑕᐅᓐᓂᕈᑎᒃ ᓄᓇᓕᓐᓂ 

ᑕᐃᓐᓇ ᑐᔅᓯᕋᐅᑕᐅᔪᖅ ᑕᕝᕘᓇᑦᑕᐃᓐᓇ 

ᐱᓇᓱᖃᑦᑕᕋᑦᑎᒍ. ᐃᓚᖏᑦ ᑕᐃᒪᓐᓇ 

ᐊᔾᔨᒌᑎᔅᓱᑎᒍ ᐊᒻᒪᓗ ᓇᔅᓯᐅᔾᔭᐅᓂᖏᑦ 

ᑕᐃᒪᓐᓇᑦᑎᐊᖅ ᐱᓕᕆᐊᕆᔭᐅᒻᒪᑦ ᑖᓐᓇ. ᑖᓐᓇ 

ᖁᕝᕙᓯᓐᓂᖓ ᐋᑐᕚᒨᕆᐊᖃᖃᑦᑕᕐᓂᖓ ᑕᒪᒃᑯᐊ 

ᓇᐅᑦᑎᖅᓱᑦᑎᖏᓐᓄᑦ ᑕᐃᒪᓐᓇᐃᑦᑐᓪᓗᒍ. 

ᑭᓇᐅᓂᕐᒥᓄᑦ ᓇᓗᓇᐃᒃᑯᑕᐃᑦᑕᐅᖅ 

ᑕᐃᑰᓈᖅᑎᓯᒪᒐᑦᑎᒍᑦ ᑕᕝᕘᓇ 

ᐊᔾᔨᒌᓕᖅᑎᓯᒪᖅᑰᔨᔪᖅ ᑕᐃᒪᓐᓇ ᒫᓐᓇ 

ᑕᐃᒪᓐᓇᐃᓕᖓᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᑦᑐᒋᑦ, ᒥᔅᑕ ᒥᒪᐃᓚᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᐅᕋᑖᖅᑐᒥᒃ ᐊᐱᕆᒋᐊᒃᑲᓐᓂᕐᓗᖓ ᒥᔅᑕ 

ᓇᑦᓯᐅᑉ ᐊᐱᖅᑯᑎᒋᕋᑖᖅᑕᖓ ᐊᖁᑦᑐᖅᓯᐅᑎᓂᒃ 

ᓄᓇᓕᓐᓂ. ᐃᓚᖓᑦ ᑖᓐᓇ ᑕᕝᕙ ᓄᓇᓕᓐᓂ 

ᐊᖁᒋᐅᖅᓴᐅᑎᑦᑎᔪᖃᕋᓱᑦᑎᓪᓗᒍ, ᓄᓇᒃᑰᕈᒻᒥᒃ 

ᐊᑐᐃᓐᓇᖃᓲᖑᒻᒪᑕ ᖃᐅᔨᓴᕈᑎᐅᓂᐊᖅᑐᒥᒃ 

ᐊᖁᒍᓐᓇᕋᓗᐊᕐᒪᖔᖅ. ᑐᐊᕕᖅᑐᐊᓘᓕᖃᑦᑕᕐᖓᑕ 

ᐊᑐᕋᔅᓴᓯᐅᖅᑐᐃᑦ ᓄᓇᓯᐅᒻᒥᒃ, ᓇᒻᒥᓂᕆᔭᐅᔪᓂᒃ 

ᐊᑐᕈᒪᓲᖑᒻᒪᑕ ᐊᒻᒪᓗ 

ᓇᓪᓕᐅᒃᑯᒫᖏᑦ ᓈᒻᒪᓈᖅᓯᒪᓲᖑᓇᑎᒃ 

ᐊᑐᖅᑐᐊᖅᑕᐅᑐᐃᓐᓇᑎᓪᓗᒍ ᐱᒋᔭᐅᔪᖅ. 

 

ᓇᓗᓇᖅᓯᒍᓐᓇᖅᑮᑦ ᕼᐊᒻᓚᒃᑯᓐᓂᒃ 

ᐱᓕᕆᖃᑎᖃᖅᓯᒪᒻᒪᖔᔅᓯ ᓄᓇᓯᐅᒻᒥᒃ 

ᐊᑐᐃᓐᓇᖃᖅᑎᑦᑎᖃᑦᑕᓂᐊᕐᖓᑕ 

ᐊᖁᒋᐅᖅᓴᔪᖃᓕᕋᐃᑉᐸᑦ ᓄᓇᓕᓐᓂ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 

ᐱᔭᕆᐊᑐᒐᔭᖅᑑᔮᖅᑐᖅ ᐃᓘᓐᓇᑎᓐᓄᑦ. 

ᕼᐊᒻᓚᐃᓂᓛᒃ ᐃᓛᒃᑯᑦ ᓇᓪᓕᐅᒃᑯᒫᖃᐅᕐᖓᑕ 

ᓄᓇᒃᑰᕈᑎᖏᑦ. ᑲᔪᖏᖅᓴᕋᓱᒍᓐᓇᖅᑕᕋᓗᐊᕗᓂᓛᒃ 

ᕼᐊᒻᓚᒃᑯᑦ ᓚᐃᓴᖃᕆᐊᖃᕐᖓᑦ 

ᑕᐃᒪᐃᑦᑐᓕᕆᔨᓯᐅᒻᒥᑦ. ᓄᓇᓕᓕᒫᕐᒥᒃ 

ᐃᑲᔫᑎᖃᕐᓂᐊᖅᑲᓂᓛᒃ ᓄᓇᓕᕋᓛᖑᓂᖅᓴᐅᔪᓃᓛᒃ 

ᓄᓇᒃᑰᕈᑎᓂᒃ ᐊᑐᐃᓐᓇᖃᑦᑎᐊᑎᓐᓇᒋᑦ 

ᐃᑲᔪᖅᓯᕋᓱᖃᑦᑕᓂᐊᖅᑕᕗᑦ 

ᐊᖁᒋᐅᖅᓴᐅᑎᑦᑎᔪᖃᓕᕋᐃᑉᐸᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᓯᐊᓂᖔᖅ ᐅᖃᐅᓯᖃᕐᓗᖓ. ᒥᔅ ᐊᕐᓇᒃᑲᖅ 

ᖁᔭᓐᓇᒦᖅᑳᕈᒪᔭᕋ ᓴᖅᑭᖅᓯᕋᑖᕐᖓᑦ ᖃᖓᑕᓲᒃᑯᑦ 

ᓴᓂᑭᓗᐊᕐᒥ ᓄᓇᕗᑉ ᐃᓚᖓᓄᑦ 

ᐊᐅᓪᓚᖃᑦᑕᕐᓂᐅᔭᕆᐊᓕᐅᒐᓗᐊᓂᒃ. ᑎᑎᖅᑲᕐᓗ 

ᑕᐃᓐᓇ ᐅᖃᐅᓯᕆᖅᑲᐅᔭᖓᑦ 

ᐱᒻᒪᕆᐅᑎᑕᐅᖁᔭᕋᓗᐊᕗᑦ. 

 

ᒥᔅ ᐊᕐᓇᒃᑲᕐᒧᑦ ᑭᐅᓪᓗᑎᑦ ᐅᖃᐅᓯᖃᖃᖅᑲᐅᒐᕕᑦ 

ᑐᔅᓯᕋᐅᑎᓕᐅᕐᕕᓴᐅᒻᒪᒡᒎᖅ. 

ᖃᖓᒃᑰᖅᑕᕆᐊᖃᕐᒪᖔᕐᓗ 

ᓇᓗᓇᐃᖅᓯᖃᐅᓐᖏᑦᑎᐊᕋᕕᑦ. ᖃᖓᒃᑯᑦ ᑳᓐᑐᕋᒃᑦ-

ᒐᓱᐊᕋᔅᓴᒥᒃ ᓴᖅᑭᖅᑐᖃᖅᑳᑦ 

ᖃᖓᑕᓲᓕᕆᔨᐅᒐᔭᖅᑐᓂᒃ 

ᓴᓂᑭᓗᐊᕐᒥ ᐃᖃᓗᓐᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, 

ᖃᖓᒃᑰᒐᔭᕐᒪᖔᖅ ᐋᖅᑭᔅᓯᒪᓐᖏᑦᑐᖅ 

ᓄᑖᑦᑎᐊᖑᒻᒪᑦ ᐱᓕᕆᐊᕆᒐᓱᑦᑕᕗᑦ. ᓯᕗᓕᖅᑏᑦ 

ᑲᑎᒪᔨᕋᓛᖏᖕᓄᑦ ᑮᓇᐅᔭᓕᕆᔨᒃᑯᓪᓗ 

ᑲᑎᒪᔨᖏᓪᓗ ᐊᖏᖅᑕᐅᓚᐅᕐᓗᓂ 

ᑲᔪᓯᒋᐊᕈᓐᓇᕐᖓᑦ. ᐱᓕᕆᐊᕆᔭᕋᓗᐊᕗᓂᓛᒃ. 

ᑐᐊᕕᐊᕆᒐᓱᑦᑐᒍ ᑐᐊᕕᖅᑎᒐᓱᐊᖅᑐᒍ. 

ᓇᓗᓇᐃᖅᑕᐅᓯᒪᒻᒪᑦ ᐃᑲᔪᖅᓯᖅᑕᐅᖃᑦᑕᖅᑐᖓᓗ 

ᒥᓂᔅᑕᐅᖃᑎᓐᓄᑦ, ᐃᓕᔅᓯᓄᓪᓗ ᑕᒪᓐᓇ 

ᓴᖅᑭᖁᔭᐅᓪᓗᓂ. ᑕᐃᒪᓕ ᐅᓪᓗᖓᓂᒃ 

ᓇᓗᓇᐃᖅᓯᒍᓐᓇᓕᕈᒪ ᖃᐅᔨᒃᑲᕋᔭᖅᑲᒋᑦ ᒪᐃᔭᓯᓗ. 

ᖃᖓᒃᑰᒐᔭᕐᒪᖔᖅ ᓇᓗᓇᐃᖅᓯᒪᓕᖅᑲᑕ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ ᐊᑎᖁᑎᓐᓂ, 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᓚᒋᐊᑐᐃᓐᓇᕐᓗᒍ ᒥᔅ ᑕᐅᑐᓐᖏᐅᑉ 

ᐊᐱᖅᑯᑎᒋᖅᑲᐅᔭᖓ ᐅᐊᑦᑎᐊᕈ. ᑭᕙᓪᓕᕐᒥ 

ᐊᖅᑯᑎᐅᒐᔭᖅᑐᖅ ᐊᖅᑯᑎᑕᖃᕈᓐᓇᕐᒪᖔᖅ 

ᖃᐅᔨᓴᕐᓂᖅ ᓄᓇᓕᓐᓂ ᑲᓱᖅᓯᔪᓂᒃ. ᓇᓕᐊᓐᓂᒃ 

ᓄᓇᓕᓐᓂᐅᑯᐊ ᖃᐅᔨᓴᕐᓂᖃᕐᖓᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᖅᑲᐅᒪᔭᒃᑯᓪᓕ ᐊᕐᕕᐊᑦ, 

ᑎᑭᕋᕐᔪᐊᖅ, ᑲᖏᖅᓯᓂᖅ, ᐃᒡᓗᓕᒑᕐᔪᒃ, ᐊᒻᒪᓗ 

ᖃᒪᓂ’ᑐᐊᖅ, ᑖᒃᑯᐊ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ, ᒪᕐᕉᓐᓂᒃ 

ᐊᐱᖅᑯᑎᔅᓴᖃᖅᐸᓪᓚᐃᔪᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ, ᐃᓕᓴᕆᒃᑲᓐᓂᕈᓐᓇᕋᕕᓐᖓ. 

ᒪᒥᐊᓇᖅ, ᒪᑉᐱᒐᖏᑦ ᑕᐃᑲᒻᒪᖅᑲᐅᒐᒃᑭᑦ.  

 

ᒪᑉᐱᒐᖓᓂ 248, ᐃᖏᕐᕋᓲᓄᑦ ᓯᕗᓪᓕᐅᑎᓯᒪᔭᓯ 

ᐋᖅᑭᑎᖅᓯᒪᓂᖓᒎᖅ ᕿᒥᕐᕈᔭᐅᒐᔭᕐᖓᑦ. ᒥᓂᔅᑕ 

ᓇᓗᓇᐃᖅᑐᐃᒍᓐᓇᖅᑳ ᖃᓄᐃᑦᑐᓂᒃ 

ᐊᑐᓕᖁᔭᓕᐊᖑᔪᓂᒃ ᐊᑐᓕᖅᑎᑦᑎᓛᕋᔅᓯ? ᖃᓄᖅ 

ᑐᑭᖃᕋᔭᖅᑲ? ᑭᓱᓂᒃ ᐊᓯᔾᔨᖅᑐᓂᒃ ᐊᒡᒋᖅᑐᖃᖅᑳ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᕿᒥᕐᕈᓂᐅᔪᖅ 

ᐱᓕᕆᐊᖑᔪᖅ ᓱᓕ, ᐱᓕᕆᐊᕆᔭᕗᑦ ᓱᓕ. ᐄ, 

ᐱᔭᕇᖅᑕᐅᑦᑎᐊᖁᔭᕋᓗᐊᕋᐃᓛᒃ ᓇᓖᕌᕋᔅᓴᓂᒃ 

ᕿᒥᕐᕈᐊᑦᑎᐊᕐᓂᐊᕋᑦᑕ. ᑕᐃᒪᓕ 

ᐊᑐᓕᖅᑎᓕᕐᓗᑎᒍᑦ ᑭᖑᓂᐊᒍᑦ ᑮᓇᐅᔭᓕᕆᔾᔪᑎᑦ 

ᐊᕐᕌᒍᒋᓂᐊᖅᑕᖓᓄᑦ ᐊᒡᒋᖅᑐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐃᖏᕐᕋᔪᓕᕆᔨᒃᑯᓐᓄᖔᖅ ᓅᒋᐊᓕᕐᒥᓗᖓ. 

ᒪᑉᐱᒐᓂ 250 ᐊᐱᕆᓚᐅᓐᖏᓂᕐᓂ 

ᐅᖃᖅᑳᑲᐃᓐᓇᕈᒪᔪᖓ. ᓄᓇᓕᓐᓂ 

ᐃᖏᕐᕋᔭᒐᖃᑦᑕᕐᖓᑕ ᐊᒻᒪ 

ᑕᐅᖅᓯᕋᐅᑎᖃᑦᑕᖅᑐᑎᑦ ᑭᕙᓪᓕᕐᒥ. ᒐᕙᒪᒃᑯᓐᓄᑦ 

ᐃᑲᔪᖅᓯᑕᐅᓐᖏᑎᐊᖅᑐᓂᒃ ᐱᖃᑕᐅᕕᐅᒐᑎᓪᓗ 

ᐃᖏᕐᕋᖃᑦᑕᖅᑐᑦ. ᐅᓯᑲᖅᑕᖅᑐᖃᖃᑦᑕᖅᑐᖅ 

ᒫᓂᑑᕙᒥ ᐊᕐᕕᐊᕐᒧᑦ. ᐊᒻᒪ ᐃᓛᓐᓂᒃᑯᑦ 

ᑎᑭᕋᕐᔪᐊᕐᒧᑦ ᑲᖏᖅᓯᓂᕐᒧᓪᓗ. ᑖᓐᓇ ᒥᓂᔅᑕᐅᑉ 

ᐃᖅᑲᐅᒪᓂᐊᕐᖓᒍ.  

 

ᑕᕝᕙᓂ ᑕᐅᖅᓯᕋᐅᑎᖃᕐᓂᕐᒧᑦ ᑲᓱᖅᓯᒪᓂᖃᕇᕐᖓᑦ 

ᐊᖏᓪᓕᒋᐊᕈᓐᓇᓪᓚᕆᒻᒪᓪᓘ. ᓄᓇᒃᑯᑦ ᓯᑯᒃᑯᑦ 

ᐊᖅᑯᑎᖃᖅᑲᑦ. 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7714 

 

 

ᒪᑉᐱᒐᖓᓂ 250 ᐅᖃᐅᓯᖃᖅᓯᒪᒻᒪᑦ ᒥᕝᕕᓐᓂᒃ 

ᓄᑖᕈᕆᐊᖅᑎᑦᑎᓂᕐᒥᒃ ᐱᓕᕆᓂᐅᒐᔭᖅᑐᓂᒡᒎᖅ. 

ᑖᓐᓇ ᑎᑭᕋᕐᔪᐊᖅ ᖃᓄᖅ ᑐᔅᓯᕌᕈᑎᐅᓯᒪᒻᒪᖔᖅ 

ᑐᓴᕈᒪᕕᐅᑎᑦᑐᖓ ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓂᒃ. 

ᑐᔅᓯᕋᖅᓯᒪᒻᒪᑕᒎᖅ ᒪᕐᕉᓐᓂᒃ ᖁᕐᓗᖅᑑᒧᑦ 

ᑎᑭᕋᕐᔪᐊᕐᒧᓪᓗ. ᖃᓄᐃᓕᖓᓕᕐᒪᖔᑕ ᑖᒃᑯᐊ 

ᑐᔅᓯᕋᐅᑏᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᔅᓯᕋᐅᑏᑦ ᑐᓂᓯᒪᔭᕗᑦ 

ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓄᑦ ᑭᓯᐊᓂ 

ᑐᓴᕐᕕᒋᓚᐅᓐᖏᑕᕗᑦ. ᐅᑕᖅᑭᑐᐃᓐᓇᖅᑕᕗᑦ. 

ᑭᐅᔭᐅᒍᑦᑕᓕ ᑕᐃᒪ ᖃᐅᔨᒪᓕᕋᔭᖅᑐᔅᓴᐅᕗᒍᑦ 

ᑖᓐᓇ ᐱᕙᓪᓕᐊᓂᐊᕐᒪᖔᖅ ᐅᕝᕙᓘᓐᓃᑦ ᐋᒡᒐ. 

ᒫᓐᓇ ᑕᕝᕙᓃᓕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᑦᑐᒍᑦ ᐃᖏᕐᕋᔪᓕᕆᔨᒃᑯᑦ ᑲᑎᑦᑐᒋᑦ 

ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ 

ᓂᕈᐊᕈᑕᐅᒋᐊᓖᑦ $50,680,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖓᓅᕆᔅᓯ K-3. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 

ᑲᑎᓪᓗᒋᑦ ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ 

ᓂᕈᐊᖅᑕᐅᒋᐊᓖᑦ $91,796,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐊᖏᖅᑭᓰ ᐱᔭᕇᕋᑦᑎᒍᑦ ᕿᒥᕐᕈᓂᖅᐳᑦ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓗ? 

ᖁᔭᓐᓇᒦᒃ. ᒪᑐᓯᔾᔪᑎᓂᒃ ᐅᖃᐅᓰᑦ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᓇᐃᑦᑐᒥᒃ ᖁᔭᓐᓇᒦᕈᒪᓪᓗᖓ ᐃᓕᔅᓯᖕᓂᒃ ᑕᐃᒪ 

ᐊᖏᖅᑐᐊᓐᓅᒻᒥᒐᔅᓯ ᑖᒃᑯᐊ ᐱᓕᕆᐊᔅᓴᕗᑦ 

ᐊᒥᒐᕈᓐᓃᕐᒥᒻᒪᑕ. ᐊᓕᐊᓇᐃᕐᔪᐊᕌᓗᖔᖅ. 

ᖁᔭᓐᓇᒦᖅᐸᔅᓯ ᑖᒃᑯᐊ ᑲᔪᓯᑎᓐᓇᓱᓐᓂᐊᖅᐸᕗᑦ.  

 

ᑖᒃᑯᐊᓪᓗ ᐃᖅᑲᓇᐃᔭᖅᑎᐊᓐᓄᒃᑲ ᑕᕝᕙᓂ 

ᐱᓕᕆᖃᑦᑕᖅᑐᐃᑦ ᐊᒻᒪᓗ ᓯᓚᑎᑦᑎᓐᓃᑦᑐᐃᑦ 

ᒫᓐᓇ ᐱᓕᕆᕐᔪᐊᖃᑦᑕᕐᒪᑕ ᐃᓕᓴᕆᔪᒪᓪᓗᒋᑦ. 

ᐊᒻᒪᓗ ᖁᔭᓐᓇᒦᕈᒪᓪᓗᒍ ᒐᐃᕗᕆᐅᓪ ᖃᕐᓕᒃ, 

ᑕᐃᑲᓐᖓᑦ ᑲᖏᖅᖠᓂᕐᒦᓐᖔᖅᓱᓂ 

ᑎᑭᒍᓐᓇᖅᑲᐅᒻᒪᑦ ᐃᑲᔪᖅᑎᒻᒪᕆᐊᓗᒋᓕᕐᒥᒐᑦᑎᒍᑦ 

ᑕᕝᕙᓂ ᑖᓐᓇ ᖁᕕᐊᒋᑦᑎᐊᖅᓱᒍ. ᑖᒃᑯᐊᓪᓗ 

ᐃᖅᑲᓇᐃᔭᖅᑎᒃᑲᓐᓃᒃᑲ ᑕᒫᓃᑦᑐᐃᑦᑕᐅᖅ ᐊᔾᔨᒌᒥᒃ 

ᖁᔭᓕᔭᒃᑲ ᐱᓕᕆᑦᑎᐊᑐᒻᒪᕆᐊᓘᖃᑦᑕᕐᒪᑕ. 

ᑕᐃᒪᓐᓇᐃᑎᓪᓗᒍ, ᖁᔭᓐᓇᒦᖅᐸᔅᓯ. 

ᓂᕆᐅᑦᑎᐊᖅᐳᖓ ᑖᒃᑯᐊ ᐱᓕᕆᓂᐊᖅᑕᑦᑎᓐᓂ 

ᐱᓕᕆᑦᑎᐊᕋᓱᓐᓂᐊᖅᐳᒍᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ ᐊᒻᒪᓗ ᐃᖅᑲᓇᐃᔭᖅᑎᑎᑦ. ᖁᔭᓐᓇᒦᒃ 

ᑭᐅᖃᑦᑕᕋᑖᕋᕕᑦ ᐃᖅᑲᓇᐃᔭᖅᑎᑎᓪᓗ. ᐃᖅᓱᖅᑏ, 

ᑖᒃᑯᐊ ᐅᖃᕆᐊᖅᑐᓯᒪᔪᑦ ᐊᓂᑎᓚᐅᕐᒥᒃᑭᑦ. ᒫᓐᓇ 

5 ᒥᓂᔅᓯ ᓄᖅᑲᖓᑲᐃᓐᓇᓚᐅᕐᓗᑕ 

ᓯᓚᑦᑐᖅᓴᕐᕕᓕᕆᓂᐊᓕᕐᒥᔪᒍᑦ. ᓄᓇᕗᑦ 

ᓯᓚᑦᑐᖅᓴᕐᕕᒃ. 

 

>>ᑲᑎᒪᑐᐃᓐᓇᕐᓂᖅ ᓄᖅᑲᑲᐃᓐᓇᖅᑐᖅ 16:49ᒥ 

16:52ᒧᑦ 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - ᓄᓇᕗᑦ ᓯᓚᑦᑐᖅᓴᕐᕕᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑑᓂ ᐋᖁᐊᖅ)(ᑐᓵᔨᑎᒍᑦ): 

ᖁᔭᓐᓇᒦᒃ. ᑐᓐᖓᓱᒋᔅᓯ. ᑲᑎᒪᑐᐃᓐᓇᕐᓂᖅ 

ᐱᒋᐊᖁᓕᕐᒥᒐᒃᑯ. ᐃᒃᓯᕙᓕᕇᕐᒪᑕ 

ᐅᖃᕆᐊᖅᑐᖅᓯᒪᔪᑦ. ᑲᑎᒪᔩᑦ ᐊᖏᖅᐹᑦ 

ᐃᖅᑲᓇᐃᔭᖅᑏᑦ ᓵᔅᓯᖕᓃᒍᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7715 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᑕᐅᓯᒪᓂᐊᕐᒪᑕ, ᒥᓂᔅᑕ ᔪᐊᓇᓰ 

ᐃᖅᑲᓇᐃᔭᖅᑎᖁᑎᑎᑦ ᑭᒃᑰᒻᒪᖔᕐᒥᒃ 

ᐅᖃᐅᓯᕆᑲᐃᓐᓇᒃᑭᑦ ᐊᒻᒪᓗ ᒪᑐᐃᖅᓯᒍᑎᖕᓂᒃ 

ᐱᒋᐊᕈᓐᓇᓕᖅᑐᑎᑦ ᒥᓂᔅᑕ ᔪᐊᓇᓯ. 

 

ᐊᖓᔪᖅᑳ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐅᓐᓄᓴᒃᑯᑦ 

ᑲᑎᒪᔩᑦ. ᐅᕙᓃᖃᑎᒋᔭᒃᑲ ᑖᒃᑯᐊ 

ᓯᓚᑦᑐᖅᓴᕐᕕᒻᒦᓐᖔᖅᑐᖅ ᐊᖓᔪᖅᑳᖓᑦ ᕕᐊᑭ ᒨᓐᔅ, 

ᐊᒻᒪᑦᑕᐅᖅ ᑐᑭᒧᐊᑦᑎᑦᓯᔨ ᐊᑐᐊᒐᓕᕆᓂᕐᒧᑦ ᔮᑭ 

ᐳᕋᐃᔅ. ᑮᓇᐅᔭᓕᕆᔨᒋᔭᕗᑦᑕᐅᖅ ᑖᓐᓇ ᒪᕐᓯᐊᓗ 

ᐱᐅᕈᖓᐅ. 

 

ᐃᑦᓯᕙᐅᑖᖅ, ᖁᕕᐊᑉᐳᖓ ᐅᓪᓗᒥ ᑐᓴᖅᑎᑦᑎᔪᓐᓇᕋᒪ 

ᐃᓕᑦᓯᖕᓂ ᓄᓇᕗᑦ ᓯᓚᑦᑐᖅᓴᕐᕕᐅᑉ 2021-2024-ᒧᑦ 

ᓇᓚᐅᑦᑖᖅᑕᐅᓯᒪᔪᑦ ᑮᓇᐅᔭᖅᑑᑎᒃᓴᖏᖕᓂᒃ ᐊᒻᒪᓗ 

ᐱᓕᕆᔾᔪᑎᓄᑦ ᐸᕐᓇᐅᑎᓂᒃ. ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᑲᔪᓯᑎᑦᓯᕙᑉᐳᖅ ᐊᐅᓚᓂᐅᔪᓂᒃ ᐋᖅᑭᑦᓱᖅᑕᐅᓯᒪᔪᓂᒃ 

ᐱᓕᕆᐊᖃᕐᓂᕐᒧᑦ ᐱᕙᒌᔭᖅᑕᐅᓯᒪᔪᓂᒃ. 

ᑮᓇᐅᔭᖅᑑᑎᒃᓴᖃᖅᑐᑎᒃ ᑲᑎᓯᒪᔪᓂᒃ ᑐᓐᖓᕕᒻᒥ 

ᑐᓐᓂᖅᑯᑕᐅᔪᓂᒃ ᓄᓇᕗᑦ ᒐᕙᒪᒃᑯᖏᖕᓂᒃ. 

ᐱᖓᔪᐊᓐᓃᓐᖔᖅᓯᒪᔪᓂᒃ ᑮᓇᐅᔭᖃᖅᑎᑕᐅᓂᕐᒧᑦ 

ᐊᖏᖃᑎᒌᒍᑎᒃᑯᑦ ᐊᒻᒪᓗ ᑮᓇᐅᔭᓂᒃ 

ᐱᔭᐅᕙᓪᓕᐊᔪᓂᒃ ᐊᑭᓕᖅᓱᖅᑕᐅᕙᑦᑐᓂᒃ ᓲᕐᓗ 

ᐃᓕᓐᓂᐊᕐᓂᕐᒨᖓᔪᑦ ᐊᑭᓕᐅᑕᐅᕙᒃᑐᑦ. 

ᑕᐃᒪᐃᑦᑎᓪᓗᒍ, ᐃᑦᓯᕙᐅᑖᖅ, ᓄᓇᕗᑦ 

ᓯᓚᑦᑐᖅᓴᕐᕕᒻᒧᑦ ᓇᓚᐅᑦᑖᖅᑕᐅᒋᐊᓐᖓᖅᓯᒪᔪᑦ 

ᑲᑎᑦᑐᒋᑦ ᓄᓇᕗᑦ ᒐᕙᒪᒃᑯᖏᓐᓄᑦ 2021-2022 

ᐊᕐᕌᒍᒋᔭᐅᔪᒧᑦ $37,984,000.-ᓐᖑᔪᖅ.  

 

(ᑐᓵᔨᑎᒎᓕᖅᑐᖅ) ᑮᓇᐅᔭᖏᑦ ᑖᔅᓱᒧᖓ ᐊᕐᕌᒍᒧᑦ 

ᒥᑭᓪᓕᒋᐊᖅᑐᑦ $1,035,000.-ᓂᒃ ᐊᕐᕌᓂ 

ᑮᓇᐅᔭᕆᔪᔭᖏᑦ ᑕᑯᓐᓈᖅᑐᒋᑦ. ᑖᓐᓇ 

ᐃᓚᓐᖓᕆᐊᖅᓯᒪᔪᖅ ᑕᐃᑲᓐᖓᖅᑐᑦ 

ᐊᖓᔪᖅᑳᖃᕐᕕᖓᓂᒃ ᐊᒻᒪᑦᑕᐅᖅ ᐊᕕᑦᑐᖅᓯᒪᔪᓂ 

ᓯᓚᑦᑐᖅᓴᕐᕕᓐᓂ. ᑖᓐᓇ ᑐᓴᖅᑕᐅᒋᐊᖃᓪᓗᐊᑲᓪᓚᑦᑐᖅ 

ᐱᔭᕇᕐᓂᕆᓚᐅᖅᑕᖓ ᒪᓕᒐᓐᓂᐊᓂᕐᒧᑦ 

ᐃᓕᓐᓂᐊᕐᓂᐅᔪᖅ 2020-2021 

ᐃᓕᓐᓂᐸᕐᓇᐅᑎᓪᓗᒍ. ᑖᓐᓇᓕ ᐊᕐᕌᒍᖓ ᐱᔭᕇᕐᖓᑦ 

ᑕᐃᒃᑯᐊ ᐱᔭᕇᑦᑎᐊᖅᑐᒥᓃᑦ ᐃᓕᓐᓂᐊᖅᑏᑦ 

ᐃᖅᑲᓇᐃᔭᕆᐅᖅᓴᓛᓕᖅᑐᐃᑦ. ᑖᓐᓇᓕ ᐊᕐᕌᒍᖓ 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᑕ ᐊᔾᔨᒋᕙᓐᖏᒻᒪᒍ 

ᑕᐃᒪᓕ ᑐᑭᖃᖅᑐᖅ ᐃᓚᓐᖓᕈᓐᓇᕐᓂᐊᕐᖓᑕ 

$1,730,000-ᓂᒃ 2021-2022 ᐊᕐᕌᒍᖓᓄᑦ.  

 

ᐃᒃᓯᕙᐅᑖᖅ, ᑖᓐᓇᓕ ᑮᓇᐅᔭᓕᒫᖓ ᓯᓚᑦᑐᖅᓴᕐᕕᐅᑉ 

ᒥᑭᓪᓕᒋᐊᖅᑑᒐᓗᐊᖅ ᑕᒪᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᖃᓄᐃᓐᖏᑦᑎᐊᕋᓱᖅᑎᑦᑎᓂᕐᒧᑦ ᐃᓕᓐᓂᐊᕈᑎᑦᓴᐃᑦ 

ᑮᓇᐅᔭᐃᑦ ᐊᖏᓪᓕᒋᐊᖅᑕᐅᓛᖅᑐᐃᑦ 2021-2022-ᒥ 

$717,000-ᓂᒃ. ᑖᓐᓇ ᐊᖏᓪᓕᒋᐊᕆᓂᐅᔪᖅ 

ᑐᕌᖅᑎᑕᐅᒐᔭᖅᑐᖅ ᐱᕙᓪᓕᐊᑎᑕᐅᓂᖓᓄᑦ 

ᐱᕙᓪᓕᐊᑎᑕᐅᓂᖓᓄᓪᓗ ᐃᓄᓕᕆᔨᕈᕆᐅᖅᓴᔪᐃᑦ. 

ᓯᓚᑦᑐᖅᓴᕐᕕᒃ ᖁᕕᐊᒋᔭᖃᓪᓚᕆᑦᑐᖅ ᑖᑦᓱᒥᖓ 

ᐱᔭᕇᖅᑕᐅᓂᐅᓴᒻᒪᑦ ᑲᑐᔾᔨᖃᑎᖃᖅᑐᑎᒃ ᒥᒧᐊᕆᐅᓪ 

ᓯᓚᑦᑐᖅᓴᕐᕕᔾᔪᐊᖓᓂᒃ. $695,000.00 

ᐊᖏᖅᑕᐅᓯᒪᕗᑦ ᑖᑦᓱᒧᖓ ᑐᕌᖅᑎᑕᐅᓪᓗᑎᒃ 2021-

2022 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ.  

 

ᒪᓕᒐᓕᐅᖅᑏᑦ, ᓇᓗᓇᐃᖅᓯᔪᓐᓇᖅᑐᖓ 

ᓯᓚᑦᑐᖅᓴᕐᕕᒃ ᐱᔭᕇᕋᓱᐊᓕᕐᖓᑦ ᐊᒥᓱᑲᓪᓛᓗᓐᓂᒃ 

ᑎᑎᖅᑲᕐᓂᒃ ᐃᓗᐊᓂ. ᒐᕙᒪᒃᑯᓪᓗ 

ᑲᑐᔾᔨᖃᑎᒋᔭᖏᓐᓂᒃ. ᑖᒃᑯᐊ ᓇᓗᓇᐃᖅᑐᕈᑏᑦ 

ᐃᓗᓕᖃᖅᑑᑦ ᓯᓚᑦᑐᖅᓴᕐᕕᐅᑉ ᖁᓕᓄᑦ ᐊᕐᕌᒍᓄᑦ 

ᑐᑭᒧᐊᒍᑎᑦᓴᖓᓂᒃ ᐸᕐᒃᓇᐅᑎᖓᓂᒃ 

ᖃᕋᓴᐅᔭᓕᕆᓂᕐᒧᑦ ᑐᑭᒧᐊᒍᑎᑦᓴᖓᓂᒃ 

ᐸᕐᓇᐅᑎᖓᓂᒃ ᐊᒻᒪ ᒐᕙᒪᒃᑯᑦ 

ᐅᔭᕋᓐᓂᐊᖅᑐᓕᕆᓂᕐᒥᒃ ᐃᓕᓴᑎᑦᑎᓂᕐᒧᑦ 

ᑐᑭᒧᐊᒍᑎᑦᓴᖓᓂᒃ. ᑖᒃᑯᐊ ᑕᐃᒪ ᓇᓗᓇᐃᖅᑐᕈᑏᑦ 

ᒪᓕᑦᑕᐅᓂᐊᖅᑐᐃᑦ ᓯᓚᑦᑐᖅᓴᕐᕕᒃ ᓯᕗᒧᑦ 

ᐸᕐᓇᐸᓪᓕᐊᑎᓪᓗᒍ. ᐊᒻᒪᓗ ᑭᖑᓪᓕᕐᒥ 

ᒐᕙᒪᐅᓛᖅᑐᓄᑦ. ᑖᒃᑯᐊ ᑕᒪᒃᑮᒃ ᑐᕌᖅᑕᕗᑦ 

ᐅᖃᐅᓯᖏᑦ ᐊᒻᒪᑦᑕᐅᖅ ᒪᓕᒐᓕᐅᕐᕕᒃ ᐱᑎᑦᑎᓯᒪᒻᒪᑕ 

ᓯᓚᑦᑐᖅᓴᕐᕕᒻᒥᒃ ᑐᑭᒧᐊᒍᑎᑦᓴᑦᓯᐊᕚᓗᓐᓂᒃ 

ᐅᓪᓗᒥᒧᑦ. ᐅᑉᐱᕈᓱᑦᑐᖓᐃᓛᒃ ᓯᕗᓂᑦᓴᕗᑦ 

ᖃᐅᒪᔪᑯᓘᕗᖅ.  

 

(ᑐᓵᔨᑎᒎᕈᓐᓃᖅᑐᖅ) ᓯᓚᑦᑐᖅᓴᕐᕕᒻᒥ ᓱᓕ, 

ᐃᑲᔪᖅᓱᖅᑕᐅᔪᒪᓂᕐᒥᓂᒃ ᓇᓗᓇᐃᖅᐸᑦᑐᑦ. 

ᐱᓕᕆᔨᐅᖃᑎᒥᓄᑦ ᐊᐅᓚᑕᖏᓐᓄᑦ 

ᐊᑦᑐᐊᓂᖃᖅᑐᓄᑦ. ᖁᕕᐊᑦᑐᖓ ᑐᓴᖅᑎᒃᓯᔭᕆᐊᒃᓴᖅ 

ᓯᓚᑦᑐᖅᓴᕐᕕᐅᑉ ᑲᑎᒪᔨᖏᑦ ᓄᑖᓂᒃ 

ᑭᒡᒐᖅᑐᐃᔨᖃᓕᕐᒪᑕ. ᓄᓇᕗᑦ ᓯᓚᑦᑐᖅᓴᕐᕕᐅᑉ 

ᐃᓕᓐᓂᐊᖅᑎᖏᓐᓂᒃ ᐃᖅᑲᓇᐃᔭᖅᑎᖏᓐᓂᓪᓗ. 

ᐊᑕᐅᓯᕐᒥᓪᓗ ᐃᓚᑖᖅᓯᒪᒋᓪᓗᑎᒃ 

ᕿᑭᖅᑖᓗᒻᒦᓐᖔᖅᑐᒥᒃ.  

ᓯᓚᑦᑐᖅᓴᕐᕕᒃ ᓱᓕ ᐊᑦᓱᕉᑎᖃᐃᓐᓇᖅᓯᒪᒋᕗᑦ 

ᓯᓚᑦᑐᖅᓴᕐᕕᔾᔪᐊᖑᔪᓂ ᑲᑐᔾᔨᖃᑎᒋᕙᑦᑕᒥᓂᒃ 

ᒥᒧᐊᕆᐅᓪ ᓯᓚᑦᑐᖅᓴᕐᕕᔾᔪᐊᖅ, ᓂᐅᕙᓐᓛᓐ ᐊᒻᒪ 

ᓛᕙᑐᐊᕐᒥ. ᓄᕙᔾᔪᐊᕐᓇᖅ 19 

ᖃᓄᐃᓕᐅᕆᐊᖃᓐᖏᑦᑎᑕᐅᓂᐅᔪᖅ ᑕᒪᐃᓐᓄᑦ 

ᑎᒥᐅᔪᑦ ᐊᓯᔾᔨᕆᐊᖃᕈᑕᐅᓯᒪᕗᖅ ᖃᓄᖅ 

ᐱᓕᕆᖃᑎᒌᒍᓯᐅᔪᓂᒃ. ᑕᒪᓐᓇ ᑲᑐᔾᔨᓂᕆᔭᕗᑦ 

ᑲᑐᔾᔨᓂᕆᔭᖓ ᖃᑦᓯᑲᓪᓚᓐᓅᖓᕗᖅ. 

ᐱᓕᕆᖃᑎᒌᓐᓂᕐᒧᑦ ᐃᓚᖃᕆᓪᓗᓂ 

ᓯᓚᑖᓃᓐᖔᖅᑐᓂᒃ ᑮᓇᐅᔭᖅᑖᕋᓱᓐᓂᕐᒥᒃ 

ᐱᓕᕆᔾᔪᑎᒃᓴᐅᓇᔭᖅᑐᒥᒃ ᓄᓇᕗᒻᒥ. 

ᖃᐅᔨᓴᖅᑐᓕᕆᔨᒃᑯᓐᓄᑦ ᐱᓕᕆᐊᕆᔭᖏᓐᓄᑦ ᐊᒻᒪᓗ 

ᖃᐅᔨᓴᖅᑐᓕᕆᓂᕐᒥᒃ ᐱᕈᖅᑎᑉᐸᓪᓕᐊᔭᖏᓐᓄᑦ.  



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7716 

 

 

ᒪᓕᒐᓕᐅᖅᑎᐅᖃᑎᒃᑳ ᖃᐅᔨᒪᓕᕋᑦᑕ 

ᐊᕐᕌᒎᓚᐅᖅᑐᒥ ᐊᔾᔨᐅᖏᑦᑑᓵᕐᒪᑦ. 

ᐱᓕᕆᐊᒃᓴᕆᔭᑦᑎᓐᓄᑦ ᑕᐃᒪᐃᑦᑑᒐᓗᐊᖅᑎᓪᓗᒍ 

ᓯᓚᑦᑐᖅᓴᕐᕕᒻᒥᐅᑦ ᖃᐅᔨᔾᔪᑎᒋᔭᒥᓐᓂᒃ 

ᐊᕐᕌᒎᓵᖅᑐᒥ ᐋᖅᑭᒋᐊᕈᑎᖃᕌᓂᒃᓯᒪᓕᖅᐳᑦ. 

ᐊᐅᓚᑕᒥᓄᑦ ᓲᖃᐃᒻᒪ 

ᐊᓯᔾᔨᖃᑦᑕᐅᔭᕆᐊᖃᕐᒪᑕᑦᑕᐅᖅ. ᓇᓗᓇᐃᖅᓯᒪᕗᑦ 

ᑕᐃᒪ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ. ᓯᓚᑦᑐᖅᓴᕐᕕᒻᒥ 

ᕿᒥᕐᕈᓂᖃᒃᑲᓐᓂᕐᓂᐊᓕᕐᒥᔪᖅ ᒪᑭᒪᔾᔪᑎᒋᔭᒥᓂᒃ 

ᑎᒥᖁᑖᓄᑦ, ᖃᕋᓴᐅᔭᓕᕆᔾᔪᑎᓄᑦ ᐊᒻᒪᓗ 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᖃᑦᑕᕐᓂᕐᒥᓂᒃ.  

 

(ᑐᓵᔨᑎᒍᑦ) ᒪᓕᒐᓕᐅᖅᑏᑦ ᑕᐃᒪ ᐃᖅᑲᐅᒪᓂᐊᕐᒪᑕ 

ᑭᖑᓪᓕᖅᐹᒥᒃ ᑲᑎᒪᕐᔪᐊᖅᑎᓪᓗᒋᑦ ᓴᖅᑭᑦᑎᓚᐅᕋᒪ 

ᖃᐅᔨᓴᕐᓂᕐᒧᑦ ᖃᐅᔨᓴᕆᐊᓐᖓᐅᑎᒧᑦ ᐅᓂᒃᑳᒥᒃ 

ᓄᓇᓕᓐᓂ ᐃᓐᓇᐃᑦ ᑕᐃᒪ ᒪᓕᒐᓕᐅᖅᑏᑦ 

ᐅᖃᐅᑎᓯᒪᕙᒃᑲ ᑖᒃᑯᐊ ᓯᓚᑦᑐᖅᓴᕐᕕᒃ 

ᐱᖃᕆᐊᖃᕐᒪᖔᖅ ᐊᐅᓚᑦᑎᓂᕐᒧᑦ ᐃᑲᔪᖅᓱᐃᔪᓂ 

ᓄᓇᓕᓐᓂ ᐃᓐᓇᐃᑦ ᐃᓕᓐᓂᐊᕐᕕᖏᓐᓂ 

ᓯᕗᓂᒃᓴᒧᓪᓗ. ᓯᓚᑦᑐᖅᓴᕕᒃ ᓱᓕ 

ᐱᓕᕆᕙᓪᓕᐊᖏᓐᓇᖅᑐ ᑖᔅᓱᒪ ᒐᕙᒪᒃᑯᑦ 

ᐊᑭᑐᔪᖅᑐᕈᑎᓄᑦ ᐱᓕᕆᐊᖏᓐᓂᒃ 

ᓇᓗᓇᐃᖅᓯᓪᓗᑎᒃ ᐱᕕᖅᑰᔨᓐᓇᖅᑐᓂᒃ 

ᐱᑕᖃᕆᐊᖃᓪᓚᕆᑦᑐᓄᑦ. ᐃᖅᑲᓇᐃᔭᐅᑏᑦ 

ᐃᓚᒋᓪᓚᕆᒻᒪᒍ ᐳᖅᑐᓂᖅᓴᒥᒃ ᐃᓕᓐᓂᐊᕐᓂᕐᒧᑦ.  

 

ᖃᕋᓴᐅᔭᓕᕆᓂᖅ ᐊᒃᓱᐊᓗᒃ ᐃᓚᒋᔭᐅᖃᑕᐅᕗᖅ 

ᐃᓕᓐᐊᖅᑐᓄᑦ. ᑖᓐᓇ ᓇᓗᓇᕈᓐᓃᑦᑎᐊᒻᒪᕆᑦᓱᓂ 

ᓄᕙᓐᓇᕐᔪᐊᖃᓕᖅᑎᓪᓗᒍ. ᓯᓚᑦᑐᖅᓴᕐᕕᒃ 

ᒪᑐᐃᖅᓯᑲᓐᓂᕐᓂᖅ ᐃᖅᑲᓇᐃᔭᖅᑎᓄᑦ 

ᐅᐸᓗᖓᐃᔭᕈᑕᐅᔭᕆᐊᖃᓚᐅᖅᑐᖅ 

ᑐᓴᖅᑎᑕᐅᓪᓗᑎᒡᓗ ᓄᓇᓖᑦ ᐅᑭᐅᖓ 2020 

ᐊᓂᑦᑕᐃᓕᓂᐅᑕᐃᓪᓗ ᐊᒻᒪᓗ ᑕᐃᑲᓐᖓᓂᑦ 

ᐊᐅᓚᔾᔭᒋᐊᖅᓱᓂ ᖃᕋᓴᐅᔭᓕᕆᓂᕐᒧᑦ 

ᓯᓚᑦᑐᖅᓴᕐᕕᒃ ᓂᕆᐅᑦᑎᐊᖅᐳᖅ ᐱᔭᕇᔭᐃᒍᑎᓄᑦ 

ᑐᑭᒧᐊᒍᑎᑦᓴᓂᒃ ᖃᕋᓴᐅᔭᓕᕆᓂᕐᒧᑦ ᐸᕐᓇᐅᑎᖏᑦ 

ᐃᑲᔪᖅᓱᐃᓗᒋᑦ ᑖᒃᑯᐊ ᐃᑭᐊᖅᑭᕕᒃᑯᑦ 

ᐃᓚᒍᑎᔭᐅᔪᑦ ᓄᓇᓖᑦ. ᑖᓐᓇ ᐸᕐᓇᐅᑎᓕᐊᖑᔪᖅ 

ᓴᖅᑭᑕᐅᓂᐊᖅᑐᖅ ᐱᓕᕆᖃᑎᖃ ᓯᓚᑦᑐᖅᓴᕐᕕᐅᑉ 

ᑐᑭᒧᐊᑦᑎᖓ ᐸᕐᓇᐅᑎ ᑖᒃᑯᐊ ᒐᕙᒪᐅᔪᑦ ᒫᓐᓇ 

ᐃᓱᓕᑦᑎᓚᐅᖅᑎᓐᓇᒋᑦ.  

 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᐱᓕᕆᓯᒪᓯᒪᓂᕐᒥᓂᒃ ᑲᔪᓯ 

ᐃᓄᓐᓂᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ 

ᐱᕙᓪᓕᐊᕋᔮᒃᖢᑎᒃ. ᑖᒃᑯᐊ ᓯᓚᑦᑐᖅᓴᕐᕕᒻᒥ ᐃᓄᐃᑦ 

ᐃᖅᑲᓇᐃᔭᖅᑏᑦ ᑕᒫᓂ 56%-ᒥ ᑕᐃᒪ 

ᓯᓚᑦᑐᖅᓴᕐᕕᒃ ᐱᓕᕆᔪᒫᓕᖅᑐᑦ ᐱᐅᓯᕙᓪᓕᖅᑐᑦ 

ᐃᓄᐃᑦ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔮᑦ ᓯᓚᑦᑐᖅᓴᕐᕕᒃ 

ᑕᑯᓐᓈᒐᖃᕐᒪᑦ ᐃᓐᓄᐃᖃᑦᑕᕆᐊᖏᑦ ᑕᒫᓂ 

ᐊᓪᓚᕝᕕᓕᕆᓂᕐᒥᒃ ᐱᓕᒻᒪᒃᓯᒪᔪᓄᑦ 

ᐱᓕᒻᒪᑦᓯᒪᑲᓴᒃᑐᑦ ᐱᓕᒻᒪᒃᓯᒪᓂᖅᓴᓄᓪᓗ. ᑖᒃᑯᐊ 

ᑕᑯᓐᓈᕐᓗᒋᑦ ᐳᖅᑐᓕᕇᑦ ᓯᓚᑦᑐᖅᓴᕐᕕᒃ ᐃᓂᓂᒃ 

ᐃᓐᓄᐃᔪᖅ ᓄᓇᓕᓐᓂ. ᑕᐃᒃᑯᐊ 

ᐃᑲᔪᖅᓱᖃᑦᑕᖅᑐᑦ ᓄᓇᓕᓐᓂ ᐃᓐᓇᕐᓂᒃ ᑭᓯᐊᓂ 

ᐃᓕᓐᓂᐊᕈᑎᑦᓴᓄᑦ ᓯᓚᑦᑐᖅᓴᕐᕕᐅᑉ 

ᐃᓕᓐᓂᐊᕐᕕᖁᑎᖏᓐᓂ. ᓯᓚᑦᑐᖅᓴᕐᕕᒃ 

ᐱᓇᓱᐃᓐᓇᕐᓂᐊᖅᐳᖅ ᑖᒃᑯᐊ ᐃᓄᐃᑦ 

ᐃᖅᑲᓇᐃᔭᖅᑎᖏᑦ ᓇᓂᓕᒫᖅ ᖃᐅᔨᒪᒐᓗᐊᕐᒪᖔᑕ 

ᐱᓕᒻᒪᒃᓴᐃᔨᐅᑎᑦᓴᓄᑦ ᐊᑐᐃᓐᓇᐅᔪᑦ ᓄᓇᕗᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐱᕕᖃᖅᑐᑦ 

ᓴᖅᑭᖅᑎᑕᐅᔪᑦ ᓲᕐᓗ ᐱᓕᕆᖃᑎᖏᓐᓄᑦ 

ᒪᒧᐊᕆᐅᓪ ᓯᓚᑦᑐᖅᓴᕐᕕᔾᔪᐊᖓᓂ.  

 

(ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊ ᐅᓂᒃᑲᐅᓯᕆᔭᒃᑲ 

ᐃᓗᐃᑦᑐᒥᒃ ᑕᑯᕚᓪᓕᒍᑕᐅᓇᓱᐊᖅᑐᑦ. 

ᐱᓕᕆᐊᖑᓯᒪᔪᓂᒃ ᓯᓚᑦᑐᖅᓴᕐᕕᐅᑉ 

ᓇᓚᐅᑦᑖᕈᑎᒋᓚᐅᖅᓯᒪᔭᖏᓐᓂᒃ 2021-2024-ᒧᑦ 

ᐱᓕᕆᐊᖃᕐᓂᐊᕐᓂᕐᒧᑦ ᐸᕐᓇᐅᑎᖓᒍᑦ. 

ᐊᐱᖅᑯᑎᒃᓴᓄᑦ ᐊᒻᒪᓗ ᐅᖃᐅᓯᒃᓴᓄᑦ 

ᑐᓐᖓᓱᑦᑎᑦᑎᓂᐊᓕᕆᕗᖓ ᐅᖃᖅᑏ. ᖁᔭᓐᓇᒦᒃ. 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᐃᒃᓯᕙᐅᑕᖅ ᑲᑎᒪᔨᕋᓛᓄᑦ 

ᐅᖃᐅᓯᒃᓴᖃᖅᐹ, ᒥᔅᑕ ᕋᒻᐳᑦ.  

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᒃᓴᑯᑦ. ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᓄᑦ 

ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᓪᓗ ᖁᕕᐊᓱᑉᐳᖓ 

ᒪᑐᐃᕈᑎᓂᒃ ᐅᖃᐅᓯᕆᓂᐊᕐᓂ ᒐᕙᒪᒃᑯᑦ 

ᑐᒃᓯᕋᖅᑕᖏᑦ 2021-2022 ᑮᓇᐅᔭᓂᒃ  ᓄᓇᕗᒻᒥ 

ᓯᓚᑦᑐᖅᓴᕐᕕᒻᒧᑦ.  

 

ᐃᒃᓯᕙᐅᑖᖅ, ᓯᓚᑦᑐᕐᓴᕐᕕᐅᑉ ᑮᓇᐅᔭᖏᑦ 

ᐱᖃᓯᐅᔾᔨᕗᑦ ᑐᓂᔭᐅᔪᑦ ᓄᓇᕗᒻᒥ ᒐᕙᒪᒃᑯᓐᓄᑦ 

ᓯᓚᑖᓂᓗ ᑮᓇᐅᔭᖃᖅᑐᓄᑦ ᐊᒻᒪᓗ ᑮᓇᐅᔭᓄᑦ 

ᐃᓯᖅᐸᓪᓕᐊᔪᓂᒃ ᐊᓯᖏᓐᓂᒃ ᓲᕐᓗ 

ᐃᓕᓐᓂᐊᖅᑎᓂᒃ. ᓄᓇᕗᑦ ᒐᕙᒪᒃᑯᑦ ᑐᑦᓯᕋᖅᑕᖏᑦ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7717 

 

 

ᑐᓂᔪᒪᔭᖏᑦ ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ 2021-

2022-ᒧᑦ ᑎᑭᓯᒪᔪᑦ $38 ᒥᓕᐊᓐᑖᓚᑲᓴᐅᒻᒪᑕ 

ᐊᒻᒪᓗ ᓯᓚᑦᑐᖅᓴᕐᕕᐅᑉ ᑮᓇᐅᔭᖏᑦ 2021-2022 

ᒥᒃᓴᐅᓯᖅᑕᐅᕗᑦ ᑕᒫᓂ ᖃᓂᒋᔮᓃᓐᓂᐊᖅᑐᑦ $56.6 

ᒥᓕᐊᓐᑖᓚ.  

 

ᓄᓇᕗᒻᒥ ᓯᓚᑦᑐᖅᓴᕕᒃ ᐱᒻᒪᕆᐅᔪᒥᒃ 

ᐱᓕᕆᖃᑕᐅᒻᒪᑦ ᐱᓕᒻᒪᒃᓴᐃᓂᕐᒧᑦ 

ᐃᓕᓐᓂᐊᖅᓯᓗᓂ ᓄᓇᕗᒻᒥ ᐱᓕᒻᒪᒃᓯᒪᔪᓄᑦ 

ᐃᖅᑲᓇᐃᔭᓕᒻᒪᒃᓴᔪᓄᓪᓗ. ᐊᒻᒪᓗ 

ᐱᕕᖃᖅᑎᑦᑎᓪᓗᑎᒃ ᐃᓄᓐᓄᑦ 

ᐱᐅᓯᕚᓪᓕᖅᑎᕆᓂᕐᒥᒃ ᐱᓕᒻᒪᒃᓯᒪᔪᓂᒃ 

ᐃᖅᑲᓇᐃᔭᕈᓐᓇᕐᓂᖏᓐᓂᓪᓗ. ᒪᓕᒐᓕᐅᖅᑏᑦ 

ᑐᓂᓯ ᑐᓂᓯᓚᐅᖅᓯᒪᒻᒪᑕ ᓯᓚᑦᑐᖅᓴᕐᕕᒃ 

ᖃᓄᖅᑑᖃᑎᖃᕐᓂᖅ ᐱᕙᓪᓕᐊᔪᓕᕆᔨᓂᒃ 

ᐃᖏᕐᕋᔪᓕᕆᓂᕐᒥᒃ, ᐃᓄᓕᕆᔨᒃᑯᓂᓗ ᓄᓇᕗᒻᒥ, 

ᐅᔭᕋᓐᓂᐊᕐᓂᕐᒧᑦ ᐱᓕᒻᒪᒃᓴᐃᓂᕐᒧᑦ 

ᑐᑭᒧᐊᒍᑎᖏᓐᓂ. ᑲᑎᒪᔨᕋᓛᑦ ᓂᕆᐅᑉᐳᑦ 

ᓇᓗᓇᐃᔭᖅᓯᒪᑦᑎᐊᖅᓯᒪᔪᓂᒃ ᐱᒋᐊᖅᑎᑕᐅᓯᒪᔪᑦ 

ᑖᒃᑯᐊ ᐅᔭᕋᓐᓂᐊᐸᓪᓕᐊᔪᑦ ᐊᒻᒪᓗ 

ᐱᕕᖃᖅᑎᑕᐅᓗᑎᒃ ᐱᓕᒻᒪᒃᓴᐃᓂᖅ 

ᐸᐃᑉᐹᖅᑖᕐᓂᕐᒧᓪᓗ ᓄᓇᖃᖅᑐᓄᑦ ᓄᓇᓕᓐᓂ 

ᑖᒃᑯᐊ ᒫᓐᓇ ᐅᔭᕋᓐᓂᐊᕐᕕᐅᕕᖓᑕ ᓴᓂᐊᓃᑦᑐᖅ. 

ᑕᐃᒫᒃ ᐊᑐᕈᓐᓇᖁᓪᓗᒋᑦ ᐃᖅᑲᓇᐃᔮᒃᓴᓂ ᑕᕝᕙᓂ 

ᐃᖅᑲᓇᐃᔭᕐᕕᖏᓐᓂ. ᑲᑎᒪᔨᕋᓛᑦ  

ᑲᔪᖏᖅᓴᐃᒃᑲᓐᓂᖅᐳᑦ ᒥᓂᔅᑕᒥᒃ 

ᐱᓕᕆᖃᑎᖃᖁᓪᓗᒍ ᓯᓚᑦᑐᖅᓴᕐᕕᒻᒥ 

ᐃᖅᑲᓇᐃᔭᖅᑐᓂᒃ ᐊᒃᓱᕈᒃᑲᓐᓂᕐᓗᑎᒃ 

ᐃᖅᑲᓇᐃᔭᓕᒻᒪᒃᓴᓂᖅ ᐱᔪᒥᓴᐃ ᑕᒪᒃᑯᓂᖓ 

ᐳᖅᑐᓂᖅᓴᒥ ᐃᓕᓐᓂᐊᖅᑎᓂᒃ ᐊᒻᒪᓗ 

ᐃᓱᓕᑦᑎᕋᑖᖅᓯᒪᔪᑦ.  

 

ᑕᐃᒪ ᓂᕆᐅᒋᔭᐅᕗᖅ ᑖᓐᓇ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᑦᑐᒥᒃ ᐊᒻᒪᓗ ᓯᓚᑦᑐᖅᓴᕐᕕᔾᔪᐊᒧᓪᓗ 

ᑎᑭᐅᑎᔭᐅᖅᑲᐅᔪᓂ ᑖᓐᓇ ᐊᓯᔾᔨᕐᓗᒍ 

ᐊᖏᓪᓕᒋᐊᕐᓗᒍ ᐱᐅᓯᐅᒋᐊᕐᓗᒍᓗ 

ᓯᓚᑦᑐᖅᓴᕐᕕᐅᑉ ᐊᑐᐃᓐᓇᐅᑎᑕᖏᑦ 

ᐃᓕᓐᓂᐊᒐᒃᓴᓂᒃ.  

 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᒫᓐᓇ ᐸᐃᑉᐹᖅᑖᕐᓂᕐᒧᑦ 

ᓲᕐᓗ ᐃᓕᓐᓂᐊᕐᓂᖅ ᐃᓕᓴᐃᔨᐅᕆᖅᓴᓂᕐᒧᑦ 

ᐋᓐᓂᐊᓯᐅᖅᑎᐅᒋᐅᖅᓴᓂᕐᒧᑦ ᒪᓕᒐᓐᓂᐊᕐᓂᕐᒧᑦ 

ᐃᓕᓐᓂᐊᕐᓂᖅ ᑭᖑᓪᓕᖅᐹᒦᓕᕐᒪᑦ ᐊᕐᕌᒍ ᑖᒃᑯᐊ 

ᑮᓇᐅᔭᓂᒃ ᖃᑦᓰᓐᓇᐅᓂᖅᓴᓂᒃ ᓄᓇᕗᑦ 

ᓯᓚᑦᑐᖅᓴᕐᕕᒃ 2021-2022 ᑖᓐᓇ ᑕᑯᓐᓈᖅᑐᒍ 

2020-2021. ᒪᓕᒐᓕᐅᖅᑏ ᐃᓱᒪᒐᓗᐊᖅᑐᖓ 

ᒪᓕᒐᕐᓂᐊᕐᓂᒥᒃ ᐃᓕᓐᓂᐊᖅᑐᑦ 

ᑲᔪᓯᑦᑎᐊᖅᑐᒃᓴᐅᒐᓗᐊᑦ ᐃᖅᑲᓇᐃᔭᓕᒻᒪᒃᓴᓂᕐᒧᑦ 

ᑭᖑᓪᓕᖅᐹᒥ ᐃᓕᓐᓂᐊᕐᓂᖏᓐᓂᒃ. ᑲᑎᒪᔨᕋᓛᑦ 

ᖁᔭᓕᕗᑦ ᑖᒃᑯᐊ ᐱᔭᕇᖅᓯᔪᓂᒃ ᐃᓕᓐᓂᐊᓂᕐᒥᒃ 

ᐃᖅᑲᓇᐃᔭᖁᓪᓗᒋᑦ ᓄᓇᕗᒻᒥ ᑖᓐᓇ 

ᒪᓕᒃᑕᐅᑎᑕᒃᓴᐅᓗᐊᔾᔮᖏᒻᒪᑦ ᑭᓯᐊᓂ 

ᐃᑲᔫᑎᔪᒻᒪᕆᐊᓘᒐᔭᕐᒪᑦ ᓄᓇᕗᒻᒥ ᑖᒃᑯᐊ 

ᐃᓱᓕᑦᑎᔪᑦ ᓄᓇᕗᒻᒦᓐᖏᑦᑐᑦ ᑖᒃᑯᐊ 

ᐃᓕᓐᓂᐊᓚᐅᖅᑕᒥᓂᒃ ᐃᖅᑲᓇᐃᔭᖁᓪᓗᒋᑦ.  

 

ᓄᓇᓕᓐᓂ ᐃᓐᓇᕐᓄᑦ ᐃᓕᓐᓂᐊᕐᕕᑦ ᐱᒻᒪᕆᐅᔪᒥᒃ 

ᐱᓕᕆᐊᖃᕐᒪᑕ ᐊᑐᐃᓐᓇᐅᑎᑦᑎᓂᕐᒥᒃ 

ᐃᓕᓐᓂᐊᕋᒃᓴᓂᒃ ᐃᑲᔪᖅᓱᐃᔪᓐᓇᖅᑐᓂᒃ ᐱᓕᒻᒪᒃᓴ 

ᐱᕙᒌᔭᓕᖅᑎᓪᓗᒋᑦ ᓯᕗᓂᒃᓴᒧᑦ 

ᐃᖅᑲᓇᐃᔮᑦᓴᒧᓪᓗ. 2021-2024 ᐸᕐᓇᐅᑦ 

ᐅᖃᖅᓯᒪᔪᖅ ᓯᓚᑦᑐᖅᓴᕐᕕᒎᖅ ᐱᒋᐊ 

ᕿᒥᕐᕈᓂᖃᐃᓐᓇᖅᐳᖅ ᖃᓄᐃᓕᖓᓂᖏᓐᓂᒃ 

ᓄᓇᓕᓐᓂ ᐃᓐᓇᕐᓄᑦ ᐃᓕᓐᓂᐊᕐᕕᒃ ᑖᒃᑯᐊ 

ᐋᖅᑭᒍᑏᑦ ᐊᑯᓂᐅᔪᒥᒃ ᐊᑭᑐᔪᖅᑐᖅᑐᓄᑦ 

ᐱᑕᖃᕆᐊᓕᓐᓄᑦ. ᑲᑎᒪᔨᕋᓛᑦ ᓂᕆᐅᑉᐳᑦ 

ᐅᖃᐅᔾᔭᐅᕙᓪᓕᐊᖃᑦᑕ ᖃᓄᓪᓚᑦᑖᖅ 

ᓄᑖᖑᖅᑎᑦᑎᓂᕐᒧᑦ ᓴᓇᓂᕐᒧᓪᓗ ᐃᓇᖐᔪᒪᔪᑦ 

ᓄᓇᓕᓐᓂ ᐃᓐᓇᐃᑦ ᐃᓕᓐᓂᐊᕐᕕᖏᑦ ᐸᕐᓇᒃᑕᐅᓯᒪ 

ᐊᒻᒪᓗ ᖃᓄᖅ ᐃᓱᒪᒋᖃᓯᐅᔾᔭᐅᖃᑦᑕᕐᒪᖔᑕ 

ᓄᓇᓕᓐᓂ ᐃᓐᓇᐃᑦ ᐃᓕᓐᓂᐊᕆᐊᖃᑐᐃᓐᓇ 

ᐊᑐᐃᓐᓇᐅᔪᓂᓪᓘᓐᓃᑦ ᓇᓗᓇᐃᖅᑕᐅᔪᓂᒃ 

ᓄᓇᓕᓐᓂ.  

 

ᓄᓇᕗᑦ ᒐᕙᒪᒃᑯᑦ ᖃᑦᓯᑲᓪᓚᓐᓂᒃ 

ᐱᓕᕆᓂᖃᖅᓯᒪᒻᒪᑕ ᐱᔨᑦᓯᕋᖅᑐᑦ ᐱᔨᑦᑎᕐᓂᖅ 

ᓲᕐᓗ ᒪᕐᕉᓐᓂᒃ ᐅᖃᐅᓯᓂ ᐃᓕᓐᓂᐊᕐᓂᖅ, 

ᐃᓱᒪᓕᕆᓂᖅ, ᖁᐊᖅᓵᕐᓇᖅᑐᒃᑰᕐᓂᖅ 

ᐊᑐᓂᕐᓗᖃᑦᑕᕐᓂᕐᓗ ᐊᒻᒪᓗ ᒪᒥᓴᐃᓂᖅ ᐊᒻᒪᓗ 

ᐸᖅᑭᓂᕐᒧᑦ ᓄᓇᕗᒻᒥ. ᑲᑎᒪᔨᕋᓛᑦ 

ᑲᔪᖏᖅᓴᐃᒻᒪᕆᑉᐳᑦ ᒥᓂᔅᑕᒥᒃ ᐊᒻᒪᓗ 

ᓯᓚᑦᑐᖅᓴᕐᕕᒻᒥ ᐃᖅᑲᓇᐃᔭᖅᑎᓂᒃ ᑖᒃᑯᐊ 

ᐊᖏᓪᓕᒋᐊᖁᓪᓗᒋᑦ ᖃᓄᐃᓕᐅᕋᓱᓐᓂᖏᑦ 

ᓈᒻᒪᑦᑐᒥᒃ ᐃᓕᓐᓂᐊᖅᑎᑦᑎᓂᖅ ᐱᓕᒻᒪᒃᓴᐃᓂᖅ 

ᑕᒪᓐ ᓄᓇᓕᓐᓂ ᐊᒻᒪ ᐃᖃᓗᓐᓂ. ᑕᒪᒃᑯᐊ 

ᓄᓇᕗᒻᒥ ᐱᕕᖃᕈᓐᓇᕐᓂᓕᒫᖓᓂᒃ ᐱᓕᒻᒪᒃᓴ 

ᐊᒻᒪᓗ 

ᐊᔪᓐᖏᔾᔪᑎᖃᕐᓗᑎᒃ ᐃᖅᑲᓇᐃᔭᕐᓂᕐᒥᒃ ᑕᒪᒃᑯᓇᓂ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᕈᑎᒃᑲ 

ᐅᖃᐅᑎᕙᒃᑲ ᒪᓕᒐᓕᐅᖅᑎᑦ ᐊᐱᖅᑯᑎᖃᕆᐊᖅᑐᖅ 

ᐅᖃᐅᓯᖃᖅᑐᖅ ᑲᔪᖏᖅᓴᐅᑎᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐳᑦ. 

ᐅᖃᐅᓯᑐᐃᓐᓇᖅᑕᖃᖅᐹ ᒪᓕᒐᓕᐅᖅᑎᓂᒃ? ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᑐᐃᓐᓇᖅ. ᖃᐅᔨᒪᒐᑦᑕ ᓄᓇᕗᑦ 

ᒐᕙᒪᒃᑯᖏᑦ ᐱᕙᒌᔭᕐᓗᑎᒃ ᐃᓐᓇᕐᓄᑦ ᐃᓐᓇᒃᑯᕕᑦ 

ᐃᖃᓗᐃᑦ, ᐃᖃᓗᑦᑑᑦᑎᐊᖅ, ᑲᖏᖅᖠᓂᖅ. ᑕᐃᒪᓕ 

ᑕᑯᔪᒪᕙᕋ ᓯᓚᑦᑐᖅᓴᕐᕕᒃ ᐱᓕᒻᒪᒃᓴᐃᓗᑎᒃ 

ᐃᓄᓐᓂᒃ ᐃᓐᓇᕐᓂᒃ ᐸᖅᑭᔪᓂᒃ ᖃᓄᑭᐊᖅ 

ᑕᐃᔭᐅᒐᔭᖅᑑᒐᓗᐊᑦ ᓄᓇᓕᓐᓂ ᐃᓄᓐᓂᒃ 

ᐃᖅᑲᓇᐃᔭᑐᐃᓐᓇᕆᐊᓕᓐᓂᒃ 

ᐃᖅᑲᓇᐃᔭᖃᑎᖃᕐᓗᑎᒃ ᐃᓐᓇᕐᓄᑦ ᑕᐃᑯᓇᓂ 

ᐊᖏᕐᕋᓃᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 

ᑕᐅᑐᓐᖏ. ᐅᖃᐅᓯᑐᐃᓐᓇᐃᑦ. ᒥᔅᑕ ᓯᒪᐃᓚᒃ, 

ᐅᖃᐅᓯᑐᐃᓐᓇᕐᓄᑦ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᓪᓗ ᒥᓂᔅᑕ. ᐃᖅᑲᓇᐃᔭᖅᑏᑦ 

ᑐᓐᖓᓱᒃᑲᓐᓂᕆᑦᓯ.  

 

ᒪᑉᐱᒐᖅ 3-ᒥ ᒪᑐᐃᕈᑎᓐᓂ ᑕᕝᕙᓂ ᐱᑕᖃᕐᒪᑦ 

ᐱᐅᒋᔭᓐᓂᒃ ᐱᑕᖃᕐᒪᑦ. ᐅᑭᐅᑦ ᖁᓕᑦ ᑭᖑᕙᖅᑐᑦ 

ᓄᓇᕗᑦ ᒐᕙᒪᒃᑯᑦ ᐅᔭᕋᓐᓂᐊᕐᓂᕐᒧᑦ 

ᐱᓕᒻᒪᒃᓴᐃᓂᕐᒧᑦ ᑕᑯᒥᓇᖅ. ᑖᓐᓇ 

ᐃᓱᒪᒐᓗᐊᖅᐳᖓ ᑖᓐᓇ ᑲᔪᓯᑦᑎᐊᕐᓂᐊᓕᕐᒪᑦ 

ᓄᓇᓕᓐᓂ ᐅᔭᕋᓐᓂᐊᕐᓂᕐᒥᒃ ᑲᖏᖅᖠᓂᖅ, 

ᖃᒪᓂᑦᑐᐊᖅ, ᒥᑦᑎᒪᑕᓕᒃ ᐊᒻᒪᓗ ᕿᑎᕐᒥᐅᓄᑦ. 

ᑖᒃᑯᓄᖓ ᐊᐅᓚᓕᖅᐸᑕ ᑖᓐᓇ 

ᐃᓱᒪᒋᑦᑎᐊᕋᓗᐊᖅᐸᐅᒃ. ᖁᔭᓐᓇᒦᒃ, ᑕᕝᕙᑐᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓯᒪᐃᓚᒃ. ᐅᖃᐅᓯᑐᐃᓐᓇᖅᑕᖃᕈᓐᓃᖅᐹ? ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ ᒥᓂᔅᑕ 

ᐅᖃᐅᓯᕆᔭᐃᑦ ᑲᒪᒋᔭᒥ ᐃᓗᐊᓂ ᑮᓇᐅᔭᑦ $37 

ᒥᓕᐊᓐ $38 ᒥᓕᐊᓐ-ᖅᑲᔭᒻᒪᕆᐅᒐᓗᐃᑦ ᑭᓯᐊᓂ 

ᑐᖓᐅ’ᓯᕙᓐᓂᐊᒻᒪᑕ.  

 

ᑖᒃᑯᐊ ᐱᓇᓱᐊᕐᓂᐊᒻᒪᑕ ᖁᕕᐊᓇᖅᑐᖅ. 

ᐊᒃᓱᕉᑎᒋᒐᑉᑎᒍ ᑕᐃᒪᓐᖓᑦ ᐱᒋᐊᖅᓯᒪᑎᓪᓗᒍ 

ᑕᕝᕙ ᑕᐅᑐᓐᓇᖅᓯᕙᓪᓕᐊᒻᒪᑦ ᓯᓚᑦᑐᖅᓴᕐᕕᐅᑉ ᒥᒃᓵ 

ᐃᓄᐃᑦ ᐱᔾᔪᑎᒋᓪᓗᒋᑦ.  

 

ᐅᓇ $1 ᒥᓕᐊᓐ ᐅᖓᑎᓐᓄᐊᓂ ᑮᓇᐅᔭᒥᒃ 

ᑎᒪᐅᑦᑎᓯᒪᒐᓗᐊᖅᑎᓪᓗᒋᑦ ᓲᖃᐃᒻᒪ ᑐᑭᓯᓐᓇᕐᒪᑦ 

ᐱᔾᔪᑎᖃᖅᑎᓪᓗᒍ ᑕᐃᒃᑯᓂᖓ ᐃᖢᐊᓐᖏᑦᑐᓂᒃ. 

ᑕᓐᓇᐃᑦᑑᒐᓗᐊᖅᑎᓪᓗᒍ ᑲᔪᓯᓇᓱᐊᕆᐊᖃᖅᑯᒍᑦ.  

 

ᑕᐃᒃᑯᓄᖓᓪᓗ ᐊᔪᕐᓇᖅᑎᓪᓗᒍ ᓱᓇᑐᐃᓐᓇᖅ 

ᐱᔾᔪᑎᔅᓴᖅ ᐊᑐᒐᒃᓴᒥᒃ ᐃᓱᒪᓇᓱᐊᕆᐊᖃᖅᖢᑕ 

ᐅᓪᓗᒥ ᑐᓂᑐᐃᓐᓇᖅ ᐊᒃᓱᕈᓐᓇᖅᓯᕙᓪᓕᐊᑎᓪᓗᒍ. 

ᑖᔅᓱᒥᖓ ᐃᑲᔪᖅᑐᐃᖦᖤᕈᒪᓪᓗᖓ ᐅᖃᕋᓱᑉᐳᖓ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᓐᖑᖅ. ᐊᑎᖁᑎᖃᕈᓐᓃᕋᒪ. ᐅᕙᓃᑦᑐᒍᑦ 

ᓄᓇᕗᒻᒥ ᓯᓚᑦᑐᖅᓴᕐᕕᒃ. ᖃᓄᑐᐃᓐᓇᑦᑎᐊᖅ 

ᑮᓇᐅᔭᖅᑐᕈᑎᔅᓴᖏᓐᓂ 

ᐊᐱᖅᑯᑎᔅᓴᖃᖅᑎᓐᓂᐊᖅᑲᒃᑲ ᐊᑐᕈᒫᕈᒪᔭᖏᓐᓄᑦ 

ᓯᓚᑦᑐᖅᓴᕐᕕᒃᑯᑦ ᑕᕝᕙᓂ ᒪᒃᐱᒐᖓᓐᓂ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᐱᕆᒍᓐᓇᑎᒃᑲᕕᓐᖓ. ᓄᕙᓐᓇᕐᔪᐊᖅ 19-

ᖑᑎᓪᓗᒍ ᑖᓐᓇ ᑐᕚᖃᕐᓂᖅᓴᐅᓕᕋᑦᑕ 

ᖃᕋᓴᐅᔭᕐᓂᒃ ᐊᒻᒪᓗ ᐃᓕᓐᓂᐊᖏᓐᓇᖅᑐᓄᑦ 

ᐃᓕᓐᓂᐊᖏᓐᓇᕈᓐᓇᓂᕐᒧᑦ. ᖃᔅᓯᑦ ᓄᓇᕗᑦ 

ᓯᓚᑦᑐᖅᓴᕐᕕ ᐃᓕᓐᓂᐊᖅᑏᑦ 

ᐱᔪᓐᓇᓐᖏᓐᓂᖃᖅᐸᑦ ᓯᓚᑦᑐᖅᓴᕐᕕᐅᑉ 

ᐃᓕᓐᓂᐊᕈᑎᖏᓐᓂᒃ ᐱᔾᔪᑎᓪᓗᒍ 

ᖃᕋᓴᐅᔭᖃᓐᖏᓂᕐᒧᑦ ᐊᒻᒪᓗ ᐊᑐᕈᓐᓇᓂᕐᒥᒃ 

ᐊᓯᖏᓐᓂᒃ ᐃᓕᓐᓂᐊᕈᑎᐅᔪᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᓪᓗ 

ᐊᐱᖅᑯᑎᖓᓄᑦ. 0-ᖑᔭᕆᐊᓕᐅᒐᓗᐊᖅ 

ᐃᖅᑲᓇᐃᔭᖅᑎᒃᑲ ᐅᖃᐅᓯᖏᑎᒍᑦ. 

ᓯᓚᑦᑐᖅᓴᕐᕕᒃᑯᑦ ᐋᖅᑭᒋᐊᕆᓚᐅᕐᒪᑦ 

ᓄᕙᓐᓇᕐᔪᐊᒧᑦ ᐃᓕᓐᓂᐊᖅᑎᓕᒫᑦ 

ᖃᕋᓴᐅᔭᖅᑎᑕᐅᓪᓗᑎᑦ. ᐃᓕᓐᓂᐊᖅᑎᓕᒫᑦ 

ᐊᑐᐃᓐᓇᖃᖅᑐᐃᓐᓇᐅᔭᕆᐊᓖᑦ ᖃᕋᓴᐅᔭᑎᒍᑦ 

ᐃᓕᓐᓂᐊᖅᑕᖏᓐᓄᑦ ᐅᖓᓯᑦᑐᒦᓪᓗᑎᑦ 

ᑕᐃᒪᐃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ. ᒪᕐᕈᐃᓈᓐᓂᒃ 

ᐊᐱᖅᑯᑎᔅᓴᖃᖅᑐᖓ. ᓯᓚᑦᑐᖅᓴᕐᕕᐅᑉ 2021-

2024 ᐸᕐᓇᐅᑎᖏᑎᒍᑦ ᐱᔨᑦᑎᓂᕐᒧᑦ 

ᓇᓗᓇᐃᖅᓯᓯᒪᕗᖅ ᑖᒃᑯᐊ ᑮᓇᐅᔭᖃᖅᑎᑕᐅᔪᑦ 

ᓯᓚᑖᓂ ᑖᒃᑯᓄᖓ ᐸᖅᑭᑦᑎᓂᕐᒧᑦ ᐊᖏᕐᕋᒥ 

ᓄᓇᕗᒻᒥ ᑐᓐᖓᔪᓂᒃ ᓯᕕᑐᔪᒥᒃ ᐸᖅᑭᓯᓂᖅ 

ᑐᐊᕕᕐᓇᖅᓯᕙᓪᓕᐊᓕᕐᒪᑦ. ᖃᔅᓯᑦ ᐃᓄᐃᑦ 

ᐱᓕᒻᒪᒃᓴᐃᔭᐅᕙᑦ ᑕᕝᕙᓂ ᐃᓕᓐᓂᐊᒐᒃᓴᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑖᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᖅᓱᒍ 

ᒪᓕᒐᓕᐅᖅᑎ ᐊᐱᖅᑯᑎᐊᓄᑦ. ᐊᒻᒪ ᓯᕗᐊᓂ 

2018-19-ᒧᑦ ᑮᓇᐅᔾᔭᓲᑎᓂᒃ ᑕᒪᒃᑯᐊ ᐊᖏᕐᕋᒥ 

ᐸᖅᑭᓯᕈᑎᓄᑦ ᐱᓕᕆᐊᔅᓴᖅ ᑲᔪᓰᓐᓇᓚᐅᖅᑐᖅ 60-

ᓚᐅᖅᑐᑦ ᐃᓕᓐᓂᐊᖃᑕᐅᔪᑦ ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᕈᑕᐅᔪᓂᒃ. ᐊᒻᒪᓗ ᐃᓕᑕᖅᓯᒐᓗᐊᖅᑐᒍᑦ 

ᐱᒻᒪᕆᐅᓂᖓᓂᒃ ᐱᐅᓛᒥᒃ 

ᐸᖅᑭᓯᔨᖃᖃᑦᑕᖁᓪᓗᒋᑦ ᐃᓐᓇᖅᐳᑦ ᑕᒪᒃᑯᐊᓗ 

ᐃᑲᔪᖅᑕᐅᒋᐊᖃᖅᐸᑦᑐᐃᑦ. ᑭᓯᐊᓂ ᑖᓐᓇ 

ᐃᓕᓐᓂᐊᕋᔅᓴᖅ ᓄᖅᑲᖅᑎᑕᐅᔪᒻᒪᑦ 

2020-ᒥ ᓄᖅᑲᕐᒪᑦ ᑭᑐᑦ ᐊᒻᒪᓗ 2020-2021-ᒥ 

ᐃᓕᓐᓂᐊᕐᓂᖅᑕᖃᓚᐅᓐᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᒋᔭᖓᓄ. ᐊᐃᑦᑖ 

ᑐᓴᖅᓱᒍ ᑕᕝᕙᓂ ᐊᕐᕌᒍᒋᔭᑦᑎᓐᓂ ᑲᔪᓯᓐᖏᒻᒪᑦ. 

ᑭᖑᓪᓕᖅᐹᖅ ᐊᐱᖅᑯᑎᒐ, ᐃᒃᓯᕙᐅᑖᖅ. 

ᑲᖏᖅᓯᓂᕐᒥ ᐃᓅᓯᓕᕆᔨᐅᓂᕐᒧᑦ 2021-2024-ᒧᑦ 

ᐱᒋᐊᔪᒻᒪᑦ ᓯᑎᐱᕆᒥ, ᖃᑦᑎᑦ ᒫᓐᓇ 

ᐃᓕᓐᓂᐊᖃᑕᐅᕙᑦ? ᑖᓐᓇ ᑭᖑᓪᓕᖅᐹᕆᔭᕋ 

ᐊᐱᖅᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᖏᖅᓯᓂᕐᒥ 8 

ᐃᓕᓐᓂᐊᖅᑎᐅᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓃᒻᒥᔪᖅ, ᒥᔅᑕ 

ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᒪ ᓯᕗᓪᓕᖅᐹᖅ ᑖᒃᑯᐊ 

ᐊᒃᑐᐊᖃᑎᒌᓐᓂᖏᑦ ᓯᓚᑦᑐᖅᓴᕐᕕᒃᑯᑦ ᒐᕙᒪᒃᑯᓪᓗ. 

ᐃᓛᓐᓂᒃᑯᑦ ᒪᓕᒐᓕᕆᓂᕐᒥ ᑕᒻᒪᓲᖑᒻᒥᒐᑦᑕ 

ᓄᓇᕗᑦ ᓯᓚᑦᑐᖅᓴᕐᕕᒃ ᒐᕙᒪᒃᑯᓐᓄᑦ 

ᑎᒥᐅᓇᓱᕆᓪᓗᑎᒍ ᑕᒻᒪᖅᑐᑕ. ᑖᓐᓇ 

ᐃᓱᒪᔅᓴᖅᓯᐅᕈᑎᒋᓚᐅᕋᒃᑯ ᖃᓄᖅ 

ᐃᒻᒥᓅᓯᒪᑎᒋᒻᒪᒻᒪᖔᑕ ᓯᓚᑦᑐᖅᓴᕐᕕᒃᑯᑦ 

ᑲᑎᒪᔨᖃᖅᓱᑎᑦ ᐊᒻᒪᓗ ᐊᒃᑐᐊᖃᑎᒌᓐᓂᖓᑦ 

ᐊᔾᔨᒌᔫᔭᓐᖏᒻᒪᒍ ᒐᕙᒪᒃᑯᑦ ᐱᓕᕆᕝᕕᖏᑦᑕ 

ᓴᓂᐊᓂ ᐃᒻᒥᒎᖓᑦᑕᕆᐊᖃᕐᒥᒻᒪᑕ..  

 

ᑕᑯᓪᓗᒋᑦ ᑎᓕᓯᔾᔪᑎᐅᕙᓪᓕᐊᔪᑦ ᓯᓚᑦᑐᖅᓴᕐᕕᒻᒥ 

ᐅᑭᐅ ᖁᓕᑦ ᐊᒡᒋᖅᑐᓂ 

ᑭᖑᓪᓕᐹᖅᓯᐅᕈᑕᐅᕙᓪᓕᐊᔪᓂᒃ. ᑖᓐᓇ 

ᑎᓕᓯᔾᔪᑎᐅᔪᖅ 

ᓯᓚᑦᑐᖅᓴᕐᕕᒃ ᓲᕐᓗ ᓅᑎᑦᑎᔪᖅ ᒐᕙᒪᒃᑯᓐᓂ 

ᐊᕙᓃᑎᑦᑎᔪᑦ ᐃᒻᒥᓂᖅᓱᓂᐊᕋᒥ 

ᐃᓱᒪᓕᐅᖃᑦᑕᕈᓐᓇᕐᓗᑎᑦ ᐅᕝᕙᓗ ᓯᓚᑦᑐᖅᓴᕐᕕᒃ 

ᓅᑉᐸᓪᓕᐊᖏᓪᓗᓂ ᐅᕝᕙᓗ ᖃᓪᓕᒋᐊᖅᑎᑕᐅᕙᑦ 

ᓲᕐᓗ ᓯᓚᑦᑐᖅᓴᕐᕕᒃ ᒐᕙᒪᒃᑯᑦ ᐱᓕᕆᕝᕕᖓᑎᒍᑦ 

ᐱᔭᐅᓕᖅᖢᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ ᐊᕐᕕᐊᑦ.  

 

ᐃᒃᓯᕙᐅᑖᖅ, ᓯᓚᑦᑐᖅᓴᕐᕕᒃᑯᑦ ᐊᐅᓚᑕᐅᒻᒪᑕ 

ᑲᑎᒪᔨᓄᑦ ᐊᒻᒪᓗ ᐅᖃᖅᑲᐅᒐᒪ 

ᑭᒡᒐᑐᖅᑎᖃᓐᖏᑦᑐᒍᑦ ᑕᐃᑲᓂ. ᒪᕐᕉᓪᓗᑎᒃ 

ᑭᒡᒐᑐᖅᓯᒪᔫᒃ ᐊᕕᑦᑐᖅᓯᒪᔪᓂ ᐊᑕᐅᓯᕐᒥᓗ 

ᐃᖅᑲᓇᐃᔭᖅᑎᖃᖅᓱᑎᑦ ᐊᒻᒪ ᐃᓕᓐᓂᐊᖅᑎᒥᒃ 

ᑭᒡᒐᑐᖅᑎᖃᕆᓪᓗᑎᒃ ᐊᑕᐅᓯᕐᒥᒃ. ᑖᒃᑯᐊ 

ᐊᒃᑐᐊᖃᑎᒌᓐᓂᖏᑦ ᖃᓄᕐᓗ 

ᐱᓕᕆᖃᑎᒋᑉᐸᓐᓂᖓᑦ ᒥᓂᔅᑕᒃᑯᑦ ᑕᐃᒃᑯᐊᓗ 

ᑲᑎᒪᔨᖁᑎᖏᑦ ᐊᐅᓚᑕᐅᓂᖓᑦ 

ᓇᓗᓇᐃᔭᖅᑕᐅᓯᒪᕗᖅ ᓯᓚᑦᑐᖅᓴᕐᕕᒃᑯᑦ 

ᒪᓕᒐᖓᓐᓂᒃ ᓇᓗᓇᐃᖅᓯᒪᒻᒪᑕ ᖃᓄᖅ 

ᑲᒪᒋᔭᔅᓴᖃᕈᑕᐅᒻᒪᖔᑕ ᐊᑐᓂ ᑖᒃᑯᐊ.  

 

ᑭᓯᐊᓂ ᓯᕗᒧᖓᓂᐊᕐᓗᓂ ᐅᑭᐅᑦ ᖁᓕᑦ 

ᑕᑯᓐᓇᖅᓱᓂ ᓯᓚᑦᑐᖅᓴᕐᕕᒃᑯᑦ ᑕᐅᑐᑉᐸᓕᐊᒻᒪᑕ 

ᓇᓖᕌᕈᑎᔅᓴᓂᒃ ᓇᒧᓐᖓᐸᓪᓕᐊᔪᒻᒪᖔᕐᒥᒃ. 

ᑕᒪᒃᑯᐊᓗ ᐸᕐᓇᐅᑏᑦ ᐅᖃᐅᓯᕆᖅᑲᐅᔭᒃᑲ 

ᐱᐊᓂᒃᑕᐅᔪᒫᕐᓂᐊᖅᑐᑦ ᑕᒪᑐᒪᓂ ᒐᕙᒪᐅᓂᑦᑎᓐᓂ. 

ᑖᒃᑯᐊ ᓯᓚᑦᑐᖅᓴᕐᕕᒃ ᓇᒧᓐᖓᐸᓪᓕᐊᓂᖓ 

ᑕᑯᑎᑦᑎᔾᔪᑎᐅᓛᕐᖓᑦ.  

 

ᓇᓖᕌᕈᑎᔅᓴᑦ ᐊᔾᔨᒌᓐᖏᑦᑐᑦ ᑕᖅᑳᓃᑦᑐᑦ. ᔫᑳᓐ-ᒥ 

ᐊᒻᒪ ᓄᓇᑦᑎᐊᒥ, ᑕᐃᒃᑯᐊ ᐃᓚᖓᖃᐃ 

Polytechnique? ᕿᒥᕐᕈᒐᓚᔅᓯᒪᒻᒥᔭᕗᑦ 

ᐊᑑᑎᖃᕋᔭᖅᐸᑦ ᓄᓇᕗᒻᒥ ᐅᑭᐅᑦ ᖁᓕᑦ 

ᐸᕐᓇᐅᑎᒥ ᓇᓗᓇᐃᖅᑕᐅᓯᒪᒍᒫᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. 

(ᑐᓵᔨᑎᒎᓕᖅᑐᖅ) ᑕᑯᓐᓇᕋᒪ ᒪᒃᐱᒐᕐᒥ ᑖᒃᑯᐊ 

ᐱᒋᐊᕈᑕᐅᔪᒃᓴᒫᑦ (foundations)-ᒥᐅᑦ NHC4 

ᐸᕐᓇᐅᑎᔅᓯᓐᓂ ᐸᕐᓇᐅᑏᑦ ᐱᓇᓲᑎᓄᑦ 

ᖃᕆᑕᐅᔭᓐᓄᑦ ᐅᔭᕋᓐᓂᐊᓂᕐᒧᓪᓗ ᐸᕐᓇᐅᑏᑦ 

ᐊᒻᒪᓗ ᓄᓇᓕᓐᓂ ᐃᓐᓇᕐᓂᒃ ᐃᓕᓴᕐᕖᑦ 

ᖃᐅᔨᓴᖅᑕᐅᓪᓗᑎᒃ.  

 

ᑕᐃᒪᓕ ᖃᓄᖅ ᐱᕙᓪᓕᐊᓂᐊᓕᖅᐸᑦ ᓄᓇᓖᑦ 

ᐃᓕᓐᓂᐊᕐᕕᖏᑦ ᐱᓪᓗᒋᑦ? ᐅᓂᒃᑳᒋᐊᓐᖓᐅᑎᓂᒃ 

ᐱᓯᒪᑦᓯᒐᓗᐊᖅᑐᒍᑦ ᒪᒃᐱᒐᕐᒥ 14-ᒦᖅᑰᖅᑐ 

ᒪᒃᐱᒐᕐᒥ. ᑕᐃᒪᓕ ᖃᓄᖅ ᐱᕙᓪᓕᐊᓂᐊᓕᕆᕕᓯ 

ᐸᕐᓇᐅᑎᓂᒃ ᑖᒃᑯᐊ ᐃᓐᓇᕐᓄᑦ ᐃᓕᓴᕐᕖᑦ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔪᓐᓇᖅᑎᒍᕕᐅᒃ ᑖᓐᓇ 

ᒥᔅ ᒨᓐᔅ ᑭᐅᖁᓂᐊᕋᒃᑯ ᑖᔅᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᒨᓐᔅ.  

 

ᒨᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᐊᐱᖅᑯᑎᖕᓄᑦ. ᑖᒃᑯᐊ 

ᐅᓂᒃᑳᓕᐊᓐᖓᐅᑏᑦ ᑕᑯᓯᒪᒐᔅᓯᐅᒃ ᑖᒃᑯᐊ ᐊᕐᕌᒍᓂ 

ᐊᓂᒍᖅᓯᒪᓕᖅᐳᑦ ᑖᒃᑯᐊ ᖃᐅᔨᓴᕐᓃᑦ 

ᐊᓂᒍᓚᐅᖅᓯᒪᒻᒪᑕ.  

 

ᑖᓐᓇ ᐸᕐᓇᑦᑎᕗᑦ ᐳᓚᕋᕈᒫᕐᓂᐊᖅᑐᖅ ᓄᓇᓕᓐᓂ 

ᐃᓐᓇᕐᓂ ᐃᓕᓴᕐᕕᐅᔪᓂᒃ. ᓄᑖᖑᓂᖅᓴᓂᒃ 

ᑐᑭᓯᐅᒪᔫᒥᓛᕐᒪᑦ ᖃᐅᔨᓴᖅᑕᐅᓂᖏᑕ ᐃᓪᓗᐃᑦ 

ᑭᓱᓂᓪᓗ ᑭᓐᖑᕐᒪᖔᑕ ᐊᒻᒪᓗ ᑖᒃᑯᐊ 

ᑐᓴᖅᑐᓕᕆᔨᖁᑎᕗᑦ ᐱᓕᕆᖃᑎᒋᒻᒥᔭᕗᑦ 

ᑕᑯᓐᓈᐸᓪᓕᐊᓪᓗᑕ ᓄᓇᓖᑦ ᐃᓐᓇᕐᓄᑦ ᐃᓕᓴᕐᕖᑦ 

ᑖᒃᑯᑑᓐᖏᑦᑐᑦ ᑭᓯᐊᓂᑦᑕᐅᖅ ᑭᓱᑦ 

ᐃᓕᓴᕐᕕᑎᓐᓃᑦᑐᑦ ᖃᓄᖅ ᐱᕕᖃᕈᓐᓇᖁᓪᓗᒋᑦ 

ᐱᓕᕆᐊᔅᓴᕗᑦ ᑲᔪᓯᒍᓐᓇᖁᓪᓗᒋᑦ.  

 

ᑕᐃᒪ ᓄᓇᓕᓐᓂ ᕿᑭᖅᑖᓗᒃ ᐊᖅᑯᑎᓂᒃ 

ᐳᓚᕋᑦᑕᐅᓯᒪᔪᑦ ᕿᑎᕐᒥᐅᑦ ᑕᖅᑮᑦ ᐊᒡᒋᖅᑐᓂᒃ 

ᐳᓚᕋᖅᑕᐅᒍᒫᕐᓂᐊᖅᑐᑦ ᐊᒻᒪᓗ ᐅᐸᒐᓱᑦᑕᕗᑦ 

ᐊᒥᓲᔾᔫᒥᒐᓱᓛᖅᑕᕗᑦ. ᑕᑯᑎᑦᓯᑕᐅᑦᓯᐊᖁᓇᖅ 

ᓄᑕᐅᓂᖅᓴᓂᒃ ᑭᓐᖑᖅᑕᐅᔪᓂᒃ ᓄᓇᓕᓐᓂ.  

 

ᐊᒻᒪᑦᑕᐅᖅ ᑖᓐᓇ ᐊᑕᐅᓯᐅᓐᖏᑦᑐᓂᒃ 

ᐱᓇᓱᐊᕐᓂᐅᕐᒪᑦ. ᑖᒃᑯᐊ ᐸᕐᓇᐅᑎᕗᑦ 

ᐋᖅᑭᐸᓪᓕᐊᔪᑦ ᑕᑯᓪᓗᒍ ᓯᕗᓂᔅᓴᒧᓪᓗ ᑕᒪᕐᒥᒃ 

ᐃᓚᓕᐅᑎᒋᐊᖃᕐᓂᐊᕐᒪᑕ 

ᐅᖃᖃᑎᖃᖅᐸᓪᓕᐊᑎᓪᓗᑕ ᐱᓕᕆᔨᖃᑎᑦᑎᓐᓂᒃ 

ᐊᒻᒪᓗ ᐊᒃᑐᐊᖃᑕᐅᔪᓂᒃ ᑎᒥᐅᔪᓂᒃ 

ᐱᓕᕆᖃᑎᒌᒍᒪᓯᒪᔭᑦᑎᓐᓂᒃ 

ᐊᖏᓪᓕᕙᓪᓕᐊᓂᐊᕈᑎᒃ ᐱᓕᕆᐊᔅᓴᑦ ᖃᓄᕐᓘᓐᓃᑦ 

ᖃᐅᔨᓴᖃᑦᑕᓂᐊᕐᒪᖔᑕ ᑭᓐᖑᖅᑕᐅᔪᓂᓪᓘᓐᓃᑦ 

ᓄᓇᓕᓐᓃᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᐃᓐᓇᕐᓄᑦ ᐃᓕᓴᕐᕖᑦ. ᖃᐅᔨᒪᓂᐊᕋᔅᓯ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᒫᒃ 

ᑐᓵᑦᑎᐊᖏᑲᓐᓂᕐᒥᒐᒪ ᒪᒥᐊᓇᖅ ᒪᒥᐊᓵᓕᕗᖓ. 

ᑕᐃᒪ ᐃᒪᐃᓐᓂᐊᓕᕐᒥᕗᑦ ᐃᓐᓇᐃᑦ ᐃᓕᓴᕐᕕᖏᑦ 

ᐱᓪᓗᒋᑦ ᐃᓛᒃ ᐊᐱᖅᑯᑎᒋᓐᖏᑐᐃᓐᓇᖅᑐᖓ 

ᐊᑭᑐᔫᑎᓄᑦ ᐱᖃᓯᐅᑎᓯᒪᔪᔅᓴᐅᒐᓗᐊᖅᑎᓪᓗᒋᑦ 

ᑭᓯᐊᓂ ᑕᑯᒐᓱᒻᒥᒐᒃᑭᑦ ᐃᓐᓇᕐᓄᑦ ᐃᓕᓴᕐᕖᑦ. 

ᓈᒻᒪᒃᑲᓗᐊᕐᒪᖔᑕ ᐊᖏᓂᖏᑦ ᐊᖑᒻᒪᑦᓯᐊᕈᑎᒃ 

ᓄᓇᓕᐅᑉ ᐊᖏᑎᒋᓂᖓᓂ ᐅᕝᕙᓗ ᖃᓄᐃᑦᑐᓂᒃ 

ᐱᓕᕆᐊᔅᓴᖃᕆᐊᖃᕐᒪᖔᑕᓘᓐᓃᑦ. 

ᑐᑭᓯᑦᑎᐊᖏᓐᓇᒪ ᖃᓄᐃᓕᐅᕐᓂᐊᓕᕐᒪᖔᔅᓯ 

ᖃᐅᔨᓴᕈᑎᔅᓴᓂᒃ ᐅᓂᒃᑳᓕᐅᖅᑕᐅᒐᔭᕐᓂᖏᓐᓂᒃ. 

ᑕᕝᕙᓐᖓᑦ ᓇᒧᓐᖓᐅᕙᓪᓕᐊᓂᐊᓕᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᐊᖑᔪᖅ 

ᐊᒃᑐᐊᒻᒥᔪᖅ ᐅᕙᒍᑦ ᐊᑭᑐᔫᑎᓄᑦ 

ᐱᕙᓪᓕᐊᔪᑦᑎᓂᑦᑕᐅᖅ ᐅᑭᐅᑦ ᖁᓕᓄᑦ 

ᐸᕐᓇᐅᑎᑦᑎᓐᓂ ᓯᓚᑦᑐᖅᓴᕐᕕᒻᒧᑦ ᑖᒃᑯᐊ 

ᐱᖃᓯᐅᑎᓯᒪᔪᑦ ᑕᒪᔅᓱᒧᖓ ᐱᓕᕆᐊᖑᔪᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖅᓴᖏᓐᓄᑦ 

ᐸᕐᓇᐅᑎᓯ 6, 7, ᐸᕐᓇᐅᑎᒦᑦᑐᖅ ᐸᕐᓇᐅᑎᔅᓯᓐᓂ. 

ᑭᑐᑦ ᐱᔾᔪᑕᐅᕙᑦ ᐊᕝᕕᐊᕈᑕᐅᕙᑦ ᓯᓚᑦᑐᖅᓴᕐᕕᒃᑯᑦ 

ᐅᓄᖅᓯᒋᐊᕋᔭᖁᓪᓗᒋᑦ ᐃᓄᐃᑦ 

ᐃᖅᑲᓇᐃᔭᖅᐸᓐᓂᖏᑦ ᐱᓗᐊᖅᑐᒥᒃ ᑐᓴᕈᒪᕗᖓ 

ᐊᒃᓱᕈᖃᑦᑕᕐᒪᖔᔅᓯ ᐃᒻᒪᖃ ᐃᓪᓗᖃᖅᑎᑦᑎᕙᓐᓂᓯ 

ᐱᓪᓗᒍ ᐃᖅᑲᓇᐃᔭᖅᑎᓯᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃ.  

 

ᐄ, ᐃᓪᓗᓕᕆᓂᖅ ᑖᓐᓇ ᐃᓚᒋᔭᖓᑦ 

ᐊᒃᑐᐊᕈᑕᐅᓂᖅᐹᖑᖅᑰᖅᑐᖅ ᐃᓄᐃᑦ 

ᐃᖅᑲᓇᐃᔭᖃᖁᓪᓗᒋᑦ ᐱᔾᔪᑎᒋᓪᓗᒍ ᐊᒻᒪᓗ ᑖᒃᑯᐊ 

ᐱᔾᔪᑕᐅᔪᑦ ᐱᓕᕆᐊᕆᓇᓱᒻᒥᔭᕗᑦ ᐊᒻᒪᓘᓐᓃᑦ 

ᐃᒻᒪᖃ ᐊᓯᔾᔨᕐᓗᒋᑦ ᐃᖅᑲᓇᐃᔮᑦ ᑕᐃᔭᐅᓂᖏᑦ 

ᐊᒻᒪᓗ ᐃᖅᑲᓇᐃᔭᖅᑎᓂᒃ ᖃᐅᔨᓴᖅᐸᓪᓕᐊᓂᒃᑯᑦ 

ᐱᓗᑕ, ᓇᒥ ᐃᖅᑲᓇᐃᔮᖑᔪᑦ 

ᐃᓱᐊᓂᕐᓴᐅᖅᓇᔭᕐᒪᖔᑕ ᓄᓇᓕᒻᒥ ᓇᓕᐊᓐᓂᒃ. 

ᐃᓚᖏᑦ ᑕᒪᓐᓇ ᓯᓚᑦᑐᖅᓴᕐᕕᑯᓐᓂ 

ᑲᒪᒋᔭᐅᕙᓪᓕᐊᔪᖅ. ᑕᕝᕙᓴᐃᓐᓇᕐᓗ 

ᐱᕕᖃᔅᓴᐃᓇᕐᓂᐊᕐᒥᔭᕗᑦ 

ᓯᕗᒧᒋᐊᒃᑲᓐᓂᕈᑎᔅᓴᖏᑕ ᐃᖅᑲᓇᐃᔭᖅᑏᑦ, 

ᓯᓚᑦᑐᖅᓴᕐᕖᑦ ᐃᖅᑲᓇᐃᔭᖅᑎᖏᓐᓂᒃ. ᐃᒻᒪᖄ 

ᐊᑲᐅᓈᕋᔭᖅᑐᓂᒃ ᓇᓕᐊᓐᓄᑦ 

ᐱᕕᖃᕈᑕᐅᔅᓯᐊᕋᔭᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑰᓕᖅᑐᖅ) 

ᒪᕐᕉᓐᓂᒃ ᓱᓕ ᐊᐱᖅᑯᑎᒃᓴᖄᕐᔪᒃᑲᒪ. ᑕᐃᒪ 

ᐃᖅᑲᓇᐃᔭᖅᑎᑖᕋᓱᖕᓂᖅ ᐱᓪᓗᒍ. ᑐᑭᓯᓯᒪᕗᖓ 

ᓯᓚᑦᑐᖅᓴᕐᕕᒃ ᒐᕙᒪᒃᑯᑎᑐᑦ ᑕᐅᑐᒃᑕᐅᕙᖕᒪᑦ. 

ᐃᒪᓐᓇᖃᐃ, ᑕᒪᒃᑯᐊ ᐊᑭᑦᑐᕋᐅᑎᐅᕙᒃᑐᓕᒫᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᖅᑯᑎᖃᕆᐊᖃᖅᐸᖕᒪᑕ.  

 

ᑕᒻᒪᖅᑐᒃᓴᐅᒐᓗᐊᖅᐳᖓ ᑭᓯᐊᓂ ᐃᒪᐃᖅᑰᔨᖕᒪ 

ᐃᓚᖓᓂᒃ ᐅᖃᑦᑕᖅᐳᒍᑦ ᓯᓚᑦᑐᖅᓴᕐᕕᒃ 

ᑯᐊᐳᕇᓴᐅᖕᒪᑦ, ᑭᓯᐊᓂ 

ᐃᖅᑲᓇᐃᔭᖅᑎᑖᕋᓱᓕᕋᑦᑕ, ᐋᒡᒐ. ᒐᕙᒪᒃᑯᓐᓄᑦ 

ᑎᒥᐅᔪᓯ ᑕᐃᒪᓐᓇᓴᐃᓐᓇᖅ ᐊᑐᖅᐸᑦᑕᑎᓐᓂᒃ 

ᐱᓕᕆᕝᕕᕗᑦ ᐊᑐᖅᐸᑦᑕᖏᓐᓂᒃ ᐊᑐᖅᐸᓐᓂᐊᑐᓯ. 

 

ᐃᑲᔪᕐᓂᖃᕋᔭᖅᐹ, ᐊᑑᑎᖃᕋᔭᖅᐹ 

ᓯᓚᑦᑐᖅᓴᕐᕕᒃᑯᓐᓄᑦ, ᓇᖕᒥᓂᖅ 

ᐃᖅᑲᓇᐃᔭᖅᑎᑖᖃᑦᑕᕈᓐᓇᓕᕈᑎᒃ, 

ᐃᖅᑲᓇᐃᔭᖅᑐᓕᕆᔨᖃᓕᕈᑎᒃ? ᒥᓂᔅᑕ 

ᐅᖃᐅᓯᖃᖅᓯᒪᕚ ᐅᕝᕙᓗ 

ᐃᓱᒪᒃᓴᖅᓯᐅᕈᑎᖃᖅᓯᒪᕚ ᑕᕗᖓ? ᐅᕝᕙᓗ 

ᑕᒪᖅᐳᖓ ᑕᕝᕙᓂ? ᐅᖃᑎᑦᓯᐊᓂᐊᖅᐸᒻᒪ. 

(ᑐᓵᔨᒃᑰᖏᑦᑐᖅ) ᒪ’ᓇ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑏᑦ 

ᐱᖁᔨᑉᐸᑕ, ᑖᓐᓇ ᐊᖏᔪᖅᑳᖅ ᒥᔅ ᒨᓐᔅ, 

ᐊᐱᖅᑯᒻᒥᒃ ᓇᓗᓇᐃᑦᓯᑦᓯᐊᕈᓂ. 

 

ᐃᒃᓯᕙᐅᑕᖅ: ᒥᔅ ᒨᓐᔅ.  

 

ᒨᓐᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑰᓕᖅᑐᖅ) 

ᓇᒻᒥᓂᖅ ᐃᖅᑲᓇᐃᔭᖅᑐᓕᕆᔨᖃᐅᖅᑐᒍᑦ, 

ᐊᐅᓚᑦᓯᔨᖃᐅᖅᖢᑕ ᐊᒻᒪ ᐃᖅᑲᓇᐃᔭᖅᑐᓕᕆᔨᒥᒃ 

ᑲᒪᔨᒥᒃᑕᐅᖅ, ᐊᒻᒪᓗ ᐃᖅᑲᓇᐃᔭᖅᑎᓄᑦ 

ᐅᖃᐅᔾᔨᒋᐊᖅᑎᒥᒃ ᐊᑐᓂ ᐊᕕᑦᑐᖅᓯᒪᓂᐅᔪᓂᒃ 

ᐃᑲᔪᖅᐸᑦᑐᓂᒃ ᐃᖅᑲᓇᐃᔭᖅᑎᑖᖃᑦᑕᓂᕐᒧᑦ 

ᓯᓚᑦᑐᖅᓴᕐᕕᒻᒥ. ᑲᑐᔾᔨᖃᑎᖃᖅᐸᒻᒥᔪᒍᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ, ᐱᐅᓯᖏᑦ ᒪᓕᑦᑐᑎᒍ 

ᒐᕙᒪᒃᖁᑦ ᐃᖅᑲᓇᐃᔭᖅᑎᑖᕋᓱᓕᖔᕋᑦᑕ.  

 

ᐃᓚᖓᓪᓗ ᐃᒪᐃᑉᐸᒻᒥᕗᒍᑦ, ᑐᓐᖓᕕᒋᕙᑉᐸᕗᑦ 

ᑖᓐᓇ. ᐊᖏᕈᑎᓕᐅᖅᓱᑕ ᐃᓕᓴᐃᔨᓂᒡᓘᓐᓃᑦ 

ᑭᒃᑯᓐᓂᒃ ᐃᓕᓴᐃᖁᑉᓗᒋᑦ, ᐱᓕᕆᐊᑦᓴᓂᒃ 

ᐊᔾᔨᒌᖏᑦᑐᓂᒃ ᐊᕕᑦᑐᖅᓯᒪᔪᖁᑎᑦᑎᓂ. 

ᐊᒻᒪ ᐅᖃᖃᑎᖃᖅᓯᒪᒻᒥᔪᒍᑦ ᐃᖅᑲᓇᐃᔭᕐᕕᑎᓐᓂ, 

ᖃᓄᖅ ᑲᔪᓯᓐᓇᕈᓐᓇᕐᒪᖔᑕ ᓯᕗᒧᑦ 

ᐋᖅᑭᒋᐊᒃᑲᓐᓂᖅᐸᓪᓗᒋᑦ 

ᐃᖅᑲᓇᐃᔭᖅᑎᑖᖅᐸᓐᓂᖅ. ᓲᕐᓗ, ᐊᓯᖏᓐᓂᓘᓐᓃᑦ 

ᐃᑲᔪᖅᑐᐃᕙᑦᑐᓂᒃ ᐃᖅᑲᓇᐃᔭᖅᑎᓂᒃ 

ᓯᓚᑦᑐᖅᓴᕐᕕᒻᒥ.  

ᑕᒪᓐᓇ ᐃᓚᖓᓂᒃ ᐃᓘᓐᓈᑦ ᑕᐅᑐᒃᖢᑎᒍ, ᖃᓄᖅ 

ᓅᑉᐸᓪᓕᐊᓂᐊᕐᒪᖔᑕ ᑕᑯᓯᑎᑦᓯᒍᑎᐅᑉᓗᓂ. 

ᖃᓄᑎᒋ, ᐃᒻᒪᖄ ᐊᔾᔨᒌᖏᑦᑐᓂᒃ 

ᑕᐅᑐᒍᓐᓇᑐᒃᓴᐅᕗᒍᑦ, ᖃᓄᐃᓕᒋᐊᕈᓐᓇᕐᓗᑎᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓃᑦᑐᑦ ᐃᖅᑲᓇᐃᔮᓄᑦ 

ᐃᓚᖏᓐᓄᑦ ᐃᒪᐃᒍᑎᐅᒍᓐᓇᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᒪᓐᓇ 

ᐃᑲᔪᖅᑐᕐᓇᕋᓗᐊᖅᐳᖅ ᐊᖓᔪᖅᑳᑉ 

ᐅᓂᒃᑳᕆᐊᓂᓵᖅᑕᖏᑦ. (ᑐᓵᔨᒃᑰᓕᖅᑐᖅ) 

ᐆᒃᑑᑎᒋᓗᒍ ᐃᓕᓴᐃᔨᒋᔭᐅᓂᐊᖅᑐᑦ, 

ᐃᖅᑲᓇᐃᔭᖅᑎᑖᕐᓂᖅ ᐃᓕᓴᐃᔨᐅᓂᐊᖅᑐᒥᒃ 

ᐃᓕᓐᓂᐊᕈᑎᓕᐊᕆᔭᐅᓯᒪᔪᒦᓐᓇᔭᖅᑐᑦ 

ᐊᔾᔨᒋᖏᑦᑎᐊᕐᒪᒍ ᒐᕙᒪᒃᑯᑦ 

ᐃᖅᑲᓇᐃᔭᖅᑎᔅᓴᖅᓯᐅᓂᕐᒥᒃ ᕿᓂᕐᓂᓐᓂᒃ. ᑖᓐᓇ 

ᐃᓕᓴᖅᑎ ᑕᕝᕙᓃᖏᓐᓇᕆᐊᖃᕐᒪᑦ, ᑕᐃᑲᓃᖏᑉᐸᑦ 

ᐃᓕᓐᓂᐊᕈᑎᒃᓴᐅᒐᓗᐊᑦ ᓴᖅᑭᓐᓇᔭᖏᒻᒪᑕ. 

 

ᐅᓇ ᑭᖑᓪᓕᖅᐹᖅ ᐊᐱᖅᑯᑎᒍᓗ. ᐱᓕᒻᒪᐃᓂᖅ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᑖᔅᓱᒥᖓ 

ᑐᓴᕈᒪᓂᐊᖅᑐᒃᓴᐅᒋᕗᑦ. 

ᐃᓕᓴᐃᔨᖃᕆᐊᖃᒃᑲᓐᓂᓪᓚᕆᒃᑐᒡᒎᖅ ᓄᓇᕗᒻᒥ. 

ᑐᑭᓯᐅᒪᓂᕋᓗ ᒪᓕᒃᖢᒍ ᑲᓇᑕᐅᑉ 

ᒐᕙᒪᒃᑯᖏᓐᓄᒎᖅ ᑮᓇᐅᔭᓂᒃ ᐱᑕᓕᒃ, 

ᐃᓕᓴᐃᔨᒃᓴᓂᒃ ᐃᓕᓐᐊᖅᑎᑦᑎᒃᑲᓐᓂᕈᓐᓇᕐᓂᐊᕋᑦᑕ 

ᓄᓇᕗᒻᒥ. 

 

ᒥᓂᔅᑕᖃᐃ, ᓇᐃᒡᓕᑎᒃᓯᒪᓗᒍ ᑕᒪᑐᒥᖓ 

ᐅᓂᒃᑲᐅᓯᖃᕈᓐᓇᓂᐊᖅᐳᖅ ᑕᐃᒃᑯᐊ ᑮᓇᐅᔭᑦ 

ᓄᑖᑦ ᐊᑐᐃᓐᓇᕈᖅᑎᑕᐅᓯᒪᓕᖅᑎᓪᓗᒋᑦ ᑲᓇᑕᐅᑉ 

ᒐᕙᒪᒃᑯᖏᓐᓂ? ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ 

ᖁᕕᐊᓈᓘᓯᒪᔪᖅ. ᐃᓕᓐᓂᐊᓂᕐᒥᒃ 

ᖁᕙᕆᐊᕆᓂᕐᒧᑦ ᐊᖏᖃᑎᒌᒍᑎᐅᓂᕋᖅᑕᖅ 

ᑲᓇᑕᐅᑉ ᒐᕙᒪᒃᑯᖏᑎᒍᑦ ᐊᖏᕈᑎᓕᐊᕆᔭᐅᓯᒪᔪᖅ 

ᑐᓐᖓᕕᒃᑯᓐᓄᓪᓗ. $42 ᒥᓕᐊᓐᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓂᖔᖅᑐᓂ ᑕᓪᓕᒪᓄᑦ ᐊᕐᕌᒍᓄᑦ 

ᐋᖅᑭᒃᓯᒪᓗᒋᑦ ᑐᓂᔭᐅᖃᑦᑕᓂᐊᒥᔪᑦ ᐊᒻᒪᓗ $34.7 

ᒥᓕᐊᓐ ᓄᓇᕗᑦ ᒐᕙᒪᒃᑯᓐᓅᖅᑕᐅᓗᑎᒃ, 

ᐅᖃᕆᐅᖅᓴᑎᑦᑎᔨᓄᑦ ᑐᕌᖓᔪᓄᑦ 

ᐊᑐᖅᑕᐅᔪᒃᓴᒫᖑᓪᓗᑎᒃ.  

 

ᐊᒻᒪᓗ ᓯᓚᑦᑐᖅᓴᕐᕕᒃᑯᑦ ᒥᒧᐊᕆᔪ 

ᓯᓚᑦᑐᖅᓴᕐᕕᔾᔪᐊᒥ ᐱᖃᑎᖃᖅᖢᑎᒃ 

ᐃᓕᓴᐃᔨᒃᓴᓐᖑᕆᐅᖅᓴᕐᓂᕐᒥᒃ ᓴᖅᑭᑦᑎᓂᐊᖅᑐᑦ, 

ᐅᖃᕆᐅᖅᓴᓂᖅᑎᒍᑦ ᐊᒻᒪᓗ 

ᓇᓗᓇᐃᒃᑯᑕᖅᑖᕐᓗᑎᒃ ᐸᐃᑉᐹᑖᕐᓗᑎᒃ ᐊᒻᒪᓘᓐᓂᑦ 

ᖁᕝᕙᒃᓯᒃᑲᓐᓂᖅᑐᓂᒃ 

ᐃᓕᓴᐃᔨᒃᓴᓐᖑᕆᐅᖅᓴᕐᓂᕐᒧᑦ ᐃᓕᓐᓂᐊᕐᓗᑎᒃ.  

 

ᐊᒻᒪᓗ $12 ᒥᓕᐊᓐ ᓄᓇᕗᒻᒥ 

ᐊᑐᓕᖅᑎᑦᑎᕙᓪᓕᐊᓂᕐᒧᑦ 

ᑲᑎᒪᔨᖏᓐᓅᖅᑕᐅᓇᔭᖅᑐᖅ. 

ᐱᑕᖃᕆᐊᖃᓪᓚᕆᖕᒪᑦ ᐊᒻᒪᓗ ᐅᑯᐊ ᑮᓇᐅᔭᑦ 

ᐅᓄᖅᑐᑦ ᐊᑐᕐᓂᐊᖅᑕᕗᑦ ᑖᒃᑯᓄᖓ 

ᐃᓕᓴᐃᔨᒃᓴᓐᖑᕆᐅᖅᓴᖅᑐᓄᑦ. ᐋᑎ 

ᐱᕕᖃᑦᑎᐊᓕᕆᔅᓯ ᑖᒃᑯᓄᖓ ᐃᓕᓐᓂᐊᕈᒥᓇᖅ 

ᐃᓄᒃᑎᑑᕈᓐᓇᖅᑐᓄᑦ ᑐᕌᖓᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᒃᑰᓕᖅᑐᖅ) 

ᑐᓴᕈᒥᓇᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ. 

ᓯᓚᑦᑐᖅᓴᕐᕕᒃᑯᓪᓘᓐᓃᑦ ᒥᓂᔅᑕᖓᓄᑦ ᓇᓕᐊᓐᓄᑦ 

ᐅᖃᓪᓚᖃᑎᖃᕐᒪᖔᑦ ᖃᐅᔨᒪᓐᖏᓐᓇᒪ. ᐊᒻᒪᓗ 

ᖁᔭᓐᓇᒦᒃ ᑕᒪᓐᓇ ᐊᒃᓱᕉᑎᒋᓯᒪᒐᖕᓂ. ᑐᓴᕈᒥᓈᓗᒃ! 

ᐊᒻᒪᓗ ᐃᓕᓐᓂᐊᕐᕕᑦᑎᓐᓄᑦ ᐊᕐᕌᒍᓂᒃ ᐊᒌᖅᑐᓂᒃ 

ᐊᒃᓱᐊᓗᒃ ᐱᕚᓪᓕᐅᑕᐅᓂᐊᖅᑐᖅ.  

 

ᑕᐃᒃᑯᐊ ᓄᑖᑦ ᑮᓇᐅᔭᑦ ᑕᓪᓕᒪᓄᑦ ᐊᕐᕌᒍᓄᑦ 

ᐋᖅᑭᒃᓯᒪᖕᒪᑦ. ᖃᔅᓯᓂᒃ ᐃᖅᑲᓇᐃᔭᖅᑎᓂᒃ 

ᐃᓕᓐᓂᐊᖅᑎᑦᑎᓂᐊᕋᓱᒋᕕᑦ ᑕᐃᒃᑯᐊ ᐊᖏᕈᑏᑦ 

ᐊᑐᕐᓗᒋᑦ? ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᖅᑯᓯᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᔪᖅ ᑖᔅᓱᒥᖓ 

ᐱᒋᐊᖅᑎᑦᑎᓚᐅᖅᓯᒪᒻᒪᑦ.  

 

>>ᐃᒡᓚᖅᑐᑦ 

 

ᐊᒻᒪ ᐃᓕᖅᑯᓯᓕᕆᔨᒃᑯᑦ ᑕᐃᒃᑯᐊ 

ᓯᕗᒃᑲᖅᑕᖅᑎᒋᔭᐅᓪᓚᕆᓚᐅᖅᓯᒪᖕᒪᑕ ᐊᒻᒪᓗ 

ᓄᓇᕗᑦ ᑐᓐᖓᕕᒃ ᑎᒥᖁᑎᖏᑦ ᑲᓇᑕᐅᑉ 

ᒐᕙᒪᒃᑯᖏᓪᓗ.  

 

ᓈᓴᐅᑎᖏᑦ ᑕᒫᓂ ᐅᓄᒃᑲᓐᓂᖅᑐᓂᒃ 

ᓄᓇᓕᖕᓃᑦᑐᓂᒃ ᑕᑯᔪᒥᓇᖅᑐᖅ 

ᐃᓕᓴᐃᔨᓐᖑᕆᐅᖅᓴᓂᕐᒧᑦ ᐃᓕᓐᓂᐊᖅᑐᑦ. 

ᐅᐊᑦᑎᐊᕈᐊᐃᑦ.  

 

ᖁᔭᓐᓇᒦᒃ. ᒪᒥᐊᓇᖅ ᐅᑕᖅᑭᑎᑦᑎᒐᒪ. ᑕᒫᓂ 

ᓇᓕᖅᑯᑦᑕᖅᑕᐅᓯᒪᔪᑦ ᐊᕐᕌᒍᓄ ᑕᓪᓕᒪᓄᑦ 

ᐊᒡᒋᖅᑐᓂ ᑕᒫᓂ 152-ᒥᑦ 200-ᒧᑦ ᑎᑭᓪᓗᒍ 

ᐃᓕᓴᐃᔨᒃᑲᓐᓂᕐᓂᒃ ᑕᑯᔪᒥᓇᖅᑐᖅ ᑕᒪᓐᓇ 

ᐊᑐᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᒪᐃᓐ. ᖁᔭᓐᓇᒦᒃ. 

ᐊᑎᖁᑎᓐᓂᒃ, ᒥᔅᑕ ᓇᑦᓯᖅ. 
 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑰᓕᖅᑐᖅ) 

ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑐᓐᖓᓱᒋᑦᓯ, 

ᑕᑯᒃᑲᓐᓂᕋᔅᓯ.  
 

ᐃᓚᒋᐊᒃᑲᓐᓂᑐᐃᓐᓇᕐᓗᒋᑦ ᒥᔅᑕ ᒪᐃᓐ 

ᐊᐱᖅᑯᑎᒋᖅᑲᐅᔭᖏᑦ. 

ᐃᖅᑲᓇᐃᔭᖅᑐᓕᕆᔨᒃᑯᓂᒃᑯᐊ ᐃᓕᓴᐃᔨᒃᓴᓂᒃ 

ᐃᖅᑲᓇᐃᔭᖅᑎᑦᑎᕙᓪᓕᐊᖕᒪᑕ ᑮᓇᐅᔭᑦ 

ᑕᐃᑲᓂᓚᐅᖅᑐᑦ ᐊᑐᖅᖢᒋᑦ. ᐃᓕᓴᖅᑏᑦ 

ᐃᓕᓐᓂᐊᖅᑐᑦ ᐃᓐᓇᐃᑦ ᐃᓕᓐᓂᐊᕐᕕᖏᓐᓂ 

ᐃᓕᓴᐃᔨᖃᐃᓐᓇᐅᔭᕆᐊᖃᕐᒪᑕ ᑐᑭᓯᐅᒪᓂᕋ 

ᒪᓕᒃᖢᒍ. ᐊᕐᕌᒎᖕᓄᒃ ᒪᕐᕉᖕᓄᒃ ᑳᓐᑐᕌᒃᑦ-ᓂᒃ 

ᐊᑎᓕᐅᕆᔪᕕᓃᑦ ᒪᕐᕉᖕᓄᒃ ᐊᕐᕌᒎᖕᓄᒃ 

ᐃᓕᓯᒪᓂᐊᕈᒪᓪᓗᑎᒃ.  
 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇᖃᐃ 

ᐋᖅᑭᒋᐊᖅᑕᐅᓯᒪᓕᖅᐸᑦ ᓯᓚᑦᑐᖅᓴᕐᕕᒃᑯᓐᓄᑦ 

ᑖᒃᑯᐊ ᐊᔪᕈᓐᓃᖁᑦᑎᐊᕋᓗᐊᖅᓱᑎᒍᑦ 

ᐊᔪᕈᓐᓃᖁᔨᑦᑎᐊᕋᓗᐊᖅᖢᑎᒡᓗ 

ᐃᓕᓐᓂᐊᕆᐊᖅᓯᒪᔪᐊᓐᓄᖕᓂᒃ ᒪᒃᑯᒃᑐᓂᒃ, ᑖᒃᑯᐊ 

ᐃᓱᓕᓕᕌᖓᑦ ᒪᕐᕉᖕᓄᒃ ᐊᕐᕌᒎᖕᓄᒃ ᑳᓐᑐᕌᒃᑦ-

ᒋᓯᒪᔭᖓ ᐊᒻᒪ ᖃᓄᐃᓕᖓᓂᐊᕐᒪᖔᑕ 

ᓇᓗᓕᖃᑦᑕᓕᕐᒪᑕ ᐊᒥᓱᑦ ᑕᐃᒃᑯᐊ 

ᐃᖅᑲᓇᐃᔭᖅᑎᖁᑎᖏᑦ. ᑖᒃᑯᐊᓗ ᐅᐱᓐᓇᕋᓂ 

ᐃᓅᖕᒥᖕᒪᑕ ᐃᖅᑲᓇᐃᔭᑯᑖᒍᒪᒐᓗᐊᖅᓱᑎᒡᓗ 

ᐃᖅᑲᓇᐃᔭᕐᕕᒃᓴᒥᒃ ᐊᓯᖏᓐᓂᒃ ᕿᓂᖅᐸᓕᓚᐅᕐᒪᑕ 

ᑕᒪᓐᓇ ᐱᓇᐃᓗᑕᒻᒪᕆᐊᓘᖕᒪᑦ, ᐃᒃᓯᕙᐅᑖᖅ. 

ᐋᖅᑭᒋᐊᖅᑕᐅᓯᒪᓕᖅᐸᖃᐃ? ᑕᒪᓐᓇ 

ᐊᐱᖅᑯᑎᒋᔭᕋ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᐃᓚᖏᑦ 

ᑮᓇᐅᔭᖅᑖᕆᕙᑦᑕᕗᑦ ᓲᕐᓗ ᓄᓇᕗᑦ 

ᒐᕙᒪᒃᑯᓐᓃᓐᖔᖃᑦᑕᖅᑎᓪᓗᒋᑦ ᐃᓚᖏᑦ 

ᐃᓕᓐᓂᐊᕈᑎᒃᓴᐅᖃᑦᑕᖅᑐᑦ ᓯᓚᑦᑐᖅᓴᕐᕕᖕᒥ ᓲᕐᓗ 

ᐊᑕᐃᓐᓇᕐᓂᐊᖅᑐᒥᒃ ᐃᖅᑲᓇᐃᔭᖅᑎᑕᐅᖃᑦᑕᕐᒪᑕ 

ᐃᓚᖏᓗ ᓲᕐᓗ ᐱᖓᔪᐊᒍᑦ ᐊᖏᖃᑎᒌᒍᑎᒃᑯᑦ 

ᑮᓇᐅᔭᖃᖅᑎᑕᐅᕙᑦᑎᓪᓗᑕ 

ᑭᒡᓕᖃᖅᑎᑕᐅᖃᑦᑕᕐᒪᑦ ᐊᑕᐅᓯᕐᒧᓪᓘᓐᓃᑦ 

ᒪᕐᕉᓐᓄᓪᓘᓐᓃᑦ ᐊᕐᕌᒍᓄᑦ. ᑕᐃᒪᓐᓇ 

ᐋᖅᑭᒃᓯᒪᕙᒻᒪᑦ. ᑕᐃᒪᐃᓕᖓᕗᖅ ᐃᒃᓯᕙᐅᑖᖅ. 

ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 
 

ᓇᑦᓯᖅ: ᑖᒃᑯᐊᓕ. ᖁᔭᓐᓇᒦᒃ. ᑖᒃᑯᐊᓕ 

ᐃᓕᓐᓂᐊᕆᐊᖅᐸᒃᑲᓗᐊᕐᒪᑕ ᐃᓕᓐᓂᐊᒐᒃᓴᓄᑦ 

ᑖᒃᑯᓄᖓ ᓯᓚᑦᑐᖅᓴᕐᕕᒃᑯᓐᓄᑦ ᒪᓂᒪᑎᑕᐅᔪᓄᑦ 

ᑖᒃᑯᐊᓴᐃᓐᓇᐅᖃᑦᑕᕋᓗᐊᕐᒪᑕ. ᑭᓯᐊᓂ, ᑖᒃᑯᐊ 

ᐃᓕᓴᐃᔨᒋᔭᐅᔪᑦ ᐅᑭᐅᓄᒃ ᒪᕐᕈᐃᓐᓈᓐᓄᒃ 

ᑐᕌᖓᔪᓂᒃ ᓴᓇᓕᖅᑎᑕᐅᖃᑦᑕᕐᒪᑕ. ᑕᒪᓐᓇ 

ᓯᓚᑦᑐᖅᓴᕐᕕᒃᑯᑦ ᐊᔪᓐᖏᑦᑎᐊᕋᓗᐊᕐᒪᑕ 

ᑎᒍᒥᐊᖅᑖᓗᑐᐃᓐᓇᐅᒍᓐᓃᖅᐸᑕ. 

ᐊᔪᓐᖏᑦᑎᐊᖅᑐᑦ ᖃᐅᔨᓯᒪᓕᖅᑕᒃᑲ. ᓱᒐᒥᑭᐊᖅ 

ᑖᒃᑯᐊ ᐃᓕᓐᓂᐊᒐᒃᓴᑦ ᑖᒃᑯᐊ ᑖᒃᑯᐊᖏᑦ 

ᑖᒃᑯᐊᓴᐃᓐᓇᐅᑎᓪᓗᒋᑦ ᑖᒃᑯᐊ 

ᐃᓕᓴᐃᔨᐅᖃᑦᑕᖅᑐᑦ ᒪᕐᕈᐃᓐᓈᓐᓄᒃ ᐅᑭᐅᖕᓄᒃ 

ᐃᓕᖓᑎᑕᐅᖃᑦᑕᖅᐸ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒫᖏᓛᒃ ᓇᓪᓕᐊᒍᑐᐃᓐᓈᖓᓲᖕᒪᑦ 

ᑖᓐᓇ ᐃᖅᑲᓇᐃᔮᖅ ᓇᐅᒃᑯᑦ 

ᑮᓇᐅᔭᖃᖅᑎᑕᐅᒻᒪᖔᖅ. ᑕᐃᒪᓐᓇ 

ᐋᖅᑭᒃᓯᒪᕙᑦᑐᖅ ᐃᓚᖓᒍᑦᑕᐅᖅ 

ᖃᓄᖅᑑᖅᑕᐅᒐᓱᐊᖃᑦᑕᕐᒥᔪᖅ ᑖᒃᑯᐊ 

ᐃᖅᑲᓇᐃᔭᐃᓐᓇᕐᓂᐊᕈᒪᔪᖅᑕᖃᑐᐊᕈᓂ ᑕᒪᓐᓇ 

ᐊᑐᐃᓐᓇᐅᑎᑕᐅᒋᐊᕋᓱᐊᖃᑦᑕᕈᓐᓇᕐᒥᔫᒐᓗᐊᖅ 

ᐊᔪᓐᖏᑦᑕᕌᖓᑦ. ᑭᓯᐊᓂ ᑖᒃᑯᐊ ᐃᓚᖏᑦ 

ᐱᖓᔪᐊᒍᑦ ᐊᖏᖃᑎᒌᒍᑎᒃᑰᖓᑎᓪᓗᒋᑦ ᑭᒡᓕᖏᑦ 

ᑕᐃᒪᓐᓇ ᐋᖅᑭᒃᓯᒪᓲᖑᑎᓪᓗᒋᑦ ᐊᖏᖅᓯᒪᓪᓗᑎᒍᓗ 

ᑳᓐᑐᕌᒃᑦ-ᑎᑐᑦ ᑕᐃᒫᒃ ᐱᒻᒪᑦ. ᑕᐃᒪᓐᓇ 

ᐋᖅᑭᒃᓯᒪᕙᑦᑐᖅ ᐊᕐᕌᒍ ᐊᑕᐅᓯᖅ ᒪᕐᕉᓄᓪᓘᓐᓃᒃ 

ᐃᓛᒃ ᑕᐃᒪᓐᓇ ᐊᖏᖃᑎᒌᒍᑎ ᒪᓕᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 
 

ᓇᑦᓯᖅ: ᐄ, ᖁᔭᓐᓇᒦᒃ. ᑕᐃᒪᐃᓛᒃ ᑖᓐᓇ 

ᐅᔭᕋᓐᓂᐊᕐᓂᕐᒧᑦ ᐱᓕᒻᒪᒃᓴᕐᓂᕐᒧᑦ ᖃᓄᖅᑑᕈᑎ 

ᐱᓕᕆᐊᖑᕙᓪᓕᐊᖏᓐᓇᕐᒪᑦ ᓴᖅᑭᕋᑕᕈᒫᕐᒪᑦ 

ᓂᕆᐅᒃᐳᒍᑦ. ᑕᐃᒪ ᐃᓗᐊᓂ ᐊᒥᓲᒍᒫᕐᒪᑕ 

ᐃᓕᓐᓂᐊᕈᑕᐅᓚᖓᔪᐃᑦ. ᑕᐃᒪᐃᓛᕐᒥᔪᖃᐃ ᑖᒃᑯᐊ 

ᐃᓕᓐᓂᐊᖅᑏᑦ ᐃᓕᓴᐃᔨᐅᔪᒫᖅᑐᐃᑦ 

ᐃᓕᓐᓂᐊᖅᑎᑦᑎᔨᐅᔪᒫᖅᑐᐃᑦ ᓯᓚᑦᑐᖅᓴᕐᕕᖕᒥ? 

ᑕᐃᒫᖃᐃ ᐅᑭᐅᖏᓐᓇᕐᒧᑦ ᐊᑕᐅᓯᕐᒧᓪᓘᓐᓃᑦ 

ᒪᕐᕈᐃᓐᓈᖕᓄᓪᓘᓐᓃᑦ ᑐᕌᖓᒍᒫᕆᕙᑦ 

ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑦᑎᔨᐅᔪᒫᖅᑐᑦ 

ᑖᒃᑯᓄᖓ ᐃᓕᓐᓂᐊᕈᒪᔪᓄᑦ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᑭᐅᓪᓚᑦᑖᕈᓐᓇᓐᖏᑦᑐᖓ 

ᐃᒻᒪᖄ ᐊᕐᕌᒍᑕᒫᖑᖃᑦᑕᕋᔭᕐᒪᖔᑦ ᑳᓐᑐᕌᒃᑦ-ᒋᔭᖏᑦ 

ᑖᒃᑯᐊ ᐅᔭᕋᓐᓂᐊᕐᓂᕐᒧᑦ ᐱᓕᒻᒪᒃᓴᖅᑕᐅᓂᖏᑎᒍᑦ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7725 

 

 

ᐃᓕᓴᐃᔨᒋᔭᐅᖃᑦᑕᕋᔭᖅᑐᑦ ᑕᐃᒃᑯᐊ ᑕᐃᓐᓇ 

ᑐᑭᒧᐊᒍᑎ ᖃᓄᖅᑑᕈᑎ ᓴᖅᑭᓯᒪᓕᕈᓂᖃᐃ ᑕᒪᓐᓇ 

ᓇᓗᓇᐃᒃᑲᓐᓂᕈᒫᕐᓂᐊᖅᑐᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 
 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᖃᐃ 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᒋᔪᒪᔭᕋ. ᑕᐃᒪᐃᓛᒃ 

ᓴᓪᓕᓂ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕐᓂᖅ 

ᑕᒪᒃᑯᓄᖓ ᐃᓕᓴᐃᔨᓐᖑᖅᓴᔪᓄᑦ 

ᐅᑭᐅᕆᕙᓪᓚᐃᓕᖅᑕᖓ ᒪᕐᕉᖑᕙᓪᓚᐃᓕᖅᑑᒃ, 

ᖃᓄᐃᓕᖓᓕᖅᐸᓕᑭᐊᖅ ᑖᒃᑯᐊ 

ᐃᓕᓐᓂᐊᖅᑐᖁᑎᐊᐱᕗᑦ ᓴᓪᓕᓂ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᓴᓪᓕᓂ 

ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᖅᑐᑦ ᑐᖔᓂ 

ᐊᕐᕌᒍᐊᓂ ᒪᕐᕈᖓᓐᓃᓕᖅᑐᑦ ᐊᒻᒪ ᐅᑕᖅᑭᒍᓐᓇᕈᕕ 

ᖃᔅᓯᐅᒻᒪᖔᑦᑕ ᓇᓗᓇᐃᕈᓐᓇᕈᒃᑯᖃᐃ. 8-ᖑᓪᓗᑎᒃ 

ᐃᓕᓐᓂᐊᖅᓯᒪᔪᑦ ᑕᐃᑲᓂ ᓴᓪᓕᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 
 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖏᓐᓇ 

ᓄᓇᓖᖅᑲᐃ ᐊᓯᖏᑦ ᑐᒃᓯᕋᖅᓯᒪᒋᕙᑦ ᐃᒃᓯᕙᐅᑖᖅ, 

ᑕᒪᔅᓱᒥᖓ ᑕᑯᔪᒪᕙᓗᖃᑦᑕᖅᓯᒪᖕᒪᑕ ᐊᓯᖏᓐᓂᒃ 

ᐃᓕᓐᓂᐊᖅᑎᑕᐅᓯᓐᓇᕐᓗᑎᒃ ᐃᓕᓴᐃᔨᖑᖅᓴᓂᕐᒧᑦ 

ᐃᓕᓐᓂᐊᖅᑎᑕᐅᒍᒪᓪᓗᑎᒃ 

ᑐᓴᕐᓇᒐᓚᖃᑦᑕᕋᓗᐊᕐᒪᑦ ᓄᓇᓕᖕᓄᖅᑲᐃ 

ᐊᓯᖏᓐᓄᑦ ᐸᕐᓇᒐᐅᒪᖏᓐᓂᕙᑦ ᑖᒃᑯᐊ 

ᓯᓚᑦᑐᖅᓴᕐᕕᒃᑯᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᕿᒥᕐᕈᕙᓪᓕᐊᓕᖅᑕᕗᑦ 

ᓇᓕᐊᓐᓄᑦ ᓄᓇᓕᓐᓂ ᐱᔪᒪᓂᖃᖅᑐᖃᕐᒪᖔᑦ 

ᑎᑎᕋᕐᕕᖃᓚᐅᖅᑐᖓ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᓐᓄᑦ ᑖᔅᓱᒪ ᑕᑯᔪᒪᒐᔭᕐᒪᖔᖏᓐᓂᒃ ᐊᒻᒪ 

ᓲᕐᓗ ᐱᔪᒥᓵᕈᑎᓂᒃ ᐅᕝᕙᓘᓐᓃᑦ 

ᐊᑎᓕᐅᖅᑎᑦᓯᖃᑦᑕᕐᓂᒃᑯᑦ ᑕᐃᒃᑯᐊ 

ᐃᓕᓐᓂᐊᕈᒪᒐᔭᖅᑐᓂᒃ ᑎᑎᕋᖅᐸᓪᓕᐊᓕᖅᑐᒍᑦ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 
 

ᓇᑦᓯᖅ: ᖁᔭᓐᓇᒦᒃ, ᑎᑎᕋᖅᑐᕕᓂᐅᓂᕋᖅᐸᓗᖕᒪᑦ 

ᑖᒃᑯᓄᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 

ᑭᐅᔭᐅᓯᒪᕚᑦ ᓇᓕᐊᖕᓄᑦ ᑭᓇᒃᑯᓐᓄᑦ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᐄ, 

ᐱᔪᒪᓂᖃᐅᖅᑐᖃᐅᕝᕙᓗᑦᑐᑦ ᑭᓯᐊᓂ 

ᓇᓕᐊᓐᓃᖔᖅᓯᒪᔪᖃᕐᒪᖔᖅ ᒫᓐᓇ 

ᐅᖃᕈᓐᓇᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᐅᓇ ᑭᖑᓪᓕᖅᐹᕆᓕᖅᑕᕋ, ᐃᒃᓯᕙᐅᑖᖅ, 

ᖁᔭᓐᓇᒦᒃ. ᑕᐃᒪᓕ ᓇᓗᓇᕐᓂᖅᐸᑕ ᓯᓚᑦᑐᖅᓴᕐᕕᒃ 

ᓇᓕᐊᒃ ᓄᓇᓖᑦ ᑐᒃᓯᕋᖅᑐᕕᓃᑦ. 

ᖃᔅᓯᐅᔪᒫᖅᐸᒃᑭᐊᖅ ᑕᐃᒪᐃᓕᐅᕐᕕᐅᔪᐃᑦ 

ᐃᓕᓴᐅᔨᓐᖑᖅᓴᔪᓂ ᐃᓕᓐᓂᐊᕐᕕᐅᔪᒫᕐᓂᐊᖅᑐᓂᒃ, 

ᖃᔅᓯᓂᒃ ᓄᓇᓕᖕᓂᒃ ᑕᑯᓇᔭᖅᐱᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᒫᓐᓇ 

ᑖᓐᓇ ᐃᓕᓴᐃᔨᒃᓴᐅᓂᕐᒧᑦ 9 ᓄᓇᓖᑦ 

ᐃᓕᓐᓂᐊᖅᑐᖃᕐᒪᑦ ᐊᒻᒪᓗ ᐅᑭᐊᒃᓵᖑᓂᐊᖅᑐᒥᒃ 

ᐸᕐᓇᒐᓱᐊᖅᑐᒍᑦ ᓯᑕᒪᒃᑲᕐᓂᓐᓂᒃ ᓄᓇᓕᓐᓂᒃ 

ᐃᓚᒋᐊᖅᑐᖃᕈᓂ. ᑭᖑᓂᐊᒍᓪᓗ ᐊᕐᕌᒎᓛᖅᑐᓄᑦ 

8-ᑲᓐᓂᕐᓄᑦ ᓄᓇᓕᓐᓄᑦ ᑖᒃᑯᐊ 

ᐊᑕᖏᕈᒥᓇᖅᑑᒐᓗᐊᑦ ᓄᓇᓖᑦ ᑕᒪᐃᓐᓂᒃ 

ᐊᔪᕐᓇᓐᖏᑐᐊᕈᓂ ᑕᐃᒪᓐᓇᐅᖁᓇᖅᑑᒐᓗᐊᖅ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᒃᑯᑦ, ᐅᓐᓄᓴᒃᑯᑦ. ᖁᕕᐊᓇᖅᑯᖅ 

ᑕᕝᕙᓃᑦᑐᑯᓘᓕᕐᒥᒐᔅᓯ.  

 

ᐱᒋᐊᖅᑳᕈᒪᔪᖓᓕ ᐅᖃᖅᑳᕐᓗᖓ 

ᖁᕕᐊᓇᓪᓚᕆᒻᒪᑦ ᐅᑭᐊᒃᓵᒃᑯᑦ 2021 

ᐃᓕᓐᓂᐊᕋᔅᓴᐃᑦ ᖃᕋᑕᐅᔭᒃᑯᑦ ᐃᑭᐊᖅᓯᕕᒃᑯᑦ 

ᐊᑐᐃᓐᓇᐅᓕᕐᖓᑦ. ᑕᑯᓇᕕᐅᑎᑦᑐᑦ ᐊᒻᒪᓗ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7726 

 

 

ᐃᓕᓴᕕᒻᒥ ᐱᔭᕇᕐᓂᐅᓴᔪᐃᑦ ᖁᕕᐊᓱᕕᐅᑎᒻᒥᔪᑦ 

ᐊᑐᕆᐊᔅᓴᖅ ᐊᑐᐃᓐᓇᕈᓘᔭᖅᑐᑯᓗᓐᓂᒃ.  

 

ᖃᑦᑏᓐᓇᕈᓗᓐᓂᒃ ᐊᐱᖅᑯᑎᔅᓴᖃᖅᑐᖓ. ᐊᕐᕌᒍᓂ 

ᖃᑦᑎᓂᒃᑭᐊᖅ ᐊᐱᖅᑯᑎᒋᖃᑦᑕᓕᖅᑕᑦᑕ ᐃᓚᖏᑦ. 

ᐱᒋᐊᖅᑳᕈᑎᖃᕐᓗᖓ ᐃᓕᓐᓂᐊᓚᐅᖅᓯᒪᔭᓐᓂᒃ 

ᐃᖅᑲᓇᐃᔮᖑᓚᐅᖅᓯᒪᔾᔪᑎᓂᓪᓗ ᑎᑎᕋᖃᑦᑕᕐᓂᖅ 

ᐊᑐᐃᓐᓇᐅᑎᑕᐅᖃᑦᑕᓲᖑᒻᒪᑦ ᐃᓕᓐᓂᐊᒐᔅᓴᓂᒃ 

ᖃᑦᑏᓇᕕᔾᔪᐊᑯᓗᓐᓂᒃ. ᖃᑦᑎᑦ ᐃᓕᓐᓂᐊᕈᑏᑦ 

ᐃᓚᖃᖃᑦᑕᖅᑲᑦ ᐃᖅᑲᓇᐃᔭᓚᐅᖅᓯᒪᓂᖏᓐᓂᒃ 

ᐃᓕᓐᓂᐊᓚᐅᖅᓯᒪᓂᔭᖏᓐᓂᒃ 

ᓇᓗᓇᐃᖅᑐᐃᒋᐊᔅᓴᓂᕐᒥᒃ?   

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᕙᒡᓇᕐᔪᐊᖅ 

ᑎᑭᒃᑐᐊᓘᒻᒪᑦ ᓯᓚᑦᑐᖅᓴᕐᕕᒃ ᐊᓯᔾᔩᖅᓯᒋᐊᖃᔪᒻᒪᑕ 

ᐊᐅᓚᓂᖏᓐᓂᒃ. ᒫᓐᓇ ᑐᔅᓯᕋᐅᑎᓂᒃ 

ᑐᔅᓯᕋᕈᓐᓇᑎᑦᑎᖃᑦᑕᓕᖅᑐᒍᑦ ᖃᕋᓴᐅᔭᒃᑯᑦ 

ᐃᑭᐊᖅᑭᕕᒃᑯᑦ. 

  

ᑕᒪᒃᑯᐊᓕ ᐃᖅᑲᓇᐃᔮᓂᒃ 

ᐃᖅᑲᓇᐃᔭᓚᐅᖅᓯᒪᓂᖏᑦ 

ᐃᓕᓐᓂᐊᓚᐅᖅᓯᒪᓂᖏᓐᓂᒃ ᓇᓗᓇᐃᖅᑐᕈᑏᑦ, 

ᒫᓐᓇ ᐱᓯᒪᓐᖏᑲᓚᐅᕋᒃᑭᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᖔᖅ ᐊᐱᕆᓗᖓ. ᓯᓚᑦᑐᖅᓴᕐᕕᐅᑉ ᑕᐃᒪ 

ᑲᓇᑕᒦᓛᒃ ᓯᓚᑦᑐᖅᓴᕐᕕᓐᓂ ᒪᓕᑦᑕᐅᒐᔪᒻᒪᑦ 

ᖃᐅᔨᒐᓱᑦᑐᑎᒃ ᐱᓕᕆᑦᑎᐊᖅᓯᒪᒐᓗᐊᕐᒪᖔᑕ 

ᐃᓕᓐᓂᐊᕈᑎᖏᓐᓂᒃ, ᐃᓕᓐᓂᐊᑎᑦᑎᒍᑎᖏᓐᓂᒃ. 

ᖃᑦᑎᑦ ᐳᓴᓐᑎᖏᑦ ᐱᔭᕇᖅᓯᒪᒻᒪᖔᑕ 

ᖃᐅᔨᓴᖃᑦᑕᖅᑐᑎᒃ ᐃᓕᓐᓂᐊᕋᓱᔅᓯᒪᔭᖏᓐᓂᒃ, 

ᒥᓂᔅᑕᒧᑦ ᑖᓐᓇ ᐅᖃᐅᓯᕆᓕᖅᑭᑦᑖᓯᒪᓕᕋᒃᑯ. 

ᐊᐱᕆᒍᒪᔭᕋ ᓯᓚᑦᑐᖅᓴᕐᕕᖑᓈ ᐱᒋᐊᖅᓯᒪᓕᖅᑳ 

ᒪᓕᔅᓱᐊᖃᑦᑕᖅᑐᑎᒃ ᐱᔭᕇᖅᓯᒪᔪᒥᓂᕐᓂᒃ 

ᐃᓕᓐᓂᐊᖅᑎᑕᒥᓂᖏᓐᓂᒃ 

ᐃᖅᑲᓇᐃᔮᖅᑖᖅᓯᒪᒐᓗᐊᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᒪᒥᐊᓇᖅ, ᐃᒃᓯᕙᐅᑖᖅ. ᓯᓚᑦᑐᖅᓴᕐᕕᒃ ᐸᕐᓇᑦᑐᖅ 

ᑕᕝᕙᓂ ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᑕ 

ᐱᔭᕇᓚᐅᖅᓯᒪᔪᓂᒃ ᑎᑎᕋᖅᓯᓯᒪᔪᒍᑦ 

ᐊᑐᐃᓐᓇᐅᓂᐊᖅᑐᓂᒃ. ᐊᐱᖅᓱᖃᑦᑕᕐᓗᒋᓪᓗ 

ᑕᒪᒃᑯᐊ ᐱᔭᕇᖃᑦᑕᖅᓯᒪᔪᐃᑦ ᓯᓚᑦᑐᖅᓴᕐᕕᒻᒥ 

ᑭᓱᓕᕆᓕᕐᒪᖔᑕ ᓇᒦᓕᕐᒪᖔᑕᓗ. ᑖᓐᓇ 

ᐋᖅᑭᔅᓯᒪᓕᕈᑦᑎᒍ ᖃᐅᔨᒍᓐᓇᓛᖅᑕᕗᑦ ᑕᒪᒃᑯᐊ, 

ᑭᓯᐊᓂ ᒫᓐᓇ ᑕᐃᒪᐃᑦᑐᖅᑕᖃᖏᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐊᑐᓕᖁᔭᓕᐊᕆᒐᓱᑉᐸᓪᓚᐃᔪᒻᒥᔭᕋᓗᐊᕋ 

ᑕᒪᒃᑯᐊ ᓯᓚᑦᑐᖅᓴᕐᕕᒻᒥ ᐱᔭᕇᖃᑦᑕᖅᑐᐃᑦ, 

ᐃᓕᓴᕖᑦ ᑎᑎᕋᓲᖑᒻᒪᑕ ᐃᓕᓐᓂᐊᖅᑎᑕᒥᓂᕐᒥᓄᑦ 

ᐃᓕᓐᓂᐊᕇᖅᓯᒪᓕᖅᑎᓪᓗᒋᑦ ᖃᓄᐃᓕᕐᒪᖔᑕ 

ᖃᐅᔨᒋᐊᑐᐃᓐᓇᖅᑐᑎᒃ, ᑖᓐᓇ 

ᑕᐃᒪᐃᖃᑦᑕᖁᒻᒥᔭᕋᓗᐊᕋ. 

 

ᐅᓇᑦᑕᐅᖅ ᐅᖃᐅᓯᕆᖃᑦᑕᖅᓯᒪᒻᒥᔭᕋ 

ᓯᓚᑦᑐᖅᓴᕐᕖᑦ ᐅᓐᓄᒃᑯᑦ 

ᐊᑐᖅᑕᐅᖃᑦᑕᕈᓐᓇᕋᔭᕐᒪᖔᑕ 

ᐃᓕᓐᓂᐊᕐᕕᐅᑲᓂᓪᓗᑏᒃ, ᐊᓯᖏᓐᓂᓪᓗ 

ᐱᓕᕆᕕᐅᖃᑦᑕᕈᓐᓇᕐᓗᑎᒃ. ᑕᒪᒃᑯᐊ ᑎᒥᕈᓘᔭᐃᑦ 

ᐃᓂᖃᕈᓐᓇᕐᓂᐊᕐᖓᑕ ᐃᓕᓴᑎᑦᑎᒍᒪᑉᐸᑕ 

ᖃᓄᑐᐃᓐᓇ ᓯᓚᑦᑐᖅᓴᕐᕕᐅᑉ ᐃᓪᓗᕈᓯᖏᓐᓂ. 

ᑭᖑᓪᓕᕐᓕ ᐊᐱᖅᑯᑎᒐ, ᓯᓚᑦᑐᖅᓴᕐᕕᒃ ᐸᕐᓇᑉᐹ 

ᓯᓚᑦᑐᖅᓴᕐᕕᓐᓂ ᐊᑐᖅᑕᐅᑎᑦᑎᒋᐊᔅᓴᖅ ᐅᓐᓄᒃᑯᑦ 

ᐅᕝᕙᓘᓐᓃᑦ ᐊᒻᒪᓗ ᐱᓇᓱᐊᕈᓯᐅᑉ ᓄᓐᖑᐊᓂ 

ᐃᓕᓐᓂᐊᕐᕕᐅᖃᑦᑕᕐᓂᐊᕐᓗᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᐅᑕᖅᑭᑲᐃᓐᓇᕆᔅᓯᐊᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦ ᐱᓕᕆᑦᑕ 

ᐃᓕᓐᓂᐊᖏᓐᓇᖅᑐᓕᕆᔨᒃᑯᑦ ᓇᓕᐊᖏᓐᓇ. 

ᑐᑭᒧᐊᑦᑎᑦᑎᔨ ᐃᖅᑲᓇᐃᔮᖓ 

ᐃᓐᓄᑦᑕᐅᓯᒪᓐᖏᑦᑐᖅ ᒫᓐᓇ. 

ᑕᐃᓐᓇᓕ ᐃᓐᓄᑦᑕᐅᓯᒪᓕᖅᑲᑦ ᑲᒪᔨᐅᒐᔭᓐᖏᓛᒃ 

ᑕᐃᒪᐃᑦᑐᓂᒃ ᑮᓇᐅᔭᖅᓯᐅᖅᑎᐅᓗᓂ. 

ᑕᐃᒪᐃᑦᑐᓂᒃ ᐅᖃᐅᓯᕆᕋᑖᖅᑕᖏᓐᓂᒃ 

ᐱᓕᕆᑎᑦᑎᖃᑦᑕᕋᔭᖅᑐᓂᒃ. ᑕᐃᓐᓇ 

ᐃᓐᓄᑦᑕᐅᖅᑳᕆᐊᖃᕋᔭᖅᑐᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᐊᓯᐊᓄᖔᖅ ᓅᒋᐊᕐᓗᖓ 

ᐊᐱᖅᑯᒻᒧᑦ. ᐊᕐᕌᓂ ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓂ 

ᑕᐃᑲᓂ ᐃᓗᓕᖃᔪᒻᒪᑕ 

ᓯᕗᓪᓕᐅᑎᑕᐅᓂᐊᖅᑐᒥᓂᕐᒥᒡᒎᖅ ᑮᓇᐅᔭᖅᓯᐅᕐᓗᓯ 

ᐊᖏᕐᕋᔅᓴᖏᓐᓂᒃ ᐃᓕᓐᓂᐊᖅᑏᑦ ᓄᓇᓕᓐᓂ. 

ᑕᐃᒃᑯᐊᓗ ᐊᖏᕐᕋᖅᑖᕆᐊᖃᕐᓂᖅᐹᖑᔪᐃᑦ 

ᐃᓕᓴᔪᐃᑦ ᖃᐅᔨᔭᐅᒐᓱᓪᓗᑎᒃ. ᑖᓐᓇ 

ᐃᓚᒋᔭᐅᔫᔮᓐᖏᒻᒪᑦ ᓯᕗᓂᑦᑎᓐᓂ 

ᓯᕗᓪᓕᐅᑎᓐᓂᐊᑕᔅᓯᓐᓂ. ᖃᓄᐃᓕᖓᓕᕐᒪᖔᖅ 

ᑖᓐᓇ ᓇᓗᓇᐃᕆᐊᕈᓐᓇᖅᑳ? ᐱᔭᕇᖅᓯᒪᓕᖅ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᒪᒥᐊᓇᖅ, ᐃᔅᓯᕙᐅᑖᖅ. ᖃᓄᐃᔅᓴᓐᖏᒃᑯᕕᑦ 

ᐊᖅᑯᑎᒋᓗᑎᑦ ᒥᔅ ᐳᕋᐃᔅᒧᑦ ᑭᐅᔭᐅᖁᔭᕋᓗᐊᕋ 

ᐊᐱᖅᑯᑎ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᑕᕝᕘᓇ 

ᑖᒃᑯᐊᖏᓛᒃ ᑐᔪᕐᒥᕖᑦ ᑭᖑᓪᓕᖅᐹᒥᒃ 

ᐊᑭᑐᔪᖅᑐᕈᑎᔅᓴᓕᕆᑎᓪᓗᒋᑦ ᑲᒪᒋᔭᐅᔪᔪᖅ. 

ᐋᖅᑭᔅᓯᒪᔪᖅᑕᖃᓐᖏᑦᑐᖅ ᐊᑭᑐᔪᖅᑐᕈᑎᔅᓴᓂᒃ 

ᒫᓐᓇ. ᑭᓯᐊᓂ ᓇᓗᓇᐃᖅᑕᐅᓯᒪᔫᒐᓗᐊᖅ 

ᐃᓱᒪᔅᓴᖅᓯᐅᕈᑕᐅᔭᕆᐊᖃᕐᖓᑦ ᑕᒪᓐᓇ 

ᐊᑭᑐᔪᖅᑐᕈᑎᑦᑎᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᔅ ᐳᕋᐃᔅ ᑕᐃᒪᐃᓕᒐᕕᑦ 

ᑐᑭᓯᑎᑦᑎᒋᐊᕋᕕᑦ. ᐄ, ᑖᒃᑯᐊ 

ᐱᒍᓐᓇᖁᓇᓪᓚᕆᑦᑑᒐᓗᐊᑦ 

ᐊᑭᑐᔪᖅᑐᕈᑎᔅᓴᓕᕐᒥᒍᔅᓯ ᑮᓇᐅᔭᔅᓴᖅᓯᐅᕈᓘᔭᕐᓗᓯ.  

 

ᒥᔅᑕ ᒪᐃᓐ ᐊᐱᖅᑯᑎᒋᖅᑲᐅᔭᖓ 

ᐊᐱᖅᑯᑎᒋᒋᐊᒃᑲᓐᓂᕈᒪᔭᕋ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ 

ᐃᖅᑲᓇᐃᔭᖅᑎᑖᕋᓱᐊᕐᓂᕆᖃᑦᑕᖅᑕᖏᑦ. 

ᓯᓚᑦᑐᖅᓴᕐᕕᒃ ᑕᐃᒪ ᒫᓐᓇᐅᔪᔪᖅ 

ᐱᔪᓐᓇᐅᑎᑖᓚᐅᕐᖓᑦ ᓇᒻᒥᓂᖅ 

ᐃᖅᑲᓇᐃᔭᖅᑎᑖᕋᓱᐊᕈᓐᓇᓕᖅᑐᑎᒃ. ᑕᒪᓐᓇᓖ 

ᐊᐅᓚᑦᑎᐊᖅᓯᒪᒻᒪᖔᖅ ᐅᓂᒃᑳᕆᔭᐅᒍᓐᓇᖅᑳ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖅᑯᑎᒋᓗᑎᑦ, ᒥᔅ 

ᐳᕋᐃᔅᒧᑦ ᑭᐅᔭᐅᖁᒻᒥᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ 

ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ. ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᖏᑦ ᓯᓚᑦᑐᖅᓴᕐᕕᒻᒥ 

ᐊᔅᓱᕈᓕᖅᐸᓪᓕᐊᓯᒪᑐᐃᓐᓇᖅᑐᑦ ᖁᓕᕇᒻᒪᕆᑦᑐᓂᒃ 

ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ ᕿᓂᖅᑐᑎᒃ. ᐊᒻᒪ 

ᑕᐃᒃᑯᐊᓗᑦᑕᐅᖅ ᐅᑯᐊ 

ᐃᓕᓐᓂᐊᖅᑎᓴᖅᓯᐅᖔᖅᑐᐃᑦ ᐃᓕᓴᕕᒻᒥ 

ᐱᔭᕇᖅᐸᓪᓕᐊᔪᓂᒃ ᐃᓐᓇᕐᓂᓪᓗ ᑕᑯᓐᓈᖅᓯᒪᔪᑦ.  

 

ᑐᑭᒧᐊᒍᑎᔅᓴᓕᐅᕋᓱᔅᓯᒪᔪᒍᑦ 

ᓄᕙᓐᓇᕐᔪᐊᖅᑕᖃᕋᓗᐊᖅᑎᓪᓗᒍ. ᑕᒪᓐᓇ 

ᑲᑎᒪᖃᑎᖃᖃᑦᑕᖅᑐᑕ ᖁᑦᑎᓂᖅᓴᒥᒃ ᐃᓕᓴᔪᓂᒃ 

ᐃᓕᓴᕕᓐᓂ ᐃᑭᐊᖅᓯᕕᒃᑯᑦ. ᐊᒻᒪᑦᑕᐅᖅ, 

ᐅᖃᖃᑎᖃᖃᑦᑕᖅᑐᑕ ᓇᓖᕌᕋᔅᓴᕈᓘᔭᖏᓐᓂᒃ 

ᐅᖃᐅᓯᖃᑦᑕᖅᑐᑎᒍᑦ. ᐊᒻᒪ ᐸᕐᓇᒻᒥᔪᒍᑦ 

ᑕᕝᕙᑦᑕᐅᑎᒋᐅᓂᖅᓴᒧᑦ ᑐᑭᒧᐊᒍᑎᔅᓴᓕᐅᕆᐊᔅᓴᖅ 

ᓯᓚᑦᑐᖅᓴᕐᕕᓐᓂ ᐃᓛᒃᑯᑦ. ᐊᒻᒪ 

ᐱᓕᕆᐊᖑᒃᑲᓂᕐᓂᐊᕐᓗᓂ ᓴᖅᑭᔮᖅᑎᑦᑎᒋᐊᕈᑎᕗᑦ 

ᐃᑭᐊᖅᓯᕕᕗᓪᓗ. 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7728 

 

 

ᐊᔾᔨᒌᓐᖏᑦᑐᕈᓘᔭᕐᓂᑦ ᑐᑭᒧᐊᕈᑎᔅᓴᓂᒃ ᒫᓐᓇ 

ᐃᖏᕐᕋᔪᖃᖅᑐᖅ. ᓄᓇᓕᓐᓂ 

ᖃᐅᔨᒋᐊᕐᓂᖃᖃᑦᑕᖅᑐᑎᒃ. ᓄᓇᓕᓐᓂ 

ᖃᐅᔨᒋᐊᕐᓂᖃᖃᑦᑕᖅᑐᑎᒃ ᑕᒪᒃᑯᐊ 

ᐊᐅᓚᑦᑎᐊᓂᖅᓴᕈᖃᑦᑕᖅᑐᐃᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᔅ ᐳᕋᐃᔅ. ᓅᒋᐊᕐᓗᖓ 

ᑭᖑᓪᓕᕐᒧᑦ ᐊᐱᖅᑯᒻᒧᑦ. ᖃᐅᔨᓯᒪᓕᕐᒥᒐᒪ ᑕᐃᒪ 

ᑮᓇᐅᔭᒃᑯᑦ ᐃᑲᔪᖅᑕᐅᖃᑦᑕᕐᓂᖏᑦ ᐃᓕᓐᓂᐊᖅᑏᑦ. 

ᑮᓇᐅᔭᖅᑖᖅᑎᑕᐅᓪᓗᐊᑲᓪᓚᔅᓯᒪᒻᒪᑕ ᑕᐃᒃᑯᐊ 

ᐊᔪᕈᑎᓖᑦ ᐃᓕᑦᑎᕇᑦᑐᐃᓪᓗ. ᑖᓐᓇ 

ᐅᖃᐅᓯᕆᓕᖅᑭᑦᑖᓯᒪᓕᕋᒃᑯ 

ᐊᕐᕌᒍᒐᓚᑲᓪᓚᒻᒪᕆᓐᓂᒃ ᓯᓚᑦᑐᖅᓴᕐᕕᒻᒥᐅᓄᑦ. 

ᐱᓕᕆᔾᔪᑎᔅᓴᑭᓗᐊᕐᓂᖏᑦ ᑕᐃᒃᑯᐊ ᐃᓕᓐᓂᐊᖅᑏᑦ 

ᐃᑲᔪᖅᑕᐅᒃᑲᓐᓂᕆᐊᓖᑦ.  

 

ᖃᐅᔨᒐᒪᓕ ᑕᐃᒪ ᑖᒃᑯᐊ ᐃᓕᓐᓂᐊᖅᑎᓄᑦ 

ᑮᓇᐅᔭᖅᑖᑎᑦᑎᕖᑦ ᐃᑲᔪᖅᓰᑐᐃᓐᓇᖅᓯᒪᒻᒪᑕᒎᖅ 

ᐊᑕᐅᓯᑐᐊᕐᒥᒃ ᐃᓕᓐᓂᐊᖅᑎᒥᒃ ᖁᐊᖅᓵᒻᒪᕆᔪᒐᒪ. 

ᐅᑯᐊᖃᐃ ᓯᓚᑦᑐᖅᓴᕐᕕᒃᑯᑦ ᐅᖃᖃᑎᖃᖅᓯᒪᕙᑦ 

ᑕᐃᒃᑯᓇᓐᖓᑦ ᑮᓇᐅᔭᖅᑖᕐᕕᐅᖃᑦᑕᖅᑐᓂᒃ 

ᐃᓕᓐᓂᐊᖅᑎᓄᑦ, ᖃᓄᖅ 

ᐊᑐᖅᑕᐅᑦᑎᐊᓂᖅᓴᐅᒍᓐᓇᕋᔭᕐᒪᖔᑦ 

ᑮᓇᐅᔭᕆᕙᑦᑕᖏᑦ ᓯᓚᑦᑐᖅᓴᕐᕕᒻᒥᐅᓄᑦ 

ᐃᓕᓐᓂᐊᖅᑎᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓ ᐊᖏᓚᐅᖅᑐᖅ ᐃᖅᑲᓇᐃᔭᖅᑎᖏᑦ 

ᑖᒃᑯᐊ ᐃᓕᓐᓂᐊᑎᓄᑦ ᐃᑲᔫᓯᐊᔅᓴᐃᑦ 

ᐃᓕᓐᓂᐊᖅᑎᓄᑦ ᑎᑭᐅᑎᕙᒃᑲᓗᐊᕐᒪᖔᑕ. ᑖᒃᑯᐊ 

ᐃᓕᓐᓂᐊᖅᑎᓕᕆᔨᕗᑦ ᐅᖃᓚᐅᖅᑐᐃᑦ 

ᑐᓴᐅᒪᓐᓂᓐᖏᑉᐸᑕ ᑐᓴᓛᖅᑕᖓᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ 

ᓯᓚᑦᑐᖅᓴᕐᕕᒻᒦᑦᑐᒍᑦ. ᑲᑎᑦᑐᒋᑦ ᐊᐅᓚᒍᑎᔅᓴᐃᑦ 

ᐋᖅᑭᐅᒪᒍᑎᔅᓴᐃᑦ ᓂᕈᐊᖅᑕᐅᒋᐊᓖᑦ 

$37,984,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐊᖏᖅᑳᑦ ᐱᔭᕇᕋᑦᑎᒍᑦ ᕿᒥᕐᕈᓂᖅᐳᑦ ᓄᓇᕗᑦ 

ᓯᓚᑦᑐᖅᓴᕐᕕᒻᒥ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᔾᔪᑏᑦ 

ᐅᖃᐅᓰᑦ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᓕᐅᖅᑎᓕᒫᑦ 

ᖁᔭᓐᓇᒦᒃ ᐊᐱᖅᓱᖃᑦᑕᕋᑖᕋᔅᓯ ᐅᖃᖃᑦᑕᖅᑐᓯᓗ. 

ᐊᑕᖏᑦᑎᐊᖅᑐᑎᓪᓗ ᐅᕙᓂ ᐱᓕᕆᔨᒃᑲ 

ᖁᔭᓐᓇᒦᖅᑲᒃᑲ. ᐊᓕᐊᓇᐃᑦᑐᕕᔾᔪᐊᕌᓗᓐᓂᒃ 

ᐃᖅᑲᓇᐃᔭᕋᑦᑕ ᒫᓐᓇ ᓯᓚᑦᑐᖅᓴᕐᕕᒻᒥ. ᐊᑦᑐᐃᔪᓂᒃ 

ᓄᓇᕗᒻᒥᐅᓂᑦ ᐱᐅᔪᓗᒃᑯᑦ. ᖁᔭᒋᔭᕗᑦ 

ᐃᑲᔪᖅᓯᖅᑕᐅᒐᑦᑕ ᐅᓪᓗᒥ ᓯᕗᓂᑦᑎᓄᓪᓗ 

ᐃᖏᕐᕋᓂᑦᑎᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᐃᖅᑲᓇᐃᔭᖅᑎᑎᓪᓗ ᖁᔭᓐᓇᒦᒃ 

ᑭᐅᖃᑦᑕᕈᓐᓇᕋᑖᕋᔅᓯ ᓯᓚᑦᑐᖅᓴᕐᕕᒻᒦᓐᖔᖅᑐᓯ. 

ᐃᖅᓱᖅᑏ, ᑖᒃᑯᐊ ᐅᖃᕆᐊᖅᑐᖅᓯᒪᔪᑦ 

ᐊᓂᑎᓚᐅᕐᒥᒃᑭᑦ.  

 

ᑕᕝᕙᓂ ᐅᑕᖅᑭᓗᖓ ᐊᑐᐃᓐᓇᕈᓐᓇᖅᓯᐊᕋᑦᑕ 

ᑭᖑᓪᓕᐊᓂᕐᒥᔪᓂᒃ ᐱᓕᕆᕕᓂᒃ.  

 

ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᕋᒃᑯ. 

ᒥᓂᔅᑕ ᐊᕿᐊᕈᖅ. ᒪᑐᐃᕈᑎᖕᓄᑦ ᐱᒋᐊᓕᕆᑦ. 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - ᐃᖅᑲᓇᐃᔭᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᕕᐊᓱᑦᑎᐊᖅᐳᖓ 

ᑕᕝᕗᓐᖓᕈᓐᓇᒃᑲᓐᓂᕋᒪ. ᑖᒃᑯᐊᓪᓗ 

ᑲᑎᒪᔨᐅᖃᑎᒃᑲ ᐅᓪᓗᒥ ᒫᓐᓇ ᓴᖅᑭᑎᓐᓂᐊᕋᒃᑯ 

ᑖᓐᓇ 2021-2022 ᑮᓇᐅᔭᓄᑦ ᐊᑐᖅᑕᐅᓇᓱᒃᑐᖅ 

ᐊᒻᒪᓗ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7729 

 

 

2021-2024-ᒧᑦ ᐱᓕᕆᕝᕕᐅᑉ ᐸᕐᓇᐅᑎᖏᑦ 

ᑖᒃᑯᓄᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᐊᓄᑦ.  

 

(ᑐᓵᔨᑎᒎᓕᖅᑐᖅ) ᐃᖅᑲᓇᐃᔭᖅᑎᓕᕆᔨᒃᑯᑦ 

ᑖᒃᑯᓄᖓ ᐃᑲᔪᖅᓱᐃᖃᑦᑕᖅᑐᑦ ᒐᕙᒪᒃᑯᓐᓄᑦ, 

ᑎᒥᖁᑎᖏᓐᓄᓪᓗ ᐃᓕᓐᓂᐊᖅᑎᓕᕆᓂᕐᒥᒃ, ᐊᒻᒪᓗ 

ᒪᓕᒐᓕᐅᕐᓂᕐᒧᑦ. ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᐅᑎ ᐱᓕᒻᒪᒃᓴᐃᓂᖅ ᐃᓄᖕᓂᒃ, ᑖᒃᑯᐊ 

ᐃᖅᑲᓇᐃᔭᖅᑐᓂᒃ ᖃᐅᔨᓴᕐᓂᖅ ᐊᒻᒪᓗ 

ᖃᓄᐃᓐᖏᑦᑎᐊᕐᓂᖏᑦ ᐃᖅᑲᓇᐃᔭᖅᑏᑦ ᑖᒃᑯᐊ 

ᒐᕙᒪᒃᑯᑦ ᐃᖅᑲᓇᐃᔭᖅᑎᓕᕆᔨᒃᑯᖏᑦ ᐊᐅᓚᓂᖏᑦ 

ᐱᓕᕆᐊᖏᓪᓗ ᐊᐅᓚᖁᓪᓗᒋᑦ. ᐃᓄᐃᑦ 

ᐅᑉᐱᕆᔭᖏᑎᒍᑦ ᐊᒻᒪᓗ ᑮᓇᐅᔭᓂᒃ 

ᐊᑐᑦᑎᐊᕋᓱᓐᓂᕐᒧᑦ.  

 

2021-2022 ᐱᓕᕆᕝᕕᑉᐳᑦ ᐊᐅᓚᓂᕐᒧᑦ 

ᑮᓇᐅᔭᖃᕐᓂᐊᖅᑐᑦ $28,200,000 ᒥᓕᐊᓐᓂᒃ 

ᐅᓄᓛᖑᓂᖏᑦ ᐱᖓᓲᓕᖅᑲᖓᓪᓗᑎᒃ 

ᐊᑭᓕᖅᑕᐅᔾᔪᑎᑦ ᐃᑲᔫᑎᓪᓗ $19 ᒥᓕᐊᓐ; 

ᐱᔨᑦᑎᕋᐅᑎᓄᑦ ᑳᓐᑐᕌᓄᑦ $4.6 ᒥᓕᐊᓐ; ᐊᒻᒪᓗ 

ᐱᔨᑦᑎᕋᐅᑎᑦ ᓂᐅᕕᐊᖑᓯᒪᔪᑦ $2.2 ᒥᓕᐊᓐ.  

 

ᐃᒃᓯᕙᐅᑖᖅ, ᐊᓕᐊᓇᐃᒍᓱᒃᐳᒍᑦ 

ᑐᓴᖅᑎᑦᑎᔪᓐᓇᕋᑦᑕ ᐊᓂᒍᖅᑎᓯᒪᓕᖅᑕᑎᓐᓂᒃ 

ᐸᕐᓇᒃᓯᒪᔭᑦᑎᓂᓪᓗ ᐱᔭᓪᓕᐊᔾᔪᑎᔅᓴᓂᑦ 

ᐱᓕᕆᔾᔪᑎᒃᓴᓂᓪᓗ ᐃᖏᕐᕋᑦᑎᐊᖅᑐᓂᒃ 

ᑭᐅᔪᓐᓇᑦᑎᐊᖅᑐᓂᓪᓗ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᑐᐊᖓᕐᓂᒃ, ᐱᓕᕆᐊᓂᒃ, ᐊᔪᕈᓐᓃᖅᓴᐅᑎᓂᒃ, 

ᐊᒻᒪᓗ ᐱᔨᑦᑎᕋᐅᑎᓂᒃ, ᐃᖅᑲᓇᐃᔭᕐᕕᑦᑎᓐᓂ 

ᐊᒃᓱᕈᕐᓇᖅᑐᑦ ᓴᖅᑭᕈᓘᔭᖅᐸᒃᑲᓗᐊᖅᑎᓪᓗᒋᑦ 

ᓄᕙᔾᔪᐊᕐᓇᖅ 19 ᖃᓂᒻᒪᒍᑕᐅᕙᓪᓕᐊᔪᖅ 

ᐱᔾᔪᑎᒋᓪᓗᒍ.  

 

ᐃᓕᑕᕆᒍᒪᓪᓗᒋᑦ ᖃᓄᐃᓐᖏᑎᐊᖅᑐᑦ 

ᐃᖅᑲᓇᐃᔭᕐᕖᑦ ᐱᔭᕆᐊᖃᓪᓚᕆᒻᒪᑦ 

ᐃᖅᑲᓇᐃᔭᖅᑎᓕᒫᕗᑦ ᖃᓄᐃᓐᖏᑦᑎᐊᖁᓪᑯᓗᒋᑦ, 

ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᓯᑭᒃᓯᓚᐅᖅᐳᑦ 

ᑖᒃᑯᑎᒎᓇᖅ, ᐊᑕᖏᑦᑎᐊᖅᑐᓂᒃ, 

ᒪᓕᑦᑎᐊᖅᑐᓂᓪᓗ ᑭᐅᔾᔪᑎᓄᑦ ᓄᕙᓐᓇᕐᔪᐊᖅ 19-

ᒧᑦ ᖃᓂᒪᒍᑕᐅᕙᓪᓕᐊᔪᒧᑦ ᒪᓕᓚᐅᖅᑐᑦ 

ᐊᑐᓕᖁᔭᐅᔪᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᖓᔪᖅᑳᖓᓄᑦ ᐱᔨᑦᑎᕋᐃᓐᓇᖅᖢᑎᓪᓗ 

ᓄᓇᕗᒻᒥᐅᓄᑦ.  

 

ᐃᒃᓯᕙᐅᑖᖅ, ᒐᕙᒪᐅᑎᓪᓗᑕ, ᐱᓕᕆᐊᔅᓴᖃᕋᑦᑕ 

ᑐᕌᒐᕆᓇᓱᐊᖅᑕᕗᑦ ᐱᓕᕆᐊᕆᓪᓗᑎᒍ 

ᑎᑎᕋᖅᓯᒪᓂᓕᒃ 23, ᓄᓇᕗᒻᒥ ᐊᖏᕈᑎᓂᒃ 

ᐊᓂᒍᐃᔾᔪᑎᔅᓴᖅ ᑭᒡᒐᖅᑐᐃᔪᓂᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ. ᐃᖅᑲᓇᐃᔭᕐᕕᒻᒥᐅᑦ 

ᖃᐅᔨᓴᖃᑦᑕᖅᐳᑦ ᒐᕙᒪᒃᑯᓐᓂᓕᒫᖅ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᓪᓕᐊᓂᕆᔭᐅᔪᓂᒃ 

ᒐᕙᒪᒃᑯᓐᓂ ᐃᖅᑲᓇᐃᔭᕐᕖᑦ ᐊᒻᒪ ᒐᕙᒪᒃᑯᓐᓂ 

ᑎᒥᒋᔭᐅᔪᑦ ᐅᓂᒃᑳᓕᐅᖃᑦᑕᖅᐳᑦ ᒪᕐᕈᐃᖅᓱᖅᖢᑎᒃ 

ᐊᕐᕌᒍᓕᒫᒥ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᑐᕌᒐᖏᓐᓂᒃ. ᒐᕙᒪᒃᑯᑦ ᐊᓂᒍᐃᓚᐅᖅᐳᑦ 90% 

ᕿᓚᒻᒥᐅᔪᒃᑯᑦ ᑐᕌᒐᖏᓐᓂᒃ 2,040-ᐅᓪᓗᑎᑦ 

ᐃᓄᐃᑦ ᐅᓪᓗᓕᒫᒧᑦ ᐃᖅᑲᓇᐃᔭᖅᑏᑦ, 2020 

ᑎᓴᒪᐅᓕᖅᑲᖓᔪᖅ ᓯᕗᓪᓕᖅᐹᒥ.  

 

ᐃᒃᓯᕙᐅᑖᖅ, ᐱᓕᕆᐊᒃᓴᖃᖅᑐᒍᑦ ᐃᖅᑲᓇᐃᔭᕐᕕᒻᒥ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᓐᖓᕕᓕᓐᓂᑦ 

ᐱᓕᕆᔪᓐᓇᕐᓗᑕ. ᐅᓗᕆᐊᓇᓐᖏᑦᑐᒥᒃ 

ᐃᒃᐱᒍᓱᑦᑎᐊᖅᑐᒥᒃ ᐃᖅᑲᓇᐃᔭᕐᕕᖃᖅᑎᑦᑎᓂᖅ 

ᐱᑕᖃᓐᖏᑦᑐᓂᒃ ᖃᓄᑐᐃᓐᓇᖅ ᐸᕝᕕᓵᕆᔪᓂᒃ 

ᐃᖅᑲᓇᐃᔭᖅᑎᓕᒫᓄᑦ ᐃᓚᒋᔭᐅᕗᖅ ᐆᒪ 

ᑐᓐᖓᕕᐊᓄᑦ ᐃᓅᖃᑎᒌᑦᓯᐊᕐᓂᒃᑯᑦ 

ᐃᒃᐱᒋᔭᖃᑦᑎᐊᕐᓂᖅ ᐊᓯᒥᑦ, ᐃᓅᖃᑎᒌᑦᑎᐊᕐᓂᖅ 

ᑲᒪᒋᔭᖃᑦᑎᐊᕐᓂᓪᓗ ᐃᓄᓐᓂᒃ. ᑕᒪᓐᓇ 

ᐊᐅᓚᔾᔭᒋᐊᕿᓂᐊᕐᓗᒍ, ᖃᐅᔨᒋᐊᓚᐅᕋᑦᑎᒍ 

ᐃᖅᑲᓇᐃᔭᕐᕕᒻᒥ ᐸᕝᕕᓵᖅᑕᐅᒋᐊᖃᓐᖏᓐᓂᕐᒧᑦ 

ᑐᑭᒧᐊᒍᑎᑦ, ᑕᑯᔅᓴᐅᓂᕆᔭᖓ 

ᐅᔾᔨᕆᔭᐅᓕᖅᑎᐹᓪᓕᕐᓗᑎᒍᓪᓗᓕ ᐃᖅᑲᓇᐃᔭᕐᕕᒻᒥ 

ᐃᖅᑲᓇᐃᔭᖅᑎᕗᓪᓗ ᓴᖅᑭᑦᑎᔪᓐᓇᖅᓯᓗᑎᑦ 

ᐸᕝᕕᓴᓵᖅᑕᐅᔪᒧᑦ ᐃᓱᒫᓘᑕᐅᔪᓂᒃ 

ᐊᑲᕐᕆᓂᖅᓴᐅᓗᑎᒃ ᐅᖃᕈᓐᓇᖅᓯᓗᑎᒃ.  
 

ᐃᓚᒋᔭᐅᓪᓗᓂ ᐃᑲᔪᖅᑕᐅᓂᕐᒧᑦ 

ᐱᕙᓪᓕᐊᑎᑦᑎᓂᕐᒧᓪᓗ ᐊᔪᓐᖏᑦᑎᐊᓕᕐᓗᓂ 

ᐃᓄᑦᑎᑐᑦ ᐃᖅᑲᓇᐃᔭᕐᕕᒻᒥ ᐅᖃᐅᓯᑕᐅᓗᓂ 

ᒐᕙᒪᒃᑯᓐᓂ ᐆᒻᒪᖅᑎᒃᑲᓐᓂᕐᓗᒍᓗ 

ᑲᔪᓯᑏᓐᓇᕐᓗᒍᓗ ᐃᓄᑦᑎᑐᑦ 

ᐅᖃᓪᓚᒍᓐᓇᑦᑎᐊᕐᓂᖅ ᐱᐅᓯᒋᐊᖅᑎᑉᐸᓗᒍᓗ 

ᐱᔨᑦᑎᕋᐅᑎᐅᕗᑦ ᐱᕚᓪᓕᖅᑎᓯᒪᓗᑎᒍ. 

ᐱᓕᕆᕝᕕᖓ ᐋᖅᑭᒋᐊᖅᓯᓚᐅᖅᐳᑦ 

ᓄᑖᖑᕆᐊᖅᓯᓛᖅᐳᑦ ᐃᓄᑦᑎᑐᑦ ᐅᖃᐅᓯᕐᒧᑦ 

ᐅᔭᐅᕆᒋᐊᕈᑎᓄᑦ ᐊᑐᐊᒐᖅ ᐲᖅᑕᐅᖁᓪᓗᒍ 

ᐅᑭᐅᓄᑦ ᑕᓪᓕᒪᓄᑦ ᖃᐅᔨᓴᖅᑕᐅᒋᐊᖃᖅᑐᑦ 

ᐃᖅᑲᓇᐃᔭᖅᑎᓄᑦ ᖃᐅᔨᓴᖅᑕᐅᓚᐅᖅᓯᒪᔪᓄᑦ 

ᐃᖅᑲᓇᐃᔭᖅᑎᑕᐅᓗᑎᓪᓗ ᑎᓕᓯᔾᔪᑕᐅᓯᒪᔪᒥᒃ 

ᐃᓄᑦᑎᑐᑦ ᐅᖃᓪᓚᒍᓐᓇᕐᓂᖓ ᒪᓕᑦᑕᐅᓗᓂ.  
 

ᐃᑲᔪᕐᓗᒋᑦ ᓄᓇᕗᒻᒥᐅᑦ ᐃᓄᐃᑦ ᐊᑯᓂᐅᔪᒃᑯᑦ 

ᓄᓇᕗᒻᒥᐅᑦ ᐃᓕᓐᓂᐊᖅᑦ ᐃᖅᑲᓇᐃᔭᕈᓐᓇᖅᓯᓗᑎᒃ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7730 

 

 

ᒐᕙᒪᒃᑯᑦ ᐃᖅᑲᓇᐃᔭᕐᕕᖕᓐᓂ 

ᓯᕗᓪᓕᐅᔾᔭᐅᔪᒪᓪᓚᕆᒃᑐᑦ ᐃᖅᑲᓇᐃᔭᕐᕕᓐᓄᑦ. 

ᑕᒪᐃᓐᓂᖓᓄᑦ ᕿᒥᕐᕈᓚᐅᖅᐳᒍᑦ 

ᐋᖅᑭᒋᐊᖅᓯᒪᐅᖅᐳᒍᓪᓗ ᐊᐅᔭᒃᑯᑦ ᐃᓕᓐᓂᐊᖅᑏᑦ 

ᐃᖅᑲᓇᐃᔭᖅᐸᒃᑐᓄᑦ ᐱᓕᕆᐊᑦ ᐊᔪᓐᖏᑎᑕᐅᔪᓄᑦ 

ᑐᑭᖓᓗ “ᓄᓇᕗᒻᒥ ᐃᓕᓐᓂᐊᖅᑏᑦ” 

ᒪᓕᑦᑎᐊᕐᓂᖅᓴᐅᓕᖅᑎᓪᓗᒍ ᐱᓕᕆᐊᒃᓴᖅ 

ᐃᓕᓐᓂᐊᖅᑕᐅᓂᐊᖅᑐᓂᒃ, ᓯᕗᓪᓕᐅᑎᕙᒡᓗᒋᑦ 

ᐃᑲᔫᓯᐊᖅᑎᑉᐸᒡᓗᒋᓪᓗ ᓄᓇᕗᒻᒥᐅᑦ ᐃᓄᐃᑦ ᐊᒻᒪ 

ᐃᓕᓐᓂᐊᖅᑏᑦ. 
 

ᐅᖃᖅᑎᑦᑎᔩ, ᐊᒃᓱᕉᑎᒌᓐᓇᖅᑕᕗᑦ 

ᐊᑐᐃᓐᓇᕈᖅᑎᑉᐸᒡᓗᒋᑦ ᐃᖅᑲᓇᐃᔭᕐᓗᑎᒃ 

ᐱᓕᒻᒪᒃᓴᖅᑎᑉᐸᒡᓗᒋᑦ ᐃᖅᑲᓇᐃᔭᓚᐅᑲᒃᑐᑦ 

ᐃᓅᓪᓗᑎᒃ ᐃᖅᑲᓇᐃᔭᖅᑏᑦ 

ᐊᔪᕈᓐᓃᕆᐊᖃᖅᑕᖏᓐᓂᒃ ᐊᔪᕈᓐᓃᖅᓴᑎᑉᐸᒡᓗᒋᑦ 

ᐃᖅᑲᓇᐃᔮᖃᐃᓐᓇᓕᕐᓗᑎᑦ ᒐᕙᒪᒃᑯᓐᓂ 

ᑲᑦᑐᕈᑕᐅᖃᑦᑕᕐᒪᑦ ᖃᓄᐃᑉᐸᓪᓕᐊᓂᐅᔪᓄᑦ.  
 

ᑕᐃᒪᓐᖓᑦ ᐄᐳᕈᓪ 1, 2020-ᐅᓚᐅᖅᑎᓪᓗᒍ, 55-

ᓂᑦ ᑎᒃᑯᐊᖅᑕᐅᓯᒪᔪᑦ ᐱᐊᓂᒃᑕᐅᓯᒪᓕᖅᑐᑦ; 54 

(98%) ᓄᓇᕗᒻᒥᐅᑕᐅᓪᓗᑎᑦ ᐃᓄᓪᓚᕆᐅᓪᓗᑎᒃ.  

ᑕᐃᒪᓐᖓᑦ ᐄᐳᕈᓪ 1, 2020-ᐅᓚᐅᖅᑎᓪᓗᒍ, 91 

ᐃᖅᑲᓇᐃᔭᑲᐃᓐᓇᖅᑐᑦ ᐃᖅᑲᓇᐃᔭᐃᓐᓇᓕᖅᓯᒪᕗᑦ 

ᐅᕝᕙᓘᓐᓃᑦ ᐃᓱᓕᔾᔪᑎᖃᖅᑐᑎᒃ 

ᐃᖅᑲᓇᐃᔭᖅᑎᐅᓪᓗᑎᒃ. ᐱᓕᕆᕝᕕᒐ 

ᐱᔭᕇᖅᓯᓚᐅᖅᐳᖅ ᐃᖅᑲᓇᐃᔭᖅᑎᓂᒃ ᕿᒥᕐᕈᓂᕐᒥᒃ 

ᐃᖅᑲᓇᐃᔭᑲᐃᓐᓇᖅᑐᓂᒃ ᑕᒪᕐᒥᒃ ᐊᒻᒪᓗ 

ᐃᓇᖐᓯᒪᑲᐃᓐᓇᖅᑐᓂᑦ ᓲᕐᓗ ᐊᒻᒪᓗ 

ᐃᖅᑲᓇᐃᔭᑲᐃᓐᓇᖅᑐᑦ ᐊᑯᓂᐅᓂᖃᖅᑐᑎᒃ 

ᑖᒃᑯᐊᓗ ᕿᓚᒥᐅᓂᖅᓴᐅᑎᓕᓚᐅᖅᑐᑦ.  
 

ᐅᓪᓗᒥ ᐱᓕᕆᕝᕕᒐ ᐱᒋᐊᖅᑎᑦᑎᓯᒪᓕᕐᒥᔪᖅ 

ᐱᓕᕆᖃᑎᖃᖅᑐᑎᒃ ᐱᓕᕆᕝᕕᓕᒫᓂᒃ ᐊᒻᒪᓗ 

ᒐᕙᒪᒃᑯᑦ ᑎᒥᖁᑎᖏᖕᓂᒃ ᖃᓄᖅᑑᖃᑎᒌᑦᑐᑎᒃ 

ᑖᒃᑯᐊ ᒥᑭᓪᓕᒋᐊᖁᓪᓗᒋᑦ ᐃᖅᑲᓇᐃᔭᖅᑏᑦ 

ᐃᓐᓄᒃᑕᐅᓯᒪᓐᖏᑦᑐᑦ ᑕᑯᓐᓇᖅᑐᒋᑦ ᐱᓇᓱᓐᓂᖏᑦ 

ᐃᓅᔪᓄᑦ ᐃᓐᓄᒃᓯᒪᔪᓐᓃᖅᑐᓄᑦ ᐊᕐᕌᒎᒃ 

ᒪᕐᕉᓗᐊᖅᑑᒃ ᐃᓐᓄᒃᓯᒪᓐᖏᑦᑐᑦ 

ᐃᓐᓄᒃᑕᐅᓇᓱᑕᐅᓯᒪᓐᖏᑦᑐᑎᓪᓗ. ᓯᕕᑐᔪᒥᒃ 

ᑐᕌᒐᕆᔭᕗᑦ ᐱᓕᕆᐊᑦᑎᓐᓄᑦ ᑖᒃᑯᐊ 

ᐃᓐᓄᒐᓱᒃᑐᒋᑦ ᐃᓂᐅᔪᑦ. ᐃᓄᖕᓂᒃ 

ᐃᖅᑲᓇᐃᔭᖅᑎᑖᕐᓗᑕ ᐅᕝᕙᓘᓐᓃᑦ 

ᐊᓯᐊᓅᖅᑎᑦᑎᓗᑕ ᑮᓇᐅᔭᒥᒃ ᐃᖅᑲᓇᐃᔭᕐᓂᕐᒧᑦ 

ᑕᐃᒪ ᐊᑑᑎᖃᑦᑎᐊᕐᓂᖅᓴᐅᒐᔭᖅᑐᖅ ᐊᓐᖑᑎᓗᑎᒃ 

ᒐᕙᒪᒃᑯᑦ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐱᑦᑕᖃᕆᐊᖃᖅᑕᖏᓐᓂᒃ. 
 

ᐃᒃᓯᕙᐅᑖᖅ, ᐱᓕᕆᕝᕕᒐ ᓴᖅᑭᑦᑎᓚᐅᖅᐳᖅ 

ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᐅᔪᓂᒃ 2019-

2023-ᒧᑦ ᑐᑭᒧᐊᒍᑎᓂᒃ ᑐᑭᓯᒋᐊᕈᑎᓂᒃ. ᑖᓐᓇ 

ᐅᑭᐊᒃᓵᖅ 2020 ᑲᑎᒪᕐᔪᐊᖅᑎᓪᓗᒋᑦ 

ᒪᓕᒐᓕᐅᕐᕕᖕᒥ. ᐊᒻᒪᓗ ᓇᐅᑦᑎᖅᓱᖅᑏᑦ 

ᐊᑐᓕᖅᑎᑕᐅᓂᖓ ᐸᕐᓇᑕᐅᓂᖓ ᒪᓕᒃᖢᒍ 

ᐃᒪᓐᓇᓗ ᖃᓄᑐᐃᓐᓈᕈᓐᓇᖅᑐᖅ ᑖᓐᓇ 

ᓄᕙᒡᔪᐊᕐᓇᖅ-19 ᐊᒃᑐᖅᓯᓯᒪᒻᒪᑦ.  

 

ᖁᕕᐊᓱᒃᐳᒍᑦ ᑲᔪᓯᑦᑎᐊᕐᓂᖓᓂᒃ ᑖᔅᓱᒥᖓ 

ᐊᒫᖅᑕᕐᓂᖅ ᐃᓕᓐᓂᐊᕆᐊᖅᑐᒧᑦ 

ᓄᖅᑲᖓᑲᐃᓐᓇᖅᑐᓄᑦ. ᒫᓐᓇ 50-ᖏᓐᓂᒃ 

ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᐳᖅᑐᓂᖅᓴᓂᑦ 

ᐊᔾᔨᒌᓐᖏᑦᑐᓂᒃ ᐸᐃᑉᐹᖅᑖᕋᓱᑦᑐᑦ 

ᐱᔪᓐᓇᖅᓯᖁᓪᓗᒋᑦ ᐱᔪᓐᓇᐅᑎᖃᓕᕋᔭᕐᒪᑕ 

ᐱᓕᒻᒪᒃᓯᒪᔪᒻᒪᕆᖕᓂᒃ ᐊᖓᔪᖅᑲᐅᑎᓄᓪᓗ 

ᒐᕙᒪᑦᑎᓐᓂ. 

 

ᐃᒃᓯᕙᐅᑖᖅ, ᐱᓕᕆᕝᕕᒐ ᐱᓕᕆᓯᒪᒻᒪᕆᑉᐳᖅ 

2020-2021-ᒥ ᑖᒃᑯᐊ ᐱᔭᕇᕋᓱᐊᖅᑕᖏᑦ 

ᒐᕙᒪᒃᑯᑦ ᓯᕗᓪᓕᐅᑎᓯᒪᔭᖏᑦ. ᐊᒻᒪᓗ 

ᑲᔪᓯᓂᐊᖅᐳᒍᑦ ᐱᓕᕆᐊᑦᑎᓐᓂ ᓄᑖᒥᒃ ᐊᕐᕌᒍᒥ. 

(ᑐᓵᔨᑎᒎᕈᓐᓂᖅᑐᖅ) ᐱᓕᕆᔪᒪᕐᔪᐊᖅᑕᕗᑦ ᑕᕝᕙᓂ 

2021-22-ᒥ ᑖᒃᑯᐊ ᐱᓕᕆᐊᕆᔭᐅᕙᓪᓕᐊᔪᐃᑦ:  

 

 ᐅᔾᔨᖅᓱᕐᓗᒋᑦ ᑖᓐᓇᓗ 

ᐊᑐᓕᖅᑎᑕᐅᑦᑎᐊᕋᓗᐊᕐᒪᒃᑭᐊᖅ 

ᐃᖅᑲᓇᐃᔭᖅᑐᓄᑦ ᑲᔪᖏᖅᓴᐃᔾᔪᑎ 

ᐸᕐᓇᐅᑎᒋᔭᐅᔪᖅ 2019-2023 ᐊᒻᒪᓗ ᑖᒃᑯᐊ 

ᓄᓇᕗᒻᒧᑦ ᑕᐅᕗᓐᖓᕆᐊᒃᑲᓐᓂᖅᓯᒪᔪᓄᑦ 

ᒐᕙᒪᓕᒫᒧᑦ ᐃᓄᖕᓂᑦ ᐃᖅᑲᓇᐃᔭᖅᑎᑦᓴᓄᑦ 

ᐸᕐᓇᐅᑎ; 

 ᐱᓕᕆᖃᑎᖃᑦᑎᐊᕐᓗᑕ ᓄᓇᕗᑦ 

ᑐᓐᖓᕕᒃᑯᓐᓂᑦ ᐊᒻᒪᓗ ᒐᕙᒪᑐᖃᒃᑯᓐᓂᒃ ᑖᒃᑯᐊ 

ᐱᖓᓱᐃᓕᖓᔪᓂᑦ ᐃᓄᓐᓄᑦ 

ᐃᖅᑲᓇᐃᔭᓕᓚᐅᓐᖏᓐᓂᖏᓐᓂᒃ 

ᐃᓕᓐᓂᐊᕈᑎᑦᓴᓄᑦ ᐸᕐᓇᐅᑏᑦ 

ᑲᑎᒪᔨᕋᓛᖏᓐᓂᒃ; 

 (ᑐᓵᔨᑎᒎᓕᖅᑐᖅ) ᕿᓂᕐᓗᑕ ᑎᒥᐅᑉ 

ᐋᖅᑭᒃᓱᖅᓯᒪᓂᖓᓂᒃ ᑕᕝᕙ ᐃᖅᑲᓇᐃᔭᖅᑎᒥᒃ 

ᑲᒪᑦᑎᐊᕐᓂᕐᒧᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ; 

 ᑲᔪᓰᓐᓇᕐᓗᑕ ᕿᒥᕐᕈᓗᑕᓗ 

ᐃᖅᑲᓇᐃᔭᖅᑎᓕᕆᓂᕐᒧᑦ ᑕᐅᕙᓃᑦᑐᑦ ᑕᒪᒃᑯᐊ 

ᐃᓄᐃᑦ ᐃᖅᑲᓇᐃᔭᖅᑎᖏᑦ ᐳᖅᑐᓯᒋᐊᖁᓪᓗᒋᑦ 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ;  

 ᐃᖅᑲᓇᐃᔭᕐᕕᖕᒥ ᐃᓕᓐᓂᐊᖅᑎᑦᑎᓂᕐᒧᑦ 

ᐱᓕᒻᒪᒃᓴᐃᓂᕐᒧᓪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᑖᒃᑯᐊ ᐱᓂᖅᓴᕆᓗᒋᑦ 

ᐊᒥᓲᓂᖅᓴᐃᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐊᒻᒪᓗ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7731 

 

 

ᓴᓐᖏᔪᓂᑦ ᐃᓄᖕᓂᑦ ᓯᕗᓕᖅᑎᖃᓕᕐᓗᑕ 

ᒐᕙᒪᓕᒫᕐᒥ ᓄᓇᕗᒻᒥ; 

 ᐊᑐᓕᖅᑎᑦᑎᓗᑕ ᓈᒪᔪᒻᒪᕆᖕᒥᒃ ᐃᖅᑲᓇᐃᔮᒧᑦ 

ᐱᕙᓪᓕᐊᓂᕐᒧᑦ ᐱᓕᕆᐊᓄᑦ ᐃᓄᖕᓄᑦ ᑕᐃᒫᒃ 

ᑖᒃᑯᐊ ᐊᖓᔪᖅᑲᐅᑎᓐᖑᕈᓐᓇᖅᓯᓗᑎᒃ; ᐊᒻᒪᓗ  

 ᐃᓚᓕᐅᑎᓗᒍ ᐊᖏᓪᓕᒋᐊᕐᓗᒍ 

ᐃᖅᑲᓇᐃᔭᖅᑏᑦ ᑎᒥᖏᑎᒍᑦ ᐃᓅᓯᖏᑎᒍᑦ 

ᖃᓄᐃᓐᖏᑦᑎᐊᕐᓂᖏᑦ ᒫᓐᓇ ᐱᑕᖃᖅᐸᒌᖅᑐᑦ 

ᒐᕙᒪᐅᑉ ᐃᓗᐊᓂ. 

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᓐᓇᐃᑎᓪᓗᒍ, 

ᐃᔅᓯᕙᐅᑖᖅ, ᑖᒃᑯᐊ ᐅᖃᐅᓯᔅᓴᒃᑲ ᐱᔭᕇᖅᐸᒃᑲ 

ᐃᓕᔅᓯᖕᓂᒃ ᐊᐱᖅᑯᑎᒋᓂᐊᖅᑕᓯ 

ᑭᐅᓇᓱᑦᑎᐊᕐᓂᐊᖅᐸᒃᑲ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐃᒃᓯᕙᐅᑕᖓ ᐅᖃᐅᓯᒃᓴᖃᖅᐹ? ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᐅᖃᑕᐅᓪᓗᖓ ᔮᓐ ᒪᐃᓐ 

ᐃᒃᓯᕙᐅᑕᐅᓗᓂ ᐅᖃᓕᒫᕋᔭᓚᐅᖅᑑᒐᓗᐊᖅ 

ᐅᑯᓂᖓ.  

 

ᖁᕕᐊᓱᒃᐳᖓ ᐱᑕᖃᖅᑎᑦᑎᒐᒪ ᒪᑐᐃᕈᑎᓄᑦ 

ᐅᖃᕈᑎᓗᒋᑦ ᑲᑎᒪᔨᕋᓛᑦ ᓇᐅᑦᑎᖅᓱᕐᓂᕐᒧᑦ 

ᒐᕙᒪᒃᑯᑦ ᐊᐅᓚᓂᖏᖕᓄᑦ ᒐᕙᒪᒃᑯᓪᓗ 

ᑮᓇᐅᔭᖅᑐᕈᑎᕕᓂᖏᖕᓄᑦ. 

ᕿᒥᕐᕈᓂᕆᓚᐅᖅᑕᖓᓄᑦ ᑐᒃᓯᕋᖅᑕᐅᔪᓄᑦ 2021-

2022 ᑮᓇᐅᔭᖅᑐᕈᑎᒃᓴᐃᑦ ᐊᒻᒪᓗ 2021-2024 

ᐱᔭᒃᓴᓄᑦ ᐸᕐᓇᐅᑏᑦ ᐱᓕᕆᕝᕕᖓᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ. (ᑐᓵᔨᑎᒎᕈᓐᓃᖅᑐᖅ) 

ᑖᒃᑯᐊ ᑐᒃᓯᕋᐅᑎᒋᔭᖏᑦ ᐃᒪᓐᓇᐃᒻᒪᑕ ᐅᑭᐅᖑᔪᒥ 

2021-2024 ᐃᖏᕐᕋᔾᔪᑕᐅᓂᐊᖅᑐᑦ ᐊᑐᐊᒐᐅᔪᒪᔪᑦ 

$28,218,000. ᑖᓐᓇ ᓇᓗᓇᐃᖅᓯᔪᖅ 

ᐳᖅᑐᓯᒋᐊᕌᕐᔪᒃᑐᖅ 0.02% ᑕᐃᑲᓐᖓᑦ 

ᐅᑭᐅᕆᓚᐅᖅᑕᑦᑎᓐᓂᒃ 2020-2021 

ᐅᑭᐅᖑᓚᐅᑐᒥᒃ. ᐊᒻᒪᓗ ᐱᓕᕆᔩᑦ ᑖᒃᑯᐊ 

ᑎᑎᕋᕐᕕᐅᑉ ᐃᓗᐊᓂ ᐊᓯᕈᖅᓯᒪᓐᖏᑦᑐᑦ 133-

ᖑᓪᓗᑎᒃ ᐱᓕᕆᓪᓗᑎᒃ  

 

ᑲᑎᒪᔨᕋᓛᑦ ᐊᒥᓱᓂᒃ ᐃᖅᑲᖅᓴᐅᑕᐅᔪᓂᑦ 

ᐃᓱᒫᓗᒋᔭᕐᒥᖕᓂᒡᓗ ᓴᖅᑭᑎᑦᑎᓚᐅᖅᐳᖅ ᒥᓂᔅᑕ 

ᑕᐃᑲᓂ ᑲᑎᒪᔨᕋᓛᑦ ᓵᖓᓃᑦᑎᓪᓗᒍ. ᑖᒃᑯᐊ 

ᐃᒡᓗᕐᔪᐊᑉ ᐃᓗᐊᓂ ᐃᒃᓯᕚᖅᑎᓪᓗᒋᑦ ᐊᒃᑑᕝᕙ 23, 

2018 ᓯᕗᓕᖅᑎᐅᔪᖅ ᔫ ᓴᕕᑲᑖᖅ 

ᓴᖅᑭᑎᑦᑎᓚᐅᕐᒪᑦ ᒐᕙᒪᒃᑯᒡᒎᖅ ᐊᑐᕈᒪᓕᖅᑕᖓ 

ᑖᓐᓇ ᐸᕝᕕᓵᖅᑕᐃᓕᓂᖅ ᐃᓗᐊᓂ ᐱᓕᕆᕝᕕᐅᑉ 

ᐊᑐᐊᒐᐅᓂᐊᖅᑐᖅ. ᖃᐅᔨᓴᖅᑕᐅᓂᐊᖅᑐᖅ, 

ᖃᐅᔨᓴᖅᑕᐅᓯᒪᔪᖅ ᐱᓕᕆᔪᓄᑦ ᑖᒃᑯᐊ 

ᐃᓚᐅᓪᓗᑎᑦ ᑐᖓᓕᕆᔭᐅᔪᑦ ᒥᓂᔅᑕᓄᑦ 

ᐸᕐᓇᐅᑎᐅᓪᓗᑎᒃ. ᐊᒻᒪᓗ ᐱᓕᕆᔨᓄᑦ 

ᐱᒻᒪᕆᐅᔪᐃᑦ ᐃᓚᒋᔭᐅᓪᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖏᑦ ᐱᓕᕆᔩᑦ. 

ᓇᓗᓇᐃᖅᓯᑦᑎᐊᖅᓱᑎᑦ ᐊᒻᒪ ᑭᐅᔾᔪᑎᓂᒃ 

ᕿᓂᖅᓱᑎᒃ ᐊᕐᓇᓄᑦ ᑐᕌᖅᑐᓂᒃ 

ᐸᕝᕕᓴᖅᑕᐅᖃᑦᑕᖅᑐᕕᓃᑦ ᐃᓗᐊᓂ ᐱᓕᕆᕝᕕᐅᑉ. 

 

(ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ ᓂᕆᐅᖏᓐᓇᖅᐳᑦ 

ᐱᕙᓪᓕᐊᓂᐊᖅᑐᓂᒃ ᑕᒪᑐᒨᓇ ᐊᒻᒪᓗ 

ᓄᑖᓐᖑᕆᐊᖅᓯᒪᔪᒥᒃ ᐸᕝᕕᓴᒃᑕᐅᓇᓐᖏᑦᑐᒥᒃ 

ᐃᖅᑲᓇᐃᔭᕐᕕᖃᕐᓂᕐᒧᑦ ᐊᑐᐊᒐᑦ ᓴᖅᑭᑕᐅᓗᑎᒃ 

ᒪᓕᒐᓕᐅᕐᕕᖕᒥ.  

 

ᑕᒪᓐᓇ ᓯᕕᑐᔪᒥᒃ ᐃᖅᑲᓇᐃᔭᑲᐃᓐᓇᖅᑐᑦ 

ᐃᖅᑲᓇᐃᔭᖅᑎᐅᑲᐃᓐᓇᖅ ᐃᓱᒫᓘᑕᐅᖏᓐᓇᕐᒪᑦ 

ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᖕᒥ. ᓯᑏᕝᕙ 9, 

2019-ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ 

ᓴᖅᑭᑦᑎᓚᐅᕐᒪᑕ ᑐᓴᐅᑎᑐᑦ ᑐᓴᖅᑎᑦᑎᓪᓗᑎᒃ 

ᑖᒃᑯᐊ ᒥᓂᔅᑕᐃᑦ ᑲᑎᒪᔨᖏᑦ ᐊᔪᕆᖅᓱᐃᔾᔨᓯᒪᖕᒪᑕ 

ᐱᕈᖅᓴᑎᓪᓗᑎᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ. 

ᐊᒥᓱᕈᕆᐊᖅᑎᑦᑎᒻᒪᕆᒃᑐᑎᒃ 

ᑎᒃᑯᐊᖅᑕᐅᑲᐅᑎᒋᖃᑦᑕᖅᑐᑦ 

ᐃᖅᑲᓇᐃᔭᖅᑎᐅᑲᐃᓐᓇᓕᖅᑐᓪᓗ ᐊᑯᓂᐅᔪᒥᒃ.  

 

(ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᕋᓛᑦ, ᑖᔅᓱᒥᖓ 

ᐃᑲᔪᖅᑐᐃᑦᑎᐊᖅᐳᑦ ᐊᒻᒪᓗ ᑲᔪᓯᖁᔨᕗᑦ ᒐᕙᒪᕗᑦ 

ᖃᓄᖅᑑᕈᑎᒋᖃᑦᑕᖅᑕᖏᓐᓂᒃ ᐱᓕᕆᔨᖁᑎᒥᓄᑦ 

ᑎᑎᕋᖅᓯᒪᔪᓂᒃ. ᑕᒪᓐᓇ ᒪᓕᑦᑕᐅᑦᑎᐊᕐᓂᐊᕐᒪᑦ 

ᑲᔪᓯᓂᕆᓯᒪᔭᖓ. (ᑐᓵᔨᑎᒎᓕᖅᑐᖅ) 

ᐃᖅᑲᓇᐃᔭᖅᑎᓕᕆᔨᒃᑯᑦ ᑲᒪᒋᔭᖃᕐᒪᑕ ᐃᓱᒪᒋᓪᓗᒍ 

ᓴᖅᑭᑦᑐᓂᑦ ᒐᕙᒪᒃᑯᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓇᓱᓐᓂᕐᒧᑦ ᑐᕌᖅᑕᖏᖕᓄᑦ. 

ᐱᒻᒪᕆᐅᖕᒪᑦ ᖃᐅᔨᒪᓗᒋᑦ ᐱᕙᓪᓕᐊᓂᕆᔭᖓ 

ᐅᓪᓗᒥᒧᑦ ᐊᒥᓱᕈᕆᐊᖅᑎᒃᑲᓐᓂᕐᓗᒋᑦ ᐃᓄᐃᑦ 

ᐃᖅᑲᓇᐃᔭᖅᑎᖏᑦ ᓄᓇᕗᑦ ᒐᕙᒪᒃᑯᖏᖕᓂ. 

 

(ᑐᓵᔨᑎᒎᕈᓐᓃᖅᑐᖅ) ᑐᓴᖅᓯᒪᔪᑦ ᑖᒃᑯᐊ ᐃᓗᐊᓂ 

ᑐᓴᕈᑎ ᒐᕙᒪᒃᑯᑦ ᑕᖅᑮᑦ ᓯᑕᒪᑦ ᐱᐊᓂᒃᑳᖓᑕ 

ᐱᓕᕆᔩᒡᒎᖅ ᐃᒪᓐᓇᐃᓕᕐᒪᑕ 1,369 

ᓄᓇᕗᒻᒦᓐᖔᖅᑐᑦ ᐃᓄᐃᑦ ᐱᓕᕆᑎᑕᐅᓕᖅᓯᒪᔪᑦ 

ᒐᕙᒪᒃᑯᓐᓄᑦ ᑎᓰᕝᕙ 21, 2005-ᖑᑎᓪᓗᒍ. 

ᑕᐃᒪᓕ ᑎᓰᕝᕙᐅᑎᓪᓗᒍ 2020, ᑖᒃᑯᐊ 

ᓇᐃᓴᐅᑎᖏᑦ 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7732 

 

 

ᐳᖅᑐᓯᕚᓪᓕᓚᐅᖅᑐᑦ 1,832-ᒧᑦ. ᑖᓐᓇ 

ᑐᑭᖃᖅᑐᖅ ᐃᒪᓐᓇᒎᖅ ᐳᖅᑐᓯᕚᓪᓕᖅᑐᑦ 34% 

ᐅᑭᐅᑦ 15 ᐃᓗᐊᓂ. ᐱᒻᒪᕆᐅᕗᖅ ᒐᕙᒪᒃᑯᑦ 

ᓇᓗᓇᓐᖏᑦᑎᐊᖅᑐᓂᒃ ᑐᕌᖅᑕᐅᓇᔭᖅᑐᓂᒃ 

ᑕᒪᒃᑯᐊ ᐱᓕᕆᑎᑦᑎᐊᕐᓂᕐᒧᑦ ᑕᐱᔅᓱᒋᑦ 

ᐱᓕᕆᐊᕆᔭᐅᔪᓐᓇᖅᑐᑦ ᒐᕙᒪᒃᑯᑦ ᐃᓗᐊᓂ. ᑖᓐᓇ 

ᐱᒻᒪᕆᐊᓘᖕᒪᑦ. 

 

(ᑐᓵᔨᑎᒎᓕᖅᑐᖅ) ᒐᕙᒪᒃᑯᑦ ᒫᓐᓇᒃᑯᑦ ᑎᓯᐱᕆ 31, 

2020 ᐅᓂᒃᑳᖏᓐᓃᑦᑐᑦ ᓄᓇᕗᑦ ᒐᕙᒪᒃᑯᑦ 

ᑲᑎᑦᑐᒋᑦ 5,251-ᓂᒃ ᐃᖅᑲᓇᐃᔮᖃᓚᐅᖅᑐᑦ 

1,832 ᓄᓇᕗᒻᒥᐅᓄᑦ ᐃᓐᓄᑦᑕᐅᓪᓗᑎᒃ ᐃᓄᖕᓄᑦ. 

1,860 ᐃᓂᒋᔭᐅᔪᑦ ᐃᓂᑦᓴᐅᔪᑦ ᐃᖅᑲᓇᐃᔮᑦᓴᐅᔪᑦ 

ᐃᓐᓄᒃᑕᐅᓪᓗᑎᒃ ᐃᓅᓐᖏᑦᑐᓄᑦ, ᐊᒻᒪ 1,558 

ᐃᓐᓄᑦᑕᐅᓐᖏᑦᓱᑎᒃ. ᑖᒃᑯᐊ ᒐᕙᒪᒃᑯᑦ 

ᐊᖑᓂᐊᕈᑎᑦ 85%-ᒐᔭᓕᕐᓗᑎᑦ ᐃᓄᐃᑦ 

ᐃᖅᑲᓇᐃᔭᖅᑎᖃᑦᓯᐊᕐᓂᐊᕈᑎᒃ 

ᐃᖅᑲᓇᐃᔭᖅᑎᑖᕆᐊᖃᕐᓂᐊᖅᑐᑦ 2,631-ᓄᑦ 

ᐃᓄᖕᓂᒃ ᓄᓇᕗᒻᒥ ᐃᖅᑲᓇᐃᔭᖅᑎᓂᒃ. ᐊᒻᒪ 

ᐊᑕᐅᓯᕐᒥᓗ ᐊᓯᐅᔨᓐᖏᓪᓗᑎᒃ ᓄᓇᕗᒻᒥ ᒫᓐᓇ 

ᐃᖅᑲᓇᐃᔭᖅᑎᖁᑎᒋᔭᖏᓐᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᓯᑏᕝᕙ 18, 2017-ᖑᑎᓪᓗᒍ 

ᓄᓇᕗᑦ ᒐᕙᒪᒃᑯᑦ ᓴᖅᑭᑦᑎᓚᐅᖅᐳᑦ ᓄᑖᕐᒥᒃ 

ᐃᓄᐃᑦ ᐅᖃᐅᓯᖓᓄᑦ ᐃᑲᔫᑕᐅᔪᓐᓇᖅᑐᒥᒃ 

ᐊᑐᐊᒐᕐᒥᒃ. ᑖᓐᓇ ᐊᑐᐊᒐᖅ 

ᓄᑖᓐᖑᖅᑎᑕᐅᓚᐅᖅᐳᖅ ᐊᑎᖅᑖᒃᑲᓐᓂᖅᓱᓂ 

ᐊᒃᑑᕝᕙ 15, 2020-ᐅᑎᓪᓗᒍ. ᐊᑖᓂ ᐊᑐᐊᒐᐅᑉ 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᒫᓐᓇᐅᔪᒥᒃ ᓴᖅᑭᑎᑦᑎᔭᕆᐊᖃᖅᐳᑦ 

ᕿᒥᕐᕈᐊᕆᐊᖃᖅᐳᑦ ᐃᒪᐃᒻᒫᕆᐊᖃᖅᐳᑦ ᐊᒻᒪ 

ᓴᖅᑭᑎᑦᑎᓗᑎᒃ ᖃᐅᔨᓴᕈᑕᐅᔪᓐᓇᖅᑐᓂᒃ 

ᐃᓄᒃᑎᑐᑦ ᐅᖃᐅᓯᕐᒥᖕᓂᒃ 

ᐊᔪᓐᖏᑦᑎᐊᕋᓗᐊᕐᒪᖔᖏᑦᑖ. (ᑐᓵᔨᑎᒎᓕᖅᑐᖅ) 

ᐃᖅᑲᓇᐃᔭᖅᑏᑦ ᐃᒻᒪᖄ ᐃᑲᔫᓯᐊᒃᑲᓐᓂᕈᓐᓇᕐᒥᕗᑦ 

ᐱᖓᓱᐃᓕᖓᔪᑦ ᖁᓕᕇᓐᓂᖏᑦ ᒪᓕᑦᓱᒋᑦ. 

ᑲᑎᒪᔨᕋᓛᑦ ᐃᓕᑕᖅᓯᕗᑦ ᓈᒻᒪᓐᓂᖓᓂᒃ 

ᐃᖅᑲᓇᐃᔭᖅᑎᖃᕆᐊᖃᕐᓂᑉᑎᒻᓂᒃ. 

ᐃᖅᑲᓇᐃᔮᖅᑖᕋᓱᑦᑐᓂᒃ ᐅᕝᕙᓘᓐᓃᑦ 

ᑮᓇᐅᔾᔭᓴᓐᓂᖅᓴᐅᒍᑎᒥᒃ 

ᖃᐅᔨᒋᐊᓐᖓᐅᑎᕈᑎᑦᓴᓄᑦ. ᑲᑎᒪᔨᕋᓛᑦ 

ᖁᕕᐊᓱᑉᐳᑦ ᐅᖃᕆᐊᒥᒃ ᐱᓕᕆᕝᕕᖓᑦ 

ᐱᓕᕆᓚᐅᕐᒪᑕ ᐊᑐᓕᖁᔭᐅᔪᓂᑦ ᑕᓪᓕᒪᓄᑦ 

ᐅᑭᐅᓄᑦ ᐊᑐᖅᑕᐅᑦᓴᐃᓐᓇᕆᐊᖃᖅᐸᓚᐅᖅᑐᒥᒃ 

ᖃᐅᔨᓴᒃᑲᓐᓂᕐᓂᕐᒧᑦ ᐃᖅᑲᓇᐃᔭᖅᑎᐅᔪᓄᑦ.  

 

(ᑐᓵᔨᑎᒎᕈᓐᓂᖅᑐᖅ) ᑲᑎᒪᔨᕋᓛᑦ ᐃᒪᓐᓇ 

ᑕᑉᐱᖅᑐᐃᑦᑎᐊᖅᐳᑦ ᒐᕙᒪᒃᑯᑦ ᐊᐅᔭᒃᑯᑦ 

ᐃᓕᓐᓂᐊᖅᑐᓂᒃ ᐱᓕᕆᓂᑦᑎᑦᑎᓂᕆᖃᑦᑕᖅᑖ. 

ᑖᒃᑯᐊ ᒪᒃᑯᒃᑐᐃᑦ ᓄᓇᕗᒻᒥ ᐱᓕᕆᓪᓗᑎᒃ 

ᐊᔪᕈᓐᓃᖅᐹᓪᓕᖃᑦᑕᕐᒪᑕ. ᐊᒻᒪᓗ ᑲᑎᒪᔨᕋᓛᑦ 

ᖁᕕᐊᓱᒃᓯᒪᕗᑦ ᑖᒃᑯᐊᒎᖅ ᐱᓕᕆᐊᖓᑦᑕ ᐃᓗᐊᓂ 

ᓇᓗᓇᐃᖅᓯᑦᑎᐊᕐᒪᑕ ᑭᒃᑯᑦ ᓄᓇᕗᒻᒥ 

ᐃᓕᓐᓂᐊᖅᑎᐅᕙᑦ. ᓇᓗᓇᐃᖅᓯᓪᓗᑎᒃ ᑖᒃᑯᐊ 

ᑭᓯᒥᒃ ᓄᓇᕗᒻᒥ ᐃᓄᐃᑦ ᐊᒻᒪ ᐊᑯᓂᐅᔪᒥᒃ 

ᓄᓇᕗᒻᒦᓯᒪᔪᑦ ᑖᔅᓱᒧᖓ 

ᐃᓚᐅᔪᓐᓇᑦᑎᐊᓕᕐᓂᐊᕐᒪᑕ. 

 

(ᑐᓵᔨᑎᒎᓕᖅᑐᖅ) ᓄᓇᕗᑦ ᒐᕙᒪᒃᑯᑦ ᒫᓐᓇ 

ᐃᖅᑲᓇᐃᔭᖅᑎᖁᑎᒥᓂᒃ ᐃᒡᓗᖃᖅᑎᑦᓯᕙᓐᓂᖓ 

ᐊᖏᖅᑕᐅᓚᐅᖅᓯᒪᔪᖅ ᐄᐳᕈᓪ 20, 2019 

ᐊᑖᓃᖦᖢᓂ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑲᒪᒋᔭᑦᑕᖏᑕ. ᐱᓕᕆᕝᕕᖓ 2021-2024 

ᐸᕐᓇᐅᑎᖓᓂᒃ ᑕᑯᑎᑦᓯᕗᖅ ᐱᓕᕆᓯᒪᒻᒪᑕ 

ᐱᓕᕆᖃᑎᖃᖅᖢᑎᒃ ᑮᓇᐅᔭᓕᕆᔨᒃᑯᖏᓐᓂ ᐊᒻᒪᓗ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᖏᓐᓂᒃ ᐊᒻᒪᓗ 

ᐃᑲᔪᖅᓯᒪᓪᓗᑎᒃ ᐅᖃᐅᓯᐅᕙᓪᓕᐊᔪᒥᒃ 

ᐸᐃᑉᐹᖅᑎᒍᑦ ᐱᕙᓪᓕᐊᓂᒃᓴᖓᓂᒃ ᐊᒻᒪᓗ ᑖᒃᑯᐊ 

ᐊᑭᓕᒃᓵᓪᓕᕈᑎᐅᒍᓐᓇᖅᑐᓂᒃ 

ᐱᐅᖅᓱᐊᕈᑎᐅᓂᐊᖅᑐᓂᒃ. ᑖᒃᑯᐊ ᐃᖅᑲᓇᐃᔭᖅᑏᑦ 

ᐃᒡᓗᑖᖃᑦᑕᕈᓐᓇᖁᑉᓗᒋᑦ. ᑲᑎᒪᔨᕋᓛᑦ ᓂᕆᐅᑉᐳᑦ 

ᕿᒥᕐᕈᓛᕐᓂᕐᒥᓂᒃ ᐃᓗᓕᒃᑲᓐᓂᖏᓐᓂᒃ ᑕᒪᑐᒪᑉ 

ᓄᑖᖑᔫᑉ ᐱᓕᕆᐊᑦᓴᐅᔫᑉ.  

 

(ᑐᓵᔨᑎᒎᕈᓐᓃᖅᑐᖅ) ᐱᐊᓂᒃᑲᒪ ᐅᖃᐅᓯᔪᒪᔭᒃᑲᓂᒃ 

ᑐᒃᓯᕋᐅᑎᐅᓯᒪᔪᓄᑦ 2021-2022 ᑖᒃᑯᓄᖓ ᐊᒻᒪ 

ᑎᑭᔅᓱᒍ 2021-2024 ᐃᖅᑲᖅᓴᐅᑎᒋᔭᐅᓯᒪᔪᓄᑦ 

ᑖᒃᑯᐊ ᐱᓕᕆᑎᑦᑎᔨᐅᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐱᒋᐊᖅᑎᑦᓯᔨᕗᖓ ᐱᕙᓪᓕᐊᓂᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7733 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᓯᔪᖃᕐᒪᑦ 

ᑖᑉᑯᐊ ᐅᓂᒃᑳᖅᑕᐅᖁᑉᓗᒋᑦ ᐱᕙᓪᓕᐊᔭᐅᓂᖓ 

ᐊᐃᕙᕈᑕᐅᒍᓐᓇᓐᖏᑦᑐᖅ. ᑖᒃᑯᐊ ᓈᒻᒪᓴᖅᑐᑦ 

ᐱᒋᐊᖅᑎᑕᐅᔪᒥᒃ? ᐊᑭᕋᖅᑐᖅᑐᑦ? ᑲᔪᓯᕗᖅ. ᑖᑉᑯᐊ 

ᐅᓂᒃᑳᓕᐅᖅᑕᐅᒍᒫᖅᑐᑦ ᐱᕙᓪᓕᐊᓕᐊᕕᓂᖏᑦ.  

 

ᐅᖃᖅᑎ: ᐅᓐᓄᓴᒃᑯᑦ. ᑲᔪᓯᓗᑕ. (ᑐᓵᔨᑎᒎᓕᖅᑐᖅ) 

ᑲᑎᒪᔨᕋᓛᑦ ᐅᓂᒃᑳᖏᑦ. ᒥᔅᑕ ᐋᖁᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᕋᓛᖁᑎᑎᑦ 

ᐃᓱᒪᔅᓴᖅᓯᐅᓯᒪᓕᖅᐳᑦ ᒪᓕᒐᒃᓴᒥᒃ 59 

ᐅᓂᒃᑳᕈᑎᒋᔪᒪᕙᐃᓪᓗ. ᑖᒃᑯᐊᓗ ᑲᑎᒪᔩᑦ 

ᐅᓂᒃᑳᖏᑦ ᐊᖏᕈᑕᐅᖁᕙᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒥᒃ 

ᓇᑦᑎᕐᒦᑦᑐᖃᕐᒪᑦ. ᐊᐃᑉᐱᖅᑕᐅᕙ? ᒥᔅ ᐃᖃᓪᓗᐊᖅ.  

 

ᐃᓚᖏᑦ ᑲᑎᒪᔩᑦ: ᐊᐱᖅᑯᑦ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᓈᒻᒪᒻᒪᑦ 

ᐱᒋᐊᖅᑎᑕᐅᔪᖅ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᒋᐊᖅᑎᑕᐅᔪᖅ ᑲᔪᓯᕗᖅ.  

 

(ᑐᓵᔨᒃᑰᖏᑦᑐᖅ) ᐱᖓᔪᐊᓐᓂᒃ ᐅᖃᓕᒫᖅᑕᐅᓃᑦ 

ᒪᓕᒐᒃᓴᐃᑦ. (ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᔅᓴᐃᑦ. 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐃᖅᑲᐃᔾᔪᑎᑐᐃᓐᓇᖅ ᑲᑎᒪᓂᐊᕐᒪᑕ ᐊᐅᓚᑦᑎᔩᑦ 

ᑲᑎᒪᔨᖏᑦ 10-ᒧᐊᖅᐸᑦ ᐅᓪᓛᒃᑯᑦ ᑐᒃᑑᑉ 

ᑲᑎᒪᕕᐊᓂ. 

ᒫᑦᓯ 7-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 58 

 ᒪᓕᒐᒃᓴᖅ 59 

 ᒪᓕᒐᒃᓴᖅ 60 

 ᒪᓕᒐᒃᓴᖅ 61 

 ᒪᓕᒐᒃᓴᖅ 62 



ᐱᖓᑦᓯᖅ, ᒫᑦᓯ 10, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7734 

 

 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᒪᓕᒐᓕᐅᕐᕕᒃ ᒪᑐᓯᒪᓂᐊᖅᐳᖅ ᓯᑕᒻᒥᕈᕋᓱᓐᓂᖓᓂ, 

ᒫᑦᓯ 11, 1:30 ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 18:22ᒧᐊᖅᑎᓪᓗᒍ



 

 

 

 

 

 

 

 

 

 

 

 

 

 

 

 

 

 

 

 

 

 

 


